
ຄ�ນ�

 ຂາພະເ�າເ�ັນວາປມແ�ບຖາມຕອບກ�ດໝາຍແ�ງຫ�ວນ ເ�ັນຕ�ລາທິດສະດີກ�ດ 
ໝາຍແ�ງ ແ�ະ ພາກປະຕິບ�ດຕ�ວຈິງຂອງ ສປປລາວ ທມີຄຸນຄາທາງດານວິຊາການ ແ�ະ 
ເ�ັນປະໂ�ດຢາງຍງໃ�ແ�ການສຶກສາຄ�ນຄວາທິດສະດີ ແ�ະພຶດຕິກ�ຕ�ວຈິງໃ�ການ 
ແ�ໄ�ຄະດພີ�ວພ�ນເ�ິງເ�ອງທາງແ�ງ ເ�ອໃ�ບ�ນດານ�ກວິຊາການກ�ດໝາຍ, ນ�ກຮຽນ, 
ນ�ກສຶກສາ, ແ�ະ ປະຊາຊ�ນທ�ວໄ� ຈະສາມາດເ�າໃ�ຈິດໃ�ຂອງກ�ດໝາຍ ໄ�ເ�ັນເ�ກະ 
ພາບາຍຂນ ແ�ໃ�ຍ�ກສູງສະຕິຕກ�ດໝາຍ ແ�ະ ປ�ກປອງສິດຜ�ນປະໂ�ດຂອງປະຊາຊ�ນ 
ບ�ນດາເ�າ ແ�ະຫ�ນທຸກການພ�ວພ�ນໃ�ຊີວິດສ�ງຄ�ມເ�າສູລະບຽບກ�ດໝາຍເ�ອລະກາວ.
 ປມຖາມຕອບກ�ດໝາຍແ�ງສະບ�ບນ ເ�ັນຜ�ນງານຂອງນ�ກວິຊາການກ�ດໝາຍລາວ   
ຮວມມືກ�ບສາດສະດາຈານກ�ດໝາຍຍປຸນ ແ�ະ ຊຽວຊານກ�ດໝາຍຍປຸນ ຕາມໂ�ງການ           
ຮວມມືທາງດານກ�ດໝາຍ ທໄ�ຮ�ບການສະໜ�ບສະໜູນຈາກ ບ�ນດາອາຈານກ�ດໝາຍ 
ແ�ງ ຂອງປະເ�ດຍປຸນ ແ�ະ ອ�ງການຮວມມືສາກ�ນປະເ�ດຍປຸນ ື ໄ�ກາ (Japan 
International Cooperation Agency-JICA).
 ໃ�ໂ�ກາດນ, ຂາພະເ�າໃ�ນາມຕາງໜາໃ�ແ�ປະຊາຊ�ນລາວບ�ນດາເ�າ ກໍຄືລ�ດ 
ຖະບານແ�ງສປລາວ ຂໍສະແ�ງຄວາມຂອບໃ� ມາຍ�ງອ�ງການໄ�ກາ ແ�ະ ປະຊາຊ�ນ 
ກໍຄືລ�ດຖະບານຍປຸນທໄ�ໃ�ການຊວຍເ�ືອອ�ນມີຄາ ຈາກບ�ນດາທານນ�ກວິຊາການກ�ດ 
ໝາຍລາວທຸກຄ�ນ ໃ�ການສາງປມຫ�ວນ.
 ຂາພະເ�າ��ງຢາງຍງວາ ປມຖາມຕອບກ�ດໝາຍແ�ງຫ�ວນ ຈະກາຍເ�ັນມຣໍະດ�ກອ�ນ 
ລ�້ຄາເ�ອປະກອບສວນເ�າໃ�ການພ�ດທະນາລ�ດ ສປປລາວ ໃ�ເ�ັນລ�ດແ�ງກ�ດໝາຍ 
ຂອງປະຊາຊ�ນ ໂ�ຍປະຊາຊ�ນ ແ�ະ ເ�ອຜ�ນປະໂ�ດຂອງປະຊາຊ�ນ ເ�ອລະກາວ 
ຕາມມະຕິກອງປະຊຸມໃ�ຄ�ງທີ IX ຂອງພ�ກເ�ົາ ກໍຄືການສາງຄວາມເ�ມແ�ງ ແ�ະໝ�ນ 
ຄ�ງໃ�ແ�ລະບອບ ປະຊາທິປະໄ� ປະຊາຊ�ນລາວ ຂອງພວກເ�ົາ.

ຄ� ອວຍພອນ ຕ ການຈ�ດພິມ ປ ມຄ� ຖາມ-ຕອບກ�ດໝາຍແ�ງ
ຮິໂຣະຊິ ມັດຊຶໂອະ 

Professor Hiroshi MATSUO
KEIO University Law School, Japan

ເປັນເວລາ 2 ປີເຄິ່ງ ນັບຕັ້ງແຕ່ປີ 2009 ທີ່ໄດ້ເລີ່ມກະກຽມການຂຽນ ປຶ້ມຄໍາຖາມ-ຕອບ 
ກົດໝາຍແພ່ງ. ຈາກໝາກຜົນຂອງຄວາມພາກພຽນພະຍາຍາມທີ່ບໍ່ທໍ້ຖອຍ ຂອງສະມາ 
ຊິກໃນກຸ່ມກົດໝາຍແພ່ງ, ເຮັດໃຫ້ສາມາດຈັດພິມ ປຶ້ມຄໍາຖາມ-ຕອບນີ ້ເຊິ່ງເປັນເປົ້າໝາຍ 
ອັນທໍາອິດ. ຕໍ່ກັບສິ່ງດັ່ງກ່າວນີ ້ຂໍສະແດງຄວາມນັບຖືຈາກໃຈຈິງ ແລະຂໍສະແດງຄວາມ
ຊົມເຊີຍຢ່າງສຸດໃຈ.

ໃນໄລຍະເວລາດັ່ງກ່າວນີ ້ ພວກເຮົາໄດ້ຮຽນຮູ້ຫຼາຍສິ່ງຫຼາຍຢ່າງ. ຕົວຢ່າງທີ່ຍົກຂຶ້ນ 
ໃນປຶ້ມ ຄໍາຖາມ-ຕອບນັ້ນ, ເປັນບັນຫາພື້ນຖານ ທີ່ສາມາດເກີດຂຶ້ນໃນຊີວິດປະຈໍາວັນ ບໍ່ວ່າ 
ຈະຢູ່ລາວ ຫຼືຢູ່ ຍີ່ປຸ່ນ, ຈາກຕົວຢ່າງ ພວກເຮົາເຂົ້າໃຈໄດ້ວ່າ ມັນມີຫຼາກຫຼາຍແນວຄວາມຄິດ 
ໃນເສັ້ນທາງທີ່ຈະກ້າວໄປສູກ່ານແກ້ໄຂບັນຫານັ້ນໆ. ໃນບັນຫາທີ່ຍາກທີ່ມີການສົນທະນາ 
ຢ່າງຟົດເດືອດ, ພວກເຮົາກໍມີປະສົບການນໍາກັນແລ້ວວ່າ ບໍ່ແມ່ນເວລາໃດ ກໍຕ້ອງລົງທ້າຍ 
ດ້ວຍຂໍ້ສະຫຼຸບ “ທີ່ຖືກຕ້ອງ” ອັນດຽວ.

ຫຼັງຈາກນີ ້ກໍຫວັງຢ່າງຍິ່ງວ່າ ປຶ້ມເຫຼັ້ມນີ ້ຈະຖືກນໍາໃຊ້ຢ່າງກວ້າງຂວາງ, ໂດຍຈະບໍ່ເປັນ 
ພຽງແຕ່ສິ່ງທີ່ໃຫ້ຄວາມຮູ້ເທົ່ານັ້ນ, ແຕ່ຍັງຈະເປັນບ່ອນອີງ ໃຫ້ແຕ່ລະຄົນໄດ້ຄົ້ນຄິດໄດ້ຕຶກ 
ຕອງ  ແລະກໍນໍາໃຊ້ເຂົ້າໃນການສົນທະນາກັນ ເພື່ອການແກ້ໄຂບັນຫາທີ່ດີຂຶ້ນ, ເຊິ່ງສິ່ງເຫຼົ່າ
ນີ ້ຈະເປັນພື້ນຖານໃຫ້ແກ່ການພັດທະນາ ທິດສະດີກົດໝາຍແພ່ງຂອງລາວ. ຫວັງຢ່າງ 
ຍິ່ງວ່າ ສິ່ງນີ ້ ຈະບໍ່ຈໍາກັດພຽງແຕ່ກົດໝາຍລາວ ຫຼື ກົດໝາຍຍີ່ປຸ່ນ, ມັນຈະເປັນຂົວຕໍ່
ໃຫ້ຜູ່ຄົນໃນຫຼາຍໆປະເທດ ສາມາດສຶກສາຮ່ໍາຮຽນກົດໝາຍຂອງປະເທດອ່ືນໆ ເຊ່ິງກັນ 
ແລະກັນ.

ສໍາລັບຂ້າພະເຈົ້າເອງ, ການທີ່ໄດ້ເຮັດວຽກ ແລະໄດ້ຮ່ວມມກືັບກຸ່ມກົດໝາຍແພ່ງ ທີ່ມີ 
ທ່ານ ນະລົງລິດ ນໍລະສິງ ເປັນຫົວໜ້າກຸ່ມ, ພ້ອມດ້ວຍສະມາຊິກທຸກໆທ່ານ ທີ່ມາຈາກໜ່ວຍ 
ງານຕ່າງໆຂອງລາວ ເຊັ່ນກະຊວງຍຸຕິທໍາ, ອົງການໄອຍະການ, ສານປະຊາຊົນ ແລະ 
ມະຫາວິທະຍາໄລແຫ່ງຊາດ, ແມ່ນເປັນຄວາມປະທັບໃຈ ແລະຄວາມສຸກອັນຍ່ິງໃຫຍ່, ພ້ອມ 
ດຽວກັນກໍໄດ້ຮຽນຮູຫ້ຼາຍໆຢ່າງຈາກປະສົບການນີ.້ ທ້າຍສຸດນີ,້ ຂໍອວຍພອນຈາກໃຈຈິງ 
ໃຫ້ລາວ ກໍຄກືົດໝາຍລາວ ມີການພັດທະນາຂຶ້ນເລື້ອຍໆ, ພ້ອມທັງຂໍສະແດງຄວາມ 
ຮູ້ບຸນຄຸນຢ່າງເລິກເຊິ່ງ ອີກເທື່ອໜຶ່ງ ມາຍັງທຸກໆທ່ານທີ່ໄດ້ເຂົ້າຮ່ວມ ແລະມີສ່ວນຮ່ວມ 
ຕໍ່ຜົນງານນີ.້

        ກຸມພາ 2012

ຕ ຄວາມສ� ເ�ັດຂອງ ປ ມຄ� ຖາມ-ຕອບກ�ດໝາຍແ�ງ
ໂນະຊະວະ ມະຊະມິຈ ິ

Professor Masamichi NOZAWA 
RIKKYO University Law School, Japan 

ຂໍສະແດງຄວາມຍິນດີຢ່າງຈິງໃຈ ຕໍ່ຄວາມສໍາເລັດໃນການຂຽນ ປຶ້ມຄໍາຖາມ-ຕອບກົດ 
ໝາຍແພ່ງ. ໃນປຶ້ມຄໍາຖາມ-ຕອບນີ,້ ມີບັນດາບັນຫາທີອ່າຈານມັດຊຶໂອະ ໄດ້ແຕ່ງຂຶ້ນ, 
ເຖິງແມ່ນວ່າ ບາງບັນຫາໃນປັດຈຸບັນອາດບໍ່ທັນໄດ້ເກີດຂຶ້ນຢູ່ລາວ ແລະບໍ່ທັນເປັນຂໍ້ຂັດ 
ແຍ່ງກໍຕາມ. ແຕ່ວ່າ ນັບຈາກນີບ້ໍ່ເທົ່າໃດປ,ີ ຄິດວ່າ ຢູ່ລາວກໍຈະກາຍເປັນບັນຫາເຊັ່ນດຽວ 
ກັນ. ນອກນັ້ນ ທຸກໆບັນຫາທີ່ກໍານົດຂຶ້ນແມ່ນກ່ຽວພັນ ແລະເຊື່ອມຕໍ່ເຖິງ ແນວຄວາມຄິດພື້ນ 
ຖານຂອງກົດໝາຍແພ່ງທັງໝົດ, ດັ່ງນັ້ນ ເມື່ອເອົາບັນຫາດັ່ງກ່າວ ມາຄິດ ໂດຍສົມທຽບ 
ກັບກົດໝາຍຂອງລາວ, ກໍຈະເຮັດໃຫ້ສາມາດມີຄວາມເຂົ້າໃຈຕໍ່ກົດໝາຍລາວໄດ້ດີຂຶ້ນ, 
ພ້ອມດຽວກັນ ກໍເຫັນໄດ້ເຖິງຈຸດທີ່ຍັງບໍ່ທັນສົມບູນຂອງກົດໝາຍ ໄດ້ຢ່າງຈະແຈ້ງ.

ນອກນັ້ນ, ສໍາລັບຂ້າພະເຈົ້າເອງແລ້ວ, ການທີ່ໄດ້ພິຈາລະນາ ບັນດາຕົວຢ່າງທີ່ມີ ຢູ່ນີ,້ 
ກໍເຮັດໃຫ ້ ໄດ້ຮຽນຮູ້ສິ່ງຕ່າງໆຢ່າງຫຼາກຫຼາຍ. ຍົກຕົວຢ່າງ, ໃນການປັບປຸງກົດໝາຍ 
ຂອງລາວ (ກົດໝາຍວ່າດ້ວຍ ຂໍ້ຜູກພັນໃນສັນຍາ ແລະນອກສັນຍາ), ສັງເກດເຫັນວ່າ 
ໄດ້ມີການນໍາເອົາ  ຂ້ໍກໍານົດໃໝ່ໆທ່ີກ້າວໜ້າ ເຂ້ົາມາໃນກົດໝາຍຂອງລາວ ທ່ີກົດໝາຍຍ່ີປຸ່ນ 
ຍັງບໍ່ທັນມ.ີ ສິ່ງດັ່ງກ່າວນີ້, ເປັນສິ່ງທີ່ເຮັດໃຫ້ຂ້າພະເຈົ້າເອງເຫັນໄດ້ເຖິງທິດທາງໃນຕໍ່ໜ້າ 
ທີ່ຄວນຈະກ້າວໄປ ຂອງກົດໝາຍໃນພາກພື້ນອາຊ ີນັບທັງລາວ ແລະຍີ່ປຸ່ນ. ນອກນັ້ນ, ຈາກ
ຄວາມແຕກຕ່າງຂອງກົດໝາຍລາວ ແລະກົດໝາຍຍີ່ປຸ່ນ ກໍເຮັດໃຫ້ຮຽນຮູ້ໄດ້ເຖິງຄວາມ 
ແຕກຕ່າງຂອງແນວຄວາມຄິດ ແລະວັດທະນະນໍາຂອງທັງສອງໄດ.້ ສິ່ງນີ ້ເປັນຈຸດທີ່ຂ້າ 
ພະເຈົ້າ ມີຄວາມສົນໃຈຫຼາຍທີ່ສຸດ.

ໃນການຂີດຂຽນຕົວຈິງນັ້ນ, ຄິດວ່າ ແຕ່ລະທີມງານ ກໍຈະໄດ້ພົບພໍ້ກັບຄວາມຫຍຸ້ງຍາກ 
ນາໆປະການ. ນອກນັ້ນ ອາດຍັງມີບາງຈຸດບາງສ່ວນ ທີ່ຍັງບໍ່ທັນໄດ້ເຂົ້າໃຈຢ່າງເລິກເຊິ່ງ. 
ແຕ່ວ່າ, ປຶ້ມຄໍາຖາມ-ຕອບເຫຼັ້ມນີ ້ຫາກໍເປັນພຽງແຕ່ບາດກ້າວທໍາອິດ ຂອງການພັດທະນາ 
ກົດໝາຍແພ່ງສະບັບໃໝ ່ເທົ່ານັ້ນ. ເຖິງຈະວ່າແນວນີ້ກໍຕາມ, ນີ້ກໍເປັນບາດກ້າວໃຫຍ່ອັນ 
ໜຶ່ງ, ຄິດວ່າ ມັນຈະປະກອບສ່ວນອັນໃຫຍ່ຫຼວງ ເຂົ້າໃນການພັດທະນາເສດຖະກິດ ແລະ
ວັດທະນະທໍາຂອງລາວຢ່າງແນ່ນອນ. ນັບຈາກນີ້ໄປ ກໍເຊັ່ນດຽວກັນກັບທີ່ຜ່ານມາ, ຢາກ 
ໃຫ້ບັນດາທ່ານ ສືບຕໍ່ຮ່ວມແຮງຮ່ວມໃຈກັນ, ສ່ວນພວກຂ້າພະເຈົ້າເອງ ກໍຈະບໍຫ່ຼຸດລະ 
ຄວາມພະຍາຍາມ ໃນການໃຫ້ການຮ່ວມມກືັບບັນດາທ່ານ.

ຄະນະປັບປຸງ ແລະ ຮຽບຮຽງ (ປີ 2023)

ທ່ານ ນະລົງລິດ ນໍລະສິງ   ກະຊວງຍຸຕິທຳ

ທ່ານ ນາງ ຄອນສະຫວັນ ສາວະລີ  ກະຊວງຍຸຕິທຳ

ທ່ານ ຫົງເຊັງ ເລົ່າໄຊເຊີ   ກະຊວງຍຸຕິທຳ

ທ່ານ ນາງ ຈັນດາວອນ ວົງພະຈັນ  ກະຊວງຍຸຕິທຳ

ທ່ານ ສົມຊາຍ ແສນສູນທອນ   ກະຊວງຍຸຕິທຳ

ທ່ານ ຄູນ ຜາສຸກ    ສານປະຊາຊົນສູງສຸດ

ທ່ານ ຈັນທະລີ ດວງວິໄລ    ສານປະຊາຊົນສູງສຸດ

ທ່ານ ສີສະຫວັນ ຫຼວງລາດ   ສານປະຊາຊົນສູງສຸດ

ທ່ານ ລ້ານ ກອງປະເສີດ   ສານປະຊາຊົນສູງສຸດ

ທ່ານ ນາງ ພາວັນ ອຸດົມໄຊ   ສານປະຊາຊົນສູງສຸດ

ທ່ານ ນາງ ສົມສະໜິດ ຫານມະນີ  ສານປະຊາຊົນສູງສຸດ

ທ່ານ ບົວລີ ເພັດມີໄຊ   ອົງການໄອຍະການປະຊາຊົນສູງສຸດ

ທ່ານ ນາງ ເພັດພູວອນ ແສນສີ  ອົງການໄອຍະການປະຊາຊົນສູງສຸດ

ທ່ານ ນາງ ພຽນພານິດ ເລືອງບຸນມີ  ອົງການໄອຍະການປະຊາຊົນສູງສຸດ

ທ່ານ ນາງ ຄໍາພູນ ພິລາວົງ   ອົງການໄອຍະການປະຊາຊົນສູງສຸດ 

ທ່ານ ສຸມິດ ສີທອງມູນ   ອົງການໄອຍະການປະຊາຊົນສູງສຸດ

ທ່ານ ບຸນຄົງ ເພັດດາວຮຸ່ງ   ຄະນະນິຕິສາດ ແລະ ລັດຖະສາດ  
     ມະຫາວິທະຍາໄລແຫ່ງຊາດ

ທ່ານ ທອງຄຳ ລໍ່ຢາງ   ຄະນະນິຕິສາດ ແລະ ລັດຖະສາດ  
     ມະຫາວິທະຍາໄລແຫ່ງຊາດ

ທ່ານ ພູໄຊ ຈັນທະວົງ   ຄະນະນິຕິສາດ ແລະ ລັດຖະສາດ  
     ມະຫາວິທະຍາໄລແຫ່ງຊາດ

ທ່ານ ນາງ ຄຳຜິວ ວິໄລພອນ   ຄະນະນິຕິສາດ ແລະ ລັດຖະສາດ  
     ມະຫາວິທະຍາໄລແຫ່ງຊາດ

ທ່ານ ນາງ ວິສຸດາ ຈອມມະນີຈັນ  ຄະນະນິຕິສາດ ແລະ ລັດຖະສາດ  
     ມະຫາວິທະຍາໄລແຫ່ງຊາດ

ຄ�ນຄວາ  ແ�ະ ຮຽບຮຽງ ໂ�ຍ

1. ທ່ານ ນະລົງລິດ  ນໍລະສິງ, ກະຊວງ ຍຸຕິ ທຳ
2. ທ່ານ ນາງ ຄອນ ສະຫວັນ ສາ ວະລີ , ກະຊວງ ຍຸຕິ ທຳ
3. ທ່ານ ນາງ ຄຳ ໄພ  ໄຊ ຍະ ວົງ, ກະຊວງ ຍຸຕິ ທຳ
4. ທ່ານ ສຸລິ ສັກ   ເທບ ພະ ວົງ, ກະຊວງ ຍຸຕິ ທຳ
5. ທ່ານ ພອນ ສະຫວັນ ບົວຫຼວງ ລາດ, ກະຊວງ ຍຸຕິ ທຳ
6. ທ່ານ ນາງ ສູ່ ວັນ ໄຊ ສິງ ດາລາ, ກະຊວງ ຍຸຕິ ທຳ
7. ທ່ານ ສາຍ ທະນ ູອິນສົມພອນ, ກະຊວງ ຍຸຕິ ທຳ
8. ທ່ານ ນາງ ທະ ນົງ ສິນ ຄຳ ສິງ ສະຫວັດ, ກະຊວງ ຍຸຕິ ທຳ
9. ທ່ານ ວຽງ ໄຊ ວົງ ພັກດ,ີ ກະຊວງ ຍຸຕິ ທຳ
10. ທ່ານ ຈັນທະ ປະ ຊາ ຊົນ ສູງ ສຸດ
11. ທ່ານ ຄຳ ໄພ  ໄຊ ຍະ ສຸກ, ສານ ປະຊາຊົນ ສູງ ສຸດ
12. ທ່ານ ວິ ໄຊ ສີ ຫາ ປັນຍາ, ຄະນະ ນິຕິສາດ  ແລະ ລັດ ທະ ສາດ
13. ທ່ານ  ດວງ ມາລາ ຄຳ ສົງ ກາ, ຄະນະ ນິຕິສາດ  ແລະ ລັດ ທະ ສາດ
14. ທ່ານ ທອງຄຳ ລໍ້ ຢາງ, ຄະນະ ນິຕິສາດ  ແລະ ລັດ ທະ ສາດ
15. ທ່ານ  ແກ້ວ ພິລາ ອານຸວົງ, ຄະນະ ນິຕິສາດ  ແລະ ລັດ ທະ ສາດ
16. ທ່ານ  ບົວ ລີ   ເພັດ ມີ ໄຊ,  ໄອ ຍະ ການ ປະຊາ ຊົນ
17. ທ່ານ ສີ ບຸນ ຊົມ ບູລົມ,  ໄອ ຍະ ການ ປະຊາຊົນ 
18. ທ່ານ ຊາຍ ປະສົງ ອຸ່ນ ສີ ດາ,  ໄອ ຍະ ການ ປະຊາຊົນ
19. ທ່ານ  ແສງ ເພັດ ວົງ ໄຊ,  ໄອ ຍະ ການ ປະຊາຊົນ

ປຶ້ມ ຖາມ-ຕອບ ກົດໝາຍແພ່ງ

ໂດຍ ກຸ່ມຄົ້ນຄວ້າກົດໝາຍແພ່ງ

ໂຄງການພັດທະນາຊັບພະຍາກອນມະນຸດ ໃນຂົງເຂດຍຸຕິທຳ ແຫ່ງ ສປປລາວ (JICA 

Project for Human Resource Development in the Legal Sector) 

ໂດຍການຮ່ວມມື ລະຫວ່າງ ອົງການໄອຍະການປະຊາຊົນ, ສານປະຊາຊົນ, ມະຫາ 

ວິທະຍາໄລແຫ່ງຊາດ ຄະນະນິຕິສາດ ແລະລັດຖະສາດ, ກະຊວງຍຸຕິທຳ,  ກັບອົງການ JICA 

ປະເທດຍີ່ປຸ່ນ, ປີ 2012

ລ ີດວງວິໄລ, ສານ 

ຄະນະທີ່ປຶກສາຈາກຝ່າຍຍີ່ປຸ່ນ (Advisors from Japanese Side)  

ສະບັບປັບປຸງ ປີ 2023 (for 2023 version)
  

ທ່ານ ຮິໂຣຊິ ມະຊຶໂອະ (ມະຫາວິທະຍາໄລ ເຄໂອະ) Mr. Hiroshi MATSUO (Keio 
University) 

ທ່ານ ຊາໂຕຊິ ມິນາມິກາຕະ (ມະຫາວິທະຍາໄລ ນີງາຕະ) Mr. Satoshi MINAMIKATA  
(Niigata University)

ທ່ານ ນາງ ຢາຈິໂກະ ຢາມາດະ (ມະຫາວິທະຍາໄລ ຈູໂອ) Ms. Yachiko YAMADA (Chuo 
University)

ທ່ານ ເຄັນໂຊ ໂອກະວະ (ມະຫາວິທະຍາໄລ ເຊັດຊຶນັນ) Mr. Kenzo OKAWA (Setsunan 
University)

ທ່ານ ຮິໂຣຢູກິ ເຊໂຕະ (ມະຫາວິທະຍາໄລ ສາກົນ ແລະ 
ຂ່າວສານ ນີງາຕາ)

Mr. Hiroyuki SETO (Niigata 
University of International and 
Information Studies)

ທ່ານ ນາງ ໄອໂກະ ມຸຣາກາມິ (ອາຈານຈາກພະແນກຮ່ວມມື
ສາກົນຂອງສະຖາບັນຄົ້ນຄວ້າ ແລະ ຝຶກອົບຮົມ, ກະຊວງ
ຍຸຕິທຳ ຍີ່ປຸ່ນ)

Ms. Aiko MURAKAMI (ICD 
Professor, Ministry of Justice, 
Japan)

ທ່ານ ທະຊຶຢະ ຊາຄາໂມໂຕະ (ອາຈານຈາກພະແນກຮ່ວມມື
ສາກົນຂອງສະຖາບັນຄົ້ນຄວ້າ ແລະ ຝຶກອົບຮົມ, ກະຊວງ
ຍຸຕິທຳ ຍີ່ປຸ່ນ)

Mr. Tatsuya SAKAMOTO (ICD 
Professor, Ministry of Justice, 
Japan)

ທ່ານ ນາງ ຢຸກິ ໂທເບ (ອະດີດອາຈານຈາກພະແນກຮ່ວມມື
ສາກົນຂອງສະຖາບັນຄົ້ນຄວ້າ ແລະ ຝຶກອົບຮົມ, ກະຊວງ

ຄໍາຖາມ 1
ການຊື້ຂາຍສິດນໍາໃຊ້ທີ່ດິນ ແລະ ການຄໍ້າປະກັນ 

ທ່າມກາງການສ້າງສາ ແລະ ພັດທະນາປະເທດຊາດ ຕາມກົນໄກເສດຖະກິດຕະຫຼາດ, ການຊື້ຂາຍ,  
ແລກປ່ຽນສິດນໍາໃຊ້ທີ່ດິນ ລະຫວ່າງພົນລະເມືອງລາວດ້ວຍກັນ ເກີດຂຶ້ນຢ່າງຫຼວງຫຼາຍ. ເມື່ອມີການເຄື່ອນ 
ໄຫວທາງດ້ານນິຕິກໍາ ກ່ຽວກັບທີ່ດິນຫຼາຍຂຶ້ນຂໍ້ຂັດແຍ່ງຕໍ່ສິດນໍາໃຊ້ທີ່ດິນ ທີ່ເກີດຂຶ້ນຈາກນິຕິກໍາເຫຼົ່ານັ້ນ ກໍ
ຍາກທີ່ຈະຫຼີກລ່ຽງ, ໂດຍສະເພາະການອ້າງສິດນໍາໃຊ້ທີ່ດິນ ທີ່ໄດ້ໂອນ ຫຼື ນໍາໃຊ້ໂດຍບຸກຄົນອື່ນ. ໃນບົດນີ້
ຈະໄດ້ເນັ້ນໜັກ ແລະ ລົງເລິກໃສ່ສະເພາະສິດນໍາໃຊ້ທີ່ດິນ ແລະ ສິດນໍາໃຊ້ທີ່ດິນທີ່ໄດ້ມາຈາກການຊື້ຂາຍ ຫຼື 
ມອບໂອນເປັນຕົ້ນຕໍ.”

ຄໍາຖາມ 1 ການຊື້-ຂາຍສິດນໍາໃຊ້ທີ່ດິນ ແລະ ການຄໍ້າປະກັນ



ຄໍາຖາມ:

ກ ໄດ້ຕົກລົງເຮັດສັນຍາຊື້ທີ່ດິນຈາກ ຂ, ຕໍ່ມາ ກ ໄດ້ປຸກເຮືອນໃສ່ທີ່ດິນຕອນດັ່ງກ່າວ ແລະ ໄດ້ກໍ່
ທາດໃສ່ອັດຖິບັນພະບຸລຸດຂອງ ກ ຕັ້ງໃສ່ສວນໜ້າເຮືອນຂອງຕົນ. ຕໍ່ມາ ຄ ໄດ້ຮຽກຮ້ອງວ່າທີ່ດິນຕອນ ນີ້
ເປັນຂອງຕົນ, ສະນັ້ນ ກ ຕ້ອງໄດ້ມ້າງເຮືອນ ເອົາທາດນັ້ນອອກ ແລະ ສົ່ງມອບທີ່ດິນຄືນໃຫ້ຕົນ. 

(1). ຄ ຕ້ອງພິສູດສິດນໍາໃຊ້ທີ່ດິນແນວໃດ, ຫຼັກຖານຂອງ ຄ ຕ້ອງມີຫຍັງແດ່ ເພື່ອພິສູດສິດນໍາໃຊ້
ຂອງຕົນ ຕາມກໍລະນີ ດັ່ງຕໍ່ໄປນີ້: 

(i). ໃນກໍລະນີທີ ່ຄ ຢັ້ງຢືນວ່າ ຕົນໄດ້ຊື້ທີ່ດິນຕອນດັ່ງກ່າວ ຈາກ ຂ ແລ້ວ. 

(ii). ໃນກໍລະນີທີ ່ຄ ຢັ້ງຢືນວ່າ ຕົນໄດ້ຊື້ທີ່ດິນຕອນດັ່ງກ່າວ ຈາກບຸກຄົນອື່ນ ບໍ່ແມ່ນ ຈາກ ຂ. 
(ກະລຸນາພິຈາລະນາ ເປັນແຕ່ລະກໍລະນີກ່ຽວກັບທະບຽນທີ່ດິນ, ຖ້າຫາກວ່າທະບຽນ 
ທີ່ດິນຢູ່ນໍາ ຂ, ຫຼື ຢູ່ກັບ ຄ, ຫຼື ຢູ່ກັບ ກ ).

(2). ທີ່ດິນເປັນອະສັງຫາລິມະຊັບ ແຕ່ສິ່ງປຸກສ້າງ ແລະ ກໍ່ທາດ ໃສ່ອັດຖິບັນພະບຸລຸດ ແມ່ນຫຍັງ? 
ໃນກໍລະນີທີ ່ກ ໄດ້ຢືມເງິນນໍາ ງ ແລະ ເອົາທີ່ດິນຕອນນັ້ນເປັນຫຼັກຊັບຄ້ໍາປະກັນ ຈະມີຜົນສະທ້ອນເຖິງສິ່ງ
ປຸກສ້າງ ແລະ ກໍ່ທາດ ນັ້ນ ຫຼື ບໍ? ແລະ ສິ່ງເຫຼົ່ານັ້ນຈະຕ້ອງໄດ້ມີການຈົດທະບຽນແນວໃດ?

(3). ໃນກໍລະນີທີ ່ກ ຮັບມອບທີ່ດິນຈາກ ຂ ມາໄດ້ດົນກວ່າ 20 ປີແລ້ວ ການຮຽກຮ້ອງຂອງ ຄ ຕໍ ່
ກ ຈະເປັນແນວໃດ? 

(4). ໃນກໍລະນີທີ ່ກ ຕ້ອງປະຕິບັດຕາມການຮຽກຮ້ອງຂອງ ຄ, ກ ສາມາດຮຽກຮ້ອງຕໍ ່ຂ ໄດ້ຄື
ແນວໃດ? 

(5). ໃນກໍລະນີທີ ່ກ ໄດ້ຂາຍທີ່ດິນ, ສິ່ງປຸກສ້າງ ແລະ ທາດກໍ່ນັ້ນໃຫ ້ຈ ແລະ ຈ ກໍໄດ້ໂອນທະບຽນ
ອອກຊື່ຂອງຕົນແລ້ວ; ຄ ສາມາດຮຽກຮ້ອງໃຫ ້ຈ ມ້າງເຮືອນ ແລະ ທາດກໍ່ນັ້ນອອກ ແລ້ວສົ່ງມອບທີ່ດິນ
ຄືນໃຫ້ຕົນ ຫຼື ບໍ?

I. ທິດສະດີ ແລະ ຫຼັກການພື້ນຖານກ່ຽວກັບສິດນໍາໃຊ້ທີ່ດິນ.
1. ທິດສະດີ ແລະ ກົດໝາຍກ່ຽວກັບສິດນໍາໃຊ້.

ປະມວນກົດໝາຍແພ່ງ ມາດຕາ 249 ກໍານົດວ່າ ກໍາມະສິດແມ່ນສິດອັນຄົບຖ້ວນ ແລະ ເດັດ ຂາດ ຂອງ
ເຈົ້າກຳມະສິດ  ໃນ ການ ຄອບ ຄອງ, ນຳ ໃຊ້, ໄດ້ ຮັບ ໝາກ ຜົນ ແລະ ຊີ້ ຂາດ ກ່ຽວ ກັບ ຊັບສິ່ງຂອງອັນ ໃດ ອັນ ໜຶ່ງ 
ໃນ ຂອບ ເຂດ ຕາມທີ່ ໄດ້ ກຳ ນົດ ໄວ້ໃນກົດໝາຍ”.

ກຳມະສິດຢູ່ ສປປ ລາວ ແບ່ງອອກເປັນ 4 ຮູບການຄື: ກໍາມະສິດຂອງລັດ, ກໍາມະສິດລວມໝູ່, 
ກໍາມະສິດເອກະເທດ ແລະ ກໍາມະສິດເອກະຊົນ ຕາມປະມວນກົດໝາຍແພ່ງ ມາດຕາ 261 ແລະ ມາດຕາ 
292 ໄດ້  ກຳນົດກ່ຽວກັບການໄດ້ມາເປັນກໍາມະສິດຄື: “ກໍາມະ ສິດ ແມ່ນເກີດ ຂຶ້ນ ນັບ ແຕ່ ເວ ລາ ທີ່ ໄດ້  ມອບ  
ແລະ/ຫຼື ໄດ້ຮັບ ຊັບ ສິ່ງຂອງ ໂດຍ ຖືກ ຕ້ອງ ຕາມ ກົດ ໝາຍ, ກຳ ມະ ສິດ ອາດ ຈະ ໄດ້ ມາ ຕາມສັນ ຍາ ກ່ອນ ການ 

2

ຄໍາຖາມ 1 ການຊື້-ຂາຍສິດນໍາໃຊ້ທີ່ດິນ ແລະ ການຄໍ້າປະກັນ



ມອບ ແລະ/ຫຼື ຮັບ ຊັບ ນັ້ນ ກໍ ໄດ້. ຖ້າ ວ່າ ຊັບ ສິ່ງຂອງນັ້ນ  ຫາກຍັງ ຈະ ຕ້ອງ ໄດ້ ຂຶ້ນ ທະ ບຽນ ແລ້ວ ກຳ ມະ ສິດ ແມ່ນ 
ໄດ້ ມາ ນັບ ແຕ່ ເວ ລາ ທີ່ ໄດ້ ຂຶ້ນ ທະ ບຽນ ເປັນ ຕົ້ນໄປ ເຖິງວ່າ ຊັບສິ່ງຂອງ ນັ້ນ ຈະ ໄດ້ ມອບ ໃຫ້ ແກ່ ກັນ ແລ້ວກໍຕາມ”.  
ແຕ່ໃນຕົວຈິງແລ້ວການໄດ້ມາເປັນກໍາມະສິດຂອງແຕ່ລະຮູບການກໍາມະສິດນ້ັນແມ່ນອາດຈະມີຄວາມ 
ແຕກຕ່າງກັນໄປຕາມແຕ່ລະກໍລະນີ ຊຶ່ງໃນກໍລະນີສຶກສາຄໍາຖາມທີ່ກ່າວມານີ້ກ່ຽວຂ້ອງກັບຮູບການກໍາມະສິດ
ເອກະຊົນ ຊຶ່ງກ່ຽວຂ້ອງກັບກໍາມະສິດຂອງບຸກຄົນກັບບຸກຄົນ.

ການໄດ້ມາເປັນກໍາມະສິດຕາມຮູບການກໍາມະສິດເອກະຊົນ ຕາມປະມວນກົດໝາຍແພ່ງ ສັງລວມໄດ້ 
ດັ່ງຕໍ່ໄປນີ້:

- ການໄດ້ມາເປັນກໍາມະສິດຕາມສັນຍາເຊັ່ນ:  
ໄດ້ຈາກການຊື້ຂາຍມາດຕາ 406, ການມອບ ຫຼື 
ຍົກຊັບ, ການໂອນມາດຕາ 294, 418 ແລະ 414.

- ໄດ້ມາຈາກການສືບທອດມູນມໍຣະດົກຕາມພ ິ
ໄນກຳຕາມມາດຕາ 566 ຂອງປະມວນກົດໝາຍ 
ແພ່ງ.

- ການໄດ້ມາເປັນກໍາມະສິດຕາມກົດໝາຍຈາກ
ການຄອບຄອງຊັບຕາມອາຍຸຄວາມເຊັ່ນ: ອາຍຸ
ຄວາມໄດ້ສິດ ມາດຕາ 51, ອາຍຸຄວາມ ມາດຕາ 
49 ຂອງປະມວນກົດໝາຍແພ່ງ.

- ການສືບທອດມູນມໍຣະດົກຕາມກົດໝາຍມາດ 
ຕາ 566 ຂອງປະມວນກົດໝາຍແພ່ງ. 

ການໄດ້ມາເປັນກໍາມະສິດຂອງບຸກຄົນ

2. ທິດສະດີ ແລະ ລະບຽບກົດໝາຍທີ່ກ່ຽວຂ້ອງກັບທີ່ດິນ
ທີ່ດິນ ແມ່ນຊັບພະຍາກອນອັນລໍ້າຄ່າ ແລະ ທຶນຮອນອັນມະຫາສານຂອງຊາດ ທີ່ເປັນບ່ອນດໍາລົງຊີວິດ 

ແລະ ທໍາມາຫາກິນຂອງພົນລະເມືອງລາວ, ທີ່ດິນຍັງເປັນພາຫະນະອັນສຳຄັນ ແລະ ປັດໄຈຕົ້ນຕໍຂອງການ
ຜະລິດ, ການພັດທະນາເສດຖະກິດ-ສັງຄົມ ແລະ ການປ້ອງກັນຊາດ-ປ້ອງກັນຄວາມສະຫງົບ, ກົດໝາຍວ່າ
ດ້ວຍທີ່ດິນ (2019) ມາດຕາ 2 ວັກ 2, ແລະ ລັດຖະທໍາມະນູນ ຂອງ ສປປ ລາວ (2015) ມາດຕາ 17 ວັກ 
2 ກໍານົດໄວ້ວ່າ: “ທີ່ດິນ, ແຮ່ທາດ, ນໍ້າ, ອາກາດ, ປ່າໄມ້, ເຄື່ອງປ່າຂອງດົງ, ສັດນໍ້າ, ສັດປ່າ ຊັບພະຍາກອນ 
ທໍາມະຊາດອື່ນ ເປັນກໍາມະສິດຂອງວົງຄະນະຍາດແຫ່ງຊາດ ຊຶ່ງລັດເປັນຕົວແທນ ແລະ ຄຸ້ມຄອງຢ່າງລວມສູນ
ເປັນເອກະພາບ ໃນຂອບເຂດທົ່ວປະເທດ ຕາມກົດໝາຍວ່າ ທີ່ດິນ ຢູ່ໃນ ສປປ ລາວ ຖືເປັນກໍາມະສິດຂອງ
ວົງຄະນະຍາດແຫ່ງຊາດ ໂດຍລັດເປັນຜູູ້ຄຸ້ມຄອງຢ່າງລວມສູນ ແລະ ເປັນເອກະພາບໃນຂອບເຂດທົ່ວປະເທດ 
ໂດຍ ມີ ການ ຈັດ ສັນ, ວາງ ແຜນ ການ ນໍາ ໃຊ້ ແລະ ພັດທະນາ ທີ່ ດິນ ຊຶ່ງລັດມອບສິດນຳໃຊ້ທີ່ດິນໃຫ້ພົນລະເມືອງ
ລາວ, ລວມທັງນິຕິບຸກຄົນ, ລວມໝູ່ ແລະ ການຈັດຕັ້ງພົນລະເມືອງລາວ ນໍາໃຊ້ຢ່າງຍາວນານ ແລະ ໝັ້ນ
ຄົງ. ສໍາລັບຄົນຕ່າງດ້າວ, ຄົນບໍ່ມີສັນຊາດ, ຄົນຕ່າງປະເທດ ແລະ ຄົນຕ່າງປະເທດທີ່ເປັນເຊື້ອຊາດລາວ ມີ
ສິດເຊົ່າ ຫຼື ສໍາ ປະທານທີ່ດິນຂອງລັດ ຫຼື ຊື້ສິດນຳໃຊ້ທີ່ດິນຈັດສັນຂອງລັດແບບມີກຳນົດ ແລະ ເຊົ່າທີ່ດິນຂອງ
ພົນລະເມືອງລາວ. ສໍາລັບການຈັດຕ້ັງຂອງບຸກຄົນດັ່ງກ່າວທີ່ສ້າງຕັ້ງຂຶ້ນຕາມການອະນຸຍາດຂອງລັດ ມີສິດແຕ່
ເຊົ່າ ຫຼື ສໍາປະທານທີ່ດິນຂອງລັດ ແລະ ເຊົ່າທີ່ດິນຂອງພົນລະເມືອງລາວ ”. 

ນັບແຕ່ລັດລາວໄດ້ສະຖາປະນາເປັນສາທາລະນະລັດ ປະຊາທິປະໄຕ ປະຊາຊົນລາວ ໃນວັນທີ 2  
ທັນວາ 1975, ທີ່ດິນໄດ້ຖືວ່າເປັນຂອງວົງຄະນະຍາດແຫ່ງຊາດ ຫຼື ຂອງປະຊາຊົນທັງໝົດ ໂດຍມີລັດຄຸ້ມຄອງ
ລວມສູນ. ໝາຍຄວາມວ່າກໍາມະສິດຂອງວົງຄະນະຍາດແຫ່ງຊາດ ແມ່ນພື້ນທີ່ດິນທຸກຕອນ ເປັນຂອງ
ປະຊາຊົນລາວບັນດາເຜົ່າ ໂດຍມອບໃຫ້ລັດເປັນຜູ້ຄຸ້ມຄອງ.

3

ຄໍາຖາມ 1 ການຊື້-ຂາຍສິດນໍາໃຊ້ທີ່ດິນ ແລະ ການຄໍ້າປະກັນ



ໃນລະຫວ່າງປີ 1976 ເຖິງປີ 1984, ເພື່ອປະຕິບັດແນວທາງນະໂຍບາຍຂອງພັກ-ລັດ ໃຫ້ສາມາດ
ຮັບປະກັນການຜະລິດສະບຽງອາຫານໃຫ້ຕອບສະໜອງຄວາມຕ້ອງການຂອງສັງຄົມໄດ້ຢ່າງພຽງພໍ ຈຶ່ງມ ີ
ຄວາມຈໍາເປັນຕ້ອງເຕົ້າໂຮມທີ່ດິນທີ່ເປັນຂອງບຸກຄົນໃຫ້ເປັນຂອງລັດເສຍກ່ອນ ແລ້ວມອບໃຫ້ປະຊາຊົນ 
ເພື່ອການຜະລິດຂະໜາດໃຫຍ່ ເຊັ່ນ: ສະຫະກອນ ຫຼື ວິສາຫະກິດຂອງລັດ. ໃນເວລານີ້ ສິດທິຂອງບຸກຄົນ
ຕໍ່ທີ່ດິນຈຶ່ງຖືກຈໍາກັດ, ຜູ້ໃດທີ່ຄອບຄອງທີ່ດິນໄວ້ລ້າ ໂດຍບໍ່ໄດ້ທໍາການຜະລິດ ຫຼື ຫາກມີສິດນໍາໃຊ້ໃນທີ່ດິນ
ຫຼາຍຕອນ ກໍຖືກເກນເອົາບາງສ່ວນໄປເປັນກໍາມະສິດຂອງລັດ ແລະ ລວມໝູ່ເພື່ອນໍາໃຊ້ເຂົ້າໃນການຜະລິດ
ຂະໜາດໃຫຍ່ ເຊັ່ນ: ສະຫະກອນຜະລິດເຂົ້າກິນ ເພື່ອສະໜອງໃຫ້ພຽງພໍ ຫຼື ນໍາໃຊ້ເຂົ້າໃນໂຄງການຜະລິດ
ກະສິກໍາຂອງລັດ.

ພາຍຫຼັງທີ່ພັກ-ລັດຖະບານໄດ້ມີນະໂຍບາຍປ່ຽນແປງໃໝ່ ນັບແຕ່ປີ 1986 ຈຶ່ງມີການຮັບຮູ້ກໍາມະສິດ
ຫຼາຍພາກສ່ວນຊຶ່ງປະກອບດ້ວຍກໍາມະສິດຂອງລັດ, ລວມຫມູ,່ ເອກະຊົນ ໂດຍກໍານົດໄວ້ ໃນລັດຖະທໍາ
ມະນູນ ມາດຕາ 16 ແລະ ມາດຕາ 17 ວັກ 2 ຂອງລັດຖະທໍາມະນູນແຫ່ງ ສປປ ລາວ (2015) ໄດ້ກໍານົດວ່າ 
ທີ່ດິນຢູ່ໃນ ສປປ ລາວ ຖືເປັນກໍາມະສິດຂອງວົງຄະນະຍາດແຫ່ງຊາດ. ໂດຍລັດເປັນຜູ້ຄຸ້ມຄອງຢ່າງລວມສູນ 
ແລະ ເປັນເອກະພາບໃນທົ່ວປະເທດ ແລະ ມອບໃຫ້ບຸກຄົນ, ນິຕິບຸກຄົນ ແລະ ການຈັດຕັ້ງຕາມກົດໝາຍນໍາ
ໃຊ້, ເຊົ່າ ຫຼື ສໍາປະທານ. 

ຖ້າເປັນດັ່ງນີ້ ພົນລະເມືອງລາວ ສາມາດມີກໍາມະສິດທີ່ດິນໄດ້ ຫຼື ບໍ່ ແລະ ສະແດງອອກ ແນວໃດ? ສໍາ
ລັບປະຊາຊົນລາວ ໂດຍທົ່ວໄປແລ້ວ ສາມາດໄດ້ສິດນໍາໃຊ້ທີ່ດິນຈາກທີ່ດິນປະເພດ ທີ່ດິນກະສິກໍາ ແລະ ທີ່ດິນ
ປຸກສ້າງ, ການຈັດສັນທີ່ດິນ ໂດຍສະເພາະທີ່ດິນກະສິກໍາ ແລະ ທີ່ດິນປຸກສ້າງ ເຮັດແນວໃດ? 

ກົດໝາຍວ່າດ້ວຍທີ່ດິນ ມາດຕາ 37 (2019) ກໍານົດໄວ້: “ການນໍາໃຊ້ທີ່ດິນກະສິກໍາ ບຸກ ຄົນ, 
ນິຕິບຸກຄົນ ຫຼື ການຈັດຕັ້ງ ຕ້ອງນຳ ໃຊ້ ທີ່ ດິນ ກະ ສິ ກຳ ເຂົ້ົ້າ ໃນ ການ ຜະ ລິດຢ່າງ ຖືກ ຕ້ອງ ຕາມ ເປົ້າ ໝາຍ ໂດຍ
ສອດຄ່ອງກັບແຜນແມ່ບົດຈັດສັນທີ່ດິນ, ແຜນຍຸດທະສາດ ແລະ ແຜນການນໍາໃຊ້ທີ່ດິນດັ່ງກ່າວ ຕາມ ທ່າ 
ແຮງ ຂອງ ແຕ່ ລະ ເຂດ, ຄວາມ ສາ ມາດ ດ້ານ ແຮງ ງານແຕ່ ລະ ຄອບ ຄົວ ແລະ ທຶນ ຮອນ ຂອງ ຕົນ ໂດຍ ຖື ເອົາ 
ການ ຍົກສູງ ສະ ມັດ ຖະພາບ ຂອງ ດິນ ເປັນຕົ້ນຕໍ ແລະ ຫັນ ໄປ ສູ່ ການ ເຮັດ ກະ ເສດ ສຸມ ເທື່ອລະ ກ້າວ”. ສໍາລັບ 
ການກໍານົດເນື້ອທີ່ຂອງການນໍາໃຊ້ທີ່ດິນກະສິກໍາ ອົງການ ປົກຄອງ ຂັ້ນແຂວງ ກໍານົດເນື້ອທີ່ການນໍາໃຊ້ທີ່ດິນ
ກະສິກໍາ ພາຍໃນທ້ອງຖິ່ນຂອງຕົນ ໃຫ້ສອດຄ່ອງກັບແຜນແມ່ບົດຈັດສັນທີ່ດິນ ແລະ ແຜນການນໍາໃຊ້ທີ່ດິນ
ຂອງຂະ ແໜງ ການ ກະສິກຳ  ແລະ ປ່າ ໄມ,້ ຈຸດພິເສດທາງດ້ານພູມສັນຖານ, ການຂະຫຍາຍຕົວທາງດ້ານ
ເສດຖະກິດ-ສັງຄົມ ແລະ ຄວາມໜາແໜ້ນຂອງພົນລະເມືອງໃນແຕ່ລະໄລຍະແລ້ວ ສະເໜີ ສະພາ ປະຊາຊົນ
ຂັ້ນ ແຂວງ ຮັບຮອງ. ການອະນຸຍາດເນື້ອທີ່ດິນກະສິກໍາ ໃຫ້ບຸກຄົນ, ນິຕິບຸກຄົນ ຫຼື ການຈັດຕັ້ງ ນຳໃຊ້ໃຫ້ອີງ
ຕາມຄວາມສາມາດຕົວຈິງ ແລະ ກົດໝາຍທີ່ກ່ຽວຂ້ອງ. ລັດຮັບຮູ້ສິດນໍາໃຊ້ທີ່ດິນກະສິກໍໍາຂອງພົນລະເມືອງ
ລາວຢ່າງຍາວນານ ດ້ວຍການຂຶ້ນທະບຽນອອກໃບຕາດິນ ນຳຫ້ອງການຊັບພະຍາກອນທໍາມະຊາດ ແລະ 
ສິ່ງແວດລ້ອມ ບ່ອນທີ່ດິນຕັ້ງຢູ່ ກົດໝາຍວ່າດ້ວຍທີ່ດິນ (2019) ມາດຕາ 38.

ກົດໝາຍວ່າດ້ວຍທີ່ດິນ (2019) ມາດຕາ 3 ວັກ 4 ກໍານົດໄວ້ວ່າ: “ຄົນຕ່າງດ້າວ, ຄົນບໍ່ມີສັນຊາດ, 
ຄົນຕ່າງປະເທດ ແລະ ຄົນຕ່າງປະເທດທີ່ເປັນເຊື້ອຊາດລາວ ມີສິດເຊົ່າ ຫຼື ສໍາ ປະທານທີ່ດິນຂອງລັດ ຫຼື ຊື້ສິດ
ນຳໃຊ້ທີ່ດິນຈັດສັນຂອງລັດແບບມີກຳນົດ ແລະ ເຊົ່າທີ່ດິນຂອງພົນລະເມືອງລາວ. ສໍາລັບການຈັດຕັ້ງຂອງ
ບຸກຄົນດັ່ງກ່າວທີ່ສ້າງຕັ້ງຂຶ້ນຕາມການອະນຸຍາດຂອງລັດ ມີສິດແຕ່ເຊົ່າ ຫຼື ສໍາປະທານທີ່ດິນຂອງລັດ ແລະ 
ເຊົ່າທີ່ດິນຂອງພົນລະເມືອງລາວ”. ສ່ວນພົນລະເມືອງລາວ ມີສິດນໍາໃຊ້ທີ່ດິນຈາກການມອບຂອງລັດ ຫຼື ການ

ໂອນ ຫຼື ການສືບທອດສິດນໍາໃຊ້ທີ່ດິນ ຕາມກົດໝາຍວ່າດ້ວຍທີ່ດິນ (2019) ມາດຕາ 133.

ຜູ້ທີ່ໄດ້ຮັບສິດນໍາໃຊ້ທີ່ດິນຢ່າງມີປະສິດທິຜົນ, ມີຄວາມສະຫງົບເປັນປົກກະຕິ ແລະ ຍາວນານ ຈະ
ໄດ້ຮັບການປົກປ້ອງຈາກລັດຕາມກົດໝາຍລວມທັງການຮັບປະກັນສິດປົກປັກຮັກສາທີ່ດິນ, ຊົມໃຊ້ທີ່ດິນ, 
ໄດ້ຮັບໝາກຜົນຈາກທີ່ດິນ, ໂອນສິດນໍາໃຊ້ທີ່ດິນ, ສິດສືບທອດສິດນໍາໃຊ້ທີ່ດິນ.

ນັບແຕ່ປີ 1986 ເປັນຕົ້ນມາ ພາຍໃຕ້ການຈັດຕັ້ງປະຕິບັດແນວທາງນະໂຍບາຍປ່ຽນແປງໃໝ່ຂອງ
ພັກ-ລັດ ໄດ້ມີການຫັນປ່ຽນຈາກຜະລິດແບບລວມໝູ່ມາເປັນການຜະລິດແບບເອກະເທດຫຼາຍຂຶ້ນ ຍ້ອນ
ສະພາບຄວາມບໍ່ສອດຄ່ອງທາງດ້ານວັດທະນະນຳ-ສັງຄົມ, ຄວາມຂາດເຂີນທາງດ້ານວິຊາການ ແລະ ເຕັກໂນ
ໂລຊີທີ່ຈໍາເປັນຕໍ່ການຜະລິດຂະໜາດໃຫຍ່ລວມສູນ; ສະນັ້ນ ຈຶ່ງຮັບຮູ້ ສິດເອກະຊົນ ຫຼາຍຂຶ້ນ ແລະ ກໍານົດ
ໄວ້ໃນກົດໝາຍ ແລະ ລັດຖະທໍາມະນູນ. 

ເຖິງຢ່າງໃດກໍຕາມ ລັດຮັບຮູ້ກ່ຽວກັບສິດນໍາໃຊ,້ ສິດໄດ້ຮັບໝາກຜົນ, ສິດໂອນ ແລະ ສິດສືບທອດ 
ເຊັ່ນ: ການໂອນສິດນໍາໃຊ້ທີ່ດິນ ແມ່ນສິດໃນການເອົາສິດນໍາໃຊ້ທີ່ດິນໃຫ້ຜູ້ອື່ນດ້ວຍການຂາຍ, ການມອບ 
ຫຼື ການແລກປ່ຽນ, ແຕ່ການຊື້ຂາຍ, ໂອນ, ມອບ ຫຼື ແລກປ່ຽນນັ້ນ ສາມາດເຮັດນິຕິກໍາໄດ້ສະເພາະກັບ
ພົນລະເມືອງລາວເທົ່ານັ້ນ ຕາມທີ່ໄດ້ກໍານົດໃນປະມວນກົດໝາຍແພ່ງ ມາດຕາ 294, 406, 418, 424 ແລະ 
566. ສ່ວນຄົນຕ່າງປະເທດທີ່ອາໄສຢູ່ ສປປ ລາວ ບໍ່ມີສິດຊື້ຂາຍສິດນໍາໃຊ້ທີ່ດິນໄດ້ ແຕ່ສາມາດຂໍເຊົ່າ ຫຼື ສໍາ
ປະທານໄດ້ຈາກລັດເພື່ອການລົງທຶນ ແລະ ທີ່ກ່ຽວຂ້ອງກັບການເຄື່ອນໄຫວທຸລະກິດການຄ້າ ຂອງກິດຈະການ 
ຕ່າງໆຂອງຕ່າງປະເທດ ກົດໝາຍວ່າດ້ວຍທີ່ດິນ (2019) ມາດຕາ 3 ວັກ 4 (ໃໝ່). ແຜນວາດ 1.1: ແຜນວາດ
ສັງລວມກ່ຽວກັບສິດນໍາໃຊ້ທີ່ດິນ ລະຫວ່າງພົນລະເມືອງລາວ ແລະ ຄົນຕ່າງປະເທດ.

ສິດນຳໃຊ້ ສິດຄອບຄອງ ສິດໄດ້ຮັບໝາກຜົນ ສິດຊີ້ຂາດ

ພົນລະເມືອງລາວ ✔ ✔ ✔ ✔

ຄົນຕ່າງປະເທດ ✔ ✔ ✔ (ຂຶ້ນກັບສັນຍາສໍາປະທານ 
ແລະ ສັນຍາເຊົ່າ ແລະ 

ຕາມກົດໝາຍ) 

 
ພົນລະເມືອງລາວ ລວມທັງນິຕິບຸກຄົນ (ລາວ) ສາມາດຄອບຄອງ, ນໍາໃຊ້, ໄດ້ຮັບໝາກຜົນ ແລະ 

ຊີ້ຂາດໄດ້ນັ້ນ ສາມາດສັງລວມໄດ້ດັ່ງນີ້ : ບຸກຄົນ ຫຼື ການຈັດຕັ້ງ ທີ່ໄດ້ຮັບສິດນໍາໃຊ້ທີ່ດິນ ມີສິດ: 

 - ປົກປັກຮັກສາທີ່ດິນ ເພື່ອໃຊ້ເຂົ້າໃນເປົ້າໝາຍໃດໜຶ່ງຢ່າງແນ່ນອນ. 

 - ໃຊ້ທີ່ດິນໄປຕາມເປົ້າໝາຍໃດໜຶ່ງ ຕາມແຜນການຈັດສັນທີ່ດິນຂອງລັດ ເຊັ່ນ: ທີ່ດິນປະເພດ ປຸກສ້າງ, 
ທີ່ດິນກະສິກໍາ, ທີ່ດິນອຸດສາຫະກໍາ.

 - ໄດ້ຮັບໝາກຜົນຈາກທີ່ດິນ ເຊັ່ນ: ການເຊົ່າ, ການນໍາໄປຄໍ້າປະກັນ ຫຼື ການນໍາໄປເປັນຮຸ້ນ. 

 - ສືບທອດມູນມໍຣະດົກຊຶ່ງຕົກທອດໃຫ້ ຜົວ ຫຼື ເມຍ, ລູກ, ຫຼານ ຫຼື ຍາດສາຍຕັ້ງ ແລະ ສາຍຂວາງ 

ຕາມພິໄນກໍາ ຫຼື ຕາມກົດໝາຍ ພາຍຫຼັງທີ່ຜູ້ມີສິດນໍາໃຊ້ທີ່ດິນໄດ້ເສຍຊີວິດໄປແລ້ວ. 

 - ບຸກຄົນ ຫຼື ການຈັດຕັ້ງທີ່ໄດ້ຮັບສິດນໍາໃຊ້ທີ່ດິນ ມີສິດເອົາທີ່ດິນໃຫ້ຜູ້ອື່ນເຊົ່າ, ເອົາໄປເປັນ ຫຼັກຊັບ
ຄໍ້າປະກັນ, ເອົາໄປຮ່ວມທຶນ ຫຼື ເອົາໄປເປັນຮຸ້ນ, ແລກປ່ຽນ ຫຼື ຂາຍສິດນໍາໃຊ້ນັ້ນໄດ້. 

 - ບຸກຄົນທີ່ເວົ້າເຖິງນີ້ ຕ້ອງເປັນບຸກຄົນທີ່ມີຄວາມສາມາດທາງດ້ານການປະພຶດຊຶ່ງເປັນຜູ້ທີ່ມີອາຍຸແຕ່  
18 ປີຂຶ້ນໄປ ແລະ ບໍ່ແມ່ນຄົນບ້າເສຍຈິດ, ສ່ວນການຈັດຕັ້ງໃດໜຶ່ງນັ້ນຈະຖືວ່າມີຄວາມສາມາດທາງ
ດ້ານການປະພຶດໄດ້ ກໍຕໍ່ເມື່ອການຈັດຕັ້ງນັ້ນ ຫາກໄດ້ຖືກຮັບຮອງເປັນນິຕິບຸກຄົນ ເຊັ່ນ: ບໍລິສັດຈໍາ
ກັດ ທີ່ໄດ້ຮັບການຂຶ້ນທະບຽນວິສາຫະກິດຖືກຕ້ອງຕາມກົດໝາຍ, ກົດໝາຍວ່າດ້ວຍວິສາຫະກິດ 
(2013) ມາດຕາ 14 ວັກ 1. 

 - ບັນດາອົງການຈັດຕັ້ງພັກ, ລັດ, ແນວລາວສ້າງຊາດ, ສະຫະພັນນັກຮົບເກົ່າລາວ ແລະ ອົງການຈັດຕັ້ງ
ມະຫາຊົນ ລວມທັງລວມໝູ່ ທີ່ໄດ້ຮັບສິດນໍາໃຊ້ທີ່ດິນ ມີພຽງແຕ່ສິດປົກປັກຮັກສາ, ສິດຊົມໃຊ້ທີ່ດິນ
ຂອງລັດທີ່ຕົນຄຸ້ມຄອງເທົ່ານັ້ນ ແຕ່ບໍ່ມີສິດໂອນ, ສິດສືບທອດສິດນໍາໃຊ້ທີ່ດິນ, ໃຫ້ເຊົ່າ, ສໍາປະທານ 
ຫຼື ເອົາໄປເປັນຫຼັກຊັບຄ້ຳປະກັນ ຕາມທີ່ກໍານົດໄວ້ໃນກົດໝາຍວ່າດ້ວຍທີ່ດິນ (2019), ມາດຕາ 140 
ວັກ 1 ຄຽງຄູ່ໄປກັບສິດ ຜູ້ໄດ້ຮັບສິດນໍາ ໃຊ້ ທີ່ ດິນ  ລວມທັງ ອົງການ ຈັດ ຕັ້ງ ພັກ, ລັດ, ແນວລາວສ້າງ
ຊາດ, ສະຫະພັນນັກຮົບເກົ່າລາວ ແລະ ອົງການຈັດຕັ້ງມະຫາຊົນ ຊຶ່ງມີ ພັນ ທະ ຕາມທີ່ໄດ້ກຳນົດໄວ້
ໃນກົດໝາຍວ່າດ້ວຍທີ່ດິນ (2019) ມາດຕາ 141 ດັ່ງ  ນີ້:

 - ພັດທະນາ ແລະ ນໍາໃຊ້ທີ່ດິນໃຫ້ຖືກຕ້ອງ ຕາມແຜນແມ່ບົດຈັດສັນທີ່ດິນ, ແຜນຍຸດທະສາດ ແລະ 
ແຜນການນໍາໃຊ້ທີ່ດິນແຕ່ລະປະເພດ;

 - ນໍາ ໃຊ້ ທີ່ ດິນ  ໃຫ້ ຖືກ ຕ້ອງ ຕາມ ເປົ້າ ໝາຍ, ໃນກໍລະນີ ຕ້ອງການຫັນປ່ຽນປະ ເພດທີ່ດິນ ຕ້ອງຂໍອະນຸຍາດ
ຈາກ ຂະແໜງການທີ່ກ່ຽວຂ້ອງເສຍກ່ອນ;

 - ປົກປັກຮັກສາທີ່ດິນ ໃຫ້ຢູ່ໃນສະພາບດ,ີ ບໍ່ເຮັດໃຫ້ດິນມີການເຊາະເຈື່ອນ, ຍຸບລົງ, ເສື່ອມໂຊມ, 
ຮັກສາຄຸນນະພາບ ໃຫ້ເໝາະສົມກັບແຕ່ລະປະເພດທີ່ດິນ,  ບໍ່ສ້າງ ຜົນ ກະ ທົບ ອັນ ບໍ ່ດ ີຕໍ ່ສິ່ງ ແວດ ລ້ອມ-
ສັງຄົມ ແລະ ທຳມະຊາດ, 

 - ບໍ ່ລະ ເມີດ ສິດ ແລະ  ຜົນ ປະ ໂຫຍດ ຂອງ ຜູ ້ອື່ນ;

 - ປະ ຕ ິບັດ ທາດສະພາບຕາມ ທີ່ໄດ ້ກຳ ນົດ ໄວ ້ໃນ ກົດ ໝາຍ;

 - ເສຍອາກອນ, ຄ່າທໍານຽມການນໍາໃຊ້ທີ່ດິນ, ຄ່າ ທໍານຽມ   ແລະ ຄ່າ ບໍລິການກ່ຽວກັບທີ່ດິນ ຕາມ
ກົດໝາຍ ແລະ ລະບຽບການ;

 - ປະ ຕ ິບັດພັນທະອື່ນ ຕາມກົດໝາຍ.

3. ການໄດ້ມາເປັນສິດນໍາໃຊ້ທີ່ດິນ ຢູ່ ສປປ ລາວ
ສິດນໍາໃຊ້ທີ່ດິນ ສະແດງອອກດ້ວຍຮູບການ ການໄດ້ຮັບສິດນໍາໃຊ້ທີ່ດິນ ຊຶ່ງອີງຕາມກົດໝາຍວ່າດ້ວຍ

ທີ່ດິນ (2019), ມາດຕາ 126 ການ ໄດ ້ຮັບ ສິດ ນຳ ໃຊ້ ທີ ່ດິນຂອງພົນລະເມືອງລາວ ລວມທັງ ນິຕິບຸກຄົນ ແລະ 
ການ ຈັດ ຕັ້ງ  ທີ່ເປັນພົນລະເມືອງລາວ ຈະ ໄດ ້ຮັບ ສິດ ນຳ ໃຊ້ ທີ ່ດິນບົນ ພື້ນ ຖານ ໃດໜຶ່ງ ດັ່ງ  ນີ:້

 - ການມອບ ຂອງ ລັດ;
 - ການ ໂອນ;
 - ການ ສືບ ທອດ ມູນ ມໍ ຣະ ດົກ;
 - ການໄດ້ສິດນໍາໃຊ້ທີ່ດິນຕາມປະເພນີ.
 - ການຊີື້ສິດນໍາໃຊ້ທີ່ດິນຈັດສັນຂອງລັດແບບມີກໍານົດ ຕາມທີ່ໄດ້ກໍານົດໄວ້ໃນມາດຕາ 123 ຂອງ

ກົດໝາຍວ່າດ້ວຍທີ່ດິນ (2019) ທີ່່ວ່າ: “ການ ໂອນ  ແມ່ນ ການປ່ຽນແປງສິດນໍາໃຊ້ທີ່ດິນ ດ້ວຍ
ການຊື້ຂາຍ,  ແລກປ່ຽນ,  ມອບ ຫຼື ຍົກສິດນໍາໃຊ້ທີ່ດິນ  ແລະ     ເຂົ້າ ເປັນ ຮຸ້ນ”. ກົດໝາຍວ່າດ້ວຍທີ່ດິນ 
(2019), ມາດຕາ 128.
ເງື່ອນໄຂພື້ນຖານຂອງການໂອນສິດນໍາໃຊ້ທີ່ດິນ ມີດັ່ງນີ້: 

 - ຜູ້ໂອນສິດນໍາໃຊ້ທີ່ດິນຕ້ອງສາມາດຢັ້ງຢືນໄດ້ວ່າ ຕົນເປັນຜູ້ທີ່ມີກໍາມະສິດ ຫຼື ມີສິດນໍາໃຊ້ທີ່ດິນ ຊຶ່ງ
ສະແດງອອກດ້ວຍໃບຕາດິນທີ່ຖືກຕ້ອງຕາມກົດໝາຍ ມາດຕາ 99 ວັກ 1 ກົດໝາຍວ່າດ້ວຍທີ່ດິນ 
(2019);

 - ຜູ້ໂອນ ແລະ ຜູ້ຮັບໂອນ ຕ້ອງເປັນພົນລະເມືອງລາວ ຫຼື ອົງການຈັດຕັ້ງຂອງລາວ ເທົ່ານັ້ນ. ຄົນຕ່າງ 
ປະເທດທີ່ອາໄສຢູ່ໃນ ຫຼື ນອກ ສປປ ລາວ ບໍ່ມີສິດໄດ້ຮັບການໂອນ (ບໍ່ມີສິດຊື້ຂາຍ, ແລກປ່ຽນ), 
ແຕ່ໄດ້ຮັບສິດນຳໃຊ້ທີ່ດິນ ດ້ວຍການເຊົ່າ ຫຼື ສຳປະທານທີ່ດິນຂອງລັດ, ການຊື້ສິດນໍາໃຊ້ທີ່ດິນຈັດສັນ
ຂອງລັດແບບມີກໍານົດ. ກົດໝາຍວ່າດ້ວຍທີ່ດິນ (2019), ມາດຕາ 131 ວັກ 1; 

 - ພົນລະເມືອງລາວ ຫຼື ການຈັດຕັ້ງ ທີ່ມີສິດນໍາໃຊ້ທີ່ດິນເທົ່ານັ້ນ ຈຶ່ງຈະສາມາດໂອນສິດນໍາໃຊ້ທີ່ດິນໄດ້. 
ສ່ວນບຸກຄົນ ຫຼື ການຈັດຕັ້ງທີ່ມີ “ສິດໃຊ້ທີ່ດິນ” ຊຶ່ງໄດ້ມາຈາກການມອບໃຫ້ນໍາໃຊ້ ໂດຍລັດບໍ່ສາມາດ
ໂອນສິດໃຊ້ທີ່ດິນໄດ້ ມີພຽງແຕ່ສິດປົກປັກຮັກສາທີ່ດິນ, ນໍາໃຊ້, ໄດ້ຮັບໝາກຜົນ ແລະ ສືບທອດໃຫ້
ແກ່ບຸກຄົນ ຫຼື ການຈັດຕັ້ງຕາມໜັງສືມອບທີ່ດິນໃຫ້ນໍາໃຊ້ ແລະ ກົດໝາຍ ເທົ່ານັ້ນ.

ຕາມຫຼັກການແລ້ວ, ນອກຈາກການໄດ້ມາເປັນກໍາມະສິດທີ່ດິນດ້ວຍການມອບຂອງລັດ ຫຼື ການ
ສືບທອດມູນມໍຣະດົກ (ການຕົກທອດຊັບສົມບັດຕາມພິໄນກໍາ ຫຼື ຕາມກົດໝາຍ), ການໂອນ ທີ່ລວມເອົາ
ການຊື້ຂາຍ, ການມອບ, ການແລກປ່ຽນແລ້ວ ຍັງມີບັນດານິຕິກໍາຕ່າງໆ ທີ່ເຮັດໃຫ້ ມີການປ່ຽນແປງກໍາມະສິດ
ທີ່ດິນ ຫຼື ສິດນໍາໃຊ້ທີ່ດິນ ເຊັ່ນ: ການຂາຍຝາກ, ການນໍາໃຊ້ທີ່ດິນ ແລະ ເຮືອນ ເປັນຮຸ້ນສ່ວນຕາມສັນຍາ
ຮ່ວມທຶນ ເພື່ອດໍາເນີນທຸລະກິດ, ການຍົກຊັບທີ່ເປັນທີ່ດິນໃຫ້ບຸກຄົນອື່ນ ໂດຍມີເງື່ອນໄຂ, ການມອບຊັບ 
ມາດຕາ 418 ແລະ 424 ປະມວນກົດໝາຍແພ່ງ. ໃນບົດນີ້ ຈະເວົ້າເຖິງການໄດ້ສິດນໍາໃຊ້ທີ່ດິນດ້ວຍການ
ໂອນສະເພາະ.

4. ການພິສູດສິດນໍາໃຊ້ທີ່ດິນ ທີ່ໄດ້ຈາກການໂອນ 
4.1. ໃບຕາດິນ

ໃບຕາດິນ ແມ່ນເອກະສານຢັ້ງຢືນສິດນໍາໃຊ້ທີ່ດິນສູງສຸດທາງດ້ານກົດໝາຍ, ມີແຕ່ຜູ້ມີຊື່ ໃນໃບຕາດິນ 
ທີ່ມີສິດໃນໃບຕາດິນເທົ່ານັ້ນ ຈຶ່ງຖືວ່າຜູ້ນັ້ນເປັນເຈົ້າຂອງໃບຕາດິນ ແລະ ມີສິດນໍາໃຊ້ເປັນຫຼັກຊັບຄໍ້າປະກັນ, 
ເຂົ້າຮຸ້ນ, ມອບ, ຊື້ຂາຍ, ແລກປ່ຽນ, ໃຫ້ເຊົ່າ ຫຼື ສືບທອດ, ການໂອນກໍາມະສິດທີ່ດິນດ້ວຍການຂາຍ, 
ແລກປ່ຽນສິດນໍາໃຊ້ທີ່ດິນ ໂດຍບຸກຄົນໃດໜຶ່ງ ຫຼື ການຈັດຕັ້ງໃດໜຶ່ງ ຈະຖືວ່າຖືກຕ້ອງຕາມກົດໝາຍ ກໍເມື່ອ
ບຸກຄົນ ຫຼື ການຈັດຕັ້ງຕ້ອງພິສູດວ່າຕົນ ມີສິດນໍາໃຊ້ໃນທີ່ດິນຕອນນັ້ນ. ເພື່ອພິສູດວ່າຕົນມີສິດນໍາໃຊ້ທີ່ດິນ 
ຕ້ອງໄດ້ມີ “ໃບຕາດິນ” ທີ່ອອກຊື່ ບຸກຄົນຜູ້ນັ້ນ.

ມາດຕາ 99 ຂອງກົດໝາຍວ່າດ້ວຍທ່ີດິນ (2019) ກໍານົດໄວ້ວ່າ: "ໃບ ຕາ ດິນ  ແມ່ນ  ເອ ກະ ສານທີ ່ເປັນ 
ຫຼັກ ຖານ ຕົ້ນ ຕ ໍອັນ ໜຶ່ງ ອັນ ດຽວ ກ່ຽວ ກັບ ສິດ ນຳ ໃຊ້ ທີ ່ດິນ ຊຶ່ງ ໄດ ້ຄັດ ສຳ ເນົາ ຢ່າງ ຖືກ ຕ້ອງຈາກໃບ ທະ ບຽນ ທີ ່ດິນ 
ເພື່ອມອບ ໃຫ ້ແກ ່ຜູ ້ເປັນ ເຈົ້າ ຂອງສິດນໍາໃຊ ້ທີ ່ດິນ ພຽງ ໃບ ດຽວນຳໃຊ້ເປັນ ຫຼັກ ຖານ ຢ່າງ ຍາວ ນານ ຈົນ ກວ່າ ຈະ 
ມີ ການ ປ່ຽນ ແປງ ໃໝ່ຕາມ ເງື່ອນ ໄຂ ທີ ່ກຳ ນົດ ໄວ ້ໃນ ກົດ ໝາຍ".

ຕາມຫຼັກການຂອງກົດໝາຍທີ່ດິນມີແຕ່ບຸກຄົນ ຫຼື ການຈັດຕັ້ງທີ່ເປັນພົນລະເມືອງລາວເປັນ ຜູ້ທີ່ມີສິດ
ໂດຍຖືກຕ້ອງຕາມກົດໝາຍ ທີ່ສາມາດໄດ້ຮັບໃບຕາດິນທີ່ອອກໄດ້ໂດຍຫ້ອງການຊັບພະຍາກອນທຳມະຊາດ 

ແລະ ສິ່ງແວດລ້ອມຂັ້ນເມືອງ ບ່ອນທີ່ດິນຕັ້ງຢູ່. ສໍາລັບຄົນຕ່າງປະເທດ ຫຼື ອົງການຈັດຕັ້ງຕ່າງປະເທດ ມີສິດ
ພຽງແຕ່ເຊົ່າ ຫຼືສໍາປະທານ ຈາກລັດ ຫຼື ຈາກບຸກຄົນ ຫຼື ນິຕິບຸກຄົນພາຍໃນເທົ່ານັ້ນ. ບຸກຄົນທີ່ເວົ້າເຖິງນີ້ຕ້ອງ
ເປັນບຸກຄົນທີ່ມີຄວາມສາມາດທາງດ້ານການປະພຶດຊຶ່ງເປັນຜູ້ທີ່ ມີອາຍຸແຕ່ 18 ປີຂຶ້ນໄປ ແລະ ບໍ່ແມ່ນຄົນບ້າ
ເສຍຈິດ. ສ່ວນການຈັດຕັ້ງໃດໜຶ່ງນ້ັນ ຈະຖືວ່າມີຄວາມສາມາດທາງດ້ານການປະພຶດໄດ້ກໍຕໍ່ເມື່ອການຈັດຕັ້ງ
ນັ້ນຫາກໄດ້ຖືກຮັບຮອງເປັນນິຕິບຸກຄົນ ເຊັ່ນ: ວິສາຫະກິດຮຸ້ນສ່ວນ ຫຼື ບໍລິສັດຈໍາກັດ.

ສະນັ້ນ, ຜູ້ໂອນສິດນໍາໃຊ້ທີ່ດິນ ຫຼື ຂາຍສິດນໍາໃຊ້ທີ່ດິນ ຕ້ອງໄດ້ສະແດງໃບຕາດິນທີ່ອອກ ຊື່ ຂອງ
ຕົນເທົ່ານັ້ນ ຈຶ່ງຖືວ່າຕົນໄດ້ມີສິດນໍາໃຊ້ທີ່ດິນ ແລະ ສາມາດໂອນ ຫຼື ຂາຍສິດນໍາໃຊ້ນັ້ນ ໄດ້ ຢ່າງຖືກຕ້ອງຕາມ
ກົດໝາຍ.

4.2. ສັນຍາຊື້ຂາຍ ຫຼື ສັນຍາມອບໂອນສິດນໍາໃຊ້ທີ່ດິນ

ນອກຈາກໃບຕາດິນແລ້ວ ເພື່ອພິສູດການໂອນ ຜູ້ໄດ້ຮັບໂອນ ຫຼື ຜູ້ຊື້ ຍັງຕ້ອງມີສັນຍາຊື້ຂາຍສິດນໍາໃຊ້
ທີ່ດິນ ຫຼື ການໂອນຢ່າງຖືກຕ້ອງຕາມກົດໝາຍ.

ໜັງສືຊື້ຂາຍ ຫຼື ໜັງສື ໂອນສິດນໍາໃຊ້ທີ່ດິນ ເປັນເອກະສານໜຶ່ງທີ່ສາມາດຢັ້ງຢືນ ແລະ ນໍາໃຊ້ເປັນຫຼັກ
ຖານທີ່ຖືກຕ້ອງຕາມກົດໝາຍ. ໜັງສືໂອນສິດນໍາໃຊ້ທີ່ດິນມີລັກສະນະຄ້າຍຄືສັນຍາ ຊຶ່ງເປັນການຕົກລົງກັນ
ລະຫວ່າງຜູ້ໂອນ (ເຈົ້າກໍາມະສິດທີ່ດິນ) ແລະ ຜູ້ຮັບໂອນທີ່ດິນ (ເຈົ້າຂອງໃໝ່) ໂດຍມີການກໍານົດມູນຄ່າ
ຂອງການໂອນ ຫຼື ບໍ່ໄດ້ກໍານົດມູນຄ່າການໂອນ-ໂອນໃຫ້ລ້າ ແລະ ມີການລົງລາຍເຊັນຮັບຮູ້ ລະຫວ່າງຄູ່ສັນຍາ 
ພ້ອມທັງພະຍານ ຖືເປັນປະເພນີການປະຕິບັດກັນມາ, ສ່ວນຫຼາຍຈະໃຫ້ຜູ້ທີ່ເປັນເຈົ້າຂອງທີ່ດິນ ທີ່ຕິດຈອດກັນ 
ກັບທີ່ດິນຕອນທີ່ໂອນ ຫຼື ຊື້ຂາຍນັ້ນ ມາເປັນພະຍານໃນສັນຍາຊື້ຂາຍ ແລະ ຢັ້ງຢືນຈາກອໍານາດການ 
ປົກຄອງນາຍບ້ານບ່ອນທີ່ໆດິນນັ້ນຕັ້ງຢູ່. ຕິດຄັດໄປພ້ອມໜັງສືໂອນສິດນໍາໃຊ້ທີ່ດິນນັ້ນ, ປະຊາຊົນທົ່ວໄປ 
ນິຍົມແນບສໍາເນົາຕົວຈິງຂອງ ໃບຕາດິນມາພ້ອມ ຫຼື ຖ້າບໍ່ມີໃບຕາດິນ ໜັງສືຢັ້ງຢືນສິດນໍາໃຊ້ທີ່ດິນ ໃນກໍລະນີ

ທີ່ບໍ່ໄດ້ຮັບໃບຕາດິນຖາວອນເທື່ອ, ລວມທັງໜັງສືຢັ້ງຢືນການເສຍພາສີທີ່ດິນໃນແຕ່ລະປີ.

ແຜນວາດ 1.1.

ຄໍາຖາມທີ 1

ຫຼັກຖານຢັ້ງຢືນຂອງ ຄ ແມ່ນຫຍັງ? ຄ ຕ້ອງພິສູດສິດນໍາໃຊ້ທີ່ດິນແນວໃດ ຈຶ່ງສາມາດຖືເປັນຫຼັກຖານ
ຢືນຢັນສິດນໍາໃຊ້ທີ່ດິນ ຂອງ ຄ ໄດ້?

(i) ໃນກໍລະນີທີ ່ຄ ຢືນຢັນວ່າ ໄດ້ຊື້ທີ່ດິນ ຈາກ ຂ

(ii) ໃນກໍລະນີທີ ່ຄ ຢືນຢັນວ່າ ໄດ້ຊື້ທີ່ດິນຈາກບຸກຄົນອື່ນ ບໍ່ແມ່ນ ຂ

ກ ຊື້ທີ່ດິນກັບ ຂ ໄດ້ປຸກເຮືອນ ແລະ ກໍ່ທາດ ໃສ່ທີ່ດິນຕອນດັ່ງກ່າວ ຕໍ່ມາ ຄ ໄດ້ມາຮຽກຮ້ອງວ່າ 
ທີ່ດິນຕອນດັ່ງກ່າວວ່າເປັນຂອງຕົນຄືນ ແລະ ໃຫ ້ກ ອອກຈາກທີ່ດິນຕອນນີ້.

 ຫຼັກຖານຢັ້ງຢືນຂອງ ຄ ແມ່ນຫຍັງ? ຄ ຕ້ອງພິສູດສິດນໍາໃຊ້ທີ່ດິນແນວໃດ ຈຶ່ງຈະສາມາດ ຖືເປັນຫຼັກ
ຖານຢັ້ນຢືນສິດນໍາໃຊ້ທີ່ດິນຂອງ ຄ ໄດ້?

(i). ໃນກໍລະນີທີ່ ຄ ຢັ້ງຢືນວ່າຕົນໄດ້ຊື້ທີ່ດິນຕອນດັ່ງກ່າວ ຈາກ ຂ ແລ້ວ:

ເພື່ອພິສູດວ່າຕົນໄດ້ສິດນໍາໃຊ້ທີ່ດິນຕອນດັ່ງກ່າວມາຢ່າງຖືກຕ້ອງນັ້ນ ຄ ຈະຕ້ອງສະເໜີຫຼັກຖານວ່າ
ຕົນໄດ້ສິດນໍາໃຊ້ຈາກ ຂ ດ້ວຍການຊື້ຂາຍນັ້ນ. ພ້ອມດຽວກັນນີ້ກໍຕ້ອງໄດ້ສະເໜີຫຼັກຖານ ພິສູດວ່າ ເຈົ້າຂອງ
ຊັບເດີມ ຫຼ ືຂ ນັ້ນ ໄດ້ສິດນໍາໃຊ້ທີ່ດິນມາແນວໃດ?

 ຫຼັກຖານທີ່ນໍາໃຊ້ຄວນມີ: 

(1). ໜັງສືຊື້ຂາຍສິດນໍາໃຊ້ທີ່ດິນ ຫຼື ໜັງສືໂອນສິດນໍາໃຊ້ທີ່ດິນ ຈາກ ຂ ຫຼື ເຈົ້າຂອງຊັບເດີມ, ລວມ
ທັງໜັງສືຢັ້ງຢືນສິດນໍາໃຊ້ທີ່ດິນຂອງ ຂ ເພື່ອພິສູດສິດນໍາໃຊ້ ຂອງ ຂ ຕໍ່ກັບທີ່ດິນດັ່ງກ່າວ; 

(2). ໄດ້ຮັບການຈົດທະບຽນສິດນໍາໃຊ້ທີ່ດິນ ແລະ ປ່ຽນແປງໃບຕາດິນ ອອກຊື່ຂອງ ຄ. ສະນັ້ນ, 
ຖ້າຫາກວ່າ ຄ ບໍ່ສາມາດສະແດງຫັຼກຖານຕາມທີ່ກ່າວມາຂ້າງເທິງນັ້ນ ຢ່າງຄົບຖ້ວນ ແລະ ຖືກຕ້ອງຕາມ
ກົດໝາຍແລ້ວ ຄ ກໍບໍ່ສາມາດພິສູດຄວາມເປັນເຈົ້າກໍາມະສິດທີ່ດິນ ຫຼື ສິດນໍາໃຊ້ທີ່ດິນຕອນດັ່ງກ່າວໄດ້.

ກໍລະນີທີ 1: ຖ້າວ່າ ຄ ຫາກໄດ້ມີໜັງສືຢັ້ງຢືນສິດນໍາໃຊ້ທີ່ດິນ ຫຼື ໜັງສືການໂອນສິດນໍາໃຊ້ ທີ່ດິນ
ຖືກຕ້ອງແລ້ວ ແຕ່ຍັງບໍ່ທັນໄດ້ຈົດທະບຽນກໍາມະສິດທີ່ດິນເທື່ອ, ກໍລະນີນີ້ຈະຖືວ່າ ຄ ມີກໍາມະສິດຕໍ່ທີ່ດິນ
ຕອນດັ່ງກ່າວ ຫຼື ບ່ໍ?

ແຜນວາດ 1.2

ກໍລະນີນີ້ຈະຖືວ່າ ຄ ເປັນເຈົ້າກໍາມະສິດທີ່ດິນ ຫຼື ບໍ່?

ຕາມຫຼັກການຂອງກົດໝາຍແລ້ວ, ເຈົ້າຂອງຊັບຜູ້ໃໝ່ຈະມີກໍາມະສິດ ຫຼື ສິດນໍາໃຊ້ທີ່ດິນຢ່າງ ຖືກຕ້ອງ
ຕາມກົດໝາຍ ຕໍ່ຊັບທີ່ຈໍາເປັນຕ້ອງຂຶ້ນທະບຽນ ກໍຕໍ່ເມື່ອໄດ້ຮັບການຈົດທະບຽນເທົ່ານັ້ນ. ຕາມມາດຕາ 292 
ວັກ 3 ຂອງປະມວນກົດໝາຍແພ່ງ ໂດຍສະເພາະຊັບສິ່ງຂອງທີ່ຈະຕ້ອງໄດ້ຂຶ້ນທະບຽນແລ້ວ ການໄດ້ມາເປັນ
ກໍາມະສິດຈະເກີດຂຶ້ນນັບ ແຕ່ເວລາທີ່ໄດ້ຂຶ້ນທະບຽນເປັນຕົ້ນໄປ. ຜູ້ທີ່ໄດ້ຊື້ຂາຍ ຫຼື ຮັບໂອນສິດນໍາໃຊ້ທີ່ດິນ
ນັ້ນ ຕ້ອງໄດ້ຈົດທະບຽນທີ່ດິນ ຈຶ່ງຈະເຮັດໃຫ້ຕົນມີກໍາມະສິດຢ່າງຄົບຖ້ວນສົມບູນຕາມກົດໝາຍ, ສະນັ້ນ ຄ 
ຕ້ອງໄດ້ຈົດທະບຽນທີ່ດິນ ເສຍກ່ອນ ຈຶ່ງຖືວ່າ ຄ ໄດ້ສິດນໍາໃຊ້ທີ່ດິນຢ່າງຖືກຕ້ອງຕາມກົດໝາຍ.

ໃນໄລຍະຜ່ານມາ, ມີຫຼາຍທ້ອງຖິ່ນ ແລະ ມີຫຼາຍກໍລະນີທີ່ສານຮັບຮູ້ກໍາມະສິດຂອງຜູ້ໄດ້ ຮັບໂອນ 
ຫຼື ຜູ້ຊື້ ຖ້າຫາກພິສູດໄດ້ວ່າ ການຊື້-ໂອນແມ່ນໄດ້ມາຈາກເຈົ້າຂອງສິດນໍາໃຊ້ທີ່ດິນ ຫຼື ຜູ້ມີສິດນໍາໃຊ້ທີ່ດິນ ທີ່

10

ຄໍາຖາມ 1 ການຊື້-ຂາຍສິດນໍາໃຊ້ທີ່ດິນ ແລະ ການຄໍ້າປະກັນ



ຖືກຕ້ອງຕາມກົດໝາຍ ເຖິງວ່າບໍ່ທັນໄດ້ຂຶ້ນທະບຽນກໍຕາມ ໂດຍຖືເອົາ: 

(1). ປະຫວັດຂອງທີ່ດິນຕອນນັ້ນ ໂດຍອີງໃສ່ພະຍານຫຼັກຖານທາງດ້ານເອກະສານ (ໃບຕາດິນ, 
ໜັງສືມອບ-ໂອນສິດນໍາໃຊ້ທີ່ດິນ, ໜັງສືຊື້ຂາຍ), ພະຍານບຸກຄົນທີ່ພົວພັນເຖິງທີ່ດິນນັ້ນ (ພະຍານໃກ້ຄຽງ
ກັບທີ່ດິນຕອນນັ້ນ, ນາຍບ້ານ, ອໍານາດການປົກຄອງຂັ້ນບ້ານ). 

(2). ມີສາເຫດທີ່ບໍ່ສາມາດເຮັດໃຫ້ຂຶ້ນທະບຽນທີ່ດິນໄດ້ຕາມຂໍ້ກໍານົດກົດໝາຍ ເຊັ່ນ: ການຈົດທະ 
ບຽນທີ່ດິນ ທີ່ຍັງບໍ່ທັນເປັນລະບົບ ແລະ ເປັນເອກະພາບໃນເມື່ອກ່ອນ ທີ່ຈະໄດ້ມີການຈັດຕັ້ງ ປະຕິບັດ 
ກົດໝາຍທີ່ດິນຢ່າງເຂັ້ມງວດ ແລະ ເປັນລະບົບ.

ອັນນີ້ແມ່ນອີງໃສ່ຫຼັກນິຕິທໍາໃນການແກ້ໄຂບັນຫາ, ສະນັ້ນອີງໃສ່ປະເພນີປະຕິບັດກັນມາ ດັ່ງກ່າວ 
ຖືວ່າ ຄ ມີສິດນໍາໃຊ້ທີ່ດິນ ເຖິງແມ່ນວ່າຈະບໍ່ໄດ້ຂຶ້ນທະບຽນທີ່ດິນກໍຕາມ. ເຖິງຢ່າງໃດກໍຕາມ ໃນປັດຈຸບັນ
ການຈົດທະບຽນທີ່ດິນ ແມ່ນເຂົ້າສູ່ການເປັນລະບົບຫຼາຍຂຶ້ນ ມີກົນໄກ ແລະ ລະບຽບກົດໝາຍສະເພາະຫຼາຍ
ຂຶ້ນ ເປັນຕົ້ນ. ດໍາລັດວ່າດ້ວຍການຈັດຕັ້ງປະຕິບັດກົດໝາຍທີ່ດິນ ປີ 2003, ລະບຽບວ່າດ້ວຍການປ່ຽນແປງ
ນິຕິກໍາທີ່ດິນ ເລກທີ 500/ສນຍ.ອຄດຊ ເປັນຕົ້ນ. (ສະເໜີອ່ານກ່ຽວກັບການຂຶ້ນທະບຽນທີ່ດິນຢູ່ດ້ານລຸ່ມ
ເພີ່ມຕື່ມ) ຈຶ່ງມີຂໍ້ສະເໜີວ່າ ຄວນຈະມີການຖືເອົາການຈົດທະບຽນເປັນບ່ອນອີງ ຂອງການແກ້ໄຂຂໍ້ຂັດແຍ່ງ
ເພື່ອຫຼີກລ່ຽງການປະຕິບັດທີ່ບໍ່ສະເໝີພາບ ແລະ ບໍ່ເປັນທໍາ ຖ້າບໍ່ດັ່ງນັ້ນ, ທະບຽນທີ່ດິນກໍບໍ່ມີຄວາມສັກສິດ
ໃນທາງກົດໝາຍ.

ກໍລະນີທີ 2: ຖ້າຫາກວ່າ ກ ໄດ້ໄປຂຶ້ນທະບຽນແລ້ວ, ສ່ວນ ຄ ນັ້ນຍັງບໍ່ທັນໄດ້ຂຶ້ນທະບຽນ ທີ່ດິນ
ເທື່ອ ກໍລະນີແບບນີ້ຈະແກ້ໄຂແນວໃດ?

ແຜນວາດ 1.3

ຕາມກົດໝາຍແລ້ວ, ເຈົ້າຂອງອະສັງຫາລິມະຊັບຜູ້ໃໝ່ຈະມີກາໍມະສິດຢ່າງຖືກຕ້ອງຕາມກົດໝາຍ
ກໍຕໍ່ ເມື່ອຊັບທີ່ຈໍາເປັນຕ້ອງຂຶ້ນທະບຽນນັ້ນໄດ້ຮັບການຈົດທະບຽນແລ້ວເທົ່ານັ້ນຕາມມາດຕາ 292 ວັກ 3 

ຂອງປະມວນກົດໝາຍແພ່ງ ດັ່ງນັ້ນ ຖ້າຫາກວ່າ ກ ໄດ້ຂຶ້ນທະບຽນທ່ີດິນກ່ອນແລ້ວ,ໃນທາງກົດໝາຍ ຈຶ່ງ
ຖືວ່າ ກ ເປັນຜູ້ມີສິດນໍາໃຊ້ທີ່ດິນ ຫຼ ື ມີກໍາມະສິດຕໍ່ທີ່ດິນຕອນຂັດແຍ່ງກັນນີ້ ຢ່າງຖືກຕ້ອງຕາມກົດໝາຍ, 
ຍົກເວັ້ນ ຖ້າຫາກ ຄ ໄດ້ພິສູດວ່າ: ການໂອນ, ການຊື້ຂາຍ ຫຼື ການແລກປ່ຽນສິດນໍາໃຊ້ທີ່ດິນຂອງ ກ ນັ້ນ
ເປັນໂມຄະ ຫຼື ບໍ່ ຖືກຕ້ອງຕາມກົດໝາຍດ້ວຍການສະເໜີຫຼັກຖານວ່າ ຄ ໄດ້ຮັບສິດນໍາໃຊ້ທີ່ດິນຈະດ້ວຍວິທີ
ໃດກໍຕາມ (ຊື້ຂາຍ, ມອບໂອນ ຫຼື ແລກປ່ຽນ) ຈາກເຈົ້າຂອງກໍາມະສິດທີ່ແທ້ຈິງ (ອາດຈະແມ່ນ ຫຼື ບຸກຄົນ
ອື່ນ) ຊຶ່ງພິສູດດ້ວຍໜັງສືໂອນສິດນໍາໃຊ້ທີ່ດິນ, ໃບຕາດິນ ຫຼື ໜັງສືຢັ້ງຢືນ ສິດນໍາໃຊ້ທີ່ດິນຂອງເຈົ້າຂອງເດີມ 
ແລະ ການຢັ້ງຢືນຈາກພະຍານ ກໍຄືອໍານາດການປົກຄອງບ້ານ ທີ່ໆດິນນັ້ນຕັ້ງຢູ່. ສ່ວນການພິຈາລະນານັ້ນເປັນ
ອໍານາດ ແລະ ດຸນພິນິດຂອງສານ. ຖ້າສານຫາກເຫັນວ່າ ຂໍ້ມູນຫຼັກຖານທີ່ສະເໜີ ຈາກ ຄ ນັ້ນມີເຫດຜົນ
ໜັກແໜ້ນ ແລະ ຕັດສີນວ່າ ການຊື້ຂາຍ ຫຼື ການໂອນ ລະຫວ່າງ ກ ແລະ ຂ ນັ້ນເປັນໂມຄະ ກໍຈະມີຜົນ
ເຮັດໃຫ້ການຂຶ້ນທະບຽນເປັນໂມຄະເຊັ່ນດຽວກັນ.

(ii). ໃນກໍລະນີທີ່ ຄ ຢັ້ງຢືນວ່າ ຕົນໄດ້ຊື້ທີ່ດິນຕອນດັ່ງກ່າວ ຈາກບຸກຄົນອື່ນ ບໍ່ແມ່ນຈາກ ຂ: 

ກໍລະນີນີ້ກໍເຊັ່ນດຽວກັນ ຄືໄດ້ກ່າວມາຂ້າງເທິງນັ້ນ, ຄ ຕ້ອງສະແດງ: (ກ). ໜັງສືຊື້ຂາຍສິດ ນໍາໃຊ້ 
ທີ່ດິນທີ່ຖືກຕ້ອງຕາມກົດໝາຍ ຈາກເຈົ້າຂອງສິດນໍາໃຊ້ທີ່ດິນ ແລະ ໄດ້ຮັບການຈົດທະບຽນທີ່ດິນ. ສະນັ້ນ 
ຖ້າຫາກວ່າ ຄ ບໍ່ສາມາດຢັ້ງຢືນ ຫຼື ສະແດງໜັງສືຊື້ຂາຍສິດນໍາໃຊ້ທີ່ດິນນັ້ນໄດ້ ກໍຖືວ່າ ຄ ບໍ່ມີກໍາມະສິດ ຫຼື 
ສາມາດຮຽກຮ້ອງຕໍ ່ກ ໄດ້.

ຄໍາຖາມທີ 2

ທີ່ດິນເປັນອະສັງຫາລິມະຊັບ ແຕ່ສິ່ງປຸກສ້າງ ແລະ ທາດໃສ່ດູກພະບຸລຸດ ແມ່ນອະສັງຫາລິມະ ຊັບ ຫຼື ບໍ່? 

 - ໃນກໍລະນີທ ີກ ໄດ້ຢືມເງິນນໍາ ງ ແລະ ເອົາທີ່ດິນຕອນນັ້ນເປັນຫຼັກຊັບຄໍ້າປະກັນ ຈະມີຜົນສະທ້ອນ
ເຖິງສິ່ງປຸກສ້າງ ແລະ ທາດທີ່ກໍ່ຂຶ້ນນັ້ນ ຫຼື ບໍ່? ແລະ ສິ່ງເຫຼົ່ານັ້ນຈະຕ້ອງໄດ້ມີການຈົດທະບຽນແນວ
ໃດ?

ແຜນວາດ 2.1

ກ. “ທາດທີ່ກໍ”່ ນັ້ນ ເປັນອະສັງຫາລິມະຊັບ ຫຼື ບໍ່?

ຄວາມໝາຍຂອງຄໍາວ່າ “ອະສັງຫາລິມະຊັບ” ໄດ້ຖືກກໍານົດໄວ້ໃນປະມວນກົດໝາຍແພ່ງ ມາດຕາ 
228

ອະສັງຫາລິມະຊັບ ແມ່ນ ຊັບສິ່ງຂອງທີ່ບໍ່ສາມາດເຄື່ອນຍ້າຍໄດ້ ຊຶ່ງມີ ທີ່ດິນ ແລະ ຊັບສິ່ງຂອງ ທີ່ຕິດ
ກັບທີ່ດິນຢ່າງຖາວອນ ເຊັ່ນ: ເຮືອນ, ຕົ້ນໄມ້ ຫຼື ສິ່ງປຸກສ້າງອື່ນ.

ທີ່ດິນ ແລະ ຊັບສ່ິງຂອງທີ່ຕິດກັບທ່ີດິນຢ່າງຖາວອນ ເອີ້ນວ່າ: ອະສັງຫາລິມະຊັບ. ຊັບສິ່ງຂອງທີ່ຕິດ
ຈອດກັບທີ່ດິນຢ່າງຖາວອນ ໝາຍເຖິງ ເຮືອນ, ຕົ້ນໄມ້ ຫຼື ສິ່ງປຸກສ້າງອື່ນ. ໃນນີ້ ສິ່ງປຸກສ້າງຈຶ່ງຖືວ່າເປັນ
ອະສັງຫາລິມະຊັບ. ສ່ວນວ່າທາດໃສ່ດູກ ຈະຖືວ່າເປັນອະສັງຫາລິມະຊັບ ຫຼື ບໍ່ 

ຖ້າວ່າ ທາດນັ້ນໄດ້ນຳໃຊ້ບົນພື້ນຖານການຕິດຕັ້ງເທິງໜ້າດິນເປັນການນຳໃຊ້ທົ່ວໄປແລ້ວກໍສາມາດຖື
ໄດ້ວ່າທາດໃສ່ກະດູກນັ້ນເປັນອະສັງລິມະຊັບ. 

ສະນັ້ນ, ການທີ່ຈະລົງຄໍາເຫັນວ່າທາດໃສ່ກະດູກນັ້ນເປັນອະສັງຫາລິມະຊັບ ຫຼື ບໍ່ ຫຼື ເວົ້າອີກແນວໜຶ່ງ
ວ່າ ທາດດັ່ງກ່າວຕິດກັບທີ່ດິນຢ່າງຖາວອນ ຫຼື ບໍ່ນັ້ນ ແມ່ນຕ້ອງອີງໃສ່ຂໍ້ມູນດັ່ງລຸ່ມນີ້: 

 - ທີ່ຕັ້ງຂອງທາດໃສ່ກະດູກ ຕັ້ງຢູ່ໃນທີ່ດິນແນວໃດ; 

 - ຄວາມເສຍຫາຍທີ່ຈະເກີດຂຶ້ນຕໍ່ທີ່ດິນ ທີ່ທາດໃສ່ກະດູກຕັ້ງຢູ່ ຊຶ່ງສະແດງອອກຢູ່ບ່ອນວ່າທາດໃສ່
ກະດູກ ນັ້ນ ເປັນສ່ວນໜຶ່ງຂອງອະສັງຫາລິມະຊັບດັ່ງກ່າວ, ຊຶ່ງຕັດແຍກອອກຈາກກັນບໍ່ໄດ້ ແລະ 
ການຍົກຍ້າຍທາດໃສ່ກະດູກນັ້ນ ອາດຈະເຮັດໃຫ້ມູນຄ່າຂອງທີ່ດິນ ຫຼື ອະສັງຫາລິມະຊັບ ຫຼຸດມູນຄ່າ
ລົງ ຫຼື ສ້າງຄວາມເສຍຫາຍຢ່າງອື່ນ;

 - ຄຸນຄ່າທາງດ້ານປະຫວັດສາດ, ຄຸນຄ່າທາງດ້ານວັດທະນະທໍາ ແລະ ມຸນຄ່າທາງດ້ານເສດຖະກິດຂອງ
ທາດໃສ່ດູກ ທີ່ ອາດຈະມີອິດທິພົນຕໍ່ກັບມູນຄ່າຂອງອະສັງຫາລິມະຊັບບ່ອນທີ່ທາດຕັ້ງຢູ່ນັ້ນ.

ເຖິງຢ່າງໃດກໍຕາມ ເມື່ອເວົ້າເຖິງເປົ້າໝາຍຂອງສັນຍາຄໍ້າປະກັນ ປະມວນກົດໝາຍຂອງພວກເຮົາ 
ບໍ່ໄດ້ກໍານົດຢ່າງຈະແຈ້ງ ຕົວຢ່າງ: ໃນການຄໍ້າປະກັນສວນຢາງພາລາ, ລູກໜີ້ອາດຈະອ້າງວ່າ ຕົ້ນຢາງພາລາ 
ບໍ່ແມ່ນເປົ້າໝາຍຂອງການຄ້າປະກັນ ແຕ່ຫາກແມ່ນທີ່ດິນຊຶ່ງເປັນອະສັງຫາລິມະຊັບຂອງສັນຍາຄໍ້າປະກັນ, 
ສ່ວນເຈົ້າໜີ້ກໍອາດຈະອ້າງວ່າ ເປົ້າໝາຍຂອງການຄໍ້າປະກັນນັ້ນ ລວມ ມີທັງຕົ້ນຢາງພາລາ ບໍ່ສະເພາະແຕ່ທີ່ດິນ
ເທົ່ານັ້ນ, ເມື່ອເກີດເຫດການນີ້ຂຶ້ນ ເຫັນວ່າ: 

(1). ເນື່ອງຈາກວ່າການຕົກລົງກັນ ຂອງຄູ່ສັນຍາກ່ຽວກັບເປົ້າໝາຍຄໍ້າປະກັນເປັນພື້ນຖານສໍາຄັນ
ທີ່ສຸດ ຂອງ ສັນຍາຄໍ້າປະກັນ ເມື່ອຄູ່ສັນຍາເຂົ້າໃຈຜິດກັນກ່ຽວກັບເປົ້າໝາຍຂອງສັນຍາຄໍ້າປະກັນນັ້ນ ເຫັນວ່າ 
ສັນຍາຄໍ້າປະກັນເປັນໂມຄະ ໃນສ່ວນທີ່ເປົ້າໝາຍຂອງສັນຍາຄໍ້າປະກັນ “ບໍ່ກົງກັນ” ແລະ ຄູ່ສັນຍາ ຈະສາມາດ
ແກ້ໄຂຕາມກົດໝາຍໄດ້ແນວໃດ? ສະນັ້ນ ຂໍ ້ຂ. ຂ້າງລຸ່ມນີ້ ຈະອະທິບາຍກໍລະນີນີ້.

ຂ. ໃນກໍລະນີທີ ່ ກ ໄດ້ກູ້ຢືມເງິນນໍາ ງ ແລະ ເອົາທີ່ດິນຕອນນັ້ນ ເປັນຫຼັກຊັບຄໍ້າປະກັນ, ການ
ຄໍ້າປະກັນຈະມີຜົນສະທ້ອນເຖິງສິ່ງປຸກສ້າງ ແລະ ທາດໃສ່ກະດູກນັ້ນ ຫຼື ບໍ່? ແລະ ສິ່ງເຫຼົ່ານັ້ນ ຈະຕ້ອງໄດ້
ມີການຈົດທະບຽນສັນຍາຄໍ້າປະກັນແນວໃດ?

ຄໍາຖາມ 1 ການຊື້-ຂາຍສິດນໍາໃຊ້ທີ່ດິນ ແລະ ການຄໍ້າປະກັນ



ເຖິງແມ່ນວ່າ ຈະບໍ່ໄດ້ກໍານົດສິ່ງປຸກສ້າງ ຫຼື ຕົ້ນໄມ້ໄວ້ໃນສັນຍາຄໍ້າປະກັນກໍຕາມ ກໍຖືວ່າຜົນຂອງ
ສັນຍາແມ່ນກວມໄປເຖິງສິ່ງປຸກສ້າງ ແລະ ຕົ້ນໄມ້ທີ່ຢູ່ໃນທີ່ດິນຕອນນັ້ນ ກ່ຽວກັບປະເດັນນີ້ ກົດໝາຍ ກໍານົດ
ແນວໃດ?

ຖ້າຫາກເກີດມີກໍລະນີທີ່ວ່າ ຄູ່ສັນຍາຝ່າຍໃດຝ່າຍໜຶ່ງ ເຊັ່ນ: ເຈົ້າໜີ້ເຂົ້າໃຈວ່າ ສັນຍາຄໍ້າປະກັນນັ້ນ 
ໄດ້ກວມເອົາເຮືອນ ຫຼື ສິ່ງປຸກສ້າງນໍາ, ຈຶ່ງໃຫ້ກູ້ຢືມ ຍ້ອນມີການໄລ່ລຽງເອົາເຮືອນເຂົ້ານໍາ. ສ່ວນລູກໜີ້ພັດ
ບອກວ່າ ການຄໍ້າປະກັນແມ່ນຄໍ້າປະກັນແຕ່ທີ່ດິນເທົ່ານັ້ນ ບໍ່ລວມເອົາເຮືອນເຂົ້າໄວ້ນໍາ. ກໍລະນີຫຼົງຜິດແນວນີ້ 
ຈະແກ້ໄຂແນວໃດ?

ເມື່ອສຶກສາເບິ່ງຂໍ້ກໍານົດຂອງ ມາດຕາ 522 ຂອງປະມວນກົດໝາຍແພ່ງ, ນັກວິຊາການກົດໝາຍຂອງ
ລາວມີສອງທັດສະນະແຕກຕ່າງກັນ:

ທັດສະນະທີໜຶ່ງ: ບົດບັນຍັດມາດຕາ 522 ຂອງປະມວນກົດໝາຍແພ່ງ ດັ່ງກ່າວໝາຍເຖິງ
ການກໍານົດໃຫ້ຄູ່ສັນຍາກໍານົດໃຫ້ຈະແຈ້ງໄວ້ໃນສັນຍາຄໍ້າປະກັນ, ຖ້າຫາກຄູ່ສັນຍາມີຈຸດປະສົງເປົ້າໝາຍ ຂອງ  
ສັນຍາຄໍ້າປະກັນແນວໃດ ກໍຄວນສະແດງອອກເປັນລາຍລັກອັກສອນ ຫຼື ກໍານົດຢ່າງຄັກແນ່, ຖ້າຄູ່ ສັນຍາ 
ຕ້ອງການໃຫ້ຊັບໃດໜ່ຶງນອນຢູ່ໃນສັນຍາຄ້່ໍາປະກັນນ້ັນ, ຄູ່ສັນຍາຕ້ອງກໍານົດລັກສະນະ ຂອງອະສັງຫາລິມະຊັບ 
ທີ່ນໍາມາຄໍ້າປະກັນ ຊຶ່ງຮວມມີ: ປະເພດ, ຊະນິດ, ຂະໜາດ ແລະ ຄຸນນະພາບ ຂອງອະສັງຫາລິມະຊັບໄວ້
ໃນສັນຍາຄໍ້າປະກັນ. ຖ້າເປັນທີ່ດິນທີ່ມີສິ່ງປຸກສ້າງ ກໍຕ້ອງກໍານົດໃສ່ ໃນສັນຍາຄໍ້າປະກັນຈຶ່ງຈະຖືວ່າການ
ຄໍ້າປະກັນນັ້ນ ຮ່ວມເອົາສິ່ງປຸກສ້າງ ຫຼື ເປັນສ່ວນໜຶ່ງຂອງອະສັງຫາລິມະຊັບນັ້ນ.

ທັດສະນະທີສອງ: ເຫັນວ່າຫຼັກການລວມຂອງການຄໍ້າປະກັນ ແນໃສ່ຮັບປະກັນການໃຊ້ ແທນ
ໜີ້ສິນ ຫຼື ປະຕິບັດພັນທະຂອງລູກໜີ້ ອີງໃສ່ມາດຕາ 520 ຂອງປະມວນກົດໝາຍແພ່ງ ກໍານົດໃຫ້ລູກໜີ້ ຕ້ອງ
ໄດ້ໃຊ້ແທນໜີ້ສິນ ຫຼື ປະຕິບັດພັນທະຕາມສັນຍາອັນນີ້ເປັນຫຼັກນິຕິກໍາ ເມື່ອພິຈາລະນາຈຸດນີ້ແລ້ວເຫັນວ່າ 

ຕາມຫຼັກການທີ່ກ່າວມາຂ້າງເທິງນັ້ນ, ເຫັນວ່າເພື່ອເປັນປະໂຫຍດ ແລະ ສອດຄ່ອງກັບປະມວນກົດ 
ໝາຍ, ຖ້າວ່າໃນສັນຍາຈໍານອງຫາກບໍ່ໄດ້ກໍານົດລັກສະນະສະເພາະຂອງອະສັງຫາລິມະຊັບທີ່ ນໍາມາຈໍານອງ
ນັ້ນ ກໍໃຫ້ຖືວ່າ ສິ່ງທີ່ຕັ້ງຢູ່ເທິງໜ້າດິນນັ້ນ ເປັນອະສັງຫາລິມະຊັບ ທີ່ນອນຢູ່ໃນຜົນຂອງສັນຍາຈໍານອງນັ້ນ 
ເຊັ່ນ: ຕົ້ນໄມ້, ສິ່ງປຸກສ້າງ ແລະ ອື່ນໆ.

ຖ້າຄູ່ສັນຍາຫາກຕ້ອງການກໍານົດໃຫ້ຈະແຈ້ງຕື່ມອີກວ່າມີສິ່ງໃດແດ່ ກໍຄວນກໍານົດ ໃຫ້ຈະແຈ້ງ ຕາມ
ມາດຕາ 522 ຂອງປະມວນກົດໝາຍໃນຕົວຈິງ ຢູ່ ສປປ ລາວ, ເຖິງແມ່ນວ່າຈະປະຕິບັດແຕກຕ່າງກັນ ແລະ 
ສານກໍຕັດສີນແຕກຕ່າງກັນ ຂຶ້ນກັບແຕ່ລະຄະດີ, ການຄໍ້າປະກັນດ້ວຍອະສັງຫາລິມະຊັບ ແມ່ນຕ້ອງກໍານົດໃຫ້
ຈະແຈ້ງ ກ່ຽວກັບປະເພດທີ່ດິນທີ່ນໍາມາຄ້າປະກັນ ເຊັ່ນ: ເປັນປະເພດທີ່ດິນປຸກສ້າງ, ກະສິກໍາ, ອຸດສາຫະກໍາ 
ເປັນຕົ້ນ.

ໃນສະພາບປັດຈຸບັນ ທະນາຄານ ທ່ີເອົາອະສັງຫາລິມະຊັບໃດໜຶ່ງເປັນຫຼັກຊັບຄໍ້າປະກັນ ການກູ້ຢືມ
ໄດ້ກໍານົດລະອຽດກ່ຽວກັບປະເພດຂອງອະສັງຫາລິມະຊັບທີ່ນໍາມາຄໍ້າປະກັນ ລວມທັງ ສິ່ງປຸກສ້າງ ຫຼື ວັດຖຸ
ສິ່ງຂອງທີ່ຕັ້ງຢູ່ໃນທີ່ດິນນັ້ນ. ສ່ວນການກູ້ຢືມກັນລະຫວ່າງປະຊາຊົນດ້ວຍກັນ ສ່ວນຫຼາຍກໍກໍານົດປະເພດ
ຂອງອະສັງຫາລິມະຊັບໄວ້ໃນສັນຍາຄໍ້າປະກັນເຊັ່ນດຽວກັນ.

14

ຄໍາຖາມ 1 ການຊື້-ຂາຍສິດນໍາໃຊ້ທີ່ດິນ ແລະ ການຄໍ້າປະກັນ



2. ການຈົດທະບຽນການຈໍານອງດ້ວຍອະສັງຫາລິມະຊັບ.
ການຈົດທະບຽນການເຄື່ອນໄຫວສິດນໍາໃຊ້ທີ່ດິນ ແມ່ນ ການ ບັນທຶກ ແລະ ຢັ້ງຢືນ ສິດນຳໃຊ້ທີ່ດິນ 

ທີ່ເຈົ້າຂອງສິດນຳໃຊ້ທີ່ດິນໄດ້ເອົາ ສິດດັ່ງກ່າວ ໃຫ້ເຊົ່າ, ເປັນຫຼັກຊັບຄໍ້າປະກັນ, ຂາຍຝາກ, ທາດສະພາບຕາມ
ສັນຍາ, ສິດເໜືອທີ່ດິນ ແລະ ການເຄື່ອນໄຫວອື່ນ ຕາມມາດຕາ 104 ກົດໝາຍວ່າດ້ວຍທີ່ດິນ (2019)  
ວັກ 1. 

ການຈົດທະບຽນການຈໍານອງ ອະສັງຫາລິມະຊັບ ຊຶ່ງຢູ່ໃນຄວາມຮັບຜິດຊອບ ຫ້ອງການຊັບພະຍາ 
ກອນທຳມະຊາດ ແລະ ສິ່ງແວດລ້ອມຂັ້ນເມືອງ ບ່ອນທີ່ດິນຕັ້ງຢູ ່ ໂດຍຊ້ອງໜ້າກັນລະຫວ່າງຄູ່ສັນຍາກັບ 
ເຈົ້າໜ້າທີ່ ທີ່ດິນ 104 ວັກ 2 ກົດໝາຍວ່າດ້ວຍທີ່ດິນ (2019) ແລະ ອີງຕາມມາດຕາ 562 ປະມວນກົດໝາຍ
ແພ່ງ (2019) ກຳນົດໄວ້ວ່າ: "ການຈໍານໍາ ແລະ ການຈໍານອງ ດ້ວຍອະສັງຫາລິມະຊັບ ຕ້ອງຈົດທະບຽນ
ການເຄື່ອນໄຫວສິດນໍາໃຊ້ທີ່ດິນ ນໍາຫ້ອງການຊັບພະຍາກອນທຳມະຊາດ ແລະ ສິ່ງແວດລ້ອມ ຂັ້ນເມືອງ 
ບ່ອນຊັບຕັ້ງຢູ່. ໃນກໍລະນີເອົາສິດນໍາໃຊ້ທີ່ດິນຕອນດຽວໄປຈໍານໍາ ຫຼື ຈໍານອງກັບເຈົ້າໜີ້ຫຼາຍຄົນ, ໃນເວລາ 
ຈົດທະບຽນການເຄື່ອນໄຫວສິດນຳໃຊ້ທີ່ດິນນັ້ນ ເຈົ້າຂອງສິດນຳໃຊ້ທີ່ດິນ ຕ້ອງມອບໃບຕາດິນໃຫ້ຫ້ອງການ
ຊັບພະຍາກອນທຳມະຊາດ ແລະ ສິ່ງແວດລ້ອມຂັ້ນເມືອງ ບ່ອນທີ່ດິນຕັ້ງຢູ່ ເປັນຜູ້ເກັບຮັກສາໄວ້ໃນລະບົບ 
ທະບຽນທີ່ດິນ. ການຈໍານອງດ້ວຍສັງຫາລິມະຊັບ ຕ້ອງຈົດທະບຽນ ນໍາຂະແໜງການການເງິນ ຫຼື ຂະແໜງການ
ອື່ນທີ່ກ່ຽວຂ້ອງ. ການຈົດທະບຽນການຈໍານໍາ ແລະ ການຈໍານອງ ຕ້ອງດໍາເນີນຢ່າງໂປ່ງໃສ. ຂໍ້ມູນກ່ຽວກັບ
ການຈົດທະບຽນການຈຳນຳ ແລະ ການຈຳນອງນັ້ນ ສາມາດເຂົ້າເຖິງ ໂດຍບໍ່ຈໍາເປັນຕ້ອງມີການຮ້ອງຂໍຈາກ
ຫ້ອງການຊັບພະຍາກອນທຳມະຊາດ ແລະ ສິ່ງແວດລ້ອມຂັ້ນເມືອງ ບ່ອນທີ່ດິນຕັ້ງຢູ່".

ແຜນວາດ 2.2 ການຈົດທະບຽນການເຄື່ອນໄຫວ ສິດນໍາໃຊ້ທີ່ດິນ.

ຈົດທະບຽນກັບ ຫ້ອງການຊັບພະຍາກອນ 
ທຳມະຊາດ ແລະ ສິ່ງແວດລ້ອມຂັ້ນເມືອງ  
ບ່ອນທີ່ດິນຕັ້ງຢູ່

ຂໍຢັ້ງຢືນຄວາມຖືກຕ້ອງ ຄວາມເປັນຈິງຂອງ  
ນິຕິກໍາ - ສັນຍາ ກັບ ເຈົ້າໜ້າທີ່ທະບຽນສານ  
ຂອງໜ່ວຍງານທະບຽນສານ ຫຼື ນາຍບ້ານ

ຂໍຢ້ັງຢືນຄວາມຖືກຕ້ອງຂອງໃບຕາດິນນໍາ  
ຫ້ອງການຊັບພະຍາກອນທຳມະຊາດ ແລະ  
ສິ່ງແວດລ້ອມຂັ້ນເມືອງ ບ່ອນທີ່ດິນຕັ້ງຢູ່

ຂັ້ນຕອນ 2:

ຂັ້ນຕອນ 3:

ຂັ້ນຕອນ 4:  

ຂັ້ນຕອນ 1:

ເຈົ້າຂອງສິດນໍາໃຊ້ທີ່ດິນ ຫຼື  
ຜູ້ໄດ້ຮັບມອບ ສັນທະ ຫຼື  

ມອບສິດຂຽນ ໃບສະເໜີໂດຍ 
ເຊັນຜ່ານ ນາຍບ້ານ  
ບ່ອນທີ່ດິນຕັ້ງຢູ່

2.1. ຂັ້ນຕອນ 1: ເມື່ອມີການປ່ຽນແປງນິຕິກໍາທີ່ດິນ

ເມື່ອມີການປ່ຽນແປງໃດໜຶ່ງທາງດ້ານກົດໝາຍຕໍ່ທີ່ດິນ ເຊັ່ນ: ການໂອນ, ຂາຍ, ຊື້, ເຊົ່າ ຫຼື ມອບ, 
ກ່ອນທີ່ຈະຂຶ້ນທະບຽນ ເຈົ້າຂອງສິດນໍາໃຊ້ທີ່ດິນ ຫຼື ຜູ້ຮັບມອບສັນທະ ຫຼື ມອບສິດ ຂຽນໃບສະເໜີໂດຍເຊັນ
ຜ່ານນາຍບ້ານບ່ອນທີ່ທີ່ດິນຕັ້ງຢູ່ ແລ້ວຍື່ນຕໍ່ຫ້ອງການຊັບພະຍາກອນທຳມະຊາດ ແລະ ສິ່ງແວດລ້ອມຂັ້ນ
ເມືອງ ບ່ອນທີ່ດິນຕັ້ງຢູ່ ເພື່ອສະເໜີຂໍກວດສອບຄວາມຖືກຕ້ອງຂອງໃບຕາດິນ.

2.2. ຂັ້ນຕອນ 2: ການຢັ້ງຢືນຄວາມຖືກຕ້ອງຂອງໃບຕາດິນ

ຜູ້ທ່ີຕ້ອງການຈົດທະບຽນການເຄ່ືອນໄຫວສິດນຳໃຊ້ທ່ີດິນໃຫ້ດຳເນີນຢູ່ຫ້ອງການຊັບພະຍາກອນ 
ທຳມະຊາດ ແລະ ສິ່ງແວດລ້ອມຂັ້ນເມືອງບ່ອນດິນຕັ້ງຢູ່ໂດຍຊ້ອງໜ້າລະຫວ່າງຄູ່ສັນຍາກັບເຈົ້າໜ້າທີ່ ທີ່ດິນ.

ກະຊວງຊັບພະຍາກອນທຳມະຊາດ ແລະ ສິ່ງແວດລ້ອມ ອອກລະບຽບກ່ຽວກັບການຈົດລະບຽນ
ການເຄື່ອນໄຫວສິດນຳໃຊ້ທີ່ດິນ ມາດຕາ 104 ວັກ 6 ກົດໝາຍທີ່ດິນ (2019) ຕ້ອງຍື່ນໃບສະເໜີຂໍຢັ້ງຢືນ
ຄວາມຖືກຕ້ອງຂອງ ໃບຕາດິນຕາມແບບພິມທີ່ ເພື່ອສະເໜີຂໍກວດສອບຄວາມຖືກຕ້ອງຂອງໃບຕາດິນ.

ເມື່ອໄດ້ຮັບໃບສະເໜີແລ້ວ ຫ້ອງການຊັບພະຍາກອນທຳມະຊາດ ແລະ ສິ່ງແວດລ້ອມ ຂັ້ນເມືອງ ບ່ອນ
ທີ່ດິນຕັ້ງຢູ່ ດໍາເນີນການກວດກາ ຄວາມຖືກຕ້ອງຂອງໃບຕາດິນໂດຍສົມທຽບໃສ່ປຶ້ມທະບຽນທີ່ດິນ, ປື້ມ
ຈົດທະບຽນນິຕິກໍາກ່ຽວກັບທີ່ດິນ, ກວດໃສ່ແຜນທີ່ຕາດິນ, ກວດເບິ່ງສໍານວນເອກະສານທີ່ດິນທີ່ກ່ຽວຂ້ອງ 
ຖ້າເຫັນວ່າຖືກຕ້ອງ ແມ່ນຂອງຜູ້ກ່ຽວ (ຜູ້ສະເໜີ) ແທ້ ແລະ ບໍ່ໄດ້ຖືກນໍາໃຊ້ເຂົ້າໃນເປົ້າໝາຍໃດ ຈຶ່ງອອກ
ໃບຢັ້ງຢືນຄວາມຖືກຕ້ອງ ຂອງໃບຕາດິນ ເກັບຄ່າທໍານຽມ ຕາມລັດຖະບັນຍັດຂອງປະທານປະເທດຂອງ 
ສປປ ລາວ ວ່າດ້ວຍຄ່າທຳນຽມ ແລະ ຄ່າບໍລິການ ສະບັບ ເລກທີ 002/ປປທ, ລົງວັນທີ 17 ມິຖຸນາ 2021 
ແລ້ວບັນທຶກເຂົ້າໃນປຶ້ມຕິດຕາມການອອກໃບຢັ້ງຢືນ ຢູ່ ອຄດຂ ຫຼື ອຄດມ ຈາກນັ້ນຈຶ່ງ ມອບໃບຢັ້ງຢືນ
ນັ້ນໃຫ້ເຈົ້າຂອງໃບຕາດິນ ຫຼື ຜູ້ຮັບມອບສັນທະ ຫຼື ຜູ້ຮັບມອບໝາຍ ເພື່ອໄປສະເໜີຕໍ່ ສໍານັກງານທະບຽນ
ສານ ຫຼື ນາຍບ້ານບ່ອນທີ່ດິນຕັ້ງຢູ່ ເພື່ອເຊັນຢັ້ງຢືນຄວາມຖືກຕ້ອງເປັນຈິງຂອງ ສັນຍາ ຫຼື ເອກະສານຕ່າງໆ 
ກ່ຽວກັບທີ່ດິນ.

ໃນກໍລະນີທີ່ດິນ ຫຼື ອະສັງຫາລິມະຊັບນັ້ນຫາກໄດ້ຄໍ້າປະກັນມາກ່ອນ ຫຼື ຢູ່ໃນລະຫວ່າງການຄໍ້າປະກັນ
ກັບເຈົ້າໜີ້ຜູ້ອື່ນ ຫຼື ມີຄໍາສັ່ງອາຍັດຊັບຈາກສານ ຫຼື ຢູ່ໃນລະຫວ່າງຂໍ້ຂັດແຍ່ງ, ອົງການຄຸ້ມຄອງດັ່ງກ່າວ ຕ້ອງ
ໄດ້ກໍານົດເຫດການດັ່ງກ່າວ ໃນໃບຢັ້ງຢືນຄວາມຖືກຕ້ອງນັ້ນພ້ອມ.

2.3. ຂັ້ນຕອນທີ 3: ການຢັ້ງຢືນຄວາມຖືກຕ້ອງຂອງສັນຍາຈໍານອງ ດ້ວຍອະສັງຫາ 
ລິມະຊັບ ຈາກນາຍທະບຽນສານ

ພາຍຫຼັງທີ່ໄດ້ຮັບການຢັ້ງຢືນຄວາມຖືກຕ້ອງຂອງໃບຕາດິນແລ້ວ, ຕ້ອງນໍາເອົາສັນຍາຄໍ້າປະກັນມາ
ຢັ້ງຢືນຄວາມຖືກຕ້ອງຢູ່ອົງການທະບຽນສານ. ໃນການພິຈາລະນາຄວາມຖືກຕ້ອງຂອງ ສັນຍາ, ນາຍທະບຽນ
ສານ ຕ້ອງດໍາເນີນຕາມຂັ້ນຕອນ ດັ່ງນີ້:

1. ກວດກາໃບຢັ້ງຢືນຄວາມຖືກຕ້ອງຂອງໃບຕາດິນທີ່ອອກໃຫ້ໂດຍຫ້ອງການຊັບພະຍາກອນທໍາມະ
ຊາດ ແລະ ສິ່ງແວດລ້ອມຂັ້ນເມືອງ;

2. ກວດກາຄວາມຖືກຕ້ອງຂອງສັນຍາຄໍ້າປະກັນ ແລະ ສັນຍາອື່ນໆ ທີ່ກ່ຽວຂ້ອງກັບການຄໍ້າປະກັນ; 

3. ນອກຈາກນີ້ ນາຍທະບຽນສານຍັງຕ້ອງໄດ້ພິຈາລະນາດັ່ງຕໍ່ໄປນີ້: (ກ). ສັນຍາຈໍານອງດ້ວຍ
ອະສັງຫາລິມະຊັບ ໄດ້ເຮັດຂຶ້ນຖືກຕ້ອງ ແລະ ຄົບຖ້ວນຕາມ ມາດຕາ 546 ຂອງປະມວນກົດໝາຍແພ່ງ 
ໂດຍກໍານົດໃຫ້ເຫັນຢ່າງຈະແຈ້ງວ່າຜູ້ໃດເປັນເຈົ້າໜີ້ ແລະ ລູກໜີ້; (ຂ).ໃນກໍລະນີທີ່ມີການຄໍ້າປະກັນດ້ວຍ 
ອະສັງຫາລິມະຊັບຂອງບຸກຄົນອື່ນ ທີ່ບໍ່ແມ່ນຂອງລູກໜີ້, ຕ້ອງມີສັນຍາ ຫຼື ຄໍາຕົກລົງເຫັນດີເປັນລາຍລັກ 
ອັກສອນກ່ຽວກັບ ການນໍາໃຊ້ອະສັງຫາລິມະຊັບດັ່ງກ່າວ ຈາກຜູ້ເປັນເຈົ້າຂອງສິດນໍາໃຊ້ອະສັງຫາລິມະຊັບ 
ນັ້ນ; (ຄ). ກໍານົດມູນຄ່າ ແລະ ລັກສະນະຂອງ ອະສັງຫາລິມະຊັບຢ່າງຈະແຈ້ງ; ແລະ (ງ). ສິ່ງປຸກສ້າງຢູ່ເທິງ
ໜ້າດິນ ທີ່ໃຊ້ເປັນຊັບຄ້າປະກັນ.

ໃນກໍລະນີທີ່ໄດ້ມີການຄໍ້າປະກັນມາກ່ອນ ທີ່ດິນ ຫຼື ອະສັງຫາລິມະຊັບດັ່ງກ່າວ ຢູ່ໃນລະຫວ່າງ ການ
ຄໍ້າປະກັນເຈົ້າໜີ້ຄົນອື່ນ ຕາມທີ່ລະບຸໄວ້ໃນໃບຢັ້ງຢືນຄວາມຖືກຕ້ອງຂອງໃບຕາດິນ, ນາຍທະບຽນຕ້ອງໄດ້
ສອບຖາມເຈົ້າໜີ້ ແລະ ລູກໜີ້ ກ່ຽວກັບເລື່ອງດັ່ງກ່າວ. ໃນກໍລະນີທີ່ມີເຫດການ ອື່ນໆ ເຊັ່ນ: ມີຄໍາສັ່ງອາຍັດຊັບ
ໂດຍສານ ຫຼື ມີຂໍ້ຂັດແຍ່ງຕາມທີ່ລະບຸໄວ້ໃນໃບຢັ້ງຢືນຄວາມຖືກຕ້ອງ ນັ້ນນາຍທະບຽນສານຕ້ອງປະຕິເສດ
ການຢັ້ງຢືນຄວາມຖືກຕ້ອງຂອງສັນຍາພ້ອມທັງອະທິບາຍ ສາເຫດໃຫ້ຄູ່ສັນຍາຊາບເປັນລາຍລັກອັກສອນ.

2.4. ຂັ້ນຕອນທີ 4: ຈົດທະບຽນການຄໍ້າປະກັນດ້ວຍອະສັງຫາລິມະຊັບ

ພາຍຫຼັງທີ່ໄດ້ຮັບການຢັ້ງຢືນຄວາມຖືກຕ້ອງຂອງສັນຍາຄ້າປະກັນ ຈາກນາຍທະບຽນສານແລ້ວ, ຜູ້
ທີ່ຕ້ອງການຈົດທະບຽນການຈໍານອງ ຕ້ອງໄດ້ນໍາເອົາສັນຍາດັ່ງກ່າວ ໄປແຈ້ງຈົດທະບຽນການຈໍານອງ ກັບ
ຫ້ອງການຊັບພະຍາກອນທຳມະຊາດ ແລະ ສິ່ງແວດລ້ອມຂັ້ນເມືອງ ບ່ອນທີ່ດິນຕັ້ງຢູ່ ຕາມມາດຕາ 562 
ຂອງປະມວນກົດໝາຍແພ່ງ ການຈຳນຳ ແລະ ການຈຳນອງ ດ້ວຍອະສັງຫາລິມະຊັບ ຕ້ອງຈົດທະບຽນ
ການເຄື່ອນໄຫວສິດນຳໃຊ້ທີ່ດິນ ນໍາຫ້ອງການຊັບພະຍາກອນທຳມະຊາດ ແລະ ສິ່ງແວດລ້ອມຂັ້ນເມືອງ ບ່ອນ
ຊັບຕັ້ງຢູ່. ສໍາລັບການຈໍານອງດ້ວຍສັງຫາລິມະຊັບ ຕ້ອງຈົດທະບຽນ ນໍາຂະແໜງການເງິນ. 

ການຈົດທະບຽນການຈໍານຳ ແລະ ການຈໍານອງ ຕ້ອງດໍາເນີນຢ່າງໂປ່ງໃສ. ຂໍ້ມູນກ່ຽວກັບການ
ຈົດທະບຽນການຄ້ຳປະກັນນັ້ນ ສາມາດເຂົ້າເຖິງ ໂດຍບໍ່ຈໍາເປັນຕ້ອງມີການຮ້ອງຂໍ. 

ການຈົດທະບຽນສັນຍາຄໍ້າປະກັນດ້ວຍອະສັງຫາລິມະຊັບ ແມ່ນການຈົດທະບຽນເຂົ້າໃສ່ ປຶ້ມທະບຽນ 
ນິຕິກໍາກ່ຽວກັບທີ່ດິນ ແລະ ທາງດ້ານຫຼັງຂອງໃບປື້ມທະບຽນທີ່ດິນຂອງບຸກຄົນ, ນິຕິບຸກ ເພື່ອຕິດຕາມການ 
ເຄື່ອນໄຫວສິດໃຊ້ ຫຼື ສິດນໍາໃຊ້ທີ່ດິນດັ່ງກ່າວ.

ຄໍາຖາມທີ 3

ໃນເວລາທີ ່ກ ຖືກຮ້ອງຟ້ອງຈາກ ຄ ນັ້ນ, ກ ໄດ້ຮັບການມອບທີ່ດິນຈາກ ຂ ໄດ້ 21 ປີແລ້ວ. ໃນ
ກໍລະນີນີ້ຈະພິຈາລະນາແນວໃດ?

ແຜນວາດ 3.1

ໂດຍພື້ນຖານແລ້ວ, ປະມວນກົດໝາຍແພ່ງ ມາດຕາ 292 ການໄດ້ມາເປັນກໍາມະສິດ ແມ່ນເກີດຂຶ້ນ
ນັບແຕ່ເວລາທີ່ໄດ້ມອບ ແລະ/ຫຼື ໄດ້ຮັບຊັບສິ່ງຂອງນັ້ນ ໂດຍຖືກຕ້ອງຕາມກົດໝາຍ, ກໍາມະສິດອາດຈະໄດ້ມາ
ຕາມສັນຍາກ່ອນການມອບ ແລະ/ຫຼື ການຮັບ ນັ້ນກໍໄດ້. ຖ້າວ່າສັນຍາມອບຊັບສິ່ງຂອງໃຫ້ບຸກຄົນອື່ນ ຫຼື ຊັບ
ສິ່ງຂອງນັ້ນຫາກຍັງຈະຕ້ອງໄດ້ຂຶ້ນທະບຽນແລ້ວ ກໍາມະສິດແມ່ນໄດ້ມານັບແຕ່ເວລາທີ່ໄດ້ຂຶ້ນທະບຽນເປັນ 
ຕົ້ນໄປ ເຖິງວ່າຊັບສິ່ງຂອງນັ້ນຈະໄດ້ມອບໃຫ້ແກ່ກັນແລ້ວກໍຕາມ. ສະນັ້ນ ຖ້າຫາກວ່າ ກ ໄດ້ຮັບມອບທີ່ດິນ
ຈາກ ຂ ແທ້ ແລະ ໄດ້ຂຶ້ນທະບຽນທີ່ດິນ ແລະ ມີຫຼັກຖານ (ໃບຕາດິນ) ຢ່າງຄັກແນ່ ກໍຈະໄດ້ຮັບການປົກປ້ອງ
ຕາມກົດໝາຍ.

ໃນກໍລະນີທີ ່ກ ຮັບມອບທີ່ດິນ ຈາກ ຂ ໄດ້ເປັນເວລາ 21 ປີແລ້ວ ແຕ່ບໍ່ໄດ້ຂຶ້ນທະບຽນທີ່ດິນເທື່ອ
ນັ້ນ ຈະພິຈາລະນາແນວໃດ?.

ກ ຕ້ອງພິສູດວ່າ ຕົນໄດ້ຄອບຄອງຊັບສິ່ງຂອງໆບຸກຄົນອື່ນດ້ວຍຄວາມບໍລິສຸດໃຈ.

ການໄດ້ມາເປັນກໍາມະສິດເນື່ອງຈາກການຄອບຄອງຊັບສິ່ງຂອງ ຂອງບຸກຄົນອື່ນດ້ວຍ ຄວາມບໍລິສຸດ
ໃຈ ເປັນຫຼັກການໜຶ່ງທີ່ກໍານົດໄວ້ໃນ ປະມວນກົດໝາຍແພ່ງ ມາດຕາ 237 ວັກ 1 ແລ້ວຜູ້ກ່ຽວຈຶ່ງໄດ້ສິດຕາມ
ອາຍຸຄວາມ ມາດຕາ 51 ກໍານົດວ່າ: “ອາຍຸຄວາມໄດ້ສິດ ແມ່ນສາເຫດຂອງການໄດ້ສິດຜູ້ໃດໜຶ່ງຕໍ່ຊັບ ດ້ວຍ 
ການຜູ້ຄອບຄອງ ແລະ ນໍາໃຊ້ຊັບສິ່ງຂອງຜູ້ອື່ນດ້ວຍຄວາມບໍລິສຸດໃຈ, ຢ່າງເປີດເຜີຍ, ຕໍ່ເນື່ອງ ແລະ ສະຫງົບ 
ຄືກັນກັບຕົນເອງເປັນເຈົ້າຂອງ ເປັນເວລາ ຊາວປີ ສຳລັບອະສັງຫາລິມະຊັບ”. ໝາຍຄວາມວ່າ: ຜູ້ທີ່ໄດ້
ຄອບຄອງຊັບສິ່ງຂອງ ຂອງບຸກຄົນອ່ືນດ້ວຍຄວາມບໍລິສຸດໃຈ ຄືກັນກັບວ່າ ຕົນເອງເປັນເຈົ້າຂອງຊັບສິ່ງຂອງ
ນັ້ນມາເປັນເວລາ 20 ປີ ຢ່າງຕໍ່ເນື່ອງກັນໃນກໍລະນີຊັບຄົງທີ່ ຫຼື ອະສັງຫາລິມະຊັບ) ບຸກຄົນຜູ້ນັ້ນຈະເປັນເຈົ້າ
ກໍາມະສິດໃນຊັບນັ້ນ ແລະ ຜູ້ທີ່ເປັນເຈົ້າກໍາມະສິດເດີມກ່ຽວກັບຊັບດັ່ງກ່າວບໍ່ມີສິດຮ້ອງຟ້ອງເອົາຄືນໄດ້.

ການເຂົ້າຄອບຄອງຊັບຂອງບຸກຄົນອື່ນ ຕາມມາດຕາ 235 ປະມວນກົດໝາຍແພ່ງ ກຳນົດວ່າ: “ການ 
ຄອບຄອງ ແມ່ນການຢຶດຖື ແລະ ຄຸ້ມຄອງຊັບສິ່ງຂອງ. ຮູບການຕົ້ນຕໍຂອງການຄອບຄອງ ມີຄື: ການຄອບຄອງ
ຊັບສິ່ງຂອງໂດຍທາງກົງ ແລະ ທາງອ້ອມ; ການຄອບຄອງດ້ວຍຄວາມບໍລິສຸດໃຈ ແລະ ບໍ່ບໍລິສຸດໃຈ; 

ການຄອບຄອງໂດຍຖືກຕ້ອງ ແລະ ບໍ່ຖືກຕ້ອງ”. ສະນັ້ນ, ການຄອບຄອງຈຶ່ງໝາຍເຖິງການຄອບຄອງ ແລະ ນໍາ
ໃຊ້ຊັບຂອງບຸກຄົນອື່ນ ດ້ວຍຮູບການອື່ນ ເຊັ່ນ: ການເຊົ່າ, ຢືມ ຫຼື ຮູບການອື່ນທີ່ມີການຕົກລົງກັນ. ການເຂົ້າ
ຄອບຄອງຊັບຂອງບຸກຄົນອື່ນ ແມ່ນຜູ້ຄອບຄອງອາດຈະຮູ້ ຫຼື ບໍ່ຮູ້ໄດ້ວ່າ ຊັບດັ່ງກ່າວ ແມ່ນໃຜເປັນເຈົ້າຂອງ
ເຈົ້າກໍາມະສິດ ໂດຍຜ່ານການຄອບຄອງໄລຍະໜຶ່ງກໍບໍ່ເຫັນມີເຈົ້າກໍາມະສິດ ມາທັກທ້ວງ ຫຼື ທວງທາວ. 

ການຄອບຄອງດ້ວຍຄວາມບໍລິສຸດໃຈ ຕ້ອງມີເງື່ອນໄຂດັ່ງນີ້:

 - ການຄອບຄອງຢ່າງເປີດເຜີຍ; 
 - ການຄອບຄອງຢ່າງຕໍ່ເນື່ອງ; 
 - ການຄອບຄອງຢ່າງສະຫງົບ.

ກ. ການຄອບຄອງຢ່າງເປີດເຜີຍ: 

ການຄອບຄອງຢ່າງເປີດເຜີຍໝາຍເຖິງການຄອບຄອງໂດຍທີ ່ ກ  ບໍ່ຮູ້ ວ່າ ຊັບສິ່ງຂອງທີ່ຕົນ ຄອບຄອງ
ຢູ່ນັ້ນ ຍັງເປັນກໍາມະສິດຂອງບຸກຄົນອື່ນ ຊຶ່ງສັນນິຖານໄດ້ຈາກການນໍາໃຊ້ຊັບສິ່ງຂອງຢ່າງ ເປີດ ເຜີຍ ໂດຍ
ບໍ່ມີການ ເຊື່ອງອໍາ ຫຼື ປົກປິດວ່າແມ່ນຊັບຂອງຜູ້ອື່ນ ຫຼ ື ຂ ຍັງເປັນເຈົ້າຂອງກໍາມະສິດຢູ່ຊຶ່ງຢ່າງໜ້ອຍຕ້ອງ
ໄດ້ ສະແດງອອກ ໃນໃບເສຍພາສີທີ່ດິນວ່າແມ່ນຕົນເອງເປັນເຈົ້າຂອງກໍາມະສິດ ບໍ່ແມ່ນບຸກຄົນອື່ນ ຫຼື ຖ້າ 
ກ ໄດ້ຮັບການມອບທ່ີດິນຈາກ ຂ ແທ້ ກໍຄວນມີໜັງສືມອບຢ່າງເປັນລາຍລັກອັກສອນຄັກແນ່ ຢ່າງໜ້ອຍມີ
ພະຍານ ແລະ ນາຍບ້ານລົງລາຍເຊັນ.

ຂ. ການຄອບຄອງຢ່າງຕໍ່ເນື່ອງ:

 ການຄອບຄອງຢ່າງຕໍ່ເນື່ອງ ໝາຍເຖິງການຄອບຄອງທີ່ດິນຕອນດັ່ງກ່າວເປັນເວລາຫຼາຍ ກວ່າ 20 ປີ 
ຕໍ່ເນື່ອງກັນ. ການທີ່ບຸກຄົນໃດໜຶ່ງ ຫາກໄດ້ຄອບຄອງຊັບສິ່ງຂອງ ສອງໄລຍະ ຄື: ໄລຍະເລີ່ມຕົ້ນ ແລະ ໄລຍະ
ສຸດທ້າຍ ໃຫ້ສັນນິຖານວ່າ ເປັນການຄອບຄອງຢ່າງຕໍ່ເນື່ອງ ມາດຕາ 239 ວັກ 2 ປະມວນກົດໝາຍແພ່ງ.

ຖ້າຫາກວ່າ ຂ ໄດ້ຄອບຄອງມາໄດ້ໄລຍະໜຶ່ງແລ້ວໄດ້ມອບໃຫ ້ສ ຄອບຄອງ ແລະ ຕໍ່ມາ ຂ ກັບມາ
ຄອບຄອງຕື່ມອີກ, ກໍລະນີນີ້ຖືວ່າເປັນການຄອບຄອງຢ່າງຕໍ່ເນື່ອງ ຫຼື ບໍ? 

 ສົມມຸດວ່າ ຂ ໄດ້ຄອບຄອງມາແລ້ວ 15 ປີ, ຕໍ່ມາໄດ້ໂອນໃຫ ້ສ ເປັນຜູ້ຄອບຄອງຕໍ່ ແລະ ຈາກນັ້ນ 
ຂ ກໍກັບມາຄອບຄອງຕື່ມອີກ ຈົນຄົບ 20 ປີ.

ແຜນວາດ 3.2

“ຖ້າວ່າບຸກຄົນຜູ້ນັ້ນ ຫາກໄດ້ຄອບຄອງຊັບສິ່ງຂອງດັ່ງກ່າວ ຍັງບໍ່ທັນຄົບຕາມກໍານົດເວລາທີ່ໄດ້ກຳນົດ
ໄວ້ໃນປະມວນກົດໝາຍແພ່ງ ມາດຕາ 51 ແຕ່ຜູ້ກ່ຽວພັດໄດ້ມອບຊັບສ່ິງ ຂອງນັ້ນ ໃຫ້ບຸກຄົນອື່ນຄອບຄອງ 
ໂດຍຄວາມບໍລິສຸດໃຈແລ້ວ ກໍານົດ ເວລາທີ່ຈະໄດ້ມາເປັນກໍາມະສິດນັ້ນ ກໍໃຫ້ນັບແຕ່ມື້ທີ່ບຸກຄົນຜູ້ທໍາອິດ
ໄດ້ຄອບຄອງເປັນຕົ້ນມາ, ເມື່ອຮອດກໍານົດເວລາທີ່ໄດ້ກ່າວນີ້ແລ້ວ ບຸກຄົນຜູ້ໃໝ່ທີ່ຄອບຄອງກໍຈະໄດ້ຮັບ
ກໍາມະສິດນັ້ນເລີຍ”. ຕາມປະມວນກົດໝາຍແພ່ງ ມາດຕາ 239 ວັກ 2 ໄດ້ກໍານົດວ່າ: “ການທີ່ບຸກຄົນໃດ
ໜຶ່ງ ຫາກໄດ້ຄອບຄອງຊັບສິ່ງຂອງ ສອງໄລຍະ ຄື ໄລຍະເລີ່ມຕົ້ນ ແລະ ໄລຍະສຸດທ້າຍ ກໍໃຫ້ສັນນິຖານວ່າ 
ເປັນການຄອບຄອງຢ່າງຕໍ່ເນື່ອງ”.

ກໍລະນີທີ່ຍົກຂຶ້ນມານີ້ເຫັນວ່າ: ເປັນການຄອບຄອງຢ່າງຕໍ່ເນື່ອງ ຍ້ອນວ່າ ມີການມອບໂອນ ໃຫ້ຜູ້ອື່ນ
ຄອບຄອງແລ້ວ ເຖິງແມ່ນວ່າຈະກັບຄືນມາຄອບຄອງອີກກໍຕາມ ໄລຍະເວລາຂອງ ການຄອບຄອງທີ່ຄິດໄລ່
ນັບແຕ່ມື້ຄອບຄອງທໍາອິດ ແລະ ຍັງສືບຕໍ່ຄິດໄລ່ຈົນເຖິງມື້ທີ່ໄດ້ມອບໂອນ ໃຫ້ຜູ້ອື່ນ ໝາຍຄວາມວ່າ ໄລຍະ
ເວລາ ຫຼື ອາຍຸຄວາມ ຍັງສືບຕໍ່ນັບແຕ່ມື້ ຄອບຄອງທໍາ ນອກຈາກນີ້, ກໍລະນີຜູ້ທີ່ໄດ້ຄອບຄອງມາກ່ອນໄດ້
ໃຫ້ບຸກຄົນອື່ນເຊົ່າກໍຖືວ່າເປັນການຄອບຄອງຢ່າງຕໍ່ເນື່ອງ ຍ້ອນວ່າການຄອບຄອງໂດຍຜ່ານບຸກຄົນອື່ນກໍຖືວ່າ
ເປັນການຄອບຄອງ (ໂດຍທາງອ້ອມ) ເຊັ່ນກັນ (ມາດຕາ 236 ປະມວນກົດໝາຍແພ່ງ). 

ຄ. ການຄອບຄອງຢ່າງສະຫງົບ.

ການຄອບຄອງຢ່າງສະຫງົບ ໝາຍເຖິງການຄອບຄອງໂດຍຜູ້ຄອບຄອງຊັບ ໂດຍບໍ່ມີການ ທັກທ້ວງ
ຈາກເຈົ້າກໍາມະສິດ ຫຼື ບຸກຄົນອື່ນ, ການທັກທ້ວງຈາກເຈົ້າກໍາມະສິດ ສະແດງອອກດ້ວຍການທັກທ້ວງ ກັບ
ຜູ້ຄອບຄອງ ແລະ ນາຍບ້ານ ຊຶ່ງຕ້ອງໄດ້ມີເອກະສານ ຫຼື ຫຼັກຖານພິສູດທີ່ມາ ຫຼື ການໄດ້ມາຂອງທີ່ດິນຕອນ
ດັ່ງກ່າວ.

ການທັກທ້ວງ ຈະຖືວ່າເປັນການສິ້ນສຸດອາຍຸຄວາມຕາມມາດຕາ 51  ປະມວນກົດໝາຍແພ່ງ ຫຼື ບໍ່?

ໃນຈຸດນີ້ ໄດ້ມີການຖົກຖຽງກັນເປັນສອງຄໍາເຫັນ ຄ:ື (1). ຖ້າຫາກວ່າເຈົ້າຂອງກໍາມະສິດ ໄດ້ທັກທ້ວງ
ໃຫ້ຜູ້ຄອບຄອງອອກຈາກທີ່ດິນ ຫຼື ບອກວ່າຕົນເປັນເຈົ້າຂອງ ໂດຍບໍ່ມີການຮ້ອງຟ້ອງທວງທາວເອົາແນວໃດ 

ກໍບໍ່ຖືວ່າເຮັດໃຫ້ອາຍຸຄວາມຕາມມາດຕາ 51 ປະມວນກົດໝາຍແພ່ງ ສິ້ນສຸດລົງ ໝາຍຄວາມວ່າ ອາຍຸຄວາມ
ຍັງສືບຕໍ່ດໍາເນີນຢູ່; (2). ການທັກທ້ວງນັ້ນ ຈະເຮັດໃຫ້ອາຍຸຄວາມຕາມມາດຕາ 51 ປະມວນກົດໝາຍແພ່ງ 
ສິ້ນສຸດລົງຍ້ອນວ່າ ຜູ້ຄອບຄອງໄດ້ຮູ້ແລ້ວວ່າ ທີ່ດິນທີ່ຕົນຄອບຄອງນັ້ນມີເຈົ້າກໍາມະສິດຢູ່. ສະນັ້ນ, ຜູ້ກ່ຽວ
ກໍຄວນອອກຈາກການຄອບຄອງນັ້ນ, ອີກດ້ານໜຶ່ງກໍຖືວ່າ ການຄອບຄອງນີ້ບໍ່ສະຫງົບແລ້ວ ແລະ ບໍ່ຖືວ່າ
ເປັນການຄອບຄອງດ້ວຍຄວາມບໍລິສຸດໃຈ.

ເຖິງຢ່າງໃດກໍຕາມ ສຽງສ່ວນຫຼາຍເຫັນວ່າ ມີແຕ່ການທັກທ້ວງໂດຍບ່ໍມີການຮ້ອງຟ້ອງນັ້ນ ຈະບໍ່
ເຮັດໃຫ້ອາຍຸຄວາມຕາມມາດຕາ 51 ປະມວນກົດໝາຍແພ່ງ ສິ້ນສຸດລົງ ຈົນກວ່າວ່າຜູ້ເປັນເຈົ້າຂອງຊັບ ຫຼື ເຈົ້າ
ກໍາມະສິດໄດ້ພິສູດຄວາມຖືກຕ້ອງຢ່າງຄັກແນ່ເສຍກ່ອນ ຊຶ່ງອາດຈະມີການປຶກສາຫາລືກັນຢູ່ຂັ້ນບ້ານ ຫຼື ເຖິງ
ຂັ້ນຮ້ອງຟ້ອງກັນຫາສານກໍໄດ້.

ສະຫຼຸບ, ຖ້າຫາກວ່າ ກ ບໍ່ໄດ້ຂຶ້ນທະບຽນທີ່ດິນ ກ ສາມາດປົກປ້ອງຕົນເອງຈາກຫຼັກການ, ການໄດ້
ກໍາມະສິດຕາມອາຍຸຄວາມ ຕາມມາດຕາ 51 ປະມວນກົດໝາຍແພ່ງ ຊຶ່ງຕ້ອງໄດ້ພິສູດ ຕາມເງື່ອນໄຂກ່າວມາ
ຂ້າງເທິງນັ້ນ. ຄ ຕ້ອງໄດ້ພິສູດ ແລະ ສະແດງຫຼັກຖານວ່າ ກ ຂາດເງື່ອນໄຂ ໃດໜຶ່ງຂອງການຄອບຄອງຊັບ
ຕາມທີ່ກ່າວມາຂ້າງເທິງນັ້ນ ເພື່ອຈະຮຽກຮ້ອງ ຫຼື ປົກປ້ອງກໍາມະສິດຂອງຕົນ.

ເຖິງຢ່າງໃດກໍຕາມ, ການໄດ້ມາເປັນກໍາມະສິດຈາກການຄອບຄອງ ອະສັງຫາລິມະຊັບ ດ້ວຍຄວາມ 
ບໍລິສຸດໃຈ ແລະ ໄດ້ຄອບຄອງຊັບດ່ັງກ່າວຄົບຖ້ວນຕາມອາຍຸຄວາມແລ້ວ ຖືວ່າຜູ້ຄອບຄອງຊັບດັ່ງກ່າວ ເປັນ
ເຈົ້າກໍາມະສິດໂດຍອັດຕະໂນມັດ ຫຼື ບໍ່?

ໃນກໍລະນີຂອງການຄອບຄອງ ອະສັງຫາລິມະຊັບ ດ້ວຍຄວາມບໍລິສຸດໃຈ ເມື່ອຄົບກໍານົດເວລາຕາມ 
ມາດຕາ 51 ປະມວນກົດໝາຍແພ່ງ ຜູ້ຄອບຄອງຍັງບໍ່ທັນໄດ້ກໍາມະສິດເທື່ອ ພຽງແຕ່ເປັນການໄດ້ສິດຕາມ
ກົດໝາຍ ຊຶ່ງຜູ້ຄອບຄອງນັ້ນຕ້ອງໄດ້ສະແດງເຈດຈໍານົງເພື່ອຈະນໍາໃຊ້ ສິດທີ່ໄດ້ນັ້ນ ນໍາເອົາຊັບທີ່ຕົນຄອບຄອງ 
ໄປຂໍຂຶ້ນທະບຽນກໍາມະສິດ ແລະ ຜູ້ຄອບຄອງຈຶ່ງຈະໄດ້ ກໍາມະສິດໃນຊັບດັ່ງກ່າວ.

ອີກດ້ານໜຶ່ງ ອະສັງຫາລິມະຊັບ ທີ່ບໍ່ມີເຈົ້າຂອງນັ້ນໃນຕົວຈິງແລ້ວ ຖືວ່າເກືອບບໍ່ມີເລີຍ, ແຕ່ຖ້າມີ 
ກໍລະນີຂອງ ອະສັງຫາລິມະຊັບ ທີ່ບໍ່ມີເຈົ້າຂອງນັ້ນ ຊັບດັ່ງກ່າວກໍຈະຕົກຢູ່ໃນການຄຸ້ມຄອງຂອງລັດ.

 
ຄໍາຖາມທີ 4 

ໃນກໍລະນີທ່ີ ກ ຕ້ອງປະຕິບັດຕາມການຮຽກຮ້ອງຂອງ ຄ, ກ ສາມາດຮຽກຮ້ອງຕ່ໍ ຂ ໄດ້ຄືແນວໃດ?

ແຜນວາດ 4.1

ໃນກໍລະນີດັ່ງຕໍ່ໄປນີ້:

 - ຖ້າຫາກວ່າ ຄ ສາມາດພິສູດພື້ນຖານທາງດ້ານກົດໝາຍວ່າ: ຂ ບໍ່ມີສິດຊີ້ຂາດຊັບ ຫຼື ບໍ່ແມ່ນເຈົ້າ
ກໍາມະສິດທີ່ດິນທີ່ ແທ້ຈິງ ຊຶ່ງມີຜົນເຮັດໃຫ້ການຊື້ຂາຍ ຫຼື ມອບໂອນທີ່ດິນໃຫ ້ກ ນັ້ນເປັນໂມຄະ;

ເຖິງວ່າ ກົດໝາຍຈະຮັບຮູ້ວ້າ ຂ ຜູ້ຂາຍບໍ່ແມ່ນເຈົ້າກໍາມະສິດທີ່ແທ້ຈິງກໍຕາມ ແຕ່ຖ້າ ວ່າ ກ ຜູ້ຊື້
ສາມາດພິສູດໄດ້ວ່າຕົນເອງເປັນຜູ້ຊື້ອະສັງຫາລິມະຊັບ ດ້ວຍຄວາມບໍລິສຸດໃຈ ແລ້ວ ກ ຕ້ອງສົ່ງທີ່ດິນຕອນ
ດັ່ງກ່າວຄືນໃຫ ້ຄ ໂດຍທີ ່ຄ ບໍ່ຕ້ອງສົ່ງ ຫຼື ທົດແທນມູນຄ່າຂອງທ່ີດິນນັ້ນໃຫ້ ກ, ແຕ ່ກ ມີສິດຮຽກຮ້ອງຕໍ ່ຄ 
ເພື່ອທວງເອົາຄ່າເສຍຫາຍອື່ນໆ ເຊັ່ນ: ຄ່າປົກປັກຮັກສາ, ຄ່າໃຊ້ຈ່າຍໃນການປັບປຸງທີ່ດິນເພື່ອເຮັດໃຫ້ສະພາບ
ຂອງທີ່ດິນດີຂຶ້ນ ແລະ ຄ່າໃຊ້ຈ່າຍອື່ນໆ (ຖ້າມີ) ຕາມມາດຕາ 242 ວັກ 1 ແລະ 2 , ສ່ວນຄ່າຊື້ສິດນໍາໃຊ້ທີ່ດິນ
ນັ້ນ ກ ມີສິດໄປທວງເອົານໍາ ຂ ຜູ້ຂາຍ ຕາມມາດຕາ 243 ວັກ 2 ປະມວນກົດໝາຍແພ່ງທີ່ກໍານົດວ່າ: “ຖ້າ
ຜູ້ຄອບຄອງອະສັງຫາລິມະຊັບໂດຍບໍ່ຖືກຕ້ອງ  ດ້ວຍຄວາມ ບໍ ລິ ສຸດ ໃຈ ຕ້ອງສົ່ງອະສັງຫາລິມະຊັບທີ່ຕົນໄດ້
ຄອບຄອງນັ້ນໃຫ້ ເຈົ້າ ກຳ ມະ ສິດ   ຖ້າຜູ້ກ່ຽວຫາກ ໄດ້ ທວງ ເອົາ  ຄືນ ໂດຍບ່ໍມີການ ທົດ ແທນຄືນແຕ່ຢ່າງໃດ. ແຕ່
ສຳລັບຄ່າປົກປັກຮັກສາ ຫຼື ຄ່າເຮັດໃຫ້ສະພາບອະສັງຫາລິມະຊັບດີຂຶ້ນນັ້ນ ສາມາດຮຽກຮ້ອງການທົດແທນ 
ຕາມທີ່ໄດ້ກໍານົດໄວ້ໃນມາດຕາ 242 ວັກທີ 1 ແລະ ວັກທີ 2 ຂອງປະມວນກົດໝາຍກົດໝາຍແພ່ງ ແຕ່
ຜູ້ຄອບຄອງມີສິດທວງເອົາ ມູນຄ່າອະສັງຫາລິມະຊັບ ຈາກຜູ້ມອບໃຫ້ຕົນ”.

ແຕ່ຖ້າວ່າ ກ ຜູ້ຊື້ບໍ່ສາມາດພິສູດໄດ້ວ່າຕົນເອງເປັນຜູ້ຊື້ອະສັງຫາລິມະຊັບ ດັ່ງກ່າວດ້ວຍຄວາມບໍລິສຸດ
ໃຈນັ້ນແລ້ວ ກ ຕ້ອງໄດ້ສົ່ງອະສັງຫາລິມະຊັບ ທີ່ຕົນໄດ້ຊື້ມາຈາກ ຂ ນັ້ນ ຄືນໃຫ ້ຄ ຜູ້ເປັນເຈົ້າຂອງ, ກ ຈະບໍ່
ສາມາດຮຽກຮ້ອງເອົາການທົດແທນຄ່າເສຍຫາຍຄື: ຄ່າໃຊ້ຈ່າຍຕ່າງໆ ຫຼື ມູນຄ່າຂອງຊັບນັ້ນຈາກ ຄ ໄດ້ຕາມ
ມາດຕາ 243 ວັກ 4 ຂອງປະມວນກົດໝາຍແພ່ງ, ກ ຜູ້ຊື້ສາມາດ ຕໍ່ ວ່າ ເອົາ ການ ໃຊ້ ແທນ ຄ່າ ເສຍຫາຍ ທັງໝົດ
ນັ້ນ ຈາກ  ຂ ຜູ້ ທີ່ ໄດ້ ຂາຍທີ່ດິນ ໃຫ້ ຕົນ ໂດຍ ບໍ່ ຖືກ ຕ້ອງ ນັ້ນ ກໍ ໄດ້ ແຕ່  ກ ບໍ່ ມີ ສິດ ຮ້ອງ ຟ້ອງ ຕໍ່ ສານ ມາດຕາ 243 
ວັກ 4 ຂອງປະມວນກົດໝາຍແພ່ງ ກໍານົດວ່າ:“ຜູ້ ຄອບ ຄອງໂດຍບໍ່ຖືກຕ້ອງ ດ້ວຍ ຄວາມບໍ່ ບໍ ລິ ສຸດ ໃຈ  ຕ້ອງ
ສົ່ງຊັບ ສິ່ ງຂອງ ທັງ ໝົດ ນັ້ນຄືນໃຫ້ ເຈົ້າ ກຳ ມະ ສິດ . ຜູ້ ຄອບ ຄອງດັ່ງກ່າວ  ຈະ ຕໍ່ ວ່າ ເອົາ ການ ໃຊ້ ແທນ ຄ່າ ເສຍຫາຍ  
ຈາກ ຜູ້ ທີ່ ໄດ້ ມອບ ຊັບ ສິ່ງຂອງໃຫ້ ຕົນ ໂດຍ ບໍ່ ຖືກ ຕ້ອງ ນັ້ນ ກໍ ໄດ້ ແຕ່ ບໍ່ ມີ ສິດ ຮ້ອງ ຟ້ອງ ຕໍ່ ສານ”.

ຄໍາຖາມ 1 ການຊື້-ຂາຍສິດນໍາໃຊ້ທີ່ດິນ ແລະ ການຄໍ້າປະກັນ



 - ສ່ວນ ກ ສາມາດພິສູດໄດ້ວ່າ ຕົນໄດ້ຊື້ສິດນໍາໃຊ້ທີ່ດິນ ຫຼື ຮັບມອບຈາກ ຂ ດ້ວຍຄວາມບໍລິສຸດໃຈ 
ໂດຍບໍ່ຮູ້ໄດ້ວ່າ ທີ່ດິນຕອນດັ່ງກ່າວແມ່ນຂອງ ຄ.

 - ແລກປ່ຽນກ່ຽວກັບຜົນການຄອບຄອງດ້ວຍຄວາມບໍລິສຸດໃຈຄືກັນ ໃນມາດຕາ 243 ມີຜົນແຕກຕ່າງ
ກັນນັ້ນເພາະວ່າ ວັກ 1 ກໍລະນີ ຊັບເຄື່ອນທີ່ມີການຊື້ຂາຍ ມີການປ່ຽນມືກັນໄວ ສະນັ້ນ, ສົມມຸດວ່າ
ເຮົາບໍ່ປົກປ້ອງຄົນທີ່ໄດ້ຊັບມາດ້ວຍຄວາມບໍລິສຸດໃຈຈະເຮັດໃຫ້ການເຮັດທຸລະກຳມີຄວາມຝຶດ. ກົງ 
ກັນຂ້າມກໍລະນີຊັບຄົງທີ່ ເນື່ອງຈາກຊັບມີມູນຄ່າສູງ ຄິດວ່າການປົກປ້ອງເຈົ້າກຳມະສິດເດີມມີສູງກວ່າ,  
ຄິດວ່າສົມເຫດສົມຜົນແລ້ວ. ແນ່ນອນ ກໍລະນີ ອະສັງຫາລິມະຊັບ ຫຼື ຊັບຄົງທີ່ ກ່ອນທີ່ຈະເຮັດສັນຍາ  
ຫຼືຕົກລົງຊື້ນັ້ນ ຜູ້ຊື້ສາມາດຄົ້ນຄວ້າໄດ້ວ່າ ຜູ້ທີ່ມາຂາຍຊັບຄົງທີ່ນັ້ນແມ່ນເຈົ້າກໍາມະສິດແທ້ບໍ່? ສະນັ້ນ,  
ຜູ້ຊື້ຄວນກວດສອບດີໆກ່ອນ. ກົງກັນຂ້າມ ກໍລະນີ ສັງຫາລິມະຊັບມີການປ່ຽນມືແບບໄວ ສະນັ້ນ 
ເວລາໃນການກວດສອບວ່າຜູ້ນັ້ນເປັນເຈົ້າກຳມະສິດແທ້ບໍ່ກະມີເວລາໜ້ອຍແດ່. ສະນັ້ນ ເວລາບໍ່ມີ, 
ຖ້າຫາກວ່າຜູ້ຊື້ນັ້ນລາວ ໄດ້ຮັບຄວາມອັບປະໂຫຍດແລ້ວກະຄວນປົກປ້ອງລາວ ຖືວ່າອັນນີ້ອາດເປັນ
ກໍລະນີທີ່ແຕກຕ່າງກັນ. 

ກ ສາມາດນໍາໃຊ້ຂໍ້ກົດໝາຍດັ່ງຕໍ່ໄປນີ້: 

ໃນກໍລະນີທີ ່ຄ ຜູ້ເປັນເຈົ້າຂອງອະສັງຫາລິມະຊັບ ຫາກບໍ່ໄດ້ທວງທາວເອົາທີ່ດິນ ແລະ ເຮືອນຄືນຈາກ 
ກ ຜູ້ຊື້ສິດນໍາໃຊ້ຕາມກໍານົດເວລານັ້ນ ກ ສາມາດນໍາໃຊ້ຂໍ້ກໍານົດກົດໝາຍໄດ້ຄື:

1) ກ ສາມາດຂໍລົບລ້າງສັນຍາ ໄດ້ໃນກໍລະນີທີ່ສັນຍາເປັນໂມຄະບໍ່ເດັດຂາດ ອັນເນື່ອງຈາກວ່າ ສັນຍາ
ທີ່ເຮັດຂຶ້ນນັ້ນ ກ ເປັນຝ່າຍອັບປະໂຫຍດ ຍ້ອນວ່າທີ່ດິນນັ້ນ ບໍ່ແມ່ນກໍາມະສິດຂອງ ຂ ຕາມມາດຕາ 24 ຂອງ
ປະມວນກົດໝາຍແພ່ງ.

ໃນກໍລະນີທີ ່ ກ ຜູ້ຊື້ທີ່ດິນຕອນດັ່ງກ່າວມາດ້ວຍຄວາມບໍລິສຸດໃຈ ຕາມມາດຕາ 237 ວັກ 1 ຂອງ
ປະມວນກົດໝາຍແພ່ງນັ້ນ ຖ້າ ກ ຫາກເຫັນວ່າຕົນເອງໄດ້ຮັບຄວາມອັບປະໂຫຍດຈາກສັນຍາທີ່ເຮັດຂຶ້ນຍ້ອນ 
ຂ ບໍ່ ແມ່ນເຈົ້າຂອງທີ່ດິນ ກ ມີສິດແຈ້ງໃຫ ້ຂ ເພື່ອຍົກເລີກ ສັນຍາດັ່ງກ່າວ, ໃນກໍລະນີທີຝ່າຍ ຂ ບໍ່ເຫັນດີ
ຍົກເລີກສັນຍາແລ້ວ ກ ກໍມີສິດຮ້ອງຟ້ອງຕໍ່ສານເພື່ອໃຫ້ສານພິຈາລະນາລົບລ້າງສັນຍານັ້ນ ຕາມມາດຕາ 27 
ຂອງປະມວນກົດໝາຍແພ່ງ.

ເມື່ອສັນຍາຊື້ຂາຍທີ່ດິນລະຫວ່າງ ກ ກັບ ຂ ຫາກຖືກລົບລ້າງແລ້ວ (ຈະດ້ວຍກໍລະນີຕົກລົງເຫັນດີ ຫຼື 
ສະເໜີໃຫ້ ສານພິຈາລະນາກໍຕາມ) ໃຫ້ສົ່ງຊັບ ຫຼື ຜົນປະໂຫຍດ ທີ່ໄດ້ປະຕິບັດໄປແລ້ວນັ້ນ ຄືນໃຫ້ແກ່ກັນ 
ເນື່ອງຈາກວ່າ ສັນຍາທີ່ເຮັດຂຶ້ນນັ້ນຂັດກັບລະບຽບກ່ຽວກັບການຈັດຕັ້ງ ແລະ ການເຄື່ອນໄຫວຂອງຕົນ, ເຮັດ
ຂຶ້ນດ້ວຍການເຊື່ອງອຳ, ເຮັດຂຶ້ນດ້ວຍການລະເມີດຮູບການຂອງສັນຍາທີ່ໄດ້ກຳນົດໄວ້ສະເພາະ. ຊຶ່ງໄດ້ກໍານົດ
ໄວ້ໃນມາດຕາ 28 ວັກ 3 ຂອງປະມວນກົດໝາຍແພ່ງໝາຍຄວາມວ່າ ກ ສາມາດຮຽກຮ້ອງເອົາເງິນທີ່ຕົນໄດ້
ຈ່າຍໃຫ ້ຂ ເພື່ອຊື້ຂາຍທີ່ດິນ ດັ່ງກ່າວຄືນໄດ້. 

ກ ສາມາດຮຽກຮ້ອງເອົາຄ່າເສຍຫາຍຕ່າງໆໄດ້ ອີງຕາມມາດຕາ 406 ວັກທີ 3 ຂອງປະມວນກົດໝາຍ
ຊຶ່ງກໍານົດວ່າ: “ໃນການເຮັດສັນຍາ ຜູ້ຂາຍຕ້ອງແຈ້ງໃຫ້ຜູ້ຊື້ຊາບ ກ່ຽວກັບສິດຂອງບຸກຄົນອື່ນ ໃນຊັບສິ່ງຂອງ
ທີ່ຂາຍ ເຊັ່ນ: ຊັບສິ່ງຂອງ ທີ່ຂາຍນັ້ນ ຍັງມີຜູ້ເຊົ່າຢູ່. ການບໍ່ແຈ້ງໃຫ້ຊາບນີ້ ຈະພາໃຫ້ຜູ້ຊື້ມີສິດຮ້ອງຂໍຍົກເລີກ
ສັນຍາ ແລະ ຮ້ອງຂໍເອົາຄ່າເສຍຫາຍ ຫຼື ຫຼຸດຜ່ອນລາຄາຊື”້. ໃນກໍລະນີທີ່ພິຈາລະນາວ່າ ຂ ບໍ່ມີສິດຊີ້ຂາດຊັບ 

ຄໍາຖາມ 1 ການຊື້-ຂາຍສິດນໍາໃຊ້ທີ່ດິນ ແລະ ການຄໍ້າປະກັນ



ຫຼື ບໍ່ແມ່ນເຈົ້າກໍາມະສິດທີ່ດິນ ແລະ ກ ໄດ້ຊື້ທີ່ດິນ ແລະ ຮັບມອບຈາກ ຂ ໂດຍຮູ້ວ່າ ດິນຕອນດັ່ງກ່າວບໍ່ແມ່ນ
ຂອງ ຂ.

2) ກ ຈະບໍ່ສາມາດຂໍລົບລ້າງສັນຍາ ໄດ້ໃນກໍລະນີທີ່ສັນຍາເປັນໂມຄະເດັດຂາດ ອັນເນື່ອງຈາກ ສັນຍາ
ທີ່ເຮັດຂຶ້ນດ້ວຍຄວາມ ບໍ່ບໍລິສຸດໃຈ ຕາມມາດຕາ 237 ວັກ 2 ຂອງປະມວນກົດໝາຍແພ່ງ ດັ່ງນັ້ນ, ການຊື້
ຊັບສິ່ງຂອງດ້ວຍຄວາມບໍ່ບໍລິສຸດໃຈ ຈະເຮັດໃຫ້ ກ ບໍ່ມີສິດຮຽກຮ້ອງເອົາເງິນຄ່າຊື້ຂາຍ ທີ່ດິນ ຫຼື ການ
ທົດແທນຄືນຈາກ ຄ ທີ່ເປັນເຈົ້າກໍາມະສິດໄດ້, ແຕ່ສາມາດຮຽກຮ້ອງເອົາຈາກ ຂ ຜູ້ທີ່ນໍາມາຂາຍໄດ້, ແຕ່ຖ້າ 
ຂ ປະຕິເສດ ກ ບໍ່ ສາມາດຮຽກຮ້ອງຕໍ່ສານໃຫ້ບັງຄັບໃຫ ້ຂ ປະຕິບັດໄດ້ ຍ້ອນເປັນນິຕິກໍາ ແລະ ນິຕິເຫດທີ່
ບໍ່ຖືກຕ້ອງຕາມກົດໝາຍ ອີງຕາມ ມາດຕາ 243 ວັກ 4.

3) ໃນກໍລະນີທີ ່ກ ຊື້ທີ່ດິນຈາກ ຂ ດ້ວຍຄວາມບໍລິສຸດໃຈ ຊຶ່ງ ຄ ຜູ້ເປັນເຈົ້າກໍາມະສິດຫາກບໍ່ມາທວງ
ນັ້ນ ກ ຫາກໄດ້ຄອບຄອງທີ່ດິນຕອນດັ່ງກ່າວເກີນ 20 ປ ີກ ຈະໄດ້ກໍາມະສີດຕາມມາດຕາ 51 ຂອງປະມວນ
ກົດໝາຍແພ່ງ. ເນື່ອງຈາກວ່າ ສັນຍາທີ່ເຮັດຂຶ້ນນັ້ນຂັດກັບລະບຽບກ່ຽວກັບການຈັດຕັ້ງ ແລະ ການເຄື່ອນໄຫວ
ຂອງຕົນ, ເຮັດຂຶ້ນດ້ວຍການເຊື່ອງອຳ, ເຮັດຂຶ້ນດ້ວຍການລະເມີດຮູບການຂອງສັນຍາທີ່ໄດ້ກຳນົດໄວ້ສະເພາະ 
ມາດຕາ 377 ຂໍ້ 1 ແລະ ຂໍ້ 2 ຂອງປະມວນກົດໝາຍແພ່ງ. 

ເມື່ອຮັບຮູ້ວ່າສັນຍາເປັນໂມຄະແລ້ວ ໃຫ້ປະຕິບັດດັ່ງນີ້:

1) ຜົນສະທ້ອນຂອງສັນຍາເປັນໂມຄະ ໃຫ້ປະຕິບັດຕາມມາດຕາ 28 ຂອງມວນປະກົດໝາຍແພ່ງ.

ນິຕິກຳທີ່ເປັນໂມຄະເດັດຂາດ ບໍ່ມີຜົນທາງດ້ານກົດໝາຍ ນັບແຕ່ວັນເຮັດນິຕິກຳ. 

ໃນກໍລະນີທີ່ນິຕິກຳເປັນໂມຄະເດັດຂາດ ຫາກໄດ້ເຮັດຂຶ້ນໂດຍຂັດກັບຄວາມໝັ້ນຄົງຂອງຊາດ, ຄວາມ 
ສະຫງົບ ແລະ ຄວາມເປັນລະບຽບຮຽບຮ້ອຍຂອງສັງຄົມນັ້ນ ໃຫ້ຮິບຊັບ ທີ່ໄດ້ປະຕິບັດກັນແລ້ວທັງໝົດເປັນ
ຂອງລັດ.

ສຳລັບນິຕິກຳເປັນໂມຄະເດັດຂາດ ຕາມທີ່ໄດ້ກຳນົດໄວ້ໃນມາດຕາ 23 ວັກທີໜຶ່ງຂໍ້ 2, 3 ແລະ 4 ຂອງ
ປະມວນກົດໝາຍແພ່ງ ໃຫ້ສົ່ງຊັບ ຫຼື ຜົນປະໂຫຍດ ທີ່ໄດ້ປະຕິບັດແລ້ວນັ້ນຄືນແກ່ກັນ.

ນິຕິກຳເປັນໂມຄະບໍ່ເດັດຂາດ ບໍ່ມີຜົນທາງດ້ານກົດໝາຍ ນັບແຕ່ວັນເຮັດນິຕິກຳ ເປັນຕົ້ນໄປ, ແຕ່ບໍ່ໃຫ້
ມີຜົນສະທ້ອນຕໍ່ບຸກຄົນທີສາມ ທີ່ມີຄວາມບໍລິສຸດໃຈ.

ນິຕິກຳເປັນໂມຄະບໍ່ເດັດຂາດ ທີ່ເກີດຈາກການຕົວະຍົວະຫຼອກລວງ ຫຼື ບັງຄັບນາບຂູ່ ຫຼື ໃຊ້ຄວາມ 
ຮຸນແຮງ ຫຼື ຄວາມອັບປະໂຫຍດຂອງຝ່າຍໃດໜຶ່ງນັ້ນ, ຝ່າຍເສຍຜົນປະໂຫຍດຈະໄດ້ຮັບຊັບ ຫຼື ທົດແທນ
ຄືນ, ສ່ວນຊັບຂອງອີກຝ່າຍໜຶ່ງ ໃຫ້ຮິບເປັນຂອງລັດ.

ສຳລັບນິຕິກຳເປັນໂມຄະບໍ່ເດັດຂາດ ຕາມທີ່ໄດ້ກຳນົດໄວ້ໃນມາດຕາ 24 ວັກທີໜຶ່ງຂໍ້ 2,3,4 ແລະ 
5 ຂອງປະມວນກົດໝາຍແພ່ງ ຖ້າຝ່າຍເສຍຜົນປະໂຫຍດ ຫາກບໍ່ເຫັນດີຮັບຮອງເອົາ ກໍໃຫ້ສົ່ງຊັບ ຫຼື 
ຜົນປະໂຫຍດແກ່ຜູ້ກ່ຽວ, ສ່ວນສິ່ງທີ່ຍັງບໍ່ໄດ້ປະຕິບັດຕໍ່ກັນ ກໍໃຫ້ເລີກແລ້ວກັນໄປ.

ການຊື້ຊັບດ້ວຍຄວາມບໍລິສຸດໃຈສະແດງອອກ ຄື:

(1) ຊັບທີ່ຂາຍ ຕ້ອງເປັນກໍາມະສິດຂອງຜູ້ຂາຍ ເວັ້ນເສຍແຕ່ຜູ້ເປັນເຈົ້າຂອງ ໄດ້ມອບສິດ ຢ່າງເປັນ

ລາຍລັກອັກສອນໃຫ້ໄປຂາຍ.

ສໍາລັບການຊື້ຊັບ ທີ່ຮຽກຮ້ອງໃຫ້ມີໜັງສືຢັ້ງຢືນກໍາມະສິດ ເຊັ່ນ: ລົດຈັກ, ເຮືອນ ຖ້າຜູ້ຂາຍ ຫາກບໍ່
ແມ່ນຜູ້ອອກຊື່ຢູ່ໃນໜັງສືຢັ້ງຢືນສິດນໍາໃຊ້ທີ່ດິນນັ້ນ (ຕົວຢ່າງ: ໃບທະບຽນລົດ, ໃບຢັ້ງຢືນ ກໍາມະສິດເຮືອນ) 
ໃຫ້ຖືວ່າຜູ້ຊື້ຊື້ດ້ວຍຄວາມບໍ່ບໍລິສຸດໃຈ ເວັ້ນເສຍແຕ່ຜູ້ຂາຍໄດ້ຮັບມອບສິດຢ່າງເປັນລາຍລັກອັກສອນ ຈາກຜູ້
ເປັນເຈົ້າຂອງຊັບໃຫ້ມາຂາຍ.

(2) ລາຄາຊັບສິ່ງຂອງທີ່ຊື້ນັ້ນ ແມ່ນລາຄາໃນທ້ອງຕະຫຼາດ ຫຼື ລາຄາທີ່ສົມເຫດສົມຜົນ ຕົວຢ່າງ: ລາຄາ
ທີ່ດິນໃນເວລາທໍາການຊື້ຂາຍນັ້ນແມ່ນ 1 ຕາແມັດ ແມ່ນ 1.200.000 ກີບ ພັດມາຂາຍພຽງແຕ 500.000 ກີບ  
ຖືວ່າລາຄານີ້ ບໍ່ສົມເຫດສົມຜົນ, ຖືວ່າ ຜູ້ຊື້ແມ່ນຊື້ດ້ວຍຄວາມບໍ່ບໍລິສຸດໃຈ.

(3) ສະຖານທີ່ຂາຍຊັບໂດຍທົ່ວໄປ ແມ່ນຢູ່ຕະຫຼາດ ຫຼື ສະຖານທີ່ເປີດເຜີຍອື່ນໆ. ການຊື້ຂາຍຊັບຢູ່
ສະຖານທີ່ປິດລັບ ສ່ວນຫຼາຍເປັນການຊື້ດ້ວຍຄວາມບໍ່ບໍລິສຸດໃຈ.

ນອກຈາກນີ້ ເວລາຊື້ຂາຍກໍມີຄວາມໝາຍສໍາຄັນໃນການຊື້ຊັບດ້ວຍຄວາມບໍລິສຸດໃຈ ຫຼື ບໍ່ບໍລິສຸດ 
ໃຈ.

ຄໍາຖາມທີ 5

ໃນກໍລະນີທີ ່ ກ ໄດ້ຂາຍທີ່ດິນ, ສິ່ງປຸກສ້າງ ແລະ ທາດທີ່ກໍ່ ໃຫ ້ ຈ ແລະ ຈ ໄດ້ໂອນທະບຽນ 
ແລ້ວ; ຄ ສາມາດຮຽກຮ້ອງໃຫ ້ຈ ມ້າງເຮືອນ ແລະ ທາດທີ່ກໍ່ ນັ້ນອອກ ແລ້ວສົ່ງມອບທີ່ດິນຄືນໃຫ້ ຕົນ 
ຫຼື ບໍ່?

ແຜນວາດ 5.1

 ໃນກໍລະນີນີ້ ຕ້ອງໄດ້ພິຈາລະນາເປັນສອງແງ່ ຍ້ອນຜົນສະທ້ອນທາງດ້ານກົດໝາຍຕ່າງ ກັນຄື: 

(ກ). ຈ ຊື້ມາໄດ້ດ້ວຍຄວາມບໍລິສຸດໃຈ ໃນກໍລະນີ ທ ີຈ ຊື້ສິດນໍາໃຊ້ທ່ີດິນ ແລະ ສິ່ງປຸກສ້າງ ຈາກ 
ກ ແລ້ວ ຈ ໄດ້ນໍາທີ່ດິນຕອນດ່ັງກ່າວໄປຂຶ້ນທະບຽນ ຫຼື ໄປໂອນທະບຽນທີ່ດິນນັ້ນ ມາເປັນກໍາມະສິດຂອງ 
ຈ ສໍາເລັດແລ້ວ, ແຕ່ຕໍ່ມາ ຄ ຜູ້ເປັນເຈົ້າກໍາມະສິດເດີມໄດ້ມາທັກທ້ວງ ແລະ ທວງເອົາທີ່ດິນຄືນໂດຍ ຄ ໄດ້
ບອກໃຫ ້ຈ ຕ້ອງມ້າງສິ່ງປຸກສ້າງຄື ເຮືອນ ແລະ ທາດທີ່ກໍ່ ອອກຈາກທີ່ດິນ ແລ້ວສົ່ງທ່ີດິນຄືນໃຫ ້ຄ ນັ້ນຕໍ່ກັບ
ເຫດການນີ້ຖ້າອີງຕາມ ມາດຕາ 243 ຂອງປະມວນກົດໝາຍແພ່ງແລ້ວເຫັນວ່າ:

1) ເຖິງວ່າ ຈ ຈະຊື້ທີ່ດິນ ແລະ ສິ່ງປຸກສ້າງນັ້ນຈາກ ກ ດ້ວຍຄວາມບໍລິສຸດໃຈ ແລະ ຈ ໄດ້ນໍາເອົາ
ທີ່ດິນທີ່ຊື້ນັ້ນໄປ ຂຶ້ນທະບຽນອອກໃບຕາດິນ ຕາມມາດຕາ 101 ຫຼືວ່າ ຈ ໄດ້ໄປຈົດທະບຽນການປ່ຽນແປງ
ສິດນໍາໃຊ້ທີ່ດິນ ຕາມມາດຕາ 105 ຂອງກົດໝາຍວ່າດ້ວຍທີ່ດິນ ປີ 2019 ແລ້ວກໍຕາມ ຖ້າວ່າ ຄ ຜູ້ເປັນເຈົ້າ
ກໍາມະສິດເດີມຫາກມາທວງທາວຄືນນັ້ນ ຈ ຜູ້ຄອບຄອງຕ້ອງໄດ້ສົ່ງສິດນໍາໃຊ້ທີ່ດິນຄືນໃຫ ້ ຄ ຕາມມາດຕາ 
243 ວັກ 2, ແຕ ່ຄ ຕ້ອງໄດ້ໃຊ້ແທນຄ່າໃຊ້ຈ່າຍຕ່າງໆເຊັ່ນ: ຄ່າແລ່ນເອກະສານອອກໃບຕາດິນ, ຄ່າເຮັດໃຫ້
ສະພາບອະສັງຫາລິມະຊັບດີຂຶ້ນນັ້ນ ຕາມມາດຕາ 242 ວັກ 1 ແລະ ວັກ 2 ຂອງປະມວນກົດໝາຍແພ່ງ ສ່ວນ
ມູນຄ່າທີ່ດິນ ແລະ ເຮືອນທີ ່ຈ ໄດ້ຈ່າຍໄປແລ້ວນັ້ນໃຫ ້ຈ ໄປທວງເອົານໍາ ກ ຜູ້ຂາຍ ຕາມມາດຕາ 242 ວັກ
ທີ 1 ແລະ ວັກທີ 2 ຂອງປະມວນກົດໝາຍແພ່ງ.

2) ຖ້າວ່າ ຈ ຊື້ທ່ີດິນ ແລະ ສິ່ງປຸກສ້າງນັ້ນຈາກ ກ ດ້ວຍຄວາມບໍ່ບໍລິສຸດໃຈ ເຖິງວ່າ ຈ ຈະນໍາເອົາ
ທີ່ດິນນັ້ນໄປຂຶ້ນທະບຽນອອກໃບຕາດິນ ຕາມມາດຕາ 101 ຫຼືວ່າ ຈ ໄດ້ໄປຈົດທະບຽນການປ່ຽນແປງສິດນໍາ
ໃຊ້ທີ່ດິນ ຕາມມາດຕາ 105 ຂອງກົດໝາຍວ່າດ້ວຍທີ່ດິນ ປີ 2019 ນັ້ນ ແລ້ວກໍຕາມ ຖ້າວ່າ ຄ ຜູ້ເປັນເຈົ້າ
ກໍາມະສິດເດີມຫາກມາທວງທາວຄືນ ຈ ຜູ້ຄອບຄອງຕ້ອງໄດ້ສົ່ງທີ່ດິນຄືນໃຫ ້ຄ ໂດຍທີ ່ຄ ບໍ່ມີພັນທະຕ້ອງ
ໄດ້ໃຊ້ແທນຄ່າໃຊ້ຈ່າຍຕ່າງໆເຊັ່ນ: ຄ່າແລ່ນເອກະສານອອກໃບຕາດິນ, ຄ່າປົກປັກຮັກສາ ຫຼື ຄ່າປັບປຸງທີ່ດິນ 
ນັ້ນຄືນໃຫ ້ຈ ແຕ່ຢ່າງໃດ, ສ່ວນມູນຄ່າທີ່ດິນ ແລະ ເຮືອນທີ ່ຈ ໄດ້ຈ່າຍໄປແລ້ວນັ້ນ ຈ ຜູ້ຊື້ສາມາດ  ຕໍ່ ວ່າ  ເອົາ 
ການ ໃຊ້ ແທນ ຄ່າ ເສຍຫາຍ ທັງໝົດນັ້ນ ຈາກ  ກ ຜູ້ ທີ່ ໄດ້ ຂາຍທີ່ດິນ ແລະ ເຮືອນ ໃຫ້ ຕົນ ໂດຍ ບໍ່ ຖືກ ຕ້ອງ ນັ້ນ ກໍ 
ໄດ້ ແຕ່  ຈ ບໍ່ ມີ ສິດ ຮ້ອງ ຟ້ອງ ຕໍ່ ສານ ຕາມມາດຕາ 243 ວັກ 4.

ໃນກໍລະນີຂອງການຊ້ືຂາຍຊັບທ່ີຜິດກົດໝາຍ, ເງ່ືອນໄຂຂອງການພິສູດຄວາມບໍລິສຸດໃຈສະແດງອອກ 
ຄື:

 - ຊື້ໃນລາຄາທີ່ເໝາະສົມ ຕາມທ້ອງຕະຫຼາດໃນເວລານັ້ນ;

 - ຊື້ ແລະ ນໍາໃຊ້ຢ່າງເປີດເຜີຍ;

 - ນໍາໃຊ້ຢ່າງລຽນຕິດ;

 - ນໍາໃຊ້ຢ່າງສະຫງົບ. (ເບິ່ງການອະທິບາຍໃນຄໍາຖາມທີ 4 ຂ້າງເທິງ).

ເມື່ອ ຈ ສາມາດພິສູດວ່າຕົນໄດ້ຊື້ຊັບ (ສັງຫາລິມະຊັບ) ທີ່ຜິດກົດໝາຍມາດ້ວຍຄວາມບໍລິສຸດໃຈ
ແລ້ວຈະ ໄດ້ຮັບການປົກປ້ອງຈາກກົດໝາຍ ຄືໄດ້ຮັບການທົດແທນຄືນຈາກເຈົ້າຂອງຊັບເດີມ ຫຼື ຄ.

ແຜນວາດ 5.2

ຈ ໄດ້ຊື້ທ່ີດິນ ພ້ອມສິ່ງປຸກສ້າງ ແລະ ທາດກໍ່ ດ້ວຍຄວາມບໍລິສຸດໃຈ (ກ). ຈ ຊື້ມາໄດ້ດ້ວຍຄວາມບໍ່
ບໍລິສຸດໃຈ.

ຖ້າຫາກວ່າ ຈ ບໍ່ສາມາດພິສູດ ຫຼື ຂາດອົງປະກອບຂອງຄວາມບໍລິສຸດໃຈຄື ໄດ້ອະທິບາຍມາຂ້າງເທິງ
ແລ້ວນີ້ ກໍສະແດງໃຫ້ເຫັນວ່າ ຈ ຊື້ຊັບທີ່ຜິດກົດໝາຍດ້ວຍຄວາມບໍ່ບໍລິສຸດໃຈ, ໃນກໍລະນີນີ ້ ຄ (ເຈົ້າຂອງ
ຊັບ) ມີສິດເອົາຊັບສິ່ງຂອງນັ້ນຄືນ ໂດຍບໍ່ມີການທົດແທນຄ່າຊັບ ສິ່ງຂອງໃຫ້ແກ່ຜູ້ຊື້ (ຈ) ແຕ່ຢ່າງໃດ, ຜູ້ຊື້  
(ຈ) ຈະຕໍ່ວ່າເອົາເງິນທີ່ຊື້ຊັບສິ່ງຂອງນັ້ນຄືນນໍາຜູ້ຂາຍ (ກ) ກໍ ໄດ້ ແຕ່ບໍ່ມີສິດຮ້ອງຟ້ອງຕໍ່ສານ ຍ້ອນວ່າເປັນ
ນິຕິກໍາທີ່ບໍ່ຖືກຕ້ອງຕາມກົດໝາຍຕາມມາດຕາ 243 ວັກ 4 ຂອງປະມວນກົດໝາຍແພ່ງ.

ແຜນວາດ 5.3

ໃນກໍລະນີນີ ້ຈ ຕ້ອງໄດ້ມ້າງເຮືອນ ແລະ ເອົາທາດທີ່ກໍ່ອອກບໍ່?

ກົດໝາຍລາວ ບໍ່ໄດ້ກໍານົດວິທີການແກ້ໄຂໃນກໍລະນີນີ້ແບບຈະແຈ້ງ, ແຕ່ໃນປະເພນີທີ່ ສານປະຕິບັດ
ຜ່ານມາ ແມ່ນອີງໃສ່ທາງເລືອກຕ່າງໆ ຄື:

 - ຖ້າຫາກວ່າ ການມ້າງເຮືອນອອກນັ້ນ ບໍ່ສ້າງຄວາມເສຍຫາຍໃຫ້ແກ່ໂຄງສ້າງຂອງເຮືອນຫຼາຍ ຈົນ
ບໍ່ສາມາດໃຊ້ການໄດ້ ແລະ ບໍ່ສ້າງຄວາມເສຍຫາຍໃຫ້ແກ່ທີ່ດິນດັ່ງກ່າວ ສານກໍຈະຕັດສີນໃຫ້ ມ້າງ
ເຮືອນອອກ ໂດຍບໍ່ໄດ້ມີການທົດແທນໃຫ້ແກ ່ຈ ແຕ່ຢ່າງໃດ. 

ແຕ່ຖ້າຫາກວ່າ ການມ້າງເຮືອນອອກ ໄດ້ສ້າງຄວາມເສຍຫາຍຢ່າງຫຼວງຫຼາຍໃຫ້ແກ່ຕົວອາຄານ ແລະ 
ທີ່ດິນ (ຊຶ່ງອາດຈະເກີດເປັນຂຸມຂະໜາດໃຫຍ່ ແລະ ອື່ນໆ) ລວມທັງເຮັດໃຫ້ມີຄວາມສິ້ນເປືອງຫຼາຍ ໂດຍບໍ່
ຈໍາເປັນ ກໍລະນີນີ້ ສານອາດຈະພິຈາລະນາ: 

(ກ).ໃນກໍລະນີທີ່ເຮືອນ ຫຼື ອາຄານຕັ້ງຢູ່ຈຸດໃດໜຶ່ງຂອງທີ່ດິນ ຫຼື ຕັ້ງຢູ່ໃນຈຸດທີ່ສາມາດແບ່ງໄດ້, ໃຫ້
ເຈົ້າຂອງທີ່ດິນ ແບ່ງທີ່ດິນສ່ວນດັ່ງກ່າວຂາຍໃຫ້ ຈ;

(ຂ). ສະເໜີໃຫ້ເຈົ້າຂອງທີ່ດິນ ຫຼ ືຄ ຊື້ເອົາເຮືອນນັ້ນເລີຍ;

(ຄ). ສະເໜີໃຫ້ເຈົ້າຂອງເຮືອນ ຫຼ ືຈ ຊື້ເອົາທີ່ດິນນັ້ນເລີຍ. 

ຈະເປັນທາງເລືອກໃດກໍຕາມ ເບື້ອງຕົ້ນສານຈະຖາມຄວາມສະໝັກໃຈຂອງຄູ່ຄວາມເສຍກ່ອນ, ຖ້າ 
ຫາກຄູ່ຄວາມບໍ່ສາມາດຕົກລົງກັນໄດ້ ສານຈະນໍາໃຊ້ຫຼັກການ ແລະ ວິທີການທີ່ມີຄວາມເສຍຫາຍໜ້ອຍທີ່ສຸດ, 
ແຕ່ກໍມີຫຼາຍກໍລະນີທີ່ສານຕັດສີນໃຫ້ມ້າງເຮືອນອອກຈາກທີ່ດິນ. ທີ່ສໍາຄັນ ເຫັນວ່າ ສານຄວນຈະກໍານົດ-
ຊີ້ຂາດວິທີການດຽວເທົ່ານັ້ນ ຕາມທີ່ສານເຫັນວ່າເໝາະສົມ ເພື່ອບໍ່ໃຫ້ສັບສົນໃນການປະຕິບັດຄໍາຕັດສີນຂອງ
ສານ.

ການຂຶ້ນທະບຽນທີ່ດິນ ແລະ ຂັ້ນຕອນການຂຶ້ນທະບຽນທີ່ດິນ:

ຈາກການຄົ້ນຄວ້າທີ່ຜ່ານມາ ສາມາດສັງເກດໄດ້ວ່າ ສາເຫດທີ່ປະຊາຊົນສ່ວນຫຼາຍບໍ່ຈົດທະບຽນທີ່ດິນ
ແມ່ນ:

1. ການຈົດທະບຽນທີ່ດິນໃນເມື່ອກ່ອນ ຍັງປະຕິບັດແບບບໍ່ເອກະພາບກັນ. ກ່ອນໜ້າກົດໝາຍທີ ່
ດິນ ສະບັບປີ 1997, ກະຊວງການເງິນເປັນຜູ້ຮັບຜິດຊອບຄຸ້ມຄອງທີ່ດິນ ແລະ ເກັບພາສີທີ່ດິນ
ຕາມ ມາດຕາ 10 ຂອງດໍາລັດວ່າດ້ວຍທີ່ດິນ ສະບັບເລກທີ 99/ນຍ, ລົງວັນທີ 19 ທັນວາ 1992 
ຊຶ່ງບໍ່ອາດ ສາມາດເອື້ອອໍານວຍໃຫ້ແກ່ການຈົດທະບຽນໄດ້;

2. ປະຊາຊົນບາງຈໍານວນຫຼີກລ່ຽງການຈົດທະບຽນເພື່ອຫຼີກເວັ້ນ ການເສຍພາສີ ແລະ ອາກອນ ຈາກ
ການໂອນສິດນໍາໃຊ້ທີ່ດິນ, ອີກດ້ານໜຶ່ງກໍຍັງບໍ່ທັນເຫັນໄດ້ຄວາມສໍາຄັນຂອງການຈົດທະບຽນທີ ່
ດິນ;

3. ກົນໄກຂອງການຂຶ້ນທະບຽນທີ່ດິນຍັງບໍ່ທັນແຂງແຮງ ຍັງບໍ່ທັນປະຕິບັດຕາມກົດໝາຍຢ່າງເຂັ້ມ 
ງວດ ສ່ວນຫຼາຍປະຕິບັດຕາມປະເພນີ ຫຼື ຄວາມເຄີຍຊິນໃນແຕ່ລະທ້ອງຖິ່ນ ພາໃຫ້ການຂຶ້ນ 
ທະບຽນທີ່ດິນບໍ່ມີປະສິດທິພາບ ແລະ ບໍ່ເຂັ້ມແຂງ.

ອີກດ້ານໜຶ່ງ ຄວາມຮູ້ ແລະ ຄວາມເຂົ້າໃຈຂອງປະຊາຊົນສ່ວນຫຼາຍ ກ່ຽວກັບຜົນສະທ້ອນ ແລະ 
ຜົນສັກສິດຂອງການຈົດທະບຽນທີ່ດິນຍັງຈໍາກັດຢູ່. ເຖິງຢ່າງໃດກໍຕາມໃນປັດຈຸບັນ ກະຊວງຊັບພະຍາກອນ
ທໍາມະຊາດ ແລະ ສິ່ງແວດລ້ອມ ໄດ້ສ້າງນິຕິກໍາຕ່າງໆ ແລະ ຈັດຕັ້ງການຈົດທະບຽນທີ່ດິນ ໂດຍສະເພາະ 
ການປ່ຽນແປງນິຕິກໍາຂອງທີ່ດິນໄດ້ຢ່າງເປັນລະບົບແລ້ວ ແລະ ມີການໂຄສະນາເຜີຍແຜ່ກ່ຽວກັບ ຄວາມໝາຍ 
ແລະ ຄວາມສໍາຄັນທີ່ກ່ຽວຂ້ອງກັບການປ່ຽນແປງທາງດ້ານກົດໝາຍທີ່ເກີດຂຶ້ນກັບທີ່ດິນ ຕອນໜຶ່ງ ເຫັນວ່າ
ມີການຈົດທະບຽນທີ່ດິນທີ່ໄດ້ມາຈາກການຊື້ຂາຍ, ໂອນ ຫຼື ມອບກໍາມະສິດທີ່ ດິນຫຼາຍຂຶ້ນ. ຂັ້ນຕອນການ
ຈົດທະບຽນທີ່ດິນດັ່ງຕໍ່ໄປນີ້ຄັດອອກມາຈາກລະບຽບການວ່າດ້ວຍການ ຈົດທະບຽນນິຕິກໍາທີ່ດິນ ສະບັບ
ເລກທີ 500/ສນຍ.ອຄດຂ, ລົງວັນທີ 09 ພຶດສະພາ 2007.

ອີງຕາມມາດຕາ 105 ຂອງກົດໝາຍວ່າດ້ວຍທີ່ດິນ (2019) ກໍານົດວ່າ: “ການຈົດທະບຽນການ 
ປ່ຽນແປງສິດນຳໃຊ້ທີ່ດິນ ແມ່ນການບັນທຶກ ແລະ ຢັ້ງຢືນການປ່ຽນແປງສິດນໍາໃຊ້ທີ່ດິນຈາກເຈົ້າຂອງສິດນໍາ
ໃຊ້ທີ່ດິນເດີມໄປໃຫ້ຜູ້ອື່ນ ດ້ວຍການອອກໃບຕາດິນໃໝ່ຕາມການສືບທອດມູນມໍຣະດົກ, ຊື້ຂາຍ, ເອົາເຂົ້າ
ເປັນຮຸ້ນ, ມອບ ຫຼື ຍົກສິດນໍາໃຊ້ທີ່ດິນ, ແລກປ່ຽນ, ຖອນ ຫຼື ໂອນສິດນໍາໃຊ້ທີ່ດິນຄືນ, ທາດສະພາບຕາມ
ກົດໝາຍ, ຄຳຕັດສີນຂອງສານ.

ການຈົດທະບຽນສິດນໍາໃຊ້ທີ່ດິນ ໃຫ້ດຳເນີນຢູ່ຫ້ອງການຊັບພະຍາກອນທຳມະຊາດ ແລະ ສິ່ງແວດ 
ລ້ອມ ຂັ້ນເມືອງ ໂດຍຊ້ອງໜ້າກັນລະຫວ່າງຄູ່ສັນຍາກັບເຈົ້າໜ້າທີ່ ທີ່ດິນ ໃນກໍລະນີເປັນການຊື້ຂາຍ, ເອົາເຂົ້າ
ເປັນຮຸ້ນ, ມອບ ຫຼື ຍົກສິດນຳໃຊ້ທີ່ດິນ, ແລກປ່ຽນສິດນໍາໃຊ້ທີ່ດິນ.

ຫ້ອງການຊັບພະຍາກອນທຳມະຊາດ ແລະ ສິ່ງແວດລ້ອມ ຂັ້ນເມືອງ ຕ້ອງດຳເນີນການຈົດທະບຽນ
ການປ່ຽນແປງສິດນໍາໃຊ້ທີ່ດິນ ພາຍໃນເວລາ ຫ້າວັນລັດຖະການ ນັບແຕ່ວັນສະເໜີຈາກເຈົ້້າຂອງສິດນຳໃຊ້
ທີ່ດິນ ເປັນຕົ້ນໄປ.

ໃນກໍລະນີມີການສະເໜີຄັດຄ້ານຈາກຜູ້ທ່ີກ່ຽວຂ້ອງໂດຍກົງ ຫືຼ ຜູ້ທ່ີໄດ້ຮັບສິດນຳໃຊ້ທ່ີດິນຕາມມາດຕາ  
126 ຂອງກົດໝາຍວ່າດ້ວຍທີ່ດິນ ແມ່ນໃຫ້ໂຈະການຈົດທະບຽນການປ່ຽນແປງສິດນໍາໃຊ້ທີ່ດິນຕອນນັ້ນໄວ້
ກ່ອນ ຈົນກວ່າໄດ້ຮັບການແກ້ໄຂຕາມກົດໝາຍ”.

ສະນັ້ນ, ອີງຕາມມາດຕາ 101 ຂອງກົດໝາຍວ່າດ້ວຍທີ່ດິນ (2019) ກ່ອນຈະອອກໃບຕາດິນໄດ້ຕ້ອງ
ປະກອບເອກະສານດັ່ງນີ້:

1) ໃບຢ້ັງຢືນກ່ຽວກັບການໄດ້ມາຂອງສິດນໍາໃຊ້ທ່ີດິນ ເປັນຕ້ົນການມອບຂອງລັດ, ສັນຍາມອບໂອນ,  
ຍົກຊັບ, ຊື້ຂາຍ, ການສືບທອດມູນມໍຣະດົກ, ໃບແຜນທີ່ດິນ, ໃບຢັ້ງຢືນການພັດທະນາທີ່ດິນ, 
ໃບຢັ້ງຢືນຮັບປະກັນທີ່ດິນ;

2) ສຳເນົາບັດປະຈຳຕົວ ຫຼື ໃບຢັ້ງຢືນທີ່ຢູ່ ແລະ ສຳມະໂນຄົວ, ຖ້າແມ່ນນິຕິບຸກຄົນ ຫຼື ການຈັດຕັ້ງ
ສັງຄົມ ຕ້ອງມີສຳເນົາໃບອະນຸຍາດດຳເນີນທຸລະກິດ, ໃບທະບຽນວິສາຫະກິດ ຫຼື ໃບອະນຸຍາດ
ສ້າງຕັ້ງອົງການຈັດຕັ້ງສັງຄົມ;

3) ໃບແຈ້ງເສຍຄ່າທຳນຽມການນຳໃຊ້ທີ່ດິນ.

ຈາກນັ້ນ, ຈຶ່ງຮອດຂັ້ນຕອນການຂຶ້ນທະບຽນອອກໃບຕາດິນ ຊຶ່ງປະຕິບັດຕາມຂັ້ນຕອນດັ່ງນີ້:

1) ຫ້ອງການຊັບພະຍາກອນທຳມະຊາດ ແລະ ສິ່ງແວດລ້ອມ ຂັ້ນເມືອງ ສົມທົບກັບອົງການປົກຄອງ
ບ້ານທີ່ກ່ຽວຂ້ອງ ດຳເນີນການສອບຖາມ ແລະ ເກັບກຳຂໍ້ມູນການໄດ້ມາຂອງສິດຄອບຄອງ ແລະ 
ສິດນຳໃຊ້ທີ່ດິນ, ສຳຫຼວດວັດແທກ ໂດຍມີການເຂົ້າຮ່ວມ ແລະ ການຢັ້ງຢືນ ຂອງເຈົ້າຂອງສິດນຳ
ໃຊ້ທີ່ດິນຂ້າງຄຽງ ຫຼື ຜູ້ຕາງໜ້າທີ່ໄດ້ຮັບມອບໝາຍຈາກເຈົ້າຂອງສິດນຳໃຊ້ທີ່ດິນ ພ້ອມທັງສ້າງ
ແຜນທີ່ດິນສະເພາະຕອນ ແລະ ປະກອບສຳນວນເອກະສານການຂຶ້ນທະບຽນອອກໃບຕາດິນໃຫ້
ສຳເລັດພາຍໃນເວລາສິບຫ້າວັນ;

2) ຫ້ອງການຊັບພະຍາກອນທຳມະຊາດ ແລະ ສິ່ງແວດລ້ອມ ຂັ້ນເມືອງ ອອກແຈ້ງການຜ່ານສື່ມວນ 
ຊົນ ແລະ ຕິດປະກາດຫາຜູ້ຄັດຄ້ານ ຢູ່ຫ້ອງການປົກຄອງບ້ານບ່ອນທີ່ດິນຕັ້ງຢູ່. ກຳນົດເວລາຂອງ 
ແຈ້ງການນັ້ນ ແມ່ນສາມສິບວັນ ນັບແຕ່ວັນອອກແຈ້ງການເປັນຕົ້ນໄປ;

3) ຫ້ອງການຊັບພະຍາກອນທຳມະຊາດ ແລະ ສິ່ງແວດລ້ອມຂັ້ນເມືອງ ຕ້ອງຂຶ້ນທະບຽນອອກໃບ
ຕາດິນ ພາຍໃນເວລາ ສິບຫ້າວັນ ລັດຖະການ ຫຼັງຈາກສິ້ນສຸດກຳນົດເວລາດັ່ງກ່າວ ຫາກບໍ່ມີຜູ້
ຄັດຄ້ານ ຫຼື ມີການຄັດຄ້ານ ແຕ່ໄດ້ຮັບການແກ້ໄຂແລ້ວ;

4) ໃນກໍລະນີ ທີ່ດິນຕອນໃດໜຶ່ງ ຫາກມີຜູ້ຄັດຄ້ານ, ມີຂໍ້ຂັດແຍ່ງ ຫຼື ຕົກຄ້າງດ້ວຍເຫດຜົນໃດໜຶ່ງ 
ຕ້ອງໄດ້ຮັບການແກ້ໄຂໃຫ້ສຳເລັດຕາມກົດໝາຍ ຈາກນັ້ນຫ້ອງການຊັບພະຍາກອນທຳມະຊາດ 
ແລະ ສິ່ງແວດລ້ອມຂັ້ນເມືອງ ຈຶ່ງຂຶ້ນທະບຽນອອກໃບຕາດິນຕອນດັ່ງກ່າວ;

ພາຍຫຼັງສຳເລັດການຂຶ້ນທະບຽນອອກໃບຕາດິນແຕ່ລະຕອນແລ້ວໃຫ້ລາຍງານຕໍ່ອົງການປົກຄອງ ຂັ້ນ
ເມືອງ ແລະ ພະແນກຊັບພະຍາກອນທຳມະຊາດ ແລະ ສິ່ງແວດລ້ອມ ຂັ້ນແຂວງ ບ່ອນທີ່ດິນຕັ້ງຢູ່.

ກະຊວງຊັບພະຍາກອນທຳມະຊາດ ແລະ ສິ່ງແວດລ້ອມ ເປັນຜູ້ອອກລະບຽບການກ່ຽວກັບຂັ້ນຕອນ
ການຂຶ້ນທະບຽນອອກໃບຕາດິນ.

ຄຳຖາມ 2
ກຳມະສິດ ແລະ ໝາກຜົນ

ກ ຊື້ຄວາຍໂຕໜຶ່ງຈາກ ຂ, ແຕ່ວ່າທ່ີຈິງແລ້ວ ຄວາຍໂຕນັ້ນ ແມ່ນຄວາຍທີ ່ຂ ໄດ້ຖືກວ່າຈ້າງໃຫ້ລ້ຽງ
ຈາກ ຄ. ນອກຈາກນີ້ ໃນເວລາທີ່ ຂ ຖືກວ່າຈ້າງໃຫ້ລ້ຽງຄວາຍຢູ່ນັ້ນ, ຄວາຍໂຕນັ້ນກໍາລັງຖືພາ. ຫຼັງຈາກ ກ 
ຊື້ຄວາຍຈາກ ຂ ແລ້ວ ຄວາຍກໍອອກລູກໜຶ່ງໂຕ. 

(1) ໃນກໍລະນີທີ ່ຄ ຮຽກຮ້ອງຕໍ ່ກ ວ່າ ໃຫ້ສົ່ງຄວາຍຄືນ, ກ ຕ້ອງສົ່ງຄືນ ຫຼື ບໍ່ ? ລູກຄວາຍທີ່ເກີດ
ມາ ຈະເປັນຂອງໃຜ ?

(2) ນອກຈາກຮຽກຮ້ອງໃຫ ້ກ ສົ່ງຄວາຍຄືນແລ້ວ, ຄ ຍັງສາມາດຮຽກຮ້ອງໃຫ ້ກ ສົ່ງຜົນກໍາໄລ
ໃນການນໍາໃຊ້ ນັບແຕ່ມື້ໄດ້ຮັບມອບຄວາຍຈາກ ຂ ຈົນຮອດເວລາສົ່ງຄວາຍຄືນໃຫ ້ຄ ໄດ້ບໍ່ ?

(3) ຄ ຝາກຄວາຍໄວ້ນໍາ ຂ, ໃນກໍລະນີທີ ່ຂ ຂາຍຄວາຍໃນນາມເປັນຂອງຕົນເອງໃຫ້ ກ, ໃນເວລາ 
ຄ ຮຽກຮ້ອງໃຫ ້ກ ສົ່ງຄວາຍ ແລະ ລູກຄວາຍຄືນໃຫ້ນັ້ນເປັນແນວໃດ ?

1. ຫຼັກການ 
ອີງຕາມມາດຕາ 249 ປະມວນກົດໝາຍແພ່ງ ໄດ້ກຳນົດຄວາມໝາຍຂອງກຳມະສິດວ່າ: ແມ່ນສິດ

31

ຄໍາຖາມ 2 ກຳມະສິດ ແລະ ໝາກຜົນ



ອັນຄົບຖ້ວນ ແລະ ເດັດຂາດຂອງເຈົ້າກຳມະສິດ ໃນການຄອບຄອງ, ນຳໃຊ້, ໄດ້ຮັບໝາກຜົນ ແລະ ຊີ້ຂາດ 
ກ່ຽວກັບຊັບສິ່ງຂອງອັນໃດອັນໜຶ່ງ ໃນຂອບເຂດທີ່ກົດໝາຍໄດ້ກຳນົດໄວ້. ສຳລັບເວລາຂອງການໄດ້ຊັບມາ 
ເປັນກຳມະສິດ, ຕາມກົດໝາຍແລ້ວ ແມ່ນໃຫ້ເລີ່ມແຕ່ເວລາທີ່ໄດ້ມອບຊັບ ຫຼື ໄດ້ຮັບຊັບສິ່ງຂອງນັ້ນ ຫຼື 
ອາດຈະໄດ້ມາຕາມສັນຍາທີ່ເຮັດຂຶ້ນກ່ອນການມອບຊັບ ຫຼື ການຮັບຊັບສິ່ງຂອງນັ້ນກໍໄດ້. ໃນກໍລະນີທີ່ຊັບ
ສິ່ງຂອງທີ່ຈະມອບ ຫຼື ຍົກໃຫ້ນັ້ນ, ກົດໝາຍກຳນົດໃຫ້ຂຶ້ນທະບຽນ ກໍຈະໄດ້ກຳມະສິດ ນັບແຕ່ເວລາທີ່ໄດ້
ຈົດທະບຽນເປັນຕົ້ນໄປ ເຖິງວ່າຊັບສິ່ງຂອງນັ້ນໄດ້ມອບໃຫ້ແກ່ກັນແລ້ວກໍຕາມ.

 - ສິດຄອບຄອງ ແມ່ນສິດຄອບຄອງໃນການຢຶດຖື ແລະ ຄຸ້ມຄອງຊັບສິ່ງຂອງ1.
 - ການໄດ້ສິດຄອບຄອງ2.
 - ສິດຄອບຄອງຂອງຜູ້ບໍ່ແມ່ນເຈົ້າກຳມະສິດ3.

ຫັຼກການກ່ຽວກັບການສິດຄອບຄອງຊັບທ່ີກ່າວໄວ້ຂ້າງເທິງນ້ີ ກົດໝາຍໄດ້ແບ່ງການຄອບຄອງຊັບ ເປັນ 
ສອງກໍລະນີຄື: ການຄອບຄອງຊັບສິ່ງຂອງທີ່ຖືກຕ້ອງຕາມກົດໝາຍ ແລະ ການຄອບຄອງຊັບສິ່ງຂອງທີ່ບໍ່
ຖືກຕ້ອງຕາມກົດໝາຍ. ການຄອບຄອງຊັບສິ່ງຂອງທີ່ຖືກຕ້ອງຕາມກົດໝາຍ ແມ່ນການຄອບຄອງຊັບສິ່ງຂອງ
ໂດຍບຸກຄົນໃດໜຶ່ງ ທີ່ກົດໝາຍຮັບຮູ້. ໃນກໍລະນີການຄອບຄອງຊັບຄົງທີ່ ກໍຕ້ອງໄດ້ຂຶ້ນທະບຽນ ແລະ 
ບຸກຄົນທີ່ມີຊື່ໃນໃບທະບຽນເປັນຜູ້ຄອບຄອງຢ່າງຖືກຕ້ອງ ຫຼື ຜູ້ທີ່ໄດ້ຮັບສິດຈາກຜູ້ກ່ຽວ ເປັນຜູ້ຄອບຄອງ
ຢ່າງຖືກຕ້ອງເຊັ່ນກັນ. ສຳລັບການຄອບຄອງຊັບສິ່ງຂອງທີ່ຜິດກົດໝາຍນັ້ນ ສາມາດແບ່ງເປັນສອງກໍລະນີຄື: 
ການຄອບຄອງຊັບສິ່ງຂອງທີ່ໄດ້ມາຢ່າງຜິດກົດໝາຍ ດ້ວຍຄວາມບໍລິສຸດໃຈ ແລະ ການຄອບຄອງຊັບສິ່ງຂອງ 
ທີ່ໄດ້ມາຢ່າງຜິດກົດໝາຍ ດ້ວຍຄວາມບໍ່ບໍລິສຸດໃຈ.

ການຄອບຄອງຊັບສິ່ງຂອງທີ່ໄດ້ມາຢ່າງຜິດກົດໝາຍດ້ວຍຄວາມບໍລິສຸດໃຈ ແມ່ນຜູ້ຄອບຄອງບໍ່ຮູ້ 
ແລະ ບໍ່ອາດຈະຮູ້ໄດ້ວ່າ ຊັບສິ່ງຂອງທີ່ຕົນຄອບຄອງນັ້ນຍັງເປັນກຳມະສິດຂອງບຸກຄົນອື່ນ, ໃນກໍລະນີນີ້ ຫາກ
ເຈົ້າກຳມະສິດເດີມ ໄດ້ທວງເອົາຊັບສິ່ງຂອງນັ້ນຄືນ ຜູ້ຄອບຄອງຕ້ອງໄດ້ສົ່ງໃຫ້ຜູ້ກ່ຽວ ແຕ່ເຈົ້າກຳມະ ສິດເດີມ 
ຕ້ອງທົດແທນຕາມມູນຄ່າຂອງຊັບສິ່ງຂອງ ໃຫ້ແກ່ຜູ້ຄອບຄອງ4.ຈາກນັ້ນເຈົ້າກໍາມະສິດເດີມກໍມີສິດຮ້ອງຂໍເອົາ
ການໃຊ້ແທນຄ່າເສຍຫາຍຈາກຜູ້ຄອບຄອງຊັບສິ່ງຂອງໂດຍບໍ່ມີສິດນັ້ນ, ຍົກເວັ້ນກໍລະນີການຄອບຄອງຊັບ
ດ້ວຍການສືບທອດມູນມໍຣະດົກຈະບໍ່ມີການທົດແທນມູນຄ່າຂອງຊັບ ຫຼື ໃຊ້ແທນຄ່າເສຍຫາຍແຕ່ຢ່າງໃດ.

1 ມາດຕາ 251 ຂອງປະມວນກົດໝາຍແພ່ງ ສິດຄອບ ຄອງຂອງເຈົ້າກໍາມະສິດ ກຳນົດວ່າ: ສິດຄອບຄອງ ແມ່ນ ສິດໃນການຢຶດ
ຖ ື ແລະ ຄຸ້ມຄອງຊັບສິ່ງຂອງ. ເຈົ້າກຳມະສິດ ມີສິດຄອບ ຄອງຊັບສິ່ງຂອງທີ່ເປັນຂອງຕົນຢ່າງອິດສະລະ ແຕ່ບໍ່ໃຫ້ສ້າງ
ຄວາມເສຍຫາຍ ຫຼື ຜົນກະທົບຕໍ່ຜົນປະໂຫຍດຂອງ ລັດ, ລວມໝູ່ ຫຼື ສິດຜົນປະໂຫຍດອັນຊອບທຳຂອງບຸກຄົນອື່ນ, ເວັ້ນ
ເສຍແຕ່ກົດໝາຍຫາກໄດ້ກໍານົດໄວ້ ເປັນຢ່າງອື່ນ.

2 ມາດຕາ 252 ຂອງປະມວນກົດໝາຍແພ່ງ ການໄດ້ສິດຄອບຄອງ ກຳນົດວ່າ: ບຸກຄົນທີ່ຢຶດຖື ຫຼື ຄຸ້ມຄອງຊັບສິ່ງຂອງໂດຍຖືກຕ້ອງ 
ເພື່ອຜົນປະໂຫຍດຂອງຕົນ ຫຼື ເພື່ອຜົນປະໂຫຍດຂອງຜູ້ອື່ນ ຖືວ່າບຸກຄົນນັ້ນໄດ້ສິດຄອບຄອງ.

3 ມາດຕາ 253 ຂອງປະມວນກົດໝາຍແພ່ງ ສິດຄອບ ຄອງຂອງຜູ້ບໍ່ແມ່ນເຈົ້າກຳມະສິດ ກຳນົດວ່າ: ຜູ້ບໍ່ແມ່ນເຈົ້າກຳມະສິດ ມີສິດ
ຄອບ ຄອງຊັບສິ່ງຂອງ ທີ່ບໍ່ແມ່ນກຳມະສິດຂອງຕົນ ຕາມທີ່ໄດ້ກຳນົດໄວ້ໃນກົດໝາຍ ຫຼື ສັນຍາ.

4 ມາດຕາ 243 ວັກ1 ຂອງປະມວນກົດໝາຍແພ່ງ ການສົ່ງຄືນຊັບສິ່ງຂອງທີ່ຄອບຄອງໂດຍບໍ່ຖືກຕ້ອງ ກຳນົດວ່າ:ຜູ້ຄອບຄອງ
ສັງຫາລິມະຊັບໂດຍບໍ່ຖືກຕ້ອງ  ດ້ວຍຄວາມ ບໍ ລິ ສຸດ ໃຈ ຕ້ອງສົ່ງສັງຫາລິມະຊັບທີ່ຕົນໄດ້ຄອບຄອງນັ້ນ ໃຫ້ ເຈົ້າ ກຳ ມະ ສິດ   
ຖ້າຜູ້ກ່ຽວຫາກ ໄດ້ ທວງ ເອົາ  ຄືນ. ແຕ່ເຈົ້າ ກຳ ມະ ສິດ   ຕ້ອງໄດ້ ທົດ ແທນຄືນມູນຄ່າຂອງຊັບນັ້ນ ພ້ອມທັງຄ່າໃຊ້ຈ່າຍຕ່າງໆ 
ຈາກນັ້ນເຈົ້າກຳມະສິດ ຈຶ່ງທວງເອົາຄ່າທົດແທນໄປນັ້ນ ນໍາຜູ້ມອບສັງຫາລິມະຊັບດັ່ງກ່າວ. 

ສຳລັບການຄອບຄອງຊັບສິ່ງຂອງທີ່ໄດ້ມາຢ່າງຜິດກົດໝາຍດ້ວຍຄວາມບໍ່ບໍລິສຸດໃຈ ແມ່ນຜູ້ຄອບຄອງ
ຮູ້ ຫຼື ອາດຈະຮູ້ໄດ້ວ່າຊັບສິ່ງຂອງທ່ີຕົນຄອບຄອງນັ້ນ ຍັງເປັນກຳມະສິດຂອງບຸກຄົນອື່ນຢູ່.ໃນກໍລະນີນີ້ ຊັບ
ສິ່ງຂອງທັງໝົດນັ້ນຕ້ອງຖຶືກຍຶດ ຈາກຜູ້ຄອບຄອງ ແລ້ວສົ່ງໃຫ້ເຈົ້າຂອງກຳມະສິດຄືນ. ຜູ້ຄອບຄອງຈະຕໍ່ວ່າ
ເອົາການໃຊ້ແທນຄ່າເສຍຫາຍ ຈາກຜູ້ທີ່ໄດ້ມອບຊັບສິ່ງຂອງໃຫ້ໂດຍບໍ່ຖືກຕ້ອງນັ້ນກໍໄດ້ ແຕ່ບໍ່ມີສິດຮ້ອງຟ້ອງ
ຕໍ່ສານ. ນອກຈາກກົດໝາຍວ່າດ້ວຍ ກໍາມະສິດ ຈະຮັບຮູ້ການເປັນເຈົ້າຂອງຊັບສິ່ງຂອງ ດ້ວຍການຄອບຄອງ
ຊັບແລ້ວ, ກຳມະສິດຍັງໄດ້ຈາກການເຮັດສັນຍາ ເຊັ່ນ: ສັນຍາຊື້ຂາຍ, ສັນຍາຂາຍຝາກ ແລະ ໄດ້ຈາກການ
ສືບທອດມູນມໍຣະດົກ. ພ້ອມດຽວກັນນີ້ ໃນເມື່ອເຈົ້າກຳມະສິດຫາກຖືກບຸກຄົນອື່ນລະເມີດກຳມະສິດ ກົດ 
ໝາຍຍັງກຳນົດໃຫ້ຜູ້ກ່ຽວມີສິດຮ້ອງຟ້ອງຕໍ່ສານ ເພື່ອທວງເອົາຊັບສິ່ງຂອງນັ້ນຄືນ ດ້ວຍການນຳຫຼັກຖານມາ
ຢັ້ງຢືນ ຫຼື ມາພິສູດໃນຄຳຮ້ອງຟ້ອງຂອງຕົນ.

2. ການນຳໃຊ້ກົດໝາຍຂອງ ສປປ ລາວ ຕອບຄຳຖາມ
ແຜນວາດ 1:

ຄໍາຖາມທີ 1: ໃນກໍລະນີທີ ່ຄ ຮຽກຮ້ອງຕໍ ່ກ ວ່າໃຫ້ສົ່ງຄວາຍຄືນ, ກ ຕ້ອງສົ່ງຄືນ ຫຼື ບໍ່ ? ລູກ
ຄວາຍ ທີ່ເກີດມາ ຈະເປັນຂອງໃຜ ? 

ຕອບຄຳຖາມທີ 1:

 - ໃນກໍລະນີທີ ່ຄ ຮຽກຮ້ອງຕໍ ່ກ ວ່າໃຫ້ສົ່ງຄວາຍຄືນໃນການປົກປ້ອງກໍາມະສິດຂອງຕົນເອງ5.

ຄ ແມ່ນເຈົ້າກຳມະສິດເດີມ ມີສິດໃນການປົກປ້ອງກຳມະສິດຂອງຕົນໂດຍນຳໃຊ້ມາດຕະການທີ່ໄດ້
ກຳນົດໄວ້ໃນກົດໝາຍຕໍ່ບຸກຄົນທີ່ໄດ້ລະເມີດກ່ຽວກັບກຳມະສິດຂອງຕົນ ເພື່ອຟື້ນຟູສິດ ແລະ ຜົນປະໂຫຍດ
ທີ່ໄດ້ຖືກລະເມີດມານັ້ນຄືນ ດັ່ງນັ້ນ ຄ ມີສິດຮຽກຮ້ອງໃຫ້ ກ ສົ່ງຄວາຍແມ່ຄືນໂດຍບໍ່ມີພື້ນຖານທາງດ້ານ
ກົດໝາຍ6 ດັ່ງນັ້ນ ຄ ຍັງມີສິດທວງເອົາຄວາຍໂຕດັ່ງກ່າວຈາກ ກ. ຖ້າຫາກ ຄ ໄດ້ເສຍສິດຕາມທີ່ໄດ້ກໍານົດ
ໄວ້ໃນ ມາດຕາ 51 ຂອງປະມວນກົດໝາຍແພ່ງ ຄ ກໍຈະບໍ່ມີສິດຈະທວງເອົາຄວາຍໂຕດັ່ງກ່າວຄືນຈາກ ກ. 
ເນື່ອງຈາກ ຄ ໄດ້ເສຍສິດຕາມອາຍຸຄວາມເຖິງວ່າ ຄ ເປັນເຈົ້າກໍາມະສິດເດີມ ຕໍ່ກັບຄວາຍໂຕນັ້ນກໍຕາມ. 
ການຮຽກຮ້ອງເອົາຄວາຍຄືນຕາມຫຼັກການແລ້ວ ຄ ສາມາດທວງໄດ້ຕາມອາຍຸຄວາມຊຶ່ງກໍານົດໄວ7້.

ກ ຕ້ອງສົ່ງຄືນສອງກໍລະນີຄື: ກໍລະນ ີ ກ ຄອບຄອງສັດບໍ່ຖືກຕ້ອງດ້ວຍຄວາມບໍລິສຸດໃຈ ແລະ ກ 
ຄອບຄອງສັດບໍ່ຖືກຕ້ອງດ້ວຍຄວາມບໍ່ບໍລິສຸດໃຈ ລາຍລະອຽດ ມີດັ່ງນີ້:

ກ. ກໍລະນີ ກ ຄອບຄອງສັດໂດຍບໍ່ຖືກຕ້ອງດ້ວຍຄວາມບໍລິສຸດໃຈ 

ໃນກໍລະນີ ກ ຄອບຄອງສັດໂດຍບໍ່ຖືກຕ້ອງ ດ້ວຍຄວາມບໍລິສຸດໃຈຈາກ ຂ ໂດຍເຊື່ອໝັ້ນວ່າ ຄວາຍ
ໂຕນັ້ນແມ່ນກຳມະສິດຂອງ ຂ ແທ້, ເພາະໃນເວລາທີ່ ກ ຊື້ນັ້ນ ກໍຊື້ດ້ວຍລາຄາທີ່ເໝາະສົມຕາມທ້ອງຕະຫຼາດ 
ແລະ ພາຍ ຫຼັງຊື້ ກໍນຳໃຊ້ຄວາຍແມ່ຕົວນັ້ນຢ່າງເປີດເຜີຍ ໂດຍບໍ່ຄິດຢ້ານວ່າ ຈະມີໃຜມາທວງ ຫຼື ທັກທ້ວງເອົາ 
ເພາະ ກ ໝັ້ນໃຈວ່າ ຄວາຍແມ່ຕົວດັ່ງກ່າວຈະບໍ່ມີເຈົ້າກຳມະສິດຂອງບຸກຄົນອື່ນ8.

5 ມາດຕາ 333 ຂອງປະມວນກົດໝາຍແພ່ງ ການປົກປ້ອງກຳມະສິດ ກຳນົດວ່າ: ການປົກປ້ອງກຳມະສິດ ແມ່ນ ການນຳໃຊ້ມາດ
ຕະການທີ່ໄດ້ກຳນົດໄວ້ໃນກົດໝາຍ ຕໍ່ບຸກຄົນທີ່ໄດ້ລະເມີດກ່ຽວກັບກຳມະສິດຂອງບຸກຄົນອື່ນ ເພື່ອຟື້ນຟູສິດ ແລະ 
ຜົນປະໂຫຍດທີ່ໄດ້ລະເມີດນັ້ນ ຄືນໃຫ້ເຈົ້າກຳ ມະສິດ.

ມາດຕາ 334 ຂອງປະມວນກົດໝາຍແພ່ງ ການທວງເອົາຊັບສິ່ງຂອງຄືນ ກຳນົດວ່າ: ເຈົ້າກຳມະສິດ ມີສິດທວງເອົາຊັບສິ່ງຂອງຂອງ
ຕົນ ຄືນຈາກບຸກຄົນທີ່ຄອບຄອງ ໂດຍບ່ໍມີພື້ນຖານທາງດ້ານກົດໝາຍ. ສໍາລັບການທວງເອົາໝາກ ຜົນ, ຄ່າໃຊ້ຈ່າຍ, 
ຄ່າເສຍຫາຍ ຈາກການ ຄອບ ຄອງ ຊັບສິ່ງຂອງນັ້ນ ໃຫ້ປະຕິບັດຕາມທີ່ໄດ້ກຳນົດໄວ້ໃນມາດ ຕາ 241 ຫາ ມາດຕາ 244 ຂອງ
ປະມວນກົດໝາຍສະບັບນີ້. 

ມາດຕາ 335 ຂອງປະມວນກົດໝາຍແພ່ງ ການທວງໃຫ້ຮັບຮູ້ກຳມະສິດ ກຳນົດວ່າ: ເມື່ອຫາກມີບຸກຄົນໃດບຸກຄົນໜຶ່ງ ໄດ້ໂຕ້ແຍ່ງເອົາ
ສິດກ່ຽວກັບຊັບສິ່ງຂອງຂອງຕົນແລ້ວ ເຖິງວ່າສິດຄອບຄອງຊັບສິ່ງຂອງນັ້ນ ຍັງບໍ່ທັນໄດ້ຖືກລະເມີດກໍຕາມ, ເຈົ້າກຳມະສິດ 
ກໍມີສິດຮ້ອງຟ້ອງຕໍ່ສານ ເພື່ອໃຫ້ຮັບຮູ້ສິດກ່ຽວກັບຊັບສິ່ງຂອງຂອງຕົນນັ້ນ.

6 ມາດຕາ 334 ຂອງປະມວນກົດໝາຍແພ່ງ ການທວງເອົາຊັບສິ່ງຂອງຄືນ ກຳນົດວ່າ: ເຈົ້າກຳມະສິດ ມີສິດທວງເອົາຊັບສິ່ງຂອງ
ຂອງຕົນ ຄືນຈາກບຸກຄົນທີ່ຄອບຄອງ ໂດຍບໍ່ມີພື້ນຖານທາງດ້ານກົດໝາຍ. ສໍາລັບການທວງເອົາໝາກ ຜົນ, ຄ່າໃຊ້ຈ່າຍ, 
ຄ່າເສຍຫາຍ ຈາກການ ຄອບ ຄອງ ຊັບສິ່ງຂອງນັ້ນ ໃຫ້ປະຕິບັດຕາມທີ່ໄດ້ກຳນົດໄວ້ໃນມາດ ຕາ 241 ຫາ ມາດຕາ 244 ຂອງ
ປະມວນກົດໝາຍສະບັບນີ້. 

7 ມາດຕາ 51 ຂອງປະມວນກົດໝາຍແພ່ງ ອາຍຸຄວາມໄດ້ສິດ ກຳນົດວ່າ: ອາຍຸຄວາມໄດ້ສິດ ແມ່ນ ສາ ເຫດ ຂອງ ການໄດ້ສິດຂອງ
ຜູ້ໃດໜຶ່ງຕໍ່ຊັບ ດ້ວຍການຄອບຄອງ ແລະ ນຳໃຊ້ຊັບຂອງຜູ້ອື່ນດ້ວຍຄວາມບໍລິສຸດໃຈ, ຢ່າງເປີດເຜີຍ, ຕໍ່ເນື່ອງ ແລະ 
ສະຫງົບ ຄືກັນກັບຕົນເອງເປັນເຈົ້າຂອງ ເປັນ ເວ ລາ ຊາວ ປີ ສຳລັບອະສັງຫາລິມະຊັບ, ຫ້າ ປີ ສຳລັບສັງຫາລິມະຊັບ. 

8 ມາດຕາ 237 ວັກ 1 ຂອງປະມວນກົດໝາຍແພ່ງການຄອບຄອງ   ດ້ວຍຄວາມບໍລິສຸດໃຈ ແລະ ບໍ່ບໍລິສຸດໃຈ ກຳນົດວ່າ: ການ 
ຄອບຄອງດ້ວຍຄວາມບໍລິສຸດໃຈ  ແມ່ນ ການຄອບຄອງ  ໂດຍ ບໍ່ຮູ້ ວ່າ ຊັບສິ່ງຂອງທີ່ຕົນ ຄອບຄອງຢູ່ນັ້ນ ຍັງເປັນກໍາມະສິດ
ຂອງບຸກຄົນອື່ນ ຊຶ່ງສັນນິຖານໄດ້ຈາກການນໍາໃຊ້ຊັບສິ່ງຂອງຢ່າງ ເປີດ ເຜີຍ, ສະ ຫງົບ ແລະ ຕໍ່ເນື່ອງ. 

ໃນກໍລະນີ ກ ຄອບຄອງສັດໂດຍບໍ່ຖືກຕ້ອງ ດ້ວຍຄວາມບໍ່ບໍລິສຸດໃຈຈາກ ຂ ໂດຍເຊື່ອໝັ້ນວ່າ ຄວາຍ
ໂຕດັ່ງກ່າວບໍ່ແມ່ນກຳມະສິດຂອງ ຂ ແທ້, ເພາະໃນເວລາທີ່ ກ ຊື້ນັ້ນ ກໍຊື້ດ້ວຍລາຄາທີ່ບໍ່ເໝາະສົມຕາມທ້ອງ
ຕະຫຼາດ ແລະ ພາຍຫຼັງຊື້ ກໍນຳໃຊ້ຄວາຍແມ່ຕົວນັ້ນຍັງປິດລັບ, ບໍ່ຕໍ່ເນື່ອງ ໂດຍຄິດຢ້ານວ່າ ຈະມີໃຜມາທວງ 
ຫຼື ທັກທ້ວງເອົາ ເພາະ ກ ໝັ້ນໃຈວ່າ ຄວາຍແມ່ຕົວດັ່ງກ່າວຍັງຈະມີເຈົ້າກໍາມະສິດຂອງບຸກຄົນອື່ນ9.

 - ກ ຕ້ອງສົ່ງຄວາຍຄືນ ຫຼື ບໍ່ ?

1). ກ ຕ້ອງສົ່ງຄວາຍທີ່ຕົນຄອບຄອງບໍ່ຖືກຕ້ອງດ້ວຍຄວາມບໍລິສຸດໃຈ ຄືນໃຫ້ ຄ, ແຕ ່ຄ ຕ້ອງໄດ້
ທົດແທນຄືນມູນຄ່າຂອງສັດນັ້ນ ພ້ອມທັງຄ່າໃຊ້ຈ່າຍຕ່າງໆຄືນ ຕາມການຮ້ອງຂໍຂອງ ກ. ຄ ຕ້ອງ
ຮຽກຮ້ອງເອົາຄ່າໃຊ້ຈ່າຍຕ່າງໆທີ່ຈ່າຍໃຫ ້ກ ນໍາ ຂ 10.

2). ກ ຕ້ອງສົ່ງຄວາຍທີ່ຕົນຄອບຄອງບໍ່ຖືກຕ້ອງດ້ວຍຄວາມບໍ່ບໍລິສຸດໃຈ ຄືນໃຫ້ ຄ, ກ ຮຽກຮ້ອງ
ຕໍ່ວ່າເອົາມູນຄ່າຂອງສັດ ພ້ອມທັງຄ່າໃຊ້ຈ່າຍຕ່າງໆ ຈາກ ຂ11.

 - ລູກຄວາຍທີ່ເກີດມາຈະເປັນຂອງໃຜ12. 

1). ຖ້າຫາກວ່າ ກ ຄອບຄອງສັດບໍ່ຖືກຕ້ອງດ້ວຍຄວາມບໍລິສຸດໃຈ, ຈະບໍ່ສົ່ງລູກຄວາຍທີ່ເກີດມາໃນ
ເວລາ ກ ເປັນຜູ້ຄຸ້ມຄອງ13.

2). ຖ້າຫາກວ່າ ກ ຄອບຄອງສັດບໍ່ຖືກຕ້ອງດ້ວຍຄວາມບໍ່ບໍລິສຸດໃຈ, ຕ້ອງສົ່ງລູກຄວາຍທີ່ເກີດມາໃນ

9 ມາດຕາ 237 ວັກ 2 ຂອງປະມວນກົດໝາຍແພ່ງ ການຄອບຄອງ   ດ້ວຍຄວາມບໍລິສຸດໃຈ ແລະ ບໍ່ບໍລິສຸດໃຈ ກຳນົດວ່າ: ການ 
ຄອບຄອງດ້ວຍຄວາມບໍ່ບໍລິສຸດໃຈ  ແມ່ນ ການຄອບຄອງ  ໂດຍ ຮູ້ ຫຼື ຄວນ ຮູ້ ວ່າ  ຊັບສິ່ງຂອງທີ່ຕົນ ຄອບຄອງຢູ່ນັ້ນ ຍັງເປັນ
ກໍາມະສິດຂອງບຸກຄົນອື່ນ ຊຶ່ງສັນນິຖານໄດ້ຈາກການນໍາໃຊ້ບໍ່ສະຫງົບ, ຢ່າງ ປິດ ລັບ ແລະ ບໍ່ຕໍ່ເນື່ອງ.

10 ມາດຕາ 243 ວັກ 1 ຂອງປະມວນກົດໝາຍແພ່ງ ການສົ່ງຄືນຊັບສິ່ງຂອງທີ່ຄອບຄອງໂດຍບໍ່ຖືກຕ້ອງ ກຳນົດວ່າ: ຜູ້ຄອບຄອງ
ສັງຫາລິມະຊັບໂດຍບໍ່ຖືກຕ້ອງ  ດ້ວຍຄວາມ ບໍ ລິ ສຸດ ໃຈ ຕ້ອງສົ່ງສັງຫາລິມະຊັບທີ່ຕົນໄດ້ຄອບຄອງນັ້ນ ໃຫ້ ເຈົ້າ ກຳ ມະ ສິດ   
ຖ້າຜູ້ກ່ຽວຫາກ ໄດ້ ທວງ ເອົາ  ຄືນ. ແຕ່ເຈົ້າ ກຳ ມະ ສິດ   ຕ້ອງໄດ້ ທົດ ແທນຄືນມູນຄ່າຂອງຊັບນັ້ນ ພ້ອມທັງຄ່າໃຊ້ຈ່າຍຕ່າງໆ 
ຈາກນັ້ນເຈົ້າກຳມະສິດ ຈຶ່ງທວງເອົາຄ່າທົດແທນໄປນັ້ນ ນໍາຜູ້ມອບສັງຫາລິມະຊັບດັ່ງກ່າວ. 

11 ມາດຕາ 243 ວັກ 4ຂອງປະມວນກົດໝາຍແພ່ງ ການສົ່ງຄືນຊັບສິ່ງຂອງທີ່ຄອບຄອງໂດຍບໍ່ຖືກຕ້ອງ ກຳນົດວ່າ: ຜູ້ ຄອບ ຄອງໂດຍ
ບໍ່ຖືກຕ້ອງ ດ້ວຍ ຄວາມບໍ່ ບໍ ລິ ສຸດ ໃຈ  ຕ້ອງສ່ົງຊັບ ສິ່ ງຂອງ ທັງ ໝົດ ນັ້ນຄືນໃຫ້ ເຈົ້າ ກຳ ມະ ສິດ . ຜູ້ ຄອບ ຄອງດັ່ງກ່າວ  ຈະ ຕໍ່ ວ່າ 
ເອົາ ການ ໃຊ້ ແທນ ຄ່າ ເສຍຫາຍ  ຈາກ ຜູ້ ທີ່ ໄດ້ ມອບ ຊັບ ສິ່ງຂອງໃຫ້ ຕົນ ໂດຍ ບໍ່ ຖືກ ຕ້ອງ ນັ້ນ ກໍ ໄດ້ ແຕ່ ບໍ່ ມີ ສິດ ຮ້ອງ ຟ້ອງ ຕໍ່ ສານ.

12 ມາດຕາ 241 ຂອງປະມວນກົດໝາຍແພ່ງໝາກ ຜົນທີ່ເກີດຈາກຊັບສິ່ງຂອງ  ທີ່ ຄອບ ຄອງ ໂດຍບໍ່ຖືກຕ້ອງ ກຳນົດວ່າ:  ຜູ້ ຄອບ ຄອງ
ໂດຍບໍ່ຖືກຕ້ອງ ດ້ວຍ ຄວາມ ບໍ ລິ ສຸດ ໃຈ ຈະ ບໍ່  ສົ່ງໝາກ ຜົນທີ່ເກີດຈາກຊັບສິ່ງຂອງ ໃຫ້ ເຈົ້າ ກຳ ມະ ສິດ ແຕ່ ຢ່າງ ໃດ, ເວັ້ນເສຍ
ແຕ່ໝາກຜົນທີ່ເກີດຈາກ ຊັບສິ່ງຂອງ  ຂອງ ລັດ ຫຼື ລວມ ໝູ່ ນັ້ນ ຕ້ອງສົ່ງຄືນທັງໝົດ. 

ສ່ວນໝາກ ຜົນ ທີ່ ເກີດ ຈາກຊັບສິ່ງຂອງ ທີ່ຢູ່ ໃນ ການ ຄອບ ຄອງ ຂອງ ບຸກ ຄົນ ໃດ  ໜຶ່ງ ໂດຍບໍ່ຖືກຕ້ອງ ດ້ວຍຄວາມບໍ່ ບໍ ລິ 
ສຸດ ໃຈນັ້ນ  ຈະ ໄດ້ ສົ່ງ ຄືນ ໃຫ້ ເຈົ້າ ກຳ ມະ ສິດ ທັງໝົດ ລວມທັງ ໝາກຜົນ ທີ່ ເກີດ ຈາກການ ນຳ ໃຊ້  ຊັບ ສິ່ງ ຂອງ ດັ່ງກ່າວ. ໃນກໍ ລະ 
ນີ ທີ່ ຜູ້ຄອບຄອງ  ຫາກ ໄດ້ ເອົາ ໝາກ ຜົນ ນັ້ນ ໄປ ນຳ ໃຊ້, ຂາຍ ແລະ ອື່ນໆ ທີ່ກໍ່ໃຫ້ເກີດຄວາມເສຍຫາຍແກ່ເຈົ້າກຳມະສິດ ຜູ້ 
ກ່ຽວ ກໍ ຈະ ໄດ້ ໃຊ້ ແທນ ຄ່າ ເສຍ ຫາຍ ຫຼື ມູນ ຄ່າ ຂອງ ໝາກ ຜົນ ນັ້ນ ໃຫ້ ເຈົ້າ ກຳ ມະ ສິດ.

13 ມາດຕາ 241 ວັກ 1 ຂອງປະມວນກົດໝາຍແພ່ງ ໝາກ ຜົນທີ່ເກີດຈາກຊັບສິ່ງຂອງ  ທີ່ ຄອບ ຄອງ ໂດຍບໍ່ຖືກຕ້ອງ ກຳນົດວ່າ:  ຜູ້ ຄອບ 
ຄອງໂດຍບໍ່ຖືກຕ້ອງ ດ້ວຍ ຄວາມ ບໍ ລິ ສຸດ ໃຈ ຈະ ບໍ່  ສົ່ງໝາກ ຜົນທີ່ເກີດຈາກຊັບສິ່ງຂອງ ໃຫ້ ເຈົ້າ ກຳ ມະ ສິດ ແຕ່ ຢ່າງ ໃດ, ເວັ້ນ
ເສຍແຕ່ໝາກຜົນທີ່ເກີດຈາກ ຊັບສິ່ງຂອງ  ຂອງ ລັດ ຫຼື ລວມ ໝູ່ ນັ້ນ ຕ້ອງສົ່ງຄືນທັງໝົດ. 

ຄໍາຖາມ 2 ກຳມະສິດ ແລະ ໝາກຜົນ



ເວລາ ກ ເປັນຜູ້ຄຸ້ມຄອງໃຫ້ ຄ14.

ຂ. ກໍລະນີ ກ ຊື້ຄວາຍແມ່ທີ່ລັກມາ (ຜິດກົດໝາຍ) ດ້ວຍຄວາມບໍ່ບໍລິສຸດໃຈ

ກ ໄດ້ຊື້ຄວາຍແມ່ຈາກ ຂ ໂດຍຮູ້ດີວ່າ ຄວາຍນັ້ນບໍ່ແມ່ນກຳມະສິດຂອງ ຂ ແລະ ຮູ້ວ່າ ຄວາຍນັ້ນ ຂ 
ລັກມາຂາຍ ແຕ່ກໍຍັງຈົງໃຈຊື້ເອົາຄວາຍໂຕນັ້ນ ຫຼ ືກ ຄິດບໍ່ເຖິງວ່າ ຄວາຍໂຕນັ້ນ ແມ່ນ ຂ ລັກມາ, ແຕ່ສັງເກດ
ລາຄາທີ ່ ກ ຊື້ ພັດຖືກກວ່າລາຄາຕາມທ້ອງຕະຫຼາດທົ່ວໄປ ເຊິ່ງ ກ ຄວນຈະຮູ້ວ່າ ຄວາຍໂຕນັ້ນມີພິລຸດ ຫຼື 
ໜ້າສົງໄສວ່າ ບໍ່ແມ່ນຄວາຍຂອງ ຂ. ອີງຕາມປະມວນກົດ ໝາຍແພ່ງ ເຫັນວ່າ ກ ເປັນຜູ້ຊື້ຊັບສິ່ງຂອງ ດ້ວຍ
ຄວາມບໍ່ບໍລິສຸດໃຈ ແລະ ເປັນຜູ້ຄອບຄອງຊັບສິ່ງຂອງຢ່າງຜິດກົດໝາຍດ້ວຍຄວາມບໍ່ບໍລິສຸດໃຈ. ດັ່ງນັ້ນ, ຄ 
ເຈົ້າຂອງຊັບເດີມມີສິດເອົາຄວາຍຈາກ ກ ຄືນ ໂດຍບໍ່ມີການທົດແທນຄ່າຄວາຍແຕ່ຢ່າງໃດ, ສ່ວນ ກ ຜູ້ຊື້ຈະ
ຕໍ່ວ່າເອົາເງິນທີ່ຊື້ຄວາຍນັ້ນຄືນນໍາ ຂ ຊຶ່ງເປັນຜູ້ຂາຍຄວາຍທີ່ລັກມາ (ຜິດກົດໝາຍ) ກໍໄດ້ແຕ່ບໍ່ມີສິດຮ້ອງຟ້ອງ
ຕໍ່ສານ ເພາະວ່າເປັນການຊື້ຊັບຜິດກົດໝາຍເຊິ່ງຜູ້ກ່ຽວຮູ້ ແລະ ຄວນຮູ້. ດັ່ງນັ້ນ, ກົດໝາຍຈຶ່ງບໍ່ປົກປ້ອງຜູ້ທີ່
ຊື້ຂາຍຊັບຜິດກົດໝາຍດ້ວຍຄວາມບໍ່ບໍລິສຸດໃຈ. ພ້ອມດຽວກັນນັ້ນ, ລູກຄວາຍທີ່ເກີດມາ ບໍ່ວ່າໃນກໍລະນີໃດ
ກໍຕາມ ກ ຕ້ອງສົ່ງຄືນໃຫ້ແກ ່ຄ ຫຼື ບໍ່? ອີງຕາມ ປະມວນກົດໝາຍແພ່ງ ໝາກຜົນ ຫຼື ລາຍໄດ້ທີ່ເກີດຈາກແມ່
ຄວາຍເປັນຕົ້ນ ແມ່ນລູກຄວາຍ, ກ ຕ້ອງສົ່ງຄືນໃຫ້ແກ ່ຄ ທັງໝົດອີກດ້ວຍ.

ໃນກໍລະນີຄວາຍໄດ້ກໍ່ຄວາມເສຍຫາຍ ຫຼື ເກີດຄວາມເສຍຫາຍຕໍ່ຄວາຍ (ຕາຍ), ກໍລະນີນີ ້ ກ 
ຜູ້ຄອບຄອງຈະຕ້ອງຮັບຜິດຊອບຕໍ່ຄວາມເສຍຫາຍທີ່ເກີດຂຶ້ນ ບໍ່ວ່າຈະມີການຮັກສາ ແລະ ລ້ຽງດູເປັນຢ່າງດີ 
ຫຼື ບໍ່ກໍຕາມ.

ຄຳຖາມ 2: ນອກຈາກການຮຽກຮ້ອງໃຫ ້ກ ສົ່ງຄວາຍຄືນແລ້ວ, ຄ ຍັງສາມາດຮຽກຮ້ອງໃຫ ້ກ ສົ່ງໝາກ
ຜົນຂອງການນຳໃຊ້ ນັບແຕ່ມື້ໄດ້ຮັບມອບຄວາຍຈາກ ຂ ຈົນຮອດເວລາສົ່ງຄືນ ໃຫ ້ຄ ໄດ້ບໍ່?

ແຜນວາດ 2

14 ມາດຕາ 241 ວັກ 2 ຂອງປະມວນກົດໝາຍແພ່ງ ໝາກ ຜົນທີ່ເກີດຈາກຊັບສິ່ງຂອງ  ທີ່ ຄອບ ຄອງ ໂດຍບໍ່ຖືກຕ້ອງ ກຳນົດວ່າ: ສ່ວນ
ໝາກ ຜົນ ທີ່ ເກີດ ຈາກ ຊັບສິ່ງຂອງ ທີ່ຢູ່ ໃນ ການ ຄອບ ຄອງ ຂອງ ບຸກ ຄົນ ໃດ  ໜຶ່ງ ໂດຍບໍ່ຖືກຕ້ອງ ດ້ວຍຄວາມບໍ່ ບໍ ລິ ສຸດ ໃຈ
ນັ້ນ  ຈະ ໄດ້ ສົ່ງ ຄືນ ໃຫ້ ເຈົ້າ ກຳ ມະ ສິດ ທັງໝົດ ລວມທັງ ໝາກຜົນ ທີ່ ເກີດ ຈາກການ ນຳ ໃຊ້  ຊັບ ສິ່ງ ຂອງ ດັ່ງກ່າວ. ໃນກໍ ລະ ນີ ທີ່ 
ຜູ້ຄອບຄອງ  ຫາກ ໄດ້ ເອົາ ໝາກ ຜົນ ນັ້ນ ໄປ ນຳ ໃຊ້, ຂາຍ ແລະ ອື່ນໆ ທີ່ກໍໃຫ້ເກີດຄວາມເສຍຫາຍແກ່ເຈົ້າກຳມະສິດ ຜູ້ ກ່ຽວ 
ກໍ ຈະ ໄດ້ ໃຊ້ ແທນ ຄ່າ ເສຍ ຫາຍ ຫຼື ມູນ ຄ່າ ຂອງ ໝາກ ຜົນ ນັ້ນ ໃຫ້ ເຈົ້າ ກຳ ມະ ສິດ.

ຕໍ່ກັບ ຄຳຖາມທີ 2 ນອກຈາກ ຄ ຮຽກຮ້ອງໃຫ ້ກ ສົ່ງຄວາຍຄືນແລ້ວ, ຄ ຍັງສາມາດຮຽກຮ້ອງໃຫ້
ສົ່ງ ໝາກຜົນຂອງການນຳໃຊ້ນັບແຕ່ມື້ໄດ້ຮັບຄວາຍຈາກ ຂ ຈົນຮອດເວລາສົ່ງຄືນ ຄ ປະເດັນນີ້ ສາມາດພິຈາ 
ລະນາເປັນສອງກໍລະນີຄື:

ກ. ກໍລະນີ ກ ມີຄວາມບໍລິສຸດໃຈ.

ຖ້າ ກ ຊື້ ຫຼື ຄອບຄອງຄວາຍແມ່ດ້ວຍຄວາມບໍລິສຸດໃຈ, ຄ ບໍ່ມີສິດຮຽກຮ້ອງໃຫ ້ກ ສົ່ງໝາກຜົນ 
ຫຼື ລາຍໄດ້ໃນການນຳໃຊ້ຄວາຍນັບແຕ່ມື ້ກ ໄດ້ຊື້ ຫຼື ຄອບຄອງຄວາຍຈາກ ຂ ຈົນຮອດເວລາສົ່ງຄວາຍຄືນ 
ໃຫ້ ຄ15.

ຂ. ກໍລະນີ ກ ບໍ່ມີຄວາມບໍລິສຸດໃຈ.

ຖ້າ ກ ຊື້ ຫຼື ຄອບຄອງຄວາຍແມ່ ດ້ວຍຄວາມບໍ່ບໍລິສຸດໃຈ, ຄ ສາມາດຮຽກຮ້ອງໃຫ ້ກ ສົ່ງໝາກຜົນ 
ຫຼື ລາຍໄດ້ໃນການນຳໃຊ້ນັບແຕ່ມື້ທ່ີ ກ ໄດ້ຊື້ ຫຼື ຄອບຄອງຄວາຍຈາກ ຂ ຈົນຮອດເວລາສົ່ງຄວາຍຄືນໃຫ້ ຄ. 
ຕົວຢ່າງ: ກ ໄດ້ເອົາຄວາຍແມ່ໂຕດັ່ງກ່າວ ໃຫ ້ງ ເຊົ່າກຳນົດເວລາເຈັດວັນ ໃນລາຄາ 50.000 ກີບ (ຫ້າສິບພັນ
ກີບ) ຕໍ່ວັນ ໃນກໍລະນີນີ ້ຄ ສາມາດຮຽກຮ້ອງໃຫ ້ກ ສົ່ງລາຍໄດ້ທີ່ໄດ້ຈາກຄ່າເຊົ່າຄວາຍ ຈຳນວນ 350.000 
ກີບ (ສາມແສນຫ້າສິບພັນກີບ) ໃຫ້ຕົນ16. 

ແນວໃດກໍຕາມ ບັນຫາມີຢູ່ວ່າ ການເລີ່ມຄິດໄລ່ໝາກຜົນ ຫຼື ລາຍໄດ້ນັ້ນຄວນຈະເລີ່ມຈາກເວລາ
ໃດ, ເລີ່ມຈາກຊັບສິ່ງຂອງນັ້ນເກີດໝາກຜົນ ຫຼື ເລີ່ມແຕ່ໝາກຜົນນັ້ນສາມາດນຳໃຊ້ໄດ້ເຊັ່ນ: ຄວາຍຖືພາ ກໍ
ໃຫ້ຄິດໄລ່ແຕ່ມື້ຖືພາ ຫຼື ມື້ລູກຄວາຍເກີດອອກມາ. ຖ້າໝາກຜົນຫາກເປັນຊັບສິ່ງຂອງປະເພດອື່ນຊຶ່ງບໍ່ແມ່ນ
ຄວາຍ ຈະເລີ່ມນັບເວລາໃດ. ປະເດັນນີ້ ປະມວນກົດໝາຍແພ່ງ ມາດຕາ 230 ໄດ້ກໍານົດ ກ່ຽວກັບເລື່ອງນີ້ 
ດັ່ງລຸ່ມນີ້: 

ໝາກຜົນ ແມ່ນຜົນໄດ້ຮັບຈາກຊັບສິ່ງຂອງ ໂດຍທຳມະຊາດ ແລະ ໂດຍກົດໝາຍ.
ໝາກຜົນໂດຍທຳມະຊາດ ແມ່ນຜົນທີ່ເກີດຈາກຊັບສິ່ງຂອງໂດຍທຳມະຊາດ ເຊັ່ນ: ຜົນລະປູກໝາກ

ໄມ້, ລູກສັດ, ຂົນສັດ.

15  ມາດຕາ 241 ຂອງ ປະມວນ ກົດ ໝາຍ ແພ່ງຂອງປະມວນກົດໝາຍແພ່ງໝາກ ຜົນທີ່ເກີດຈາກຊັບສິ່ງຂອງ  ທີ່ ຄອບ ຄອງ ໂດຍບໍ່ຖືກຕ້ອງ  
ກຳນົດວ່າ:  ຜູ້ ຄອບ ຄອງໂດຍບໍ່ຖືກຕ້ອງ ດ້ວຍ ຄວາມ ບໍ ລິ ສຸດ ໃຈ ຈະ ບໍ່  ສົ່ງໝາກ ຜົນທີ່ເກີດຈາກຊັບສິ່ງຂອງ ໃຫ້ ເຈົ້າ ກຳ ມະ ສິດ 
ແຕ່ ຢ່າງ ໃດ, ເວັ້ນເສຍແຕ່ໝາກຜົນທີ່ເກີດຈາກ ຊັບສິ່ງຂອງ  ຂອງ ລັດ ຫຼື ລວມ ໝູ່ ນັ້ນ ຕ້ອງສົ່ງຄືນທັງໝົດ. 

ສ່ວນໝາກ ຜົນ ທີ່ ເກີດ ຈາກຊັບສິ່ງຂອງ ທີ່ຢູ່ ໃນ ການ ຄອບ ຄອງ ຂອງ ບຸກ ຄົນ ໃດ  ໜຶ່ງ ໂດຍບໍ່ຖືກຕ້ອງ ດ້ວຍຄວາມບໍ່ ບໍ ລິ 
ສຸດ ໃຈນັ້ນ  ຈະ ໄດ້ ສົ່ງ ຄືນ ໃຫ້ ເຈົ້າ ກຳ ມະ ສິດ ທັງໝົດ ລວມທັງ ໝາກຜົນ ທີ່ ເກີດ ຈາກການ ນຳ ໃຊ້  ຊັບ ສິ່ງ ຂອງ ດັ່ງກ່າວ. ໃນກໍ ລະ 
ນີ ທີ່ ຜູ້ຄອບຄອງ  ຫາກ ໄດ້ ເອົາ ໝາກ ຜົນ ນັ້ນ ໄປ ນຳ ໃຊ້, ຂາຍ ແລະ ອື່ນໆ ທີ່ກໍ່ໃຫ້ເກີດຄວາມເສຍຫາຍແກ່ເຈົ້າກຳມະສິດ ຜູ້ 
ກ່ຽວ ກໍ ຈະ ໄດ້ ໃຊ້ ແທນ ຄ່າ ເສຍ ຫາຍ ຫຼື ມູນ ຄ່າ ຂອງ ໝາກ ຜົນ ນັ້ນ ໃຫ້ ເຈົ້າ ກຳ ມະ ສິດ.

16 ມາດຕາ 241 ປະມວນກົດໝາຍແພ່ງຂອງປະມວນກົດໝາຍແພ່ງໝາກ ຜົນທີ່ເກີດຈາກຊັບສິ່ງຂອງ  ທີ່ ຄອບ ຄອງ ໂດຍບໍ່ຖືກຕ້ອງ 
ກຳນົດວ່າ:  ຜູ້ ຄອບ ຄອງໂດຍບໍ່ຖືກຕ້ອງ ດ້ວຍ ຄວາມ ບໍ ລິ ສຸດ ໃຈ ຈະ ບໍ່  ສົ່ງໝາກ ຜົນທີ່ເກີດຈາກຊັບສິ່ງຂອງ ໃຫ້ ເຈົ້າ ກຳ ມະ 
ສິດ ແຕ່ ຢ່າງ ໃດ, ເວັ້ນເສຍແຕ່ໝາກຜົນທີ່ເກີດຈາກ ຊັບສິ່ງຂອງ  ຂອງ ລັດ ຫຼື ລວມ ໝູ່ ນັ້ນ ຕ້ອງສົ່ງຄືນທັງໝົດ. 

ສ່ວນໝາກ ຜົນ ທີ່ ເກີດ ຈາກຊັບສິ່ງຂອງ ທີ່ຢູ່ ໃນ ການ ຄອບ ຄອງ ຂອງ ບຸກ ຄົນ ໃດ  ໜຶ່ງ ໂດຍບໍ່ຖືກຕ້ອງ ດ້ວຍຄວາມບໍ່ ບໍ ລິ 
ສຸດ ໃຈນັ້ນ  ຈະ ໄດ້ ສົ່ງ ຄືນ ໃຫ້ ເຈົ້າ ກຳ ມະ ສິດ ທັງໝົດ ລວມທັງ ໝາກຜົນ ທີ່ ເກີດ ຈາກການ ນຳ ໃຊ້  ຊັບ ສິ່ງ ຂອງ ດັ່ງກ່າວ. ໃນກໍ ລະ 
ນີ ທີ່ ຜູ້ຄອບຄອງ  ຫາກ ໄດ້ ເອົາ ໝາກ ຜົນ ນັ້ນ ໄປ ນຳ ໃຊ້, ຂາຍ ແລະ ອື່ນໆ ທີ່ກ່ໍໃຫ້ເກີດຄວາມເສຍຫາຍແກ່ເຈົ້າກຳມະສິດ ຜູ້ 
ກ່ຽວ ກໍ ຈະ ໄດ້ ໃຊ້ ແທນ ຄ່າ ເສຍ ຫາຍ ຫຼື ມູນ ຄ່າ ຂອງ ໝາກ ຜົນ ນັ້ນ ໃຫ້ ເຈົ້າ ກຳ ມະ ສິດ. 

ໝາກຜົນໂດຍກົດໝາຍ ແມ່ນລາຍໄດ້ຈາກການໃຫ້ເຊົ່າ ຫຼື ໃຊ້ຊັບສິ່ງຂອງ, ດອກເບ້ຍ, ເງິນປັນຜົນ.

 - ມາດຕາ 241 ປະມວນກົດໝາຍແພ່ງ ໝາກຜົນທີ່ເກີດຈາກຊັບສິ່ງຂອງ ທີ່ຄອບຄອງໂດຍບໍ່ຖືກຕ້ອງ 

ຜູ້ຄອບຄອງໂດຍບໍ່ຖືກຕ້ອງ ດ້ວຍຄວາມບໍລິສຸດໃຈ ຈະບໍ່ສົ່ງໝາກຜົນທ່ີເກີດຈາກຊັບສິ່ງຂອງໃຫ້ເຈົ້າ 
ຂອງກຳມະສິດແຕ່ຢ່າງໃດ, ເວັ້ນເສຍແຕ່ໝາກຜົນທີ່ເກີດຈາກຊັບສິນຂອງລັດ ຫຼື ລວມໝູ່ນັ້ນ ຕ້ອງສົ່ງຄືນ
ທັງໝົດ.

ສ່ວນໝາກຜົນທີ່ເກີດຈາກຊັບສິ່ງຂອງ ທີ່ຢູ່ໃນການຄອບຄອງຂອງບຸກຄົນໃດໜຶ່ງ ໂດບບໍ່ຖືກຕ້ອງ
ດ້ວຍຄວາມບໍລິສຸດໃຈນັ້ນ ຈະໄດ້ສ່ົງຄືນໃຫ້ເຈົ້າຂອງກຳມະສິດທັງໝົດ ລວມທັງໝາກຜົນທີ່ເກີດຈາກການນຳ
ໃຊ້ຊັບສິ່ງຂອງດັ່ງກ່າວ. ກໍລະນີທີ່ຜູ້ຄອບຄອງຫາກໄດ້ນຳເອົາໝາກຜົນນັ້ນໄປນຳໃຊ້, ຂາຍ ແລະ ອື່ນໆ ທີ່ກໍ
ໃຫ້ເກີດຄວາມເສຍຫາຍແກ່ເຈົ້າຂອງກຳມະສິດ ຜູ້ກ່ຽວກໍຈະໄດ້ໃຊ້ແທນຄ່າເສຍຫາຍ ຫຼື ມູນຄ່າຂອງໝາກຜົນ
ນັ້ນໃຫ້ເຈົ້າກຳມະສິດ.

 - ມາດຕາ 257 ຂອງປະມວນກົດໝາຍແພ່ງ ສິດໄດ້ຮັບໝາກຜົນ ກໍານົດວ່າ: ແມ່ນສິດຂອງເຈົ້າຂອງ
ກຳມະສິດ ຫຼື ບຸກຄົນອື່ນທີ່ບໍ່ແມ່ນເຈົ້າຂອງກຳມະສິດ ໃນການໄດ້ຮັບໝາກຜົນ ທີ່ເກີດຈາກຊັບ
ສິ່ງຂອງ ຫຼື ການນຳໃຊ້ຊັບສິ່ງຂອງ ຫຼື ທີ່ຕົນຄອບຄອງຢ່າງຖືກຕ້ອງຕາມກົດໝາຍ ຫຼື ສັນຍາ. 

ຄວາມແຕກຕ່າງລະຫວ່າງ ມາດຕາ 241 ແລະ ມາດຕາ 257 ມີດັ່ງນີ້:

ມາດຕາ 241 ຂອງປະມວນກົດໝາຍແພ່ງ ໝາກຜົນທີ່ເກີດຈາກຊັບສ່ິງຂອງທີ່ຄອບຄອງໂດຍບໍ່ຖືກ 
ຕ້ອງກໍານົດວ່າ: ເມື່ອບຸກຄົນໃດໜຶ່ງ ຄອບຄອງຊັບສິ່ງຂອງ ຂອງບຸກຄົນອື່ນໂດຍບໍ່ຖືກຕ້ອງ, ແຕ່ດ້ວຍຄວາມ 
ບໍລິສຸດໃຈ ໃນກໍລະນີນີ້ ໝາກຜົນທີ່ເກີດ ມາຈາກ ຊັບສິ່ງຂອງ ຈະບໍ່ໄດ້ສ່ົງຄືນໃຫ້ແກ່ເຈົ້າຂອງກຳມະສິດເດີມ.  
ຖ້າຫາກວ່າບຸກຄົນໃດໜຶ່ງຄອບຄອງຊັບຂອງບຸກຄົນ ອື່ນໂດຍບໍ່ຖືກຕ້ອງ ດ້ວຍຄວາມບໍ່ບໍລິສຸດໃຈ, ຊັບສິ່ງ 
ຂອງດັ່ງກ່າວ ຈະຕ້ອງໄດ້ສົ່ງຄືນເຈົ້າຂອງກຳມະສິດເດີມທັງໝົດ ລວມທັງໝາກຜົນທີເກີດຈາກຊັບດັ່ງກ່າວ.

ມາດຕາ 257 ຂອງປະມວນກົດໝາຍແພ່ງ ສິດໄດ້ຮັບໝາກຜົນ ກໍານົດວ່າ: ຖ້າຫາກວ່າ ບຸກຄົນໃດໜຶ່ງ 
ຄອບຄອງ ແລະ ນຳໃຊ້ຊັບຂອງຜູ້ອື່ນດ້ວຍຄວາມບໍລິສຸດໃຈ, ຢ່າງເປີດເຜີຍ, ຕໍ່ເນື່ອງ ແລະ ສະຫງົບຄືກັນກັບ
ຂອງຕົນເອງ ໝາກຜົນທີ່ເກີດ ຈາກຊັບດັ່ງກ່າວ ຜູ້ກ່ຽວຈະໄດ້ຮັບກຳມະສິດຕໍ່ໝາກຜົນດັ່ງກ່າວ ແລະ ການໄດ້
ກຳມະສິດແມ່ນເກີດຂຶ້ນນັບແຕ່ ເວລາ ໄດ້ມອບ ຫຼື ໄດ້ຮັບຊັບສິ່ງຂອງນັ້ນ.

ຄຳຖາມ 3: ຄ ຝາກຄວາຍໄວ້ນໍາ ຂ, ໃນກໍລະນີທີ ່ຂ ຂາຍຄວາຍໃນນາມເປັນຂອງຕົນເອງ ໃຫ້ ກ, 
ໃນເວລາ ຄ ຮຽກຮ້ອງໃຫ ້ກ ສົ່ງຄວາຍ ແລະ ລູກຄວາຍຄືນໃຫ້ນັ້ນຈະເປັນແນວໃດ ? 

ໃນກໍລະນີ ຄຳຖາມ 3 ນີ້ ແມ່ນເວົ້າກ່ຽວກັບການຊື້ຊັບສິ່ງຂອງທີ່ເອົາມາຂາຍ ຊຶ່ງໄດ້ມາຈາກການຮັບ
ຝາກຊັບສິ່ງຂອງໄວ້.ໃນກໍລະນີຕົວຢ່າງ ຄ ເປັນຜູ້ຝາກຄວາຍ, ຂ ເປັນຜູ້ຮັບຝາກຄວາຍ. ຖ້າຫາກ ຂ ຂາຍ
ຄວາຍ ໃຫ ້ກ ຊຶ່ງເຮັດໃຫ ້ກ ເຂົ້າໃຈວ່າ ແມ່ນຄວາຍຂອງ ຂ, ຖ້າເຈົ້າຂອງ ຄ ຮຽກຮ້ອງເອົາຄວາຍຄືນ ໃນ
ກໍລະນີນີ້ຈະເຮັດແນວໃດ? ຂ ສາມາດຮຽກຮ້ອງໃຫ ້ກ ສົ່ງຄວາຍ ແລະ ລູກຄວາຍຄືນໄດ້ບໍ່?

ສະເໜີພິຈາລະນາ ເປັນແຕ່ລະດ້ານດັ່ງນີ້:

ກ. ສາຍພົວພັນລະຫວ່າງ ຜູ້ຝາກ ແລະ ຜູ້ຮັບຝາກ ຂອງປະມວນກົດໝາຍກົດໝາຍແພ່ງ ມາດຕາ 

441 ສັນຍາຝາກຊັບສິ່ງຂອງ ກຳນົດວ່າ:

ສັນຍາຝາກຊັບສິ່ງຂອງ ແມ່ນການຕົກລົງຂອງຄູ່ສັນຍາ, ຊຶ່ງຜູ້ຝາກໄດ້ມອບຊັບໃຫ້ຜູ້ຮັບຝາກເພື່ອ
ປົກປັກຮັກສາ ແລະ ຜູ້ຮັບຝາກຕ້ອງສົ່ງຊັບສິ່ງຂອງດັ່ງກ່າວຄືນໃນສະພາບເດີມ ໃຫ້ຜູ້ຝາກ ເມື່ອຜູ້ກ່ຽວຫາກ
ທວງຖາມເອົາ. 

ໃນການຝາກຊັບສິ່ງຂອງນັ້ນ ອາດມີການຈ່າຍ ຫຼື ບໍ່ມີການຈ່າຍຄ່າຝາກກໍໄດ້ ແລ້ວແຕ່ຄູ່ສັນຍາຈະ
ຕົກລົງກັນ ຫຼື ຕາມລະບຽບການທີ່ກ່ຽວຂ້ອງ.

ປະມວນກົດໝາຍແພ່ງ ມາດຕາ 442 ສິດ ແລະ ພັນທະຂອງຜູ້ຮັບຝາກ ໄດ້ກຳນົດວ່າ: 

	ຜູ້ຮັບຝາກມີສິດດັ່ງນີ້:

1. ທວງເອົາຄ່າຝາກ ຖ້າຫາກມີການຕົກລົງ;

2. ທວງເອົາຄ່າໃຊ້ຈ່າຍເຂົ້າໃນການປົກປັກຮັກສາ, ຖ້າຜູ້ຝາກຫາກຊັກຊ້າໃນການມາຮັບເອົາຊັບສິ່ງ 
ຂອງທີ່ຝາກຄືນ.

	ຜູ້ຮັບຝາກມີພັນທະດັ່ງນີ້:

1. ປົກປັກຮັກສາບໍ່ໃຫ້ຊັບທີ່ຝາກນັ້ນຖືກເສຍຫາຍ, ເປ່ເພ ຫຼື ເສຍຄຸນນະພາບ;

2. ສົ່ງຊັບທີ່ຝາກນັ້ນຄືນໃຫ້ແກ່ຜູ້ຝາກໃນສະພາບເດີມ;

3. ເມື່ອຊັບທີ່ຝາກ ຫາກມີການເສຍຫາຍ, ເປ່ເພ ຫຼື ເສຍຄຸນນະພາບແລ້ວ ຜູ້ຮັບຝາກຕ້ອງຮັບຜິດ 
ຊອບຕໍ່ການເສຍຫາຍດັ່ງກ່າວ, ເວັ້ນເສຍແຕ່ການເສຍຫາຍນັ້ນຫາກເກີດຂຶ້ນຍ້ອນເຫດສຸດວິໄສ
ເທົ່ານັ້ນ;

4. ໃນກໍລະນີທີ່ມີເຫດການ ຫຼື ສະພາບການໃດໜຶ່ງ ທີ່ຈະກໍ່ຄວາມເສຍຫາຍແກ່ຊັບທີ່ຝາກນັ້ນ, 
ຜູ້ຮັບຝາກຕ້ອງແຈ້ງໃຫ້ຜູ້ຝາກຊາບໃນທັນທີ. ຖ້າຜູ້ຮັບຝາກ ຫາກບໍ່ແຈ້ງແລ້ວ ຜູ້ກ່ຽວກໍຈະ
ຮັບຜິດຊອບຕໍ່ຄວາມເສຍຫາຍທີ່ເກີດຂຶ້ນ.

ຜູ້ຮັບຝາກ ບໍ່ມີສິດນຳໃຊ້ຊັບທີ່ຝາກນັ້ນ ຫຼື ມອບຊັບສິ່ງຂອງດັ່ງກ່າວ ໃຫ້ຜູ້ອື່ນປົກປັກຮັກສາແທນ, ເວັ້ນ
ເສຍແຕ່ໄດ້ຮັບອະນຸຍາດຈາກຜູ້ຝາກເທົ່ານັ້ນ. ຖ້າຊັບສິ່ງຂອງທີ່ຝາກຫາກເກີດໝາກຜົນຢ່າງໃດໜຶ່ງຂຶ້ນ ໝາກ 
ຜົນທີ່ເກີດນັ້ນກໍຈະຕົກເປັນຂອງຜູ້ຝາກ.

ສະນັ້ນ ຜູ້ຮັບຝາກ ກໍຄື ຂ ມີພັນທະດັ່ງ ນີ້: 

1. ປົກປັກຮັກສາຊັບທີ່ນໍາມາຝາກໃຫ້ຢູ່ໃນສະພາບເດີມ, ບໍ່ໃຫ້ຕົກເຮ່ຍເສຍຫາຍ;

2. ສົ່ງຊັບສິ່ງຂອງທີ່ຝາກນັ້ນ ໃຫ້ຜູ້ຝາກ ຄ ໃນສະພາບເດີມ ເມື່ອ ຄ ທວງຖາມເອົາ, ໃນນີ້ລວມທັງ
ໝາກຜົນດ້ວຍ, ຖ້າວ່າເກີດໝາກຜົນຂຶ້ນໝາກຜົນກໍຈະເປັນຂອງຜູ້ຝາກ;

ຜູ້ຮັບຝາກ ມີສິດໄດ້ຮັບແຕ່ຄ່າປົກປັກຮັກສາ, ຄ່າທົດແທນ ແລະ ຄ່າບໍລິການໃນການຮັບຝາກຊັບ

ສິ່ງຂອງຕາມການຕົກລົງກັນຂອງຄູ່ສັນຍາ ຫຼື ຕາມລະບຽບການ.

ຂ. ສາຍພົວພັນລະຫວ່າງ ຜູ້ຮັບຝາກ ແລະ ຜູ້ຊື້, ສໍາລັບຜູ້ຊື້ ໃນກໍລະນີທີ່ຊື້ຊັບສິ່ງຂອງ ທີ່ຜູ້ຮັບຝາກນໍາ
ມາຂາຍໃຫ້ ສາມາດນຳໃຊ້ ປະມວນກົດໝາຍແພ່ງ ມາດຕາ 409 ການຊື້ຂາຍ ສັງຫາລິມະຊັບທີ່ໄດ້ມາໂດຍບໍ່
ຖືກຕ້ອງ ໄດ້ເຊັ່ນດຽວກັນ ໂດຍຕ້ອງພິຈາລະນາເປັນສອງກໍລະນີ ຄື: ກໍລະນີທີ່ຜູ້ຊື້ ມີຄວາມບໍລິສຸດໃຈ ຫຼື ບໍ່ມີ
ຄວາມບໍລິສຸດໃຈ.

 - ກໍລະນ ີກ ມີຄວາມບໍລິສຸດໃຈ ຖ້າ ກ ບໍລິສຸດໃຈ ໃຫ້ເບິ່ງຄືນຄໍາຕອບ ຂໍ້ (ກ) ຂອງຄໍາຖາມ 1 ຂ້າງ
ເທິງນີ້.

 - ກໍລະນ ີກ ບໍ່ມີຄວາມບໍລິສຸດໃຈ ຖ້າ ກ ບໍ່ບໍລິສຸດໃຈ ໃຫ້ເບິ່ງຄືນຄໍາຕອບ ຂໍ້ (ຂ) ຂອງຄໍາຖາມ 1 ຂ້າງ
ເທິງນີ້.

ຄ. ການນໍາໃຊ້ກົດໝາຍໃນພາກຕົວຈິງ

ໃນພາກປະຕິບັດຕົວຈິງ ຄ ສາມາດທວງໄດ້ 2 ວິທີຄື: ວິທີການທວງແບບທີ1: ຄ ສາມາດທວງຈາກ 
ຂ ໂດຍອີງຕາມປະມວນກົດໝາຍແພ່ງ ມາດຕາ 441 ສັນຍາຝາກຊັບສິ່ງຂອງ ແລະ ມາດຕາ 442 ສິດ ແລະ 
ພັນທະຂອງຜູ້ຮັບຝາກ, ສ່ວນຂັ້ນຕອນການທວງ ໃຫ້ປະຕິບັດຕາມຂໍ້ 1 ແລະ 2 ດັ່ງແຜນ ວາດລຸ່ມນີ້:

ແຜນວາດ 3

ວິທີການທວງແບບທີ 2: ຄ ສາມາດທວງ ກ ໂດຍກົງ ໂດຍອີງຕາມ ປະມວນກົດໝາຍແພ່ງ 
ມາດຕາ 409 ການຊື້ຂາຍສັງຫາລິມະຊັບທີ່ໄດ້ມາໂດຍບໍ່ຖືກຕ້ອງ ແລະ ມາດຕາ 237 ການຄອບຄອງດ້ວຍ
ຄວາມບໍລິສຸດໃຈ ແລະ ບໍ່ບໍລິສຸດໃຈ .

ສ່ວນຂັ້ນຕອນການທວງໃຫ້ປະຕິບັດຕາມຂໍ້ 1 ແລະ 2 ດັ່ງ ແຜນ ວາດ ລຸ່ມນີ້:

ແຜນວາດ 4

ໃນພາກປະຕິບັດຕົວຈິງ ຕາມຄຳເຫັນຂອງນັກວິຊາການກົດໝາຍຢູ່ສານປະຊາຊົນສູງສຸດ ແລະ ອົງການ 
ໄອຍະການປະຊາຊົນສູງສຸດ ໃນກໍລະນີມີການຮ້ອງຟ້ອງ, ຖ້າຫາກບໍ່ສາມາດພົບເຫັນ ຂ ຫຼື ບໍ່ສາມາດທວງນຳ 
ຂ ໄດ້, ຄ ຈຶ່ງສາມາດທວງນຳ ກ (ວິທີ 2 ຂໍ້ 1). ການປະຕິບັດເຊັ່ນນ້ີ ກໍເພື່ອປົກປ້ອງສິດຜົນປະໂຫຍດຂອງ
ຜູ້ທີ່ບໍລິສຸດໃຈ. 

ຄຳຖາມ 3 
ການຈຳນອງດ້ວຍອະສັງຫາລິມະຊັບ

ປັດຈຸບັນນີ້ ບັນຫາ ຫຼື ຂໍ້ຂັດແຍ່ງກ່ຽວກັບການກູ້ຢືມເງິນເກີດມີຫຼາຍໃນສັງຄົມ ການກູ້ຢືມເງິນ
ດັ່ງກ່າວ ມີທັງການກູ້ຢືມເງິນໂດຍມີການຄ້ຳປະກັນ ແລະ ການກູ້ຢືມໂດຍບໍ່ມີການຄ້ຳປະກັນ. ການຄ້ຳປະກັນ
ການປະຕິບັດສັນຍານີ້ ແມ່ນເຮັດໃຫ້ເຈົ້າໜີ້ມີຄວາມໝັ້ນໃຈ ທີ່ຈະໄດ້ຮັບການໃຊ້ແທນໜີ້ສິນ ຕາມກຳນົດ
ເວລາດ້ວຍຊັບທີ່ລູກໜີ້ນຳມາຄ້ຳປະກັນ ພ້ອມທັງເປັນການຍົກສູງສະຕິຄວາມຮັບຜິດຊອບຂອງລູກໜີ້ ທີ່ຈະ
ຕ້ອງປະຕິບັດພັນທະຂອງຕົນ ຕາມທີ່ໄດ້ຕົກລົງກັນໃນສັນຍາ.

ຄຳຖາມ:

 ກ ເອົາເງິນ ຈໍານວນ 100.000.000 ກີບ (ໜຶ່ງຮ້ອຍລ້ານກີບ) ໃຫ້ ຂ ຢືມ. ເພື່ອຄໍ້າປະກັນການກູ້
ຢືມ ຂ ເອົາທົ່ງນາທີ່ເປັນກຳມະສິດຂອງຕົນມາຄ້ຳປະກັນນຳ ກ ແລະ ຈົດທະບຽນກ່ຽວກັບເຫດການ ດັ່ງກ່າວ.

(1) ກະລຸນາອະທິບາຍກ່ຽວກັບການຄ້ຳປະກັນ ແລະ ການຈົດທະບຽນການຄ້ຳປະກັນ.

(2) ໃນກໍລະນີທີ ່ຄ ນໍາໃຊ້ທົ່ງນາທີ່ເປັນກໍາມະສິດຂອງ ຂ ໂດຍທີ່ບໍ່ມີການມອບສິດ ອັນໃດຈາກ ຂ 
ນັ້ນ, ໃນກໍລະນີນີ ້ຂ ສາມາດຮຽກຮ້ອງຫຍັງໄດ້ແດ່ຈາກ ຄ ? ແລະ ກ ສາມາດຮຽກຮ້ອງຫຍັງ
ໄດ້ແດ່ຈາກ ຄ ?

(3) ຄ ຕັດຕົ້ນໄມ້ທີ່ເກີດຢູ່ທົ່ງນາອັນເປັນກໍາມະສິດຂອງ ຂ ແລ້ວຂົນອອກຈາກທົ່ງນາ ເພື່ອເອົາໄປ
ຂາຍໃຫ້ ງ,

a. ຂ ສາມາດຮຽກຮ້ອງເອົາໄມ້ຄືນນໍາ ງ ໄດ້ບໍ? ກະລຸນາພິຈາລະນາແຕ່ລະກໍລະນີ ເຊັ່ນ:

- ໃນກໍລະນີທີ ່ງ ຮູ້ວ່າໄມ້ເປັນຂອງ ຂ 

- ໃນກໍລະນີ ງ ບໍ່ຮູ້ວ່າໄມ້ເປັນຂອງ ຂ 

b. ຂ ສາມາດຮຽກຮ້ອງຫຍັງໄດ້ແດ່ຈາກ ຄ ?

c. ຄ ສາມາດທວງເອົາຕົ້ນໄມ້ຄືນຈາກ ງ ໄດ້ບໍ່ ?

(4) ເມື່ອຮອດກຳນົດສົ່ງເງິນກູ້ຢືມຄືນໃຫ້ແກ ່ກ ແລ້ວ, ແຕ່ວ່າ ຂ ຍັງບໍ່ສົ່ງຄືນ, ກ ຈະຕ້ອງດໍາເນີນການ
ແນວໃດ ? ຖ້າວ່າກ່ອນທີ ່ຂ ຈະນໍາເອົາທົ່ງນາໄປຄໍ້າປະກັນ ແລະ ຈົດທະບຽນຄໍ້າປະກັນ ມີຕົ້ນໄມ້
ເກີດຂຶ້ນຢູ່ທົ່ງນາດັ່ງກ່າວແລ້ວ ແລະ ໄດ້ມີການຕິດຕັ້ງປ້ຳນ້ຳຢູ່ເທິງທົ່ງນາດັ່ງກ່າວ, ຈະສາມາດຂາຍ
ຕົ້ນໄມ້ ແລະ ປໍ້ານໍ້າ ພ້ອມກັບທົ່ງນາໄດ້ບໍ່ ?

1. ສັນຍາກູ້ຢືມ ແລະ ສັນຍາຂາຍຝາກ ແມ່ນຫຍັງ ?
ສັນຍາຂາຍຝາກ ແມ່ນການຕົກລົງກັນຂອງຄູ່ສັນຍາ ເພື່ອຊື້ຂາຍຊັບສິ່ງຂອງ ຊຶ່ງຜູ້ຂາຍຍັງມີສິດຊື້ເອົາ

ຄືນໄດ້ ພາຍໃນກຳນົດເວລາສາມປີ ຕາມລາຄາທີ່ໄດ້ຊື້ຂາຍກັນແລ້ວນັ້ນ, ໃນການຕີຄວາມໝາຍນັ້ນ ຄູ່ສັນຍາ
ຈະບໍ່ຕົກລົງກັນກ່ຽວກັບ ກຳນົດເວລາໄຖ່ຖອນເອົາກໍໄດ້ ເນື່ອງຈາກວ່າກົດໝາຍໄດ້ກຳນົດໄວ້ແລ້ວ, ສໍາລັບ
ລາຄາຊື້ຂາຍຊັບສິ່ງຂອງນັ້ນ ສ່ວນຫຼາຍຈະຕ້ອງຕ່ໍຳກວ່າລາຄາຕົວຈິງໃນທ້ອງຕະຫຼາດ 1.

ຄວາມຄ້າຍຄືກັນ ແລະ ແຕກຕ່າງກັນລະຫວ່າງສັນຍາຂາຍຝາກ, ການຈໍານໍາ ແລະ ສັນຍາກູ້ຢືມ ການ
ຈໍານອງດ້ວຍອະສັງຫາລິມະຊັບ ສັງລວມໄວ້ ດັ່ງນີ້:

ສັນຍາຂາຍຝາກ ການຈໍານໍາ ສັນຍາກູ້ຢືມ (ມີການຈຳນອງ
ດ້ວຍອະສັງຫາລິມະຊັບ)

ການຄອບຄອງຊັບ ຜູ້ຊື້ເປັນຜູ້ຄອບຄອງ ຜູ້ຮັບຈໍານຳ ລູກໜີ້ເປັນຜູ້ຄອບຄອງ  
(ແຕ່ນຳເອົາເອກະສານຢັ້ງຢືນ

ກຳມະສິດໄວ້ນຳເຈົ້າໜີ້)

ຂໍ້ຜູກພັນ  ຂໍ້ຜູກພັນຕົ້ນຕໍ ຂໍ້ຜູກພັນເພີ່ມເຕີມ ຂໍ້ຜູກພັນເພີ່ມເຕີມ

ກຳນົດເວລາ ກຳນົດເວລາໃນກດົໝາຍ ກຳນົດເວລາໃນສັນຍາ ກຳນົດເວລາໃນສັນຍາ

ໝາກຜົນຂອງຊັບ ກຳມະສິດຂອງຜູ້ຊື້ ກຳມະສິດຂອງເຈົ້າຂອງ
ເດີມ

ກຳມະສິດຂອງເຈົ້າຂອງເດີມ

ດອກເບ້ຍ x ຕາມການຕົກລົງ ຕາມການຕົກລົງ

ເມື່ອຮອດກຳນົດເວລາ ຊັບຈະກາຍເປັນຂອງຜູ້ຊື້
ທັນທີ

ຊັບຈະນໍາມາ
ປະຕິບັດຕາມກົດໝາຍ

ຊັບຈະບໍ່ເປັນຂອງເຈົ້າໜີ້ໃນ
ທັນທີ (ຕາມທີ່ກຳນົດໄວ້ໃນ

ສັນຍາ ຫຼື ກົດໝາຍ)

ການນຳໃຊ້ຊັບ ມີສິດໃນການນຳໃຊ້ ຕາມການຕົກລົງ ບໍ່ມີສິດນຳໃຊ້ (ເວັ້ນເສຍແຕ່
ຫາກມີການຕົກລົງກັນລະຫວ່າງ

ຄູ່ສັນຍາ)

ພັນທະໃນການ
ປົກປັກຮັກສາຊັບ

ສິ່ງຂອງ

ມີພັນທະໃນການ
ປົກປັກຮັກສາ

ມີພັນທະໃນການປົກປັກຮັກສາ

1 ມາດຕາ 427 ຂອງປະມວນກົດໝາຍແພ່ງ ກຳນົດວ່າ: ສັນ ຍາ ຂາຍ ຝາກ ແມ່ນ ການ ຕົກ ລົງ ຂອງ ຄູ່ ສັນ ຍາເພື່ອ ຊື້ ຂາຍ ຊັ ບ, ຊຶ່ງ ຜູ້ ຂາຍ 
ຍັງ ມີ ສິດຊື້ຊັບທີ່ ຂາຍ ນັ້ນ ຄືນ ໄດ້  ພາຍ ໃນ ເວລາ ສາມປີ ສຳລັບສັງຫາລິມະຊັບ ແລະ ຫ້າປີ ສຳລັບອະສັງຫາລິມະຊັບ ຕາມ 
ລາ ຄາ ທີ່ ຕົນ ໄດ້ ຂາຍ ໄປ ແລ້ວ ນັ້ນ. ເມື່ອ ໝົດ ກຳ ນົດເວ ລາ ຕາມທີ່ໄດ້ກຳນົດໄວ້ໃນວັກທີໜຶ່ງ ຂອງມາດຕານີ້ແລ້ວ ຜູ້ ຂາຍ ມີ ສິດ 
ຕໍ່ ກຳ ນົດ ເວ ລາ ຂາຍ ຝາກ ອອກ ໄປ ອີກ ຖ້າ ຫາກໄດ້ ມີ ການ ຕົກ ລົງ ກັນ ກ່ອນ  ໃນ ເວ ລາ ເຮັດ ສັນ ຍາ ແຕ່ ບໍ່ ໃຫ້ ເກີນ ໜຶ່ງ ປີ. ເມື່ອ 
ຮອດ ກຳ ນົດ ເວ ລາ ແລ້ວ ຖ້າ ຜູ້ ຂາຍ  ຫາກ ບໍ່ ຊື້ ເອົາຊັ ບນັ້ນ ຄືນ, ຜູ້ ຊື້  ກໍ ຈະ ເປັນ ເຈົ້າ ກຳ ມະ ສິດ ກ່ຽວ ກັບຊັ ບ ນັ້ນ  ໂດຍ ເດັດ ຂາດ. 
ອະສັງຫາລິມະຊັບທີ່ເປັນເປົ້າໝາຍຂອງສັນຍາຂາຍຝາກ ຕ້ອງນຳໄປຈົດທະບຽນການເຄື່ອນໄຫວສິດນຳໃຊ້ທີ່ດິນ. ສ່ວນ
ສັງຫາລິມະຊັບຂອງສັນຍາຂາຍຝາກ ຕ້ອງຈົດທະບຽນຕາມລະບົບການຈົດທະບຽນການຄ້ຳປະກັນ.

ຄໍາຖາມ 3 ການຈຳນອງດ້ວຍອະສັງຫາລິມະຊັບ



2. ການຈໍານອງ (ອະສັງຫາລິມະຊັບ) ແລະ ການຈົດທະບຽນການຈໍານອງ

ອະທິບາຍວິທີການການຈໍານອງອະສັງຫາລິມະຊັບ ແລະ ການຈົດທະບຽນການຈຳນອງ

ຂ ກູ້ຢືມເງິນ ຈໍານວນ 100.000.000 ກີບ (ໜຶ່ງຮ້ອຍລ້ານກີບ) ນໍາ ກ ໂດຍເອົາທົ່ງນາຂອງຕົນ
ໄປຈໍານອງເພື່ອເປັນຫຼັກຊັບຄ້ຳປະກັນການກູ້ຢືມນີ້. ດັ່ງນັ້ນ, ການເຮັດສັນຍາຄ້ຳປະກັນຈຶ່ງແມ່ນການຈໍານອງ
ຕາມສັນຍາກູ້ຢືມ ດ້ວຍຊັບທີ່ເປັນອະສັງຫາລິມະຊັບ. ໃນການຈໍານອງ ສັນຍາການກູ້ຢືມນັ້ນ ຕ້ອງເຮັດເປັນ
ລາຍລັກອັກສອນ ນອກນັ້ນ ການເຮັດສັນຍາໃນການກູ້ຢຶມ ຕ້ອງໃຫ້ຄົບຕາມເງື່ອນໄຂ, ຮູບການ ແລະ ເນື້ອໃນ
ໄວຢ່າງລະອຽດ2.

ເພື່ອຮັບປະກັນການໃຊ້ແທນໜີ້ສິນ ດ້ວຍຫຼັກຊັບທີ່ເປັນທົ່ງນານັ້ນ ຄູ່ສັນຍາຕ້ອງເອົາສັນຍາຈຳນອງ
ການກູ້ຢືມໄປຈົດທະບຽນການຄໍ້າປະກັນຢູ່ຫ້ອງການຊັບພະຍາກອນທຳມະຊາດ ແລະ ສິ່ງແວດລ້ອມຂັ້ນເມືອງ  
ບ່ອນທີ່ທົ່ງນາດັ່ງກ່າວຂຶ້ນນຳ 3.

ການຈົດທະບຽນ ການຈໍານອງດ້ວຍອະສັງຫາລິມະຊັບ ແມ່ນການບັນທຶກ ທຸກການເຄື່ອນໄຫວກ່ຽວ 
ກັບສິດນຳໃຊ້ທີ່ດິນ ຕາມທີ່ໄດ້ກຳນົດໄວ້ໃນກົດໝາຍ ລວມທັງສິ່ງປຸກສ້າງຕ່າງໆເຊັ່ນ: ຫ້ອງແຖວ, ອາຄານ, 
ເຮືືອນ, ໂຮງຈັກໂຮງງານຂອງບຸກຄົນ ຫຼື ນິຕິບຸກຄົນ ເຂົ້າໃນປຶ້ມຈົດທະບຽນນິຕິກຳກ່ຽວກັບທີ່ດິນ ເພື່ອ
ຕິດຕາມສະພາບການເຄື່ອນໄຫວ ທາງດ້ານກົດໝາຍທີ່ເກີດຂຶ້ນໃນທີ່ດິນນັ້ນ.

2 ມາດຕາ 17 ເງື່ອນໄຂຂອງນິຕິກໍາ ຂອງປະມວນກົດໝາຍແພ່ງ ກຳນົດວ່າ: ນິຕິກໍາ ທີ່ເຮັດຂຶ້ນ ຕ້ອງມີເງື່ອນໄຂຄົບຖ້ວນ ດັ່ງນີ້: (1) 
ວັດຖຸປະສົງ; (2) ຄວາມສະໝັກໃຈ; (3) ຄວາມສາມາດທາງດ້ານການປະພຶດ; ແລະ (3) ຮູບການ.

ມາດຕາ 18 ວັດຖຸປະສົງຂອງນິຕິກໍາ ຂອງປະມວນກົດໝາຍແພ່ງ ແມ່ນ ເປົ້າໝາຍທີ່ຜູ້ເຮັດນິຕິກໍາ ຕ້ອງການໃຫ້ມີຂຶ້ນ ກຳນົດວ່າ: 
ເປົ້າໝາຍຂອງນິຕິກໍາ ຕ້ອງໃຫ້ຊັດເຈນ, ມີຈິງ, ຖືກຕ້ອງຕາມກົດໝາຍ ຫຼື ບໍ່ຂັດກັບຄວາມເປັນລະບຽບຮຽບຮ້ອຍຂອງ
ສັງຄົມ ແລະ ສາມາດປະຕິບັດໄດ້. 

ມາດຕາ 19 ຄວາມສະໝັກໃຈ ຂອງປະມວນກົດໝາຍແພ່ງ ກຳນົດວ່າ: ຄວາມສະໝັກໃຈຂອງຜູ້ເຮັດນິຕິກຳ ແມ່ນ ຄວາມພໍໃຈໃນ
ການເຮັດນິຕິກຳ ໂດຍປາສະຈາກ ການຫຼົງຜິດ, ການຕົວະຍົວະຫຼອກລວງ, ການບັງຄັບນາບຂູ່ ຫຼື ການໃຊ້ຄວາມຮຸນແຮງ 
ຫຼື ຄວາມອັບປະໂຫຍດຂອງຝ່າຍໃດໜຶ່ງ. ການຫຼົງຜິດ ແມ່ນ ການເຮັດນິຕິກໍາ ໂດຍບ່ໍສອດຄ່ອງກັບເຈດຈໍານົງທີ່ແທ້ຈິງ 
ຂອງຜູ້ເຮັດນິຕິກໍາ. ການຕົວະຍົວະຫຼອກລວງ ແມ່ນ ການທີ່ບຸກຄົນໜຶ່ງ ໃຊ້ກົນອຸບາຍໃດໜຶ່ງ ຫຼື ວິທີການອື່ນ ພາໃຫ້
ອີກບຸກຄົນໜຶ່ງ ຫຼົງເຊື່ອເຮັດນິຕິກໍາ. ການບັງຄັບນາບຂູ່ ຫຼື ການໃຊ້ຄວາມຮຸນແຮງ ແມ່ນ ການທີ່ບຸກຄົນໜຶ່ງ ໃຊ້ກຳລັງ, 
ຂົ່ມຂູ່ ຫຼື ກະທຳໃດໜຶ່ງ ຊຶ່ງເຮັດໃຫ້ຢ້ານກົວຕໍ່ອັນຕະລາຍທີ່ຈະເກີດຂຶ້ນແກ່ ຊີວິດ, ສຸຂະພາບ, ຊັບສິນ, ອິດສະລະພາບ, ຊື່ 
ສຽງ, ກຽດສັກສີຂອງຕົນ, ຄອບຄົວ, ຍາດພ່ີນ້ອງ ເພື່ອໃຫ້ຍອມເຮັດນິຕິກຳ. ຄວາມອັບປະໂຫຍດຂອງຝ່າຍໃດໜຶ່ງ ແມ່ນ 
ຜົນປະໂຫຍດທີ່ເກີດຈາກນິຕິກຳນັ້ນ ບໍ່ເປັນທຳ.

ມາດຕາ 20 ຄວາມສາມາດທາງດ້ານການປະພຶດ ຂອງປະມວນກົດໝາຍແພ່ງ ກຳນົດວ່າ: ຄວາມສາມາດທາງດ້ານການປະພຶດຂອງຜູ້
ເຮັດນິຕິກຳ ແມ່ນ ຄວາມສາມາດໃນການກະທຳດ້ວຍຕົນເອງຂອງ ບຸກຄົນ, ນິຕິບຸກຄົນ ຫຼື ການຈັດຕັ້ງ ທີ່ພາໃຫ້ເກີດສິດ 
ແລະ ພັນທະແກ່ຕົນ.

ມາດຕາ 21 ຮູບການ ຂອງປະມວນກົດໝາຍແພ່ງ ກຳນົດວ່າ: ນິຕິກໍາ ອາດຈະເຮັດຂຶ້ນເປັນລາຍລັກອັກສອນ, ທາງປາກເປົ່າ ຫຼື ດ້ວຍ
ຮູບການອື່ນ ຕາມທີ່ໄດ້ກໍານົດໄວ້ໃນປະມວນກົດໝາຍສະບັບນີ້ ຫຼື ກົດໝາຍອື່ນທີ່ກ່ຽວຂ້ອງ. 

3 ຕາມມາດຕາ 562 ວັກ 1 ຂອງປະມວນກົດໝາຍແພ່ງ ກຳນົດວ່າ: ການຈຳນຳ ແລະ ການຈຳນອງດ້ວຍອະສັງຫາລິມະຊັບ ຕ້ອງ
ຈົດທະບຽນການເຄື່ອນໄຫວສິດນຳໃຊ້ທີ່ດິນ ນໍາຫ້ອງການຊັບພະຍາກອນທຳມະຊາດ ແລະ ສິ່ງແວດລ້ອມຂັ້ນເມືອງ
ບ່ອນຊັບຕັ້ງຢູ່. ໃນກໍລະນີເອົາສິດນໍາໃຊ້ທີ່ດິນຕອນດຽວໄປຈຳນໍາ ຫຼື ຈຳນອງກັບເຈົ້າໜີ້ຫຼາຍຄົນ, ໃນເວລາຈົດທະບຽນ
ການເຄື່ອນໄຫວສິດນຳໃຊ້ທີ່ດິນນັ້ນ ເຈົ້າຂອງສິດນຳໃຊ້ທີ່ດິນ ຕ້ອງມອບໃບຕາດິນໃຫ້ຫ້ອງການຊັບພະຍາກອນທຳມະຊາດ 
ແລະ ສິ່ງແວດລ້ອມຂັ້ນເມືອງ ບ່ອນທີ່ດິນຕັ້ງຢູ່ ເປັນຜູ້ເກັບຮັກສາໄວ້ໃນລະບົບທະບຽນທີ່ດິນ.’’

ການຈົດທະບຽນການຄ້ຳປະກັນ ດ້ວຍການຈໍານອງອະສັງຫາລິມະຊັບ ໃຫ້ດຳເນີນຢູ່ອົງການຄຸ້ມຄອງ
ທີ່ດິນປະຈຳແຂວງ, ນະຄອນ ຫຼື ອົງການຄຸ້ມຄອງທີ່ດິນປະຈໍາເມືອງ, ເທດສະບານບ່ອນທີ່ດິນຂຶ້ນນໍາ (ຕັ້ງຢູ່) 
ຕາມການມອບໝາຍຂອງອົງການຄຸ້ມຄອງທີ່ດິນປະຈຳແຂວງ, ນະຄອນ ຕາມລະບຽບການ ທີ່ອົງການຄຸ້ມຄອງ
ທີ່ດິນແຫ່ງຊາດວາງອອກ.

ຂ້ັນຕອນຕ່າງໆໃນການຈົດທະບຽນການຄ້ຳປະກັນດ້ວຍການຈໍານອງອະສັງຫາລິມະຊັບປະກອບດ້ວຍ 
ສາມຂັ້ນຕອນ ດັ່ງນີ້:

2.1. ການຢັ້ງຢືນຄວາມຖືກຕ້ອງສິດນໍາໃຊ້ທີ່ດິນ

ສິດນໍາໃຊ້ທີ່ດິນຂອງບຸກຄົນ ໝາຍເຖິງ ສິດນໍາໃຊ້ທີ່ດິນຂອງພົນລະເມືອງລາວ ຊຶ່ງມີໃບຕາດິນຖືກຕ້ອງ
ຕາມກົດໝາຍ.

ຜູ້ທີ່ມີຈຸດປະສົງຂໍການຢັ້ງຢືນຄວາມຖືກຕ້ອງຂອງໃບຕາດິນ ໃຫ້ຢັ້ງຢືນຄຳຮ້ອງ ຕໍ່ຫ້ອງການຊັບພະຍາ 
ກອນ ທໍາມະຊາດ ແລະ ສິ່ງແວດລ້ອມຂັ້ນເມືອງ.

ຫ້ອງການຊັບພະຍາກອນທໍາມະຊາດ ແລະ ສິ່ງແວດລ້ອມຂັ້ນເມືອງ ຕ້ອງພິຈາລະນາອອກໃບຢັ້ງຢຶນ
ຄວາມຖືກຕ້ອງ ພາຍໃນກຳນົດເວລາສາມວັນລັດຖະການ ນັບແຕ່ວັນໄດ້ຮັບຄຳຮ້ອງເປັນຕົ້ນໄປ4.

ໃນກໍລະນີ ມີການສະເໜີຄັດຄ້ານຈາກຜູ້ທີ່ກ່ຽວຂ້ອງໂດຍກົງ ຫຼື ຜູ້ທ່ີໄດ້ຮັບສິດນໍາໃຊ້ທີ່ດິນ ຕາມ
ທີ່ກໍານົດໄວ້ໃນມາດຕາ 126 ກົດໝາຍວ່າດ້ວຍທີ່ດິນ ປີ 2019 ນັ້ນ ແມ່ນໃຫ້ໂຈະການຈົດທະບຽນ
ການເຄື່ອນໄຫວສິດນໍາໃຊ້ທີ່ດິນຕອນນັ້ນໄວ້ກ່ອນ ຈົນກ່ວາໄດ້ຮັບການແກ້ໄຂຕາມກົດໝາຍ5.

2.2. ການຢັ້ງຢືນຄວາມຖືກຕ້ອງຂອງສັນຍາຈໍານອງດ້ວຍອະສັງຫາລິມະຊັບ

ພາຍຫຼັງທີ່ໄດ້ຮັບການຢັ້ງຢືນຄວາມຖືກຕ້ອງຂອງໃບຕາດິນແລ້ວ ຕ້ອງນຳເອົາສັນຍາຈໍານອງດ້ວຍອະ 
ສັງຫາລິມະຊັບ ໄປຢັ້ງຢືນຄວາມຖືກຕ້ອງຂອງສັນຍາຢູ່ອົງການທະບຽນສານ ຕາມທີ່ໄດ້ກຳນົດໄວ້ໃນກົດ 
ໝາຍວ່າດ້ວຍທະບຽນສານ. 

2.3. ການຈົດທະບຽນການຈໍານອງດ້ວຍອະສັງຫາລິມະຊັບ

ພາຍຫຼັງ ໄດ້ຢັ້ງຢືນຄວາມຖືກຕ້ອງຂອງສັນຍາຈໍານອງແລ້ວ ໃຫ້ໄປຈົດທະບຽນການຈໍານອງ ດ້ວຍ
ອະສັງຫາລິມະຊັບ ນໍາຫ້ອງການຊັບພະຍາກອນທໍາມະຊາດ ແລະ ສິ່ງແວດລ້ອມຂັ້ນເມືອງບ່ອນຊັບຕັ້ງຢູ່, ໃນ
ກໍລະນີເອົາສິດນໍາໃຊ້ທີ່ດິນຕອນດຽວໄປຈໍານອງກັບເຈົ້າໜີ້ຫຼາຍຄົນ, ໃນເວລາຈົດທະບຽນການເຄື່ອນໄຫວ 
ສິດນໍາໃຊ້ທີ່ດິນນັ້ນ ເຈົ້າຂອງສິດນໍາໃຊ້ທີ່ດິນ ຕ້ອງມອບໃບຕາດິນໃຫ້ຫ້ອງການຊັບພະຍາກອນທໍາມະຊາດ  

4 ມາດຕາ 104 ວັກ 4 ( ປັບປຸງ) ຂອງກົດໝາຍວ່າດ້ວຍທີ່ດິນປີ 2019 ການຈົດທະບຽນການເຄື່ອນໄຫວສິດນຳໃຊ້ທີ່ດິນ: ຫ້ອງການ
ຊັບພະຍາກອນທຳມະຊາດ ແລະ ສິ່ງແວດລ້ອມຂັ້ນເມືອງ ຕ້ອງດຳເນີນການຈົດທະບຽນການເຄື່ອນໄຫວສິດນຳໃຊ້ທີ່ດິນ 
ພາຍໃນເວລາ ສາມວັນ ລັດຖະການ ນັບແຕ່ວັນໄດ້ຮັບຄຳຮ້ອງເປັນຕົ້ນໄປ ພ້ອມທັງອອກໃບຢັ້ງຢືນຮັບຮູ້ການເອົາໃບ
ຕາດິນ ໄປເປັນຫຼັກຊັບຄໍ້າປະກັນນັ້ນໃຫ້ແກ່ ເຈົ້າໜີ້ ແລະ ລູກໜີ້ ຕາມສັນຍາ.

5 ມາດຕາ 126 (ປັບປຸງ) ຂອງກົດໝາຍວ່າດ້ວຍທີ່ດິນ(ສະບັບປັບປຸງ) ປີ 2019 ການໄດ້ຮັບສິດນຳໃຊ້ທີ່ດິນຂອງພົນລະເມືອງລາວ 
ກຳນົດວ່າ: ພົນລະເມືອງລາວ ລວມທັງ ນິຕິບຸກຄົນ ແລະ ການຈັດຕັ້ງ ທີ່ເປັນພົນລະເມືອງລາວ ຈະໄດ້ຮັບສິດນຳໃຊ້ທີ່ດິນ
ບົນພື້ນຖານໃດໜຶ່ງ ດັ່ງນີ້: ການມອບຂອງລັດ; ການໂອນ; ການສືບທອດມູນມໍຣະດົກ; ການໄດ້ສິດນໍາໃຊ້ທີ່ດິນຕາມ
ປະເພນີ ແລະ ການຊີື້ສິດນຳໃຊ້ທີ່ດິນຈັດສັນຂອງລັດແບບມີກໍານົດ.

ແລະ ສິ່ງແວດລ້ອມຂັ້ນເມືອງບ່ອນທີ່ດິນຕັ້ງຢູ່ ເປັນຜູ້ເກັບຮັກສາໄວ້ໃນລະບົບທະບຽນທີ່ດິນ6.

ການຈົດທະບຽນການຈໍານອງ ແມ່ນການບັນທຶກເຂົ້າໃສ່ປຶ້ມທະບຽນນິຕິກຳກ່ຽວກັບທີ່ດິນ ແລະ ທາງ
ດ້ານຫຼັງຂອງປຶ້ມທະບຽນທີ່ດິນຂອງບຸກຄົນ ຫຼື ນິຕິບຸກຄົນ ເພື່ອນຳໃຊ້ທີ່ດິນດັ່ງກ່າວ.

ໃນກໍລະນີທີ່ມີເຈົ້າໜີ້ຫຼາຍຄົນຕໍ່ຊັບຄ້ຳປະກັນອັນດຽວ ເຈົ້າໜີ້ຜູ້ທີ່ນຳເອົາສັນຍາຈໍານອງໄປຈົດທະບຽນ
ການຈຳນອງກ່ອນ ຈະໄດ້ຮັບບຸລິມະສິດໃນການຊົດໃຊ້ແທນໜີ້ສິນກ່ອນເຈົ້າໜີ້ຜູ້ອື່ນໆ ທີ່ນຳເອົາສັນຍາຈໍາ
ນອງໄປຈົດທະບຽນຈຳນອງຕາມຫຼັງ ໃນກໍລະນີເຈົ້າໜີ້ມີຫຼາຍຄົນ ຊຶ່ງບໍ່ໄດ້ຈົດທະບຽນການຄໍ້າປະກັນ ຕາມ
ມາດຕາ 524 ປະມວນກົດໝາຍແພ່ງ ກຳນົດວ່າ: ‘‘ເຈົ້າໜີ້ທີ່ມີການຄ້ຳປະກັນຕາມສັນຍາ ດ້ວຍຊັບດຽວ ຈະ
ໄດ້ຮັບການໃຊ້ແທນໜີ້ສິນ ຫຼື ປະຕິບັດພັນທະ ກ່ອນເຈົ້າໜີ້ອື່ນ ຕາມກໍລະນີ ດັ່ງນີ້: 

1. ໃນບັນດາເຈົ້າໜີ້ ຜູ້ທີ່ໄດ້ຈົດທະບຽນການຄ້ຳປະກັນ ໄດ້ຄອບຄອງຊັບ ຫຼື ໄດ້ຄວບຄຸມສິດຄ້ຳ 
ປະກັນກ່ອນເຈົ້າໜີ້ຜູ້ອື່ນທີ່ຖືກຕ້ອງຕາມກົດໝາຍ ຜູ້ນັ້ນຈະມີບຸລິມະສິດ;

2. ໃນບັນດາເຈົ້າໜີ້ ທີ່ມີການຈົດທະບຽນການຄ້ຳປະກັນ, ຜູ້ທີ່ໄດ້ຈົດທະບຽນການຄ້ຳປະກັນກ່ອນ
ເຈົ້າໜີ້ອື່ນ ຜູ້ນັ້ນຈະມີບຸລິມະສິດ; 

3. ໃນບັນດາເຈົ້າໜີ້ທີ່ມີການຄ້ຳປະກັນ ຕໍ່ຊັບທີ່ບໍ່ໄດ້ຂຶ້ນທະບຽນ, ຜູ້ທີ່ໄດ້ຄອບຄອງຊັບ ຫຼື ຄວບຄຸມ
ສິດຄ້ຳປະກັນກ່ອນເຈົ້າໜີ້ອື່ນ ຜູ້ນັ້ນຈະໄດ້ບຸລິມະສິດ. 

ບັນດາເຈົ້າໜີ້ທີ່ມີການຄໍ້າປະກັນ ແຕ່ບໍ່ໄດ້ຈົດທະບຽນການຄ້ຳປະກັນ, ບໍ່ໄດ້ຄອບຄອງຊັບ ແລະ ບໍ່ໄດ້
ຄວບຄຸມສິດຄ້ຳປະກັນດ້ວຍຊັບ ໃຫ້ສະເລ່ຍຕາມມູນຄ່າຂອງໜີ້ສິນຂອງເຈົ້າໜີ້ແຕ່ລະຄົນກັບຊັບສິນທັງໝົດ
ຂອງລູກໜີ້. 

ໃນກໍລະນີ ຂ ຂາຍທົ່ງນາໃຫ້ກັບ ຈ ໂດຍທີ່ທົ່ງນາດັ່ງກ່າວນັ້ນ ໄດ້ຈົດທະບຽນການຈໍານອງ ໃນການ
ກູ້ຢືມນຳ ກ ກ່ອນນັ້ນແລ້ວ. ຕາມຫຼັກການແລ້ວ ລູກໜີ້ບໍ່ສາມາດຂາຍຊັບທີ່ນຳມາຄ້ຳປະກັນໄດ້ ເວັ້ນເສຍແຕ່
ສາມາດຢັ້ງຢືນໄດ້ວ່າ ການປະຕິບັດສັນຍາລະຫວ່າງເຈົ້າໜີ້ ແລະ ລູກໜີ້ຄົບຖ້ວນແລ້ວ ໂດຍບໍ່ມີພັນທະຕິດ
ກັບທີ່ດິນຕອນນັ້ນ7. 

6 ຕາມມາດຕາ 562 ວັກ 1 ຂອງປະມວນກົດໝາຍແພ່ງ ການຈົດທະບຽນ ກຳນົດວ່າ: ການຈຳນຳ ແລະ ການຈຳນອງ ດ້ວຍ
ອະສັງຫາລິມະຊັບ ຕ້ອງຈົດທະບຽນການເຄື່ອນໄຫວສິດນຳໃຊ້ທີ່ດິນ ນໍາຫ້ອງການຊັບພະຍາກອນທຳມະຊາດ ແລະ 
ສິ່ງແວດລ້ອມຂັ້ນເມືອງບ່ອນຊັບຕັ້ງຢູ່. ໃນກໍລະນີເອົາສິດນຳໃຊ້ທີ່ດິນຕອນດຽວໄປຈຳນຳ ຫຼື ຈຳນອງກັບເຈົ້າໜີ້ຫຼາຍຄົນ, 
ໃນເວລາຈົດທະບຽນການເຄື່ອນໄຫວສິດນຳໃຊ້ທີ່ດິນນັ້ນ ເຈົ້າຂອງສິດນຳໃຊ້ທີ່ດິນ ຕ້ອງມອບໃບຕາດິນໃຫ້ຫ້ອງການ
ຊັບພະຍາກອນທຳມະຊາດ ແລະ ສິ່ງ ແວດລ້ອມຂັ້ນເມືອງ ບ່ອນທີ່ດິນຕັ້ງຢູ່ ເປັນຜູ້ເກັບຮັກສາໄວ້ໃນລະບົບທະບຽນທີ່ດິນ. 

ຕາມມາດຕາ 104 ວັກ 3 ( ປັບປຸງ) ຂອງກົດໝາຍວ່າດ່ວຍທີ່ດິນປີ 2019 ການຈົດທະບຽນການເຄື່ອນໄຫວສິດນຳໃຊ້ທີ່ດິນ ກຳນົດ
ວ່າ: ໃນກໍລະນີການເອົາໃບຕາດິນ ໄປເປັນຫຼັກຊັບຄໍ້າປະກັນນໍາເຈົ້າໜີ້ຄົນດຽວນັ້ນ ຫຼັງຈາກຈົດທະບຽນການເຄື່ອນໄຫວ
ສິດນໍາໃຊ້ທີ່ດິນແລ້ວ ເຈົ້າຂອງສິດນໍາໃຊ້ທີ່ດິນ ຕ້ອງມອບໃບຕາດິນສະບັບຕົ້ນໃຫ້ເຈົ້າໜີ້ເປັນຜູ້ຮັກສາໄວ້. ສ່ວນການເອົາ
ໃບຕາດິນ ໄປຄໍ້າປະກັນນໍາເຈົ້າໜີ້ຫຼາຍຄົນ ຫຼັງຈາກຈົດທະບຽນການເຄື່ອນໄຫວສິດນໍາໃຊ້ທີ່ດິນໃນແຕ່ລະຄັ້ງແລ້ວ ໃບ
ຕາດິນສະບັບຕົ້ນນັ້ນ ຈະໃຫ້ເຈົ້າໜີ້ຜູ້ໃດເປັນຜູ້ຮັກສາໄວ້ແມ່ນຂຶ້ນກັບການ ຕົກລົງກັນລະຫວ່າງເຈົ້າໜີ້ດ້ວຍກັນ. 

7 ຕາມມາດຕາ 550 ວັກ 3 ຂອງປະມວນກົດໝາຍແພ່ງ ກຳນົດວ່າ: ຜູ້ຈຳນອງ ບໍ່ມີສິດຂາຍ, ມອບ ຫຼື ແລກປ່ຽນອະສັງຫາລິມະຊັບ 
ທີ່ນຳໄປຈຳນອງນັ້ນ. ຖ້າຫາກມີການລະເມີດ ຜູ້ຮັບຈຳນອງມີສິດທວງ, ຕິດຕາມເອົາຊັບນັ້ນຄືນ. ສໍາລັບຄ່າໃຊ້ຈ່າຍໃນການ 
ທວງ, ຕິດຕາມເອົາອະສັງຫາລິມະຊັບນັ້ນຄືນ ລວມທັງຄ່າເສຍຫາຍທີ່ເກີດຂຶ້ນຈາກການລະເມີດນັ້ນ ແມ່ນຄວາມຮັບ 
ຜິດຊອບຂອງຜູ້ຈຳນອງ.

3. ການນຳໃຊ້ອະສັງຫາລິມະຊັບທີ່ບໍ່ແມ່ນກຳມະສິດຂອງຕົນ ( ຄ ນໍາໃຊ້
ທົ່ງນາ ທີ່ເປັນກໍາມະສິດຂອງ ຂ ໂດຍທີ່ບໍ່ມີການມອບສິດ ອັນໃດຈາກ ຂ )

ໃນກໍລະນີທີ ່ ຄ ນໍາໃຊ້ທົ່ງນາທີ່ເປັນກໍາມະສິດຂອງ ຂ ໂດຍທີ່ບໍ່ມີການມອບສິດອັນໃດຈາກ ຂ 
ນັ້ນ ໃນກໍລະນີນີ ້ ຂ ສາມາດຮຽກຮ້ອງຫຍັງໄດ້ແດ່ ຈາກ ຄ ? ແລະ ກ ສາມາດຮຽກຮ້ອງຫຍັງໄດ້ແດ່
ຈາກ ຄ ? 

3.1. ຄວາມສາມາດໃນການຮຽກຮ້ອງສິດໃນກຳມະສິດຂອງເຈົ້າຂອງຊັບ ( ຂ ສາມາດ
ຮຽກຮ້ອງຫຍັງໄດ້ແດ່ ຈາກ ຄ ?) 

ໃນກໍລະນີ ຄ ນໍາໃຊ້ທ່ົງນາດ່ັງກ່າວ ໂດຍບ່ໍໄດ້ຮັບອະນຸຍາດຈາກ ຂ ຜູ້ເປັນເຈ້ົາກໍາມະສິດ, ຍ້ອນວ່າ ຂ ຍັງ
ເປັນເຈ້ົາກຳມະສິດ ຂອງທ່ີດິນຕອນດ່ັງກ່າວຢູ່. ເຖິງວ່າດິນນາດ່ັງກ່າວນ້ັນ ຈະຖືກນຳໄປຈຳນອງກັບ ກ ແລ້ວກໍຕາມ 
ດ່ັງນ້ັນ ຈ່ຶງສາມາດເວ້ົາໄດ້ວ່າ ຄ ຄອບຄອງຊັບສ່ິງຂອງ (ທ່ົງນາ) ຢ່າງບ່ໍຖືກຕ້ອງຕາມກົດໝາຍ ເພາະວ່າບ່ໍໄດ້ຮັບ
ອະນຸຍາດ ຈາກ ຂ ຜູ້ເປັນເຈ້ົາກໍາມະສິດ. ສະນ້ັນ ຂ ຈ່ຶງສາມາດຮຽກຮ້ອງໃຫ້ ຄ ອອກຈາກທ່ົງນາທ່ີເປັນກຳມະສິດ
ຂອງຕົນໄດ້8.

ໃນກໍລະນີ ຄ ມີຄວາມບໍລິສຸດໃຈໃນການຄອບຄອງຊັບ (ທົ່ງນາ) ຊຶ່ງສະແດງອອກຄື: ຄ ບໍ່ຮູ້ ຫຼື ບໍ່
ອາດຈະຮູ້ໄດ້ວ່າ ທົ່ງນາທີ່ຕົນຄອບຄອງນັ້ນ ຍັງເປັນກຳມະສິດຂອງ ຂ ຢູ່ ເນື່ອງຈາກວ່າ ສະພາບທີ່ດິນ (ທົ່ງນາ) 
8 ຕາມມາດຕາ 334 ຂອງປະມວນກົດໝາຍແພ່ງ ການທວງເອົາຊັບສິ່ງຂອງຄືນ ກຳນົດວ່າ: ເຈົ້າກຳມະສິດ ມີສິດທວງເອົາຊັບສິ່ງຂອງ

ຂອງຕົນ ຄືນຈາກບຸກຄົນທີ່ຄອບຄອງ ໂດຍບໍ່ມີພື້ນຖານທາງດ້ານກົດໝາຍ. ສໍາລັບການທວງເອົາໝາກຜົນ, ຄ່າໃຊ້ຈ່າຍ, 
ຄ່າເສຍຫາຍ ຈາກການຄອບຄອງຊັບສິ່ງຂອງນັ້ນ ໃຫ້ປະຕິບັດຕາມທີ່ໄດ້ກຳນົດໄວ້ໃນມາດຕາ 241 ຫາ ມາດຕາ 244 ຂອງ
ປະມວນກົດໝາຍແພ່ງ.

ມາດຕາ 336 ຂອງປະມວນກົດໝາຍແພ່ງ ການທວງໃຫ້ຢຸດເຊົາການກີດຂວາງ ຫຼື ອຸປະສັກ ກຳນົດວ່າ: ເມື່ອມີບຸກຄົນໃດໜຶ່ງ ຫາກ
ໄດ້ກໍ່ໃຫ້ເກີດມີການກີດຂວາງ ຫຼື ສ້າງອຸປະສັກໃດໜຶ່ງຕໍ່ການຄອບຄອງ, ນຳໃຊ້, ໄດ້ຮັບໝາກຜົນ ຫຼື ຊີ້ຂາດ ກ່ຽວກັບ
ຊັບທີ່ເປັນກຳມະສິດຂອງຕົນ, ເຈົ້າກຳມະສິດ ກໍມີສິດທວງໃຫ້ບຸກຄົນທີ່ສ້າງການກີດຂວາງ ຫຼື ອຸປະສັກນັ້ນ ຢຸດເຊົາການ
ກີດຂວາງ ຫຼື ລົບລ້າງອຸປະສັກດັ່ງກ່າວນັ້ນໄດ້.

ສໍາລັບການທວງເອົາໝາກຜົນ, ຄ່າໃຊ້ຈ່າຍ, ຄ່າເສຍຫາຍ ຈາກການກີດຂວາງ ຫຼື ອຸປະສັກນັ້ນ ໃຫ້ປະຕິບັດຕາມ
ມາດຕາ 241 ຫາ ມາດຕາ 244 ຂອງປະມວນກົດໝາຍແພ່ງ.

ນັ້ນ ມີຄວາມຮົກເຮື້ອ, ກາຍເປັນປ່າທຶບ ຫຼື ມີລັກສະນະທີ່ບົ່ງບອກວ່າ ທ່ີດິນຕອນນັ້ນ ບໍ່ມີໃຜນຳໃຊ້ ມາເປັນ
ເວລາຫຼາຍປີແລ້ວ. ໃນກໍລະນີນີ້ຖ້າວ່າ ຂ ໄດ້ທວງເອົາທີ່ດິນ (ທົ່ງນາ) ນັ້ນຄືນ ຄ ກໍຕ້ອງໄດ້ສົ່ງທີ່ດິນ (ທົ່ງນາ) 
ນັ້ນຄືນໃຫ້ ຂ9 ສ່ວນໝາກຜົນ ແລະ ລາຍໄດ້ຈາກການຄອບຄອງທີ່ດິນ (ທົ່ງນາ) ນັ້ນ ຍັງເປັນຂອງ ຄ10.

ນອກນັ້ນ ຄ ຍັງມີສິດຮຽກເອົາການທົດແທນຄ່າໃຊ້ຈ່າຍໃນການປົວແປງ, ປັບປຸງທີ່ດິນ (ທົ່ງນາ) ດັ່ງ 
ກ່າວນັ້ນ ໃຫ້ມີສະພາບດີຂຶ້ນ11.

ໃນກໍລະນີ ຄ ຄອບຄອງທີ່ດິນ (ທ່ົງນາ) ດ້ວຍຄວາມບໍ່ບໍລິສຸດໃຈ, ເນື່ອງຈາກວ່າ ຄ ຮູ້ ຫຼື ຄວນຈະຮູ້ວ່າ 
ທີ່ດິນ ຕອນດັ່ງກ່າວເປັນຂອງບຸກຄົນອື່ນ, ເພາະວ່າເປັນທົ່ງນາທີ່ໄດ້ຜ່ານການສັບຊ່າວມາແລ້ວ ຈົນສາມາດເຫັນ
ຄັນນາ ເເລະ ຂອບເຂດຂອງເນື້ອທີ່ນາ ດັ່ງນັ້ນ ການທີ ່ຄ ຈະປະຕິເສດວ່າຕົນບໍ່ຮູ້ ແມ່ນບໍ່ມີເຫດຜົນ. ສະນັ້ນ 
ຂ ມີສິດທວງໃຫ ້ຄ ອອກຈາກທີ່ດິນ (ທົ່ງນາ) ຕອນທີ່ຂັດແຍ່ງນັ້ນ ລວມທັງໝາກຜົນ ແລະ ລາຍໄດ້ ຈາກ
ການນຳໃຊ້ທີ່ດິນ ໂດຍບໍ່ມີການທົດແທນຄືນແຕ່ຢ່າງໃດ12.

9 ຕາມມາດຕາ 334 ແລະ ມາດຕາ 336 ຂອງປະມວນກົດໝາຍແພ່ງ (ອ້າງແລ້ວຢູ່ຟຸດນຸດ 8).
10 ຕາມມາດຕາ 241 ວັກ 1 ຂອງປະມວນກົດໝາຍແພ່ງ ໝາກຜົນທີ່ເກີດຈາກຊັບສິ່ງຂອງ ທີ່ຄອບຄອງໂດຍບໍ່ຖືກຕ້ອງ ກຳນົດ

ວ່າ: ຜູ້ຄອບຄອງໂດຍບໍ່ຖືກຕ້ອງ ດ້ວຍຄວາມບໍລິສຸດໃຈ ຈະບໍ່ສົ່ງໝາກຜົນທີ່ເກີດຈາກຊັບສິ່ງຂອງ ໃຫ້ເຈົ້າກຳມະສິດ
ແຕ່ຢ່າງໃດ, ເວັ້ນເສຍແຕ່ໝາກຜົນທີ່ເກີດຈາກຊັບສິ່ງຂອງ ຂອງລັດ ຫຼື ລວມໝູ່ນັ້ນ ຕ້ອງສົ່ງຄືນທັງໝົດ. 

11 ຕາມມາດຕາ 242 ຂອງປະມວນກົດໝາຍແພ່ງ ໝາກຜົນທີ່ເກີດຈາກຊັບສິ່ງຂອງ ທີ່ຄອບຄອງໂດຍບໍ່ຖືກຕ້ອງ ກຳນົດວ່າ: ຜູ ້
ຄອບຄອງໂດຍບໍ່ຖືກຕ້ອງ ດ້ວຍຄວາມບໍລິສຸດໃຈ ຈະບໍ່ສົ່ງໝາກຜົນທີ່ເກີດຈາກຊັບສິ່ງຂອງ ໃຫ້ເຈົ້າກຳມະສິດແຕ່ຢ່າງໃດ, 
ເວັ້ນເສຍແຕ່ໝາກຜົນທີ່ເກີດຈາກຊັບສິ່ງຂອງ ຂອງລັດ ຫຼື ລວມໝູ່ນັ້ນ ຕ້ອງສົ່ງຄືນທັງໝົດ. ສ່ວນໝາກຜົນທີ່ເກີດຈາກ
ຊັບສິ່ງຂອງ ທີ່ຢູ່ໃນການຄອບຄອງຂອງບຸກຄົນໃດໜຶ່ງໂດຍບໍ່ຖືກຕ້ອງ ດ້ວຍຄວາມບໍ່ບໍລິສຸດໃຈນັ້ນ ຈະໄດ້ສົ່ງຄືນໃຫ້
ເຈົ້າກຳມະສິດທັງໝົດ ລວມທັງໝາກຜົນທີ່ເກີດຈາກການນຳໃຊ້ຊັບສິ່ງຂອງດັ່ງກ່າວ. ໃນກໍລະນີທີ່ຜູ້ຄອບຄອງ ຫາກໄດ້
ເອົາໝາກຜົນນັ້ນໄປນຳໃຊ້, ຂາຍ ແລະ ອື່ນໆ ທີ່ກໍໃຫ້ເກີດຄວາມເສຍຫາຍແກ່ເຈົ້າກຳມະສິດ ຜູ້ກ່ຽວກໍຈະໄດ້ໃຊ້ແທນ
ຄ່າເສຍຫາຍ ຫຼື ມູນຄ່າຂອງໝາກຜົນນັ້ນໃຫ້ເຈົ້າກຳມະສິດ.

ມາດຕາ 243 ວັກ 1 ແລະ ວັກ 2 ຂອງປະມວນກົດໝາຍແພ່ງ ການສົ່ງຄືນຊັບສ່ິງຂອງທີ່ຄອບຄອງໂດຍບໍ່ຖືກຕ້ອງ ກຳນົດວ່າ: 
ຜູ້ຄອບຄອງສັງຫາລິມະຊັບໂດຍບໍ່ຖືກຕ້ອງ ດ້ວຍຄວາມບໍລິສຸດໃຈ ຕ້ອງສົ່ງສັງຫາລິມະຊັບທີ່ຕົນໄດ້ຄອບຄອງນັ້ນ ໃຫ້
ເຈົ້າກຳມະສິດ ຖ້າຜູ້ກ່ຽວຫາກໄດ້ທວງເອົາຄືນ. ແຕ່ເຈົ້າກຳມະສິດ ຕ້ອງໄດ້ທົດແທນຄືນມູນຄ່າຂອງຊັບນັ້ນ ພ້ອມທັງ
ຄ່າໃຊ້ຈ່າຍຕ່າງໆ ຈາກນັ້ນເຈົ້າກຳມະສິດ ຈຶ່ງທວງເອົາຄ່າທົດແທນໄປນັ້ນ ນໍາຜູ້ມອບສັງຫາລິມະຊັບດັ່ງກ່າວ. 

ຜູ້ຄອບຄອງອະສັງຫາລິມະຊັບໂດຍບໍ່ຖືກຕ້ອງ ດ້ວຍຄວາມບໍລິສຸດໃຈ ຕ້ອງສົ່ງອະສັງຫາລິມະຊັບທີ່ຕົນໄດ້
ຄອບຄອງນັ້ນ ໃຫ້ເຈົ້າກຳມະສິດ ຖ້າຜູ້ກ່ຽວຫາກໄດ້ທວງເອົາຄືນ ໂດຍບໍ່ມີການທົດແທນຄືນແຕ່ຢ່າງໃດ. ແຕ່ສຳລັບຄ່າ
ປົກປັກຮັກສາ ຫຼື ຄ່າເຮັດໃຫ້ສະພາບອະສັງຫາລິມະຊັບດີຂຶ້ນນັ້ນ ສາມາດຮຽກຮ້ອງການທົດແທນ ຕາມທີ່ໄດ້ກໍານົດ
ໄວ້ໃນມາດຕາ 242 ວັກທີໜຶ່ງ ແລະ ວັກທີສອງ ຂອງປະມວນກົດໝາຍແພ່ງ ແຕ່ຜູ້ຄອບຄອງມີສິດທວງເອົາມູນຄ່າ
ອະສັງຫາລິມະຊັບ ຈາກຜູ້ມອບໃຫ້ຕົນ. 

12 ມາດຕາ 241 ວັກ 2 ແລະ ວັກ 3 ຂອງປະມວນກົດໝາຍແພ່ງ ໝາກຜົນທີ່ເກີດຈາກຊັບສິ່ງຂອງ ທີ່ຄອບຄອງໂດຍບໍ່ຖືກຕ້ອງ 
ກຳນົດວ່າ: ຜູ້ຄອບຄອງໂດຍບໍ່ຖືກຕ້ອງ ດ້ວຍຄວາມບໍລິສຸດໃຈ ຈະບໍ່ສົ່ງໝາກຜົນທີ່ເກີດຈາກຊັບສິ່ງຂອງ ໃຫ້ເຈົ້າກຳມະສິດ
ແຕ່ຢ່າງໃດ, ເວັ້ນເສຍແຕ່ໝາກຜົນທີ່ເກີດຈາກຊັບສິ່ງຂອງ ຂອງລັດ ຫຼື ລວມໝູ່ນັ້ນ ຕ້ອງສົ່ງຄືນທັງໝົດ. 

ສ່ວນໝາກຜົນທີ່ເກີດຈາກຊັບສິ່ງຂອງ ທີ່ຢູ່ໃນການຄອບຄອງຂອງບຸກຄົນໃດໜຶ່ງໂດຍບໍ່ຖືກຕ້ອງ ດ້ວຍຄວາມບໍ່
ບໍລິສຸດໃຈນັ້ນ ຈະໄດ້ສົ່ງຄືນໃຫ້ເຈົ້າກຳມະສິດທັງໝົດ ລວມທັງໝາກຜົນທີ່ເກີດຈາກການນຳໃຊ້ຊັບສິ່ງຂອງດັ່ງກ່າວ. ໃນ
ກໍລະນີທີ່ຜູ້ຄອບຄອງ ຫາກໄດ້ເອົາໝາກຜົນນັ້ນໄປນຳໃຊ້, ຂາຍ ແລະ ອື່ນໆ ທີ່ກໍໃຫ້ເກີດຄວາມເສຍຫາຍແກ່ເຈົ້າກຳມະສິດ 
ຜູ້ກ່ຽວກໍຈະໄດ້ໃຊ້ແທນຄ່າເສຍຫາຍ ຫຼື ມູນຄ່າຂອງໝາກຜົນນັ້ນໃຫ້ເຈົ້າກຳມະສິດ.

ມາດຕາ 243 ວັກ 4 ຂອງປະມວນກົດໝາຍແພ່ງ ການສົ່ງຄືນຊັບສິ່ງຂອງທີ່ຄອບຄອງໂດຍບໍ່ຖືກຕ້ອງ ກຳນົດວ່າ: ຜູ້ຄອບຄອງໂດຍ
ບໍ່ຖືກຕ້ອງ ດ້ວຍຄວາມບໍ່ບໍລິສຸດໃຈ ຕ້ອງສ່ົງຊັບສິ່ງຂອງທັງໝົດນັ້ນຄືນໃຫ້ເຈົ້າກຳມະສິດ. ຜູ້ຄອບຄອງດັ່ງກ່າວ ຈະຕໍ່ວ່າ
ເອົາການໃຊ້ແທນຄ່າເສຍຫາຍ ຈາກຜູ້ທີ່ໄດ້ມອບຊັບສິ່ງຂອງໃຫ້ຕົນ ໂດຍບໍ່ຖືກຕ້ອງນັ້ນກໍໄດ້ ແຕ່ບໍ່ມີສິດຮ້ອງຟ້ອງຕໍ່ສານ.

ຄໍາຖາມ 3 ການຈຳນອງດ້ວຍອະສັງຫາລິມະຊັບ



3.2. ຄວາມສາມາດຂອງເຈ້ົາໜີ້ໃນການດຳເນີນການແທນລູກໜີ້ (ກ ສາມາດຮຽກ 
ຮ້ອງຫຍັງໄດ້ແດ່ ຈາກ ຄ ?) 

ກ່ອນອື່ນຕ້ອງເຂົ້າໃຈກ່ອນວ່າ ກ ແລະ ຂ ມີສາຍພົວພັນໃນການເຮັດສັນຍາກູ້ຢືມ ແລະ ສັນຍາຈໍາ
ນອງ ຮ່ວມກັນ. ສຳລັບ ກ ແລະ ຄ ແມ່ນບໍ່ໄດ້ມີຂໍ້ຜູກພັນນໍາກັນ. ດັ່ງນັ້ນ ຕໍ່ຄໍາຖາມຂ້າງເທິງນີ ້ກ ຮູ້ວ່າ ຄ 
ເຂົ້າມານໍາໃຊ້ທີ່ດິນທົ່ງນາທີ່ເປັນກຳມະສິດຂອງ ຂ ນຳມາຈຳນອງກັບຕົນນັ້ນ, ໃນເບື້ອງຕົ້ນ ກ ຕ້ອງແຈ້ງເປັນ
ລາຍລັກອັກສອນໃຫ ້ ຂ ຜູ້ເປັນເຈົ້າກໍາມະສິດຊາບກ່ອນ ເພື່ອໃຫ ້ ຂ ໄປທັກທວງ ຫຼື ບອກໃຫ ້ ຄ ຢຸດເຊົາ
ຕໍ່ການກະທໍາທີ່ບໍ່ຖືກຕ້ອງ. ແຕ່ຖ້າຫາກວ່າ ກ ໄດ້ແຈ້ງໃຫ ້ຂ ຊາບແລ້ວ ແຕ ່ຂ ບໍ່ໄດ້ກະທໍາການໃດໆ, ໃນ
ກໍລະນີນີ ້ ກ ສາມາດທັກທ້ວງໃຫ ້ ຄ ຢຸດເຊົາການກະທຳດັ່ງກ່າວ ຫລື ສາມາດຮ້ອງຟ້ອງຕໍ່ສານກໍໄດ້,  ເຊິ່ງ
ຄ່າໃຊ້ຈ່າຍຕ່າງໆໃນການທວງທາວ, ການຕິດຕາມເອົາຊັບຂອງ ກ ນັ້ນແມ່ນ ຂ ເປັນຜູ້ຮັບຜິດຊອບ13 
ສ່ວນວິທີປະຕິບັດແມ່ນນໍາໃຊ້ຂັ້ນຕອນດຽວກັບການຮ້ອງຂໍຂອງ ຂ ລາຍລະອຽດໄດ້ອະທິບາຍໃນຄໍາຕອບຂອງ 
ຂໍ້ 3.1. 

3.3. ການລ່ວງລະເມີດຕັດຕ້ົນໄມ້ ທີ່ບໍ່ແມ່ນກຳມະສິດຂອງຕົນ ແລ້ວນຳໄປຂາຍໃຫ້
ບຸກຄົນອື່ນ ( ຄ ຕັດຕົ້ນໄມ້ທີ່ເກີດຢູ່ທົ່ງນາ ທີ່ເປັັນກຳມະສິດຂອງ ຂ ແລະ ຂົນອອກຈາກ
ທົ່ງນາໄປຂາຍໃຫ້ ງ )

ຄ ຕັດຕົ້ນໄມ້ທີ່ເກີດຢູ່ທົ່ງນາ ທີ່ເປັນກໍາມະສິດຂອງ ຂ, ແລ້ວຂົນອອກຈາກທົ່ງນາໄປຂາຍໃຫ້ ງ,

13 ມາດຕາ 396 ຂອງປະມວນກົດໝາຍແພ່ງ ສິດດຳເນີນການແທນລູກໜີ້ ກຳນົດວ່າ: ໃນກໍລະນີທີ່ລູກໜີ້ ຫາກບໍ່ທວງໜີ້ນຳລູກໜີ້
ຂອງຕົນ ຊຶ່ງພາໃຫ້ເກີດຄວາມອັບປະໂຫຍດແກ່ເຈົ້າໜີ້, ເຈົ້າໜີ້ ມີສິດຮ້ອງຟ້ອງຕໍ່ສານ ເພື່ອທວງເອົາໜີ້ແທນລູກໜີ້, ເວັ້ນ
ເສຍແຕ່ສິດຂອງລູກໜີ້ທີ່ຕ້ອງປະຕິບັດເອງ. ຄ່າໃຊ້ຈ່າຍໃນການດຳເນີນການແທນຂອງເຈົ້າໜີ້ ຕົກເປັນຄວາມຮັບຜິດຊອບ
ຂອງລູກໜີ້.

ມາດຕາ 550 ວັກ 3 ຂອງປະມວນກົດໝາຍແພ່ງ ຜົນການຈຳນອງດ້ວຍອະສັງຫາລິມະຊັບ ກຳນົດວ່າ: ຜູ້ຈຳນອງ ບໍ່ມີສິດຂາຍ, ມອບ 
ຫຼື ແລກປ່ຽນອະສັງຫາລິມະຊັບ ທີ່ນຳໄປຈຳນອງນັ້ນ. ຖ້າຫາກມີການລະເມີດ ຜູ້ຮັບຈຳນອງມີສິດທວງ, ຕິດຕາມເອົາຊັບ
ນັ້ນຄືນ. ສໍາລັບຄ່າໃຊ້ຈ່າຍໃນການທວງ, ຕິດຕາມເອົາອະສັງຫາລິມະຊັບນັ້ນຄືນ ລວມທັງຄ່າເສຍຫາຍທີ່ເກີດຂຶ້ນຈາກ
ການລະເມີດນັ້ນ ແມ່ນຄວາມຮັບຜິດຊອບຂອງຜູ້ຈຳນອງ.

ກ. ຂ ສາມາດຮຽກຮ້ອງເອົາໄມ້ຄືນນໍາ ງ ໄດ້ບ?ໍ

• - ໃນກໍລະນີທີ່ ງ ຮູ້ວ່າ ໄມ້ເປັນຂອງ ຂ

• - ໃນກໍລະນີທີ່ ງ ບໍ່ຮູ້ວ່າ ໄມ້ເປັນຂອງ ຂ

ຂ. ຂ ສາມາດຮຽກຮ້ອງຫຍັງໄດ້ແດ່ ຈາກ ຄ? (ໃຫ້ເບິ່ງຕາມ ຂໍ້ 3.2 ເທິງນີ້);

ຄ. ກ ສາມາດທວງເອົາຕົ້ນໄມ້ຄືນຈາກ ງ ໄດ້ບໍ?່

3.3.1. ຄວາມສາມາດໃນການຮຽກຮ້ອງເອົາໄມ້ຄືນຈາກຜູ້ຊື້ ເຈົ້າຂອງກໍາມະສິດ (ຂ ສາມາດ
ຮຽກຮ້ອງເອົາໄມ້ຄືນນໍາ ງ ໄດ້ບໍ ? )

ການຊື້ຊັບສິ່ງຂອງມີສອງກໍລະນີຄື: ການຊື້ຊັບສິ່ງຂອງດ້ວຍຄວາມບໍລິສຸດໃຈ ແລະ ການຊື້ຊັບສິ່ງຂອງ 
ດ້ວຍຄວາມບໍ່ບໍລິສຸດໃຈ ມີດັ່ງນີ້:

* ການຊື້ຊັບສິ່ງຂອງດ້ວຍຄວາມບໍລິສຸດໃຈ ສະແດງອອກຄື: 

- ຊື້ໃນລາຄາທີ່ເໝາະສົມຕາມທ້ອງຕະຫຼາດໃນເວລາທີ່ຊື້
- ນຳໃຊ້ຢ່າງເປີດເຜີຍ, ລຽນຕິດ, ຕໍ່ເນື່ອງ ແລະ ສະຫງົບ
- ສົ່ງຄືນສັງຫາລິມະຊັບ ແຕ່ຕ້ອງມີການທົດແທນຄືນ ໃນລາຄາທີ່ຈ່າຍໄປແລ້ວນັ້ນ.

* ການຊື້ຊັບສິ່ງຂອງດ້ວຍຄວາມບໍ່ບໍລິສຸດໃຈ ສະແດງອອກຄື:

- ຊື້ໃນລາຄາທີ່ບໍ່ເໝາະສົມຕາມທ້ອງຕະຫຼາດໃນເວລານັ້ນ
- ນຳໃຊ້ຊັບສິ່ງຂອງຢ່າງປິດລັບ, ບໍ່ລຽນຕິດ
- ສົ່ງຄືນສັງຫາລິມະຊັບ ໂດຍບໍ່ມີການທົດແທນຄືນ ໃນລາຄາທີ່ຈ່າຍໄປແລ້ວນັ້ນ.
- ຜູ້ຊື້ຈະຕໍ່ວ່າເອົາເງິນທີ່ຊື້ອະສັງຫາລິມະຊັບນຳຜູ້ຂາຍກໍໄດ້ ແຕ່ບໍ່ມີສິດຮ້ອງຟ້ອງຕໍ່ສານ.

3.3.1.1. ໃນກໍລະນີທີ່ຜູ້ຊື້ໄມ້ມີຄວາມບໍລິສຸດໃຈ (ໃນກໍລະນີ ງ ມີຄວາມບໍລິສຸດໃຈ)

ກ່ອນທີ ່ ງ ຈະຊື້ໄມ້ຈາກ ຄ ນັ້ນ ຜູ້ກ່ຽວກໍຕ້ອງກວດກາເບິ່ງຢ່າງຄັກແນ່ວ່າ ຄ ໄດ້ຮັບຄວາມເຫັນດີ
ເຫັນພ້ອມຈາກ ຂ ຜູ້ເປັນເຈົ້າກໍາມະສິດ ໃຫ້ຕັດຕົ້ນໄມ້ໄປຂາຍໃຫ້ຕົນ. ເມື່ອ ຂ ຫາກອະນຸຍາດໃຫ ້ຄ ຕັດ
ຕົ້ນໄມ້ຂາຍແລ້ວ ໃນຂັ້ນຕອນຕໍ່ມາ ຄ ກໍ່ຕ້ອງໄດ້ຂໍອະນຸຍາດຕັດຕົ້ນໄມ້ຈາກພາກສ່ວນກ່ຽວຂ້ອງ.

ອີງຕາມກໍລະນີສຶກສາ ແລະ ການປະຕິບັດຕົວຈິງ ການຂໍອະນຸຍາດຕັດໄມ້ຂາຍນັ້ນ ສາມາດມີຂຶ້ນໄດ້ 
2 ກໍລະນີ ດັ່ງນີ້:

- ກໍລະນີໜຶ່ງ: ຄ ເປັນຜູ້ຮັບຜິດຊອບຕັດໄມ້ຢູ່ທົ່ງນາເພື່ອຂາຍໃຫ້ ງ. ໃນກໍລະນີດັ່ງກ່າວ ຄ ຕ້ອງ
ມີໃບອະນຸຍາດຈາກພາກສ່ວນທີ່ກ່ຽວຂ້ອງກ່ອນ (ນອກຈາກນັ້ນ ກໍຈະຕ້ອງມີເອກະສານ ເຄື່ອນ 
ຍ້າຍໄມ້, ໃບເສຍອາກອນ, ໃບເສຍຄ່າຊັບພະຍາກອນ ແລະ ຖ້າໄມ້ເປັນທ່ອນ ກໍຕ້ອງໄດ້ມີການຕີ
ກາຜ່ານ ຈາກພະແນກກະສິກຳປ່າໄມ້ເມືອງ ຫຼື ແຂວງເສຍກ່ອນ)

- ກໍລະນີສອງ:  ງ ຫາກເປັນຜູ້ຮັບຜິດຊອບມາຊື້ໄມ້ດ້ວຍຕົນເອງ ໃນກໍລະນີນີ ້ງ ຕ້ອງເປັນຜູ້ຮັບ 
ຜິດຊອບໃນການແລ່ນເອກະສານຂໍອະນຸຍາດຕັດໄມ້ຈາກພາກສ່ວນທີ່ກ່ຽວຂ້ອງດ້ວຍຕົນເອງ ຊຶ່ງ
ໝາຍຄວາມວ່າ ຄ ມີໜ້າທີ່ຂາຍ ແລະ ຮັບເງິນຈາກ ງ ເທົ່ານັ້ນ.

ສະນັ້ນ ໃນການພິສູດຄວາມບໍລິສຸດໃຈຂອງ ງ ນັ້ນ, ງ ຕ້ອງສາມາດມີເອກະສານການຊື້ໄມ້ຢ່າງຖືກຕ້ອງ 
ແລະ ຄົບຖ້ວນຕາມທີ່ໄດ້ກ່າວມາຂ້າງເທິງນັ້ນ ຊຶ່ງສາມາດຢັ້ງຢືນໄດ້ວ່າ ຕົນເອງຊື້ໄມ້ດ້ວຍຄວາມບໍລິສຸດໃຈ
ຈາກ ຄ. ໃນກໍລະນີ ງ ກໍຈະໄດ້ຮັບການຊົດໃຊ້ທົດແທນຄືນ ຖ້າຕົນເອງຕ້ອງສົ່ງໄມ້ຄືນໃຫ ້ຂ ເນື່ອງຈາກວ່າ 
ຕົນເອງຊື້ໄມ້ດ້ວຍຄວາມບໍລິສຸດໃຈ.

 ໃນການໃຊ້ທົດແທນຄ່າເສຍຫາຍທ່ີເກີດຂຶ້ນນັ້ນ ໃນກໍລະນີທີ ່ງ ຊື້ໄມ້ດ້ວຍຄວາມບໍລິສຸດໃຈ ຖ້າ ຂ 
ຕ້ອງການໄມ້ຄືນຈາກ ງ, ຂ ກໍຕ້ອງໄດ້ຈ່າຍເງິນຄືນໃຫ ້ງ ຕາມຈໍານວນທີ່ຊື້ໄປ ແລະ ຂ ຈຶ່ງສາມາດໄປທວງເອົາ

53

ຄໍາຖາມ 3 ການຈຳນອງດ້ວຍອະສັງຫາລິມະຊັບ



ຄືນ ຈາກ ຄ ຕໍ່ອີກ ແລະ ຄ ກໍຕ້ອງໄດ້ຈ່າຍເງິນຄືນໃຫ ້ຂ ເຊັ່ນດຽວກັນ14 .

3.3.1.2. ໃນກໍລະນີທີ່ຜູ້ຊື້ໄມ້ ບໍ່ມີຄວາມບໍລິສຸດໃຈ (ໃນກໍລະນີ ງ ບໍ່ມີຄວາມບໍລິສຸດໃຈ)

ຂ ສາມາດຮຽກຮ້ອງເອົາໄມ້ຄືນນຳ ງ ໄດ້ໂດຍບໍ່ມີການຈ່າຍຄ່າທົດແທນຄືນລາຄາໄມ້ທີ ່ງ ໄດ້ຈ່າຍໃຫ ້
ຄ ເນື່ອງຈາກວ່າການຊື້ຂາຍໄມ້ຂອງ ງ ເປັນການຊື້ຂາຍດ້ວຍຄວາມບໍ່ບໍລິສຸດໃຈ ຊຶ່ງສະແດງອອກ ໃຫ້ເຫັນ
ວ່າ ງ ຊື້ໄມ້ລາຄາຖືກ ຫຼື ຕ່ໍຳກວ່າລາຄາທີ່ເໝາະສົມໃນທ້ອງຕະຫຼາດໃນເວລານັ້ນ ແລະ ມີການນຳໃຊ້ຢ່າງບໍ່
ເປີດເຜີຍ, ເຊຶ່ອງອໍາ, ນໍາໃຊ້ບໍ່ລຽນຕິດ, ບໍ່ຕໍ່ເນື່ອງ, ບໍ່ສະຫງົບ ແລະ ມີການທັກທ້ວງຈາກ ຂ ຜູ້ເປັນເຈົ້າຂອງ
ກໍາມະສິດ. ງ ມີສິດຮ້ອງຂໍເອົາເງິນຄ່າໄມ້ທີ່ຈ່າຍໄປແລ້ວນັ້ນຄືນໄດ້ ແຕ່ບໍ່ມີສິດຮ້ອງຟ້ອງຕໍ່ສານ15.

3.3.2. ຄວາມສາມາດໃນການຮຽກຮ້ອງຂອງເຈົ້າກໍາມະສິດ ຕໍ່ຜູ້ລັກລອບຕັດໄມ້ ( ຂ ສາມາດ
ຮຽກຮ້ອງຫຍັງໄດ້ແດ່ຈາກ ຄ )

14 ມາດຕາ 409 ວັກ 1 ຂອງປະມວນກົດໝາຍແພ່ງ ການຊື້ຂາຍສັງຫາລິມະຊັບທີ່ໄດ້ມາໂດຍບໍ່ຖືກຕ້ອງ ກຳນົດວ່າ: ບຸກ ຄົນ ທີ່ ໄດ້ 
ຊື້ສັງຫາລິມະຊັບ  ດ້ວຍຄວາມ ບໍ ລິ ສຸດ ໃຈ   ແມ່ນ  ບຸກຄົນ ທີ່  ເຊື່ອ ວ່າ  ຕົນໄດ້ຊື້ສັງຫາລິມະຊັບ ທີ່ຖືກຕ້ອງຕາມ ກົດໝາຍ ຊຶ່ງ ສະ 
ແດງ ອອກ ດ້ວຍ ການ ຊື້ ໃນລາ ຄາ ທີ່ ເໝາະ ສົມ ຕາມ ຕະ ຫຼາດ ໃນ ເວ ລາ ນັ້ນ, ຊື້ ແລະ ນຳ ໃຊ້ສັງຫາລິມະຊັບ ຢ່າງ ເປີດ ເຜີຍ, ລຽນ 
ຕິດ ແລະ ສະ ຫງົບແລ້ວ,  ເຈົ້າ ຂອງ ຊັບຈະ ເອົາ ສັງຫາລິມະຊັບ ນັ້ນ ຄືນ ໄດ້  ກໍ ຕໍ່ ເມື່ອ  ຜູ້ ກ່ຽວຫາກ ໄດ້ ທົດ ແທນລາ ຄາ ທີ່ ຜູ້ ຊື້ ໄດ້ 
ຈ່າຍ ໄປ ແລ້ວ ນັ້ນ, ແຕ່ ເຈົ້າຂອງຊັບ ກໍ ມີ ສິດ ຮ້ອງ ຟ້ອງ   ຜູ້ ທີ່ ເອົາ ສັງຫາລິມະຊັບ ຂອງຕົນ ມາ ຂາຍ ຢ່າງ ຜິດ ກົດໝາຍນັ້ນ. 

15 ມາດຕາ 409 ວັກ2 ຂອງປະມວນກົດໝາຍແພ່ງ ການຊື້ຂາຍສັງຫາລິມະຊັບທີ່ໄດ້ມາໂດຍບໍ່ຖືກຕ້ອງ ກຳນົດວ່າ: ບຸກຄົນ ທີ່ ໄດ້ ຊື້ 
ສັງຫາລິມະຊັບ ດ້ວຍ ຄວາມ ບໍ່  ບໍ ລິ ສຸດ ໃຈ   ແມ່ນ  ບຸກຄົນທີ່ ຊື້ສັງຫາລິມະຊັບ ໂດຍ ຮູ້ ຫຼື ຄວນ ຮູ້ ວ່າ ຕົນ ໄດ້ ຊື້ສັງຫາລິມະຊັບ  
ທີ່ບໍ່ ຖືກຕ້ອງ ຕາມ ກົດໝາຍ ຊຶ່ງ ອາດສະ ແດງ ອອກ ດ້ວຍ ການ ຊື້ ໃນລາ ຄາ ທີ່ ບໍ່ ເໝາະ ສົມ ຕາມ ທ້ອງ ຕະ ຫຼາດ ໃນ ເວ ລາ ນັ້ນ, ຊື້ 
ແລະ ນຳ ໃຊ້ຊັບ ສິ່ງ ຂອງຢ່າງ ປິດ ລັບ, ບໍ່ລຽນ ຕິດ, ມີ ການ ທັກ ທ້ວງ ແລ້ວ, ເຈົ້າ ຂອງ ຊັບ ມີ ສິດ ເອົາສັງຫາລິມະຊັບ ນັ້ນ ຄືນ ໂດຍ 
ບໍ່ ມີ ການ ທົດ ແທນ ຄ່າ ສັງຫາລິມະຊັບໃຫ້ແກ່ ຜູ້ ຊື້ ແຕ່ ຢ່າງ ໃດ. ຜູ້ ຊື້ ຈະ ຕໍ່ ວ່າ ເອົາ ເງິນ ທີ່ ຊື້ສັງຫາລິມະຊັບ ນັ້ນ ຄືນ ນຳ ຜູ້ ຂາຍ ກໍ ໄດ້ 
ແຕ່  ບໍ່ ມີ ສິດ ຮ້ອງ ຟ້ອງ ຕໍ່ ສານ. 

ຄໍາຖາມ 3 ການຈຳນອງດ້ວຍອະສັງຫາລິມະຊັບ



ບຸກຄົນໃດຫາກໄດ້ກໍ່ຄວາມເສຍຫາຍ ໃຫ້ແກ່ຜູ້ອື່ນດ້ວຍການກະທຳຂອງຕົນເອງ ບຸກຄົນນັ້ນຕ້ອງ
ຮັບຜິດຊອບໃຊ້ແທນຄ່າເສຍຫາຍທີ່ຕົນໄດ້ກໍ່ຂຶ້ນ16.

ໃນກໍລະນີທີ ່ຄ ໄດ້ລັກຕັດໄມ້ຢູ່ທົ່ງນາໂດຍບໍ່ໄດ້ຮັບອະນຸຍາດຈາກ ຂ ຜູ້ເປັນເຈົ້າກໍາມະສິດ ນັ້ນ ຖືໄດ້
ວ່າ ຄ ໄດ້ລະເມີດສິດຂອງ ຂ ທີ່ເປັນເຈົ້າກຳມະສິດ, ໃນກໍລະນີນີ ້ຂ ສາມາດທວງເອົາໄມ້ທີ ່ຄ ລັກລອບຕັດ
ໄປນັ້ນຄືນ. ນອກຈາກນັ້ນ, ຖ້າຫາກວ່າການລັກລອບຕັດໄມ້ອອກຈາກທ່ີດິນທົ່ງນາ ຫາກເຮັດໃຫ້ສະພາບຂອງ
ດິນ ປ່ຽນແປງ ຫຼື ຊຸດໂຊມ ຫຼື ເປັນຂຸມ ຄ ຕ້ອງເປັນຜູ້ຮັບຜິດຊອບຄ່າເສຍຫາຍທັງໝົດໃຫ ້ຂ ເນື່ອງຈາກ ຄ 
ເປັນບຸກຄົນທີ່ຄອບຄອງໂດຍບໍ່ຖືກຕ້ອງ ແລະ ບໍ່ມີຄວາມບໍລິສຸດໃຈ17.

3.3.3. ຄວາມສາມາດຂອງເຈົ້າໜີ້ ໃນການທວງເອົາໄມ້ຈາກຜູ້ຊື້ (ກ ສາມາດທວງເອົາຕົ້ນໄມ້
ຄືນຈາກ ງ ໄດ້ບໍ່?)

ຄ ລັກຕັດຕົ້ນໄມ້ ແລະ ຂົນໄປຂາຍໃຫ ້ງ ຊຶ່ງຕົ້ນໄມ້ເປັນກໍາມະສິດຂອງ ຂ ຢູ່ ດັ່ງນັ້ນ ການຊື້ໄມ້ຈໍາ
ນວນດັ່ງກ່າວຂອງ ງ ຖືວ່າເປັນການ ຊື້ຂາຍ ຕົ້ນໄມ້ຢ່າງຜິດກົດໝາຍ.

ຕາມມາດຕາ 550 ວັກ 3 ຂອງປະມວນກົດໝາຍແພ່ງ: ກ ສາມາດຮ້ອງຂໍ ຫຼື ແຈ້ງໃຫ ້ຂ ເຈົ້າຂອງ
ທົ່ງນາ ເພື່ອທວງທາວເອົາຕົ້ນໄມ້ຄືນຈາກ ງ ນັ້ນ ຖ້າຫາກວ່າ ຂ ຫາກບໍ່ກະທໍາການໃດໆ ໃນກໍລະນີນີ ້ ກ 
ສາມາດຮຽກຮ້ອງຈາກ ງ ໃຫ້ສົ່ງຄືນຕົ້ນໄມ້ ທີ່ເປັນຊັບທີ່ຕິດຈອດ ກັບ ທີ່ດິນທົ່ງນາ, ຖ້າວ່າສັນຍາການຈຳ
ນອງຫາກໄດ້ລະບຸໄວ້ວ່າ ມີຕົ້ນໄມ້ທີ່ຕິດຈອດກັບທີ່ດິນທົ່ງນາ ກໍສາມາດທວງເອົາຕົ້ນໄມ້ຄືນ ຈາກ ງ, ສໍາລັບ
ຄ່າໃຊ້ຈ່າຍໃນການຕິດຕາມ ແລະ ທວງທາວເອົາໄມ້ຄືນນັ້ນ ແມ່ນ ຂ ເຈົ້າຂອງດິນທົ່ງນາເປັນຜູ້ຮັບຜິດຊອບ18.

16 ມາດຕາ 472 ຂອງປະມວນກົດໝາຍແພ່ງ ການລະເມີດ ກຳນົດວ່າ: ການລະເມີດ ແມ່ນ  ການ ກະ ທຳ ຫຼື ການເມີນເສີຍ ໂດຍ ເຈດ ຕະ 
ນາ ຫຼື ດ້ວຍ ຄວາມ ບໍ່ ລະ ມັດ ລະ ວັງ ຂອງບຸກຄົນໃດໜຶ່ງ ທີ່ຂັດກັບ ກົດ ໝາຍ ແລະ ລະບຽບການ ຊຶ່ງຜູ້ລະເມີດນັ້ນ ຕ້ອງ ຮັບ 
ຜິດ ຊອບ ໃຊ້ ແທນ ຄ່າ ເສຍຫາຍ ທີ່ຕົນໄດ້ກໍ່ຂຶ້ນ,  ເວັ້ນ ເສຍແຕ່ຄວາມ ເສຍ ຫາຍ ນັ້ນ ຫາກເນື່ອງຈາກ ການ ປ້ອງ ກັນ ຕົວ, ການ 
ປະ ຕິ ບັດ ໜ້າ ທີ່ ທີ່ ຖືກ ຕ້ອງ ຕາມ ກົດ ໝາຍ ຫຼື ຍ້ອນຄວາມ ຜິດ ຂອງ ຜູ້ ຖືກ ເສຍຫາຍ ເອງ. 

17 ມາດຕາ 241 ວັກ 2 ຂອງປະມວນກົດໝາຍແພ່ງ ໝາກ ຜົນທີ່ເກີດຈາກຊັບສິ່ງຂອງ  ທີ່ ຄອບ ຄອງ ໂດຍບໍ່ຖືກຕ້ອງ ກຳນົດວ່າ: ສ່ວນ
ໝາກ ຜົນ ທ່ີ ເກີດ ຈາກຊັບສ່ິງຂອງ ທ່ີຢູ່ ໃນ ການ ຄອບ ຄອງ ຂອງ ບຸກ ຄົນ ໃດ  ໜ່ຶງ ໂດຍບ່ໍຖືກຕ້ອງ ດ້ວຍຄວາມບ່ໍ ບໍ ລິ ສຸດ ໃຈນ້ັນ  ຈະ ໄດ້ ສ່ົງ 
ຄືນ ໃຫ້ ເຈ້ົາ ກຳ ມະ ສິດ ທັງໝົດ ລວມທັງ ໝາກຜົນ ທ່ີ ເກີດ ຈາກການ ນຳ ໃຊ້  ຊັບ ສ່ິງ ຂອງ ດ່ັງກ່າວ. ໃນກໍ ລະ ນີ ທ່ີ ຜູ້ຄອບຄອງ  ຫາກ ໄດ້ ເອົາ 
ໝາກ ຜົນ ນ້ັນ ໄປ ນຳ ໃຊ້, ຂາຍ ແລະ ອ່ືນໆ ທ່ີກໍໃຫ້ເກີດຄວາມເສຍຫາຍແກ່ເຈ້ົາກຳມະສິດ ຜູ້ ກ່ຽວ ກໍ ຈະ ໄດ້ ໃຊ້ ແທນ ຄ່າ ເສຍ ຫາຍ ຫືຼ 
ມູນ ຄ່າ ຂອງ ໝາກ ຜົນ ນ້ັນ ໃຫ້ ເຈ້ົາ ກຳ ມະ ສິດ.

ມາດຕາ 243 ວັກ 4 ຂອງປະມວນກົດໝາຍແພ່ງ ການສົ່ງຄືນຊັບສິ່ງຂອງທີ່ຄອບຄອງໂດຍບໍ່ຖືກຕ້ອງ ກຳນົດວ່າ: ຜູ້ ຄອບ ຄອງໂດຍ
ບໍ່ຖືກຕ້ອງ ດ້ວຍ ຄວາມບໍ່ ບໍ ລິ ສຸດ ໃຈ  ຕ້ອງສົ່ງຊັບ ສິ່ ງຂອງ ທັງ ໝົດ ນັ້ນຄືນໃຫ້ ເຈົ້າ ກຳ ມະ ສິດ . ຜູ້ ຄອບ ຄອງດັ່ງກ່າວ  ຈະ ຕໍ່ ວ່າ 
ເອົາ ການ ໃຊ້ ແທນ ຄ່າ ເສຍຫາຍ  ຈາກ ຜູ້ ທີ່ ໄດ້ ມອບ ຊັບ ສິ່ງຂອງໃຫ້ ຕົນ ໂດຍ ບໍ່ ຖືກ ຕ້ອງ ນັ້ນ ກໍ ໄດ້ ແຕ່ ບໍ່ ມີ ສິດ ຮ້ອງ ຟ້ອງ ຕໍ່ ສານ.

ມາດຕາ 244 ວັກ 2 ຂອງປະມວນກົດໝາຍແພ່ງຄວາມຮັບຜິດຊອບ ຂອງ ຜູ້ ຄອບ ຄອງຊັບສິ່ງຂອງໂດຍບໍ່ຖືກຕ້ອງ ກຳນົດວ່າ: ຜູ ້
ຄອບຄອງຊັບສິ່ງຂອງໂດຍບໍ່ຖືກຕ້ອງດ້ວຍຄວາມບໍ່ບໍລິສຸດໃຈ ຕ້ອງໄດ້ ໃຊ້ ແທນ ຄ່າ ເສຍຫາຍ ທັງໝົດ ແກ່ເຈົ້າກໍາມະສິດ 
ລວມທັງໝາກຜົນ ກໍຄືສ່ວນອື່ນທີ່ຜູ້ກ່ຽວເຮັດໃຫ້ຊັບສິ່ງຂອງນັ້ນດີຂຶ້ນ ຖ້າຫາກຊັບສິ່ງຂອງນັ້ນຖືກ ເສຍຫາຍ ຫຼື ເປ່ເພ 
ຍ້ອນຄວາມຜິດຂອງຜູ້ກ່ຽວ.

18 ມາດຕາ 396 ຂອງປະມວນກົດໝາຍແພ່ງ ສິດດຳເນີນການແທນລູກໜີ້ ກຳນົດວ່າ: ໃນກໍລະນີທີ່ລູກໜີ້ ຫາກ ບໍ່ ທວງ ໜີ້ນຳ ລູກ ໜີ້
ຂອງ ຕົນ ຊຶ່ງພາໃຫ້ເກີດຄວາມອັບປະໂຫຍດແກ່ເຈົ້າໜີ້, ເຈົ້າໜີ້ ມີສິດຮ້ອງຟ້ອງຕໍ່ສານ ເພື່ອທວງ ເອົາໜີ້ແທນລູກໜີ້, ເວັ້ນ 
ເສຍ ແຕ່ສິດຂອງ ລູກໜີ້ທີ່ຕ້ອງປະຕິບັດເອງ.

ຄ່າໃຊ້ຈ່າຍໃນການດຳເນີນການແທນຂອງເຈົ້າໜີ້ ຕົກເປັນຄວາມຮັບຜິດຊອບຂອງລູກໜີ້.
ມາດຕາ 550 ວັກ 3 ຂອງປະມວນກົດໝາຍແພ່ງ ຜົນຂອງການຈໍາ ນອງດ້ວຍອະສັງຫາລິມະຊັບ ກຳນົດວ່າ: ຜູ້ຈຳນອງ ບໍ່ມີສິດຂາຍ, 

ມອບ ຫຼື ແລກປ່ຽນອະ ສັງຫາລິມະຊັບ ທີ່ນຳໄປຈຳ ນອງນັ້ນ. ຖ້າຫາກມີການລະເມີດ ຜູ້ຮັບຈຳນອງມີສິດທວງ, ຕິດຕາມ
ເອົາຊັບນັ້ນຄືນ. ສໍາລັບຄ່າໃຊ້ຈ່າຍໃນການທວງ, ຕິດຕາມເອົາ ອະສັງຫາລິມະຊັບນັ້ນຄືນ ລວມທັງຄ່າເສຍຫາຍທີ່ເກີດຂຶ້ນ

ຕາມຮູບພາບເທິງນີ້ ເຫັນໄດ້ວ່າ ກ ແລະ ຂ ມີສາຍພົວພັນກັນໃນການເຮັດສັນຍາກູ້ຢືມການຈຳນອງ
ດ້ວຍອະສັງຫາລິມະຊັບຈຶ່ງພາໃຫ ້ກ ແລະ ຂ ມີສິດ ແລະ ພັນລະຮ່ວມກັນ, ສ່ວນ ກ ແລະ ຄ ບໍ່ມີສາຍພົວ
ພັນນໍາກັນ (ບໍ່ມີສັນຍາຮ່ວມກັນ). ສະນັ້ນ, ເມື່ອ ກ ເຫັນວ່າ ຄ ໄດ້ເອົາໄມ້ທີ່ເກີດຢູ່ໃນດິນທົ່ງນາຂອງ ຂ ໄປ
ຂາຍໃຫ້ ງ, ຖ້າຫາກ ກ ຕ້ອງການທວງເອົາໄມ້ນໍາ ງ, ໃນເບື້ອງຕົ້ນ ກ ຕ້ອງແຈ້ງໃຫ ້ຂ ຜູ້ເປັນເຈົ້າກໍາມະສິດ
ຮັບຮູ້ກ່ອນວ່າ ທີ່ດິນທົ່ງນາທີ່ນໍາມາຈໍານອງນັ້ນ ຄ ຕັດເອົາຕົ້ນໄມ້ໄປຂາຍໃຫ ້ງ ແລ້ວ, ເພື່ອໃຫ ້ຂ ໄປທວງເອົາ
ຕົ້ນໄມ້ນັ້ນຄືນ, ຖ້າວ່າ ຂ ມີທ່າທາງເມີນເສີຍຕໍ່ການແຈ້ງບອກຂອງ ກ, ກ ກໍຕ້ອງບອກໃຫ ້ຂ ຮູ້ວ່າ ຕົນຈະໄປ
ທວງເອົາໄມ້ຈາກ ງ ດ້ວຍຕົນເອງ.

ໃນເມື່ອສັນຍາຄໍ້າປະກັນລະຫວ່າງ ກ ກັບ ຂ ໄດ້ກໍານົດໃນສັນຍາຢ່າງຈະແຈ້ງວ່າ ໃນດິນທົ່ງນາ ຊຶ່ງ 
ຂ ນໍາເອົາມາຈຳນອງນັ້ນ ມີຕົ້ນໄມ້ ແລະ ສິ່ງກໍ່ສ້າງອື່ນໆຢູ່ນໍາ, ໃນກໍລະນີນີ ້ກ ກໍສາມາດທວງທາວເອົາຕົ້ນໄມ້
ຄືນຈາກ ງ ໄດ້. ຖ້າ ງ ປະຕິເສດທີ່ຈະສົ່ງໄດ້ຄືນ ໂດຍໄດ້ອ້າງວ່າ ງ ກັບ ກ ບໍ່ມີສາຍພົວພັນໃດໆນໍາກັນ, ໃນ

ຈາກການລະເມີດນັ້ນ ແມ່ນຄວາມຮັບຜິດຊອບຂອງຜູ້ຈຳນອງ.

ກໍລະນີນີ ້ກ ສາມາດຮ້ອງຟ້ອງທວງເອົາໄມ້ຄືນຕໍ່ສານແທນລູກໜີ້ ແລະ ຖ້າ ງ ໄດ້ມາດ້ວຍຄວາມບໍລິສຸດໃຈ ກໍ
ຈະໄດ້ຮັບການທົດແທນຄ່າເສຍຫາຍຄືນ (ໃນການພິສູດ ຄວາມບໍລິສຸດໃຈຂອງ ງ ນັ້ນ ແມ່ນໃຫ້ເບິ່ງຄືນ ຕອບ
ຂໍ້ 3.3.1)

ນອກຈາກນັ້ນ ກ ຍັງມີສິດໄດ້ຮັບເງິນທີ່ເກີດຈາກການໃຊ້ຈ່າຍໃນການທວງທາວ ການຕິດຕາມເອົາ
ຕົ້ນໄມ້ຄືນ ລວມທັງຄ່າເສຍຫາຍທີ່ເກີດຈາກການລະເມີດນັ້ນນໍາ ຂ ໄດ້.

ສໍາລັບກໍລະນີທີ່ດິນທົ່ງນາ (ບໍ່ມີຕົ້ນໄມ້) ນັ້ນເມື່ອຄິດເປັນມູນຄ່າແລ້ວ ສາມາດໃຊ້ແທນໜີ້ສິນດັ່ງກ່າວ
ໄດ້ໝົດ ໃນກໍລະນີນີ ້ກ ຈະທວງ ຫຼື ບໍທວງເອົາຕົ້ນໄມ້ນໍາ ງ ກໍໄດ້.

3.4. ລູກໜີ້ບໍ່ສາມາດໃຊ້ແທນໜີ້ສິນຕາມກໍານົດເວລາ (ເມື່ອຮອດກໍານົດສົ່ງເງິນທີ່ໄດ້
ກູ້ຢືມໃຫ້ແກ່ ກ ແລ້ວ, ແຕ່ວ່າ ຂ ຍັງບໍ່ສົ່ງຄືນ)

ເມື່ອຮອດກໍານົດສົ່ງເງິນ ທີ່ໄດ້ກູ້ຢືມຄືນໃຫ້ແກ ່ກ ແລ້ວ, ແຕ່ວ່າ ຂ ກໍຍັງບໍ່ສົ່ງຄືນ

a. ກ ຈະດໍາເນີນການແນວໃດ?

b. ຖ້າວ່າ ກ່ອນທີ ່ຂ ຈະນໍາເອົາທົ່ງນາໄປຈໍານອງ ແລະ ຈົດທະບຽນການຈໍານອງ ມີຕົ້ນໄມ້ເກີດຂຶ້ນ
ໃນທົ່ງນາດັ່ງກ່າວຢູ່ແລ້ວ ທັງໄດ້ມີການຕິດຕັ້ງປໍ້ານໍ້າໃສ່ທົ່ງນາດັ່ງກ່າວນໍາ, ເປັນດັ່ງນີ້ ຈະສາມາດຂາຍໄມ້ 
ແລະ ປໍ້ານໍ້າ ພ້ອມກັບທົ່ງນາໄດ້ບໍ?

3.4.1 ການດໍາເນີນການຂອງເຈົ້າໜີ້ (ກ ຈະດໍາເນີນການແນວໃດ)

ອີງຕາມປະມວນກົດໝາຍແພ່ງ ມາດຕາ 551 ວັກ 1 ແລ້ວ ຖ້າລູກໜ້ີ ຫາກບ່ໍໃຊ້ແທນໜ້ີສິນຕາມ
ກໍານົດເວລາ, ເຈ້ົາໜ້ີ ມີສິດປະກາດຂາຍ ຫືຼ ປະມູນຂາຍອະສັງຫາລິມະຊັບທ່ີນຳມາຈຳ ນອງນ້ັນ ເພ່ືອໃຊ້ແທນໜ້ີສິນ 
ພ້ອມທັງດອກເບ້ຍ ຫືຼ ປະຕິບັດພັນທະອ່ືນໃຫ້ຕົນ.

ສັນຍາການກູ້ຢືມລະຫວ່າງ ກ ແລະ ຂ ເມ່ືອເຖິງກໍານົດເວລາທ່ີຕ້ອງປະຕິບັດພັນທະ ກໍຄືການໃຊ້ແທນ
ໜ້ີສິນ ແລະ ການສ່ົງຄືນຊັບທ່ີນຳມາຈຳນອງ, ແຕ່ກໍລະນີ ຂ ບ່ໍສາມາດ ໃຊ້ແທນໜ້ີສິນ ຫືຼ ປະຕິບັດພັນທະໄດ້
ແລ້ວ, ກ ແລະ ຂ ບ່ໍສາມາດຕົກລົງກັນໄດ້ ໃນກໍລະນີນ້ີ, ກ ສາມາດດໍາເນີນການປະກາດຂາຍ ຫືຼ ປະມູນຂາຍດິນ
ທ່ົງນາທ່ີ ຂ ນໍາມາຄ້ໍາປະກັນການຈໍານອງນ້ັນ.

ກໍລະນີການປະມູນຂາຍ: ໃນການປະກາດເພື່ອປະມູນຂາຍດິນທົ່ງນາ ທີ ່ຂ ນໍາມາຈໍານອງນັ້ນ ໃນ
ກໍລະນີນີ ້ ກ ສາມາດດໍາເນີນການປະມູນຂາຍດິນທົ່ງນາທີ່ເປັນດິນຈໍານອງດ້ວຍຕົນເອງ ຫຼື ມອບໃຫ້ ຂ ເຈົ້າ
ກໍາມະສິດ ເປັນຜູ້ປະມູນຂາຍກໍໄດ້ ຕາມການເຫັນດີຂອງທັງສອງຝ່າຍ ຕົວຢ່າງ: ກ ໄດ້ນໍາເອົາດິນທົ່ງນາທີ ່ຂ ນໍາ
ມາ ຈໍານອງນໍານັ້ນ ໄປປະມູນຂາຍ ແລະ ໄດ້ເງິນມາໃນ ຈຳນວນ 150.000.000 ກີບ (ໜຶ່ງຮ້ອຍຫ້າສິບລ້ານ
ກີບ), ສໍາລັບໜີ້ສິນແມ່ນພຽງແຕ່ ຈຳນວນ 100.000.000 ກີບ (ໜຶ່ງຮ້ອຍລ້ານກີບ) ສໍາລັບດອກເບ້ຍແມ່ນ 
ຈໍານວນ 15.000.000 ກີບ (ສິບຫ້າລ້ານກີບ): ດັ່ງນັ້ນ, ກ ຕ້ອງໄດ້ຫັກ ເອົາເງິນ ຈໍານວນ 115.000.000 
ກີບ (ໜຶ່ງຮ້ອຍສິບຫ້າລ້ານກີບ) ເທົ່ານັ້ນ ແລະ ສ່ວນທີ່ເຫຼືອ ຈໍານວນ 35.000.000 ກີບ (ສາມສີບຫ້າລ້ານ
ກີບ) ແມ່ນຕ້ອງໄດ້ສົ່ງໃຫ ້ ຂ ຄືນ, ແຕ່ກົງກັນຂ້າມ ຖ້າການປະມູນຂາຍດິນທີ່ເປັນທົ່ງນານັ້ນ ຫາກມູນຄ່າທີ່
ຂາຍໄດ້ຫາກບໍ່ພຽງພໍຕໍ່ໜີ້ສິນແລ້ວ ໃນຈໍານວນ 115.000.000 ກີບ (ໜຶ່ງຮ້ອຍສິບຫ້າລ້ານກີບ) ແລ້ວ 

ສ່ວນທີ່ບໍ່ພໍນັ້ນ ຂ ຕ້ອງໄດ້ຫາມາຕື່ມໃສ່ຈົນຄົບຕາມຕົ້ນທຶນ ແລະ ດອກເບ້ຍພ້ອມ. ຕາມມາດຕາ 551 ວັກ 
1ແລະ ມາດຕາ 539 ວັກ 2 ຂອງປະມວນກົດໝາຍແພ່ງ ກຳນົດວ່າ: ‘‘ຖ້າ ລູກ ໜ້ີ ຫາກ ບ່ໍໃຊ້ແທນໜ້ີສິນ ຫືຼ ບ່ໍ
ປະຕິບັດພັນທະ  ຕາມ ກຳນົດ ເວລາແລ້ວ ແລະ ເຈ້ົາໜ້ີ ແລະ ລູກໜ້ີ ບ່ໍສາມາດຕົກລົງກັນໄດ້ ເຈ້ົາ ໜ້ີຈ່ຶງມີສິດປະກາດ
ຂາຍ ຫືຼ ປະມູນຂາຍອະສັງຫາລິມະຊັບດ່ັງກ່າວ ຕາມມູນຄ່າ ຕະຫຼາດໃນເວລານ້ັນ.  ໃນກໍລະນີອະສັງຫາລິມະຊັບ
ນ້ັນ ຫາກມີມູນຄ່າສູງກວ່າໜ້ີສິນແລ້ວ, ເມ່ືອເຈ້ົາໜ້ີຫາກຫັກເອົາໜ້ີສິນ ລວມທັງຄ່າໃຊ້ຈ່າຍຕ່າງໆ ຄົບຖ້ວນແລ້ວ 
ສ່ວນທ່ີຍັງເຫືຼອຈາກການໃຊ້ແທນໜ້ີສິນນ້ັນ ຕ້ອງສ່ົງຄືນໃຫ້ຜູ້ຈຳນຳທັງໝົດ. ຖ້າຈຳນວນ ເງິນ ທ່ີ ໄດ້ ຈາກ ການ ຂາຍ
ອະສັງຫາລິມະ ຊັບນ້ັນ ຫາກ ບ່ໍ ພຽງພໍ ກັບ ໜ້ີ ສິນແລ້ວ  ໃຫ້ ລູກ ໜ້ີ  ຕ່ືມ ໃສ່ ຈົນ ຄົບ ຖ້ວນ’’.

ກໍລະນີເຈົ້າໜີ້ຊື້ເອົາຊັບທີ່ນຳມາ ຈຳນອງ: ໃນກໍລະນີນີ ້ກ ມີສິດສະເໜີໃຫ້ ຂ ຂາຍທົ່ງນາໃຫ້
ຕົນໃນເມື່ອ ຂ ບໍ່ສາມາດໃຊ້ແທນໜີ້ສິນໄດ້ຕາມກໍານົດເວລາ ທີ່ໄດ້ຕົກລົງກັນໄວ້ໃນສັນຍາ ເຊັ່ນ: ກ ສາມາດ
ເປັນເຈົ້າກໍາມະສິດໃນດິນທົ່ງນາທີ ່ຂ ນໍາມາຄໍ້າປະກັນການຈໍານອງ ໂດຍການຊື້ເອົາເອງ, ໃນການຊື້ຊັບທີ່ນໍາມາ
ຈໍານອງນັ້ນ ຖ້າວ່າມູນຄ່າຂອງໜີ້ສິນ ລວມທັງດອກເບ້ຍຫາກຕໍ່າກວ່າຊັບທີ່ນໍາມາຈຳນອງນັ້ນ ກ ຕ້ອງໄດ້ຕື່ມ
ເງິນໃສ່ໃຫ້ ຂ, ແຕ່ຖ້າຫາກມູນຄ່າຂອງໜີ້ສິນ ລວມທັງດອກເບ້ຍຫາກສູງກວ່າມູນຄ່າຂອງຊັບທີ່ນໍາມາຈຳນອງ
ນັ້ນ ໃນກໍລະນີນີ ້ຂ ຕ້ອງໄດ້ຫາມາຕື່ມໃສ່ຈົນຄົບຖ້ວນຕາມຈໍານວນ. 

ໃນການປະມູນຂາຍຊັບ, ການໃຫ້ເຊົ່າຊັບ ແລະ ການຊື້ເອົາຊັບທີ່ນຳມາຈຳນອງນັ້ນ ການກໍານົດລາຄາ 
ແມ່ນໃຫ້ປະຕິບັດຕາມກໍານົດເວລາທ່ີມີການຊ້ືຂາຍຊັບຕາມລາຄາທ້ອງຕະຫຼາດ ໃນເວລາທ່ີມີການປະມູນຂາຍ,  
ການເຊົ່າ ແລະ ການຊື້ຊັບທີ່ນຳມາຈຳນອງນັ້ນ.

ຖ້າວ່າວິທີການແກ້ໄຂທີ່ສະເໜີມາຂ້າງເທິງນີ ້ ຂ ຫາກຄັດຄ້ານ ແລະ ບໍ່ເຫັນດິນໍາແລ້ວ ໃນກໍລະນີ
ນີ ້ ກ ຕ້ອງໄດ້ດໍາເນີນການຕາມຂະບວນການຍຸຕິທໍາ ໂດຍການຮ້ອງຟ້ອງຕໍ່ສານ ເພື່ອການພິຈາລະນາແກ້ໄຂ. 
ໃນການພິຈາລະນາຂອງສານນັ້ນ ສານກໍຈະອີງໃສ່ວິທີການຕ່າງໆທີ ່ ກ ໄດ້ນຳສະເໜີເພື່ອໃຫ້ການພິຈາລະນາ
ແກ້ໄຂ ແລະ ຕາມຫຼັກ ການຂອງກົດໝາຍໂດຍສະເພາະປະມວນກົດໝາຍແພ່ງ. 

3.4.2. ຕົ້ນໄມ້ ແລະ ປໍ້ານໍ້າສາມາດຂາຍໄປພ້ອມກັບຊັບທີ່ຈໍານອງໄດ້ ຫຼື ບໍ່ ?

(ຖ້າວ່າ ກ່ອນທີ ່ຂ ຈະນໍາເອົາທົ່ງນາໄປຈໍານອງ ແລະ ຈົດທະບຽນການຈໍານອງ ມີຕົ້ນໄມ້ເກີດຂຶ້ນຢູ່ໃນ
ທົ່ງນາດັ່ງກ່າວກ່ອນແລ້ວ ແລະ ໄດ້ມີການຕິດຕັ້ງປໍ້ານໍ້າ ຢູ່ເທິງທົ່ງນາດັ່ງກ່າວ, ຈະສາມາດຂາຍຕົ້ນໄມ້ ແລະ ປໍ້າ
ນໍ້າ ພ້ອມກັບທົ່ງນາໄດ້ບໍ?່)

ທົ່ງນາ ທີ ່ຂ ນໍາໄປຈຳນອງກັບ ກ ນັ້ນ, ຂ ຕ້ອງກຳນົດລັກສະນະຂອງຊັບໄວ້ໃນສັນຍາຢ່າງລະອຽດ ຖ້າ
ວ່າ ຂ ບໍ່ໄດ້ກໍານົດລັກສະນະຂອງຊັບໄວ້ລະອຽດ ກໍໃຫ້ຖືວ່າ ຕົ້ນໄມ້ ແລະ ປໍ້ານໍ້າຢູ່ທົ່ງນານັ້ນ ແມ່ນເປັນຊັບທີ່
ຕິດຈອດ ແລະ ສາມາດຂາຍໄປພ້ອມກັບທົ່ງນາ ທີ ່ຂ ນຳໄປຈໍານອງນັ້ນໄດ1້9.

19 ມາດຕາ 522 ຂອງປະມວນກົດໝາຍແພ່ງ ການກຳນົດລັກສະນະ ແລະ ການຕີມູນຄ່າຂອງຊັບ ກຳນົດວ່າ:  ຊັບ ທີ່ນຳໄປຄ້ຳປະກັນ 
ນັ້ນ  ຕ້ອງໄດ້ກຳນົດລັກສະນະ  ຂອງຊັບໄວ້ ໃນ ສັນ ຍາ. ຊັບ ທີ່ນຳໄປຄ້ຳປະກັນ ນັ້ນ  ອາດກຳນົດ ມູນ ຄ່າ  ຕາມການ ຕົກ ລົງຂອງ
ຄູ່ສັນຍາ.

ຄໍາຖາມ 4
ການຊື້ຂາຍ ແຜ່ນ DVD

ກ ໄດ້ຊື້ແຜ່ນ DVD ທີ່ໄດ້ໂຄສະນາຢູ່ຮ້ານຂອງ ຂ ວ່າສາມາດເບິ່ງໄດ້ທັງພາຍໃນ ແລະ ຕ່າງປະເທດ 
ໃນລາຄາ 30.000 ກີບ (ສາມໝື່ນກີບ) ກ ຊື້ແຜ່ນ DVD ດັ່ງກ່າວເພື່ອໄປເບິ່ງ ຢູ່ເຮືອນຂອງຕົນ ແລະ 
ເວລາໄປເຮັດວຽກຢູ່ຕ່າງປະເທດ. ເມື່ອ ກ ຊື້ໄປແລ້ວ ແລະ ໄດ້ກວດເບິ່ງ ຈຶ່ງຮູ້ວ່າແຜ່ນ DVD ດັ່ງກ່າວເປັນ
ຜະລິດຕະພັນທີ່ເຮັດຂຶ້ນໃຫ້ສາມາດເບິ່ງໄດ້ແຕ່ຢູ່ພາຍໃນປະເທດເທົ່ານັ້ນ.ໃນກໍລະນີນີ ້ ກ (ຜູ້ຊື້) ສາມາດ 
ຮຽກຮ້ອງສິ່ງໃດໄດ້ແດ່ຈາກ ຂ (ຜູ້ຂາຍ)? ອີງຕາມຫຼັກການ ທາງດ້ານກົດໝາຍແນວໃດ? ກະລຸນາ
ພິຈາລະນາ ອົງປະກອບທາງດ້ານກົດໝາຍທີ່ກ່ຽວຂ້ອງ.

ຄໍາຕອບ:

ລັດມີນະໂຍບາຍຊຸກຍູ້ສົ່ງເສີມໃຫ້ບຸກຄົນ ແລະ ນິຕິບຸກຄົນ ທັງພາຍໃນປະເທດ ແລະ ຕ່າງປະເທດ
ລວມທັງລະຫວ່າງລັດຖະບານດ້ວຍກັນ ມີການພົວພັນຮ່ວມມືກັນໃນດ້ານຕ່າງໆທີ່ຖືກຕ້ອງ ແລະ ສອດຄ່ອງ
ກັບລະບຽບກົດໝາຍໂດຍບໍ່ມີການຈຳແນກ ເຊັ່ນ: ການຊື້ຂາຍ, ການກູ້ຢືມ ແລະ ອື່ນໆ. ການຊື້ຂາຍ ແລະ 
ການກູ້ຢືມ ຕ້ອງເຮັດສັນຍາເປັນລາຍລັກອັກສອນເພື່ອຮັບປະກັນໃຫ້ສັນຍານັ້ນໄດ້ຮັບການປະຕິບັດຢ່າງຄົບ 

ຖ້ວນ, ຖືກຕ້ອງ, ເປັນທໍາ, ດ້ວຍຄວາມຈິງໃຈ ແລະ ທັນເວລາ ທັງຍົກສູງຄວາມຮັບຜິດຊອບ ຕໍ່ບຸກຄົນອື່ນ, ຕໍ່
ສັດ ແລະ ຕໍ່ຊັບສິ່ງຂອງທີ່ຢູ່ໃນການຄຸ້ມຄອງຂອງຕົນ ເພື່ອບໍ່ໃຫ້ກໍ່ຄວາມເສຍຫາຍແກ່ຜູ້ອື່ນ1.

1. ຄວາມໝາຍຂອງສັນຍາຊື້ຂາຍ.
ຄວາມຮັບຮູ້ກ່ຽວກັບສັນຍາຊື້ຂາຍ ຕ້ອງໄດ້ເຂົ້າໃຈກ່ຽວກັບຄວາມໝາຍຂອງສັນຍາດັ່ງນີ້: ສັນຍາ 

ແມ່ນການຕົກລົງຂອງຄູ່ສັນຍາ ທີ່ພາໃຫ້ສິດ ແລະ ພັນທະທາງແພ່ງເກີດຂຶ້ນ, ປ່ຽນແປງ ຫຼື ສິ້ນສຸດລົງ.

ການສ້າງສັນຍາຂອງຄູ່ສັນຍາ ຕ້ອງສ້າງຂຶ້ນພາຍໃຕ້ຄວາມສະໝັກໃຈຕໍ່ກັນຂອງຄູ່ສັນຍາ, ຄວາມສະ 
ເໝີພາບ, ຄວາມຊື່ສັດ, ການຮ່ວມມືກັນ ແລະ ມີຄວາມຈິງໃຈຕໍ່ກັນ ຈຶ່ງຈະເຮັດໃຫ້ສັນຍາ ມີຜົນສັກສິດ
ຄົບຖ້ວນຕາມກົດໝາຍ.

ສັນຍາຊື້ຂາຍ ແມ່ນການຕົກລົງຂອງຄູ່ສັນຍາ ຊຶ່ງຜູ້ຂາຍມີສິດໄດ້ຮັບມູນຄ່າຂອງຊັບທີ່ຂາຍ ແລະ ມີ
ພັນທະມອບຊັບສິ່ງຂອງໃຫ້ເປັນກໍາມະສິດຂອງຜູ້ຊື້ ແລະ ຜູ້ຊື້ຕ້ອງຮັບເອົາຊັບສິ່ງຂອງ ແລະ ມີພັນທະຈ່າຍເງິນ 
ຕາມລາຄາທີ່ໄດ້ຕົກລົງກັນ.

ປະມວນກົດໝາຍແພ່ງມາດຕາ 4: ລັດຊຸກຍູ້ ແລະ ສົ່ງເສີມການເຄົາລົບ, ນຳໃຊ້ສິດ ແລະ ປະຕິບັດ 
ພັນທະພື້ນຖານ ຂອງພົນລະເມືອງ ເຊັ່ນ: ສິດສະເໜີພາບຕໍ່ໜ້າກົດໝາຍ, ສິດເສລີພາບ ແລະ ຄວາມສະໝັກໃຈ, 
ສິດຕໍ່ຊັບ, ກໍາມະສິດ, ສິດ ແລະ ພັນທະໃນການສ້າງ ແລະ ປະຕິບັດສາຍພົວພັນທາງແພ່ງ ລວມທັງປົກປ້ອງ
ສິດ ແລະ ຜົນປະໂຫຍດ ທີ່ເກີດຂຶ້ນຈາກສາຍພົວພັນທາງແພ່ງ ຕາມທີ່ໄດ້ກຳນົດໄວ້ໃນລັດຖະທຳມະນູນ ແລະ 
ກົດໝາຍ.

ໝາຍຄວາມວ່າໃຫ້ບຸກຄົນ ແລະ ນິຕິບຸກຄົນມີການພົວພັນກັນໃນດ້ານຕ່າງໆເຊັ່ນ: ການຊື້ຂາຍ, 
ການກູ້ຢືມ, ການຮັບເໝົາກໍ່ສ້າງ ດ້ວຍການເຮັດສັນຍາເປັນລາຍລັກອັກສອນເພື່ອຮັບປະກັນໃຫ້ສັນຍານັ້ນ
1 ມາດຕາ 4 ປະມວກົດໝາຍແພ່ງ ນະໂຍບາຍຂອງລັດ ກຳນົດວ່າ : ລັດຊຸກຍູ້ ແລະ ສົ່ງເສີມການເຄົາລົບ, ນຳໃຊ້ສິດ ແລະ ປະຕິບັດ

ພັນທະພື້ນຖານ ຂອງພົນລະເມືອງ ເຊັ່ນ: ສິດສະເໝີພາບຕໍ່ໜ້າກົດໝາຍ, ສິດເສລີພາບ ແລະ ຄວາມສະໝັກໃຈ, ສິດຕໍ່
ຊັບ, ກຳມະສິດ, ສິດ ແລະ ພັນທະ ໃນການສ້າງ ແລະ ປະຕິບັດສາຍພົວພັນທາງແພ່ງ ລວມທັງການປົກປ້ອງສິດ ແລະ 
ຜົນປະໂຫຍດ ທີ່ເກີດຂຶ້ນຈາກສາຍພົວພັນທາງແພ່ງ ຕາມທີ່ໄດ້ກໍານົດໄວ້ໃນລັດຖະທໍາມະນູນ ແລະ ກົດໝາຍ. ໃຫ້
ບຸກຄົນ ແລະ ນິຕິບຸກຄົນມີການພົວພັນກັນໃນດ້ານຕ່າງໆເຊັ່ນ: ຊື້ຂາຍ, ກູ້ຢືມ, ຮັບເໝົາກໍ່ສ້າງ ດ້ວຍການເຮັດສັນຍາເປັນ 
ລາຍລັກອັກສອນເພື່ອຮັບປະກັນໃຫ້ສັນຍານັ້ນໄດ້ຮັບການປະຕິບັດຢ່າງຄົບຖ້ວນ, ຖືກຕ້ອງ, ເປັນທຳ, ດ້ວຍຄວາມຈິງໃຈ 
ແລະ ທັນເວລາ ລວມທັງຍົກສູງຄວາມຮັບຜິດຊອບຕໍ່ບຸກຄົນອື່ນ, ຕໍ່ສັດ ແລະ ຕໍ່ຊັບສິ່ງຂອງທີ່ຢູ່ໃນ ການຄຸ້ມຄອງຂອງຕົນ 
ເພື່ອບໍ່ໃຫ້ກໍ່ຄວາມເສຍຫາຍແກ່ຜູ້ອື່ນ. 

ມາດຕາ 7 ຂອງປະມວນກົດໝາຍແພ່ງ : ປະມວນກົດໝາຍສະບັບນີ້ ນຳໃຊ້ສຳລັບສາຍພົວພັນທາງແພ່ງລະຫວ່າງ ພົນລະເມືອງລາວ, 
ຄົນຕ່າງ ປະເທດ, ຄົນຕ່າງດ້າວ ແລະ ຄົນບໍ່ມີສັນຊາດ, ນິຕິບຸກຄົນ ຫຼື ການຈັດຕັ້ງ ທັງພາຍໃນ ແລະ ຕ່າງປະເທດ ດ້ວຍກັນ 
ຢູ່ໃນດິນແດນຂອງ ສປປ ລາວ, ເວັ້ນເສຍແຕ່ ສົນທິສັນຍາ ຫຼື ສັນຍາສາກົນ ທີ່ ສປປ ລາວ ເປັນພາຄີ ຫາກໄດ້ກຳນົດໄວ້
ເປັນຢ່າງອື່ນ. ໃນກໍລະນີ ບົດບັນຍັດໃດໜຶ່ງຂອງປະມວນກົດໝາຍແພ່ງ ຫາກໄດ້ກຳນົດແຕກຕ່າງກັນກັບສົນທິສັນຍາ ຫຼື 
ສັນຍາສາກົນ ທີ່ ສປປ ລາວ ເປັນພາຄີ ໃຫ້ປະຕິບັດຕາມບົດບັນຍັດຂອງສົນທິສັນຍາ ຫຼື ສັນຍາສາກົນ ທີ່ກ່ຽວຂ້ອງນັ້ນ. 

ມາດຕາ 15 ຂອງປະມວນກົດໝາຍແພ່ງ ກຳນົດວ່າ: ນິຕິກໍາ ແມ່ນການກະທໍາ ທີ່ເກີດຈາກການສະແດງເຈດຈໍານົງຂອງ ບຸກຄົນ, 
ນິຕິບຸກຄົນ ແລະ ການຈັດຕັ້ງ ດ້ວຍຄວາມສະໝັກໃຈ ຊຶ່ງພາໃຫ້ ສິດ ແລະ ພັນທະທາງແພ່ງ ຂອງຕົນ ເກີດຂຶ້ນ, ປ່ຽນແປງ 
ຫຼື ສິ້ນສຸດລົງ. ມາດຕາ 8 ຂອງປະມວນກົດໝາຍແພ່ງ ມີຫຼັກການພື້ນຖານດັ່ງນີ້: ຜູ້ເຂົ້າຮ່ວມໃນສາຍພົວພັນທາງແພ່ງ ຕ້ອງ
ປະຕິບັດຕາມຫຼັກການພື້ນຖານ ດັ່ງນີ້: 1. ເຄົາລົບສິດເສລີພາບ ແລະ ມີຄວາມສະໝັກໃຈ; 2. ສະເໝີພາບຕໍ່ໜ້າກົດໝາຍ; 
3. ມີເຈດຕະນາດີ ແລະ ບໍລິສຸດໃຈ; 4.  ເຄົາລົບ ແລະ ປະຕິບັດກົດໝາຍ; 5.  ເຄົາລົບ ແລະ ນັບຖືຮີດຄອງປະເພນີອັນ
ດີງາມຂອງຊາດ; 6. ຮັບຜິດຊອບຕໍ່ຄວາມເສຍຫາຍທາງແພ່ງ. 

ມາດຕາ 17 ຂອງປະມວນກົດໝາຍແພ່ງ ກຳນົດວ່າ: ນິຕິກໍາ ທີ່ເຮັດຂຶ້ນ ຕ້ອງເງື່ອນໄຂຄົບຖ້ວນ ດັ່ງນີ້: 1. ວັດຖຸປະສົງ; 2. 
ຄວາມສະໝັກໃຈ; 3.  ຄວາມສາມາດທາງດ້ານການປະພຶດ; 4. ຮູບການ.

ໄດ້ຮັບການປະຕິບັດຢ່າງຄົບຖ້ວນ, ຖືກຕ້ອງ, ເປັນທໍາ, ດ້ວຍຄວາມຈິງໃຈ ແລະ ທັນເວລາ ລວມທັງຍົກສູງ
ຄວາມຮັບຜິດຊອບຕໍ່ບຸກຄົນອື່ນ, ຕໍ່ສັດ ແລະ ຕໍ່ຊັບສິ່ງຂອງທີ່ຢູ່ໃນການຄຸ້ມຄອງຂອງຕົນ ເພື່ອບໍ່ໃຫ້ກໍ່ຄວາມ
ເສຍຫາຍແກ່ຜູ້ອື່ນ. ມາດຕາ 7 ຂອງປະມວນກົດໝາຍແພ່ງ ໄດ້ກຳນົດໃນເນື້ອໃນກ່ຽວກັບສາກົນ. 

ປະມວນກົດໝາຍແພ່ງໄດ້ກຳນົດໄວ້ໃນມາດຕານີ້ໃຫ້ພົນລະເມືອງລາວ, ຄົນຕ່າງປະເທດ, ຄົນຕ່າງດ້າວ 
ແລະ ຄົນບໍ່ມີສັນຊາດ, ນິຕິບຸກຄົນ ຫຼື ການຈັດຕັ້ງ ທັງພາຍໃນ ແລະ ຕ່າງປະເທດດ້ວຍກັນ ຢູ່ໃນດິນແດນ 
ສປປ ລາວ ເວັ້ນເສຍແຕ່ສົນທິສັນຍາ ຫຼື ສັນຍາສາກົນ ທີ່ ສປປ ລາວ ເປັນພາຄີ ຫາກໄດ້ກຳນົດໄວ້ຢ່າງອື່ນ.

ປະມວນກົດໝາຍແພ່ງ ມາດຕາ 364 ວັກໜຶ່ງ, ສັນຍາແມ່ນການຕົກລົງລະຫວ່າງຄູ່ສັນຍາ ຊຶ່ງພາໃຫ້
ສິດ ແລະ ພັນທະທາງແພ່ງເກີດຂຶ້ນ, ປ່ຽນແປງ ຫຼື ສິ້ນສຸດລົງ.

ປະມວນກົດໝາຍແພ່ງ ມາດຕາ 8 ສາຍພົວພັນທາງແພ່ງ ມີຫຼັກການພື້ນຖານ ຄື:

3.1. ເຄົາລົບສິດເສລີພາບ ແລະ ຄວາມສະໝັກໃຈ2; 

3.2. ສະເໝີພາບຕໍ່ໜ້າກົດໝາຍ3; 

3.3. ມີເຈດຕະນາດີ ແລະ ບໍລິສຸດໃຈ4; 

3.4. ເຄົາລົບ ແລະ ປະຕິບັດກົດໝາຍ5;

3.5. ເຄົາລົບ ແລະ ນັບຖືຮີດຄອງປະເພນີອັນດີງາມຂອງຊາດ6; 

3.6. ຮັບຜິດຊອບຕໍ່ຄວາມເສຍຫາຍທາງແພ່ງ7. 

2 ມາດຕາ 9 ຂອງປະມວນກົດໝາຍແພ່ງ ການເຄົາລົບສິດເສລີພາບ ແລະ ຄວາມສະໝັກໃຈ ກໍານົດວ່າ : ຜູ້ເຂົ້າຮ່ວມໃນສາຍພັວພັນ
ທາງແພ່ງ ມີສິດເສລີພາບ ໃນການກະທຳສິ່ງໃດໜຶ່ງ ດ້ວຍຄວາມສະໝັກໃຈ ເພື່ອສ້າງສິດ ແລະ ພັນທະໃຫ້ຕົນເອງ ບົນ
ພື້ນຖານຄວາມຖືກຕ້ອງ ແລະ ສອດຄ່ອງກັບກົດໝາຍ, ລະບຽບການ ແລະ ຮີດຄອງປະເພນີອັນດີງາມຂອງຊາດ.

3 ມາດຕາ 10 ຂອງປະມວນກົດໝາຍແພ່ງ ຄວາມສະເໝີພາບຕໍ່ໜ້າກົດໝາຍ ກໍານົດວ່າ: ຜູ້ເຂົ້າ ຮ່ວມ ໃນ ສາຍ ພົວ ພັນ ທາງ ແພ່ງ ລ້ວນ
ແຕ່ມີຄວາມສະເໝີພາບຕໍ່ໜ້າກົດໝາຍ ໂດຍບໍ່ ຈຳແນກ ຍິງ ແລະ ຊາຍ, ອາຍຸ, ອາຊີບ,  ຖາ ນະ ທາງ ດ້ານ ເສດ ຖະ ກິດ, ສັງ ຄົມ, 
ລະ ດັບ ການ ສຶກ ສາ, ຄວາມເຊື່ອ ຖື, ສາ ສະ ໜາ ແລະ ຊົນເຜົ່າ.

4 ມາດຕາ 11 ຂອງປະມວນກົດໝາຍແພ່ງ ເຈດຕະນາດີ ແລະ ຄວາມບໍລິສຸດໃຈ ກໍານົດວ່າ: ຜູ້ເຂົ້າຮ່ວມໃນສາຍພົວພັນທາງແພ່ງ ຕ້ອງ
ມີເຈດຕະນາດີ ແລະ ຄວາມບໍລິສຸດໃຈ ໃນການເຮັດໃຫ້ສິດ ແລະ ພັນທະ ເກີດຂຶ້ນ, ປ່ຽນແປງ ຫຼື ສິ້ນສຸດລົງ.

5 ມາດຕາ 12 ຂອງປະມວນກົດໝາຍແພ່ງ ການເຄົາລົບ ແລະ ປະຕິບັດກົດໝາຍ ກໍານົດວ່າ: ຜູ້ເຂົ້າຮ່ວມໃນສາຍພົວພັນທາງແພ່ງ ຕ້ອງ
ຮັບປະກັນໃຫ້ທຸກການເຄື່ອນໄຫວຂອງຕົນ ໃນສາຍພົວພັນທາງແພ່ງ ຖືກຕ້ອງຕາມກົດໝາຍ ຢ່າງເຂັ້ມງວດ ໂດຍບໍ່ແຕະຕ້ອງ 
ຜົນປະໂຫຍດຂອງລັດ, ລວມໝູ່ ແລະ ສິດ ຜົນປະໂຫຍດອັນຊອບທຳຂອງບຸກຄົນອື່ນ.

6 ມາດຕາ 13 ຂອງປະມວນກົດໝາຍແພ່ງ ການເຄົາລົບ ແລະ ນັບຖືຮີດຄອງປະເພນີອັນດີງາມຂອງຊາດ ກໍານົດວ່າ: ຜູ້ເຂົ້າຮ່ວມໃນ
ສາຍພົວພັນທາງແພ່ງ ຕ້ອງນຳໃຊ້ສິດ ແລະ ປະຕິບັດພັນທະຂອງຕົນ ບົນພື້ນຖານການເຄົາລົບ, ນັບຖືຮີດຄອງປະເພນີອັນ
ດີງາມຂອງຊາດ. 

7 ມາດຕາ 14 ຂອງປະມວນກົດໝາຍແພ່ງ ຄວາມຮັບຜິດຊອບຕໍ່ຄວາມເສຍຫາຍທາງແພ່ງ ກໍານົດວ່າ: ຜູ້ເຂົ້າຮ່ວມໃນສາຍພົວພັນທາງ
ແພ່ງ ຕ້ອງຮັບຜິດຊອບຕໍ່ຄວາມເສຍຫາຍ ທີ່ເກີດຂຶ້ນຈາກການກະທຳ ຫຼື ການບໍ່ກະທຳ ທ່ີບໍ່ຖືກຕ້ອງຂອງຕົນ ເຊັ່ນ: ໃຊ້ແທນ
ຄ່າເສຍຫາຍ, ປະຕິບັດພັນທະອື່ນທາງແພ່ງ. 

ສັນຍາສາມາດເຮັດຂຶ້ນຫຼາຍປະເພດເຊັ່ນ ຝ່າຍດຽວ, ສອງຝ່າຍ ແລະ ຫຼາຍຝ່າຍ8 1. ນິຕິກໍາຝ່າຍດຽວ 
ແມ່ນ ການກະທໍາ ທີ່ເກີດຈາກການສະແດງເຈດຈໍານົງຝ່າຍດຽວ ເຊັ່ນ: ການປົດໜີ້ຂອງເຈົ້າໜີ,້ ການເຮັດພິໄນ
ກໍາ; 2. ນິຕິກໍາສອງຝ່າຍ ແມ່ນ ການກະທໍາ ທີ່ເກີດຈາກການສະແດງເຈດຈໍານົງຂອງສອງຝ່າຍ ໂດຍສອດຄ່ອງ
ກັນ ເຊັ່ນ: ການຊື້ຂາຍ, ການເຊົ່າ. 3. ນິຕິກໍາຫຼາຍຝ່າຍ ນັ້ນໝາຍຄວາມວ່າ ມີການຍິນຍອມຕົກລົງ ຫຼື ເກີດ
ຈາກການສະແດງເຈດຈໍານົງຂອງສອງ ຫຼື ຫຼາຍຝ່າຍ ຊຶ່ງພາໃຫ້ເກີດສິດ ແລະ ພັນທະຕໍ່ກັນ. ສັນຍາທັງສອງ
ປະເພດດັ່ງກ່າວ ແມ່ນສັນຍາທາງແພ່ງ ຊຶ່ງຈະເປັນສັນຍາທາງການຄ້າກໍໄດ້ ຂຶ້ນກັບວ່າວັດຖຸປະສົງຂອງສັນຍາ
ນັ້ນ ຖ້າຫາກແມ່ນການເຄື່ອນໄຫວທາງທຸລະກິດ ເຊັ່ນ: ການຮຸ້ນສ່ວນ, ການສ້າງຕັ້ງສະມາຄົມ.

ສັນຍາ ສາມາດເຮັດຂຶ້ນໄດ້ດ້ວຍຫຼາຍຮູບການ ເຊັ່ນ: ເຮັດເປັນລາຍລັກອັກສອນ, ທາງປາກເປົ່າ ຫຼື 
ດ້ວຍຮູບການອື່ນ ຕາມທີ່ໄດ້ກໍານົດໄວ້ໃນປະມວນກົດໝາຍສະບັບນີ້ ຫຼື ກົດໝາຍອື່ນທີ່ກ່ຽວຂ້ອງ9. 1. 
ເຮັດເປັນລາຍລັກອັກສອນ ເຊັ່ນ: ສັນຍາທີ່ເປັນລາຍລັກອັກສອນ ຫຼື ດ້ວຍການຂີດຂຽນສັນຍາຮູບການນີ້ 
ເຮັດໃຫ້ສາມາດ ສະແດງໃຫ້ເຫັນຊັດເຈນ ແລະ ແນ່ນອນ ຂອງເຈດຈຳນົງຂອງຄູ່ສັນຍາທີ່ໄດ້ຕົກລົງກັນ ຕາມ
ທີ່ໄດ້ກຳນົດໄວ້ໃນສັນຍາ ແລະ ບໍ່ສາມາດປະຕິເສດຂອງຝ່າຍໃດໜຶ່ງໃນກໍລະນີມີການບໍ່ປະຕິບັດ ແຕ່ຕ້ອງ
ເຮັດຂຶ້ນບົນພື້ນຖານຄວາມຖືກຕ້ອງ ແລະ ສອດຄ່ອງກັບລະບຽບຫຼັກການທີ່ກົດໝາຍກໍານົດໄວ້ ຊຶ່ງເປັນ
ເງື່ອນໄຂໃຫ້ສັນຍານັ້ນ ສາມາດຈັດຕັ້ງປະຕິບັດໄດ້ສະດວກ ໃນພາກຕົວຈິງ. 2. ສັນຍາທາງປາກເປົ່າ (ບໍ່ເປັນ
ລາຍລັກອັກສອນ), ສັນຍາຮູບການນ້ີ ມັກຈະເຮັດຂຶ້ນໃນກໍລະນີສັນຍາທ່ີມີມູນຄ່າບໍ່ສູງ ຫຼື ບໍ່ຫຼວງຫຼາຍ ເຊັ່ນ: 
ຈ່າຍຄ່າປີ້ລົດເມ, ຄ່າຈ້າງລົດຈໍາໂບ້ ຫຼື ລົດຕຸກໆ, ຊື້ເຂົ້າໜົມ, ຊື້ອາຫານ, ຊື້ນ້ຳດື່ມ ແລະ ອື່ນໆ; 

ການເຮັດສັນຍາທັງສອງຮູບການ ລາຍລັກອັກສອນ ຫຼື ປາກເປົ່າກໍຖືວ່າມີຜົນສັກສິດ, ສັນຍາປາກເປົ່າ
ຈະບ່ໍມີຫັຼກຖານຫົຼງເຫືຼອໄວ້ ສ່ວນສັນຍາທ່ີເຮັດເປັນລາຍລັກອັກສອນເປັນສັນຍາທ່ີເປັນພ້ືນຖານຂອງການເຮັດ 
ສັນຍາ ຍ້ອນວ່າສັນຍາໃດທີ່ມີລາຍລະອຽດຊຶ່ງຕ້ອງໄດ້ປະຕິບັດ ຫຼື ເພື່ອບໍ່ໃຫ້ຫຼົງລືມແມ່ນຈຳເປັນຕ້ອງເຮັດ
ເປັນລາຍລັກອັກສອນເພື່ອເຮັດໃຫ້ສາມາດສະແດງເຈດຈຳນົງທີ່ຊັດເຈນ. (ຖ້າຫາກໃນປະມວນກົດໝາຍແພ່ງ
ກຳນົດໄວ້ໃຫ້ເຮັດເປັນລາຍລັກອັກສອນ ຕ້ອງເຮັດເປັນລາຍລັກອັກສອນ) 

ປະມວນກົດໝາຍແພ່ງ ມາດຕາ 406 ວັກໜຶ່ງ, ສັນຍາຊື້ຂາຍ ແມ່ນການຕົກລົງຂອງ ຄູ່ສັນຍາ ຊຶ່ງ
ຜູ້ຂາຍມີພັນທະມອບຊັບສິ່ງຂອງໃຫ້ເປັນກໍາມະສິດຂອງຜູ້ຊື້ ແລະ ຜູ້ຊື້ຕ້ອງຮັບເອົາຊັບສິ່ງຂອງ ແລະ ມີ
ພັນທະຈ່າຍເງິນຕາມລາຄາທີ່ໄດ້ຕົກລົງກັນ. ປະມວນກົດໝາຍແພ່ງ ມາດຕາ 418 (ໃໝ່) ສັນຍາມອບຊັບ 
ແມ່ນການຕົກລົງຂອງເຈົ້າຂອງຊັບ ຊຶ່ງເອົາຊັບສິ່ງຂອງທີ່ເປັນກໍາມະສິດຂອງຕົນໃຫ້ຜູ້ໃດໜຶ່ງ ດ້ວຍຄວາມສະ 
ໝັກໃຈ ໂດຍບໍ່ຮຽກຮ້ອງສິ່ງຕອບແທນ ແລະ ຜູ້ຮັບກໍເຫັນດີຮັບເອົາຊັບນັ້ນ. ປະມວນກົດໝາຍແພ່ງ ມາດຕາ 
16 ກ່ຽວກັບປະເພດ ຂອງນິຕິກໍາ: ສັນຍາອາດຈະມີລັກສະນະຝ່າຍດຽວ, ສອງຝ່າຍ ຫຼື ຫຼາຍຝ່າຍ; ສັນຍາ
ຝ່າຍດຽວ ແມ່ນການຕົກລົງທີ່ຝ່າຍດຽວມີພັນທະ ທີ່ຕ້ອງປະຕິບັດຕໍ່ອີກຝ່າຍໜຶ່ງ ໂດຍບໍ່ມີການຕອບແທນ
ຈາກຝ່າຍໜຶ່ງ, ສັນຍາສອງຝ່າຍ ຫຼື ຫຼາຍຝ່າຍ ແມ່ນການຕົກລົງ ຂອງສອງຝ່າຍ ຫຼື ຫຼາຍຝ່າຍທີ່ພາໃຫ້ເກີດສິດ 
ແລະ ພັນທະຕໍ່ກັນ. 

8 ມາດຕາ 16 ຂອງປະມວນກົດໝາຍແພ່ງ ປະເພດນິຕິກໍາ ກໍານົດວ່າ: ການເຮັດສັນຍາແບ່ງອອກເປັນປະເພດດັ່ງນີ້: ນິຕິກໍາ ຝ່າຍດຽວ, 
ສອງຝ່າຍ ແລະ ຫຼາຍຝ່າຍ.

9 ມາດຕາ 21 ຂອງປະມວນກົດໝາຍແພ່ງ ນິຕິກໍາ ກໍານົດວ່າ: ອາດຈະເຮັດຂຶ້ນເປັນລາຍລັກອັກສອນ, ທາງປາກເປົ່າ ຫຼື ດ້ວຍຮູບການ
ອື່ນ ຕາມທີ່ໄດ້ກໍານົດໄວ້ໃນປະມວນກົດໝາຍ ສະບັບນີ້ ຫຼື ກົດໝາຍອື່ນທີ່ກ່ຽວຂ້ອງ.

2. ເງື່ອນໄຂຂອງສັນຍາຊື້ຂາຍ (ນິຕິກຳ).
2.1. ເງື່ອນໄຂທົ່ວໄປຂອງສັນຍາຊື້ຂາຍ (ນິຕິກຳ).

ໃນການເຮັດສັນຍານັ້ນ ຕ້ອງມີເງື່ອນໄຂເປັນບ່ອນອີງ ເພື່ອເຮັດໃຫ້ສັນຍາມີຄວາມສົມບູນ, ມີຜົນ
ສັກສິດ ແລະ ສາມາດນໍາໃຊ້ໄດ້ຕາມກົດໝາຍ ເຊັ່ນ: ການເຮັດສັນຍາຊ້ືຂາຍ ຕ້ອງອີງໃສ່ເງື່ອນໄຂລວມຂອງ
ການເຮັດສັນຍາດັ່ງນີ້:

1. ວັດຖຸປະສົງຂອງສັນຍາ ຕ້ອງໃຫ້ຊັດເຈນ, ມີຈິງ ແລະ ຖືກຕ້ອງຕາມກົດໝາຍ; 2. ຄວາມສະໝັກໃຈ
ຂອງຄູ່ສັນຍາ. 3. ຄວາມສາມາດທາງດ້ານການປະພຶດຂອງຄູ່ສັນຍາ; 4. ຮູບການຂອງສັນຍາ10. 

1) ວັດຖຸປະສົງຂອງສັນຍາ ແມ່ນເປົ້າໝາຍທີ່ຄູ່ສັນຍາຕ້ອງການໃຫ້ມີຂຶ້ນ.

ວັດຖຸປະສົງຕ້ອງໃຫ້ຊັດເຈນ, ມີຈິງ, ຖືກຕ້ອງຕາມກົດໝາຍ ຫຼື ບໍ່ຂັດກັບຄວາມເປັນລະບຽບຮຽບ 
ຮ້ອຍຂອງສັງຄົມ ແລະ ສາມາດປະຕິບັດໄດ1້1.

ຕົວຢ່າງ: ກ ເຮັດສັນຍາຊື້ຂາຍ ງົວ ກັບ ຂ ວັດຖຸປະສົງຂອງ ກ (ຜູ້ຊື້) ຕ້ອງການງົວ ແລະ ວັດຖຸປະສົງ
10 ມາດຕາ 17 ຂອງປະມວນກົດໝາຍແພ່ງມາດຕາ ນິຕິກໍາ ທີ່ເຮັດຂຶ້ນ ຕ້ອງມີເງື່ອນໄຂຄົບຖ້ວນ ດັ່ງນີ້: 1.ວັດຖຸປະສົງ; 2. ຄວາມ 

ສະໝັກໃຈ; 3. ຄວາມສາມາດ ທາງດ້ານການປະພຶດ; 4. ຮູບການ.

11 ມາດຕາ 18 ຂອງປະມວນກົດໝາຍແພ່ງ ວັດຖຸປະສົງວັດຖຸປະສົງຂອງນິຕິກໍາ ກຳນົດວ່າ: ເປົ້າໝາຍທີ່ຜູ້ເຮັດນິຕິກໍາ ຕ້ອງການໃຫ້ມີ
ຂຶ້ນ. ເປົ້າໝາຍຂອງນິຕິກໍາ ຕ້ອງໃຫ້ຊັດເຈນ, ມີຈິງ, ຖືກຕ້ອງຕາມກົດໝາຍ ຫຼື ບໍ່ຂັດກັບຄວາມເປັນລະບຽບຮຽບຮ້ອຍຂອງ
ສັງຄົມ ແລະ ສາມາດປະຕິບັດໄດ້. 

ຂອງ ຂ (ຜູ້ຂາຍ) ຕ້ອງການເງິນ. 

ການຊື້ຂາຍ DVD ລະຫວ່າງ ກ ແລະ ຂ. ກ ຕ້ອງການ DVD ທີ່ສາມາດເບິ່ງໄດ້ທັງພາຍໃນ ແລະ 
ຕ່າງປະເທດ, ແຕ່ໃນຄວາມເປັນຈິງແລ້ວ ແຜ່ນ DVD ນັ້ນບໍ່ສາມາດເບິ່ງໄດ້ຢູ່ຕ່າງປະເທດ ຖືວ່າເປົ້າໝາຍຂອງ
ສັນຍາ ບໍ່ຖືກຕາມຄວາມຕ້ອງການ.

2) ຄວາມສະໝັກໃຈຂອງຄູ່ສັນຍາ.

ຄວາມສະໝັກໃຈຂອງຄູ່ສັນຍາ ແມ່ນຄວາມສົມຍອມຂອງຄູ່ສັນຍາ ໃນການຮັບປະກັນ ໂດຍປາສະ 
ຈາກຄວາມຫຼົງຜິດ, ການຕົວະຍົວະຫຼອກລວງ, ການບັງຄັບ ຄວາມຮຸນແຮງ ຫຼື ຄວາມອັບປະໂຫຍດຂອງ
ຝ່າຍໃດໜຶ່ງ12. ຄວາມຫຼົງຜິດເກີດຂຶ້ນ ເມື່ອວັດຖຸປະສົງຂອງສັນຍາບໍ່ຖືກຕ້ອງ ຕາມທີ່ຄູ່ສັນຍາໄດ້ຕົກລົງກັນ. 
ການຕົວະຍົວະຫຼອກລວງເກີດຂຶ້ນ ເມື່ອຄູ່ສັນຍາຝ່າຍໜຶ່ງ ໄດ້ໃຊ້ກົນອຸບາຍຊຶ່ງພາໃຫ້ ອີກຝ່າຍໜຶ່ງຫຼົງເຊື່ອເຮັດ
ສັນຍາ. ການບັງຄັບນາບຂູ່ ຫຼື ການໃຊ້ຄວາມຮຸນແຮງເກີດຂຶ້ນ ເມື່ອຄູ່ສັນຍາຝ່າຍໃດໜຶ່ງ ຫາກເຮັດສັນຍາຍ້ອນ
ຄວາມຢ້ານກົວຕໍ່ການກະທໍາດັ່ງກ່າວ ຊຶ່ງເປັນອັນຕະລາຍແກ່ຕົນເອງ, ຄອບຄົວ, ຊັບສົມບັດ ຫຼື ຍາດພີ່ນ້ອງ
ຂອງຕົນ. ຄວາມອັບປະໂຫຍດຂອງຝ່າຍໃດໜຶ່ງທີ່ເກີດຂຶ້ນ ເມື່ອຜົນປະໂຫຍດທີ່ເກີດຈາກສັນຍານັ້ນ ບໍ່ເປັນ
ທໍາແກ່ຝ່າຍໃດຝ່າຍໜຶ່ງຂອງຄູ່ສັນຍາ.

ອີງຕາມເງື່ອນໄຂຂ້າງເທິງ ຄູ່ສັນຍາ (ກ ແລະ ຂ) ຕ້ອງມີຄວາມສະໝັກໃຈໃນການ ເຮັດສັນຍາຊື້ຂາຍ 
DVD ນໍາກັນ ໂດຍປາສະຈາກການຫຼົງຜິດ ຫຼື ຖືກຕົວະຍົວະຫຼອກລວງ, ບໍ່ມີການບັງຄັບນາບຂູ່ ຫຼື ການໃຊ້
ຄວາມຮຸນແຮງ ຫຼື ການສ້າງຄວາມອັບປະໂຫຍດໃຫ ້ກ ຫຼື ຂ.

ຄວາມຫຼົງຜິດເກີດຂຶ້ນເມື່ອ ເປົ້າໝາຍຂອງສັນຍາຊື້ຂາຍບໍ່ຖືກຕ້ອງ ຕາມທີ ່ກ ແລະ ຂ ໄດ້ຕົກລົງກັນ
ໄວ້ ເຊັ່ນ: ຂ ຫຼົງຂາຍແຜ່ນ DVD ທີ່ບໍ່ສາມາດເບິ່ງໄດ້ໃນຕ່າງປະເທດ ແລະ ກ ເຂົ້າໃຈວ່າ ແຜ່ນ DVD ທີ່
ຕົນເອງຊື້ ສາມາດເບິ່ງໄດ້ຢູຕ່າງປະເທດ. ສ່ວນການຕົວະຍົວະຫຼອກລວງເກີດຂຶ້ນເມື່ອ ຂ ໄດ້ໃຊ້ກົນອຸບາຍ
ເລ່ຫຼ່ຽມພາໃຫ ້ກ ຊື້ສິນຄ້ານໍາຕົນ. ສ່ວນການບັງຄັບນາບຂູ່ ຫຼື ການໃຊ້ຄວາມຮຸນແຮງເກີດຂຶ້ນ ເມື່ອ ກ ໄດ້
ໃຊ້ຄວາມຮຸນແຮງເພື່ອບັງຄັບນາບຂູ່ໃຫ້ ຂ. ຂາຍແຜ່ນ DVD ໃຫ້ຕົນ. ກໍລະນີຝ່າຍໃດໜຶ່ງໄດ້ຮັບຄວາມອັບ
ປະໂຫຍດຈາກການຊື້ຂາຍແຜ່ນ DVD, ໝາຍເຖິງຝ່າຍໜຶ່ງຖືກເອົາລັດເອົາປຽບ ຈາກການຊື້ຂາຍທີ່ບໍ່ເປັນທາໍ.

3) ຄວາມສາມາດທາງດ້ານການປະພຶດ.

ຄວາມສາມາດທາງດ້ານການປະພຶດ ແມ່ນຄວາມສາມາດດ້ວຍການກະທາໍຂອງບຸກຄົນ ຫຼື ການຈັດຕັ້ງ
ທີ່ພາໃຫ້ເກີດສິດ ແລະ ພັນທະທາງແພ່ງແກ່ຕົນ13 ເມື່ອບຸກຄົນໃດໜຶ່ງຈະຖືວ່າເປັນຜູ້ມີຄວາມສາມາດທາງ
ດ້ານການປະພຶດໄດ້ ກໍຕໍ່ເມື່ອບຸກຄົນນັ້ນ ຫາກມີອາຍຸແຕ່ສິບແປດປີຂຶ້ນໄປ ແລະ ບໍ່ເປັນຄົນບ້າເສຍຈິດ.

ໃນການຊື້ຂາຍ DVD ນັ້ນ ກ ແລະ ຂ ຕ້ອງເປັນບຸກຄົນທີ່ມີຄວາມສາມາດທາງດ້ານການປະພຶດ 
ໝາຍຄວາມວ່າເປັນຜູ້ທີ່ມີອາຍຸ 18 ປີຂຶ້ນໄປ ແລະ ບໍ່ເປັນຄົນບ້າເສຍຈິດ.
12 ມາດຕາ 19 ວັກ 1 ຂອງປະມວນກົດໝາຍແພ່ງ ຄວາມສະໝັກໃຈ ກຳນົດວ່າ: ຄວາມສະໝັກໃຈຂອງຜູ້ເຮັດນິຕິກຳ ແມ່ນ

ຄວາມພໍໃຈໃນການເຮັດນິຕິກຳ ໂດຍປາສະຈາກການຫຼົງຜິດ, ການຕົວະຍົວະຫຼອກລວງ, ການບັງຄັບນາບຂູ່ ຫຼື ການໃຊ້
ຄວາມຮຸນແຮງ ຫຼື ຄວາມອັບປະໂຫຍດຂອງຝ່າຍໃດໜຶ່ງ.

13 ມາດຕາ 20 ຂອງປະມວນກົດໝາຍແພ່ງ ຄວາມສາມາດທາງດ້ານການປະພຶດຂອງຜູ້ເຮັດນິຕິກຳ ກຳນົດວ່າ: ຄວາມສາມາດໃນການ
ກະທຳດ້ວຍຕົນເອງຂອງ ບຸກຄົນ, ນິຕິບຸກຄົນ ຫຼື ການຈັດຕັ້ງ ທີ່ພາໃຫ້ເກີດສິດ ແລະ ພັນທະແກ່ຕົນ.

4) ເຫດຜົນຂອງສັນຍາ.

ເງື່ອນໄຂຂອງສັນຍາຕາມທີ່ໄດ້ກຳນົດໄວ້ໃນມາດຕາ 17 ຂອງປະມວນກົດໝາຍແພ່ງ ຍັງຕ້ອງມີ
ເຫດຜົນຂອງສັນຍາຕື່ມອີກ14 ເຫດຜົນຂອງສັນຍາ ແມ່ນສິ່ງຊຸກຍູ້ໃຫ້ເຮັດສັນຍາ ແລະ ໃຫ້ຄູ່ສັນຍານັ້ນ ໄດ້
ປະຕິບັດສິດ ແລະ ພັນທະຂອງຕົນ. ເຫດຜົນຂອງສັນຍາ ຕ້ອງໃຫ້ມີຈິງ ແລະ ຖືກຕ້ອງຕາມກົດໝາຍ. ເປັນສິ່ງ
ຊຸກຍູ້ໃຫ ້ກ ຊື້ແຜ່ນ DVD ກັບ ຂ ແມ່ນແຜ່ນ DVD ນັ້ນ ສາມາດເບິ່ງໄດ້ຢູ່ທັງພາຍໃນ ແລະ ຕ່າງປະເທດ15.

ກ ເຮັດສັນຍາກັບ ຂ ເພື່ອໃຫ ້ຂ ໄປຫາລັກລົດ ຈັກ ຍີ່ຫໍ້ ເວບ 100 ໃຫ ້ກ ຈະຊື້ເອົາໃນລາຄາ ຄັນ
ລະ 8.000.000 ກີບ ຂ ເຫັນວ່າ ກ ຈະຊື້ໃນລາຄາທີ່ສູງ ຈຶ່ງເຊັນສັນຍາກັບ ກ (ເຫດຜົນທີ່ບໍ່ຖືກຕ້ອງຕາມ
ກົດໝາຍ).

ກ ຕ້ອງການໄປເຮັດວຽກຢູ່ຕ່າງປະເທດ ຈຶ່ງຕົກລົງກັບ ຂ ຊຶ່ງເປັນຄົນປະເທດນັ້ນ ມາຈົດທະບຽນ
ສົມລົດແບບແອບແຝງເພື່ອຈະໄດ້ອະນຸຍາດ (ວີຊ່າ) ເຂົ້າປະເທດນັ້ນ.

5) ຮູບການຂອງສັນຍາ.

ສັນຍາສາມາດເຮັດຂຶ້ນໄດ້ດ້ວຍຫຼາຍຮູບການ ເຊັ່ນ: (1) ສັນຍາທາງປາກເປົ່າ ຫຼື ບໍ່ເປັນລາຍລັກ 
ອັກສອນ. ສັນຍາຮູບການນີ້ມັກຈະເຮັດຂຶ້ນໃນກໍລະນີມູນຄ່າບໍ່ສູງ ຫຼື ບໍ່ຫຼວງຫຼາຍ ເຊັ່ນ: ຈ່າຍຄ່າປີ້ລົດເມ,  
ຄ່າຈ້າງລົດຈໍາໂບ້ ຫຼື ລົດຕຸກໆ, ຊື້ເຂົ້າໜົມ, ຊື້ອາຫານ, ຊື້ນໍ້າດື່ມ ແລະ ອື່ນໆ; (2) ສັນຍາທີ່ເປັນລາຍລັກອັກສອນ 
ຫຼື ດ້ວຍການຂີດຂຽນ ຫຼື ດ້ວຍວິທີອ່ືນທີ່ສາມາດຢັ້ງຢືນ ແລະ ພິສູດໄດ້. ເງື່ອນໄຂຂອງສັນຍາຕາມທີ່ໄດ້ກຳນົດ
ໄວ້ໃນມາດຕາ 17 ແລ້ວ ຍັງຕ້ອງມີເຫດຜົນຂອງສັນຍາຕື່ມອີກ ຮູບການຂອງສັນຍາ ຕ້ອງເຮັດຂຶ້ນບົນພື້ນຖານ
ຄວາມຖືກຕ້ອງ ສອດຄ່ອງກັບກົດໝາຍ ແລະ ລະບຽບການທີ່ກ່ຽວຂ້ອງ ແລະ ເຮັດໃຫ້ສັນຍາສາມາດຈັດຕັ້ງ
ປະຕິບັດໄດ1້6.

ສັນຍາທີ່ເຮັດເປັນລາຍລັກອັກສອນນັ້ນ ຕ້ອງລົງວັນທີ, ເດືອນ, ປີ ແລະ ມີລາຍເຊັນຂອງຄູ່ສັນຍາ. 
ເພື່ອຢັ້ງຢືນຄວາມແນ່ນອນ ຄູ່ສັນຍາອາດຈະແປະໂປ້ມືຂອງຕົນໃສ່ຕື່ມອີກກໍໄດ1້7.

ສັນຍາທີ່ເຮັດເປັນລາຍລັກອັກສອນ ອາດຈະຂຽນດ້ວຍມື, ພິມດີດ ຫຼື ພິມດ້ວຍເຄື່ອງເອເລັກໂຕຣນິກ 

14 ມາດຕາ 366 ຂອງປະມວນກົດໝາຍແພ່ງ ເງື່ອນໄຂຂອງສັນຍາ ແມ່ນໃຫ້ປະຕິບັດຕາມເງື່ອນໄຂຂອງນິຕິກຳ ຕາມທີ່ ໄດ້ ກຳນົດ ໄວ້ 
ໃນມາດຕາ 17 ຂອງປະມວນກົດໝາຍສະບັບນີ້. ນອກຈາກນີ້ ສັນຍາຍັງ ຕ້ອງມີເຫດຜົນ ທີ່ຖືກຕ້ອງຕາມກົດໝາຍ.

15 ມາດຕາ 368 ຂອງປະມວນກົດໝາຍແພ່ງ ເຫດຜົນຂອງສັນຍາ ແມ່ນ ສິ່ງ ຊຸກ ຍູ້ ໃຫ້ ເຮັດ ສັນ ຍາ ແລະ ໃຫ້ ຄູ່ ສັນ ຍາ ນັ້ນ  ໄດ້ ປະ ຕິ ບັດ 
ສິດ ແລະ ພັນ ທະ ຂອງຕົນ ເຫດ ຜົນ ຂອງ ສັນ ຍາ ຕ້ອງ ໃຫ້ ມີ ຈິງ ແລະ ຖືກ ຕ້ອງ ຕາມ ກົດ ໝາຍ.

16 ມາດຕາ 21 ຂອງປະມວນກົດໝາຍແພ່ງ ຮູບການ ນິຕິກໍາ ອາດຈະເຮັດຂຶ້ນເປັນລາຍລັກອັກສອນ, ທາງປາກເປົ່າ ຫຼື ດ້ວຍຮູບການ
ອື່ນ ຕາມທີ່ໄດ້ກໍານົດໄວ້ໃນປະມວນກົດໝາຍສະບັບນີ້ ຫຼື ກົດໝາຍອື່ນທີ່ກ່ຽວຂ້ອງ.

17 ມາດຕາ 369 ວັກ 1 ແລະ ວັກ 2 ຂອງປະມວນກົດໝາຍແພ່ງ ຮູບການຂອງສັນຍາ ໃຫ້ ອີງຕາມຮູບການ ທີ່ ໄດ້ ກຳນົດ ໄວ້ ໃນມາດຕາ 
21 ຂອງປະມວນກົດໝາຍສະບັບນີ້. ສັນ ຍາ ທີ່ ເຮັດ ເປັນ ລາຍ ລັກ ອັກ ສອນ ອາດ ຈະ ຂຽນ ດ້ວຍ ມື, ພິມ ດີດ  ຫຼື ພິມດ້ວຍເຄື່ອງ 
ເອເລັກໂຕຣນິກ   ໂດຍ ຄູ່ ສັນຍາ  ເອງ  ຫຼື ຜູ້ ຕາງໜ້າ  ແລະ  ຕ້ອງລົງ ວັນ ທີ, ເດືອນ, ປີ, ມີ ລາຍ ເຊັນຂອງ ຄູ່ ສັນຍາ   ຫຼື ຜູ້ ຕາງໜ້າຂອງ
ຄູ່ ສັນຍາ ຫຼື ຄູ່ ສັນຍາ  ອາດຈະແປະ ໂປ້ ມື ຂອງ ຕົນ ໃສ່ ຕື່ມ ອີກ ກໍ ໄດ້.

ໂດຍຄູ່ ສັນຍາເອງ ຫຼື ອາດມີການເຂົ້າຮ່ວມຂອງພະຍານ ຫຼື ນາຍບ້ານ.

ເພື່ອຮັບປະກັນຄວາມຖືກຕ້ອງທາງດ້ານກົດໝາຍ ແລະ ຄວາມເປັນຈິງຂອງສັນຍາສາມາດນໍາສັນຍາ
ນັ້ນໄປຢັ້ງຢືນ ຢູ່ສໍານັກງານທະບຽນສານ18.

2.2. ຄວາມຫຼົງຜິດໃນການຊື້ຂາຍແຜ່ນ DVD.

 1) ຄວາມໝາຍ. 

ຄວາມຫຼົງຜິດ ໝາຍເຖິງຄວາມເຂົ້າໃຈວ່າ ສິ່ງທີ່ກະທໍາ ຫຼື ສິ່ງທີ່ຕ້ອງການນັ້ນ ຖືກຕ້ອງຕາມທີ່ຕົນ
ຕ້ອງການ ຊຶ່ງແຕ່ສ່ິງທີ່ຜິດພາດນັ້ນອາດເກີດຈາກຄວາມຄ້າຍຄືກັນຂອງສິ່ງດັ່ງກ່າວນັ້ນ. ຄວາມຫຼົງຜິດເກີດຂຶ້ນ 
ເມື່ອວັດຖຸປະສົງຂອງສັນຍາບໍ່ຖືກຕ້ອງຕາມທີ່ຄູ່ສັນຍາໄດ້ຕົກລົງກັນໄວ້.

ສັນຍາທີ່ເກີດຂຶ້ນ ຍ້ອນຄວາມຫຼົງຜິດ ໝາຍເຖິງສັນຍານັ້ນ ໄດ້ເກີດຂຶ້ນໂດຍປາສະຈາກ ຄວາມສະໝັກ 
ໃຈຂອງຄູ່ສັນຍາ. ຄວາມສະໝັກໃຈຂອງຄູ່ສັນຍາ ສະແດງອອກເຖິງຄວາມສົມຍອມ ຫຼື ຍິນຍອມຂອງຄູ່
ສັນຍາໃນການເຮັດສັນຍານໍາກັນ, ຄູ່ສັນຍາໄດ້ຮັບຮູ້ ແລະ ເຂົ້າໃຈຢ່າງຈະແຈ້ງ ຕໍ່ວັດຖຸປະສົງ ແລະ ເປົ້າໝາຍ
ໃນການເຮັດສັນຍາ ຊຶ່ງເປັນສັນຍາທີ່ບໍ່ໄດ້ເກີດຈາກຄວາມຫຼົງຜິດ, ບໍ່ເກີດຈາກການບັງຄັບນາບຂູ່ ຫຼື ການໃຊ້
ຄວາມຮຸນແຮງຂອງຝ່າຍໃດໜຶ່ງ, ບໍ່ມີການຕົວະຍົວະຫຼອກລວງ ແລະ ສັນຍາກໍບໍ່ໄດ້ສ້າງຄວາມອັບປະໂຫຍດ
ໃຫ້ຝ່າຍໃດໜຶ່ງ.

ຄວາມຫຼົງຜິດສາມາດຈຳແນກອອກດັ່ງນີ້: (1) ຄວາມຫຼົງຜິດໃນຕົວບຸກຄົນ, ຕົວຢ່າງ: ຕ້ອງການ
ສ້າງສັນຍາກັບ ຄ ແຕ່ຫຼົງຜິດໄປສ້າງສັນຍາກັບ ງ ແທນ; (2) ຫຼົງຜິດໃນນິຕິກໍາ; ຕົວຢ່າງ: ຕ້ອງການ ເຮັດ
ສັນຍາໃຫ້ເຊົ່າທີ່ດິນແຕ່ຫຼົງເຮັດສັນຍາຊື້ຂາຍ; (3) ຫຼົງຜິດໃນເປົ້າໝາຍ; ຕົວຢ່າງ: ຕ້ອງການເຮັດ ສັນຍາຊື້ຂາຍ
ຊີ້ນໝູ ແຕ່ຫຼົງຜິດ ເຮັດສັນຍາຊື້ຂາຍ ຊີ້ນງົວ.

2) ສາເຫດຂອງການຫຼົງຜິດ.

ສາເຫດທີ່ພາໃຫ້ເກີດຄວາມຫຼົງຜິດ ອາດຈະເກີດຈາກຜູ້ຂາຍເຂົ້າໃຈ ແລະ ເຊື່ອວ່າ ສິນຄ້າທີ່ຕົນຈະ
ຂາຍນັ້ນ ແມ່ນຖືກກັບຄວາມຕ້ອງການຂອງຜູ້ຊື້ແລ້ວ ແຕ່ໃນເວລາມອບສິນຄ້າ ອາດຈະເກີດຄວາມຜິດພາດ
ໃນການບັນຈຸຊະນິດ, ປະເພດ ເຊັ່ນ ແຜ່ນ DVD ທີ່ເປັນເປົ້າໝາຍຂອງຜູ້ຊື້ ຊຶ່ງ DVD ທີ່ບັນຈຸໃນຊອງມີ
ຮູບຊົງມີລັກສະນະຄ້າຍຄືແຜ່ນທີ່ຜູ້ຊື້ຕ້ອງການ. ສ່ວນຜູ້ຊື້ຄິດວ່າແຜ່ນທີ່ຕົນຈັບເອົາ ນັ້ນແມ່ນຖືກຕາມທີ່ຕົນ
ຕ້ອງການ ຫຼື ຜູ້ຊື້ກໍຄິດວ່າ ຜູ້ຂາຍໄດ້ມອບແຜ່ນ DVD ທີ່ຕົນຕ້ອງການຊື້ໃຫ້ແລ້ວ.

ຄວາມຫຼົງຜິດເປັນສາເຫດທີ່ພາໃຫ້ສັນຍາເປັນໂມຄະບໍ່ເດັດຂາດ ເນື່ອງຈາກວ່າ ສັນຍາຊື້ຂາຍແຜ່ນ 
DVD ລະຫວ່າງ ກ ກັບ ຂ ພົວພັນເຖິງສິດຜົນປະໂຫຍດຂອງບຸກຄົນເທົ່ານັ້ນ19. 

18 ມາດຕາ 369 ວັກ 3 ແລະ ວັກ 4 ຂອງປະມວນກົດໝາຍແພ່ງ ຮູບການຂອງສັນຍາ ສັນ ຍາ ທີ່ເຮັດເປັນລາຍລັກອັກສອນ ອາດ
ມີ ການ ເຂົ້າຮ່ວມຂອງ ພະຍານ ຫຼື ນາຍບ້ານ  ເພື່ອ ຢັ້ງຢືນກາ ນ ເຮັດ ສັນຍາ ນັ້ນກໍ ໄດ້. ຄູ່  ສັນຍາ ສາມາດ ນຳ ເອົາ ສັນຍາເປັນ
ລາຍລັກອັກສອນໄປຢັ້ງຢືນຄວາມຖືກຕ້ອງ, ສອດຄ່ອງກັບຄວາມ ເປັນ ຈິງ  ແລະ ກົດໝາຍ ນຳນາຍ ທະບຽນ ສານ.

19 ມາດຕາ 24 ຂອງປະມວນກົດໝາຍແພ່ງ ກຳນົດວ່າ: ນິຕິກຳເປັນໂມຄະບໍ່ເດັດຂາດ ແມ່ນ ນິຕິກໍາ ທີ່ເຮັດຂຶ້ນໂດຍຂັດກັບສິດ ແລະ 
ຜົນປະໂຫຍດຂອງບຸກ ຄົນ ຊຶ່ງມີດັ່ງນີ້: ຂໍ້ 1 ນິຕິກໍາ ທີ່ເຮັດຂຶ້ນໂດຍບໍ່ມີຄວາມສະໝັກໃຈ ເຊັ່ນ ການຫຼົງຜິດ, ການຕົວະຍົວະ
ຫຼອກລວງ, ການບັງຄັບນາບຂູ່ ຫຼື ການໃຊ້ຄວາມຮຸນແຮງ ຫຼື ຄວາມອັບປະໂຫຍດຂອງຝ່າຍໃດໜຶ່ງ; 

ປະມວນກົດໝາຍແພ່ງ ມາດຕາ 19 ວັກທີ 1 ແລະ 2 , ຄວາມສະໝັກໃຈຂອງຜູ້ເຮັດນິຕິກຳ ແມ່ນ 
ຄວາມພໍໃຈໃນການເຮັດນິຕິກຳ ໂດຍປາສະຈາກ ການຫຼົງຜິດ, ການຕົວະຍົວະຫຼອກລວງ, ການບັງຄັບນາບຂູ່ 
ຫຼື ການໃຊ້ຄວາມຮຸນແຮງ ຫຼື ຄວາມອັບປະໂຫຍດຂອງຝ່າຍໃດໜຶ່ງ.

ການຫຼົງຜິດ ແມ່ນ ການເຮັດນິຕິກໍາ ໂດຍບໍ່ສອດຄ່ອງກັບເຈດຈໍານົງທີ່ແທ້ຈິງ ຂອງຜູ້ເຮັດນິຕິກໍາ.

ຄວາມຫຼົງຜິດເກີດຂຶ້ນ ເມື່ອວັດຖຸປະສົງ ຂອງສັນຍາບໍ່ຖືກຕ້ອງຕາມທີ່ຄູ່ສັນຍາໄດ້ຕົກລົງກັນ. 

ສັນຍາທີ່ເຮັດຂຶ້ນດ້ວຍການຫຼົງຜິດສາມາດແກ້ໄຂໄດ້ໂດຍ ຄູ່ສັນຍາເຫັນດີເຫັນພ້ອມ ຫຼື ຮັບຮອງເອົາ
ຈາກ ຝ່າຍທີ່ເສຍສິດ ແລະ ຜົນປະໂຫຍດແລ້ວ ກໍຈະຖືວ່າເປັນສັນຍາທີ່ໃຊ້ໄດ2້0.

3) ຜົນສະທ້ອນ.

ຄວາມຫຼົງຜິດໃນການເຮັດສັນຍາມີຜົນສະທ້ອນໃຫ້ສັນຍາດັ່ງກ່າວ ເປັນໂມຄະທັງໝົດ ຫຼື ບາງສ່ວນ 
ໝາຍຄວາມວ່າ ເນື້ອໃນບາງສ່ວນຂອງສັນຍາ ສາມາດປະຕິບັດໄດ້ ແລະ ບາງສ່ວນ ບໍ່ມີຜົນໃຊ້ໄດ້.

ຄູ່ສັນຍາທີ່ໄດ້ຮັບຄວາມອັບປະໂຫຍດ ໃນການເຂົ້າຮ່ວມເຮັດສັນຍາດ້ວຍຄວາມຫຼົງຜິດນັ້ນ ເມື່ອໄດ້
ຮູ້ວ່າສັນຍາທີ່ເຮັດຂຶ້ນນັ້ນເປັນໂມຄະແລ້ວ ຕ້ອງແຈ້ງໃຫ້ຄູ່ສັນຍາຂອງຕົນຊາບໃນທັນໃດ ເພື່ອເປັນເງື່ອນໄຂ
ໃນການຂໍລົບລ້າງສັນຍາທີ່ເປັນໂມຄະນັ້ນ. ໃນກໍລະນີທີ່ຄູ່ສັນຍາທີ່ຖືກຮ້ອງຂໍ ຫາກບໍ່ຍິນຍອມ ຫຼື ບໍ່ເຫັນດີ
ລົບລ້າງສັນຍາຕາມການຮ້ອງຂໍຂອງຝ່າຍທີ່ເສຍຜົນປະໂຫຍດນັ້ນແລ້ວ ຝ່າຍທີ່ເສຍຜົນປະໂຫຍດ ຈາກສັນຍາ
ທີ່ເປັນໂມຄະນັ້ນ ກໍມີສິດຮ້ອງຂໍຕໍ່ສານປະຊາຊົນ ທີ່ສິດອໍານາດເພື່ອໃຫ້ສານດັ່ງກ່າວພິຈາລະນາ ລົບລ້າງສັນຍາ
ທີ່ເປັນໂມຄະນັ້ນ21.

ກໍລະນີສັນຍາເປັນໂມຄະ ຫາກໄດ້ເຮັດຂຶ້ນໂດຍບຸກຄົນໃດໜຶ່ງ ທີ່ຍັງບ່ໍທັນເຖິງກະສຽນອາຍຸ (ຕໍ່າ
ກວ່າສິບແປດປີ), ສັນຍາທີ່ເຮັດຂຶ້ນກັບຄົນບ້າເສຍຈິດ, ຜູ້ທີ່ມີສິດຮ້ອງຂໍລົບລ້າງສັນຍາ ດັ່ງກ່າວຕ້ອງແມ່ນ ພໍ່, 
ແມ່ ຫຼື ຜູ້ປົກຄອງຂອງບຸກຄົນນັ້ນ. ເດັກທີ່ຍັງບໍ່ທັນເຖິງກະສຽນອາຍຸ ຫຼື ຄົນບ້າເສຍຈິດ ຕ້ອງຮ້ອງຂໍລົບລ້າງ
ສັນຍາທີ່ຕົນໄດ້ເຮັດຂຶ້ນນັ້ນ ພາຍໃນກໍານົດສາມປີ ພາຍຫຼັງທີ່ຕົນເຖິງກະສຽນອາຍຸ ຫຼື ກັບຄືນເປັນຜູ້ທີ່ມີ
ຄວາມສາມາດທາງດ້ານການປະພຶດແລ້ວ (ຫາຍຈາກ ການເປັນບ້າເສຍຈິດ)22.

ສັນຍາທີ່ເປັນໂມຄະບໍ່ເດັດຂາດນັ້ນ ມີແຕ່ຄູ່ສັນຍາເທົ່ານັ້ນທີ່ຈະຂໍລົບລ້າງໄດ້. 

17 ປະມວນກົດໝາຍແພ່ງມາດຕາ 24 ວັກ 2 ການຮັບຮອງເອົາສັນຍາທີ່ເປັນໂມຄະບໍ່ເດັດຂາດ, 
ຖ້າວ່າສັນຍາທີ່ເປັນໂມຄະບໍ່ເດັດຂາດນັ້ນ ຫາກມີການເຫັນດີ ຫຼືຮັບຮອງເອົາຈາກຝ່າຍທີ່ເສຍສິດ ແລະ 
20 ມາດຕາ 24 ຂອງປະມວນກົດໝາຍແພ່ງ ກຳນົດວ່າ: ນິຕິກໍາເປັນໂມຄະບໍ່ເດັດຂາດ ຈະຖືວ່າເປັນນິຕິກຳທີ່ໃຊ້ໄດ້ ຖ້າຫາກມີການ

ຮັບຮອງເອົາຈາກຜູ້ທີ່ເສຍສິດ ແລະ ຜົນປະໂຫຍດແລ້ວ.

21 ມາດຕາ 27 ຂອງປະມວນກົດໝາຍແພ່ງ ກຳນົດວ່າ: ການຂໍລົບລ້າງນິຕິກໍາເປັນໂມຄະບໍ່ເດັດຂາດ ຜູ້ໄດ້ຮັບຄວາມອັບປະໂຫຍດ
ຈາກນິຕິກໍາເປັນໂມຄະບໍ່ເດັດຂາດ ຕ້ອງແຈ້ງໃຫ້ອີກຝ່າຍໜຶ່ງໃນທັນໃດ ເພື່ອຍົກເລີກນິຕິກໍາດັ່ງກ່າວ. ໃນກໍລະນີ ທີ່ຜູ້ກ່ຽວບໍ່
ເຫັນດີຍົກເລີກແລ້ວ, ຜູ້ທີ່ໄດ້ຮັບຄວາມອັບປະໂຫຍດ  ກໍມີສິດຮ້ອງຟ້ອງຕໍ່ສານ ເພື່ອພິຈາລະນາລົບລ້າງນິຕິກໍານັ້ນ. 

22 ມາດຕາ 24 ຂໍ້ 2 ແລະ 3 ຂອງປະມວນກົດໝາຍແພ່ງ ກຳນົດວ່າ: ນິຕິກໍາເປັນໂມຄະບໍ່ເດັດຂາດ ແມ່ນ ນິຕິກໍາ ທີ່ເຮັດຂຶ້ນໂດຍຂັດ
ກັບສິດ ແລະ ຜົນປະໂຫຍດຂອງບຸກຄົນ ຊຶ່ງມີ ດັ່ງນີ້: 1. ນິຕິກໍາ ທີ່ເຮັດຂຶ້ນໂດຍຜູ້ບໍ່ມີຄວາມສາມາດທາງດ້ານການປະພຶດ 2. 
ນິຕິກຳ ທີ່ເຮັດຂຶ້ນໂດຍຜູ້ຂາດສະຕິສໍານຶກ ຫຼື ຢູ່ໃນສະພາບມຶນເມົາອັນໜັກໜ່ວງ; ນິຕິກໍາເປັນໂມຄະບໍ່ເດັດຂາດ ຈະຖືວ່າເປັນ
ນິຕິກຳທີ່ໃຊ້ໄດ້ ຖ້າຫາກມີການຮັບຮອງເອົາຈາກຜູ້ທີ່ເສຍສິດ ແລະ ຜົນປະໂຫຍດແລ້ວ. 

ຜົນປະໂຫຍດແລ້ວ ກໍຈະຖືວ່າເປັນສັນຍາທີ່ໃຊ້ໄດ້. ປະມວນກົດໝາຍແພ່ງ ມາດຕາ 27 ການຂໍລົບລ້າງສັນຍາ
ທີ່ເປັນໂມຄະບໍ່ເດັດຂາດ. ປະມວນກົດໝາຍແພ່ງ ມາດຕາ 25 ສັນຍາເປັນໂມຄະທັງໝົດ ຫຼື ບາງສ່ວນ.

ສັນຍາທີ່ເປັນໂມຄະບາງສ່ວນ ແມ່ນສັນຍາທີ່ມີເນື້ອໃນບາງສ່ວນໃຊ້ໄດ້ ແລະ ບາງສ່ວນໃຊ້ບໍ່ໄດ້. 
ປະມວນກົດໝາຍແພ່ງມາດຕາ 26 ການຢັ້ງຢືນຄວາມເປັນໂມຄະເດັດຂາດຂອງສັນຍາ23 ການຂໍລົບລ້າງ
ສັນຍາທີ່ເປັນໂມຄະ, ຖ້າວ່າຄູ່ສັນຍາ ຝ່າຍໃດຫາກໄດ້ຮູ້ວ່າ ສັນຍາທີ່ເຮັດຂຶ້ນນັ້ນເປັນໂມຄະແລ້ວ ຕ້ອງແຈ້ງ
ໃຫ້ຄູ່ສັນຍາຂອງຕົນຊາບໃນທັນໃດ ເພື່ອທາໍການລົບລ້າງ ສັນຍາດັ່ງກ່າວ24 ໃນກໍລະນີທີ່ຄູ່ສັນຍາຝ່າຍທີ່ຖືກ
ຮ້ອງຂໍໃຫ້ລົບລ້າງ ຫາກບໍ່ເຫັນດີລົບລ້າງສັນຍານັ້ນແລ້ວ ກໍໃຫ້ຝ່າຍທີ່ແຈ້ງ ນັ້ນຍື່ນຄໍາຮ້ອງຂໍຕໍ່ສານ ເພື່ອໃຫ້
ລົບລ້າງສັນຍາ25. ພໍ່ແມ່ ຫຼື ຜູ້ປົກຄອງຂອງເດັກທີ່ຍັງບໍ່ທັນເຖິງກະສຽນອາຍຸ, ຄົນບ້າເສຍຈິດ ກໍມີສິດຂໍລົບລ້າງ
ສັນຍາດັ່ງກ່າວ. ເດັກທີ່ຍັງບໍ່ທັນເຖິງກະສຽນອາຍຸ, ຄົນບ້າເສຍຈິດ ມີສິດລົບລ້າງສັນຍາທີ່ຕົນໄດ້ເຮັດຂຶ້ນນັ້ນ 
ພາຍໃນກໍານົດສາມປີ ພາຍຫຼັງທີ່ຕົນໄດ້ເຖິງກະສຽນອາຍຸ ຫຼື ໄດ້ກັບຄືນມາເປັນຜູ້ມີຄວາມສາມາດທາງດ້ານ
ການປະພຶດແລ້ວ.

4) ວິທີແກ້ໄຂ.

ສໍາລັບການຊື້ຂາຍແຜ່ນ DVD ຕາມກໍລະນີສຶກສາທີ 4 ຖືໄດ້ວ່າ ເປັນການຫຼົງຜິດໃນເປົ້າໝາຍຂອງ
ສັນຍາໂດຍຄູ່ສັນຍາ ຊຶ່ງສະແດງອອກຢູ່ບ່ອນວ່າ ກ ຕ້ອງການຈະຊື້ແຜ່ນ DVD ທີ່ສາມາດເບິ່ງໄດ້ ທັງພາຍໃນ
ແລະຕ່າງປະເທດ, ສ່ວນ ຂ ກໍມີເຈດຕະນາທີ່ຈະຂາຍແຜ່ນ DVD ທີ່ເບິ່ງໄດ້ທັງພາຍໃນ ແລະ ຕ່າງປະເທດ
ຄືກັນ, ໝາຍຄວາມວ່າ ຄູ່ສັນຍາທັງສອງຝ່າຍມີເປົ້າໝາຍອັນດຽວກັນໃນການເຮັດສັນຍາ.

ການຫຼົງຜິດເປັນສາເຫດທີ່ໃຫ້ສັນຍາຊື້ຂາຍແຜ່ນ DVD ເປັນໂມຄະ, ເມື່ອ ກ ແລະ ຂ ຫຼື ຝ່າຍໃດ
ໜຶ່ງຮັບຮູ້ວ່າສັນຍາຊື້ຂາຍແຜ່ນ DVD ເປັນໂມຄະແລ້ວ, ຄູ່ສັນຍາລະຫວ່າງ ກ ແລະ ຂ ຕ້ອງປະຕິບັດຕໍ່ກັນ
ໝາຍຄວາມວ່າ: ໃຫ ້ ຂ ສົ່ງເງິນຄືນແກ ່ກ ຕາມຈໍານວນເງິນທີ ່ກ ໄດ້ຈ່າຍໃຫ້ຕົນ, ສ່ວນ ກ ຕ້ອງສົ່ງແຜ່ນ 
DVD ທີ່ໄດ້ຊື້ໄປນັ້ນຄືນແກ່ ຂ26

ຕາມທັດສະນະຂອງສະມາຊິກໃນກຸ່ມຄົ້ນຄວ້າເຫັນວ່າ ກໍລະນີດັ່ງກ່າວ ຄວາມຫຼົງຜິດໄດ້ສ້າງຄວາມ 
ເສຍຫາຍໃຫ້ແກ່ຜູ້ຊື້, ເນື່ອງຈາກວ່າ ກ ຕ້ອງການແຜ່ນ DVD ທີ່ສາມາດເບິ່ງໄດ້ທັງພາຍໃນ ແລະ ຕ່າງປະເທດ, 
ສະນັ້ນ ທັງສອງຝ່າຍສາມາດແກ້ໄຂການຫຼົງຜິດນັ້ນໄດ້ ໂດຍຜູ້ຂາຍຕ້ອງປ່ຽນແຜ່ນ DVD ໃໝ່ໃຫ້ຜູ້ຊື້ ຫຼື ສົ່ງ
23 ມາດຕາ 26 ຂອງປະມວນກົດໝາຍແພ່ງ ການຢັ້ງຢືນຄວາມເປັນໂມຄະເດັດຂາດຂອງສັນຍາ ກຳນົດວ່າ: ສານ ເປັນຜູ້ຕົກລົງຢັ້ງຢືນ

ຄວາມເປັນໂມຄະເດັດຂາດຂອງນິຕິກໍາ ຕາມການຮ້ອງຂໍຂອງຜູ້ເຮັດນິຕິກຳ ທີ່ກ່ຽວຂ້ອງ ຫຼື ຕາມການສະເໜີຂອງຫົວໜ້າ
ອົງການໄອຍະການ. 

24 ມາດຕາ 27 ຂອງປະມວນກົດໝາຍແພ່ງ ກຳນົດວ່າ: ການຂໍລົບລ້າງນິຕິກໍາເປັນໂມຄະບໍ່ເດັດຂາດຜູ້ໄດ້ຮັບຄວາມອັບປະໂຫຍດ
ຈາກນິຕິກໍາເປັນໂມຄະບໍ່ເດັດຂາດ ຕ້ອງແຈ້ງໃຫ້ອີກຝ່າຍໜຶ່ງໃນທັນໃດ ເພື່ອຍົກເລີກນິຕິກໍາດັ່ງກ່າວ. ໃນກໍລະນີ ທີ່ຜູ້ກ່ຽວບໍ່
ເຫັນດີຍົກເລີກແລ້ວ, ຜູ້ທີ່ໄດ້ຮັບຄວາມອັບປະໂຫຍດ  ກໍມີສິດຮ້ອງຟ້ອງຕໍ່ສານ ເພື່ອພິຈາລະນາລົບລ້າງນິຕິກໍານັ້ນ.

25 ມາດຕາ 26 ຂອງປະມວນກົດໝາຍແພ່ງ ກຳນົດວ່າ: ສານ ເປັນຜູ້ຕົກລົງຢັ້ງຢືນຄວາມເປັນໂມຄະເດັດຂາດຂອງນິຕິກໍາ ຕາມ
ການຮ້ອງຂໍຂອງຜູ້ເຮັດນິຕິກຳ ທີ່ກ່ຽວຂ້ອງ ຫຼື ຕາມການສະເໜີຂອງຫົວໜ້າອົງການໄອຍະການ. 

26 ມາດຕາ 28 ວັກທີ 6 ຂອງປະມວນກົດໝາຍແພ່ງ ກຳນົດວ່າ: ຜົນສະທ້ອນຂອງນິຕິກຳເປັນໂມຄະ ສຳລັບນິຕິກໍາເປັນໂມຄະບໍ່
ເດັດຂາດ ຕາມທີ່ໄດ້ກໍານົດໄວ້ໃນມາດຕາ 24 ວັກທີໜຶ່ງ ຂໍ້ 2, 3, 4 ແລະ 5 ຂອງປະມວນກົດໝາຍສະບັບນີ້ ຖ້າຝ່າຍເສຍ
ຜົນປະໂຫຍດ ຫາກບ່ໍເຫັນດີຮັບຮອງເອົາ ກໍໃຫ້ສົ່ງຊັບ ຫຼື ຜົນປະໂຫຍດຄືນແກ່ຜູ້ກ່ຽວ, ສ່ວນສິ່ງທີ່ຍັງບໍ່ໄດ້ປະຕິບັດຕໍ່ກັນ ກໍ
ໃຫ້ເລີກແລ້ວກັນໄປ.

ເງິນຄືນໃຫ້ຜູ້ຊື້ ຖ້າວ່າບໍ່ສາມາດປ່ຽນໄດ້ ຫຼື ຜູ້ຂາຍຕ້ອງ ຮັບເອົາແຜ່ນ DVD ນັ້ນຄືນ.

ປະມວນກົດໝາຍແພ່ງ ມາດຕາ 28 ວັກ ສາມ27 ຜົນສະທ້ອນຂອງສັນຍາທີ່ເປັນໂມຄະ ເມື່ອຮັບຮູ້ວ່າ 
ສັນຍາເປັນໂມຄະແລ້ວ ໃຫ້ປະຕິບັດດັ່ງນີ້: 1. ໃຫ້ສົ່ງຊັບສິ່ງຂອງທີ່ໄດ້ປະຕິບັດໃນການຊື້ຂາຍຕໍ່ກັນແລ້ວນັ້ນ
ຄືນແກ່ຄູ່ສັນຍາທັງສອງຝ່າຍ ໃນກໍລະນີທີສັນຍາຫາກໄດ້ເຮັດຂຶ້ນ ໂດຍບໍ່ສອດຄ່ອງກັບເງື່ອນໄຂຂອງສັນຍາ, 
ສັນຍາຂອງນິຕິບຸກຄົນຫາກໄດ້ເຮັດຂຶ້ນໂດຍຂັດກັບວັດຖຸປະສົງ ຫຼື ເປົ້າໝາຍການເຄື່ອນໄຫວຂອງຕົນ, ສັນຍາ
ທີ່ໄດ້ເຮັດຂຶ້ນໂດຍເດັກທີ່ຍັງບໍ່ທັນເຖິງກະສຽນອາຍຸ ຫຼື ຄົນບ້າເສຍຈິດ, ສັນຍາທີ່ໄດ້ເຮັດຂຶ້ນໂດຍບຸກຄົນທີ່
ຂາດສະຕິສຳນຶກ ຫຼື ຢູ່ໃນສະພາບມຶນເມົາອັນໜັກໜ່ວງ, ສັນຍາທີ່ໄດ້ເຮັດຂຶ້ນໂດຍຝ່າຍໜຶ່ງ ໄດ້ຮັບຄວາມອັບ
ປະໂຫຍດ; 2. ໃຫ້ສົ່ງຊັບສິ່ງຂອງທ່ີໄດ້ປະຕິບັດແລ້ວນັ້ນ ຄືນແກ່ຝ່າຍທີ່ໄດ້ຮັບຄວາມເສຍຫາຍ ໃນກໍລະນີທີ
ສັນຍາຫາກໄດ້ເຮັດຂຶ້ນ ດ້ວຍການຕົວະຍົວະຫຼອກລວງ ຫຼື ການບັງຄັບນາບຂູ່ ຊັບສິ່ງຂອງທີ່ໄດ້ປະຕິບັດຈາກ
ອີກຝ່າຍໜຶ່ງນັ້ນໃຫ້ຮິບເປັນຂອງລັດ28; 3. ໃນກໍລະນີທີ່ສັນຍາຫາກໄດ້ເຮັດຂຶ້ນໂດຍຂັດກັບຄວາມໝັ້ນຄົງ
ຂອງຊາດ, ຄວາມສະຫງົບ ແລະ ຄວາມເປັນລະບຽບຮຽບຮ້ອຍຂອງສັງຄົມແລ້ວ ກໍໃຫ້ຮິບຊັບສິ່ງຂອງທີ່ໄດ້
ປະຕິບັດແລ້ວທັງໝົດເປັນຂອງລັດ ການສົ່ງແຜ່ນ DVD ຄືນໃຫ້ແກ່ ຂ. ກົງກັນຂ້າມ ຖ້າຄວາມຫຼົງຜິດເກີດ
ຈາກຄວາມຜິດພາດຂອງ ກ, ກ ຕ້ອງຮັບຜິດຊອບຕໍ່ຄວາມເສຍຫາຍທັງໝົດດ້ວຍຕົນເອງ ໂດຍບໍ່ສາມາດ
ຮຽກຮ້ອງການທົດແທນໃດໆຈາກ ຂ ໄດ2້9.

ກໍລະນີທີ ່ກ ຫາກໄດ້ຮູ້ວ່າແຜ່ນ DVD ທີ່ຕົນຊື້ນັ້ນ ບໍ່ມີຄຸນນະພາບຕາມທີ ່ຂ ໂຄສະນາໄວ້, ກ ມີສິດ
ໃນການຂໍປ່ຽນເອົາ DVD ແຜ່ນໃໝ່ ທີ່ເຫັນວ່າມີຄຸນນະພາບ ຫຼື ຂໍຫຼຸດລາຄາ ຫຼື ສະເໜີລົບລ້າງສັນຍາຊື້ຂາຍ
ໄດ້. ນອກຈາກນີ ້ກ ຍັງສາມາດທວງເອົາການໃຊ້ແທນຄ່າເສຍຫາຍຈາກ ຂ ໄດ້ຕື່ມອີກ.

2.3. ການຕົວະຍົວະຫຼອກລວງ.

1) ຄວາມໝາຍຂອງການຕົວະຍົວະຫຼອກລວງ.

ການຕົວະຍົວະຫຼອກລວງໝາຍເຖິງ ຜູ້ເຂົ້າຮ່ວມໃນສັນຍາໄດ້ໃຊ້ກົນອຸບາຍ, ເລຫຼ່ຽມຫຼອກລວງດ້ວຍ
ວາຈາ ຫຼື ການກະທໍາໃດໜຶ່ງ ໂດຍເຈດຕະນາທາງກົງ ຫຼື ທາງອ້ອມ ເພື່ອໃຫ້ອີກຝ່າຍ ຫຼົງເຊື່ອເຮັດສັນຍານຳ30.

27 ມາດຕາ 28 ວັກ ສາມ ຂອງປະມວນກົດໝາຍແພ່ງ ກຳນົດວ່າ: ສຳລັບນິຕິກຳເປັນໂມຄະເດັດຂາດ ຕາມທີ່ໄດ້ກຳນົດໄວ້ໃນມາດຕາ 
23 ວັກທີໜ່ຶງ ຂໍ້ 2, 3 ແລະ 4 ຂອງປະມວນກົດໝາຍສະບັບນີ້ ໃຫ້ສົ່ງຊັບ ຫຼື ຜົນປະໂຫຍດ ທີ່ໄດ້ປະຕິບັດແລ້ວນັ້ນ ຄືນ
ແກ່ກັນ. 

28 ມາດຕາ 28 ວັກ ຫ້າ ຂອງປະມວນກົດໝາຍແພ່ງ ກຳນົດວ່າ: ນິຕິກໍາເປັນໂມຄະບໍ່ເດັດຂາດ ທີ່ເກີດຈາກການຕົວະຍົວະຫຼອກລວງ 
ຫຼື ບັງຄັບ ນາບຂູ່ ຫຼື ໃຊ້ຄວາມຮຸນແຮງ ຫຼື ຄວາມອັບປະໂຫຍດຂອງຝ່າຍໃດໜຶ່ງນັ້ນ, ຝ່າຍເສຍຜົນປະໂຫຍດຈະໄດ້ຮັບຊັບ 
ຫຼື ທົດແທນຄືນ, ສ່ວນຊັບຂອງອີກຝ່າຍໜຶ່ງ ໃຫ້ຮິບເປັນຂອງລັດ.

29 ມາດຕາ 28 ວັກ ຂອງປະມວນກົດໝາຍແພ່ງ ກຳນົດວ່າ: ໜຶ່ງໃນກໍລະນີ ທີ່ນິຕິກໍາເປັນໂມຄະເດັດຂາດ ຫາກໄດ້ເຮັດຂຶ້ນ ໂດຍຂັດ
ກັບຄວາມໝັ້ນຄົງຂອງຊາດ, ຄວາມສະຫງົບ ແລະ ຄວາມເປັນລະບຽບຮຽບຮ້ອຍຂອງສັງຄົມນັ້ນ ໃຫ້ຮິບຊັບ ທີ່ໄດ້ປະຕິບັດ
ຕໍ່ກັນແລ້ວທັງໝົດເປັນຂອງລັດ.

30 ມາດຕາ 18 ວັກ ສາມ ຂອງປະມວນກົດໝາຍແພ່ງ ກຳນົດວ່າ: ການຕົວະຍົວະຫຼອກລວງ ແມ່ນການທີ່ບຸກຄົນໜຶ່ງ ໃຊ້ກົນອຸບາຍໃດ
ໜຶ່ງ ຫຼື ວິທີການອື່ນພາໃຫ້ອີກບຸກຄົນໜຶ່ງ ຫຼົງເຊື່ອເຮັດນິຕິກໍາ. 

2) ຜົນສະທ້ອນຂອງການຕົວະຍົວະຫຼອກລວງ.

ການຕົວະຍົວະຫຼອກລວງ ເປັນສາເຫດພາໃຫ້ສັນຍາຊື້ຂາຍແຜ່ນ DVD ເປັນໂມຄະບໍ່ເດັດຂາດ.

ຖ້າວ່າຄູ່ສັນຍາຝ່າຍໃດໜຶ່ງຮູ້ວ່າ ສັນຍາທີ່ເຮັດຂຶ້ນນັ້ນແມ່ນຕົນຖືກຕົວະຍົວະຫຼອກລວງ ເປັນໂມຄະ 
ຕ້ອງແຈ້ງໃຫ້ຄູ່ສັນຍາຂອງຕົນຊາບໃນທັນໃດ ເພື່ອທໍາການລົບລ້າງສັນຍາດັ່ງກ່າວ. ໃນກໍລະນີຄູ່ສັນຍາ ຫາກບໍ່
ເຫັນດີລົບລ້າງສັນຍາ ກໍໃຫ້ຝ່າຍທີ່ແຈ້ງນັ້ນຍື່ນຄໍາຮ້ອງຂໍຕໍ່ສານ ເພື່ອຂໍລົບລ້າງສັນຍາ31 ສັນຍາທີ່ເປັນໂມຄະບໍ່
ເດັດຂາດ ມີແຕ່ຄູ່ສັນຍາເທົ່ານັ້ນທີ່ຈະຂໍລົບລ້າງໄດ້?

ໃນກໍລະນີ ການຊື້ຂາຍແຜ່ນ DVD: ຖ້າຫາກສາມາດພິສູດໄດ້ວ່າ ຜູ້ຂາຍໃຊ້ກົນອຸບາຍ ຫຼອກລວງ 
ເພື່ອຕົວະຍົວະຜູ້ຊື້, ຈຳນວນເງິນທີ່ຜູ້ຊື້ໄດ້ຈ່າຍໄປນັ້ນ ຕ້ອງໄດ້ສົ່ງຄືນ, ຖ້າມີຄວາມເສຍຫາຍເກີດຂຶ້ນແກ່ຜູ້ຊື້ 
ຜູ້ຂາຍກໍ່ຕ້ອງຮັບຜິດຊອບ, ສ່ວນແຜ່ນ DVD ຈະຖືກຮິບເປັນຂອງລັດ. ປະມວນກົດໝາຍແພ່ງ ມາດຕາ 
19 ວັກສາມ ການຕົວະຍົວະຫຼອກລວງເກີດຂຶ້ນເມື່ອ ຄູ່ສັນຍາຝ່າຍໜຶ່ງໄດ້ໃຊ້ກົນອຸບາຍ ຊຶ່ງພາໃຫ້ອີກຝ່າຍ
ໜຶ່ງຫຼົງເຊື່ອເຮັດສັນຍາ. ປະມວນກົດໝາຍແພ່ງ ມາດຕາ 27 ການຂໍລົບລ້າງສັນຍາທີ່ເປັນໂມຄະ, ສັນຍາ ທີ່
ເປັນໂມຄະອາດຈະຂໍລົບລ້າງໄດ້ ຖ້າວ່າຄູ່ສັນຍາຝ່າຍໃດຫາກໄດ້ຮູ້ວ່າ ສັນຍາທີ່ເຮັດຂຶ້ນນັ້ນເປັນໂມຄະແລ້ວ 
ຕ້ອງແຈ້ງໃຫ້ຄູ່ສັນຍາຂອງຕົນຊາບໃນທັນໃດ ເພື່ອທໍາການລົບລ້າງສັນຍາດັ່ງກ່າວ, ໃນກໍລະນີທີ່ຄູ່ສັນຍາຝ່າຍ
ນີ້ ຫາກບໍ່ເຫັນດີລົບລ້າງສັນຍາດັ່ງກ່າວ ກໍໃຫ້ຝ່າຍທີ່ແຈ້ງນັ້ນຍື່ນຄໍາຮ້ອງຟ້ອງຕໍ່ສານ ເພື່ອໃຫ້ລົບລ້າງສັນຍາ32. 

3) ວິທີແກ້ໄຂ.

ເມື່ອ ກ ຮັບຮູ້ວ່າ ສັນຍາຊື້ຂາຍແຜ່ນ DVD ເປັນໂມຄະ ຍ້ອນຖືກຕົວະຍົວະຫຼອກລວງ ຈາກ ຂ ນັ້ນ, 
ກ ມີສິດສົ່ງແຜ່ນ DVD ຄືນໃຫ້ ຂ, ພ້ອມທັງຮຽກຮ້ອງເອົາການໃຊ້ແທນຄ່າເສຍຫາຍ ແລະ ຄ່າປ່ວຍການ
ຊັບຈາກ ຂ, ສ່ວນ ຂ ມີພັນທະສ່ົງເງິນທີ່ ກ ໄດ້ຈ່າຍໃຫ້ຕົນຄືນ. ຈະຖືວ່າເປັນການຕົວະຍົວະຫຼອກລວງ 
ຖ້າຫາກວ່າ ຂ ໄດ້ມີການໂຄສະນາຊວນເຊື່ອ ທີ່ບ່ໍຖືກຕ້ອງຕາມຄວາມເປັນຈິງ ຫຼື ບໍ່ຖືກຕ້ອງຕາມການ
ອະທິບາຍຂອງສິນຄ້າເພື່ອ ໃຫ ້ກ ເຂົ້າໃຈ ວ່າແຜ່ນ DVD ດັ່ງກ່າວ ມີຄຸນນະພາບສາມາດເບິ່ງໄດ້ທັງພາຍໃນ 
ແລະ ຕ່າງປະເທດ ທັງທີ່ຄວາມເປັນຈິງແລ້ວ ແຜ່ນ DVD ດັ່ງກ່າວ ບໍ່ສາມາດເບິ່ງໄດ້ຢູ່ຕ່າງປະເທດ ຊຶ່ງສ້າງ
ຄວາມເສຍຫາຍໃຫ ້ ກ ທີ່ບໍ່ສາມາດນໍາໃຊ້ແຜ່ນ DVD ໄດ້ຕາມຕ້ອງການ. ສະນັ້ນ ເມື່ອສາມາດຢັ້ງຢືນໄດ້
ວ່າ ການຊື້ຂາຍແຜ່ນ DVD ລະຫວ່າງ ກ ແລະ ຂ ເກີດຂຶ້ນຈາກການຕົວະຍົວະຫຼອກລວງຂອງ ຂ, ສັນຍາ
ຊື້ຂາຍຂອງສອງຝ່າຍ ຖືວ່າເປັນໂມຄະ (ບໍ່ເດັດຂາດ) ເນື່ອງຈາກວ່າ ກ ເຂົ້າຮ່ວມໂດຍບໍ່ມີຄວາມຍິນຍອມໃນ
ການຮັບຊື້ເອົາແຜ່ນ DVD ທີ່ເບິ່ງໄດ້ແຕ່ຢູ່ພາຍໃນປະເທດ ແລະ ບໍ່ໄດ້ຮັບຮູ້ຄຸນນະພາບທີ່ແທ້ຈິງຂອງສິນຄ້າ. 
ສະນັ້ນ, ຖ້າສັນຍາເປັນໂມຄະ ກ ມີສິດຮ້ອງຂໍໃຫ ້ຂ ສົ່ງຊັບ ຫຼື ເງິນທີ່ໄດ້ປະຕິບັດໄປແລ້ວນັ້ນຄືນ ຖ້າ ຂ ບໍ່
ສາມາດ ປ່ຽນ DVD ແຜ່ນໃໝ່ໄດ້ ຫຼື ບໍ່ຍິນຍອມຫຼຸດລາຄາ ຫຼື ບໍ່ສາມາດແກ້ໄຂດ້ວຍວິທີອື່ນໄດ ້ກ ມີສິດຮ້ອງ
31 ມາດຕາ 26 ປະມວກົດໝາຍແພ່ງກຳນົດວ່າ: ການຢ້ັ້ງຢືນຄວາມເປັນໂມຄະເດັດຂາດຂອງນິຕິກຳ ສານເປັນຜູ້ຕົກລົງຢັ້ງຢືນຄວາມ 

ເປັນໂມຄະເດັດຂາດຂອງນິຕິກໍາ ຕາມການຮ້ອງຂໍຂອງຜູ້ເຮັດນິຕິກຳ ທີ່ກ່ຽວຂ້ອງ ຫຼື ຕາມການສະເໜີຂອງຫົວໜ້າອົງການ
ໄອຍະການ. 

32 ມາດຕາ 27 ຂອງປະມວນກົດໝາຍແພ່ງ ກຳນົດວ່າ: ການຂໍລົບລ້າງນິຕິກໍາເປັນໂມຄະບໍ່ເດັດຂາດຜູ້ໄດ້ຮັບຄວາມອັບປະໂຫຍດ
ຈາກນິຕິກໍາເປັນໂມຄະບໍ່ເດັດຂາດ ຕ້ອງແຈ້ງໃຫ້ອີກຝ່າຍໜຶ່ງໃນທັນໃດ ເພື່ອຍົກເລີກນິຕິກໍາດັ່ງກ່າວ. ໃນກໍລະນີ ທີ່ຜູ້ກ່ຽວບໍ່
ເຫັນດີຍົກເລີກແລ້ວ, ຜູ້ທີ່ໄດ້ຮັບຄວາມອັບປະໂຫຍດ  ກໍມີສິດຮ້ອງຟ້ອງຕໍ່ສານ ເພື່ອພິຈາລະນາລົບລ້າງນິຕິກໍານັ້ນ. ມາດຕາ 
28 ວັກ 5 ຜົນສະທ້ອນຂອງນິຕິກຳເປັນໂມຄະ ນິຕິກໍາເປັນໂມຄະບໍ່ເດັດຂາດ ທີ່ເກີດຈາກການຕົວະຍົວະຫຼອກລວງ ຫຼື 
ບັງຄັບ ນາບຂູ່ ຫຼື ໃຊ້ຄວາມຮຸນແຮງ ຫຼື ຄວາມອັບປະໂຫຍດຂອງຝ່າຍໃດໜຶ່ງນັ້ນ, ຝ່າຍເສຍຜົນປະໂຫຍດຈະໄດ້ຮັບຊັບ ຫຼື 
ທົດແທນຄືນ, ສ່ວນຊັບຂອງອີກຝ່າຍໜຶ່ງ ໃຫ້ຮິບເປັນຂອງລັດ.

ຟ້ອງຕໍ່ສານໃຫ້ລົບລ້າງສັນຍາ.

3. ການບໍ່ປະຕິບັດສັນຍາຊື້ຂາຍ.
ສັນຍາຊື້ຂາຍ ໄດ້ກຳນົດໄວ້ໃນປະມວນກົດໝາຍແພ່ງ ສະນັ້ນ ກ່ອນຈະຮັບຮູ້ການ ບໍ່ປະຕິບັດສັນຍາ

ຊື້ຂາຍ ຕ້ອງໄດ້ເຂົ້າໃຈກ່ຽວກັບຫຼັກການລວມຂອງ ການບໍ່ປະຕິບັດສັນຍາ ຕາມທີ່ໄດ້ກໍານົດໄວ້ໃນກົດໝາຍ 
ດັ່ງນີ້:

- ການບໍ່ປະຕິບັດສັນຍາ ແມ່ນການລະເມີດ ສັນຍາທັງໝົດ ຫຼື ບາງສ່ວນ ຫຼື ການປະຕິບັດ ສັນຍາຢ່າງ
ບໍ່ສົມເຫດສົມຜົນ ໂດຍຄູ່ສັນຍາຝ່າຍໃດໜຶ່ງ ເຊັ່ນ: ການປະຕິບັດສັນຍາບໍ່ມີຄຸນນະພາບ, ບໍ່ທັນກັບ
ເວລາ, ບໍ່ຖືກສະຖານທີ່ ຊຶ່ງກາໍນົດໄວ້ໃນສັນຍາ33. ລັກສະນະຂອງການບໍ່ປະຕິບັດສັນຍາ ທີ່ໄດ້ກ່າວ
ມານັ້ນ ໝາຍເຖິງຄູ່ສັນຍາໄດ້ຕົກລົງເຮັດສັນຍາຮ່ວມກັນ ໂດຍຖືກຕ້ອງຕາມກົດໝາຍ ແຕ່ຜູ້ເຂົ້າຮ່ວມ
ສັນຍາຝ່າຍໃດໜຶ່ງ ບໍ່ປະຕິບັດຕາມສັນຍາ ຊຶ່ງສ້າງຄວາມອັບປະໂຫຍດ ແລະ ຄວາມເສຍຫາຍໃຫ້ອີກ
ຝ່າຍໜຶ່ງ.

- ການບໍ່ປະຕິບັດສັນຍາ ຊື້ຂາຍ ແມ່ນການລະເມີດ ສັນຍາທີ່ສອງຝ່າຍໄດ້ຕົກລົງກັນ ຊຶ່ງສະແດງອອກ
ດັ່ງນີ້:

ປະມວນກົດໝາຍແພ່ງ ມາດຕາ 391

ຜູ້ຊື້ຮັບເອົາສິນຄ້າໄປແລ້ວ ແຕ່ບໍ່ໄດ້ຊໍາລະຄ່າສິນຄ້າທັງໝົດ, ບາງສ່ວນ ຫຼື ຊໍາລະຊັກຊ້າ ບໍ່ຖືກຕາມ
ກໍານົດເວລາທີ່ຕົກລົງກັນ. ນອກຈາກນີ້ ຍັງມີກໍລະນີທີ່ຜູ້ຊື້ໄດ້ຝາກສິນຄ້າໄວ້ນໍາຜູ້ຂາຍ, ຜູ້ຊື້ບໍ່ໄດ້ມາຮັບເອົາ
ສິນຄ້າດັ່ງກ່າວຕາມກໍານົດເວລາທີ່ໄດ້ຕົກລົງກັນໄວ້ໃນສັນຍາ ຫຼື ກໍລະນີອື່ນ ທີ່ເຫັນວ່າເປັນການລະເມີດ.

33 ມາດຕາ 391 ຂອງປະມວນກົດໝາຍແພ່ງ ກຳນົດວ່າ: ການບໍ່ປະຕິບັດສັນຍາ ການ ບໍ່ ປະ ຕິ ບັດ ສັນຍາ  ແມ່ນ ການລະເມີດສັນຍາທັງ 
ໝົດ ຫຼື ບາງ ສ່ວນ ຫຼື ການ ປະ ຕິ ບັດ ສັນຍາ  ໂດຍບໍ່ ສົມ ເຫດ ສົມ ຜົນຂອງ ຄູ່ ສັນ ຍາ ຝ່າຍ ໃດໜຶ່ງ ເຊັ່ນ: ການ ປະ ຕິ ບັດ ສັນຍາ  ບໍ່ ມີ 
ຄຸນ ນະ ພາບ, ບໍ່ ທັນ ກັບ ເວລາ, ບໍ່ ຖືກ ສະ ຖານ ທີ່ . 

ຜູ້ຂາຍໄດ້ຮັບເງິນໄປແລ້ວ ແຕ່ບໍ່ໄດ້ມອບສິນຄ້າທັງໝົດ ຫຼື ບາງສ່ວນໃຫ້ຜູ້ຊື້ ມອບບໍ່ຖືກຕາມກໍານົດ
ເວລາ ຫຼື ບໍ່ຖືກຕາມສະຖານທີ່, ການເຮັດໃຫ້ສິນຄ້າໄດ້ຮັບຄວາມເສຍຫາຍ ຫຼື ເປ່ເພກ່ອນ ຫຼື ໃນເວລາສົ່ງ
ມອບໃຫ້ຜູ້ຊື້. ນອກຈາກນີ້, ຜູ້ຂາຍຕ້ອງແຈ້ງໃຫ້ຜູ້ຊື້ຊາບ ກ່ຽວກັບສິດຂອງ ບຸກຄົນອື່ນໃນຊັບສິ່ງຂອງທີ່ຂາຍ 
ເຊັ່ນວ່າ ຊັບສິ່ງຂອງທີ່ຂາຍນັ້ນ ຍັງມີຜູ້ເຊົ່າຢູ່. ການບໍ່ແຈ້ງໃຫ້ຊາບນີ້ ຈະພາໃຫ້ຜູ້ຂາຍລະເມີດສັນຍາ ຫຼື ກໍລະນີ
ອື່ນທີ່ເຫັນວ່າເປັນການລະເມີດ.

3.1. ຮູບການ ຂອງການບໍ່ປະຕິບັດສັນຍາ.

ຮູບການ ບໍ່ປະຕິບັດສັນຍາ ແມ່ນການກະທໍາຂອງຄູ່ສັນຍາທີ່ສະແດງອອກດ້ວຍ ການກະທໍາ ຫຼື ບໍ່
ກະທໍາສິ່ງໃດສິ່ງໜຶ່ງເຮັດໃຫ້ສັນຍານັ້ນບໍ່ໄດ້ຮັບການຈັດຕັ້ງປະຕິບັດ ຕາມທີ່ຄູ່ສັນຍາໄດ້ຕົກລົງກັນ ຊຶ່ງສະແດງ 
ອອກດັ່ງນີ້:

3.1.1. ການບໍ່ປະຕິບັດສັນຍາທັງໝົດ.

ການບໍ່ປະຕິບັດສັນຍາທັງໝົດ ແມ່ນການບໍ່ປະຕິບັດພັນທະຂອງຝ່າຍໃດໜຶ່ງ ທີ່ໄດ້ຕົກລົງກັນແລ້ວ 
ຊຶ່ງຝ່າຍໜຶ່ງໄດ້ປະຕິບັດສາໍເລັດແລ້ວ ແຕ່ອີກຝ່າຍໜຶ່ງບໍ່ຍອມປະຕິບັດພັນທະຂອງຕົນ ຕາມທີ່ໄດ້ຕົກລົງກັນ
ໄວ້ ຊຶ່ງສະແດງອອກດ້ວຍການບໍ່ມອບຊັບສິ່ງຂອງທີ່ຕົນໄດ້ຂາຍ ຫຼື ນາໍເອົາຊັບສິ່ງຂອງນັ້ນໄປມອບ, ໂອນ ຫຼື 
ຊື້ຂາຍ ກັບບຸກຄົນອື່ນ ຊຶ່ງເປັນການສ້າງຄວາມເສຍຫາຍໃຫ້ແກ່ຄູ່ສັນຍາອີກຝ່າຍໜຶ່ງ.

3.1.2. ການບໍ່ປະຕິບັດສັນຍາບາງສ່ວນ ຫຼື ການປະຕິບັດສັນຍາຢ່າງບໍ່ສົມເຫດສົມຜົນ.

ການບໍ່ປະຕິບັດສັນຍາບາງສ່ວນ ແມ່ນການບໍ່ປະຕິບັດພັນທະຂອງຝ່າຍໃດໜຶ່ງທີ່ໄດ້ຕົກລົງກັນ ຊຶ່ງຝ່າຍ
ໜຶ່ງໄດ້ປະຕິບັດພັນທະຂອງຕົນແລ້ວ ແຕ່ອີກຝ່າຍໜຶ່ງໄດ້ປະຕິບັດພັນທະຂອງຕົນພຽງສ່ວນໃດໜຶ່ງ ຫຼື ອ້າງ
ເຫດຜົນອື່ນເພື່ອບໍ່ປະຕິບັດຕາມທີ່ໄດ້ຕົກລົງກັນ.

ການປະຕິບັດສັນຍາບໍ່ສົມເຫດສົມຜົນ ແມ່ນການປະຕິບັດພັນທະຂອງຝ່າຍໃດໜຶ່ງບໍ່ເໝາະສົມ, ບໍ່
ສອດຄ່ອງ ຫຼື ບໍ່ມີຄຸນນະພາບ ເຊັ່ນ: ປະຕິບັດຊັກຊ້າ, ບໍ່ເອົາໃຈໃສ່ຊອກຫາສິ່ງອຳນວຍຄວາມສະດວກ ໃຫ້
ແກ່ການປະຕິບັດວຽກງານ ຫຼື ມີສາເຫດອື່ນທີ່ເປັນການລະເມີດສັນຍາ. ຕົວຢ່າງ: ກ ປະມູນ ໂຄງການປຸກສ້າງ
ໂຮງແຮມ 5 ດາວ 10 ຊັ້ນ ໜຶ່ງຫຼັງໄດ້ ຊຶ່ງແມ່ນ ຂ ເປັນເຈົ້າຂອງໂຄງການ, ທັງສອງໄດ້ເຮັດສັນຍາຮັບເໝົາກໍ່
ສ້າງນາໍກັນ ໃນກາໍນົດເວລາສອງ (2) ປີ ໃຫ້ສາໍເລັດ. ຜ່ານການປະຕິບັດສັນຍາດັ່ງກ່າວໄດ້ ໜຶ່ງປີ, ກ ເຮັດໄດ້
ພຽງແຕ່ສາມ (3) ຊັ້ນ. ຂ ມາກວດກາໂຄງການ ເຫັນວ່າ ກ ປະຕິບັດສັນຍາບໍ່ສົມເຫດສົມຜົນ ເຖິງວ່າກາໍນົດ
ເວລາສັນຍາຈະຍັງຢູ່ກໍຕາມ ແຕ່ຄິດໄລ່ໃສ່ໜ້າວຽກແລ້ວ ກ ຈະບໍ່ສາມາດປະຕິບັດສັນຍາໄດ້ ຕາມທີ່ໄດ້ຕົກລົງ
ກັນກັບ ຂ ຜູ້ເປັນເຈົ້າຂອງໂຄງການ.

3.2. ຜົນສະທ້ອນຂອງການບໍ່ປະຕິບັດສັນຍາຊື້ຂາຍ.

ຖ້າວ່າຄູສັນຍາຝ່າຍໃດໜຶ່ງ ຫາກບ່ໍປະຕິບັດສັນຍາ ຝ່າຍນັ້ນຕ້ອງຮັບຜິດຊອບໃຊ້ແທນຄ່າເສຍຫາຍ
ທີ່ເກີດຂຶ້ນ ເວັ້ນເສຍແຕ່ການລະເມີດສັນຍານັ້ນ ຫາກເກີດຂຶ້ນຍ້ອນເຫດສຸດວິໄສ34 ຕໍ່ບັນຫານີ້ ກົດໝາຍໄດ້
ກໍານົດຢ່າງຈະແຈ້ງແລ້ວວ່າ ຖ້າຄູ່ສັນຍາຝ່າຍໃດລະເມີດ ຝ່າຍນັ້ນຕ້ອງໄດ້ຮັບຜິດຊອບ ເຊັ່ນ: ໃຊ້ແທນຄ່າ 
34 ມາດຕາ 394 ຂອງປະມວນກົດໝາຍແພ່ງ ກຳນົດວ່າ: ການໃຊ້ແທນຄວາມເສຍຫາຍ ຖ້າຄູ່ສັນຍາຝ່າຍໃດໜຶ່ງ ຫາກບໍ່ປະຕິບັດ

ສັນຍາ ຝ່າຍນັ້ນຕ້ອງຮັບຜິດຊອບໃຊ້ແທນຄວາມເສຍຫາຍທີ່ເກີດຂຶ້ນ, ເວັ້ນເສຍແຕ່ການລະເມີດສັນຍານັ້ນ ຫາກເກີດຂຶ້ນ
ຍ້ອນເຫດສຸດວິໄສ.

ເສຍຫາຍ, ຄ່າປ່ວຍການຊັບ, ພ້ອມກັນນີ້ ຜູ້ລະເມີດຍັງຈະຕ້ອງໄດ້ຮັບຜິດຊອບຄ່າປັບໃໝຕາມລະບຽບການ 
ສະເພາະຂອງຂະແໜງການທີ່ກ່ຽວຂ້ອງ ຫຼື ຕາມການຕົກລົງຂອງຄູ່ສັນຍາ35. ນອກຈາກນີ້ ຜູ້ທີ່ຖືກສານຕັດສີນ
ເປັນຜູ້ລະເມີດນັ້ນ ຍັງຈະຕ້ອງໃຊ້ແທນຄ່າໃຊ້ຈ່າຍຕ່າງໆໃນການດຳເນີນຄະດີໃຫ້ແກ່ຝ່າຍທີ່ຊະນະຄະດີ ແລະ  
ຈ່າຍອາກອນຂອງລັດຕາມຄໍາຕັດສີນ ຫຼື ຄໍາພິພາກສາທີ່ໃຊ້ໄດ້ຢ່າງເດັດຂາດຂອງສານ36. 

ຄວາມຮັບຜິດຊອບຂອງຜູ້ລະເມີດສັນຍານັ້ນ ຍັງມີຂໍ້ຍົກເວັ້ນ ຖ້າຫາກມີເຫດສຸດວິໄສ ເຊັ່ນ: ນໍ້າຖ້ວມ, 
ຟ້າຜ່າ, ແຜ່ນດິນໄຫວ ແລະ ອື່ນໆ ຊຶ່ງພາໃຫ້ ຜູ້ມີພັນທະບໍ່ສາມາດປະຕິບັດພັນທະຂອງຕົນໄດ້.

ຕົວຢ່າງ: ກ ໄດ້ກູ້ຢືມເງິນທະນາຄານ ກໍານົດມື້ຊໍາລະຕົ້ນທຶນ ແລະ ດອກເບ້ຍໃຫ້ທະນາຄານ ໃນວັນທີ 
15 ຕຸລາ 2008, ແຕ່ໃນວັນດຽວກັນນີ້ ໄດ້ມີເຫດນໍ້າຖ້ວມຢ່າງກະທັນຫັນເຮັດໃຫ ້ກ ບໍ່ສາມາດໄປຊໍາລະເງິນ
ໄດ້. ໃນກໍລະນີດັ່ງກ່າວນີ ້ກ ຈະໄດ້ຮັບຜິດຊອບໃຊ້ແທນໜີ້ສິນໃຫ້ແກ່ທະນາຄານທັງຕົ້ນທຶນ ແລະ ດອກເບ້ຍ
ຕາມທີ່ໄດ້ຕົກລົງກັນ, ສ່ວນດອກເບ້ຍປັບໃໝ ແລະ ຄ່າປ່ວຍການຊັບນັ້ນ ກ ຈະບໍ່ມີຄວາມຮັບຜິດຊອບ.

ຜົນສະທ້ອນຂອງການລະເມີດສັນຍາ ນອກຈາກກໍານົດຫຼັກການລວມໄວ້ໃນ ປະມວນກົດໝາຍແພ່ງ 
ມາດຕາ 391 ແລ້ວຍັງໄດ້ກໍານົດຜົນສະທ້ອນສະເພາະຕື່ມອີກໃນມາດຕາ 406 ແລະ 407 ແຕ່ໃນສອງ
ມາດຕານີ້ ບໍ່ໄດ້ກຳນົດກໍລະນີເຫດສຸດວິໄສ. ສະນັ້ນ, ສັນຍາຊື້ຂາຍ ຖ້າມີການລະເມີດຍ້ອນເຫດສຸດວິໄສນັ້ນ 
ກໍສາມາດນໍາໃຊ້ຫຼັກການລວມຂອງການລະເມີດສັນຍາ ເພື່ອແກ້ໄຂບັນຫາທີ່ເກີດຂຶ້ນ.

ສັງລວມແລ້ວຜົນສະທ້ອນຂອງການລະເມີດສັນຍາຊື້ຂາຍ, ຄູ່ສັນຍາທີ່ໄດ້ຮັບຄວາມເສຍຫາຍ ມີສິດ
ຮຽກຮ້ອງໃຫ້ຝ່າຍທີ່ລະເມີດ ຮັບຜິດຊອບດັ່ງນີ້:

1. ຂໍປ່ຽນເອົາຊັບສິ່ງຂອງດຽວກັນທີ່ມີຄຸນນະພາບ; 

2. ຂໍຫຼຸດລາຄາ;

3. ຂໍລົບລ້າງສັນຍາ ພ້ອມທັງທວງເອົາຄ່າເສຍຫາຍ.

3.3. ຜົນສະທ້ອນ ຂອງການລະເມີດສັນຍາຊື້ຂາຍແຜ່ນ DVD ລະຫວ່າງ ຂ (ຜູ້ຂາຍ) 
ກັບ ກ (ຜູ້ຊື້)

  ຕາມຫຼັກການທີ່ໄດ້ກໍານົດໄວ້ໃນກົດໝາຍ ຜູ້ທີ່ລະເມີດສັນຍາ ຫຼື ໄດ້ກ່ໍຄວາມເສຍຫາຍ ແມ່ນຜູ້ນັ້ນ
ຈະຕ້ອງໄດ້ຮັບຜິດຊອບ ຊຶ່ງສະແດງອອກດັ່ງນີ້ :

1). ກໍລະນີ ຮອຍແຕກຂອງແຜ່ນ DVD ເກີດຈາກຄວາມຜິດພາດຂອງ ຂ (ຜູ້ຂາຍ) ຈະມີຜົນ
ສະທ້ອນຄືແນວໃດ ?

35 ມາດຕາ 392 ຂອງປະມວນກົດໝາຍແພ່ງ ກຳນົດວ່າ: ຜົນສະທ້ອນຂອງການບໍ່ປະຕິບັດສັນຍາຖ້າຄູ່ສັນຍາຝ່າຍໃດໜຶ່ງ ຫາກ ບໍ່
ປະຕິບັດສັນຍາ ຝ່າຍທີ່ຖືກລະເມີດມີສິດທວງໃຫ້ປະຕິບັດສັນຍາ, ໃຊ້ແທນຄວາມເສຍຫາຍ ຫຼື ຍົກເລີກສັນຍາ. 

36 ມາດຕາ 37 ຂໍ້ 1 ຂອງກົດໝາຍວ່າດ້ວຍຄ່າທຳນຽມສານ ກຳນົດວ່າ: ຄ່າທຳນຽມຂອງຜູ້ເສຍຄະດີ ຕາມຄຳຕັດສີນຂອງສານທີ່ໃຊ້ໄດ້
ຢ່າງເດັດຂາດໃຫ້ເສຍຄ່າທຳນຽມ ສອງສ່ວນຮ້ອຍຂອງມູນຄ່າການຮ້ອງຟ້ອງ.

ກໍລະນີ ແຜ່ນ DVD ແຕກຍ້ອນເກີດຈາກຄວາມຜິດຂອງ ຂ ຫຼື ແຕກໃນເວລາຢູ່ນຳ ຂ ຫຼື ແຕກ
ກ່ອນການສົ່ງ-ມອບສິນຄ້າໃຫ້ ກ, ບັນຫານີ້ ຄວາມຮັບຜິດຊອບທັງໝົດແມ່ນຕົກເປັນຂອງ ຂ ແລະ ຂ ຕ້ອງ
ຮັບຜິດຊອບປ່ຽນ DVD ແຜ່ນໃໝ່ໃຫ ້ກ ຫຼື ຖ້າວ່າ ກ ຍິນຍອມ ຫຼື ຢັ້ງຢືນວ່າ ຕ້ອງການ DVD ແຜ່ນທີ່
ແຕກນັ້ນໄວ້, ກ ກໍສາມາດຮຽກຮ້ອງ ໃຫ ້ຂ ຫຼຸດລາຄາແຜ່ນ DVD ນັ້ນລົງ, ແຕ່ຖ້າວ່າ ກ ຫາກບໍ່ຍິນຍອມ
ຮັບເອົາ ຫຼື ບໍ່ຕ້ອງການແຜ່ນ DVD ທີ່ແຕກ ຫຼື ບໍ່ຕ້ອງການແຜ່ນໃໝ ່ກ ກໍສາມາດຍົກເລີກສັນຍາຊື້ຂາຍນັ້ນ
ໄດ້ ເນື່ອງຈາກວ່າ ຄຸນນະພາບຂອງສິນຄ້າ ຫຼື ແຜ່ນ DVD ນັ້ນບໍ່ຖືກຕ້ອງຕາມຈຸດປະສົງຂອງ ກ. ສໍາລັບ
ກໍລະນີແຜ່ນ DVD ທີ່ແຕກນັ້ນ ຫາກເກີດຈາກຄວາມຜິດຂອງ ກ ເອງ ຄວາມຮັບຜິດຊອບຕໍ່ຄວາມເສຍຫາຍ
ນັ້ນ ແມ່ນ ກ ຕ້ອງຮັບຜິດຊອບດ້ວຍຕົວເອງທັງໝົດ ຊຶ່ງ ຂ ຈະບໍ່ມີຄວາມຮັບຜິດຊອບໃນການທົດແທນ ຫຼື 
ປ່ຽນແທນໃຫ້ແຕ່ຢ່າງໃດ37.

ໃນກໍລະນີທີ ່ກ ຫາກໄດ້ຈ່າຍເງິນຄ່າຊື້ແຜ່ນ DVD, ຄ່າສົ່ງແຜ່ນ DVD ໃຫ ້ຂ ແລ້ວ ກ ກໍສາມາດ
ຮຽກຮ້ອງໃຫ ້ຂ ຈ່າຍຄ່າປ່ວຍການຊັບແກ່ຕົນໄດ້ຕາມຄວາມເໝາະສົມ. ນອກຈາກນີ້, ຖ້າຫາກ ຂ ໄດ້ນໍາສົ່ງ
ສິນຄ້າ ຫຼື ແຜ່ນ DVD ທີ່ຂາຍນັ້ນບໍ່ຄົບຕາມຈໍານວນ ຫຼື ບໍ່ຄົບຊຸດ, ບໍ່ມີຄຸນນະພາບຕາມທີ່ໄດ້ຕົກລົງຊື້ຂາຍ
ກັນ, ກ ສາມາດປະຕິເສດບໍ່ຮັບເອົາແຜ່ນ DVD ແລະ ບໍ່ຈ່າຍເງິນຄ່າແຜ່ນ DVD ນັ້ນ ກໍໄດ້, ຖ້າຫາກ ກ ໄດ້
ຈ່າຍເງິນຄ່າແຜ່ນ DVD ໄປແລ້ວ, ຂ ຕ້ອງໄດ້ສົ່ງເງິນຄືນໃຫ ້ກ ແລະ ຍັງຈະຕ້ອງຈ່າຍເງິນຄ່າເສຍຫາຍໃຫ ້ກ 
ອີກດ້ວຍ38.

37 ມາດຕາ 472 ຂອງປະມວນກົດໝາຍແພ່ງ ກຳນົດວ່າ: ການລະເມີດ ແມ່ນ  ການ ກະ ທຳ ຫຼື ການເມີນເສີຍ ໂດຍ ເຈດ ຕະ ນາ ຫຼື ດ້ວຍ 
ຄວາມ ບໍ່ ລະ ມັດ ລະ ວັງ ຂອງບຸກຄົນໃດໜຶ່ງ ທີ່ຂັດກັບ ກົດ ໝາຍ ແລະ ລະບຽບການ ຊຶ່ງຜູ້ລະເມີດນັ້ນ ຕ້ອງ ຮັບ ຜິດ ຊອບ ໃຊ້ 
ແທນ ຄ່າ ເສຍຫາຍ ທີ່ຕົນໄດ້ກໍ່ຂຶ້ນ,  ເວັ້ນ ເສຍແຕ່ຄວາມ ເສຍ ຫາຍ ນັ້ນ ຫາກເນື່ອງຈາກ ການ ປ້ອງ ກັນ ຕົວ, ການ ປະ ຕິ ບັດ ໜ້າ ທີ່ ທີ່ 
ຖືກ ຕ້ອງ ຕາມ ກົດ ໝາຍ ຫຼື ຍ້ອນຄວາມ ຜິດ ຂອງ ຜູ້ ຖືກ ເສຍຫາຍ ເອງ.

38 ມາດຕາ 410 ວັກ ສີ່ ຂອງປະມວນກົດໝາຍແພ່ງ ກຳນົດວ່າ: ການນຳ ສົ່ງ ສິນ ຄ້າ ຫຼື ຊັບ ສິ່ງ ຂອງ ຖ້າ ຜູ້ ຂາຍ  ຫາກ ໄດ້ ນຳ ສົ່ງ ສິນ ຄ້າ ຫຼື 
ຊັບ ສິ່ງ ຂອງ  ທີ່ ຂາຍ ນັ້ນ ບໍ່ ຄົບ ຕາມ ປະ ລິ ມານ, ບໍ່ ຄົບ ຖ້ວນ, ບໍ່ ມີ ຄຸນ ນະ ພາບ ຕາມ ທີ່ ໄດ້ ຕົກ ລົງ ຊື້ ຂາຍ ກັນ, ຜູ້ ຊື້ ຈະ ບໍ່ ຮັບ ເອົາ 
ແລະ ຈະ ບໍ່ ຈ່າຍ ຄ່າ ສິນ ຄ້າ ນັ້ນ ກໍ ໄດ້. ຖ້າ ຜູ້ ຊື້   ຫາກ ໄດ້ ຈ່າຍ ຄ່າ ສິນ ຄ້ານັ້ນ ແລ້ວ, ຜູ້ ຂາຍ ຕ້ອງ ສົ່ງ ເງິນ ຄືນ ແລະ ອາດ ຮັບຜິດຊອບ 
ຄ່າ ເສຍຫາຍ .

ການປັບໃໝແມ່ນມາດຕະການຕໍ່ຜູ້ລະເມີດສັນຍາຄື: ການບໍ່ປະຕິບັດສັນຍາ, ການປະຕິບັດສັນຍາບໍ່
ຄົບຖ້ວນ ຫຼື ການປະຕິບັດບໍ່ທັນຕາມກໍານົດເວລາ, ການປັບໃໝ ແມ່ນການປະຕິບັດຕາມທີ່ຄູ່ສັນຍາໄດ້ຕົກລົງ
ກັນ.

2). ກໍລະນ ີ ກ ຊື້ແຜ່ນ DVD ເພື່ອນາໍໃຊ້ເກັບຄ່າບໍລິການ ກ ສາມາດຮຽກຮ້ອງສິ່ງໃດໄດ້ແດ່  
ຈາກ ຂ ?

ກໍລະນ ີ ກ ຊື້ແຜ່ນ DVD ເພື່ອໄປນໍາໃຊ້ເຂົ້າໃນການສາຍຫາລາຍໄດ້ ຫຼື ເກັບຄ່າບໍລິການ (ຊຶ່ງເປັນ
ອາຊີບຂອງ ກ ). ເມື່ອແຜ່ນ DVD ທີ່ຊື້ໄປ ບໍ່ສາມາດນໍາໃຊ້ຕາມຈຸດປະສົງຂອງ ກ, ຂ (ຜູ້ຂາຍ) ກໍຮັບຮູ້
ກິດຈະການດັ່ງກ່າວຂອງ ກ. ສະນັ້ນ ເມື່ອ ກ ບໍ່ສາມາດສາຍແຜ່ນ DVD ແລະ ບໍ່ສາມາດເກັບຄ່າບໍລິການໄດ້ 
ຈຶ່ງເຮັດໃຫ ້ກ ຂາດລາຍໄດ້ທີ່ເປັນປົກກະຕິຂອງ ກ, ໃນກໍລະນີດັ່ງກ່າວ ກ ຜູ້ເສຍຫາຍ ແລະ ໄດ້ຮັບຄວາມ
ອັບປະໂຫຍດ ກໍມີສິດຮຽກຮ້ອງເອົາການທົດແທນຄ່າເສຍຫາຍ ຈາກ ຂ ໄດ້ ເນື່ອງຈາກຄວາມເສຍຫາຍຂອງ 
ກ ເກີດຈາກການກະທໍາ ຫຼື ການລະເມີດສັນຍາຊື້ຂາຍຂອງ ຂ ຊຶ່ງເຮັດໃຫ ້ກ ເສຍລາຍໄດ້ຂອງຜູ້ກ່ຽວໄປ, ແຕ່
ການຄິດໄລ່ຄ່າເສຍຫາຍ ແລະ ຄ່າປ່ວຍການຊັບນັ້ນ ກໍຕ້ອງໃຫ້ເໝາະສົມກັບຄວາມເສຍຫາຍທີ ່ກ ໄດ້ສູນເສຍ
ໄປບົນພື້ນຖານ ຄວາມຖືກຕ້ອງສອດຄ່ອງກັບຄວາມເປັນຈິງ ຫຼື ຄວາມຜິດຂອງ ຂ, ເຊັ່ນ: ກ ບໍ່ສາມາດສາຍ
ແຜ່ນ DVD ໄດ້ ເຮັດໃຫ້ເສຍລາຍຮັບໄປມື້ລະ 50.000 ກີບ (ຫ້າໝື່ນກີບ), ກໍລະນີດັ່ງກ່າວນີ ້ ຂ ຕ້ອງ
ທົດແທນລາຍໄດ້ທີ ່ກ ຄວນໄດ້ຮັບ 50.000 ກີບ (ຫ້າໝື່ນກີບ) ຕໍ່ມື້, ແລະ ກ ຍັງສາມາດຮຽກຮ້ອງເອົາຄ່າ
ປ່ວຍການຊັບ ເນື່ອງຈາກການບໍ່ໄດ້ນໍາໃຊ້ແຜ່ນ DVD ດັ່ງກ່າວຕື່ມອີກ39.

ທຸກການກະທໍາຂອງບຸກຄົນໃດໜຶ່ງ ຫາກໄດ້ກໍ່ຄວາມເສຍຫາຍໃຫ້ບຸກຄົນອື່ນ ໂດຍເປັນຄວາມຜິດ
ຂອງບຸກຄົນທີ່ກະທໍານັ້ນ ຜູ້ກະທໍາຕ້ອງມີຄວາມຮັບຜິດຊອບທົດແທນຄ່າເສຍຫາຍຢ່າງຫຼີກລ້ຽງບໍ່ໄດ4້0, ການ 
ຮຽກຮ້ອງເອົາການທົດແທນຄ່າເສຍຫາຍນັ້ນ ຈະກະທໍາໄດ້ ຖ້າວ່າຄວາມເສຍຫາຍດັ່ງກ່າວ ບໍ່ໄດ້ເກີດຈາກເຫດ
ສຸດວິໄສ.

ເຫດສຸດວິໄສ ໝາຍເຖິງເຫດການທີ່ບໍ່ສາມາດຄາດຄະເນ ແລະ ຄວບຄຸມໄດ້ ເຊັ່ນ: ນ້ຳຖ້ວມ, ຟ້າຜ່າ, 
ແຜ່ນດິນໄຫວ ພະຍຸ...ຊຶ່ງພາໃຫ້ລູກໜີ້ ບໍ່ສາມາດປະຕິບັດພັນທະຂອງຕົນໄດ້;

ຕົວຢ່າງ: ຄ ເປັນເຈົ້າຂອງວົງດົນຕີ ໄດ້ຕົກລົງໄປເສບໃນງານບຸນປີໃໝ່ ຢູ່ທີ່ເຮືອນຂອງ ງ. ເມື່ອຮອດ
ກາໍນົດມື້ນັດໝາຍ ຄ ບໍ່ສາມາດນໍາວົງດົນຕີ ໄປເສບຕາມສັນຍາທີ່ໄດ້ຕົກລົງກັບ ງ ເນື່ອງຈາກ ຄ ໄດ້ໄປເສບ
ຢູ່ເຮືອນຂອງ ຈ ຍ້ອນ ຈ ໄດ້ຈ້າງ ຄ ສູງກວ່າທີ່ໄດ້ຕົກລົງກັບ ງ. ຈາກການບໍ່ປະຕິບັດສັນຍາຂອງ ຄ ເຮັດໃຫ ້
ງ ເຈົ້າຂອງງານສາມາດຮຽກຮ້ອງເອົາຄ່າເສຍຫາຍຈາກ ຄ ໄດ້ ແຕ ່ງ ຈະບໍ່ສາມາດຮຽກຮ້ອງເອົາຄ່າເສຍຫາຍ
ຈາກ ຄ ໄດ້ຖ້າວ່າເປັນເຫດສຸດວິໄສເຮັດໃຫ ້ຄ ບໍ່ສາມາດໄປໄດ້ເຊັ່ນ: 

ການທີ ່ ຄ ບໍ່ສາມາດນຳດົນຕີໄປເສບນັ້ນ ເກີດຂຶ້ນເນື່ອງຈາກໃນມື້ນັດໝາຍນັ້ນ ໄດ້ເກີດມີລົມພາຍຸ 
39 ມາດຕາ 480 ຂອງປະມວນກົດໝາຍແພ່ງ ກຳນົດວ່າ: ການກຳນົດຄ່າເສຍຫາຍແຕ່ລະປະເພດ  ການກຳນົດຄ່າເສຍຫາຍແຕ່ລະ

ປະເພດ ໃຫ້ອີງໃສ່ການຮ້ອງຂໍຂອງຜູ້ຖືກເສຍຫາຍ, ການຕົກລົງກັນລະຫວ່າງ ຜູ້ຖືກເສຍຫາຍ ກັບ ຜູ້ລະເມີດ ຫຼື ສານເປັນ
ຜູ້ກໍານົດ.

40 ມາດຕາ 394 ວັກ 1 ຂອງປະມວນກົດໝາຍແພ່ງ ກຳນົດວ່າ: ການໃຊ້ແທນຄວາມເສຍຫາຍ ຖ້າຄູ່ສັນຍາຝ່າຍໃດໜຶ່ງ ຫາກບໍ່
ປະຕິບັດສັນຍາ ຝ່າຍນ້ັນ ຕ້ອງຮັບຜິດຊອບໃຊ້ແທນຄວາມເສຍຫາຍທີ່ເກີດຂຶ້ນ, ເວັ້ນເສຍແຕ່ການລະເມີດສັນຍານັ້ນ ຫາກ
ເກີດຂຶ້ນຍ້ອນເຫດສຸດວິໄສ.

ແລະ ມີຝົນຕົກຢ່າງແຮງ ເຮັດໃຫ້ເສັ້ນທາງໄປເຮືອນຂອງ ງ ຖືກຕັດຂາດ ບໍ່ສາມາດໄປຮອດໄປ ເຖິງໄດ້. 
ການລະເມີດແມ່ນການກະທໍາ ຫຼື ການເມີນເສີຍ ໂດຍເຈດຕະນາ ຫຼື ດ້ວຍຄວາມບໍ່ລະມັດລະວັງ ຂອງບຸກຄົນ
ໃດໜຶ່ງ ທີ່ຂັດກັບກົດໝາຍ ແລະ ລະບຽບການ ຊຶ່ງຜູ້ລະເມີດນັ້ນ ຕ້ອງຮັບຜິດຊອບໃຊ້ແທນຄ່າເສຍຫາຍທີ່
ຕົນໄດ້ກໍ່ຂຶ້ນ, ເວັ້ນເສຍແຕ່ຄວາມເສຍຫາຍນັ້ນ ຫາກເນື່ອງຈາກການປ້ອງກັນຕົວ, ການປະຕິບັດໜ້າທີ່ ທີ່
ຖືກຕ້ອງຕາມກົດໝາຍ ຫຼື ຍ້ອນຄວາມຜິດຂອງຜູ້ຖືກເສຍຫາຍເອງ41.

ຄວາມເສຍຫາຍທີ່ເກີດຂຶ້ນຈາກການຊື້ຂາຍ ມີຫຼາຍປະເພດ, ໃນຄວາມເສຍຫາຍນັ້ນ ມີ ບາງປະເພດກໍ
ສາມາດກໍານົດມູນຄ່າຄວາມເສຍຫາຍໄດ້ງ່າຍ ເຊັ່ນ: ຄວາມເສຍຫາຍທາງດ້ານຊັບ ສິ່ງຂອງ ຫຼື ທາງດ້ານວັດຖຸ, 
ແຕ່ກໍມີຄວາມເສຍຫາຍຈໍານວນໜຶ່ງ ທີ່ມີຄວາມຫຍຸ້ງຍາກໃນການ ກໍານົດມູນຄ່າເວລາມີການຮຽກຮ້ອງເອົາ
ຄ່າເສຍຫາຍ ເຊັ່ນ: ຄວາມເສຍຫາຍທາງດ້ານຊີວິດ-ສຸຂະພາບ ແລະ ທາງດ້ານຈິດໃຈ ເນື່ອງຈາກວ່າຊີວິດ-
ສຸຂະພາບ ແລະ ຈິດໃຈຂອງຄົນ ບໍ່ສາມາດຊື້ຫາໄດ້ດ້ວຍຊັບສິນເງິນຄໍາ ຫຼື ວັດຖຸມີຄ່າໃດໆ42 ເນື່ອງຈາກຄົນເຮົາ
ມີຖານະບົດບາດທີ່ແຕກຕ່າງກັນ, ມີຄວາມຮັບຜິດຊອບທີ່ບໍ່ຊໍ້າກັນ, ສະນັ້ນ, ເມື່ອມີການລະເມີດ ຫຼື ການສ້າງ
ຄວາມເສຍຫາຍໃຫ້ບຸກ ຄົນໃດໜຶ່ງ, ການກໍານົດມູນຄ່າຄວາມເສຍຫາຍ ແມ່ນອີງຕາມຖານະບົດບາດຂອງ
ບຸກຄົນທີ່ຖືກລະເມີດ, ເຊັ່ນ: ການສ້າງຄວາມເສຍຫາຍທາງດ້ານຈິດໃຈ ຄວາມອັບອາຍໃຫ້ກັບບຸກຄົນທີ່ມີ
ບົດບາດໃນສັງຄົມ (ນັກຮ້ອງ, ນັກສະແດງ, ນັກທຸລະກິດ, ພະນັກງານຂອງລັດ) ການໃຊ້ແທນຄ່າເສຍຫາຍ 
ແມ່ນຕ່າງຈາກການສ້າງຄວາມເສຍຫາຍໃຫ້ບຸກຄົນທໍາມະດາທົ່ວໄປ. ນອກຈາກຄວາມເສຍຫາຍທີ່ຄິດໄລ່ເປັນ
ມູນຄ່າທາງຊັບສິນແລ້ວ ການກໍານົດຄວາມຮັບຜິດຊອບຂອງບຸກຄົນທີ່ລະເມີດ ກໍເປັນສິ່ງທີ່ກໍານົດຍາກ ແລະ 
ມີຄວາມສໍາຄັນ ເຊັ່ນ: ການສ້າງຄວາມເສຍຫາຍຕໍ່ຊີວິດ, ສຸຂະພາບ ຂອງພະນັກງານລັດ ຜູ້ມີບົດບາດສໍາຄັນໃນ
ລະບົບການປົກຄອງ, ຄວາມຮັບຜິດຊອບຈະໜັກໜ່ວງກວ່າການກະທໍາຜິດຕໍ່ປະຊາຊົນທົ່ວໄປ.

ກໍລະນ ີ ຂ ຫາກໄດ້ລະເມີດສັນຍາ ແລະ ສ້າງຄວາມເສຍຫາຍໃຫ ້ ກ ນອກຈາກ ຂ ຕ້ອງໃຊ້ແທນ
ຄ່າເສຍຫາຍແລ້ວ ຍັງຕ້ອງຮັບຜິດຊອບຈ່າຍຄ່າປ່ວຍການຊັບໃຫ້ແກ ່ ກ ຕື່ມອີກ ຖ້າວ່າການລະເມີດສັນຍາ
ຂອງ ຂ ຫາກເຮັດໃຫ ້ ກ ຂາດລາຍໄດ້ອັນເປັນປົກກະຕິຂອງຜູ້ກ່ຽວ, ສ່ວນການຄິດໄລ່ມູນຄ່າການໃຊ້ແທນ
ຄວາມເສຍຫາຍ ແລະ ຄ່າປ່ວຍການຊັບ ກໍຕ້ອງໃຫ້ສອດຄ່ອງກັບຄວາມເສຍຫາຍຕົວຈິງທີ ່ຂ ໄດ້ສ້າງຂຶ້ນ43, 
ເຊັ່ນ: ຄ່າປ່ວຍການຊັບ ຍ້ອນ ກ ບໍ່ສາມາດນໍາໃຊ້ແຜ່ນ DVD ໄປສາຍເພື່ອຫາລາຍໄດ້ ແລະ ຄ່າໃຊ້ຈ່າຍໄປ
ປ່ຽນ DVD ແຜ່ນໃໝ່.

ຕົວຢ່າງ: ກ ມີໂຮງຮູບເງົາ ແລະ ໄດ້ຊື້ແຜ່ນ DVD ເພື່ອໄປສາຍເກັບຄ່າບໍລິການ, ປົກກະຕິແລ້ວ ກ 
ສາມາດເກັບເງິນຄ່າບໍລິການໄດ້ 100.000 ກີບ (ໜຶ່ງແສນກີບ) ແຕ່ເນື່ອງຈາກແຜ່ນ DVD ທີ່ຊື້ມາ ບໍ່ສາມາດ
ສາຍໄດ້ເປັນເວລາຫ້າວັນ ຍ້ອນ ຂ ປ່ຽນ DVD ແຜ່ນໃໝ່ໃຫ ້ກ ຊັກຊ້າ, ເຮັດໃຫ ້ກ ບໍ່ສາມາດບໍລິການໃຫ້
ຜູ້ເຂົ້າຊົມຫ້າວັນ ເທົ່າກັບວ່າ ກ ຂາດລາຍໄດ້ໄປ 500.000 ກີບ (ຫ້າແສນກີບ) ແລະ ນອກຈາກນັ້ນ ກ ຍັງ
41 ມາດຕາ 472 ຂອງປະມວນກົດໝາຍແພ່ງ ກຳນົດວ່າ: ການລະເມີດ ແມ່ນ  ການ ກະ ທຳ ຫຼື ການເມີນເສີຍ ໂດຍ ເຈດ ຕະ ນາ ຫຼື ດ້ວຍ 

ຄວາມ ບໍ່ ລະ ມັດ ລະ ວັງ ຂອງບຸກຄົນໃດໜຶ່ງ ທີ່ຂັດກັບ ກົດ ໝາຍ ແລະ ລະບຽບການ ຊຶ່ງຜູ້ລະເມີດນັ້ນ ຕ້ອງ ຮັບ ຜິດ ຊອບ ໃຊ້ 
ແທນ ຄ່າ ເສຍຫາຍ ທີ່ຕົນໄດ້ກໍ່ຂຶ້ນ,  ເວັ້ນ ເສຍແຕ່ຄວາມ ເສຍ ຫາຍ ນັ້ນ ຫາກເນື່ອງຈາກ ການ ປ້ອງ ກັນ ຕົວ, ການ ປະ ຕິ ບັດ ໜ້າ ທີ່ ທີ່ 
ຖືກ ຕ້ອງ ຕາມ ກົດ ໝາຍ ຫຼື ຍ້ອນຄວາມ ຜິດ ຂອງ ຜູ້ ຖືກ ເສຍຫາຍ ເອງ. 

42 ມາດຕາ 475 ຂອງປະມວນກົດໝາຍແພ່ງ ກຳນົດວ່າ: ປະເພດຄວາມເສຍຫາຍ, ຄວາມເສຍຫາຍ ມີ ປະເພດ ດັ່ງນີ້: 1.ທາງດ້ານ 
ຊັບ ; 2.ທາງດ້ານສຸ ຂະ ພາບ ຫຼື ຊີ ວິດ;3. ທາງດ້ານ ຊື່ສຽງ, ກຽດສັກສີ;4. ທາງດ້ານຈິດ ໃຈ .

43 ມາດຕາ 481 ວັກ ໜຶ່ງ ຂອງປະມວນກົດໝາຍແພ່ງ ກຳນົດວ່າ: ການຄິດໄລ່ຄ່າເສຍຫາຍ ຕ້ອງໃຫ້ສອດຄ່ອງກັບລັກສະນະ
ການລະເມີດ. 

ຈ່າຍເງິນຄ່າເດິນທາງໄປປ່ຽນ DVD ແຜນໃໝ່ ຕາມການແຈ້ງຂອງ ຂ ອີກ 200.000 ກີບ (ສອງແສນກີບ) . 
ສະນັ້ນ, ກໍລະນີດັ່ງກ່າວ ກ ສາມາດຮຽກຮ້ອງເອົາການທົດແທນຄ່າເສຍຫາຍ ຈາກ ຂ ໄດ້.

3). ກໍລະນີຮອຍແຕກຂອງແຜ່ນ DVD ເກີດຈາກຄວາມຜິດພາດຂອງ ກ (ຜູ້ຊື້) ຈະມີຜົນ
ສະທ້ອນ ຄືແນວໃດ ?

ຜູ້ຊື້ຕ້ອງກວດເບິ່ງຄຸນນະພາບຂອງຊັບສິ່ງຂອງທີ່ຊື້ ແລະ ຕ້ອງແຈ້ງໃຫ້ຜູ້ຂາຍຊາບຢ່າງຮີບດ່ວນ ເມື່ອ
ພົບເຫັນຄວາມບົກພ່ອງໃນຊັບສິ່ງຂອງທີ່ຊື້ ຖ້າບໍ່ດັ່ງນັ້ນ ຜູ້ຊື້ຕ້ອງຮັບຜິດຊອບຕໍ່ ຄວາມບົກພ່ອງເຫຼົ່ານັ້ນເອງ44.

ສະນັ້ນ ກໍລະນີແຜ່ນ DVD ທີ ່ກ ຊື້ໄປແລ້ວ ແລະ ເກີດມີການແຕກໂດຍຄວາມຜິດຂອງ ກ ເອງ, ກ 
ຕ້ອງຮັບຜິດຊອບຕໍ່ຄວາມເສຍຫາຍນັ້ນດ້ວຍຕົວເອງ, ກ ຈະບໍ່ສາມາດຮຽກຮ້ອງສິ່ງໃດໄດ້ຈາກ ຂ ແລະ ຂ ກໍ
ບໍ່ມີພັນທະໃດໆຕ້ອງຮັບຜິດຊອບຕໍ່ ກ45.

ກໍລະນ ີ ກ ແລະ ຂ ຫາກໄດ້ຕົກລົງກັນວ່າ ການຂົນສົ່ງສິນຄ້າ ຫຼື ການນຳສົ່ງແຜ່ນ DVD ແມ່ນ
ຄວາມຮັບຜິດຊອບຂອງ ຂ, ສະນັ້ນ, ໃນເວລາທີ່ນາໍສົ່ງສິນຄ້າໄປໃຫ ້ ກ ໄດ້ເກີດຄວາມເສຍຫາຍ ກັບແຜ່ນ 
DVD ຂ ກໍຕ້ອງຮັບຜິດຊອບຕໍ່ຄວາມເສຍຫາຍທີ່ເກີດຂຶ້ນທັງໝົດ ດ້ວຍການປ່ຽນແທນ DVD ແຜ່ນໃໝ່ໃຫ ້
ກ ຫຼື ຫຼຸດລາຄາແຜ່ນ DVD ຫຼ ືກ ສາມາດຍົກເລີກສັນຍາຊື້ຂາຍໄດ້.

ກໍລະນ ີ ກ ຂົນສົ່ງແຜ່ນ DVD ດ້ວຍຕົນເອງ ເມື່ອມີຄວາມເສຍຫາຍເກີດຂຶ້ນໃນເວລາຂົນສົ່ງນັ້ນ ຂ 
ຈະບໍ່ມີຄວາມຮັບຜິດຊອບຕໍ່ຄວາມເສຍຫາຍດັ່ງກາວຕໍ່ ກ. 

ກໍລະນ ີກ ຈ່າຍເງິນຄ່າສິນຄ້າ ຫຼື ຄ່າແຜ່ນ DVD ໃຫ ້ຂ ໄປແລ້ວ (ຈ່າຍທັງໝົດ ຫຼື ສ່ວນໃດໜຶ່ງ) ແຕ່
ແຜ່ນ DVD ຍັງບໍ່ທັນໄດ້ຖືກນາໍສົ່ງໃຫ ້ກ ຫຼື ແຜ່ນ DVD ຍັງຄົງຮັກສາໄວ້ໃນການຄຸ້ມຄອງຂອງ ຂ ເມື່ອເກີດ
ຄວາມເສຍຫາຍຕໍ່ແຜ່ນ DVD ທີ ່ຂ ເປັນຜູ້ຄຸ້ມຄອງປົກປັກຮັກສາຢູ່ນັ້ນ ຄວາມເສຍຫາຍທີ່ເກີດຂຶ້ນທັງໝົດ
ແມ່ນຕົກເປັນຄວາມຮັບຜິດຊອບຂອງ ຂ ແຕ່ພຽງຝ່າຍດຽວ46.

44 ມາດຕາ 407 ວັກ 4 ຂອງປະມວນກົດໝາຍແພ່ງ ກຳນົດວ່າ: ຄຸນນະພາບຂອງຊັບທີ່ຂາຍ ຜູ້ ຊື້  ຕ້ອງ ກວດ ເບິ່ງຄຸນນະພາບຂອງ ຊັບ ສິ່ງ 
ຂອງ ທີ່ ຊື້. ໃນ ກໍ ລະ ນີ ທີ່ພົບ  ເຫັນຄວາມ ບົກພ່ອງ ໃນຊັບ ສິ່ງ ຂອງທີ່ ຊື້,  ຜູ້ ຊື້ຕ້ອງ ແຈ້ງ  ໃຫ້ ຜູ້ ຂາຍ ຊາບຢ່າງຮີບດ່ວນ ເພື່ອ ແກ້ ໄຂຂໍ້ 
ບົກ ພ່ອງ, ຖ້າ ບໍ່ ດັ່ງ ນັ້ນ ຜູ້ ຊື້ ຕ້ອງ ຮັບ ຜິດ ຊອບເອົາ ເອງ ຕໍ່ ຄວາມ ບົກພ່ອງ ເຫຼົ່າ ນັ້ນ, ເວັ້ນເສຍແຕ່ ສັນຍາ ຫຼື ກົດໝາຍ ຫາກໄດ້
ກຳນົດໄວ້ເປັນຢ່າງອື່ນ ເຊັ່ນ ການ ຮັບປະກັນ ຄຸນ ນະພາ ບຂອງ ສິນ ຄ້າ ສະ ເພາະຕາມ ມາດຕະຖານ.

45 ມາດຕາ 481 ວັກ 2 ແລະ 3 ຂອງປະມວນກົດໝາຍແພ່ງ ກຳນົດວ່າ: ການຄິດ ໄລ່ ຄ່າ ເສຍຫາຍ ໃນກໍລະນີ ຜູ້ຖືກເສຍຫາຍຫາກມີ 
ສ່ວນໃນການລະເມີດ ຜູ້ ກ່ຽວ ກໍ ຕ້ອງ ມີ ສ່ວນ ຮັບ ຜິດ ຊອບຕໍ່ ຄວາມ ເສຍ ຫາຍທີ່ເກີດຂຶ້ນ  ຄື ກັນ. ໃນກໍລະນີຜູ້ຖືກເສຍຫາຍເອງ 
ຫາກເປັນຜູ້ລະເມີດ ຄວາມເສຍຫາຍທີ່ເກີດຂຶ້ນທັງໝົດ ຜູ້ກ່ຽວກໍຕ້ອງຮັບຜິດຊອບເອງ.

46 ມາດຕາ 394 ຂອງປະມວນກົດໝາຍແພ່ງ ກຳນົດວ່າ: ການໃຊ້ແທນຄວາມເສຍຫາຍ ຖ້າຄູ່ສັນຍາຝ່າຍໃດໜຶ່ງ ຫາກບໍ່ປະຕິບັດ
ສັນຍາ ຝ່າຍນັ້ນ ຕ້ອງຮັບຜິດຊອບໃຊ້ແທນຄວາມເສຍຫາຍທີ່ເກີດຂຶ້ນ, ເວັ້ນເສຍແຕ່ການລະເມີດສັນຍານັ້ນ ຫາກເກີດຂຶ້ນ
ຍ້ອນເຫດສຸດວິໄສ.

 ອີງຕາມມາດຕາ 394 ປະມວນກົດໝາຍແພ່ງ ກ່ຽວກັບຜົນສະທ້ອນຂອງການລະເມີດ ສັນຍາ ຖ້າວ່າ
ຄູ່ສັນຍາຝ່າຍໃດໜຶ່ງຫາກໄດ້ລະເມີດສັນຍາ ຝ່າຍນັ້ນຕ້ອງຮັບຜິດຊອບໃຊ້ແທນຄ່າເສຍຫາຍທີ່ເກີດຂຶ້ນ ເວັ້ນ
ເສຍແຕ່ ການລະເມີດສັນຍານັ້ນ ຫາກເກີດຂຶ້ນຍ້ອນເຫດສຸດວິໄສ.

4) ກໍລະນີ ຮອຍແຕກຂອງແຜ່ນ DVD ເກີດຈາກໄພທໍາມະຊາດ.

ຫຼັກການພື້ນຖານຂອງປະມວນກົດໝາຍແພ່ງ ໄດ້ກໍານົດແຈ້ງ ກ່ຽວກັບສິດ ແລະ ພັນທະ ຫຼື ຄວາມ 
ຮັບຜິດຊອບຂອງຄູ່ສັນຍາທີ່ໄດ້ມີການລະເມີດສັນຍາ, ເມື່ອຄູ່ສັນຍາໄດ້ຮ່ວມກັນກໍ່ໃຫ້ເກີດສາຍພົວພັນທາງ
ແພ່ງຕໍ່ກັນແລ້ວ ຈະເຮັດໃຫ້ຄູ່ສັນຍາມີຄວາມຮັບຜິດຊອບຕໍ່ກັນຢ່າງຫຼີກລ່ຽງບໍ່ໄດ້. ສະນັ້ນ ເມື່ອຄູ່ສັນຍາຝ່າຍ 
ໜຶ່ງ ຫາກໄດ້ມີການລະເມີດຂໍ້ຜູກພັນທີ່ຄູ່ສັນຍາຕົກລົງກັນ ດ້ວຍຄວາມຜິດພາດຂອງຜູ້ກ່ຽວ ຖືວ່າຄວາມ 
ຮັບຜິດຊອບເປັນຂອງຜູ້ລະເມີດແຕ່ພຽງຝ່າຍດຽວ.

ຂໍ້ຜູກພັນໃນສັນຍາ ແມ່ນສາຍພົວພັນທາງດ້ານກົດໝາຍ ທີ່ເກີດຂຶ້ນຈາກສັນຍາ ຊຶ່ງພາໃຫ້ຄູ່ສັນຍາມີ
ສິດ ແລະ ພັນທະທາງແພ່ງ ທີ່ຕ້ອງປະຕິບັດຕໍ່ກັນ47.

ໃນບາງກໍລະນີ ກົດໝາຍກໍໄດ້ກໍານົດຂໍ້ຍົກເວັ້ນຄວາມຮັບຜິດຊອບ ຕໍ່ຄວາມເສຍຫາຍ ເນື່ອງຈາກ 
ການລະເມີດສັນຍາຂອງອີກຝ່າຍໜຶ່ງ ຍ້ອນການລະເມີດຂໍ້ຜູກພັນນັ້ນໄດ້ເກີດຂຶ້ນໂດຍ ບໍ່ໄດ້ມີເຈດຕະນາສ້າງ
ຄວາມເສຍຫາຍໃຫ້ຄູ່ສັນຍາຂອງຕົນ ແຕ່ການລະເມີດນັ້ນເປັນຍ້ອນເຫດການທີ່ຜູ້ກ່ຽວບໍ່ສາມາດຄວບຄຸມໄດ້ 
ເຖິງແມ່ນຈະຮູ້ດີວ່າຄວາມເສຍຫາຍຈະເກີດຂຶ້ນຈາກເຫດການນັ້ນກໍຕາມ ໂດຍສະເພາະເຫດການທາງດ້ານ
ໄພທໍາມະຊາດເປັນເຫດການທີ່ຄວບຄຸມໄດ້ຍາກ ແລະ ບາງຄັ້ງກໍບໍ່ສາມາດຄວບຄຸມໄດ້, ສະນັ້ນ ເມື່ອສາມາດ

47 ມາດຕາ 362 ຂອງປະມວນກົດໝາຍແພ່ງ ກຳນົດວ່າ: ຂໍ້ຜູກພັນໃນສັນຍາ ແມ່ນ ສາຍພົວພັນທາງດ້ານກົດໝາຍ ທີ່ເກີດຂຶ້ນຈາກ
ສັນຍາ ຊຶ່ງພາໃຫ້ຄູ່ສັນຍາມີສິດ ແລະ ພັນທະທາງແພ່ງ ທີ່ຕ້ອງປະຕິບັດຕໍ່ກັນ.

ພິສູດ ຫຼື ຢັ້ງຢືນໄດ້ວ່າ ຄວາມເສຍຫາຍທີ່ເກີດຈາກການລະເມີດສັນຍາ ຂອງຄູ່ສັນຍາອີກຝ່າຍໜຶ່ງນັ້ນໄດ້ເກີດ
ຈາກໄພທໍາມະຊາດແທ້ ຝ່າຍລະເມີດຈະບໍ່ມີຄວາມຮັບຜິດຊອບໃນການໃຊ້ແທນຄ່າເສຍຫາຍ ແຕ່ຕ້ອງມີ
ຄວາມຮັບຜິດຊອບໃນການປະຕິບັດ ຂໍ້ຜູກພັນທີ່ຍັງປະຕິບັດຕໍ່ກັນບໍ່ຄົບຖ້ວນນັ້ນໃຫ້ສໍາເລັດ48

ສະນັ້ນ ການຊື້ຂາຍແຜ່ນ DVD ລະຫວ່າງ ກ ແລະ ຂ ໃນກໍລະນີແຜ່ນ DVD ຫາກມີຮອຍແຕກ
ທີ່ເກີດຂຶ້ນເນື່ອງຈາກໄພທໍາມະຊາດ ຫຼື ເຫດສຸດວິໄສນັ້ນ, ກ ສາມາດຮຽກຮ້ອງໃຫ ້ ຂ ປ່ຽນແທນ DVD 
ແຜ່ນໃໝ່ ຫຼື ຂໍຫຼຸດມູນຄ່າແຜ່ນ DVD ໄດ້, ແຕ ່ກ ບໍ່ສາມາດຮຽກຮ້ອງໃຫ ້ຂ ໃຊ້ແທນຄ່າເສຍຫາຍ ຫຼື ຄ່າ
ປ່ວຍການທີ່ເນື່ອງມາຈາກແຜ່ນ DVD ນັ້ນແຕກໄດ້ ຍ້ອນວ່າ ຮອຍແຕກຂອງແຜ່ນ DVD ບໍ່ແມ່ນເກີດຈາກ
ເຈດຕະນາ ຫຼື ຄວາມຜິດພາດຂອງ ຂ, ເຊັ່ນ: ກ ໄດ້ ເຮັດສັນຍາຊື້ຂາຍ ແລະ ນໍາສົ່ງແຜ່ນ DVD ກັບ ຂ, ຊຶ່ງ 
ຂ ກໍຮັບການສັ່ງຈອງແຜ່ນ DVD ຈາກລູກຄ້າຂອງຜູ້ກ່ຽວ, ຈາກນັ້ນ ກ (ຜູ້ຂາຍ)ໄດ້ນໍາສົ່ງແຜ່ນ DVD ໄປໃຫ ້
ຂ (ຜູ້ຊື້) ຕາມນັດໝາຍ ແຕ່ໃນເວລາທີ່ນໍາສົ່ງສິນຄ້າໄປໃຫ້ນັ້ນໄດ້ເກີດຝົນຕົກລົມແຮງ ແລະ ໄດ້ເກີດຟ້າຜ່າໃສ່
ລົດຂົນສົ່ງແຜ່ນ DVD ດັ່ງກ່າວ ເປັນເຫດໃຫ້ແຜ່ນ DVD ເກີດຄວາມເສຍຫາຍ ແລະ ມີຮອຍແຕກ. ດັ່ງນັ້ນ 
ຄວາມເສຍຫາຍໃນກໍລະນີດັ່ງກ່າວນີ ້ຂ (ຜູ້ຊື້) ຈະບໍ່ສາມາດຮຽກຮ້ອງໃຫ ້ກ ໃຊ້ແທນຄ່າເສຍຫາຍຈາກການ
ບໍ່ສາມາດສົ່ງແຜ່ນ DVD ໃຫ້ລູກຄ້າ ຂອງ ຂ ຕາມການສັ່ງຈອງໄດ້ ແລະ ລູກຄ້າຂອງ ຂ ທີ່ຈອງໄວ້ນັ້ນ ກໍບໍ່
ສາມາດຮຽກຮ້ອງ ໃຫ ້ຂ ໃຊ້ແທນຄ່າເສຍຫາຍໃຫ້ພວກກ່ຽວໄດ້ເຊັ່ນກັນ, ແຕ ່ຂ ສາມາດຮຽກຮ້ອງໃຫ ້ກ 
ປ່ຽນ DVD ແຜ່ນໃໝ່ໃຫ້ຕົນ ຫຼື ຖ້າ ຂ ຕ້ອງການເອົາແຜ່ນ DVD ທີ່ມີຮອຍແຕກນັ້ນໄວ ້ຂ ກໍສາມາດຂໍໃຫ ້
ກ ຫຼຸດລາຄາແຜ່ນ DVD ລົງ.

4. ຄຸນນະພາບຂອງຊັບສິ່ງຂອງ. 
4.1. ຄວາມໝາຍຂອງຄຸນນະພາບຂອງຊັບສ່ິງຂອງທ່ີເປັນເປ້ົາໝາຍຂອງສັນຍາຊ້ືຂາຍ.

ຄຸນນະພາບຂອງສິນຄ້າທີ່ເປັນເປົ້າໝາຍຂອງສັນຍາຊື້ຂາຍມີຫຍັງແດ່? 

ເພື່ອໃຫ້ເຂົ້າໃຈ ຄຸນນະພາບຂອງສິນຄ້າທີ່ເປັນເປົ້າໝາຍຂອງສັນຍາຊື້ຂາຍ ຄວນຈະມີມາດຕະຖານ
ແນວໃດນັ້ນ ເບື້ຶອງຕົ້ນມີຄໍາອະທິບາຍດັ່ງນີ້: (ກ) ສິນຄ້າໃດໜຶ່ງ ຫາກສອດຄ່ອງກັບຄວາມຕ້ອງການ ຫຼື 
ຄວາມຄາດຫວັງຂອງຜູ້ຊື້ໂດຍທົ່ວໄປ ແລະ ຜູ້ຊື້ ກໍມີຄວາມພໍໃຈກັບຜະລິດຕະພັນນັ້ນ ຫຼື ຍອມຮັບຄຸນສົມບັດ
ຂອງຜະລິດຕະພັນເຖິງແມ່ນວ່າສິນຄ້ານັ້ນຈະມີຄຸນນະພາບຕໍ່າກວ່າມາດຕະຖານກໍຕາມ ເຊັ່ນ: ນ້ຳດື່ມບໍລິສຸດ
ຍີ່ຫໍ ້ ຄ ແລະ ນໍ້າດື່ມ, ນໍ້າແຮ ່ ງ ມີລາຄາ ແລະ ຄຸນນະພາບແຕກຕ່າງກັນ ແຕ່ທັງສອງຜະລິດຕະພັນເປັນນ້ຳ
ດື່ມເຊັ່ນດຽວກັນ, ຜູ້ຊື້ຄົນໜຶ່ງ ອາດຈະພໍໃຈຍີ່ຫໍ້ໜຶ່ງທີ່ຕົນສາມາດຈ່າຍໄດ້. ໃນຈຸດນີ້ ສາມາດສະຫຼຸບໄດ້ວ່າ 
ຄຸນນະພາບຂອງສິນຄ້າ ແມ່ນຄວາມສາມາດ ໃນການຕອບສະໜອງຄວາມຮຽກຮ້ອງຕ້ອງການຂອງສິນຄ້າ 
ແລະ ເປົ້າໝາຍຂອງຜູ້ຊື້. (ຂ) ຄຸນນະພາບຂອງສິນຄ້າຍັງໝາຍເຖິງຄຸນນະພາບທີ່ດີ, ເພື່ອໃຫ້ຢັ້ງຢືນໄດ້ວ່າ 
ຄຸນນະພາບຂອງສິນຄ້າດີ ແນວໃດນັ້ນ ຕ້ອງເວົ້າເຖິງມາດຕະຖານຂອງສິນຄ້າ ຫຼື ມີການກຳນົດຄຸນນະພາບ
ຂອງສິນຄ້າໄວ້ເປັນທາງການຢ່າງຄັກແນ່ ເຊັ່ນ: ມາດຕະຖານຂອງຢາປິ່ນປົວພະຍາດ, ມາດຕະຖານຂອງນ້ຳດື່ມ 
ແລະ ອື່ນໆ. ດ້ວຍເຫດນີ້ຈຶ່ງສາມາດເວົ້າໄດ້ວ່າ ຄວາມໝາຍຂອງຄຸນນະພາບຂອງສິນຄ້າ ແມ່ນຄຸນນະພາບທີ່
ຖືກຕ້ອງສອດຄ່ອງກັບຄວາມຕ້ອງການຂອງຜູ້ຊື້ ແລະ ຖືກຕ້ອງຕາມມາດຕະຖານທີ່ກໍານົດໄວ້.

48 ມາດຕາ 394 ຂອງປະມວນກົດໝາຍແພ່ງ ກຳນົດວ່າ: ການໃຊ້ແທນຄວາມເສຍຫາຍ ຖ້າຄູ່ສັນຍາຝ່າຍໃດໜຶ່ງ ຫາກບໍ່ປະຕິບັດ
ສັນຍາ ຝ່າຍນັ້ນ ຕ້ອງຮັບຜິດຊອບໃຊ້ແທນຄວາມເສຍຫາຍທີ່ເກີດຂຶ້ນ, ເວັ້ນເສຍແຕ່ການລະເມີດສັນຍານັ້ນ, ຫາກເກີດຂຶ້ນ
ຍ້ອນເຫດສຸດວິໄສ.

4.2. ມາດຕະຖານຜະລິດຕະພັນ ຫຼື ສິນຄ້າ.

ເມື່ອເວົ້າເຖິງຄຸນນະພາບຂອງສິນຄ້າ ນອກຈາກການຕອບສະໜອງຄວາມຮຽກຮ້ອງຕ້ອງການຂອງຜູ້ຊື້
ແລ້ວ, ມາດຕະຖານຂອງສິນຄ້າ ຫຼື ຜະລິດຕະພັນກໍເປັນສິ່ງໜຶ່ງທີ່ກົດໝາຍໄດ້ກໍານົດໄວ້.

ມາດຕະຖານປະກອບດ້ວຍ ການກຳນົດຄຸນລັກສະນະສະເພາະຂອງຜະລິດຕະພັນ, ສິນຄ້າ, ການ
ບໍລິການ, ຂະບວນການ, ສິ່ງແວດລ້ອມ ແລະ ບັນຫາອື່ນທີ່ກ່ຽວຂ້ອງກັບມາດຕະຖານ ເພື່ອຕີລາຄາ, ຈັດແບ່ງ
ປະເພດ ແລະ ຈັດລະດັບຄຸນນະພາບຂອງສິ່ງທີ່ກ່າວມານັ້ນ49.

ກົດໝາຍວ່າດ້ວຍມາດຕະຖານ ໄດ້ກາໍນົດມາດຕະຖານຂອງຜະລິດຕະພັນ ແລະ ສິນຄ້າ ແມ່ນການ
ກຳນົດຄຸນລັກສະນະສະເພາະຂອງຜະລິດຕະພັນ ແລະ ສິນຄ້າ ເພື່ອຕອບສະໜອງຄວາມ ຮຽກຮ້ອງຕ້ອງການ
ຂອງຜູ້ສະໜອງ (ລວມທັງຜູ້ຂາຍ) ແລະ ຜູ້ບໍລິໂພກ (ຜູ້ຊື້). ຜະລິດຕະພັນ ແລະ ສິນຄ້າທີ່ນໍາເຂົ້າ ຫຼື ສົ່ງອອກ
ນັ້ນຕ້ອງໃຫ້ໄດ້ມາດຕະຖານທີ່ກໍານົດໄວ້. ຜະລິດຕະພັນ ແລະ ສິນຄ້າທີ່ຜະລິດ ແລະ ນໍາໃຊ້ຢູ່ພາຍໃນ ຕ້ອງ
ໃຫ້ສອດຄ່ອງກັບມາດຕະຖານແຫ່ງຊາດ ແລະ ທ້ອງຖິ່ນ. ມາດຕະຖານຂອງຜະລິດຕະພັນ ແລະ ສິນຄ້າ ຍັງ
ປະກອບດ້ວຍຄໍາສັບ (ຊື່) ເຕັກນິກ, ສັນຍາລັກ, ຄຸນລັກສະນະທາງຊີວະ-ເຄມີ, ວັດຖຸ ແລະ ຄຸນລັກສະນະ
ອື່ນ, ວິທີການຜະລິດ, ວິທີການທົດສອບ, ການຫຸ້ມຫໍ່, ກາໝາຍ ຫຼື ສະຫຼາກຂອງຜະລິດຕະພັນ ແລະ 
ສິນຄ້າ50.

 ກົດໝາຍວ່າດ້ວຍມາດຕະຖານຂອງ ມາດຕາ 2 ກົດໝາຍວ່າດ້ວຍ ມາດຕະຖານ

4.3 ສິດ ແລະ ພັນທະຂອງຜູ້ຂາຍ. 

4.3.1. ສິດຂອງຜູ້ຂາຍ.

ໃນສັນຍາຊື້ຂາຍ ຜູ້ຂາຍມີສິດຂາຍຊັບສິ່ງຂອງອັນໃດກໍໄດ້ ທີ່ເປັນກໍາມະສິດຂອງຕົນ ຫຼື ຂາຍຕາມ
ການມອບໝາຍຂອງເຈົ້າກໍາມະສິດ, ຜູ້ຂາຍມີສິດທວງເອົາເງິນຄ່າສິນຄ້າ, ຜູ້ຂາຍມີສິດຮັບ ຫຼື ບໍ່ຮັບເອົາສິນຄ້າ
ທີ່ຂາຍໄປແລ້ວນັ້ນຄືນ ຖ້າຊັບສິ່ງຂອງຫາກເປ່ເພຍ້ອນຄວາມຜິດຂອງ ຜູ້ຊື້ ແລະ ສິດອື່ນຕາມທີ່ໄດ້ກໍານົດໄວ້
ໃນກົດໝາຍ.

4.3.2. ພັນທະຂອງຜູ້ຂາຍ.

ຜູ້ຂາຍມີພັນທະມອບຊັບສິ່ງຂອງທີ່ຂາຍ ແຈ້ງລາຍລະອຽດກ່ຽວກັບສິນຄ້າໃຫ້ຜູ້ຊື້ຊາບ ເຊັ່ນ: ຈຳນວນ, 
ປະລິມານ, ຄຸນນະພາບ, ຊັບທີ່ຢູ່ໃນການຄອບຄອງຂອງຜູ້ອື່ນ ເຊັ່ນ: ຜູ້ເຊົ່າ ຫຼື ຜູ້ຮັບຄ້ຳປະກັນ ແລະ ອື່ນໆ 
ນອກຈາກນີ້ ຜູ້ຂາຍຍັງມີພັນທະປົກປັກຮັກສາຊັບສິ່ງຂອງດັ່ງກ່າວໂດຍບ່ໍໃຫ້ເປ່ເພ ຫຼື ເສຍຫາຍ ຈົນກວ່າຜູ້ຊື້

49 ມາດຕາ 407 ຂອງປະມວນກົດໝາຍແພ່ງ ກຳນົດວ່າ: ຄຸນ ນະ ພາບ ຂອງຊັບ ສິ່ງ ຂອງທີ່ ຂາຍ ຕ້ອງ ໃຫ້ ຖືກ ຕ້ອງຕາມ ເນື້ອ ໃນ ຂອງ 
ສັນ ຍາ. ໃນກໍລະນີທີ່ສັນຍາຫາກບໍ່ໄດ້ກຳນົດ ຫຼື ກໍານົດບໍ່ຈະແຈ້ງ ກ່ຽວກັບຄຸນນະພາບທີ່ຕ້ອງການນັ້ນ ໃຫ້ປະຕິບັດຕາມ
ກົດໝາຍວ່າດ້ວຍມາດຕະຖານ ຫຼື ກົດໝາຍອື່ນທີ່ ກ່ຽວຂ້ອງ ຫຼື ມາດຕະຖານທີ່ຍອມຮັບເປັນປະເພນີເຄີຍປະຕິບັດກັນມາ 
ເຊັ່ນ ຄຸນ ນະພາ ບ ທີ່ເໝາະສົມ ກັບ ລາ ຄາ ຂອງ ສິນຄ້າ  ໂດຍສອດຄ່ອງກັບວັດຖຸປະສົງຂອງສັນຍາ.

50 ມາດຕາ 2 ຂອງກົດໝາຍວ່າດ້ວຍມາດຕະຖານ ກຳນົດວ່າ:  ມາດຕະຖານ  ແມ່ນ   ຄຸນລັກສະນະສະ ເພາະ ຂອງ ຜະລິດ ຕະພັນ, ສິນຄ້າ, 
ການ ບໍລິການ, ຂະ ບວນ ການ, ສິ່ງ ແວດ ລ້ອມ  ແລະ ບັນຫາອື່ນທີ່ກ່ຽວຂ້ອງກັບມາດຕະຖານ ເພື່ອຕີລາຄາ, ຈັດແບ່ງປະເພດ 
ແລະ ຈັດລະດັບຄຸນນະພາບຂອງສິ່ງດັ່ງກ່າວ  ຊຶ່ງ ຖືກ ກຳນົດ   ແລະ  ຮັບຮອງ ເອົາ  ໂດຍ ອົງການ ມາດຕະຖານ ໃດ ໜຶ່ງທີ່ຖືກ
ຍອມຮັບບົນ ພື້ນຖານ ຄວາມ ເປັນ ເອກະ ພາບ.

80

ຄໍາຖາມ 4 ການຊື້ - ຂາຍ ແຜ່ນ DVD



ຈະມາຮັບເອົາຊັບສິ່ງຂອງດັ່ງກ່າວ ຕາມການຕົກລົງຂອງຄູ່ສັນຍາ, ນອກຈາກນີ້ ຜູ້ຂາຍອາດຈະມີພັນທະນໍາສົ່ງ
ສິນຄ້າໃຫ້ຜູ້ຊື້ຕາມສະຖານທີ່ ຫຼື ວັນ, ເວລາ ທີ່ໄດ້ຕົກລົງກັນ, ບາງກໍລະນີ ຜູ້ຂາຍຍັງມີພັນທະຕໍ່ຜູ້ຊື້ ກ່ຽວກັບ
ການບໍລິການຫຼັງການຂາຍ ທີ່ມີການຮັບປະກັນ.

4.4 ສິດ ແລະ ພັນທະຂອງຜູ້ຊື້. 

4.4.1 ສິດຂອງຜູ້ຊື້.

ໃນສັນຍາຊື້ຂາຍ ຜູ້ຊື້ມີສິດທວງເອົາຊັບສິ່ງຂອງທີ່ຊື້ ແລະ ຜູ້ຊື້ ເປັນເຈົ້າກາໍມະສິດໃນຊັບສິ່ງຂອງ 
ນັບແຕ່ເວລາຜູ້ຊື້-ຜູ້ຂາຍ ໄດ້ມອບເງິນ ແລະ ຊັບສິ່ງຂອງໃຫ້ກັນ ຜູ້ຊື້ເປັນເຈົ້າກໍາມະສິດໃນຊັບສິ່ງຂອງ ນັບແຕ່
ເວລາຜູ້ຊື້ໄດ້ຈ່າຍເງິນຢ່າງຄົບຖ້ວນເປັນຕົ້ນໄປ ເຖິງວ່າຜູ້ຂາຍຍັງບໍ່ທັນໄດ້ ມອບຊັບສິ່ງຂອງໃຫ້ກໍຕາມ ຫຼື 
ນັບແຕ່ເວລາຜູ້ຂາຍໄດ້ມອບຊັບສິ່ງຂອງໃຫ້ແລ້ວ ແຕ່ຜູ້ຊື້ຍັງບໍ່ທັນ ໄດ້ຈ່າຍເງິນຕາມການຕົກລົງກັນກໍຕາມ51.

4.4.2. ພັນທະຂອງຜູ້ຊື້.

ໃນສັນຍາຊື້ຂາຍ ຜູ້ຂາຍມີພັນທະຊຳລະເງິນຄ່າຊັບສິ່ງຂອງທີ່ຕົນຊື້ ແລະ ທຸກຄັ້ງຜູ້ຊື້ຕ້ອງກວດເບິ່ງ
ຄຸນນະພາບຂອງຊັບສິ່ງຂອງທີ່ຊື້ ແລະ ຕ້ອງແຈ້ງໃຫ້ຜູ້ຂາຍຊາບຢ່າງຮີບດ່ວນ ໃນກໍລະນີທີ່ພົບເຫັນຄວາມບົກ 
ພ່ອງໃນຊັບສິ່ງຂອງທີ່ຊື້, ຖ້າບໍ່ດັ່ງນັ້ນ ຜູ້ຊື້ຕ້ອງຮັບຜິດຊອບເອົາເອງຕໍ່ຄວາມບົກພ່ອງເຫຼົ່ານັ້ນ ແລະ ປະຕິບັດ 
ພັນທະອື່ນ ຕາມທີ່ໄດ້ກໍານົດໄວ້ໃນກົດໝາຍ.

4.5. ຜົນສະທ້ອນຂອງການຊື້ຂາຍສິນຄ້າບໍ່ມີຄຸນນະພາບ.

ຜົນສະທ້ອນຂອງການຊື້ຂາຍສິນຄ້າທີ່ບໍ່ມີຄຸນນະພາບ ນອກຈາກຜູ້ຊື້ ຫຼື ຝ່າຍທີ່ໄດ້ຮັບຄວາມອັບ
ປະໂຫຍດ ຫຼື ໄດ້ຮັບຄວາມເສຍຫາຍຈາກການຊື້ຂາຍ ສາມາດຮຽກຮ້ອງເອົາການປ່ຽນແທນສິນຄ້າອັນໃໝ່ 
ຫຼື ຂໍຕໍ່ລອງໃຫ້ຜູ້ຂາຍຫຼຸດລາຄາລົງ ຫຼື ມີສິດຍົກເລີກ ຫຼື ລົບລ້າງການຊື້ຂາຍນັ້ນ, ຜູ້ຊື້ຍັງສາມາດຮຽກຮ້ອງເອົາ
ການທົດແທນຄ່າເສຍຫາຍ ຈາກການຊື້ຂາຍນັ້ນໄດ້ອີກ52.
51 ມາດຕາ 406 ຂອງປະມວນກົດໝາຍແພ່ງ ກຳນົດວ່າ: ສັນ ຍາ ຊື້ ຂາຍ ແມ່ນ ການ ຕົກ ລົງ ຂອງ ຄູ່ ສັນ ຍາ, ຊຶ່ງ ຜູ້ ຂາຍມີ ພັນທະມອບ

ຊັບ ສິ່ງ  ຂອງ ໃຫ້ ເປັນ ກຳມະສິດ ຂອງ ຜູ້ ຊື້  ແລະ ຜູ້ ຊື້ຕ້ອງ ຮັບ ເອົາ ຊັບ ສິ່ງ ຂອງ ແລະ ມີ ພັນທະຈ່າຍ ເງິນ ຕາມ ລາ ຄາ ທີ່ ໄດ້ ຕົກ ລົງ 
ກັນ. ຜູ້ ຂາຍ  ຈະ ຂາຍຊັບ ສິ່ງ ຂອງອັນ ໃດ ກໍ ໄດ້ ທີ່ ເປັນ ກຳ ມະ ສິດ ຂອງ ຕົນ. ຖ້າ ຊັບ ສິ່ງ ຂອງທີ່ ຂາຍ ໃຫ້ ຜູ້ ຊື້ ນັ້ນ ຫາກ ຖືກ ຮິບ ຕາມ 
ຄຳ ຕັດສີນ ຂອງ ສານ ຜູ້ ຂາຍ ຕ້ອງ ທົດ ແທນ ຄ່າ ເສຍຫາຍ ໃຫ້ ແກ່ ຜູ້ ຊື້. ໃນ ການ ເຮັດ ສັນ ຍາ  ຜູ້ ຂາຍຕ້ອງ ແຈ້ງ ໃຫ້ ຜູ້ ຊື້ ຊາບກ່ຽວ ກັບ 
ສິດ ຂອງ ບຸກ ຄົນ ອື່ນ ໃນຊັບ ສິ່ງ ຂອງທີ່ ຂາຍ ເຊັ່ນ ຊັບ ສິ່ງ ຂອງທີ່ ຂາຍ ນັ້ນ  ຍັງ ມີ ຜູ້ ເຊົ່າ ຢູ່. ການ ບໍ່ ແຈ້ງ ໃຫ້ ຊາບ ນີ້  ຈະ ພາ ໃຫ້ ຜູ້ ຊື້  ມີ 
ສິດຮ້ອງ ຂໍ ຍົກເລີກສັນ ຍາ ແລະ ຮ້ອງ ຂໍ ເອົາ ຄ່າ ເສຍ ຫາຍ ຫຼື ຫຼຸດ ຜ່ອນ ລາ ຄາ ຊື້. ເມື່ອ ສິດ ກ່ຽວ ກັບ ກຳ ມະ ສິດ ຫາກ ເປັນ ຂອງ ຜູ້ 
ຊື້ກ່ອນ ການມອບຊັບ ສິ່ງ ຂອງແລ້ວ ຜູ້ ຂາຍ ຍັງ ມີ ພັນ ທະ ຮັກ ສາຊັບ ສິ່ງ ຂອງດັ່ງ ກ່າວ  ໂດຍ ບໍ່ ໃຫ້ ມີ ການ ເສຍ ຫາຍ ຫຼື ເປ່ ເພ  ຈົນ 
ກວ່າ ຜູ້ ຊື້ ຈະ ຮັບ ເອົາ.

ຜູ້ ຊື້  ເປັນ ເຈົ້າ ກຳ ມະ ສິດ ໃນຊັບ ສິ່ງ ຂອງ ທີ່ ຕົນ ໄດ້ ຊື້ ນັ້ນ:
1. ນັບ ແຕ່ ເວ ລາ ຜູ້ ຊື້ ແລະ ຜູ້ ຂາຍ ໄດ້ ມອບ ເງິນ ແລະ ຊັບ ສິ່ງ ຂອງໃຫ້ ແກ່ກັນ;
2. ນັບ ແຕ່ ເວ ລາ ຜູ້ ຊື້ ໄດ້ ຈ່າຍ ເງິນ ຢ່າງຄົບ ຖ້ວນເປັນ ຕົ້ນ ໄປ ເຖິ ງ ຜູ້ ຂາຍ ຈະ ບໍ່ ທັນ ໄດ້ ມອບຊັບ ສິ່ງ ຂອງໃຫ້ ກໍ ຕາມ ຫຼື ນັບ 

ແຕ່ ເວ ລາ ຜູ້ ຂາຍ ໄດ້ ມອບຊັບ ສິ່ງ ຂອງໃຫ້ແລ້ວ ແຕ່ ຜູ້ ຊື້ ຍັງ ບໍ່ ທັນ ໄດ້ ຈ່າຍ ເງິນ  ຕາມການ ຕົກລົງກັນກໍຕາມ ;
3. ສຳລັບຊັບທີ່ຕ້ອງໄດ້ຂຶ້ນທະບຽນ, ຜູ້ຊື້ ໄດ້ກໍາມະສິດ ນັບແຕ່ເວລາທີ່ໄດ້ຂຶ້ນທະບຽນຊັບນັ້ນ ເປັນ ຕົ້ນໄປ ເຖິງຊັບ

ນັ້ນ ຈະໄດ້ມອບ ຫຼື ໄດ້ຈ່າຍເງິນໃຫ້ແກ່ກັນແລ້ວກໍຕາມ.

52 ມາດຕາ 407 ຂອງປະມວນກົດໝາຍແພ່ງ ກຳນົດວ່າ: ຄຸນນະພາບຂອງຊັບທີ່ຂາຍ ໃນ ກໍ ລະ ນີ ທີ່ ຜູ້ ຊື້  ຫາກ ໄດ້ ຮູ້ ວ່າຊັບ ສິ່ງ ຂອງນັ້ນ 
ບໍ່ ມີ ຄຸນ ນະ ພາບ ແລ້ວ, ຜູ້ ຊື້ ມີ ສິດຂໍ  ໃຫ້ ສ້ອມ ແປງ ຄືນ, ປ່ຽນ ເອົາຊັບ ສິ່ງ ຂອງປະ ເພດ ດຽວ ກັນທີ່ ມີ ຄຸນ ນະ ພາບ, ຂໍ ຫຼຸດ ລາ ຄາ ຫຼື 
ຍົກເລີກ ສັນ ຍາ ພ້ອມ ທັງ ທວງ ເອົາ ການ ໃຊ້ ແທນ ຄ່າ ເສຍຫາຍ.

ຖ້າວ່າ ຂ (ຜູ້ຂາຍ) ຫາກໄດ້ຂາຍສິນຄ້າ (ແຜ່ນ DVD) ທີ່ບໍ່ມີຄຸນນະພາບໃຫ ້ກ (ຜູ້ຊື້) ຈະແກ້ໄຂ
ແນວໃດ ?

ພາຍຫຼັງທີ ່ກ ໄດ້ຊ້ືແຜ່ນ DVD ໄປແລ້ວ ຜູ້ກ່ຽວໄດ້ກວດກາເບິ່ງແຜ່ນ DVD ດັ່ງກ່າວ ໃນກໍລະນີທີ ່
ກ ຫາກໄດ້ຮູ້ວ່າຊັບສິ່ງຂອງທີ່ຕົນໄດ້ຊື້ມານັ້ນ ບໍ່ມີຄຸນນະພາບ, ກ ມີສິດຂໍປ່ຽນເອົາ DVD ແຜ່ນໃໝ່ (ຊັບ
ສິ່ງຂອງປະເພດດຽວກັນ) ທີ່ມີຄຸນນະພາບ ຫຼື ຂໍຫຼຸດລາຄາ ຫຼື ລົບລ້າງສັນຍາ ພ້ອມທັງທວງເອົາການໃຊ້ແທນ
ຄ່າເສຍຫາຍໄດ້; ກ ຕ້ອງກວດເບິ່ງຄຸນນະພາບຂອງຊັບສ່ິງຂອງ ທີ່ຊື້ (ແຜ່ນDVD) ແລະ ຕ້ອງແຈ້ງໃຫ ້ ຂ 
ຊາບຢ່າງຮີບດ່ວນ ໃນກໍລະນີທີ່ພົບເຫັນວ່າ ແຜ່ນ DVD ຫຼື ສິນຄ້າ ຫຼື ຊັບສິ່ງຂອງທີ່ຊື້ນັ້ນ ມີຄວາມບົກພ່ອງ, 
ຖ້າວ່າ ກ ບໍ່ແຈ້ງກ່ຽວກັບຄວາມບົກພ່ອງ ຂອງແຜ່ນ DVD ຫຼື ສິນຄ້າທີ່ຕົນພົບເຫັນຕໍ່ ຂ, ກ ມີພັນທະຕ້ອງ
ຮັບຜິດຊອບດ້ວຍຕົນເອງ ຕໍ່ຄວາມບົກພ່ອງເຫຼົ່ານັ້ນ53.

ດັ່ງນັ້ນ, ການທີ ່ ຂ ໄດ້ຂາຍແຜ່ນ DVD ທີ່ບໍ່ມີຄຸນນະພາບຕາມການໂຄສະນາຂອງຮ້ານຂອງຕົນໃຫ້ 
ກັບ ກ ອັນໄດ້ສ້າງຄວາມເສຍຫາຍ ຫຼື ຄວາມອັບປະໂຫຍດໃຫ ້ ກ ເນື່ອງຈາກແຜ່ນ DVD ນັ້ນບໍ່ສາມາດ
ເບິ່ງຢູ່ຕ່າງປະເທດໄດ້, ດ້ວຍເຫດນີ ້ ຂ ຕ້ອງຮັບຜິດຊອບປ່ຽນ DVD ແຜ່ນໃໝ່ໃຫ ້ ກ ຫຼື ຕ້ອງຫຼຸດມູນຄ່າ
ລົງ, ຖ້າວ່າ ກ ຕ້ອງການຮັບເອົາແຜ່ນ DVD ນັ້ນໄວ້ນໍາໃຊ້ ຫຼື ຍົກເລີກການຊື້ຂາຍແຜ່ນ DVD ນັ້ນ ແລ້ວ 
ຂ ຕ້ອງສົ່ງເງິນຄືນໃຫ ້ກ ຕາມຈໍານວນທີ່ຜູ້ກ່ຽວໄດ້ຈ່າຍໄປ, ສ່ວນແຜ່ນ DVD ນັ້ນ ກ ກໍຕ້ອງສົ່ງຄືນໃຫ້ກັບ 
ຂ ທັງນີ້ກໍເນື່ອງຈາກວ່າ ຄວາມຜິດພາດເກີດຈາກ ຂ ທີ່ ຂາຍແຜ່ນ DVD ບໍ່ມີຄຸນນະພາບໃຫ້ນັ້ນ ເປັນຄວາມ
ຮັບຜິດຊອບໂດຍກົງຂອງ ຂ54. 

ຜູ້ຊື້ ຈະບໍ່ສາມາດຮຽກຮ້ອງເອົາການທົດແທນຄ່າເສຍຫາຍ ທີ່ເກີດຂຶ້ນຈາກການຂາຍສິນຄ້າທີ່ບໍ່ມີ
ຄຸນນະພາບນັ້ນໄດ້ ຖ້າວ່າ ສິນຄ້າທ່ີຊື້ຂາຍກັນນັ້ນ ຫາກໄດ້ຊື້ຂາຍກັນໃນລາຄາທີ່ເໝາະສົມກັບສິນຄ້າ ແລະ 
ດ້ວຍຄວາມເພິ່ງພໍໃຈຂອງຄູ່ສັນຍາເອງ. ໝາຍຄວາມວ່າການຊື້ຂາຍກັນ ໃນມູນຄ່າ ທີ່ຕ່ໍາກວ່າປົກກະຕິ ແລະ 
ຜູ້ຊື້ກໍຮັບຮູ້ແລ້ວວ່າ ລາຄາທີ່ຊື້ຂາຍກັນບໍ່ຖືກຕ້ອງຕາມລາຄາຂາຍຕົວຈິງ ເຊັ່ນ: ການຊື້ ຮູບແຕ້ມໃນລາຄາແຜ່ນ
ລະ 100.000 ກີບ (ໜຶ່ງແສນກີບ) , ແຕ່ຖ້າວ່າ ຮູບແຕ້ມແຜ່ນດຽວກັນ ທີ່ເປັນຮູບແຕ້ມຂອງແທ້ ລາຄາຕົວ
ຈິງແມ່ນແຜ່ນລະ 1.000.000 ກີບ (ໜຶ່ງລ້ານກີບ).

ນອກຈາກນີ້ແລ້ວ, ຜູ້ຊື້ຍັງບໍ່ສາມາດຮຽກຮ້ອງເອົາຄ່າເສຍຫາຍຈາກຜູ້ຂາຍໄດ້ ຖ້າຫາກວ່າ ຜູ້ຊື້ ຮັບຮູ້
ແຕ່ເບື້ອງຕົ້ນກ່ອນການຊື້ຂາຍແລ້ວວ່າ ສິນຄ້ານັ້ນບໍ່ມີຄຸນນະພາບ ຫຼື ຄຸນນະພາບຂອງ ສິນຄ້ານັ້ນບໍ່ຖືກຕ້ອງ
ຕາມມາດຖານທີ່ຕົນຕ້ອງການ, ໝາຍຄວາມວ່າ ຜູ້ຊື້ໄດ້ພົບເຫັນຈຸດບົກພ່ອງ ຂອງສິນຄ້າແລ້ວ ແຕ່ບໍ່ຄັດຄ້ານ 
ຫຼື ບໍ່ປະຕິເສດ, ກົງກັນຂ້າມຜູ້ຊື້ຍັງຄົງຢືນຢັນເຮັດສັນຍາຊື້ຂາຍກັນ.

ກໍລະນີການຊື້ຂາຍແຜ່ນ DVD ລະຫວ່າງ ກ ແລະ ຂ, ຈະຖືວ່າ ຂ ໄດ້ມີການລະເມີດສັນຍາ ໃນ
ກໍລະນີທີ ່ຂ ໄດ້ມອບແຜ່ນ DVD ທີ່ບໍ່ມີຄຸນນະພາບບໍ່ຖືກຕາມຈຸດປະສົງທີ ່ກ ຕ້ອງການເນື່ອງຈາກວ່າ ແຜ່ນ 

53 ມາດຕາ 407 ວັກ ສາມ ແລະ ສີ່ ຂອງປະມວນກົດໝາຍແພ່ງ ກຳນົດວ່າ: ຄຸນນະພາບຂອງຊັບທີ່ຂາຍ ໃນ ກໍ ລະ ນີ ທີ່ ຜູ້ ຊື້  ຫາກ ໄດ້ ຮູ້ ວ່າ
ຊັບ ສິ່ງ ຂອງນັ້ນ ບໍ່ ມີ ຄຸນ ນະ ພາບ ແລ້ວ, ຜູ້ ຊື້ ມີ ສິດຂໍ  ໃຫ້ ສ້ອມ ແປງ ຄືນ, ປ່ຽນ ເອົາຊັບ ສິ່ງ ຂອງປະ ເພດ ດຽວ ກັນທີ່ ມີ ຄຸນ ນະ ພາບ, 
ຂໍ ຫຼຸດ ລາ ຄາ ຫຼື ຍົກເລີກ ສັນ ຍາ ພ້ອມ ທັງ ທວງ ເອົາ ການ ໃຊ້ ແທນ ຄ່າ ເສຍຫາຍ. 

54 ມາດຕາ 407 ວັກ 2 ຂອງປະມວນກົດໝາຍແພ່ງ ກຳນົດວ່າ:  ຄຸນນະພາບຂອງຊັບທີ່່່່ຂາຍຖ້າ ຊັບ ສິ່ງ ຂອງທີ່ ຂາຍ ນັ້ນ ຫາກ ບໍ່ ມີ ຄຸນ 
ນະ ພາບ  ຕາມ ທີ່ ໄດ້ກຳນົດໄວ້ ໃນ ວັກທີໜຶ່ງ ຂອງມາດຕານີ້ , ຜູ້ ຂາຍ  ຕ້ອງ ຮັບ ຜິດ ຊອບໃຊ້ແທນຄ່າ ເສຍ ຫາຍ ທີ່ ເກີດ ຂຶ້ນ ຕໍ່ ຜູ້ ຊື້.

DVD ທ່ີ ກ ຕ້ອງການແມ່ນແຜ່ນ DVD ທີ່ສາມາດເບິ່ງໄດ້ທັງພາຍໃນ ແລະ ຕ່າງປະເທດ, ແຕ່ຕົວຈິງແຜ່ນ 
DVD ທີ ່ຂ ຂາຍໃຫ້ນັ້ນ ບໍ່ສາມາດເບິ່ງໄດ້ຕາມທີ ່ຂ ໄດ້ໂຄສະນາໄວ້ໃນຮ້ານ, ສະນັ້ນ, ກໍລະນີດັ່ງກ່າວ ກ ຈຶ່ງ
ສາມາດຮຽກຮ້ອງໃຫ ້ຂ ປ່ຽນ DVD ແຜ່ນໃໝ່ໃຫ້ຕົນໄດ້ ຖ້າວ່າ ຂ ຫາກບໍ່ສາມາດປ່ຽນ DVD ແຜ່ນໃໝ່
ໄດ ້ກ ກໍສາມາດຮຽກຮ້ອງໃຫ ້ຂ ຫຼຸດມູນຄ່າແຜ່ນ DVD ລົງ ຫຼື ຫາກຍັງບໍ່ສາມາດປ່ຽນ DVD ແຜ່ນໃໝ່
ໃຫ້ໄດ ້ ກ ກໍມີສິດຂໍລົບລ້າງການຊື້ຂາຍແຜ່ນ DVD ນັ້ນ. ນອກຈາກນ້ີ, ຜູ້ຊື້ຍັງມີສິດໃນການຮຽກຮ້ອງເອົາ
ການທົດແທນຄ່າເສຍຫາຍຕ່າງໆ ແລະ ຄ່າປ່ວຍການຊັບ ເນື່ອງຈາກການລະເມີດສັນຍາແມ່ນຄວາມຜິດທີ່ເກີດ
ມາຈາກຜູ້ຂາຍ. 

ຄຳຖາມ 5
ສິດທວງ ການລະເມີດກົດໝາຍ  

ການຂໍຄ່າເສຍຫາຍທາງແພ່ງ: ເງິນຄ່າເສຍອົງຄະ

ຄຳຖາມ 

ກ ດື່ມເຫຼົ້າເມົາແລ້ວຂັບຂີ່ລົດຕຳ ຂ ບາດເຈັບສາຫັດ ແລະເຂົ້ານອນປິ່ນປົວຢູ່ທີ່ ໂຮງໝໍ ເປັນ
ເວລາເຄິ່ງປີ (06 ເດືອນ) ແຕ່ວ່າມີຜົນຕາມມາຄື: ເຮັດໃຫ ້ຂ ເປັນອຳມະພຶກ ຂ້າງໜຶ່ງ ເໜັງຕີງບໍ່ໄດ້ ຕ້ອງ
ລາອອກການ. 

(1) ໃນກໍລະນີ ຂ ຮຽກຮ້ອງຄ່າທຳຂວັນນຳ ກ, ຂ ຕ້ອງອີງໃສ່ຫັຼກຖານ ແລະ ການພິສູດ ຄືແນວໃດ? 

(2) ໃນຂອບເຂດຂອງຄ່າທຳຂວັນທີ ່ຂ ສາມາດຮຽກຮ້ອງຈາກ ກ ໄດ້ນັ້ນ ລວມມີຫຍັງແດ່? 

(3) ຂ ເປັນພະນັກງານທີ່ມີສີມືພິເສດ ແລະ ເກັ່ງ, ໃນກໍລະນີທີ່ບໍລິສັດກໍໄດ້ຮັບຜົນເສຍຫາຍຈາກ
ອຸບປະຕິເຫດຂອງ ຂ, ບໍລິສັດສາມາດຮຽກຮ້ອງເງິນຊົດເຊີຍຄ່າເສຍຫາຍຈາກ ກ ໄດ້ບໍ່? 

(4) ໃນສາເຫດທີ່ເຮັດໃຫ ້ຂ ເປັນອຳມະພຶກ, ຄິດວ່າອາດແມ່ນຜົນສະທ້ອນມາຈາກຄວາມຜິດພາດ
ໃນການຜ່າຕັດຂອງທ່ານໝ ໍຄ ຢູ່ໂຮງໝ ໍງ ທີ ່ຂ ເຂົ້ານອນປິ່ນປົວນັ້ນອີກ. ໃນກໍລະນີນີ້, ນອກຈາກ 
ກ ແລ້ວ, ຂ ສາມາດຮຽກຮ້ອງຄ່າທຳຂວັນຈາກໂຮງໝ ໍງ ແລະ ທ່ານໝ ໍຄ ໄດ້ບໍ່? ຖ້າໄດ້ແມ່ນໃນ
ຂອບເຂດໃດ? 

I. ອະທິບາຍຫັຼກການພ້ືນຖານ ກ່ຽວກັບຂ້ໍຜູກພັນນອກສັນຍາ
1. ຄວາມຮັບຮູ້ທົ່ວໄປ ກ່ຽວກັບຂໍ້ຜູກພັນນອກສັນຍາ

ດັ່ງທີ່ພວກເຮົາຮູ້ນຳກັນແລ້ວວ່າ ຂໍ້ຜູກພັນນອກສັນຍາ ແມ່ນສາຍພົວພັນທາງດ້ານກົດໝາຍ ທີ່ເກີດ 
ຂຶ້ນໂດຍບໍ່ມີສັນຍານຳກັນ ຫຼື ຈາກການກະທຳຂອງບຸກຄົນໃດໜຶ່ງ, ຂອງບຸກຄົນອື່ນ, ຂອງສັດ ຫຼື ຈາກວັດຖຸ
ສິ່ງຂອງທີ່ຢູ່ໃນການຄຸ້ມຄອງຂອງບຸກຄົນນັ້ນ (ມາດຕາ 470 ຂອງປະມວນກົດໝາຍແພ່ງ ກໍານົດວ່າ: ຂໍ້
ຜູກພັນນອກສັນຍາແມ່ນສາຍພົວພັນທາງແພ່ງ ທີ່ເກີດຂຶ້ນໂດຍບໍ່ມີສັນຍາກັນ) ໝາຍຄວາມວ່າ ແມ່ນສິດຂອງ
ບຸກຄົນໜຶ່ງຮຽກຮ້ອງໃຫ້ອີກຝ່າຍໜຶ່ງປະຕິບັດຂໍ້ຜູກພັນນອກສັນຍາ ຊຶ່ງບໍ່ມີການຕົກລົງກັນມາກ່ອນ ແລະ 
ຖືກປົກປ້ອງຕາມ ປະມວນກົດໝາຍແພ່ງ ຊຶ່ງຂໍ້ຜູກພັນນອກສັນຍາປະຕິບັດຕາມຫຼັກການພື້ນຖານ ດັ່ງນີ້: 
ຜູ້ໃດກໍ່ຄວາມເສຍຫາຍ ແມ່ນໃຫ້ຜູ້ນັ້ນຮັບຜິດຊອບຕາມລະບຽບກົດໝາຍ ແລະ ການໃຊ້ແທນຄ່າເສຍຫາຍ 
ແມ່ນຂຶ້ນກັບລະດັບຄວາມເສຍຫາຍຕາມມູນຄ່າຕົວຈິງ ແລະ ປະຕິບັດຕາມສ່ວນຄວາມຮັບຜິດຊອບຂອງການ 
ກໍ່ຄວາມເສຍຫາຍ. ຂໍ້ຜູກພັນນອກສັນຍານີ້ແນໃສ່ຟື້ນຟູສິດທາງດ້ານຊັບສົມບັດຂອງບຸກຄົນ ທີ່ໄດ້ຮັບຄວາມ 
ເສຍຫາຍ ຫຼື ຂອງບຸກຄົນທີ່ຊັບສິ່ງຂອງ ຂອງຕົນໄດ້ຖືກຜູ້ອື່ນລະເມີດ ແລະ ພ້ອມດຽວກັນນັ້ນ ກໍແນໃສ່
ປົກປັກຮັກສາສິດໃນກຳມະສິດລວມໝູ່, ກຳມະສິດສ່ວນຕົວ, ຊີວິດ, ຊື່ສຽງ, ກຽດສັກສີ ແລະ ສຸຂະພາບ 
ຂອງພົນລະເມືອງ. ໃນນັ້ນປະກອບມີ: ຄ່າເສຍຫາຍ ແລະ ຄ່າປ່ວຍການ. 

ຄ່າເສຍຫາຍ ໝາຍເຖິງຈຳນວນເງິນ ຫຼື ວັດຖຸສິ່ງຂອງ ຂອງຜູ້ຮັບຜິດຊອບເພື່ອໃຊ້ແທນຄວາມເສຍຫາຍ
ທີ່ເກີດຂຶ້ນແກ່ຜູ້ອື່ນ (ມາດຕາ 3 ຂໍ້ 4 ຂອງປະມວນກົດໝາຍແພ່ງ ກໍານົດວ່າ: ຄ່າເສຍຫາຍ ໝາຍເຖິງຈໍານວນ
ເງິນ ຫຼື ວັດຖຸສິ່ງຂອງ ຂອງຜູ້ຮັບຜິດຊອບເພື່ອໃຊ້ແທນຄວາມເສຍຫາຍທີ່ເກີດຂຶ້ນແກ່ຜູ້ອື່ນ) . 

ຄ່າປ່ວຍການ ໝາຍເຖິງຈຳນວນເງິນ ຫຼື ວັດຖຸສິ່ງຂອງ ຂອງຜູ້ຮັບຜິດຊອບເພື່ອທົດແທນລາຍໄດ້ຂອງ
ຜູ້ຖືກເສຍຫາຍ ທີ່ຄວນຈະໄດ້ຮັບຈາກວຽກງານ ຫຼື ເວລາທີ່ເສຍໄປ (ມາດຕາ 3 ຂໍ້ 5 ຂອງປະມວນກົດໝາຍ
ແພ່ງກໍານົດວ່າ: ຄ່າປ່ວຍການ ໝາຍເຖິງຈໍານວນເງິນ ຫຼື ວັດຖຸສິ່ງຂອງ ຂອງຜູ້ຮັບຜິດຊອບເພື່ອທົດແທນ
ລາຍໄດ້ຂອງຜູ້ຖືກເສຍຫາຍທີ່ຄວນໄດ້ຮັບຈາກວຽກງານ ຫຼື ເວລາທີ່ເສຍໄປ).

ຄໍາຖາມ 5 ສິດທວງ ການລະເມີດກົດໝາຍ ການຂໍຄ່າເສຍຫາຍທາງແພ່ງ: ເງິນຄ່າເສຍອົງຄະ



2. ການຄິດໄລ່ຄ່າເສຍຫາຍ. 
2.1. ການຄິດໄລ່ການໃຊ້ແທນຄ່າເສຍຫາຍ ແມ່ນການຄິດໄລ່ຕາມຄວາມເສຍຫາຍຕົວຈິງ (ມາດຕາ 

481 ຂອງປະມວນກົດໝາຍແພ່ງ ກໍານົດວ່າ: ການຄິດໄລ່ຄ່າເສຍຫາຍຕ້ອງໃຫ້ສອດຄ່ອງກັບລັກສະນະ
ການລະເມີດ. ໃນກໍລະນີຜູ້ຖືກເສຍຫາຍ ຫາກມີສ່ວນໃນການລະເມີດ ຜູ້ກ່ຽວກໍຕ້ອງມີສ່ວນຮັບຜິດຊອບຕໍ່
ຄວາມເສຍຫາທີ່ເກີດຂຶ້ນຄືກັນ. ໃນກໍລະນີຜູ້ຖືກເສຍຫາຍເອງ ຫາກເປັນຜູ້ລະເມີດຄວາມເສຍຫາຍທີ່ເກີດຂຶ້ນ
ທັງໝົດຜູ້ກ່ຽວກໍຕ້ອງຮັບຜິດຊອບເອງ. ການຄິດໄລ່ຄ່າເສຍຫາຍ ໃຫ້ອີງໃສ່ຄວາມເສຍຫາຍຕົວຈິງ) ແລະ ອີງ
ຕາມປະລິມານຄວາມເສຍຫາຍ, ຄວາມເສຍຫາຍລະດັບໃດ ຫຼື ຫຼາຍປານໃດ, ຈະຕອບແທນຄ່າເສຍຫາຍແນວ
ໃດຈະເໝາະສົມ ແມ່ນສານຈະເປັນຜູ້ວິນິດໄສ. ແຕ່ໃນຄວາມເປັນຈິງ ການຄິດໄລ່ການໃຊ້ແທນຄ່າເສຍຫາຍ
ທີ່ເກີດຂຶ້ນແລ້ວນັ້ນ ມັນກໍບໍ່ແມ່ນເລື່ອງງ່າຍ ທີ່ຈະສາມາດກຳນົດໄດ້ວ່າຈະຕ້ອງໃຊ້ແທນຄ່າເສຍຫາຍ ໜ້ອຍ ຫຼື 
ຫຼາຍປານໃດ ແຕ່ກໍມີບາງກໍລະນີທີ່ຄວາມເສຍຫາຍນັ້ນ ບໍ່ອາດກຳນົດໄດ້ດ້ວຍຫຼັກຖານ ແລະ ເຫດການຕົວຈິງ 
ເຊັ່ນ: ການເຮັດໃຫ້ຊັບສິ່ງຂອງ ຂອງບຸກຄົນ ອື່ນໄດ້ຮັບຄວາມເສຍຫາຍຈາກການລະເມີດ ຊຶ່ງຄວາມເສຍຫາຍ
ດັ່ງກ່າວ ສາມາດທົດແທນກັນໄດ້ດ້ວຍວັດຖຸສິ່ງຂອງ ເພື່ອໃຫ້ຜູ້ຖືກເສຍຫາຍໄດ້ຮັບຄືນຢ່າງໃກ້ຄຽງກັບ
ສະພາບເດີມເທົ່າທີ່ຈະເຮັດໄດ້, ຖ້າຫາກມີວິທີອື່ນທີ່ດີກວ່ານີ້ ກໍແມ່ນໃຫ້ໃຊ້ແທນຄ່າເສຍຫາຍດັ່ງກ່າວໂດຍ
ຕີມູນຄ່າເປັນຈຳນວນເງິນ ຊຶ່ງແມ່ນວິທີການນຳໃຊ້ໂດຍທົ່ວໄປໃນປັດຈຸບັນ. ການໃຊ້ແທນຄ່າເສຍຫາຍໂດຍ
ຄວາມເປັນຈິງແລ້ວ ແມ່ນມີຄວາມມຸ່ງໝາຍໃນການຊົດໃຊ້, ທົດແທນ, ຟື້ນຟູ, ປິ່ນປົວຕໍ່ຄວາມເສຍຫາຍ
ອັນເປັນຫຼັກການພື້ນຖານ ເພື່ອເຮັດໃຫ້ຜູ້ຖືກເສຍຫາຍໄດ້ຮັບການຟື້ນຟູຈາກຄວາມເສຍຫາຍໃຫ້ກັບເປັນ 
ປົກກະຕິ ຫຼື ໃກ້ຄຽງກັບສະພາບເດີມ ກ່ອນທີ່ຈະເກີດຄວາມເສຍຫາຍ. 

ຕາມປົກກະຕິແລ້ວ ຄ່າເສຍຫາຍສ່ວນຫຼາຍແມ່ນຊົດໃຊ້ ຫຼື ທົດແທນດ້ວຍເງິນ ເພາະເງິນເປັນວັດຖຸສື່
ກາງ ທີ່ສາມາດທົດແທນຄ່າເສຍຫາຍ ຫຼື ສິ່ງຂອງອື່ນໄດ້. 

ຄວາມເປັນຈິງແລ້ວ ຄວາມເສຍຫາຍບາງກໍລະນີ ກໍສາມາດຄິດໄລ່ເປັນຈຳນວນເງິນໄດ້ ບາງຄວາມ 
ເສຍຫາຍກໍບໍ່ສາມາດຄິດໄລ່ເປັນເງິນໄດ້ ເຊັ່ນ: ການເຮັດໃຫ້ບຸກຄົນອື່ນ ໄດ້ຮັບຄວາມເສຍຫາຍ ຈົນເຖິງຂັ້ນ 
ເສຍອົງຄະ ຫຼື ເສຍຊີວິດ ຫຼື ຄວາມເສຍຫາຍທີ່ແຕະຕ້ອງກັບຊື່ສຽງ, ກຽດສັກສີ ແຕ່ຢ່າງໃດກໍຕາມ ເຖິງ 
ແມ່ນວ່າ ຄວາມເສຍຫາຍ ດັ່ງກ່າວນັ້ນ ບໍ່ສາມາດຄິດໄລ່ເປັນມູນຄ່າ ຫຼື ຈຳນວນເງິນໄດ້ກໍຕາມ ແຕ່ການຕອບ 
ແທນ ຫຼື ການໃຊ້ແທນຄ່າເສຍຫາຍດັ່ງກ່າວດ້ວຍເງິນ ມັນກໍແມ່ນວິທີການໜຶ່ງທີ່ນຳໃຊ້ໃນປັດຈຸບັນ. ການ
ໃຊ້ແທນຄ່າເສຍຫາຍເປັນເງິນ ເຖິງວ່າຈະບໍ່ເຮັດໃຫ້ຜູ້ເສຍອົງຄະ ຫຼື ຜູ້ເສຍຊີວິດ ຫຼື ຊື່ສຽງ, ກຽດສັກສີ ຄືນ
ມາມີສະພາບປົກກະຕິ ຫຼື ຟື້ນຄືນຊີວິດມາໄດ້ ແຕ່ໃນຄວາມເປັນຈິງມັນກໍບໍ່ມີວິທີອື່ນທີ່ດີກວ່ານີ້ໄດ້ ສຳລັບ
ການຟື້ນຟູສະພາບຈິດໃຈຂອງຜູ້ເສຍຫາຍ ຫຼື ຍາດຕິພີ່ນ້ອງຂອງຜູ້ຖືກເສຍຫາຍ. 

ສ່ວນຄ່າເສຍຫາຍ ທີ່ສາມາດຄິດໄລ່ເປັນຈຳນວນເງິນໄດ້ນັ້ນ ມີບາງກໍລະນີ ກໍລວມຢູ່ນຳກັບຄວາມ 
ເສຍຫາຍທີ່ບໍ່ສາມາດຄິດໄລ່ເປັນເງິນໄດ້ ເຊັ່ນ: ການເຮັດໃຫ້ບຸກຄົນອື່ນເສຍຊີວິດ, ແຕ່ກ່ອນບຸກຄົນດັ່ງກ່າວ
ຈະເສຍຊີວິດ ໄດ້ມີການໃຊ້ຈ່າຍຄ່າປິ່ນປົວ ນັ້ນແມ່ນຄ່າເສຍຫາຍທີ່ຄິດໄລ່ເປັນເງິນໄດ້, ນອກຈາກນີ້ຍັງກວມ
ໄປເຖິງຄ່າມ້ຽນຄາບສົ່ງສະການ,ກິນທານຕາມຮີດຄອງປະເພນີ, ຄ່າປົວແປງຈິດໃຈ (ມາດຕາ 3 ຂໍ້ 7 ຂອງ
ປະມວນກົດໝາຍແພ່ງ), ຄ່າເບິ່ງແຍງລູກຍັງບໍ່ພົ້ນກະສຽນອາຍຸ ຫຼື ລູກທີ່ພົ້ນກະສຽນແລ້ວ ແຕ່ເປັນບ້າເສຍຈິດ 
ຫຼື ບໍ່ສາມາດອອກແຮງງານທີ່ຢູ່ໃນການເບິ່ງແຍງດູແລຂອງຜູ້ຖືກເສຍຫາຍທີ່ເສຍຊີວິດນັ້ນຕື່ມອີກ ນອກຈາກນີ້
ແລ້ວຖ້າຫາກວ່າຜູ້ເສຍຊີວິດຫາກຍັງມີພັນທະຕ້ອງເບິ່ງແຍງພໍ່ແມ່ທີ່ເຖົ້າແກ່ສະລາແລ້ວ ຜູ້ກໍ່ຄວາມເສຍຫາຍ
ອາດຈະຕ້ອງໄດ້ຮັບຜິດຊອບເຊັ່ນກັນຖ້າຫາກມີການຮ້ອງຂໍ.

2.2. ການຄິດໄລ່ໃຊ້ແທນຄ່າປ່ວຍການ 
ຄ່າປ່ວຍການ ໝາຍເຖິງຈໍານວນເງິນ ຫຼື ວັດຖຸສິ່ງຂອງ ຂອງຜູ້ຮັບຜິດຊອບເພື່ອທົດແທນລາຍໄດ້ຂອງ

ຜູ້ຖືກເສຍຫາຍທີ່ຄວນໄດ້ຮັບຈາກວຽກງານ ຫຼື ເວລາທີ່ເສຍໄປ (ມາດຕາ 3 ຂໍ້ 5 ປະມວນກົດໝາຍແພ່ງ). 
ດັ່ງນັ້ນ ຖ້າຜູ້ຖືກເສຍຫາຍ ຫຼື ຜູ້ຖືກເຄາະຮ້າຍຫາກມີວຽກງານເຮັດປົກກະຕິ ແລະ ໄດ້ຮັບຜົນປະໂຫຍດ
ເປັນເງິນ ຫຼື ຄ່າແຮງງານ ເພື່ອລ້ຽງຊີບ ນັ້ນ ໃນເວລາທີ່ຜູ້ກ່ຽວໄດ້ຮັບຄວາມເສຍຫາຍຊຶ່ງພາໃຫ້ຂາດລາຍໄດ້
ນັ້ນ ຜູ້ກ່ຽວກໍມີສິດໄດ້ຮັບການຕອບແທນຜົນປະໂຫຍດດັ່ງກ່າວນັ້ນ ຄືນຕາມລາຍໄດ້ທີ່ຜູ້ກ່ຽວຂາດໄປ ໃນ
ເວລາເກີດຄວາມເສຍຫາຍ, ສ່ວນບຸກຄົນທົ່ວໄປທີ່ບໍ່ມີວຽກງານປະຈຳ ຫຼື ບຸກຄົນທີ່ຫວ່າງງານ ໃນເວລາເກີດ
ຄວາມເສຍຫາຍເຊັ່ນ: ເກີດອຸບປະຕິເຫດ ອາດຈະບໍ່ໄດ້ຮັບຄ່າປ່ວຍການ, ທັງນີ້ກໍເນື່ອງຈາກວ່າ ຜູ້ກ່ຽວບໍ່ມີ
ລາຍຮັບອັນໃດທີ່ເປັນລາຍຮັບຕາມປົກກະຕິ, ກົງກັນຂ້າມ ຖ້າຫາກແມ່ນບຸກຄົນທີ່ມີວຽກເຮັດງານທຳ ຫຼື ເປັນ
ກຳມະກອນຢູ່ຕາມໂຮງງານ, ບໍລິສັດ, ຫ້າງຮ້ານຕ່າງໆ ຫຼື ມີລາຍຮັບປະຈໍາເວລາເກີດຄວາມເສຍຫາຍແມ່ນຈະ
ໄດ້ຮັບຄ່າປ່ວຍການ. 

2.3. ຄ່າໃຊ້ຈ່າຍອື່ນໆ
ຄ່າໃຊ້ຈ່າຍອື່ນໆ ເປັນຄ່າໃຊ້ຈ່າຍທີ່ຜູ້ຖືກເສຍຫາຍ ຈະຕ້ອງໄດ້ໃຊ້ຈ່າຍເພີ່ມຕື່ມນອກເໜືອຈາກການ

ປິ່ນປົວ ແລະ ຟື້ນຟູສຸຂະພາບຮ່າງກາຍ, ຄ່າປ່ວຍການ, ດູແລໃນເວລາປິ່ນປົວ ແລະ ຄ່າສູ່ຂວັນ ເຊັ່ນວ່າ: ການ
ໃຊ້ຈ່າຍໃນການຊື້ລໍ້ຍູ້ (ກໍລະນີທີ່ຂາຫັກບໍ່ສາມາດຍ່າງໄດ້), ຄ່າເສຍອົງຄະ, ຄ່າເສຍກໍາລັງແຮງງານ...

3. ສາເຫດທີ່ພາໃຫ້ມີຄວາມຮັບຜິດຊອບທາງແພ່ງ
ສາເຫດທີ່ພາໃຫ້ມີຄວາມຮັບຜິດຊອບທາງແພ່ງ ໝາຍເຖິງ ການລະເມີດທີ່ບຸກຄົນໜຶ່ງໄປກະທໍາຕໍ່

ບຸກຄົນອື່ນດ້ວຍເຈດຕະນາ ຫຼື ດ້ວຍຄວາມບໍ່ລະມັດລະວັງ ຫຼື ການເມີນເສີຍໂດຍເຈດຕະນາ ຊຶ່ງການກະທໍາ
ດັ່ງກ່າວນັ້ນຂັດຕໍ່ກົດໝາຍ ແລະ ລະບຽບການ ທີ່ພາໃຫ້ມີກໍ່ຄວາມເສຍຫາຍຕໍ່ກັບ ຊີວິດ ຫຼື ສຸຂະພາບ, ຊັບສິນ, 
ຊື່ສຽງ, ກຽດສັກສີ ຫຼື ທາງດ້ານຈິດໃຈ ຂອງບຸກຄົນອື່ນພາໃຫ້ມີຂໍ້ຜູກພັນເກີດຂຶ້ນ ໝາຍຄວາມວ່າ ບຸກຄົນ
ໃດຫາກໄດ້ກໍ່ຄວາມເສຍຫາຍໃຫ້ແກ່ຜູ້ອື່ນ ດ້ວຍການກະທຳທີ່ເປັນການລະເມີດຂອງຕົນເອງ ບຸກຄົນນັ້ນຕ້ອງ
ຮັບຜິດຊອບໃຊ້ແທນຄ່າເສຍຫາຍທີ່ຕົນໄດ້ກໍ່ຂຶ້ນ ເວັ້ນເສຍແຕ່ ຄວາມເສຍຫາຍທີ່ເກີດຂຶ້ນນັ້ນ ແມ່ນຍ້ອນ
ການປ້ອງກັນຕົວ, ການປະຕິບັດໜ້າທີ່ ທີ່ຖືກຕ້ອງຕາມກົດໝາຍ ຫຼື ຍ້ອນຄວາມຜິດຂອງຜູ້ຖືກເສຍຫາຍເອງ 
(ມາດຕາ 470 ຂອງປະມວນກົດໝາຍແພ່ງ ກໍານົດວ່າ: ການການລະເມີດ ແມ່ນ ການກະທຳ ຫຼື ການເມີນເສີຍ 
ໂດຍເຈດຕະນາ ຫືຼ ດ້ວຍຄວາມບໍ່ລະມັດລະວັງ ຂອງບຸກຄົນໃດໜຶ່ງ ທີ່ຂັດກັບກົດໝາຍ ແລະ ລະບຽບການ 
ຊຶ່ງຜູ້ລະເມີດນັ້ນ ຕ້ອງຮັບຜິດຊອບໃຊ້ແທນຄ່າເສຍຫາຍທີ່ຕົນໄດ້ກໍ່ຂຶ້ນ, ເວັ້ນເສຍແຕ່ຄວາມເສຍຫາຍນັ້ນ 
ຫາກເນື່ອງຈາກການປ້ອງກັນຕົວ, ການປະຕິບັດໜ້າທີ່ ທີ່ຖືກຕ້ອງຕາມກົດໝາຍ ຫຼື ຍ້ອນຄວາມຜິດຂອງ
ຜູ້ຖືກເສຍຫາຍເອງ. ບຸກຄົນດັ່ງກ່າວນີ້ ມີອາຍຸກະສຽນ 18 ປີ ຂຶ້ນໄປ ບໍ່ເປັນຜູ້ເສຍຄວາມສາມາດທາງດ້ານ
ການປະພຶດ (ມາດຕາ 71 ຂອງປະມວນກົດໝາຍແພ່ງ ກໍານົດວ່າ: ຜູ້ເສຍຄວາມສາມາດທາງດ້ານການປະພຶດ
ແມ່ນຜູ້ທີ່ບໍ່ສາມາດກະທໍາ ຫຼື ບໍ່ຮູ້ໄດ້ຜົນສະທ້ອນຈາກການກະທໍາຂອງຕົນເນື່ອງຈາກສຸຂະພາບຈິດຂອງຜູ້ກ່ຽວ 
ຊຶ່ງສານເປັນຜູ້ຕັດສີນຮັບຮູ້ວ່າເປັນຜູ້ເສຍຄວາມສາມາດທາງດ້ານການປະພຶດ) ຫຼື ບໍ່ເປັນຜູ້ຖືກຈໍາກັດທາງດ້ານ
ການປະພຶດ (ມາດຕາ 70 ຂອງປະມວນກົດໝາຍແພ່ງ ກໍານົດວ່າ: ຜູ້ຖືກຈໍາກັດທາງດ້ານຄວາມສາມາດທາງ
ດ້ານການປະພຶດ ແມ່ນຜູ້ບໍ່ສາມາດຄວບຄຸມ ຫຼື ຄາດຄະເນໄດ້ເຖິງຜົນສະທ້ອນຈາກການກະທໍາຂອງຕົນເອງ 
ທີ່ອາດເກີດອັນຕະລາຍ ຫຼື ສ້າງຄວາມເສຍຫາຍ ຕໍ່ສິດ ແລະ ຜົນປະໂຫຍດຂອງຕົນ ຫຼື ຂອງບຸກຄົນອື່ນເນື່ອງ
ມາຈາກສິ່ງເສບຕິດ, ວັດຖຸອອກລິດຕໍ່ຈິດປະສານ ຫຼື ສາເຫດອື່ນຊຶ່ງສານເປັນຜູ້ຕັດສີນຮັບຮູ້ວ່າ ເປັນຜູ້ຈໍາຖືກ

ກັດຄວາມສາມາດທາງດ້ານການປະພຶດ), ແຕ່ຖ້າມີບຸກຄົນອື່ນເຊັ່ນ: ພໍ່ແມ່, ອ້າຍເອື້ອຍນ້ອງ, ຜູ້ຄຸ້ມຄອງ, 
ຜູ້ປົກຄອງ ຫຼື ຜູ້ອື່ນໆ ສະເໜີຮັບໃຊ້ແທນຄ່າເສຍຫາຍທາງແພ່ງນັ້ນ ຕາງກໍໄດ້); ດັ່ງນັ້ນ ອັນທີ່ເປັນພື້ນຖານທີ່
ພາໃຫ້ມີຄວາມຮັບຜິດຊອບທາງແພ່ງ ຕົ້ນຕໍແລ້ວ ກໍແມ່ນຄວາມເສຍຫາຍ ຫຼື ຄວາມອັບປະໂຫຍດຊຶ່ງເກີດຂຶ້ນ
ຈາກການປະຕິບັດສິດໃນກຳມະສິດ ເຊັ່ນ: ການຂັດຂວາງ, ການເຮັດໃຫ້ຜູ້ອື່ນເສຍຊື່ສຽງ, ການເຮັດໃຫ້ວັດຖຸ 
ຫຼື ຊັບສິ່ງຂອງທີ່ເປັນຂອງຜູ້ອື່ນເສຍຫາຍ ຫຼື ເປ່ເພ, ການກະທຳ ຫຼື ການເມີນເສີຍ ໂດຍເຈດຕະນາ ຫຼື ການ
ເລີນເລີ້ທີ່ເຮັດໃຫ້ຜູ້ອື່ນໄດ້ຮັບບາດເຈັບ ຫຼື ເສຍຊີວິດ, ບາງກໍລະນີ ຫຼື ບາງເຫດການທີ່ເກີດຂຶ້ນກໍສາມາດ
ກຳນົດມູນຄ່າຂອງຄວາມເສຍຫາຍໄດ້, ແຕ່ບາງກໍລະນີກໍບໍ່ສາມາດກຳນົດມູນຄ່າໄດ້ ເຊັ່ນ: ຊີວິດ ຫຼື ສຸຂະພາບ, 
ຊື່ສຽງ, ກຽດສັກສີ. ສະນັ້ນ, ຄົນເຮົາທຸກຄົນດຳລົງຊີວິດຢູ່ໃນສັງຄົມ ຕ້ອງດຳລົງຊີວິດຢູ່ບົນພື້ນຖານໃນການ 
ປະຕິບັດກົດໝາຍ, ລະບຽບການ ແລະ ຮີດຄອງປະເພນີອັນດີງາມຂອງຊາດ, ການເຄື່ອນໄຫວແຕ່ລະຢ່າງຂອງ
ບຸກຄົນຕ້ອງໃຫ້ສອດຄ່ອງກັບແບບແຜນດຳລົງຊີວິດຊຶ່ງຈະພາໃຫ້ມີຄວາມກ້າວໜ້າຄຽງຄູ່ໄປພ້ອມໆກັນ ກັບ
ລະບຽບກົດໝາຍ. 

ບັນດາບຸກຄົນທີ່ຮ່ວມກັນກໍ່ຄວາມເສຍຫາຍນັ້ນຕ້ອງຮ່ວມກັນຮັບຜິດຊອບ ໃນການໃຊ້
ແທນຄ່າເສຍຫາຍທີ່ພວກກ່ຽວໄດ້ກໍ່ຂຶ້ນນັ້ນ. ສານອາດຈະພິຈາລະນາຕັດສີນໃຫ້ບຸກຄົນໃດໜຶ່ງ ຫຼື ຫຼາຍຄົນ 
ໃນຈຳນວນຜູ້ກໍ່ຄວາມເສຍຫາຍນັ້ນໃຊ້ແທນຄ່າເສຍຫາຍທັງໝົດກໍໄດ້, ແຕ່ຜູ້ກ່ຽວມີສິດທວງເອົານຳບຸກຄົນ 
ທີ່ຕົນໄດ້ໃຊ້ຕາງໄປແລ້ວນັ້ນຄືນ (ມາດຕາ 485 ຂອງປະມວນກົດໝາຍແພ່ງ ກໍານົດວ່າ: ເມື່ອຫຼາຍຄົນໄດ້
ຮ່ວມກັນກໍ່ຄວາມເສຍຫາຍ ພວກກ່ຽວຕ້ອງຮັບຜິດຊອບຮ່ວມກັນ ໃນການໃຊ້ແທນຄ່າເສຍຫາຍທີ່ພວກຕົນ
ໄດ້ກໍ່ຂຶ້ນນັ້ນ. ສານອາດພິຈາລະນາຕັດສີນໃຫ້ບຸກຄົນໃດໜຶ່ງ ຫຼື ຫຼາຍຄົນ ໃນຈຳນວນຜູ້ກໍ່ຄວາມເສຍຫາຍນັ້ນ 
ໃຊ້ແທນຄ່າເສຍຫາຍທັງໝົດກ່ອນກໍໄດ້, ແຕ່ຜູ້ກ່ຽວມີສິດທວງເອົາຄືນ ນຳບຸກຄົນທີ່ຕົນໄດ້ໃຊ້ຕາງໄປແລ້ວ
ນັ້ນ).

ການທີ່ສານອາດຈະພິຈາລະນາໃຫ້ບຸກຄົນໃດໜຶ່ງ ຫຼື ຫຼາຍຄົນໃນຈຳນວນຜູ້ກໍ່ຄວາມເສຍຫາຍມາໃຊ້
ແທນຄ່າເສຍຫາຍທັງໝົດກໍໄດ້ນັ້ນ, ແຕ່ຜູ້ກ່ຽວມີສິດທວງເອົານຳບຸກຄົນທີ່ຕົນໄດ້ໃຊ້ຕາງໄປແລ້ວນັ້ນຄືນໄດ້
ໃນກໍລະນີດັ່ງຕໍ່ໄປນີ້ ເຊັ່ນ: ບັນດາຜູ້ຮ່ວມກັນກໍ່ຄວາມເສຍຫາຍ ໄດ້ເອົາຕົວຫຼົບໜີ ຊຶ່ງອາດຈະຍັງເຫຼືອຜູ້ສ້າງ
ຄວາມເສຍຫາຍພຽງແຕ່ໜຶ່ງຫາສອງຄົນ. ກໍລະນີດັ່ງກ່າວນີ້ ສານສາມາດໃຫ້ບຸກຄົນ ທີ່ບໍ່ໄດ້ເອົາຕົວຫຼົບໜ ີ
ໃຊ້ແທນຄ່າເສຍຫາຍທັງໝົດກ່ອນກໍໄດ້ ແລ້ວຈຶ່ງໃຫ້ຜູ້ກ່ຽວທວງເອົານຳບຸກຄົນທີ່ຕົນໄດ້ໃຊ້ຕາງໄປແລ້ວນັ້ນ. 
ຕົວຢ່າງ: ຊ, ຍ ແລະ ດ ໄດ້ລັກຄວາຍຂອງ ສ ໄປຂ້າແລ້ວເອົາຊີ້ນສົດເພື່ອຂາຍ, ຕໍ່ມາໄດ້ຈັບ ດ ມາດຳເນີນ
ຄະດີ, ສ່ວນ ຊ ແລະ ຍ ໄດ້ເອົາຕົວຫຼົບໜີ. ກໍລະນີດັ່ງກ່າວ ສານສາມາດພິຈາລະນາຕັດສີນໃຫ ້ດ ໃຊ້ແທນ
ຄ່າເສຍຫາຍໃຫ ້ສ ພຽງຜູ້ດຽວກ່ອນກໍໄດ້ ແລ້ວຈຶ່ງໃຫ້ ດ ທວງເອົາຈາກ ຊ ແລະ ຍ.

 - ຜູ້ສ້າງຄວາມເສຍຫາຍຮ່ວມກັນ ຊຶ່ງໜຶ່ງ (ຫຼື ຫຼາຍກວ່າໜຶ່ງ) ກໍລະນີດັ່ງກ່າວນີ້ ສານອາດໃຫ້ຜູ້ກໍ່ຄວາມ
ເສຍຫາຍໃດໜຶ່ງ ໃຊ້ແທນຄ່າເສຍຫາຍທັງໝົດໃຫ້ແກ່ຜູ້ຖືກເສຍຫາຍກ່ອນກໍໄດ້. 
ບັນດາບຸກຄົນ ທີ່ໄດ້ຮ່ວມກັນກໍ່ຄວາມເສຍຫາຍດັ່ງກ່າວນີ້ ເກີດຂຶ້ນໄດ້ທັງສອງກໍລະນີ ເຊັ່ນ: ການ 

ຮ່ວມກັນ ກໍ່ຄວາມເສຍຫາຍໃຫ້ບຸກຄົນອື່ນ ໂດຍເຈດຕະນາ ແລະ ການຮ່ວມກັນກໍ່ຄວາມເສຍຫາຍໃຫ້ແກ່
ບຸກຄົນອື່ນທີ່ເກີດຂຶ້ນຈາກຄວາມປະໝາດ, ເລີ່ນເລີ້ ຫຼື ດ້ວຍຄວາມບໍ່ລະມັດລະວັງ. 

ກໍລະນີທີສອງ ແມ່ນເກີດຂຶ້ນຈາກການສ້າງຄວາມເສຍຫາຍທີ່ຫຼາຍຄົນຮ່ວມກັນກໍ່ຂຶ້ນເນື່ອງຈາກຄວາມ
ປະໝາດເລີ່ນເລີ້ ສະແດງອອກບາງຕົວຢ່າງ ດັ່ງນີ້: ນ, ບ ແລະ ປ ໄດ້ເຂົ້າຮຸ້ນກັນຜູ້ລະ 10.000.000 ກີບ 
ເຮັດຊິງຊ້າສະຫວັນ ເພື່ອໃຫ້ເດັກນ້ອຍໄດ້ ຂີ່ຫຼິ້ນມ່ວນຊື່ນຕາມຄວາມຄິດຂອງເດັກ ທັງສາມຄົນໄດ້ຂາຍປີ້ໃຫ້
ຜູ້ມາຂີ່ຊິງຊ້າສະຫວັນ ປີ້ລະ 3.000 ກີບ. ຂະນະທີ່ຄົນກຳລັງຂີ່ຊິງຊ້າສະຫວັນ ຢູ່ນັ້ນນ໋ອດທີ່ຈັບຕີນເສົາຂອງ
ຊິງຊ້ານັ້ນຫຼຸດອອກເຮັດໃຫ້ຊິງຊ້າສະຫວັນ ໄດ້ລົ້ມລົງເຮັດໃຫ້ມີຄົນເສຍຊີວິດ 5 ຄົນ, ບາດເຈັບສາຫັດ 8 ຄົນ 

ຄໍາຖາມ 5 ສິດທວງ ການລະເມີດກົດໝາຍ ການຂໍຄ່າເສຍຫາຍທາງແພ່ງ: ເງິນຄ່າເສຍອົງຄະ



ແລະ ເຈັບພໍສົມຄວນ 20 ຄົນ. ຕໍ່ເຫດການດັ່ງກ່າວ ຕາມປະມວນກົດໝາຍແພ່ງຕ້ອງໃຫ້ທັງສາມຄົນ ທີ່ເປັນ
ຮຸ້ນສ່ວນກັນຮັບຜິດຊອບຮ່ວມກັນ. 

ໃນສອງກໍລະນີດັ່ງກ່າວນີ້ ເປົ້າໝາຍໃຫ້ບຸກຄົນໃດໜຶ່ງໃນຈຳນວນຜູ້ກໍ່ເສຍຫາຍຮັບຜິດຊອບ ກ່ອນນັ້ນ
ກໍແມ່ນເພື່ອປົກປ້ອງຜົນປະໂຫຍດຂອງຜູ້ເສຍຫາຍ ທີ່ເກີດຈາກການກະທຳຂອງຜູ້ຮ່ວມກັນກໍ່ຄວາມເສຍຫາຍ
ດັ່ງກ່າວ ໃຫ້ໄດ້ຮັບການປົວແປງດີຂຶ້ນ ແລະ ທັນກັບສະພາບການ ທັງຈະເປັນມາດຕະການ ສະກັດກັ້ນອັນໜຶ່ງ 
ເພື່ອປ້ອງກັນບໍ່ໃຫ້ມີການສ້າງຄວາມເສຍຫາຍໃຫ້ແກ່ກັນໃນສັງຄົມ ແລະ ກໍຈະເປັນການເພີ່ມສະຕິລະວັງຕົວ
ໃຫ້ແກ່ຜູ້ປະກອບການເຮັດການຄ້າ ຫຼື ດຳເນີນທຸລະກິດ ໃຫ້ມີສະຕິໃນການລະມັດລະວັງໃນການເຄື່ອນໄຫວ
ວຽກງານຂອງຕົນ ແລະ ເປັນການເພີ່ມສະຕິໃນການເຄົາລົບລະບຽບກົດໝາຍ ຂອງພົນລະເມືອງ ຕື່ມອີກ. 

ບາງເຫດການຂອງຕ່າງປະເທດ ເຊັ່ນ: ຢູ່ປະເທດຍີ່ປຸ່ນ ໄດ້ມີຄະດີເກີດຂຶ້ນ 2 ບໍລິສັດ ປ່ອຍ
ນໍ້າເປື້ອນລົງແມ່ນໍ້າ ເຮັດໃຫ້ນໍ້າໃນແມ່ນໍ້າເປິເປື້ອນເປັນພິດ ແລະ ປາອາໄສຢູ່ໃນນໍ້າກໍໄດ້ຮັບສານພິດນັ້ນ
ນຳ. ປະຊາຊົນຢູ່ທາງໃຕ້ທີ່ໃຊ້ນໍ້າ ແລະ ເອົາປາມາປຸງແຕ່ງອາຫານໄດ້ຮັບສານພິດຕົກຄ້າງໃນຮ່າງກາຍ. ຜ່ານ
ການພິສູດຂໍ້ມູນ ແລະ ຫຼັກຖານແມ່ນຍ້ອນ 2 ບໍລິສັດດັ່ງກ່າວປ່ອຍນໍ້າເປື້ອນລົງແມ່ນໍ້າ. ກໍລະນີດັ່ງກ່າວ
ຖືວ່າ 2 ບໍລິສັດນ້ີ ໄດ້ສ້າງຄວາມເສຍຫາຍຮ່ວມກັນຈຶ່ງຕ້ອງຮ່ວມກັນຮັບຜິດຊອບໃຊ້ແທນຄ່າເສຍຫາຍໃຫ້
ແກ່ປະຊາຊົນຜູ້ໄດ້ຮັບຄວາມເສຍຫາຍ, ຈ່າຍຄ່າປັບໃໝ ໃຫ້ພາກສ່ວນທີ່ກ່ຽວຂ້ອງ ແລະ ຕ້ອງຮັບຜິດຊອບ
ແກ້ໄຂໃຫ້ນໍ້າໃນແມ່ນໍ້າກັບຄືນສູ່ສະພາບປົກກະຕິຕື່ມອີກ (ການກະທຳບໍ່ໄດ້ປະຕິບັດຮ່ວມກັນ ແຕ່ເກີດ
ຄວາມເສຍຫາຍຕໍ່ເປົ້າໝາຍດຽວກັນ) ການຍົກບັນຫານີ້ຂຶ້ນມາ ແມ່ນໃຫ້ເປັນຕົວຢ່າງ ເພື່ອໃຫ້ຄົນມີສະຕິໃນ
ການປົກປ້ອງສິ່ງແວດລ້ອມ ແລະ ປະເທດລາວເຮົາກໍຢູ່ໃນໄລຍະກຳລັງພັດທະນາ ແລະ ມີການສ້າງຕັ້ງໂຮງຈັກ
ໂຮງງານ ນັບມື້ຫຼາຍຂຶ້ນຕາມລຳດັບ, ສະນັ້ນ ຖ້າບັນຫານີ້ເກີດແລ້ວ ຈະແກ້ໄຂວິທີໃດ. ແຕ່ຕົວຈິງໃນປະເທດ
ລາວກໍມີບັນຫາແນວນີ້ເກີດຂຶ້ນແລ້ວ ແຕ່ການແກ້ໄຂເຫັນວ່າຍັງບໍ່ທັນໄດ້ຮັບຜົນ ແລະ ເປັນທີ່ພໍໃຈຂອງ
ປະຊາຊົນເທົ່າທີ່ຄວນເທື່ອ. ຕໍ່ບັນຫາດັ່ງກ່າວ ພາກສ່ວນທີ່ກ່ຽວຂ້ອງກໍຄວນເອົາໃຈໃສ່ຕື່ມ. 

4. ເງື່ອນໄຂຂອງຜູ້ກໍ່ຄວາມເສຍຫາຍຕ້ອງໄດ້ຮັບຜິດຊອບໃຊ້ແທນຄ່າເສຍ 
ຫາຍທີ່ຕົນກໍ່ຂຶ້ນ

ເງື່ອນໄຂທີ່ພາໃຫ້ມີຄວາມຮັບຜິດຊອບທາງແພ່ງ ແມ່ນປັດໄຈພື້ນຖານເພື່ອກຳນົດຄວາມຮັບຜິດຊອບ
ໃນການໃຊ້ແທນຄ່າເສຍຫາຍ ທັງເປັນສິ່ງວັດແທກມູນຄ່າຂອງການໃຊ້ແທນຄວາມເສຍຫາຍດັ່ງກ່າວ. ເງື່ອນ 
ໄຂທີ່ພາໃຫ້ມີຄວາມຮັບຜິດຊອບໃນການໃຊ້ແທນຄ່າເສຍຫາຍນັ້ນ ປະກອບດ້ວຍ 4 ເຫດປັດໄຈ (ມາດຕາ 
472 ປະມວນກົດໝາຍແພ່ງ) ຄ1ື: 

- ຕ້ອງມີຄວາມເສຍຫາຍ; 
- ຕ້ອງມີການກະທຳ ຫຼື ການເມີນເສີຍທີ່ລະເມີດກົດໝາຍ; 
- ຕ້ອງມີສາຍພົວພັນເຫດ ແລະ ຜົນລະຫວ່າງຄວາມເສຍຫາຍກັບການກະທຳ ຫຼື ການເມີນເສີຍທີ່

ລະເມີດກົດໝາຍ; •
- ຕ້ອງມີການກະທຳ ຫຼື ການເມີນເສີຍໂດຍເຈດຕະນາ ຫຼື ດ້ວຍຄວາມບໍ່ລະມັດລະວັງຄວາມຜິດ. 

4.1.ຄວາມເສຍຫາຍ 
ຄວາມເສຍຫາຍ ໝາຍເຖິງການເຮັດໃຫ້ຄຸນນະພາບ ແລະ ປະລິມານ ຂອງສິ່ງໃດສິ່ງໜຶ່ງຫຼຸດໜ້ອຍລົງ

1 ກ່ຽວກັບກົດໝາຍວ່າດ້ວຍຂໍ້ຜູກພັນນອກສັນຍາ ມາດຕາ 1 ແມ່ນໄດ້ຂຽນອະທິບາຍໄວ້ໃນປຶ້ມກົດໝາຍແພ່ງ ຮຽບຮຽງໂດຍ: ທ່ານ 
ສ.ຈ. ດາວອນ ຫວ່າງວິຈິດ ແລະ ກວດແກ້ໂດຍ ຄ.ນ.ລ. ຄັ້ງວັນທີ 31 ມັງກອນ 2003

90

ຄໍາຖາມ 5 ສິດທວງ ການລະເມີດກົດໝາຍ ການຂໍຄ່າເສຍຫາຍທາງແພ່ງ: ເງິນຄ່າເສຍອົງຄະ



ທາງດ້ານຄຸນຄ່າໃນສະພາບປົກກະຕິ ຫຼື ໝາຍເຖິງການເປ່ເພທຳລາຍ ຊັບສົມບັດທີ່ເປັນວັດຖຸເຊັ່ນ: ລົດຈັກ, 
ເຮືອນ, ໂມງ ແລະ ອື່ນໆ ຫຼື ບໍ່ເປັນວັດຖຸເຊັ່ນ: ຊີວິດ ຫຼື ສຸຂະພາບ ຫຼື ທາງດ້ານຈິດໃຈ ກົດໝາຍໄດ້ປົກປ້ອງ
ໃຫ້ເອົາໄວ້. 

ຕາມປະມວນກົດໝາຍແພ່ງ ມາດຕາ 475 ໄດ້ກໍານົດປະເພດຂອງຄວາມເສຍຫາຍ ແມ່ນມີ 4 ປະເພດ 
ຄື: ຕໍ່ດ້ານຊັບສິ່ງຂອງ, ຕໍ່ຊີວິດ ຫຼື ສຸຂະພາບ, ຕໍ່ຊື່ສຽງ, ກຽດສັກສີ ແລະ ຕໍ່ຈິດໃຈ.

ຄວາມເສຍຫາຍເປັນເຫດຜົນໜຶ່ງ ທີ່ພາໃຫ້ມີພັນທະ ໃນການໃຊ້ແທນຄ່າເສຍຫາຍ ລວມໄປເຖິງການ
ກະທຳທີ່ລະເມີດກົດໝາຍ. 

ຄວາມເສຍຫາຍທີ່ເນື່ອງມາຈາກການກະທຳຂອງບຸກຄົນໃດໜຶ່ງ ຕ້ອງມີລັກສະນະແນ່ນອນ ຄືເກີດຂຶ້ນ
ແລ້ວ ຫຼື ຈະເກີດຂຶ້ນໃນອະນາຄົດຢ່າງແນ່ນອນ. 

ຄວາມເສຍຫາຍທີ່ອາດຈະເກີດຂຶ້ນ ຫຼື ຈະບໍ່ເກີດຂຶ້ນໃນອະນາຄົດນັ້ນ ບໍ່ໃຫ້ຖືວ່າເປັນຄວາມເສຍຫາຍ
ທີ່ແນ່ນອນ (ມາດຕາ 473 ຂອງປະມວນກົດໝາຍແພ່ງ ກໍານົດວ່າ: ຄວາມເສຍຫາຍ ຕ້ອງມີລັກສະນະ
ແນ່ນອນ ທີ່ໄດ້ເກີດຂຶ້ນແລ້ວ ຫຼື ແນ່ນອນຈະເກີດຂຶ້ນໃນອະນາຄົດ. ຄວາມເສຍຫາຍທີ່ອາດຈະເກີດຂຶ້ນ ຫຼື 
ບໍ່ເກີດຂຶ້ນໃນອະນາຄົດນັ້ນບໍ່ໃຫ້ຖືວ່າເປັນຄວາມເສຍຫາຍທີ່ແນ່ນອນ)

4.2. ຕ້ອງມີການກະທຳ ຫຼື ການເມີນເສີຍທີ່ລະເມີດກົດໝາຍ 
ໝາຍເຖິງການປະພຶດທີ່ຂັດກັບກົດໝາຍຂອງຜູ້ກໍ່ຄວາມເສຍຫາຍ ຊຶ່ງເປັນການປະພຶດທີ່ຂັດກັບກົດ 

ໝາຍ ອາດຈະແມ່ນການກະທຳ ຫຼື ບໍ່ກະທຳ (ການເມີນເສີຍ) ຂອງບຸກຄົນທີ່ມີພັນທະ ແລະ ການທີ່ບຸກຄົນ
ໃດ ຫາກໄດ້ນຳໃຊ້ສິດຂອງຕົນເກີນຄວນໂດຍເຈດຕະນາ, ບຸກຄົນນັ້ນຕ້ອງຮັບຜິດຊອບໃຊ້ແທນຄ່າເສຍຫາຍ
ທີ່ເນື່ອງມາຈາກການໃຊ້ສິດເກີນຄວນນັ້ນ (ມາດຕາ 482 ຂອງປະມວນກົດໝາຍແພ່ງ ກໍານົດວ່າ: ບຸກຄົນໃດ 
ຫາກໄດ້ນຳໃຊ້ສິດຂອງຕົນເກີນຄວນໂດຍເຈດຕະນາ, ບຸກຄົນນັ້ນ ຕ້ອງຮັບຜິດຊອບໃຊ້ແທນຄ່າເສຍຫາຍ ທີ່
ເນື່ອງຈາກການໃຊ້ສິດເກີນຄວນນັ້ນ) ຖ້າຫາກບຸກຄົນກໍ່ຄວາມເສຍຫາຍໄດ້ປະຕິບັດພັນທະ ຫຼື ສິດຂອງຕົນ
ຖືກຕ້ອງຕາມກົດໝາຍແລ້ວ ກໍຈະບໍ່ຖືວ່າການປະຕິບັດຂອງຜູ້ກ່ຽວເປັນການກະທຳທີ່ລະເມີດກົດໝາຍເຊັ່ນ: 
ພະນັກງານຂອງໜ່ວຍດັບເພີງມາ້ງປະຕູ, ທັບແວ່ນເຮືອນຂອງປະຊາຊົນ ເພ່ືອເຂ້ົາໄປມອດໄຟທ່ີກາໍລັງໃໝ້ຢູ່. ແຕ່
ຄວາມເສຍຫາຍ ທີ່ເກີດຂຶ້ນນັ້ນແມ່ນເນື່ອງມາຈາກສະພາວະທີ່ຈຳເປັນຕ້ອງໄດ້ຮັບການຕອບແທນກໍລະນີນີ້ ອີງ 
ຕາມສະພາບການຕົວຈິງ ສານອາດໃຫ້ຜູ້ກະທຳ ຫຼື ບຸກຄົນທີສາມ ທີ່ໄດ້ຮັບຜົນປະໂຫຍດ ຈາກການກະທຳ
ຂອງຜູ້ກໍ່ຄວາມເສຍຫາຍນັ້ນ ເປັນຜູ້ຮັບຜິດຊອບໃຊ້ແທນຄ່າເສຍຫາຍໃຫ້ແກ່ຜູ້ຖືກເສຍຫາຍ. 

4.3. ສາຍພົວພັນເຫດ ແລະ ຜົນລະຫວ່າງຄວາມເສຍຫາຍກັບການກະທຳ ຫຼື ການ
ເມີນເສີຍທີ່ລະເມີດກົດໝາຍ. 

ໝາຍເຖິງຄວາມຮັບຜິດຊອບທີ່ເນື່ອງມາຈາກການກໍ່ຄວາມເສຍຫາຍ ຈະມີຂຶ້ນໄດ້ກໍຕໍ່ເມື່ອຫາກມີສາຍ 
ພົວພັນເຫດ ແລະ ຜົນລະຫວ່າງການກະທຳທີ່ລະເມີດກົດໝາຍກັບຄວາມເສຍຫາຍທີ່ເກີດຂຶ້ນ. ສະນັ້ນ, 
ບຸກຄົນໃດໜຶ່ງຈະມີຄວາມຮັບຜິດຊອບຕໍ່ການໃຊ້ແທນຄ່າເສຍຫາຍໄດ້ນັ້ນກໍຕໍ່ ເມື່ອຫາກມີສາຍພົວພັນເຫດ 
ແລະ ຜົນລະຫວ່າງການກະທຳທີ່ລະເມີດກົດໝາຍຂອງບຸກຄົນນັ້ນ ກັບຄວາມເສຍຫາຍທີ່ເກີດຂຶ້ນ ມາດຕາ 
474 ຂອງປະມວນກົດໝາຍແພ່ງ ກໍານົດວ່າ: ບຸກຄົນ ໃດ ໜຶ່ງຈະ ມີ ຄວາມ ຮັບ ຜິດ ຊອ ບ ໃນ ການໃຊ້ ແທນ ຄ່າ 
ເສຍຫາຍກໍ ຕໍ່ ເມື່ອ ຫາກ ມີ ສາຍ ພົວ ພັນ ເຫດ ແລະ ຜົນລະ ຫວ່າງການ ກະ ທໍາກັບ ຄວາມ ເສຍຫາຍ ທີ່ ເກີດ ຂຶ້ນ ຊຶ່ງ
ສະແດງອອກ ດັ່ງນີ້: 

1. ເຫດ ຕ້ອງແມ່ນສິ່ງຈຳເປັນທີ່ພາໃຫ້ເກີດຜົນເສຍຫາຍ;
2. ເຫດ ຕ້ອງເກີດຂຶ້ນກ່ອນຜົນເສຍຫາຍ;
3. ເຫດ ຕ້ອງເປັນສາເຫດໂດຍກົງຂອງຜົນເສຍຫາຍ.

ສາຍພົວພັນ ເຫດ ແລະ ຜົນດັ່ງກ່າວຈະບໍ່ແມ່ນພຽງແຕ່ລະຫວ່າງການກະທຳທີ່ລະເມີດກົດໝາຍຊຶ່ງ
ເປັນຄວາມຜິດກັບຄວາມເສຍຫາຍທີ່ເກີດຂຶ້ນເທົ່ານັ້ນ ແຕ່ຫາກຍັງແມ່ນການລະເມີດກົດໝາຍ ກັບລະດັບ
ຄວາມເສຍຫາຍທີ່ເກີດຂຶ້ນອີກ. ບາງເທື່ອກໍຈະແມ່ນສາຍພົວພັນເຫດ ແລະ ຜົນຫຼາຍໆຢ່າງແຕ່ຫາກບໍ່ແມ່ນມີ
ພຽງຢ່າງດຽວ ເຊັ່ນ: ໃນເວລາພິຈາລະນາຄະດີ ກ່ຽວກັບຄວາມຮັບຜິດຊອບ ທີ່ເນື່ອງມາຈາກການກະທຳຂອງ
ເດັກ ທີ່ຍັງບໍ່ທັນພ້ົນກະສຽນອາຍຸ ຄວນໃຫ້ເປັນສາຍພົວພັນເຫດ ແລະ ຜົນລະຫວ່າງການກະທຳຂອງເດັກ
ດັ່ງກ່າວກັບການປະພຶດ ທີ່ເປັນຄວາມຮັບຜິດຊອບຂອງພໍ່ແມ່, ຜູ້ປົກຄອງ ຫຼື ຜູ້ຄຸ້ມຄອງທີ່ມີພັນທະເບິ່ງແຍງ
ລ້ຽງດູສຶກສາອົບຮົມເດັກ ແຕ່ຫາກບໍ່ແມ່ນການກະທຳຂອງເດັກດັ່ງກ່າວ ກັບຄວາມເສຍຫາຍທີ່ເກີດຂຶ້ນ
ເທົ່ານັ້ນ. 

ສຳລັບ ປະມວນກົດໝາຍແພ່ງ ແມ່ນຮັບຮູ້ຜົນຂອງຄວາມເສຍຫາຍທາງກົງທີ່ເກີດຈາກການລະເມີດ
ເທົ່ານັ້ນ, ສ່ວນຄວາມເສຍຫາຍທາງອ້ອມນັ້ນ ຜ່ານມາແມ່ນບໍ່ໄດ້ຮັບການພິຈາລະນາຈາກສານ ແລະ ສ່ວນ
ສາເຫດທີ່ພາໃຫ້ຄວາມເສຍຫາຍທາງອ້ອມ ກໍບໍ່ໄດ້ກຳນົດຄວາມຮັບຜິດຊອບໄວ້ໃນປະມວນກົດໝາຍແພ່ງ 
ແຕ່ກໍມີບາງປະເທດ ແມ່ນຮັບຮູ້ຄວາມເສຍຫາຍທາງອ້ອມບາງກໍລະນີ ເຊັ່ນ: ປະເທດຍີ່ປຸ່ນໄດ້ພິຈາລະນາ
ຄະດີຕັດສີນໃຫ້ຜູ້ສ້າງຄວາມເສຍຫາຍ ຈ່າຍຄ່າເສຍຫາຍທາງອ້ອມໃຫ້ແກ່ຄອບຄົວ ຫຼື ຍາດໃກ້ຊິດ ຜູ້ຖືກ
ເສຍຫາຍ ໃນກໍລະນີທີ່ ຄອບຄົວ ຫຼື ຍາດໃກ້ຊິດ ຜູ້ຖືກເສຍຫາຍໄດ້ຈ່າຍຄ່າປີ່ນປົວໃຫ້ແກ່ຜູ້ຖືກເສຍຫາຍ. 
ເນື່ອງຈາກວ່າການທີ່ຄອບຄົວ ຫຼື ຍາດໃກ້ຊິດ ຜູ້ຖືກເສຍຫາຍ ໄດ້ຈ່າຍຄ່າປີ່ນປົວໃຫ້ແກ່ຜູ້ກ່ຽວໃນເບື້ອງຕົ້ນ
ນັ້ນ ເປັນການກະທຳທີ່ສົມເຫດສົມຜົນ.

4.4. ການກະທຳ ຫຼື ການເມີນເສີຍໂດຍເຈດຕະນາ ຫຼື ດ້ວຍຄວາມບໍ່ລະມັດລະວັງ.
ມາດຕາ 472 ຂອງປະມວນກົດໝາຍແພ່ງ ກໍານົດວ່າ: ການລະເມີດ ແມ່ນການກະທຳ ຫຼື ການເມີນເສີຍ 

ໂດຍເຈດຕະນາ ຫຼື ດ້ວຍຄວາມບໍ່ລະມັດລະວັງຂອງບຸກຄົນໃດໜຶ່ງ ທີ່ຂັດກັບກົດໝາຍ ແລະ ລະບຽບການຊຶ່ງ
ຜູ້ລະເມີດນັ້ນ ຕ້ອງຮັບຜິດຊອບໃຊ້ແທນຄ່າເສຍຫາຍທີ່ຕົນໄດ້ກໍ່ຂຶ້ນ, ເວັ້ນເສຍແຕ່ຄວາມເສຍຫາຍນັ້ນ ຫາກ
ເນື່ອງຈາກການປ້ອງກັນຕົວ, ການປະຕິບັດໜ້າທີ່ ທີ່ຖືກຕ້ອງຕາມກົດໝາຍ ຫຼື ຍ້ອນຄວາມຜິດຂອງຜູ້ຖືກ
ເສຍຫາຍເອງ. 

ຄວາມຜິດໂດຍເຈດຕະນາ ແມ່ນການກະທຳ ຫຼື ການເມີນເສີຍ ເຊິ່ງຜູ້ກະທຳຮູ້ວ່າ ການກະທຳ ຫຼື ການ
ເມີນເສີຍນັ້ນຈະກໍ່ຄວາມເສຍຫາຍ, ເປັນອັນຕະລາຍຕໍ່ສັງຄົມ ແລະ ຄາດຄະເນໄດ້ເຖິງຜົນສະທ້ອນຂອງການ
ກະທຳ ຫຼື ການເມີນເສີຍ ແຕ່ກໍຈົງໃຈເຮັດ ຫຼື ປະປ່ອຍໃຫ້ມັນເກີດຂຶ້ນ2. 

ຄວາມຜິດທີ່ເກີດຂຶ້ນດ້ວຍຄວາມບໍ່ລະມັດລະວັງ ແມ່ນການກະທຳ ຫຼື ການເມີນເສີຍເຊິ່ງຜູ້ກະທຳຜິດ 
ສາມາດຄາດຄະເນໄດ້ວ່າການກະທຳ ຫຼື ການເມີນເສີຍຂອງຕົນນັ້ນ ອາດມີຜົນສະທ້ອນທີ່ເປັນອັນຕະລາຍຕໍ່
ສັງຄົມ ແຕ່ຖືເບົາແລະ ເຊື່ອວ່າມັນຈະບໍ່ເກີດຂຶ້ນ ຫຼື ບໍ່ຄາດຄະເນໄດ້ວ່າ ຜົນສະທ້ອນດັ່ງກ່າວຈະເກີດຂຶ້ນ ທັ້ງໆ

2 ມາດຕາ 14 ປະມວນກົດໝາຍອາຍາ ທີ່ກໍານົດວ່າ: ການກະທໍາຜິດໂດຍເຈດຕະນາ ແມ່ນການກະທໍາ ຫຼື ການເມີນເສີຍ ຊຶ່ງຜູ້ກະທໍາ
ຜິດຮູ້ວ່າການກະທໍາ ຫຼື ການເມີນເສີຍຂອງຕົນ ເປັນອັນຕະລາຍຕໍ່ສັງຄົມ ແລະ ກໍຄາດຄະເນໄດ້ເຖິງຜົນສະທ້ອນຂອງມັນ ແຕ່ຈົງໃຈ
ເຮັດ ຫຼື ປະປ່ອຍໃຫ້ເກີດຂຶ້ນ.

ທີ່ວ່າ ຕົນຕ້ອງຄາດຄະເນ ແລະ ສາມາດຄາດຄະເນໄດ3້. ນອກຈາກຄວາມຮັບຜິດຊອບ ທີ່ເນື່ອງມາຈາກການ
ກະທຳຂອງຕົນແລ້ວ ປະມວນກົດໝາຍແພ່ງ ຍັງກຳນົດຄວາມຮັບຜິດຊອບທີ່ເນື່ອງມາຈາກການກະທຳຂອງ
ບຸກຄົນອື່ນ, ຂອງສັດ, ວັດຖຸສິ່ງຂອງທີ່ຢູ່ໃນການຄຸ້ມຄອງຂອງຕົນ. 

5. ຄວາມຮັບຜິດຊອບຂອງຜູ້ໃຊ້ວຽກ 
ຜູ້ໃຊ້ວຽກຕ້ອງຮັບຜິດຊອບໃຊ້ແທນຄ່າເສຍຫາຍ ທີ່ຜູ້ຮັບໃຊ້ວຽກຂອງຕົນໄດ້ກໍ່ຂຶ້ນໃຫ້ແກ່ບຸກຄົນ

ອື່ນໃນການປະຕິບັດໜ້າທີ່ຕາມການມອບໝາຍ (ມາດຕາ 486 ວັກ 1 ຂອງປະມວນກົດໝາຍແພ່ງ ກໍານົດ
ວ່າ: ຜູ້ ໃຊ້ ວຽກ  ຕ້ອງ ຮັບ ຜິດ ຊອບ ໃຊ້ ແທນ ຄ່າ ເສຍ ຫາຍ ທີ່ຜູ້ ຮັບ ໃຊ້ ວຽກ ຂອງ ຕົນ ໄດ້ ກໍ່ຂຶ້ນ ໃຫ້ ແກ່ບຸກ ຄົນ ອື່ນ
ໃນ ການ ປະ ຕິ ບັດ ໜ້າ ທີ່ ຕາມ ການມອບ ໝາຍ) 

ຄຳວ່າ ຜູ້ໃຊ້ວຽກນີ້ ໝາຍເຖິງບຸກຄົນ ຫຼື ນິຕິບຸກຄົນທີ່ຈະໄດ້ຮັບຜິດຊອບຕໍ່ຄວາມເປັນອັນຕະລາຍ 
ແລະຄວາມເສຍຫາຍ ຊຶ່ງຜູ້ຮັບໃຊ້ວຽກຂອງຕົນໄດ້ກໍ່ຂຶ້ນ; ຈະເອີ້ນວ່າຜູ້ໃຊ້ວຽກນັ້ນ ແມ່ນບຸກຄົນ ຫຼື ອົງການ
ທີ່ມີສິດອຳນາດໃຫ້ຄຳສັ່ງແກ່ບຸກຄົນໃດໜຶ່ງ ຊຶ່ງໄດ້ຮັບເງິນເດືອນ ຫຼື ຄ່າແຮງງານຈາກຕົນ ເພື່ອປະຕິບັດໜ້າທີ່
ວຽກງານໃດໜຶ່ງແກ່ຕົນ. ການປະຕິບັດຕາມໜ້າທີ່ ຫຼື ຄໍາສັ່ງຂອງຜູ້ໃຊ້ວຽກນັ້ນບໍ່ຈໍາເປັນວ່າຕ້ອງຢູ່ໃນເວລາ ຫຼື 
ນອກເວລາປະຕິບັດໜ້າທີ່ ແຕ່ສິ່ງສໍາຄັນແມ່ນຜູ້ຮັບໃຊ້ວຽກນັ້ນແມ່ນປະຕິບັດຕາມຄໍາສັ່ງຂອງຜູ້ໃຊ້ວຽກ. ໃນ
ເມື່ອບຸກຄົນໃດໄດ້ຮັບຈ້າງຈາກຜູ້ອື່ນແຕ່ຜູ້ນີ້ບໍ່ມີສິດໃຫ້ຄຳສັ່ງໃນການປະຕິບັດວຽກງານ ເຊັ່ນ: ຊ່າງເຮືອນ, 
ຊ່າງໄມ້, ຊ່າງຈອດ, ຊ່າງຕີເຫຼັກ...ເປັນຕົ້ນ ບໍ່ຖືວ່າເປັນຜູ້ຮັບໃຊ້ວຽກຂອງຜູ້ວ່າຈ້າງ ເພາະພວກຜູ້ກ່ຽວ ບໍ່ໄດ້
ຢູ່ໃຕ້ການຄວບຄຸມຂອງຜູ້ວ່າຈ້າງໃນເວລາປະຕິບັດວຽກງານ ແລະ ພວກຜູ້ກ່ຽວກໍປະຕິບັດງານນັ້ນໂດຍລຳພັງ 
ປາສະຈາກຄຳສັ່ງໃດໆ ແຕ່ພວກຜູ້ກ່ຽວຕ້ອງປະຕິບັດຕາມສັນຍາທີ່ໄດ້ຕົກລົງກັນໄວ້ເທົ່ານັ້ນ, ສະຫຼຸບຄວາມ
ວ່າ ຜູ້ຮັບຈ້າງເຮັດສິ່ງໃດສິ່ງໜຶ່ງເພື່ອປະຕິບັດໜ້າທີ່ຕາມຄຳສັ່ງ ຫຼື ການມອບໝາຍຂອງຜູ້ໃຊ້ວຽກນັ້ນ ແມ່ນ
ຜູ້ຮັບໃຊ້ວຽກ. 

ຕົວຢ່າງ: ພ ພະນັກງານຂັບລົດ ປະຈຳຢູ່ບໍລິສັດທ່ອງທ່ຽວໄດ້ຮັບເງິນເດືອນ ຈຳນວນ 2.000.000 
ກີບ/ເດືອນ, ໄດ້ຂັບລົດພາແຂກທີ່ມາທ່ອງທ່ຽວເດີນທາງອອກຈາກ ນະຄອນຫຼວງວຽງຈັນ ໄປທ່ອງທ່ຽວທີ່ 
ແຂວງ ຫຼວງພະບາງ ຖືວ່າ ພ ເປັນຜູ້ຮັບໃຊ້ວຽກໃຫ້ບໍລິສັດທ່ອງທ່ຽວ. ໃນມື້ດຽວກັນນັ້ນ ບໍລິສັດທ່ອງທ່ຽວ 
ໄດ້ເຊົ່າລົດນຳ ທ ແລະ ທ ເປັນຜູ້ຂັບລົດພາແຂກຂອງ ບໍລິສັດທ່ອງທ່ຽວ ອອກຈາກ ນະຄອນຫຼວງວຽງຈັນ 
ໄປແຂວງ ຈຳປາສັກ, ໃນກໍລະນີດັ່ງກ່າວຖືວ່າ ທ ເປັນຜູ້ຮັບໃຊ້ວຽກ. 

5.1. ເງື່ອນໄຂທີ່ຈະຖືວ່າຜູ້ໃຊ້ວຽກເປັນຜູ້ຮັບຜິດຊອບຕາງຜູ້ຮັບໃຊ້ວຽກ 
ຜູ້ເສຍຫາຍ (ຜູ້ໄດ້ຮັບເຄາະຮ້າຍ) ຕ້ອງນຳຫຼັກຖານ ຫຼື ພະຍານມາຢັ້ງຢືນວ່າ ຄວາມເສຍຫາຍທີ່

ຕົນໄດ້ຮັບນັ້ນ ແມ່ນເນື່ອງມາຈາກການກະທຳໂດຍກົງຂອງຜູ້ຮັບໃຊ້ວຽກ. ຄວາມເສຍຫາຍ ຫຼື ຄວາມເປັນ
ອັນຕະລາຍ ຕ້ອງເກີດມາຈາກການກະທຳຂອງຜູ້ຮັບໃຊ້ວຽກໃນເວລາປະຕິບັດໜ້າທີ່ຂອງຕົນ ຫຼື ປະຕິບັດຕາມ
ຄໍາສັ່ງຂອງຜູ້ໃຊ້ວຽກ. ດັ່ງນັ້ນ ຜູ້ໃຊ້ວຽກ ຈຶ່ງຕ້ອງຮັບຜິດຊອບຕໍ່ຄວາມເປັນອັນຕະລາຍ ຫຼື ຄວາມເສຍຫາຍ 
ຊຶ່ງເກີດຈາກການແລ່ນລົດຂອງຜູ້ຂັບລົດຂອງຕົນ ແລະ ຜູ້ຮັບເໝົາຕ້ອງຮັບຜິດຊອບຕໍ່ຄວາມເປັນອັນຕະລາຍ 
ຫຼື ຄວາມເສຍຫາຍ ທີ່ເກີດຈາກການກະທຳຂອງຄົນງານທີ່ເຮັດວຽກນຳຕົນ. 

ການກະທຳຂອງຜູ້ຮັບໃຊ້ວຽກ ໃນເວລາປະຕິບັດໜ້າທີ່ຂອງຕົນນັ້ນພາໃຫ້ມີບັນຫາໃນການຕີຄວາມ

3 ມາດຕາ 15 ປະມວນກົດໝາຍອາຍາ ທີ່ກໍານົດວ່າ: ການກະທໍາຜິດດ້ວຍຄວາມບໍ່ລະມັດລະວັງ ແມ່ນການກະທໍາ ຫຼື ການເມີນເສີຍ
ຊຶ່ງຜູ້ກະທໍາຜິດຄາດຄະເນໄດ້ວ່າ ມັນອາດຈະສ້າງຜົນສະທ້ອນທີ່ເປັນອັນຕະລາຍຕໍ່ສັງຄົມ ແຕ່ຖືເບົາ ແລະ ເຊື່ອວ່າມັນຈະບໍ່ເກີດຂຶ້ນ ຫຼື 
ບໍ່ຄາດຄະເນໄດ້ວ່າຜົນສະທ້ອນດັ່ງກ່າວ ຈະເກີດຂຶ້ນທັງໆທີ່ຕົນເອງຄາດຄະເນ ແລະ ສາມາດຄາດຄະເນໄດ້.

ຄໍາຖາມ 5 ສິດທວງ ການລະເມີດກົດໝາຍ ການຂໍຄ່າເສຍຫາຍທາງແພ່ງ: ເງິນຄ່າເສຍອົງຄະ



ໝາຍວ່າ ຍາມໃດຜູ້ຮັບໃຊ້ວຽກຈຶ່ງຖືວ່າ ກຳລັງປະຕິບັດໜ້າທີ່ຂອງຕົນ ຫຼື ຍາມໃດຈຶ່ງຖືວ່າ ຜູ້ຮັບໃຊ້ວຽກຍັງ
ເຮັດການຢູ່ນຳຜູ້ໃຊ້ວຽກ. 

ໃນພາກປະຕິບັດຕົວຈິງ ຕາມຕົວຢ່າງຂ້າງເທິງໃນຫົວຂໍ້ 5 ນັ້ນຜູ້ໃຊ້ວຽກຕ້ອງໄດ້ຮັບຜິດຊອບຕາງຜູ້
ຂັບລົດຂອງຕົນ ຊຶ່ງເຮັດໃຫ້ບຸກຄົນອື່ນໄດ້ຮັບຄວາມເສຍຫາຍ, ເຖິງແມ່ນວ່າຜູ້ຂັບລົດ ຈະຂັບລົດຂອງຕົນ
ອອກໄປໂດຍບໍ່ຮູ້ຈັກກໍຕາມ ເພາະວ່າການຂັບລົດ ເປັນໜ້າທີ່ປະຈຳຂອງຜູ້ຮັບໃຊ້ວຽກນັ້ນ ເຖິງແມ່ນວ່າຈະ
ຂັບລົດອອກໄປໂດຍມີຄຳສັ່ງ ຫຼື ບໍ່ມີຄຳສັ່ງກໍແມ່ນຢູ່ໃນໜ້າທີ່ສະເໝີ. 

5.2. ກໍລະນີຍົກເວັ້ນບໍ່ໃຫ້ຜູ້ໃຊ້ວຽກຮັບຜິດຊອບຕາງຜູ້ຮັບໃຊ້ວຽກ 
ຜູ້ໃຊ້ວຽກຈະພົ້ນຈາກຄວາມຮັບຜິດຊອບໄປໄດ້ ແຕ່ໃນກໍລະນີທີ່ຕົນນຳຫຼັກຖານ ຫຼື ພະຍານມາ

ປະກອບໃຫ້ເຫັນວ່າ ຜູ້ຮັບໃຊ້ວຽກຂອງຕົນໄດ້ລະເມີດໂດຍບໍ່ປະຕິບັດຕາມການມອບໝາຍ ຫຼື ຄຳສັ່ງຂອງຜູ້
ໃຊ້ວຽກ ຫຼື ຄວາມເສຍຫາຍນັ້ນຫາກເກີດຈາກການກະທຳ ຫຼື ຄວາມຜິດຂອງບຸກຄົນອື່ນ ຫຼື ເນື່ອງມາຈາກ
ເຫດສຸດວິໄສເທົ່ານັ້ນແຕ່ຈະນຳຫຼັກຖານ ຫຼື ເຫດຜົນອັນອື່ນມາຢັ້ງຢືນເພື່ອຫຼີກຈາກຄວາມຮັບຜິດຊອບນັ້ນ
ແມ່ນບໍ່ໄດ້. ແຕ່ໃນກໍລະນີຜົນເສຍຫາຍໄດ້ເກີດຂຶ້ນ ຍ້ອນຄວາມຜິດຢ່າງໜັກໜ່ວງ ຂອງຜູ້ຮັບໃຊ້ວຽກແລ້ວ 
ຜູ້ກ່ຽວຕ້ອງຮັບຜິດຊອບໃຊ້ແທນຄ່າເສຍຫາຍ, ແຕ່ຜູ້ໃຊ້ວຽກນັ້ນ ຕ້ອງໄດ້ຈ່າຍຄ່າເສຍຫາຍນັ້ນກ່ອນ ແລ້ວຈຶ່ງ
ທວງເອົາການທົດແທນຄ່າເສຍຫາຍທີ່ ໄດ້ຈ່າຍໄປແລ້ວນັ້ນຄືນຈາກຜູ້ຮັບໃຊ້ວຽກ (ມາດຕາ 486 ວັກ 2 ຂອງ
ປະມວນກົດໝາຍແພ່ງ ກໍານົດວ່າ: ໃນກໍລະນີທີ່ຄວາມເສຍຫາຍ ຫາກເກີດຂຶ້ນຍ້ອນຄວາມຜິດຮ້າຍແຮງຂອງ
ຜູ້ຮັບໃຊ້ວຽກແລ້ວຜູ້ກ່ຽວຕ້ອງຮັບຜິດຊອບໃຊ້ແທນຄ່າເສຍຫາຍ, ແຕ່ຜູ້ໃຊ້ວຽກນັ້ນຕ້ອງໄດ້ຈ່າຍຄ່າເສຍຫາຍ
ນັ້ນກ່ອນ ແລ້ວຈຶ່ງທວງເອົາການທົດແທນຄ່າເສຍຫາຍ ທີ່ໄດ້ຈ່າຍໄປແລ້ວນັ້ນຄືນ ຈາກຜູ້ຮັບໃຊ້ວຽກ) 

ຜູ້ໃຊ້ວຽກຈະບໍ່ໄດ້ຮັບຜິດຊອບຕໍ່ຄວາມເສຍຫາຍ ຫຼື ຄວາມເປັນອັນຕະລາຍທີ່ເກີດຂຶ້ນຈາກ ການ
ກະທຳຂອງຜູ້ຮັບໃຊ້ວຽກຂອງຕົນ ໃນເມື່ອຕົນຫາກໄດ້ໃຫ້ຜູ້ອື່ນຢືມ ຜູ້ຮັບໃຊ້ວຽກຂອງຕົນໄປເຮັດວຽກງານ
ອື່ນນອກຈາກວຽກງານຂອງຕົນທັງນີ້ກໍເພາະວ່າ ຜູ້ຮັບໃຊ້ວຽກນັ້ນ ໄດ້ອອກຈາກການດູແລ ແລະ ການຄວບ 
ຄຸມຂອງຕົນແລ້ວ ແລະ ຈະແມ່ນຜູ້ອື່ນທີ່ຢືມຜູ້ຮັບໃຊ້ວຽກນັ້ນ ເປັນຜູ້ຮັບຜິດຊອບ. ນອກຈາກນີ້, ຜູ້ໃຊ້ວຽກ
ຈະບໍ່ຮັບຜິດຊອບອີກຖ້າຜູ້ຮັບໃຊ້ວຽກ ຫາກກໍ່ຄວາມເສຍຫາຍໃນເວລາພັກວຽກຈາກຜູ້ໃຊ້ວຽກໄປແລ້ວ. 
ສະຫຼຸບແລ້ວ ຕາມຫຼັກການຂອງຂໍ້ຜູກພັນນອກສັນຍາບັນຍັດໄວ້ກ່ຽວກັບຄວາມຮັບຜິດຊອບຂອງຜູ້ໃຊ້ວຽກນີ້ 
ແມ່ນເນື່ອງມາຈາກຄວາມນຶກຄິດສອງປະການ4ຄື: 

1) ການຮັບຜິດຊອບຕາງຜູ້ຮັບໃຊ້ວຽກນ້ີ ແມ່ນເນື່ອງຈາກວ່າ ຜູ້ໃຊ້ວຽກ ໄດ້ໃຊ້ ຫຼື ສັ່ງ ຫຼື ວານ
ໃຫ້ ຜູ້ຮັບໃຊ້ວຽກເຮັດຕາມຄຳສັ່ງຂອງຕົນ ແລະ ຜູ້ຮັບໃຊ້ວຽກບໍ່ມີສິດທີ່ຈະກະທຳຢ່າງອື່ນ ນອກຈາກ
ປະຕິບັດຕາມການມອບໝາຍ ແລະ ຄຳສັ່ງຂອງຜູ້ໃຊ້ວຽກເທົ່ານັ້ນ. ອີກປະການໜຶ່ງແມ່ນເນື່ອງຈາກວ່າ ຜູ້ຮັບ 
ໃຊ້ວຽກ ເປັນຜູ້ນຳຜົນປະໂຫຍດມາໃຫ້ຜູ້ໃຊ້ວຽກ ແຕ່ເມື່ອມີຄວາມອັບປະໂຫຍດເກີດຂຶ້ນ ຜູ້ໃຊ້ວຽກກໍ
ຕ້ອງໄດ້ຮັບຜິດຊອບເໝືອນກັນ ບໍ່ແມ່ນຈະຮັບເອົາແຕ່ຜົນປະໂຫຍດ ສ່ວນຄວາມອັບປະໂຫຍດ ຫຼື ຄວາມ 
ເສຍຫາຍ ແລ້ວຈະບໍ່ຮັບເອົາ. 

2) ການຮັບຜິດຊອບຂອງຜູ້ໃຊ້ວຽກດັ່ງກ່າວ ເປັນການຮັບປະກັນສິດ ແລະ ຜົນປະໂຫຍດ ໃຫ້ແກ່ ຜູ້
ຖືກເສຍຫາຍທ່ີໄດ້ຮັບຜົນຈາກການກະທຳຂອງຜູ້ຮັບໃຊ້ວຽກວ່າຈະໄດ້ຮັບການການໃຊ້ແທນຄ່າເສຍຫາຍໃຫ້
ທັນເວລາ, ເປັນທີ່ຮັບຮູ້ແລ້ວວ່າ ຜູ້ຮັບໃຊ້ວຽກນັ້ນມີໜ້ອຍ ທີ່ສຸດທີ່ຈະສາມາດໃຊ້ແທນຄ່າເສຍຫາຍ ໃຫ້ແກ່
ຜູ້ຖືກເສຍຫາຍຍ້ອນການກະທຳຂອງຕົນ. ດັ່ງນັ້ນ ກົດໝາຍຈຶ່ງບັນຍັດວ່າ ໃຫ້ຜູ້ໃຊ້ວຽກເປັນຜູ້ໃຊ້ແທນເພື່ອ

4 ປຶ້ມກົດໝາຍແພ່ງ ຮຽບຮຽງໂດຍ: ທ່ານ ອາຈານ ສ.ຈ. ດາວອນ ຫວ່າງວິຈິດ ແລະກວດແກ້ໂດຍ ຄ.ນ.ລ. ຄັ້ງວັນທີ 31 ມັງກອນ 
2003

94

ຄໍາຖາມ 5 ສິດທວງ ການລະເມີດກົດໝາຍ ການຂໍຄ່າເສຍຫາຍທາງແພ່ງ: ເງິນຄ່າເສຍອົງຄະ



ເປັນການແນ່ນອນໃນການໃຊ້ແທນຄ່າເສຍຫາຍໃຫ້ແກ່ຜູ້ຖືກເສຍຫາຍ. 

6. ຄວາມຮັບຜິດຊອບຂອງພໍ່ແມ່, ຜູ້ປົກຄອງ ຫຼື ຜູ້ຄຸ້ມຄອງ
ປະມວນກົດໝາຍແພ່ງ ມາດຕາ 472 ໄດ້ກຳນົດໄວ້ວ່າ: ການລະເມີດ ແມ່ນ  ການ ກະ ທຳ ຫຼື ການ

ເມີນເສີຍ ໂດຍ ເຈດ ຕະ ນາ ຫຼື ດ້ວຍ ຄວາມ ບໍ່ ລະ ມັດ ລະ ວັງ ຂອງບຸກຄົນໃດໜຶ່ງ ທີ່ຂັດກັບ ກົດ ໝາຍ ແລະ 
ລະບຽບການ ຊຶ່ງຜູ້ລະເມີດນັ້ນ ຕ້ອງ ຮັບ ຜິດ ຊອບ ໃຊ້ ແທນ ຄ່າ ເສຍຫາຍ ທີ່ຕົນໄດ້ກໍ່ຂຶ້ນ,  ເວັ້ນ ເສຍແຕ່ຄວາມ 
ເສຍ ຫາຍ ນັ້ນ ຫາກເນື່ອງຈາກ ການ ປ້ອງ ກັນ ຕົວ, ການ ປະ ຕິ ບັດ ໜ້າ ທີ່ ທີ່ ຖືກ ຕ້ອງ ຕາມ ກົດ ໝາຍ ຫຼື ຍ້ອນຄວາມ 
ຜິດ ຂອງ ຜູ້ ຖືກ ເສຍຫາຍ ເອງ. ສິ່ງທີ່ກຳນົດໄວ້ໃນມາດຕາດັ່ງກ່າວ ແມ່ນໝາຍເຖິງຜູ້ກໍ່ຄວາມເສຍຫາຍ ທີ່ພົ້ນ
ກະສຽນອາຍຸ, ຜູ້ເສຍຄວາມສາມາດທາງດ້ານການປະພຶດ ຫຼື ຖືກຈໍາກັດຄວາມສາມາດທາງດ້ານການປະພຶດ
ນອກຈາກນີ້, ມາດຕາ 487 ຂອງປະມວນກົດໝາຍແພ່ງ ຍັງໄດ້ກຳນົດໄວ້ອີກວ່າ: ພໍ່ແມ່, ຜູ້ປົກຄອງ ຫຼື ຜູ້
ຄຸ້ມຄອງ ເຊັ່ນ: ໂຮງຮຽນ, ໂຮງໝໍເປັນຜູ້ຮັບຜິດຊອບຕໍ່ຄວາມເສຍຫາຍທີ່ເນື່ອງມາຈາກຄວາມຜິດຂອງເດັກ ທີ່
ຍັງບໍ່ທັນພົ້ນກະສຽນອາຍຸ ຫຼື ຄົນບ້າເສຍຈິດທີ່ຢູ່ໃນການຄຸ້ມຄອງຂອງຕົນ. ຈາກເນື້ອໃນດັ່ງກ່າວຈຶ່ງຂໍໄຈ້ແຍກ
ບັນຫາ ດັ່ງນີ້: 

6.1. ພໍ່ແມ່ຂອງເດັກ 
ພໍ່ແມ່ຂອງເດັກທີ່ຍັງບໍ່ທັນພົ້ນກະສຽນອາຍຸ ເປັນຜູ້ຮັບຜິດຊອບຕໍ່ຄວາມເສຍຫາຍທີ່ເນື່ອງມາຈາກ

ການກະທຳຂອງເດັກນັ້ນ ໝາຍເຖິງ ພໍ່ແມ່ ທີ່ຖືກຕ້ອງຕາມກົດໝາຍຂອງເດັກເຊັ່ນ: ພໍ່ແມ່ຄີງ ຫຼື ພໍ່ລ້ຽງ
ແມ່ລ້ຽງ ທີ່ເດັກນັ້ນໄດ້ຢູ່ຮ່ວມເຮືອນດຽວກັນ, ອາໄສຢູ່ນຳກັນພາຍໃຕ້ການລ້ຽງດູ ແລະ ໃຫ້ການສຶກສາ
ເດັກນັ້ນຢ່າງປົກກະຕິ, ນອກຈາກນ້ີ ຜູ້ເປັນພໍ່ແມ່ ຍັງມີສິດ ແລະ ພັນທະ ເທົ່າທຽມກັນໃນການປົກປ້ອງ
ສິດ ແລະ ຜົນປະໂຫຍດຂອງລູກ ທັງເປັນຜູ້ຕາງໜ້າຕາມກົດໝາຍຂອງລູກທີ່ຍັງບໍ່ທັນພົ້ນກະສຽນອາຍຸ, ມີ
ພັນທະປົກປ້ອງສິດ ແລະ ຜົນປະໂຫຍດຂອງລູກຢູ່ສານ, ສະຖານທີ່ເຮັດວຽກ, ໂຮງຮຽນ ແລະ ສະຖານທີ່
ອື່ນ (ມາດຕາ 215 ຂອງປະມວນກົດໝາຍແພ່ງ ກໍານົດວ່າ: ພໍ່ ແມ່ ມີ ສິດ ແລະ ພັນທະເທົ່າທຽມກັນ ໃນ
ການປົກປ້ອງສິດ ແລະ ຜົນປະໂຫຍດຂອງລູກ, ພໍ່ ແມ່ ເປັນຜູ້ຕາງໜ້າຕາມກົດໝາຍ ຂອງລູກທີ່ຍັງບໍ່ທັນພົ້ນ
ກະສຽນອາຍຸ, ມີພັນທະປົກປ້ອງສິດ ແລະ ຜົນປະໂຫຍດຂອງລູກ ຢູ່ສານ, ສະຖານທີ່ເຮັດວຽກ, ໂຮງຮຽນ 
ແລະ ສະຖານທີ່ອື່ນ). 

ແຕ່ຜູ້ເປັນພໍ່ແມ່ ຂອງເດັກຊຶ່ງເກີດຈາກພໍ່ແມ່ ທີ່ບໍ່ໄດ້ແຕ່ງດອງກັນ ແຕ່ຜູ້ເປັນພໍ່ໄດ້ສະໝັກໃຈຮັບຮູ້ວ່າ
ຕົນເປັນພໍ່ຂອງເດັກ ຫຼື ດ້ວຍຄຳຕັດສີນຂອງສານ ຫຼື ໃນກໍລະນີທີ່ຖືກສານປົດສິດໃນການເປັນພໍ່ ໂດຍທີ່ພໍ່ບໍ່ໄດ້
ຄຸ້ມຄອງເດັກໃນພາກປະຕິບັດຕົວຈິງນັ້ນຈະບໍ່ມີຄວາມຮັບຜິດຊອບທາງແພ່ງ ກໍຄືການໃຊ້ແທນຄ່າເສຍຫາຍ 
ຍ້ອນການກະທຳຂອງເດັກຜູ້ນັ້ນແຕ່ຢ່າງໃດ ແຕ່ຜູ້ເປັນພໍ່ກໍຍັງມີພັນທະໃນການໃຊ້ຈ່າຍເບິ່ງແຍງລ້ຽງດູຈົນກວ່າ
ເດັກນັ້ນເຖິງກະສຽນອາຍ5ຸ ໂດຍຄວາມຮັບຜິດຊອບໃນການໃຊ້ແທນຄ່າເສຍຫາຍນັ້ນແມ່ນຜູ້ປົກຄອງ ຫຼື ຄຸ້ມ 
ຄອງເດັກທີ່ໄດ້ຮັບການແຕ່ງຕັ້ງນັ້ນເປັນຜູ້ຮັບຜິດຊອບ. 

6.2. ຜູ້ປົກຄອງ ຫຼື ຜູ້ຄຸ້ມຄອງເດັກ. 
ຜູ້ປົກຄອງ ຫຼື ຜູ້ຄຸ້ມຄອງເດັກ ທີ່ເດັກບໍ່ທັນພົ້ນກະສຽນອາຍຸໄດ້ກໍ່ຂຶ້ນ ນັ້ນໝາຍເຖິງຜູ້ປົກຄອງທີ່

ໄດ້ຮັບການແຕ່ງຕັ້ງຕາມປະມວນກົດໝາຍແພ່ງ ຊຶ່ງມີໜ້າທີ່: ລ້ຽງດູ, ສຶກສາອົບຮົມ, ເອົາໃຈໃສ່ຕໍ່ສຸຂະພາບ, 
ການຮໍ່າຮຽນຂອງເດັກ, ປົກປ້ອງສິດ ແລະ ຜົນປະໂຫຍດຂອງເດັກພ້ອມທັງມີສິດເປັນຜູ້ຕາງໜ້າຂອງເດັກ

5 ປຶ້ມກົດໝາຍແພ່ງ ຮຽບຮຽງໂດຍ: ທ່ານ ສ.ຈ. ດາວອນ ຫວ່າງວິຈິດ ແລະກວດແກ້ໂດຍ ຄ.ນ.ລ. ຄັ້ງວັນທີ 31 ມັງກອນ 2003.

ໃນການເຮັດສັນຍາ ແລະ ການເຄື່ອນໄຫວອື່ນໆທັງມີພັນທະປົກປ້ອງສິດ ແລະ ຜົນປະໂຫຍດຂອງເດັກ ຊຶ່ງ
ຂາດການເບິ່ງແຍງລ້ຽງດູຈາກພໍ່ແມ່ທີ່ເສຍຊີວິດແລ້ວ ຫຼື ຖືກປົດສິດໃນການເປັນພໍ່ແມ່ ຫຼື ເຈັບເປັນ ຫຼື ຍ້ອນ
ສາເຫດອື່ນ (ມາດຕາ 223 ຂອງປະມວນກົດໝາຍແພ່ງ ກໍານົດວ່າ: ຜູ້ປົກຄອງເດັກ ມີພັນທະລ້ຽງດູ, ສຶກສາ
ອົບຮົມ, ເອົາໃຈໃສ່ຕໍ່ ສຸຂະພາບ, ການຮ່ໍຳຮຽນ ແລະ ປົກປ້ອງສິດ ແລະ ຜົນປະໂຫຍດຂອງເດັກ, ຜູ້ປົກຄອງ
ເດັກ ມີສິດເປັນຜູ້ຕາງໜ້າຂອງເດັກ ໃນການເຮັດສັນຍາ ແລະ ໃນການເຄື່ອນໄຫວຕ່າງໆ).

ສຳລັບຜູ້ຄຸ້ມຄອງເດັກ ໝາຍເຖິງໂຮງຮຽນອະນຸບານ, ໂຮງໝໍ ຫຼື ສະຖານທ່ີອື່ນໆ ຊຶ່ງເຮັດໜ້າທີ່ຄຸ້ມຄອງ
ເດັກໃນຊ່ວງໄລຍະໜຶ່ງເຮັດໜ້າທີ່ຄຸ້ມຄອງເດັກ, ເບິ່ງແຍງ, ດູແລ, ສຶກສາອົບຮົມເດັກ ໂດຍການປະຕິບັດຕາມ
ໜ້າທີ່ ຫຼື ຕາມສັນຍາຕາມໄລຍະເວລາໃດໜຶ່ງເຊັ່ນ: ຄູອາຈານ, ແພດໝໍທີ່ປິ່ນປົວ ຫຼື ເບິ່ງແຍງເດັກຕາມ
ສະຖານທີ່ຕ່າງໆ, ບຸກຄົນອື່ນທີ່ຮັບຈ້າງລ້ຽງເດັກ ຫຼື ເບິ່ງແຍງເດັກ...ເຊັ່ນ: ເດັກແກວ່ງກ້ອນຫີນໃສ່ກັນໃນ
ຂອບເຂດຮົ້ວຂອງ ໂຮງຮຽນ, ເດັກເຈັບນອນໂຮງໝໍອາລະວາດຜູ້ອື່ນໃນເວລາທີ່ຢູ່ໃນການຄຸ້ມຄອງຂອງ ແພດ
ໝໍ ຫຼື ພະຍາບານຈົນເຮັດໃຫ້ຜູ້ອື່ນໄດ້ຮັບບາດເຈັບ ແມ່ນຕົກຢູ່ໃນຄວາມຮັບຜິດຊອບເບິ່ງແຍງດູແລຂອງ
ໂຮງຮຽນ ຫຼື ໂຮງໝໍທີ່ປິ່ນປົວຢູ່ນັ້ນ. 

ເດັກທີ່ກໍ່ຄວາມເສຍຫາຍໃຫ້ຜູ້ອື່ນ ໂດຍແມ່ນພໍ່ແມ່, ຜູ້ປົກຄອງ ຫຼື ຜູ້ຄຸ້ມຄອງເປັນຜູ້ຮັບຜິດຊອບ
ທາງແພ່ງແທນນັ້ນໝາຍເຖິງເດັກ ທີ່ມີອາຍຸຕໍ່າກວ່າ 18 ປີ. ການກະທຳຂອງເດັກ ທີ່ເປັນການລະເມີດ ແລະ 
ເປັນການກໍ່ຄວາມເສຍຫາຍໃຫ້ແກ່ບຸກຄົນອື່ນ ແລ້ວມີການຮ້ອງຟ້ອງເພ່ືອທວງເອົາການໃຊ້ແທນຄ່າເສຍຫາຍ
ນັ້ນ ມີເຫດການຕົວຈິງຫຼາຍຢ່າງເຊັ່ນ: ເດັກຢອກກັນແລ້ວເອົາແກ່ນໝາກມ່ວງແກວ່ງໃສ່ຕາກັນ, ເອົາໄມ້ແທງ
ຕາກັນ, ຍິງປືນຢາງໃສ່ກັນ, ຕີກັນ, ຊຸກກັນລົ້ມຢູ່ໂຮງຮຽນພາໃຫ້ແຂນຫັກ, ລັກເອົາປືນພໍ່ໄປຍິງຄົນອື່ນ, ຂັບຂີ່
ລົດແລ້ວເກີດອຸບປະຕິເຫດຕຳຄົນອື່ນ.

ຕໍ່ການກະທຳທີ່ເດັກສ້າງຄວາມເສຍຫາຍດັ່ງກ່າວ ສານຕ້ອງໄດ້ພິຈາລະນາຢ່າງຄັກແນ່ວ່າເດັກທີ່ກໍ ່
ຄວາມເສຍຫາຍນັ້ນ ແມ່ນກະທຳຂຶ້ນໃນເວລາໃດ, ສະຖານທີ່ໃດ, ເດັກຢູ່ໃນການຄຸ້ມຄອງ ຫຼື ຄວາມຮັບ 
ຜິດຊອບຂອງຜູ້ໃດ. ທຸກເທື່ອທີ່ມີການເອົາຄຳໃຫ້ການຂອງເດັກ ຕ້ອງໃຫ້ພໍ່ແມ່, ຜູ້ປົກຄອງ ຫຼື ຜູ້ຄຸ້ມຄອງເດັກ
ໃນຖານະເປັນຜູ້ຕາງໜ້າທາງກົດໝາຍຂອງເດັກ ເຂົ້າຮ່ວມນຳເພື່ອ ເປັນຫຼັກຖານຢັ້ງຢືນຄວາມແນ່ນອນຂອງ
ການສອບຖາມເອົາຄໍາໃຫ້ການ, ທັງນ້ີ ກໍເພື່ອແນໃສ່ປົກປ້ອງຜົນປະໂຫຍດຂອງເດັກ ແລະ ອີກປະການໜຶ່ງ ກໍ
ເພື່ອຫຼີກເວັ້ນຈາກຄຳເວົ້າວ່າ ເດັກຖືກບັງຄັບໃຫ້ການ, ເດັກມີຄວາມຢ້ານກົວຈຶ່ງຮັບສາລະພາບຜິດ.

6.3 ຜູ້ຄຸ້ມຄອງ ຫຼື ຜູ້ປົກຄອງຜູ້ເສຍຄວາມສາມາດທາງດ້ານການປະພຶດ ຫຼື ຜູ້ຖືກຈໍາ
ກັດຄວາມສາມາດທາງດ້ານການປະພຶດ.

ໂດຍທົ່ວໄປບຸກຄົນແມ່ນມີສິດທີ່ຈະບໍ່ມີໃຜລ່ວງລະເມີດໄດ້ຕາມກົດໝາຍ ແລະ ຮັບການປົກປ້ອງ 
ທຸກຄົນລ້ວນແຕ່ມີຄວາມສາມາດທາງດ້ານກົດໝາຍເທົ່າທຽມກັນ ມີສິດ ແລະ ພັນທະທີ່ກໍານົດໄວ້ໃນກົດໝາຍ 
ແລະ ລັດຖະທໍາມະນູນ, ນອກຈາກມີຄວາມສາມາດທາງດ້ານກົດໝາຍແລ້ວບຸກຄົນແມ່ນຍັງມີຄວາມສາມາດ
ທາງດ້ານການປະພຶດທີ່ນໍາໃຊ້ສິດ ແລະ ປະຕິບັດພັນທະດ້ວຍຕົວຂອງບຸກຄົນເອງ (ຕາມມາດຕາ 67 ຂອງ
ປະມວນກົດໝາຍແພ່ງ ກໍານົດວ່າ: ຄວາມສາມາດທາງດ້ານການປະພຶດຂອງບຸກຄົນ ແມ່ນຄວາມສາມາດນຳ
ໃຊ້ສິດ ແລະ ປະຕິບັດພັນທະດ້ວຍຕົນເອງ. ບຸກຄົນຜູ້ໃດທີ່ບໍ່ສາດມາດນໍາໃຊ້ສິດ ແລະ ປະບັດພັນທະດ້ວຍ
ຕົນເອງນັ້ນ ເອີ້ນວ່າ, ຜູ້ທີ່ບໍ່ມີຄວາມສາມາດທາງດ້ານການປະພຶດ ຊຶ່ງປະກອບມີ: ຜູ້ບໍ່ພົ້ນກະສຽນອາຍຸ, ຜູ້
ຖືກຈໍາກັດ ຫຼື ເສຍຄວາມສາມາດທາງດ້ານການປະພຶດ ແລ້ວຄວາມສາມາດຜູ້ເສຍຄວາມສາມາດທາງດ້ານ
ການປະພຶດ.

ຜູ້ຄຸ້ມຄອງຜູ້ທີ່ຖືກຈໍາກັດ ຫຼື ເສຍຄວາມສາມາດທາງດ້ານການປະພຶດ ນີ້ຈະສິ້ນສຸດການປະຕິບັດ

ຄໍາຖາມ 5 ສິດທວງ ການລະເມີດກົດໝາຍ ການຂໍຄ່າເສຍຫາຍທາງແພ່ງ: ເງິນຄ່າເສຍອົງຄະ



ໜ້າທີ່ດັ່ງກ່າວແມ່ນຜູ້ທີ່ຖືກຈໍາກັດ ຫຼື ເສຍຄວາມສາມາດທາງດ້ານການປະພຶດ ໄດ້ກັບຄືນມາມີຄວາມສາມາດ 
ທາງດ້ານການປະພຶດຄົບຖ້ວນຕາມການຕັດສີນຂອງສານທີ່ໃຊ້ໄດ້ຢ່າງເດັດຂາດເປັນຕົ້ນໄປ ຫຼື ຜູ້ທີ່ຖືກຈໍາກັດ 
ຫຼື ເສຍຄວາມສາມາດທາງດ້ານການປະພຶດ ນັ້ນຫາກໄດ້ເສຍຊີວິດໂດຍນັບເອົາວັນທີບຸກຄົນເຫຼົ່ານັ້ນເສຍຊີວິດ
ເປັນຕົ້ນໄປ. ການສິ້ນສຸດໜ້າທີ່ຂອງການເປັນຜູ້ຄຸ້ມຄອງແລ້ວ ຕ້ອງໄດ້ມີການໄລ່ລ້ຽງລາຍຮັບ ແລະ ລາຍຈ່າຍ
ຕ່າງໆທີ່ນໍາໃຊ້ເຂົ້າໃນການເບິ່ງແຍງຜູ້ທີ່ຖືກຈໍາກັດ ຫຼື ເສຍຄວາມສາມາດທາງດ້ານການປະພຶດນັ້ນ ຖ້າຫາກມີ
ຊັບສົມບັດຂອງຜູ້ທີ່ຖືກຈໍາກັດ ຫຼື ເສຍຄວາມສາມາດທາງດ້ານການປະພຶດຍັງເຫຼືອໃຫ້ແກ່ຜູ້ທີ່ຖືກຄຸ້ມຄອງ ຫຼື 
ກໍລະນີທີ່ຜູ້ຖືກຄຸ້ມຄອງຫາກເສຍຊີວິດກໍສົ່ງມອບໃຫ້ແກ່ຜູ້ສືບທອດມູນມໍຣະດົກຂອງຜູ້ທີ່ຖືກຈໍາກັດ ຫຼື ເສຍ
ຄວາມສາມາດທາງດ້ານການປະພຶດນັ້ນ ພາຍໃນກໍານົດສາມເດືອນນັ້ບແຕ່ມື້ສິ້ນສຸດການຄຸ້ມຄອງນັ້ນ ເພື່ອນໍາ
ໄປສືບທອດຕາມກົດໝາຍ.

7. ຄວາມຮັບຜິດຊອບຂອງຜູ້ເປັນເຈົ້າຂອງສັດ ຫຼື ຜູ້ຄອບຄອງສັດ 
ເຈົ້າຂອງ ຫຼື ຜູ້ຄອບຄອງສັດເຊັ່ນ: ງົວ, ຄວາຍ, ໝ,ູ ແບ້...• ຕ້ອງຮັບຜິດຊອບຕໍ່ຄວາມເສຍຫາຍທີ່

ສັດຂອງຕົນກໍ່ຂຶ້ນ ຍ້ອນຄວາມຜິດຂອງເຈົ້າຂອງ ຫຼ ື ຜູ້ຄອບຄອງສັດ ຄວາມໝາຍ ສັດ ແມ່ນໝາຍເຖິງສັດ
ທີ່ມີເຈົ້າຂອງ ບໍ່ຈໍາແນກປະເພດຂອງສັດວ່າແມ່ນສັດນໍ້າ, ສັດບົກ, ສັດປີກ, ສັດນ້ອຍ ຫຼື ສັດໃຫຍ່ແຕ່ຢ່າງໃດ 
(ມາດຕາ 488 ຂອງປະມວນກົດໝາຍແພ່ງ ກໍານົດວ່າ: ເຈົ້າຂອງ ຫຼື ຜູ້ຄອບຄອງສັດ ຕ້ອງຮັບຜິດຊອບຕໍ່
ຄວາມເສຍຫາຍທີ່ສັດນັ້ນໄດ້ກໍ່ຂຶ້ນ ຍ້ອນຄວາມຜິດຂອງຜູ້ເປັນເຈົ້າຂອງ ຫຼື ຜູ້ຄອບຄອງສັດນັ້ນ, ເວັ້ນເສຍ
ແຕ່ ຜູ້ເປັນເຈົ້າຂອງ ຫຼື ຜູ້ຄອບຄອງສັດ ຫາກສາມາດພິສູດໄດ້ວ່າຕົນໄດ້ໃຊ້ຄວາມລະມັດລະວັງໃນການ
ປົກປັກຮັກສາສັດຕາມ ຊະນິດ, ປະເພດ, ນິໄສ ຫຼື ການປະ ພຶດຂອງສັດແລ້ວ ຫຼື ຍ້ອນຄວາມຜິດຂອງຜູ້
ຖືກເສຍຫາຍເອງ. ໃນກໍລະນີມີບຸກຄົນທີສາມເປັນຜູ້ກໍ່ກວນ ຫຼື ເຮັດໃຫ້ສັດສ້າງຄວາມເສຍຫາຍໃຫ້ບຸກຄົນ
ໃດໜຶ່ງ ຜູ້ເປັນເຈົ້າຂອງ ຫຼື ຜູ້ຄອບຄອງສັດ ຕ້ອງຮັບຜິດຊອບໃຊ້ແທນຄ່າເສຍຫາຍກ່ອນ ແລ້ວຈຶ່ງທວງເອົາ
ຄືນຈາກບຸກຄົນທີສາມນັ້ນ). ໃນທີ່ນີ້ ຈະຂໍຍົກຕົວຢ່າງບັນຫາກ່ຽວກັບຄວາຍໂດຍສະເພາະ ເຊັ່ນ: ເຈົ້າຂອງ
ຄວາຍຕ້ອງຮັບຜິດຊອບໃຊ້ແທນຄ່າເສຍຫາຍ ເມື່ອຄວາຍຂອງຕົນບຸກລຸກເຂົ້າໄປກິນຜົນລະປູກຂອງບຸກຄົນ
ອື່ນ ຫຼື ໄປຊົນຜູ້ໃດຜູ້ໜຶ່ງໄດ້ຮັບບາດເຈັບ ຍ້ອນເຈົ້າຂອງສັດບໍ່ໄດ້ຄຸ້ມຄອງຮັກສາຄວາຍຂອງຕົນເທົ່າທີ່ຄວນ 
ຫຼື ປ່ອຍປະລະເລີຍຄວາຍຂອງຕົນເອງ, ແຕ່ກົງກັນຂ້າມຫາກຄວາຍນັ້ນຖືກມັດໄວ້ເປັນຢ່າງດີແລ້ວ ພັດມີ
ຜູ້ໃດຜູ້ໜຶ່ງມາກວນເຮັດໃຫ້ຄວາຍນັ້ນຮ້າຍຈົນເຊືອກຂາດແລ້ວແລ່ນຊົນບຸກຄົນອື່ນຜູ້ກວນນັ້ນ ເຈົ້າຂອງ
ຄວາຍກໍຈະບໍ່ມີຄວາມຮັບຜິດຊອບແຕ່ຢ່າງໃດຍ້ອນເປັນຄວາມຜິດຂອງຜູ້ຖືກເສຍຫາຍເອງ. 

8. ຄວາມຮັບຜິດຊອບຕ່ໍຄວາມເສຍຫາຍທ່ີເກີດຂ້ຶນຈາກວັດຖຸສ່ິງຂອງ 
ໂດຍທົ່ວໄປແລ້ວ ຜູ້ເປັນເຈົ້າຂອງວັດຖຸສິ່ງຂອງໃດໜຶ່ງ ຄວນປົກປັກຮັກສາຄຸ້ມຄອງວັດຖຸ ສິ່ງຂອງ

ທີ່ເປັນຂອງຕົນໃຫ້ຢູ່ສະພາບດີບໍ່ໃຫ້ເປ່ເພ, ບໍ່ໃຫ້ເສຍຄຸນນະພາບ ແລະ ມ້ຽນໄວ້ຢູ່ບ່ອນປອດໄພ ເພື່ອບໍ່ໃຫ້
ຜູ້ອື່ນລັກລອບເອົາໄປ ແລະ ບໍ່ສ້າງຄວາມເສຍຫາຍໃຫ້ແກ່ບຸກຄົນອື່ນ. ດັ່ງນັ້ນ ຖ້າຫາກຜູ້ເປັນເຈົ້າຂອງບໍ່
ປົກປັກຮັກສາ ບໍ່ໄດ້ເອົາໃຈໃສ່ເບິ່ງແຍງວັດຖຸສິ່ງຂອງນັ້ນເທົ່າທີ່ຄວນ ໃນກໍລະນີທີ່ວັດຖຸສິ່ງຂອງນັ້ນ ກໍ່ຄວາມ
ເສຍຫາຍໃຫ້ແກ່ບຸກຄົນອື່ນ ຫຼື ຊັບສິນຂອງບຸກຄົນອື່ນຜູ້ເປັນເຈົ້າຂອງຕ້ອງຮັບຜິດຊອບໃຊ້ແທນຄ່າເສຍຫາຍ 
ທີ່ເກີດຂຶ້ນຈາກວັດຖຸສິ່ງຂອງດັ່ງກ່າວ (ມາດຕາ 489 ຂອງປະມວນກົດໝາຍແພ່ງ ກໍານົດວ່າ: ຄວາມເສຍຫາຍ
ທີ່ເກີດຂຶ້ນຈາກວັດຖຸສິ່ງຂອງໃດໜຶ່ງ ຍ້ອນຄວາມຜິດຂອງຜູ້ເປັນເຈົ້ົ້າຂອງ ຫຼື ຜູ້ຄອບຄອງນັ້ນ ຜູ້ກ່ຽວຕ້ອງ
ຮັບຜິດຊອບໃຊ້ແທນຄ່າເສຍຫາຍດັ່ງກ່າວ) ເຊັ່ນ: ກ ຈອດລົດໄວ້ ແລະ ໃສ່ເບກມືຕາມປົກກະຕິ ແຕ່ເນື່ອງ
ຈາກເບກມືດັ່ງກ່າວເຊື່ອມສະພາບ ຈຶ່ງເຮັດໃຫ້ລົດໄຫຼລົງຄ້ອຍ ໄປຕຳເອົາຄົນຍ່າງໄດ້ຮັບບາດເຈັບ ຕໍ່ກັບຄວາມ 

ຄໍາຖາມ 5 ສິດທວງ ການລະເມີດກົດໝາຍ ການຂໍຄ່າເສຍຫາຍທາງແພ່ງ: ເງິນຄ່າເສຍອົງຄະ



ເສຍຫາຍທີ່ເກີດຂຶ້ນ ກ ຜູ້ເປັນເຈົ້າຂອງລົດຕ້ອງ ຮັບ ຜິດ ຊອບ ໃຊ້ ແທນ ຄ່າ ເສຍຫາຍ ດັ່ງ ກ່າວ.
 

9. ຄວາມຮັບຜິດຊອບຕໍ່ຄວາມເສຍຫາຍຂອງເຈົ້າຂອງ ຫຼື ຜູ້ຄອບຄອງຕົ້ນ 
ໄມ້

ຕົ້ນໄມ້ທີ່ຢູ່ພາຍໃນຂອບເຂດຄວາມຄວາມຮັບຜິດຊອບ ຫຼື ຢູ່ໃນການຄອບຄອງ ຂອງເຈົ້າຂອງສວນ, 
ຜູ້ເຝົ້າສວນ ຕ້ອງໄດ້ຮັກສາຕັດຮານກ້ານກິ່ງໄມ້ ໃຫ້ມີຄວາມປອດໄພຢູ່ສະເໝີ, ບຸກຄົນໃດທີ່ເປັນຜູ້ເຊົ່າ ພື້ນທີ່
ໃດໜຶ່ງທີ່ມີຕົ້ນໄມ້ ແລະ ຜູ້ທີ່ຮັບຜິດຊອບຂົນສົ່ງຕົ້ນໄມ້ ທີ່ເປັນຕົ້ນໄມ້ໃຫຍ່ເພື່ອນໍາໄປປູກນັ້ນ ໃນເວລາທີ່ມີ
ຂົນສົ່ງ ຖ້າຫາກຕົ້ນໄມ້ເຫຼົ່ານັ້ນສ້າງຄວາມເສຍຫາຍໃຫ້ແກ່ບຸກຄົນອື່ນ ຕ້ອງຮັບຜິດຊອບຕໍ່ຄວາມເສຍຫາຍທີ່
ເກີດຂຶ້ນນັ້ນ (ມາດຕາ 490 ຂອງປະມວນກົດໝາຍແພ່ງ ກໍານົດວ່າ: ເຈົ້າຂອງ ຫຼື ຜູ້ຄອບຄອງ ຕົ້ນໄມ້ ຕ້ອງ
ຮັບຜິດຊອບໃຊ້ແທນຄ່າເສຍຫາຍທີ່ເກີດຂຶ້ນຈາກຕົ້ນໄມ້ຂອງຕົນ ເຊັ່ນ: ງ່າໄມ້ຫັກ, ໝາກໄມ້ລົ່ນ, ຕົ້ນໄມ້ລົ້ມ 
ແລະ ອື່ນໆ). ຕົວຢ່າງ: ກ ປູກຕົ້ນໝາກພ້າວມາໄດ້ຫຼາຍປີ ແລະ ຕົ້ນໝາກພ້າວກໍສູງໃຫຍ່ຢູ່ຂ້າງກຳແພງບ້ານ
ຂອງຕົນ ຜ່ານມາໄລຍະໜຶ່ງເກີດມີຟ້າລົມຝົນຕົກແຮງ ເຮັດໃຫ້ງ່າໄມ້ແຫ້ງ ແລະ ໝາກພ້າວແຫ້ງຕົກລົງຖືກ
ຄອກລົດເຮືອນຂອງ ຂ ທີ່ຢູ່ຕິດກັບເຮືອນຂອງ ກ ເຮັດໃຫ້ກະເບື້ອງແຕກຖືກລົດໃຫຍ່, ຄວາມເສຍຫາຍທີ່
ເກີດຂຶ້ນນີ ້ກ ຕ້ອງຮັບຜິດຊອບຈ່າຍຄ່າເສຍຫາຍໃຫ ້ຂ ພ້ອມທັງສ້ອມແປງຫຼັງຄາຄອກລົດ.

10. ຄວາມຮັບຜິດຊອບຕໍ່ຄວາມເສຍຫາຍຂອງເຈົ້າຂອງເຮືອນ ຫຼື ສິ່ງປຸກ
ສ້າງອື່ນ

ເຈົ້າຂອງເຮືອນ ຫຼື ເຈົ້າຂອງສິ່ງປຸກສ້າງ ບໍ່ວ່າຈະເປັນ: ຕຶກ, ອາຄານ, ສໍານັກງານ... ຕ້ອງໄດ້ບົວລະບັດ
ຮັກສາ ແຕ່ຖ້າຫາກປະປ່ອຍບໍ່ບົວລະບັດຮັກສາ ຖ້າຫາກສິ່ງຂອງເຫຼົ່ານັ້ນຫາກສ້າງຄວາມເສຍຫາຍແລ້ວ ເຈົ້າ 
ຂອງເຮືອນ ຫຼື ສິ່ງປຸກສ້າງນັ້ນຕ້ອງໄດ້ຮັບຜິດຊອບຕໍ່ຜົນເສຍຫາຍທີ່ເກີດມາຈາກການແຕກຫັກ, ເປ່ເພ ຫຼື 
ພັງລົງ ຂອງເຮືອນ ຫຼື ສິ່ງປຸກສ້າງນັ້ນ (ມາດຕາ 491 ຂອງປະມວນກົດໝາຍແພ່ງ ກໍານົດວ່າ: ເຈົ້າຂອງ ຫຼື ຜູ້
ຄຸ້ມຄອງ, ປົກປັກຮັກສາ ຫຼື ນຳໃຊ້ ເຮືອນ ຫຼື ສິ່ງປຸກສ້າງອື່ນ ຫາກປະປ່ອຍໃຫ້ເຮືອນ ຫຼື ສິ່ງປຸກສ້າງຂອງຕົນ 
ຫຼື ຢູ່ຄວາມຮັບຜິດຊອບຂອງຕົນນັ້ນ ພັງລົງ, ຊຸດລົງ ຍ້ອນຂາດການບົວລະບັດຮັກສາ ຊຶ່ງສ້າງຄວາມເສຍຫາຍ
ໃຫ້ແກ່ບຸກຄົນອື່ນ ຕ້ອງຮັບຜິດຊອບຕໍ່ຄວາມເສຍຫາຍທີ່ເກີດຂຶ້ນນັ້ນ) ເຊັ່ນ: ກ ປຸກເຮືອນ 2 ຊັ້ນມາໄດ້ 8 
ປີ ແລະ ກ ບໍ່ໄດ້ບົວລະບັດຮັກສາປ່ອຍໃຫ້ເຮືອນຊຸດໂຊມລົງ, ຜ່ານມາໄລຍະໜຶ່ງໄມ້ປ້ານລົມເຮືອນຂອງ ກ 
ໄດ້ຕົກລົງໃສ່ຫຼັງຄາເຮືອນຄົວຂອງ ຂ ທີ່ຢູ່ຕິດກັບເຮືອນ ກ ນັ້ນເຮັດໃຫ້ກະເບື້ອງເຮືອນຄົວແຕກເສຍຫາຍ ກ 
ຕ້ອງຮັບຜິດຊອບໃຊ້ແທນຄ່າເສຍຫາຍທີ່ເກີດຂຶ້ນ.

11. ຄວາມຮັບຜິດຊອບຕໍ່ຄວາມເສຍຫາຍຂອງຜູ້ຮັບເໝົາກໍ່ສ້າງ
 ຜູ້ຮັບເໝົາກໍ່ສ້າງແມ່ນສ້າງສິ່ງໃດໜຶ່ງຕາມຈຸດປະສົງ ຫຼື ຄວາມຕ້ອງການຂອງເຈົ້າຂອງໂຄງການ ຫຼື ຜູ້

ວ່າຈ້າງນັ້ນ ການກໍ່ສ້າງຜູ້ຮັບເໝົາຕ້ອງເອົາໃຈໃສ່ປົກປັກຮັກສາ ແລະ ນໍາໃຊ້ວັດສະດຸກໍ່ສ້າງໃຫ້ຖືກຕ້ອງຕາມ
ຫຼັກການ ແລະ ເຕັກນິກມາດຕະຖານ6, ພ້ອມທັງຄໍານຶງເຖິງຄວາມປອດໄພພາຍໃນຂອບເຂດ ຫຼື ບໍລິເວນ
6 ມາດຕາ 34 ກົດໝາຍວ່າດ້ວຍການກໍ່ສ້າງ ສະບັບປັບປຸງປີ 2009 ລະບຸວ່າ: ການປ້ອງກັນຄວາມປອດໄພ ໃນກໍລະນີທົ່ວໄປໃຫ້

ນໍາໃຊ້ມາດຕະການ ຕາມລະບຽບການຂອງຂະແໜງການທີ່ກ່ຽວຂ້ອງ ເປັນຕົ້ນມີປ້າຍເຕືອນ, ມີຮົ້ວສະໜາມກໍ່ສ້າງ, ມີ
ເຄື່ອງປ້ອງກັນແຮງງານເຊັ່ນ: ໝວກກັນກະທົບ, ເກີບ, ຖົງມື, ແວ່ນກັນແສງ.

 ໃນເວລາດໍາເນີນການກໍ່ສ້າງໂຄງການໃດໜຶ່ງ ຖ້າຫາກມີເຫດສຸດວິໄສເກີດຂຶ້ນເຊ່ັນ: ນໍ້າຖ້ວມ, ລົມພະຍຸ, ໄຟໄໝ້, ແຜ່ນ 
ດິນໄຫວ, ດິນຖະຫຼົ່ມ ຫຼື ໄພພິບັດອື່ນທ່ີກະທົບຕໍ່ການດໍາເນີນໂຄງການກໍ່ສ້າງນັ້ນຜູ້ຮັບເໝົາຕ້ອງມີມາດຕະການປ້ອງກັນ 
ແລະ ແກ້ໄຂຢ່າງທັນການດັ່ງນີ້: 

ຄໍາຖາມ 5 ສິດທວງ ການລະເມີດກົດໝາຍ ການຂໍຄ່າເສຍຫາຍທາງແພ່ງ: ເງິນຄ່າເສຍອົງຄະ



ຂອງການກໍ່ສ້າງນັ້ນ ຖ້າຫາກມີຄວາມເສຍຫາຍທີ່ເກີດຂຶ້ນຈາກຄວາມບົກພ່ອງຂອງຜູ້ຮັບເໝົາກໍ່ສ້າງ ນັ້ນ
ຕ້ອງຮັບຜິດຊອບຕໍ່ຄວາມເສຍຫາຍທີ່ເກີດຂຶ້ນ (ມາດຕາ 492 ຂອງປະມວນກົດໝາຍແພ່ງ ກໍານົດວ່າ: ຜູ ້
ຮັບເໝົາກໍ່ສ້າງ ຕ້ອງຮັບຜິດຊອບຕໍ່ຄວາມເສຍຫາຍທີ່ເກີດຂຶ້ນຈາກຄວາມບົກພ່ອງຂອງ ການກໍ່ສ້າງ ຫຼື ການ 
ຄຸ້ມຄອງປົກປັກຮັກສາຂອງຕົນ ເຊັ່ນ: ການຫັກພັງຂອງສິ່ງກໍ່ສ້າງ, ວັດສະດຸກໍ່ສ້າງບໍ່ໄດ້ມາດຕະຖານ, ບໍ່ຖືກ
ເຕັກນິກ, ການຂຸດຮ່ອງ, ການຂຸດຂຸມ, ການວາງສິ່ງກີດຂວາງ ໂດຍບໍ່ຮັບປະກັນຄວາມປອດໄພ) ຕົວຢ່າງ: 
ກ ຮັບເໝົາກໍ່ສ້າງຮ່ອງນ້ຳແຄມທາງ ແຕ່ການເຮັດຝາປົກຮ່ອງນໍ້າບໍ່ໄດ້ມາດຕະຖານຈຶ່ງເຮັດໃຫ ້ ຂ ຍ່າງໄປ 
ຕົກລົງຮ່ອງນ້ຳໄດ້ຮັບບາດເຈັບຂາຫັກ ກ ຜູ້ຮັບເໝົາກໍ່ສ້າງຕ້ອງໄດ້ຮັບຜິດຊອບປິ່ນປົວ ຂ. ໃນກໍລະນີທີ່ມີ
ຄວາມເສຍຫາຍຢ່າງຫຼວງຫຼາຍຕ່ໍຊັບສິນຂອງບຸກຄົນອ່ືນ ຜູ້ຮັບເໝົາກ່ໍສ້າງຈະໄດ້ຮັບຜິດຊອບທາງອາຍານໍາອີກ7.

12. ຄວາມຮັບຜິດຊອບຕ່ໍຄວາມເສຍຫາຍຂອງ ເຈ້ົາຂອງຜະລິດຕະພັນ ຫຼື  
ສິນຄ້າ

ເຈົ້າຂອງສິນຄ້າ ຫືຼ ຜະລິດຕະພັນ ໃດໜຶ່ງຄວນຄໍານຶງເຖິງການຜະລິດທ່ີຖືກຕ້ອງຕາມເຕັກນິກ ແລະ  
ຫຼັກການ, ນໍາໃຊ້ວັດຖຸປຸງແຕ່ງທີ່ມີຄຸນນະພາບ ແລະ ໄດ້ມາດຕະຖານ ຫຼື ມີການຮັບຮອງຕາມມາດຕະຖານ8 
ເພື່ອນໍາມາຜະລິດສິນຄ້າ ຫຼື ຜະລິດຕະພັນນັ້ນ ລວມໄປເຖິງການດໍາເນີນທຸລະກິດ ແລະ ການໂຄສະນາສິນຄ້າ 
ຫຼື ຜະລິດຕະພັນໃຫ້ຖືກຕ້ອງຕາມຄວາມເປັນຈິງ ບໍ່ຄວນໂຄສະນາເກີນຄວາມເປັນຈິງທີ່ສ້າງຄວາມເຂົ້າໃຈຜິດ  
ຫຼື ສ້າງຄວາມເສຍຫາຍໃຫ້ແກ່ຜູ້ບໍລິໂພກ ຫຼື ຊົມໃຊ້ສິນຄ້າ9 ຫຼື ຜະລິດຕະພັນນັ້ນ (ມາດຕາ 493 ຂອງ
ປະມວນກົດໝາຍແພ່ງ ກໍານົດວ່າ: ບຸກຄົນ, ນິຕິບຸກຄົນ ຫຼື ການຈັດຕັ້ງໃດໜຶ່ງ ທີ່ທຳການຜະລິດ, ດຳເນີນ
ທຸລະກິດ ຕ້ອງຮັບຜິດຊອບຕໍ່ ຄວາມເສຍຫາຍທີ່ເນື່ອງຈາກຜະລິດຕະພັນ ຫຼື ສິນຄ້າ ທີ່ບໍ່ໄດ້ມາດຕະຖານ ຊຶ່ງ
ສ້າງຄວາມເສຍຫາຍໃຫ້ແກ່ຜູ້ບໍລິໂພກ ຫຼື ຜູ້ຊົມໃຊ້) ເຊັ່ນ: ກ ຜະລິດຄີມທາຜິວໜັງ ມາຂາຍ, ຂ ໄດ້ຊື້ຄີມ
ດັ່ງກ່າວ ມາໃຊ້ ພາຍຫຼັງໃຊ້ໄດ້ 3 ວັນ ຂ ເປັນຕຸ່ມແພ້ຢ່າງແຮງ ເມື່ອ ຂ ໄດ້ໄປກວດ ແລະ ປິ່ນປົວຢູ່ໂຮງໝໍ ຈຶ່ງ
ຮູ້ວ່າ ແພ້ຄີມທາຜິວດັ່ງກ່າວ ຍ້ອນຄີມນັ້ນ ບໍ່ໄດ້ມາດຕະຖານ ທີ່ກຳນົດໂດຍກົມອາຫານ ແລະ ຢາ ແລະ ຕ້ອງ
ເສຍຄ່າປິ່ນປົວ ຂ, ກ ຜູ້ຜະລິດສິນຄ້າຕ້ອງໄດ້ຮັບຜິດຊອບໃຊ້ຈ່າຍຄ່າປິ່ນປົວໃຫ້ ຂ. 

1. ສັນຍານເຕືອນໄພສະໜາມກໍ່ສ້າງ;
2. ຢຸດເຊົາການກໍ່ສ້າງຊົ່ວຄາວ ແລ້ວນໍາໃຊ້ມາດຕະການແກ້ໄຂທີ່ເໝາະສົມໃຫ້ທັນເວລາ ເພື່ອຮັບປະກັນຄວາມປອດໄພໃຫ້ແກ່

ຜູ້ອອກແຮງງານ ແລະ ປົກປັກຮັກສາຊັບສິນຂອງໂຄງການກໍ່ສ້າງ;
3. ລາຍງານເຫດການໃຫ້ເຈົ້າຂອງໂຄງການ, ເຈົ້າໜ້າທີ່ກ່ຽວຂ້ອງ, ອົງການປົກຄອງທ້ອງຖິ່ນຢ່າງຮີບດ່ວນ ເພື່ອມີມາດຕະການ

ແກ້ໄຂຢ່າງທັນການ.
ມາດຕາ 42 ກົດໝາຍວ່າດ້ວຍການກໍ່ສ້າງ ສະບັບປັບປຸງປີ 2009 ລະບຸວ່າ: ບຸກຄົນ ຫຼື ການຈັດຕັ້ງ ທີ່ເປັນເຈົ້າຂອງ ຫຼື ຜູ້ຄອບຄອງ

ສິ່ງກໍ່ສ້າງ ຕ້ອງຄຸ້ມຄອງ, ປົກປັກຮັກສາ, ບູລະນະ, ສ້ອມແປງສິ່ງກໍ່ສ້າງຂອງຕົນໃຫ້ມີຄວາມທົນທານ, ປອດໄພ, ສະອາດ, 
ສວຍງາມ ແລະ ນໍາໃຊ້ຢ່າງຍາວນານ.

7 ມາດຕາ 177 ປະມວນກົດໝາຍອາຍາ ທີ່ລະບຸວ່າ: ບຸກຄົນໃດຫາກລະເມີດລະບຽບການກໍ່ສ້າງ, ສ້ອມແປງ, ການຕໍ່ເຕີມ, ການທັບ
ມ້າງ, ການຂົນສົ່ງ, ການນໍາໃຊ້ ແລະ ການທົດລອງວັດຖຸກໍ່ສ້າງ, ການນໍາໃຊ້ກົນຈັກ ຫຼື ວັດສະດຸກໍ່ສ້າງ ແລະ ການຄວບຄຸມ
ການກໍ່ສ້າງຊຶ່ງເຮັດໃຫ້ບຸກຄົນອື່ນໄດ້ຮັບບາດເຈັບ ຫຼື ສ້າງຄວາມເສຍຫາຍຢ່າງຫຼວງຫຼາຍແກ່ຊັບສິນຂອງບຸກຄົນອື່ນ ຈະຖືກ
ລົງໂທດຕັດອິດສະລະພາບແຕ່ ສາມເດືອນ ຫາ ໜຶ່ງປີ ແລະ ຈະຖືກປັບໃໝແຕ່ 1.000.000 ກີບ ຫາ 10.000.000 
ກີບ...

8 ມາດຕາ 5 ຂໍ້ 5 ກົດໝາຍວ່າດ້ວຍມາດຕະຖານລາວ ສະບັບປັບປຸງ ປີ 2014 ລະບຸວ່າ: ຫຼັກການພື້ນຖານກ່ຽວກັບວຽກງານ
ມາດຕະຖານ ຂ້ໍ 5. ຮັບປະກັນໃຫ້ຜູ້ຜະລິດ, ຜູ້ຈໍາໜ່າຍ, ຜູ້ຂາຍ ແລະ ຜູ້ບໍລິການດໍາເນີນບົນພ້ືນຖານມາດຕະຖານທ່ີກໍານົດໄວ້.

9 ມາດຕາ 2 ກົດໝາຍວ່າດ້ວຍການປົກປ້ອງຜູ້ຊົມໃຊ້ ປີ 2010 

13. ຄວາມຮັບຜິດຊອບຕໍ່ຄວາມເສຍຫາຍຂອງເຈົ້າຂອງ ຫຼື ຜູ້ຄອບຄອງ 
ວັດຖຸອັນຕະລາຍ

 ໂດຍທົ່ວໄປແລ້ວວັດຖຸທີ່ເປັນອັນຕະລາຍ ບໍ່ວ່າຈະເປັນ ອາວຸດ, ລະເບີດ, ວັດຖຸໄວໄຟ, ສານພິດ, 
ສານກໍາມັນຕະພາບລັງສີ, ສານເຄມີ...ລ້ວນແລ້ວແຕ່ຕ້ອງມີການປົກປັກຮັກສາ, ຄຸ້ມຄອງ ແລະ ປົກປັກຮັກສາ
ດ້ວຍຄວາມເອົາໃຈໃສ່ເປັນພິເສດ ນອກຈາກການປົກປັກຮັກສາແລ້ວ ການບັນຈຸ ຫຼື ການຂົນສົ່ງກໍຕ້ອງໄດ້ໃຊ້
ຄວາມລະມັດລະວັງເປັນພິເສດເພື່ອບໍ່ໃຫ້ເກີດອັນຕະລາຍ ຫຼື ເກີດຄວາມເສຍຫາຍຕໍ່ບຸກຄົນອື່ນ ກໍລະນີທີ່ມີ
ຄວາມເສຍຫາຍເກີດຂຶ້ນເຈົ້າຂອງ ຫຼື ຜູ້ຄອບຄອງວັດຖຸອັນຕະລາຍນັ້ນຕ້ອງຮັບຜິດຊອບຕໍ່ຄວາມເສຍຫາຍທີ່
ເກີດຂຶ້ນ ແຕ່ກໍມີຂໍ້ຍົກເວັ້ນຄວາມເສຍຫາຍທີ່ເກີດຂຶ້ນນັ້ນແມ່ນບໍ່ໄດ້ເກີດມາຈາກຄວາມຜິດຂອງຜູ້ຄອບຄອງ 
ຫຼື ເຈົ້າຂອງວັດຖຸອັນຕະລາຍນັ້ນກໍຈະບໍ່ໄດ້ຮັບຜິດຊອບຕໍ່ຄວາມເສຍຫາຍທີ່ເກີດຂຶ້ນນັ້ນ ເຊັ່ນວ່າ: ກ ມີ
ອາການມືນເມົາຢາເສບຕິດແລ້ວປີນເສົາໄຟຟ້າແຮງສູງ ທີ່ມີສິ່ງກີດຂວາງ ແລະ ປ້າຍເຕືອນແລ້ວ ແຕ່ເກີດອຸບ
ປະຕິເຫດ ໄຟຟ້າຊ໋ອດ ພາໃຫ ້ ກ ໄດ້ຮັບບາດເຈັບສາຫັດ ກໍລະນີນີ້ ບໍ່ແມ່ນຄວາມຮັບຜິດຊອບຂອງບໍລິສັດ
ໄຟຟ້າທີ່ກ່ຽວຂ້ອງ ເນື່ອງຈາກວ່າ ໄດ້ມີການຫ້າມ ການປ້ອງກັນໂດຍການລ້ອມຮົ້ວລວມທັງໄດ້ຂຽນປ້າຍຫ້າມ 
ແລະ ເຕືອນອັນຕະລາຍຄັກແນ່ ຊຶ່ງຄວາມເສຍຫາຍດັ່ງກ່າວນັ້ນແມ່ນບໍ່ໄດ້ເກີດມາຈາກຄວາມຜິດພາດຂອງ
ບໍລິສັດ. (ມາດຕາ 494 ຂອງປະມວນກົດໝາຍແພ່ງ ກໍານົດວ່າ:ເຈົ້າຂອງ ຫຼື ຜູ້ຄອບຄອງວັດຖຸອັນຕະລາຍ 
ເຊັ່ນ: ພາຫະນະທ່ີແລ່ນດ້ວຍເຄື່ອງຈັກ, ລະບົບສາຍສົ່ງກະແສໄຟຟ້າ, ໂຮງງານຜະລິດທາງດ້ານອຸດສາຫະກຳ, 
ອາວຸດ, ລະເບີດ, ວັດຖຸໄວໄຟ, ສານພິດ, ສານກໍາມັນຕະພາບລັງສີ, ສານເຄມີ ຫຼື ວັດຖຸອັນຕະລາຍອື່ນ ຕ້ອງ
ຮັບຜິດຊອບຕໍ່ຄວາມເສຍຫາຍທີ່ເກີດຂຶ້ນ, ເວັ້ນເສຍແຕ່ ຄວາມເສຍຫາຍນັ້ນ ຫາກບໍ່ໄດ້ເກີດຈາກຄວາມຜິດ
ຂອງຕົນ). ໃນກໍລະນີທີ່ມີຄວາມເສຍຫາຍຢ່າງຫຼວງຫຼາຍຕໍ່ຊັບສິນຂອງບຸກຄົນອື່ນ ເຈົ້າຂອງ ຫຼື ຜູ້ຄອບຄອງ
ຈະໄດ້ຮັບຜິດຊອບທາງອາຍານໍາອີກ10.

14. ຄວາມຮັບຜິດຊອບຕ່ໍຄວາມເສຍຫາຍຂອງຜູ້ທີ່ກໍ່ໃຫ້ເກີດມົນລະພິດຕໍ່
ສິ່ງແວດລ້ອມ

ບັນຫາສິ່ງແວດລ້ອມແມ່ນເປັນບັນຫາໜຶ່ງທີ່ທຸກປະເທດໃຫ້ຄວາມສໍາຄັນ ສປປ ລາວ ກໍເຊັ່ນກັນທີ່
ໃຫ້ຄວາມສໍາຄັນກັບບັນຫາສິ່ງແວດລ້ອມເປັນຕົ້ນແມ່ນ: ແມ່ນໍ້າ, ຊັບພະຍາກອນນໍ້າ11, ພື້ນດິນ, ອາກາດ, 
ປ່າໄມ້... ການປົກປັກຮັກສາສິ່ງແວດລ້ອມແມ່ນເປັນໜ້າທີ່ທຸກຄົນບໍ່ວ່າຈະເປັນ ບຸກຄົນ, ນິຕິບຸກຄົນ ຫຼື 
ອົງການຈັດຕັ້ງທີ່ເປັນທັງພາກລັດ ຫຼື ເອກະຊົນ ຫຼື ການຈັດຕັ້ງສານກົນ ທີ່ຢູ່ພາຍໃນ ສປປ ລາວ ຖ້າຫາກ
ມີການກະທໍາໃດໜຶ່ງທີ່ເປັນການກໍ່ໃຫ້ເກີດມົນລະພິດ ແລະ ສ້າງຄວາມເສຍຫາຍຕໍ່ສິ່ງແວດລ້ອມນັ້ນ ຜູ້ທີ່
ລະເມີດ ແລະ ກໍ່ຄວາມເສຍຫາຍນ້ັນຕ້ອງມີຄວາມຮັບຜິດຊອບຕໍ່ຄວາມເສຍຫາຍທີ່ເກີດຂຶ້ນນັ້ນ ກໍລະນີທີ່ມີ
ຄວາມເສຍຫາຍ ຫຼື ມີຜົນກະທົບທ່ີຮ້າຍແຮງແມ່ນຍັງມີຄວາມຮັບຜິດຊອບຕາມປະມວນກົດໝາຍອາຍາອີກ
10 ມາດຕາ 179 ປະມວນກົດໝາຍອາຍາ

11 ມາດຕາ 33 ກົດໝາຍວ່າດ້ວຍນໍ້າ ແລະ ຊັບພະຍາກອນນໍ້າ ປີ 2017 ລະບຸວ່າ: ມົນລະພິດທາງນໍ້າແມ່ນ ມົນລະພິດທີ່ເກີດຈາກການ
ປົນເປື້ອງຂອງສິ່ງເປັນພິດໃນນໍ້າເກີນມາດຕະຖານສິ່ງແວດລ້ອມແຫ່ງຊາດ ທີ່ເກີດຂຶ້ນໂດຍທໍາມະຊາດ ຫຼື ຈາກການກະທໍາ
ຂອງມະນຸດ ແລະ ສົ່ງຜົນກະທົບຕໍ່ແມ່ນໍ້າ, ລໍາເຊ, ຫ້ວຍຮ່ອງ, ໜອງ, ບຶງ, ນໍ້າໃຕ້ດິນ, ສຸຂະພາບຂອງຄົນ, ສັດ, ພືດ, 
ສິ່ງມີຊີວິດອື່ນ ແລະ ລະບົບນິເວດ.

ບຸກຄົນ, ນິຕິບຸກຄົນ ຫຼື ການຈັດຕັ້ງ ທີ່ໄດ້ສ້າງມົນລະພິດທາງນໍ້າ ຕ້ອງຮັບຜິດຊອບຕໍ່ຄວາມເສຍຫາຍທີ່ເກີດຂຶ້ນ 
ແລະ ຟື້ນແຫຼ່ງນໍ້າທີ່ໄດ້ຮັບຜົນກະທົບສູ່ສະພາບເດີມ ຫຼື ດີກວ່າເກົ່າ. ນອກຈາກນີ້ຜູ້ກ່ໍຄວາມເສຍຫາຍຍັງຖືກດໍາເນີນຄະດີ
ຕາມກົດໝາຍ

ດ້ວຍ12 (ມາດຕາ 495 ຂອງປະມວນກົດໝາຍແພ່ງ ກໍານົດວ່າ: ບຸກຄົນ, ນິຕິບຸກຄົນ ຫຼື ການຈັດຕັ້ງ ທີ່ໄດ້ກໍ່
ມົນລະພິດ ແລະ ສ້າງຄວາມເສຍຫາຍຕໍ່ສິ່ງແວດລ້ອມ, ບຸກຄົນ, ນິຕິບຸກຄົນ ຫຼື ການຈັດຕັ້ງນັ້ນ ຕ້ອງຢຸດເຊົາ
ການກະທໍາຂອງຕົນໂດຍທັນທີ ແລະ ຮັບຜິດຊອບຕໍ່ຄວາມເສຍຫາຍທີ່ຕົນໄດ້ກໍ່ຂຶ້ນ).

II. ອະທິບາຍຄຳຖາມ-ຕອບ ຂໍ້ທີ 5 
1. ຕອບຄໍາຖາມຂໍ້ທີ 1 

5. {ກົດໝາຍວ່າດ້ວຍສິດທວງ: ການລະເມີດກົດໝາຍ 
(ການຂໍຄ່າເສຍຫາຍທາງແພ່ງ: ເງິນຄ່າເສຍອົງຄະ)}. 

ກ ດື່ມເຫຼົ້າເມົາແລ້ວຂັບຂີ່ລົດຕຳ ຂ, ຂ ບາດເຈັບສາຫັດ ເຂົ້ານອນປິ່ນປົວຢູ່ທີ່ໂຮງໝໍເປັນເວລາເຄິ່ງ
ປີ (6 ເດືອນ) ແຕ່ມີຜົນຕາມມາຄືເຮັດໃຫ້ ຂ ເປັນອຳມະພຶກຂ້າງໜຶ່ງ ເໜັງຕີງບໍ່ໄດ້ ຕ້ອງລາອອກການ. 

(1) ໃນກໍລະນີ ຂ ຮຽກຮ້ອງຄ່າເສຍຫາຍຕໍ່ ກ, ຕ້ອງອີງໃສ່ຫຼັກຖານ ແລະ ພິສູດໄດ້ຄືແນວໃດ? 

ຕອບ: ຂ ຈະຮຽກຮ້ອງຄ່າເສຍຫາຍເປັນຕົ້ນ ຄ່າປິ່ນປົວ, ຄ່າປ່ວຍການ, ຄ່າປົວແປງຈິດໃຈ (ມາດຕາ 
480 ຂອງປະມວນກົດໝາຍແພ່ງ) ຈາກ ກ ໄດ້ນັ້ນ ຕ້ອງອີງໃສ່ຫຼັກຖານ ແລະ ການພິສູດຫຼັກຖານຄື: 

1) ແຜນວາດຂອງເຈົ້າໜ້າທີ່ຕຳຫຼວດຈະລາຈອນທີ່ໄດ້ສະຫຼຸບ ແລະ ການຊັນນະສູດສະຖານທີ່ເກີດ
ເຫດຂອງເຈົ້າໜ້າທີ່ຕຳຫຼວດທີ່ຢັ້ງຢືນວ່າ ກ ເປັນຜູ້ທີ່ລະເມີດກົດຈະລາຈອນ ທີ່ພາໃຫ້ເກີດອຸບປະຕິເຫດ ແລະ
ການຢັ້ງຢືນຈາກພະຍານຜູ້ທີ່ເຫັນເຫດການ. ສຳລັບການດຳເນີນຄະດີອຸບປະຕິເຫດຢູ່ ສປປ ລາວ ເຈົ້າໜ້າທີ່
ຕຳຫຼວດຈະລາຈອນ ມີບົດບາດສຳຄັນ ເພາະວ່າເຈົ້າໜ້າທີ່ຕໍາຫຼວດແມ່ນເປັນຜູ້ທີ່ລົງເກັບກຳຂໍ້ມູນຫຼັກຖານ 
ໃນເບື້ອງຕົ້ນຂອງເວລາເກີດເຫດ ພ້ອມທັງແຕ້ມແຜນວາດ ແລະ ຊັນນະສູດສະຖານທີ່ເກີດເຫດ ໂດຍມີ
ພະຍານເຂົ້າຮ່ວມນຳ. ຈາກນັ້ນ, ເຈົ້າໜ້າທີ່ຈະລາຈອນ ຈະສອບສວນເອົາຄຳໃຫ້ການນຳບຸກຄົນທີ່ກ່ຽວຂ້ອງ 
12 ມາດຕາ 345-349 ປະມວນກົດໝາຍອາຍາ 

ແລ້ວຈຶ່ງສະຫຼຸບຄະດີ ພ້ອມທັງລົງຄຳເຫັນວ່າ ແມ່ນບຸກຄົນໃດເປັນຜູ້ລະເມີດກົດຈະລາຈອນທີ່ພາໃຫ້ເກີດອຸບ
ປະຕິເຫດ ແລ້ວກໍສົ່ງສຳນວນຄະດີໃຫ້ອົງການໄອຍະການປະຊາຊົນ. 

ອົງການໄອຍະການປະຊາຊົນ ຈະກວດກາສຳນວນຄະດີການເກັບກຳຂໍ້ມູນຫຼັກຖານ ແລະ ສະຫຼຸບ
ຄະດີດັ່ງກ່າວວ່າ ຖືກຕ້ອງຕາມຂັ້ນຕອນຂອງກົດໝາຍ ຫຼື ບໍ່. ການທີ່ເຈົ້າໜ້າທີ່ຈະລາຈອນລົງຄຳເຫັນວ່າ 
ກ ລະເມີດກົດຈະລາຈອນ ທີ່ພາໃຫ້ເກີດອຸບປະຕິເຫດນັ້ນແມ່ນຖືກຕ້ອງກັບຂໍ້ມູນ, ຫຼັກຖານຕົວຈິງ ແລະ 
ກົດໝາຍແລ້ວບໍ່, ກ ມີສິດສະເໜີຫຼັກຖານທຸກຢ່າງຕໍ່ອົງການໄອຍະການປະຊາຊົນ ເພື່ອເປັນການຢັ້ງຢືນວ່າ 
ຕົນບໍ່ໄດ້ມີຄວາມຜິດ, ນອກຈາກນີ້ ອົງການໄອຍະການປະຊາຊົນ ກໍຕ້ອງກວດກາຄືນກ່ຽວກັບ ຂ ວ່າ ຜູ້ກ່ຽວ
ສັນຈອນຕາມທ້ອງຖະໜົນຖືກຕ້ອງຕາມລະບຽບການສັນຈອນ ຫຼື ບໍ່. ຕໍ່ຂໍ້ມູນຫຼັກຖານກ່ຽວກັບການຢັ້ງຢືນ
ວ່າ ແມ່ນ ຂ ຫຼື ກ ມີຄວາມຜິດໃນຄະດີດັ່ງກ່າວນີ້, ໂດຍພື້ນຖານແລ້ວຈະແມ່ນເຈົ້າໜ້າທີ່ຕຳຫຼວດຈະລາຈອນ 
ແລະ ອົງການໄອຍະການປະຊາຊົນ ເປັນຜູ້ປະກອບຫຼັກຖານໃຫ້ສານປະຊາຊົນ, ສ່ວນ ຂ ແລະ ກ ມີສິດ 
ແລະ ພັນທະກວດກາເບິ່ງຂໍ້ມູນຫຼັກຖານ, ເອກະສານ, ໃຫ້ຂໍ້ມູນ ແລະ ສະເໜີຂໍ້ມູນທີ່ເປັນປະໂຫຍດໃນການ
ດຳເນີນຄະດີ ຕໍ່ເຈົ້າໜ້າທີ່ຕຳຫຼວດຈະລາຈອນ ແລະ ອົງການໄອຍະການປະຊາຊົນ. 

 

2) ຂ ມີພັນທະປະກອບຂໍ້ມູນຫຼັກຖານ ແລະ ເອກະສານທຸກຢ່າງເພື່ອຢັ້ງຢືນເຫດການ ເຊິ່ງເປັນ
ພື້ນຖານໃຫ້ແກ່ຄຳຮ້ອງຟ້ອງຂອງຕົນ13 ເປັນຕົ້ນ ແມ່ນຂໍ້ມູນຫຼັກຖານ ແລະ ເອກະສານກ່ຽວກັບການຮຽກ
ຮ້ອງຄ່າເສຍຫາຍ ແລະ ຄ່າປ່ວຍການໃນຖານະເປັນໂຈດທາງແພ່ງ ເຊັ່ນ: ປະກອບເອກະສານກ່ຽວກັບ
ຄ່າໃຊ້ຈ່າຍໃນການປິ່ນປົວ ທີ່ມີການຢັ້ງຢືນຈາກໂຮງໝໍທີ່ ຂ ເຂົ້າປິ່ນປົວ, ເອກະສານຢັ້ງຢືນກ່ຽວກັບລາຍຮັບ
ຂອງ ຂ, ຄ່າປ່ວຍການ, ຄ່າທຳອູ່ສູ່ຂວັນ ແລະ ບົດບັນທຶກໄກ່ເກ່ຍລະຫວ່າງ ຂ ແລະ ກ ທີ່ຢັ້ງຢືນວ່າ ທັງສອງ
ບໍ່ສາມາດຕົກລົງກັນໄດ້ກ່ຽວກັບການໃຊ້ແທນຄ່າເສຍຫາຍດັ່ງກ່າວ. 

ສ່ວນ ກ ກໍມີພັນທະສະເໜີຫຼັກຖານທຸກຢ່າງເພື່ອຢັ້ງຢືນເຫດການ ເຊິ່ງເປັນພື້ນຖານໃຫ້ແກ່ຄຳແກ້ຟ້ອງ
ຂອງຕົນໃນຖານະເປັນຜູ້ຖືກຫາ ຫຼື ຈຳເລີຍ ເປັນຕົ້ນແມ່ນຂໍ້ມູນຫຼັກຖານ ແລະ ເອກະສານທີ່ຢັ້ງຢືນວ່າ ຕົນເອງ
ບໍ່ໄດ້ເປັນຜູ້ລະເມີດກົດຈະລະຈອນພາໃຫ້ເກີດອຸບປະຕິເຫດ ຫຼື ຫຼັກຖານອື່ນທີ່ບົ່ງບອກວ່າຄ່າເສຍຫາຍ ຂ 
ຮຽກຮ້ອງນັ້ນແມ່ນບໍ່ຖືກຕ້ອງຕາມຄວາມເປັນຈິງ.

13 ມາດຕາ 72 ກົດໝາຍວ່າດ້ວຍການດຳເນີນຄະດີແພ່ງ ສະບັບປັບປຸງ ປີ 2012

ຂໍ້ມູນຫຼັກຖານ ແລະເອກະສານທຸກຢ່າງ ເພື່ອຢັ້ງຢືນເຫດການທີ່ ຂ ແລະ ກ ປະກອບມານັ້ນ ແມ່ນ
ຕ້ອງສະເໜີຜ່ານອົງການໄອຍະການປະຊາຊົນ ກ່ອນຈະຖືກສົ່ງໄປຫາສານປະຊາຊົນ.

3) ອົງການໄອຍະການປະຊາຊົນ ຈະກວດກາເບ່ິງຄວາມເປັນອັນຕະລາຍ ແລະ ຜົນເສຍຫາຍ ວ່າຜູ້ກ່ໍຄວາມ 
ເສຍຫາຍແມ່ນມີຄວາມຜິດທາງອາຍາ ຫຼື ບໍ່. ຖ້າຜູ້ກໍ່ຄວາມເສຍຫາຍນັ້ນ ຫາກບໍ່ໄດ້ສ້າງຄວາມເສຍຫາຍໃຫ້
ຜູ້ອື່ນ ຫຼື ບໍ່ຄົບອົງປະກອບຂອງການກະທໍາຜິດຕາມທີ່ປະມວນກົດໝາຍອາຍາໄດ້ກໍານົດໄວ້ ກໍຖືວ່າຜູ້ກໍ່ຄວາມ
ເສຍຫາຍ ບໍ່ມີຄວາມຜິດທາງອາຍາ. ອົງການໄອຍະການປະຊາຊົນ ຈະຊັດມ້ຽນຄະດີດັ່ງກ່າວໄວ1້4 ຕໍ່ການ
ຊັດມ້ຽນດັ່ງກ່າວແລ້ວຖ້າຫາກຄູ່ຄວາມຍັງບໍ່ພໍໃຈກໍມີສິດຮ້ອງຟ້ອງຕໍ່ສານແພ່ງທີ່ມີສິດອຳນາດ. ຖ້າຜູ້ກໍ່ຄວາມ 
ເສຍຫາຍນັ້ນ ເຮັດໃຫ້ຜູ້ອື່ນໄດ້ຮັບຜົນເສຍຫາຍ ທາງດ້ານວັດຖຸ, ຊີວິດ ຫຼື ສຸຂະພາບ ແລະ ມີອົງປະກອບ
ການກະທໍາຜິດທີ່ກໍານົດໄວ້ໃນປະມວນກົດໝາຍອາຍາ ຄົບສີ່ອົງປະກອບແລ້ວ ຜູ້ກໍ່ຄວາມເສຍຫາຍກໍຈະຖືກ
ດຳເນີນຄະດີອາຍາ ແລະ ຖືກຫົວໜ້າອົງການໄອຍະການປະຊາຊົນ ສັ່ງຟ້ອງຜູ້ກໍ່ຄວາມເສຍຫາຍນັ້ນຕໍ່ສານ15 
ໃນຂໍ້ກ່າວຫາລະເມີດກົດຈະລາຈອນ ທີ່ພາໃຫ້ເກີດອຸບປະຕິເຫດ16 ແລະ ກ່ຽວກັບຄ່າເສຍຫາຍທາງແພ່ງຂອງ 
ຂ ນັ້ນ ກໍຈະຖືກສະເໜີພິຈາລະນາຢູ່ສານອາຍາໄປພ້ອມກັນກັບຄະດີອາຍານີ້ເລີຍ.

ສະນັ້ນ, ໃນກໍລະນີ ຂ ແລະ ກ ດັ່ງ ກ່າວນີ້ ສານ ຈະພິຈາລະນາສອງບັນຫາ ຄື: ກ່ຽວກັບຄວາມຜິດ
ທາງອາຍາຂອງ ກ ແລະ ການຮຽກຮ້ອງຂອງ ຂ ກ່ຽວກັບຄ່າເສຍຫາຍທາງແພ່ງ (ປິ່ນປົວ), ຄ່າປ່ວຍການ ແລະ 
ຄ່າທຳອູ່ສູ່ຂວັນຈາກ ກ. 

ຕໍ່ບັນຫາການພິຈາລະນາຄວາມຜິດທາງອາຍາຂອງ ກ ນັ້ນ ແມ່ນມີຄວາມສຳຄັນຫຼາຍ, ສະນັ້ນ ສານ
ຕ້ອງໄດ້ທໍາການໄຕ່ສວນ, ພິຈາລະນາຄະດີໃຫ້ຮອບດ້ານ ແລະ ພາວະວິໄສ ກົງໄປກົງມາ ໝາຍຄວາມວ່າ 
ພິຈາລະນາໃຫ້ຄວາມເປັນທຳແກ່ທັງສອງຝ່າຍ ເພາະວ່າ ຖ້າ ຫາກສານໄດ້ພິຈາລະນາໃຫ້ ກ ພົ້ນຈາກຂໍ້ກ່າວຫາ
ທາງອາຍາ, ກ ຈະບໍ່ໄດ້ຮັບຜິດຊອບຄ່າເສຍຫາຍທາງແພ່ງທີ່ເກີດຂຶ້ນຕາມທີ່ ຂ ຮຽກຮ້ອງຈາກ ກ, ຍົກເວັ້ນ 
ກ ມີຄວາມພໍໃຈ ຫຼື ສະໝັກໃຈຊ່ວຍເຫຼືອຕໍ່ຄ່າເສຍຫາຍທີ່ມີນັ້ນ ຂ ຕາມຄວາມສາມາດ ແລະ ດ້ວຍຄວາມມີ
ນໍ້າໃຈມະນຸດສະທຳຂອງ ກ. 

ສະຫຼຸບ: ການຮຽກຮ້ອງຄ່າທຳຂວັນ ຫຼື ຄ່າເສຍຫາຍທາງແພ່ງຂອງ ຂ ຈາກ ກ ຕ້ອງອີງໃສ່ຫຼັກຖານ 
ແລະ ການພິສູດ ຄື: ການເກັບກຳຂໍ້ມູນຫຼັກຖານ, ການແຕ້ມແຜນວາດ ແລະ ການຊັນນະສູດສະຖານທີ່
ເກີດເຫດ ຂອງເຈົ້າໜ້າທີ່ຕຳຫຼວດຈະລາຈອນ; ການກວດກາ, ຕີລາຄາຂໍ້ມູນຫຼັກຖານ ແລະ ການສັ່ງຟ້ອງ ກ 
ຂຶ້ນສານອາຍາ ໃນສະຖານການລະເມີດກົດຈະລາຈອນ ທີ່ພາໃຫ້ເກີດອຸບປະຕິເຫດ ໂດຍຫົວໜ້າອົງການ
ໄອຍະການປະຊາຊົນ ແລະ ສານທ່ີມີສິດອຳນາດ ໄດ້ຕັດສີນວ່າ ກ ເປັນຜູ້ກະທຳຜິດຕາມ ຄຳສັ່ງຟ້ອງຂອງ 

14 ມາດຕາ 74 ກົດໝາຍວ່າດ້ວຍ ການດຳເນີນຄະດີອາຍາ 

15 ມາດຕາ 44 ແລະ ມາດຕາ 45 ກົດໝາຍວ່າດ້ວຍ ອົງການໄອຍະການປະຊາຊົນ, 

16 ມາດຕາ 145 ປະມວນກົດໝາຍອາຍາ ການລະເມີດກົດຈາລະຈອນທີ່ພາໃຫ້ເກີດອຸບປະຕິເຫດ ລະບຸວ່າ: ບຸກຄົນໃດຫາກໄດ້
ລະເມີດກົດຈະລາຈອນ ແລ້ວພາໃຫ້ເກີດອຸບປະຕິເຫດ ແລະ ເຮັດໃຫ້ຜູ້ອື່ນໄດ້ຮັບບາດເຈັບ ຈະຖືກປັບໃໝແຕ່ 1.000.000 
ກີບ ຫາ 5.000.000 ກີບ.

ໃນກໍລະນີທີ່ການກະທໍາຜິດຫາກພາໃຫ້ມີຄົນບາດເຈັບສາຫັດ, ເຈັບຫຼາຍຄົນ, ເສຍອົງຄະ ຫຼື ພິການ ຈະຖືກ
ລົງໂທດຕັດອິດສະລະພາບແຕ່ ຫົກເດືອນ ຫາ ສາມປີ ແລະ ຈະຖືກປັບໃໝແຕ່ 4.000.000 ກີບ ຫາ 15.000.000 ກີບ.

ໃນກໍລະນີທີ່ກະທໍາຜິດຫາກພາໃຫ້ມີຄົນເສຍຊີວິດ ຈະຖືກລົງໂທດຕັດອິດສະລະພາບ ແຕ່ ສອງປີ ຫາ ຫ້າປີ ແລະ 
ຈະຖືກປັບໃໝ 5.000.000 ກີບ ຫາ 20.000.000 ກີບ.

ໃນກໍລະນີການກະທໍາຜິດ ຫາກພາໃຫ້ມີຜູ້ເສຍຊີວິດແຕ່ ສອງຄົນຂຶ້ນໄປຈະຖືກລົງໂທດຕັດອິດສະລະພາບແຕ່ຫ້າປີ 
ຫາ ສິບປີ ແລະ ຈະຖືກປັບໃໝແຕ່ 5.000.000 ກີບ ຫາ 50.000.000 ກີບ.

ຫົວໜ້າອົງການໄອຍະການປະຊາຊົນ ນັ້ນແທ້, ສ່ວນ ຂ ຕ້ອງໄດ້ປະກອບຂໍ້ມູນຫຼັກຖານກ່ຽວກັບການຮ້ອງຂໍ
ຄ່າເສຍຫາຍທາງແພ່ງ ເຊັ່ນ: ເອກະສານກ່ຽວກັບຄ່າໃຊ້ຈ່າຍໃນການປິ່ນປົວ ທີ່ມີການຢັ້ງຢືນຈາກໂຮງໝໍທີ່ ຂ 
ໄດ້ເຂົ້າປິ່ນປົວ, ເອກະສານຢັ້ງຢືນກ່ຽວກັບລາຍຮັບ (ລາຍໄດ້) ຂອງ ຂ, ຄຳສະເໜີ(ຄຳຮ້ອງ) ຂໍຄ່າເສຍຫາຍ
ທາງແພ່ງ (ປິ່ນປົວ), ຄ່າປ່ວຍການ ແລະ ຄ່າທຳອູ່ສູ່ຂວັນ ພ້ອມທັງບົດບັນທຶກໄກ່ເກ່ຍລະຫວ່າງ ຂ ແລະ ກ ທີ່
ຢັ້ງຢືນວ່າ ທັງສອງບໍ່ສາມາດຕົກລົງກັນໄດ້ກ່ຽວກັບການໃຊ້ແທນຄ່າເສຍຫາຍດັ່ງກ່າວ (ຖ້າມີການໄກ່ເກ່ຍກັນ 
ກ່ອນຮ້ອງຟ້ອງຕໍ່ສານ). 

2. ຄໍາຕອບຂໍ້ທີ 2

(2) ໃນຂອບເຂດຂອງຄ່າທຳຂວັນ ທີ່ ຂ ສາມາດຮຽກຮ້ອງຈາກ ກ ໄດ້ນັ້ນ ລວມມີຫຍັງແດ່? 
ໃນຂອບເຂດຄ່າທຳຂວັນທີ່ ຂ ຮຽກຮ້ອງຈາກ ກ ນັ້ນ ຈະຖືກພິຈາລະນາຢູ່ສານ ໄປພ້ອມດຽວກັນກັບ

ການພິຈາລະນາຄະດີອາຍາ ຊຶ່ງສະແດງອອກ ດັ່ງນີ້: 

	ໃນກໍລະນີນີ້ ຖືວ່າ ກ ເປັນຜູ້ລະເມີດກົດຈະລາຈອນ ທີ່ພາໃຫ້ເກີດອຸບປະຕິເຫດ ເຮັດໃຫ້ ຂ ໄດ້ຮັບ
ບາດເຈັບສາຫັດ ຊຶ່ງເປັນການສ້າງຄວາມເສຍຫາຍໃຫ້ແກ່ ຂ ທາງດ້ານຊັບສິນ ແລະ ສຸຂະພາບ. 
ກ ຈະໄດ້ຮັບການລົງໂທດ ໃນກໍລະນີທີ່ເປັນຜູ້ກະທຳຜິດ ພາໃຫ້ມີຄົນໄດ້ຮັບບາດເຈັບສາຫັດເຖິງ
ຂັ້ນເສຍອົງຄະ, ກ ຈະຖືກຕັດອິດສະລະພາບແຕ່ ຫົກເດືອນ ຫາ ສາມປີ ແລະຈະຖືກປັບໃໝແຕ່ 
4.000.000 ກີບ ຫາ 15.000.000 ກີບ17; 

	ໃນເມື່ອ ກ ມີຄວາມຜິດທາງອາຍາ ຄືດັ່ງກ່າວ ສານອາຍາກໍຕ້ອງໄດ້ພິຈາລະນາຄ່າເສຍຫາຍທາງ
ແພ່ງ ທີ່ ຂ ຮຽກຮ້ອງໄດ້ຈາກ ກ ເຊັ່ນ: ຄ່າເສຍຫາຍ (ປິ່ນປົວ) ແລະ ຄ່າປ່ວຍການ ເນື່ອງຈາກ
ວ່າ ກ ໄດ້ກໍ່ຄວາມເສຍຫາຍໃຫ້ແກ່ຜູ້ອື່ນ ດ້ວຍການກະທຳຂອງຕົນເອງ. ສະນັ້ນ ກ ຕ້ອງ
ຮັບຜິດຊອບໃຊ້ແທນຄ່າເສຍຫາຍທີ່ຕົນໄດ້ກໍ່ຂຶ້ນ (ມາດຕາ 472 ຂອງປະມວນກົດໝາຍແພ່ງ 
ກໍານົດວ່າ: ການລະເມີດ ແມ່ນ ການກະທຳ ຫຼື ການເມີນເສີຍ ໂດຍເຈດຕະນາ ຫຼື ດ້ວຍຄວາມ
ບໍ່ລະມັດລະວັງ ຂອງບຸກຄົນໃດໜຶ່ງ ທີ່ຂັດກັບກົດໝາຍ ແລະ ລະບຽບການ ຊຶ່ງຜູ້ລະເມີດນັ້ນ 
ຕ້ອງຮັບຜິດຊອບໃຊ້ແທນຄ່າເສຍຫາຍທີ່ຕົນໄດ້ກໍ່ຂຶ້ນ, ເວັ້ນເສຍແຕ່ຄວາມເສຍຫາຍນັ້ນ ຫາກ
ເນື່ອງຈາກການປ້ອງກັນຕົວ, ການປະຕິບັດໜ້າທີ່ ທີ່ຖືກຕ້ອງຕາມກົດໝາຍ ຫຼື ຍ້ອນຄວາມຜິດ

17 ມາດຕາ 145 ວັກ 2 ປະມວນກົດໝາຍອາຍາ ລະບຸວ່າ:ໃນກໍລະນີທີ່ການກະທໍາຜິດຫາກພາໃຫ້ມີຄົນບາດເຈັບສາຫັດ, ເຈັບ
ຫຼາຍຄົນ, ເສຍອົງຄະ ຫຼື ພິການ ຈະຖືກລົງໂທດຕັດອິດສະລະພາບແຕ່ ຫົກເດືອນ ຫາ ສາມປີ ແລະ ຈະຖືກປັບໃໝແຕ່ 
4.000.000 ກີບ ຫາ 15.000.000 ກີບ.

ຂອງຜູ້ຖືກເສຍຫາຍເອງ) ຄວາມໝາຍຂອງຄຳວ່າ ຄ່າເສຍຫາຍ ແລະ ຄ່າປ່ວຍການ: ແມ່ນ
ຄ່າເສຍຫາຍທີ່ ຂ ຮຽກຮ້ອງຈາກ ກ ມີຄ່າໃຊ້ຈ່າຍໃນການປິ່ນປົວຄື: ຄ່າຢາ, ຄ່ານອນໂຮງໝໍ 
ແລະ ຄ່າໃຊ້ຈ່າຍອື່ນ ເຊັ່ນ: ຄ່າໃຊ້ຈ່າຍໃນການນໍາໃຊ້ເຄື່ອງມືທາງດ້ານການແພດ, ການນໍາສົ່ງ 
ຂ ໄປໂຮງໝໍ... ນັບແຕ່ມື້ເກີດເຫດຈົນຮອດມື້ອອກໂຮງໝໍ ແລະຄ່າໃຊ້ຈ່າຍໃນການປິ່ນປົວໃນ
ອະນາຄົດ ຫຼື ຄ່າໃຊ້ຈ່າຍເພີ່ມ (ຕາມການຢັ້ງຢືນຈາກແພດ), ນອກຈາກຄ່າເສຍຫາຍດັ່ງກ່າວ
ແລ້ວ ຂ ຍັງສາມາດຮຽກຮ້ອງຄ່າເສຍຫາຍທີ່ເນື່ອງມາຈາກເຈັບເປັນເຊັ່ນ: ຜູ້ກ່ຽວເປັນອຳມະພຶກ
ຂ້າງໜຶ່ງບໍ່ສາມາດເໜັງຕີງ ຫຼື ເຄື່ອນໄຫວວຽກງານໄດ້. 

	ຄ່າປ່ວຍການ (ຕາມມາດຕາ 3 ຂໍ້ 5 ຂອງປະມວນກົດໝາຍແພ່ງ) ທີ່ ຂ ຮຽກຮ້ອງຈາກ ກ ແມ່ນ
ລາຍຮັບທີ່ ຂ ຈະໄດ້ ເປັນລາຍຮັບທີ່ແນ່ນອນ, ມີຫຼັກຖານ ແລະ ເອກະສານຢັ້ງຢືນຖືກຕ້ອງ, 
ລາຍຮັບດັ່ງກ່າວໝາຍເຖິງລາຍຮັບປົກກະຕິ ເຊັ່ນ: ເງິນເດືອນ ຫຼື ຄ່າແຮງງານທີ່ ຂ ໄດ້ຈາກບໍລິສັດ
ບ່ອນທີ່ຜູ້ກ່ຽວເຮັດວຽກປະຈຳນັບແຕ່ວັນເກີດເຫດ ຈົນຮອດວັນທີ່ຜູ້ກ່ຽວປິ່ນປົວຟື້ນຟູສຸຂະພາບ
ແຂງແຮງເປັນປົກກະຕິ ແລະ ສາມາດໄປເຮັດວຽກໄດ້, ຖ້າຫາກ ຂ ບໍ່ສາມາດສືບຕໍ່ເຮັດວຽກນຳ
ບໍລິສັດໄດ້ ຜູ້ກ່ຽວກໍສາມາດຮຽກຮ້ອງເອົາຄ່າປ່ວຍການຈາກ ກ ໄດ້ຕື່ມອີກ; 

	ການຄິດໄລ່ຄ່າເສຍຫາຍ ແລະ ຄ່າປ່ວຍການ ຕ້ອງໃຫ້ສອດຄ່ອງກັບລະດັບຄວາມເສຍຫາຍຕາມ 
ມູນຄ່າຕົວຈິງ ແລະ ຄວາມຜິດຂອງ ກ ທີ່ໄດ້ກໍ່ຄວາມເສຍຫາຍນັ້ນ (ມາດຕາ 481 ຂອງ
ປະມວນກົດໝາຍແພ່ງກໍານົດວ່າ: ການຄິດໄລ່ຄ່າເສຍຫາຍ ຕ້ອງໃຫ້ສອດຄ່ອງກັບລັກສະນະ
ການລະເມີດ. ໃນກໍລະນີຜູ້ຖືກເສຍຫາຍຫາກມີສ່ວນໃນການລະເມີດ ຜູ້ກ່ຽວກໍຕ້ອງມີສ່ວນຮັບ 
ຜິດຊອບຕໍ່ຄວາມເສຍຫາຍທີ່ເກີດຂຶ້ນຄືກັນ. ໃນກໍລະນີຜູ້ຖືກເສຍຫາຍເອງ ຫາກເປັນຜູ້ລະເມີດ 
ຄວາມເສຍຫາຍທີ່ເກີດຂຶ້ນທັງໝົດ ຜູ້ກ່ຽວກໍຕ້ອງຮັບຜິດຊອບເອງ. ການຄິດໄລ່ຄ່າເສຍຫາຍ 
ໃຫ້ອີງໃສ່ຄວາມເສຍຫາຍຕົວຈິງ) ລວມຄ່າໃຊ ້ ຈ່າຍທັງໝົດທີ່ເກີດຂຶ້ນໃນປັດຈຸບັນ ແລະ ຈະ
ເກີດຂຶ້ນແນ່ນອນໃນອະນາຄົດ. ນອກຈາກຄ່າເສຍຫາຍແລ້ວ ກ ອາດຈະຍັງ ຕ້ອງໄດ້ໃຊ້ແທນ
ຄ່າປ່ວຍການນຳອີກເຊັ່ນ: ລາຍຮັບເຊິ່ງຜູ້ຖືກເສຍຫາຍຄວນຈະໄດ,້ ຄ່າໃຊ້ຈ່າຍເພີ່ມຂອງຜູ້ຖືກ 
ເສຍຫາຍ ທີ່ຈະຕ້ອງໄດ້ໃຊ້ຈ່າຍຊຶ່ງຄ່າໃຊ້ຈ່າຍເຫຼົ່ານັ້ນແມ່ນຜົນທີ່ເກີດຂຶ້ນ ເນື່ອງມາຈາກການ 
ລະເມີດ32. 

3. ຄໍາຕອບຂໍ້ທີ 3 
(3) ຂ ເປັນພະນັກງານທີ່ມີສີມືພິເສດ ແລະ ເກັ່ງ, ໃນກໍລະນີ ທີ່ບໍລິສັດກໍໄດ້ຮັບຜົນເສຍຫາຍ ຈາກ

ອຸບປະຕິເຫດຂອງ ຂ, ບໍລິສັດສາມາດຮຽກຮ້ອງເງິນຊົດເຊີຍຄ່າເສຍຫາຍຈາກ ກ ໄດ້ບໍ?່ 

ຕອບ: ທາງບໍລິສັດບ່ອນທີ ່ຂ ເຮັດວຽກນຳ ບໍ່ສາມາດຮຽກຮ້ອງເອົາເງິນຊົດເຊີຍຄ່າເສຍຫາຍຈາກ ກ 
ໄດ ້ເພາະວ່າການກະທຳຂອງ ກ ບໍ່ໄດ້ສ້າງຄວາມເສຍຫາຍໂດຍກົງຕໍ່ບໍລິສັດດັ່ງກ່າວ ໝາຍຄວາມວ່າ ກ ຈະມີ
ຄວາມຮັບຜິດຊອບຕໍ່ການໃຊ້ແທນຄ່າເສຍຫາຍນັ້ນ ກໍຕໍ່ເມື່ອຫາກມີສາຍພົວພັນເຫດ ແລະ ຜົນລະຫວ່າງການ
ກະທຳທີ່ລະເມີດກົດໝາຍຂອງ ກ ກັບຄວາມເສຍຫາຍທີ່ຕ້ອງເກີດຂຶ້ນໂດຍກົງຈາກຜົນເສຍຫາຍນັ້ນ (ມາດຕາ 
474 ຂອງປະມວນກົດໝາຍແພ່ງກໍານົດວ່າ: ບຸກຄົນ ໃດ ໜຶ່ງ ຈະ ມີ ຄວາມ ຮັບ ຜິດ ຊອ ບ ໃນ ການໃຊ້ ແທນ ຄ່າ 
ເສຍຫາຍ ກໍ ຕໍ່ ເມື່ອ ຫາກ ມີ ສາຍ ພົວ ພັນ ເຫດ ແລະ ຜົນ ລະ ຫວ່າງການ ກະ ທໍາກັບ ຄວາມ ເສຍຫາຍ ທີ່ ເກີດ ຂຶ້ນ 
ຊຶ່ງສະແດງອອກດັ່ງນີ້: 1. ເຫດຕ້ອງແມ່ນສິ່ງຈຳເປັນທີ່ພາໃຫ້ເກີດຜົນເສຍຫາຍ; 2. ເຫດຕ້ອງເກີດຂຶ້ນກ່ອນ
ຜົນເສຍຫາຍ; 3. ເຫດ ຕ້ອງເປັນສາເຫດໂດຍກົງຂອງຜົນເສຍຫາຍ). 

4. ຄໍາຕອບຂໍ້ທີ 4
(4) ໃນສາເຫດທີ່ເຮັດໃຫ້ ຂ ເປັນອຳມະພຶກ, ຄິດວ່າ ອາດມີຜົນສະທ້ອນມາຈາກຄວາມຜິດພາດ ໃນ

ການຜ່າຕັດຂອງທ່ານໝໍ ຄ ທີ່ຢູ່ໃນໂຮງໝໍ ງ ຊຶ່ງວ່າ ຂ ເຂົ້ານອນປິ່ນປົວນັ້ນອີກ. ໃນກໍລະນີນີ້, ນອກຈາກ ກ 
ແລ້ວ, ຂ ສາມາດຮຽກຮ້ອງຄ່າທຳຂວັນຈາກໂຮງໝໍ ງ ແລະ ທ່ານໝໍ ຄ ໄດ້ບໍ່? ຖ້າໄດ້ແມ່ນໃນຂອບເຂດໃດ?

 
ໃນກໍລະນີນີ້ ຖືວ່າ ຄ ເປັນພະນັກງານໃນໂຮງໝໍ ງ ມີໜ້າທີ່ເປັນຜູ້ຜ່າຕັດຕາມໜ້າວຽກທີ່ໄດ້ຮັບ

ມອບໝາຍ ເພື່ອຟ້ືນຟູປິ່ນປົວສຸຂະພາບຄົນເຈັບ, ສະນັ້ນ ຖ້າມີການຜິດພາດໃນການປະຕິບັດໜ້າທີ່ ຜູ້ກ່ຽວ
ຕ້ອງໄດ້ຮັບຜິດຊອບຖ້າມີກໍລະນີດັ່ງນີ້: 

	ກໍລະນີທີໜຶ່ງ: ຖ້າ ຄ ທີ່ເປັນໝໍຜ່າຕັດມີຄວາມຜິດພາດໃນການປະຕິບັດໜ້າທີ່ແທ້ ຂ ກໍ
ສາມາດ ຮຽກຮ້ອງຄ່າເສຍຫາຍ, ຄ່າປ່ວຍການ ແລະ ຄ່າທຳອູ່ສູ່ຂວັນຈາກໂຮງໝໍ ງ ໄດ້. ເຊັ່ນວ່າ 
ຖ້າເປັນຄວາມຫາຍທີ່ເກີດຈາກ ຄ ໃນການປະຕິບັດໜ້າທີ່ ຕາມການມອບໝາຍ ແລະ ຂັ້ນຕອນ
ຂອງການຜ່າຕັດທຸກຢ່າງ ແຕ່ເວລາກຳລັງຜ່າຕັດຢູ່ນັ້ນເກີດຄວາມຜິດພາດເຮັດໃຫ້ ຂ ເປັນອຳມະ
ພຶກຂ້າງໜຶ່ງ ໃນກໍລະນີນີ້, ໂຮງໝໍ ງ ຕ້ອງຮັບຜິດຊອບຕໍ່ຄວາມເສຍຫາຍທີ່ເກີດຂຶ້ນໂດຍບໍ່ຕ້ອງ
ໃຫ້ ຄ ໃຊ້ແທນເງິນຄືນແກ່ ຂ ຕາມມາດຕາ 486 ວັກ 1 ຂອງປະມວນກົດໝາຍແພ່ງ; 

	ກໍລະນີທີສອງ: ຄວາມເສຍຫາຍເກີດຂຶ້ນ ນັ້ນຫາກຍ້ອນຄວາມຜິດອັນໜັກໜ່ວງຂອງ ຄ ຜູ້
ທີ່ເປັນໝໍຜ່າຕັດ ຂະນະປະຕິບັດໜ້າທີ່ ຄ ບໍ່ເອົາໃຈໃສ່ ຫຼື ບໍ່ປະຕິບັດຕາມຂັ້ນຕອນຂອງ
ການຜ່າຕັດ ເຊັ່ນວ່າ ຜ່າຕັດເປີດບາດແຜແລ້ວ ພັດໄປເຮັດວຽກອື່ນເສີຍຢູ່ ຫຼື ກະທໍາສິ່ງ

ອື່ນເປັນສາເຫດໃຫ ້ຂ ເປັນ ອໍາມະພຶກຂ້າງໜຶ່ງ. ໃນກໍລະນີດັ່ງກ່າວນີ້ ຖ້າຫາກ ຄ ຍອມຊຳລະ
ຄ່າເສຍຫາຍໃຫ້ ຂ ຕາມຄຳຮ້ອງຂໍຂອງ ຂ ແລ້ວ ກໍແລ້ວໄປ, ແຕ່ຖ້າ ຄ ຫາກປະຕິເສດບໍ່ຍອມ
ຈ່າຍ, ໂຮງໝໍ ງ ຕ້ອງເປັນຜູ້ຊຳລະຄ່າເສຍຫາຍນັ້ນໃຫ້ແກ່ ຂ ກ່ອນ ແລ້ວຈຶ່ງໃຫ້ໂຮງໝໍ ງ ທວງ
ເອົາຈາກ ຄ ຕາມພາຍຫັຼງ ຕາມມາດຕາ 486 ວັກ 2 ຂອງປະມວນກົດໝາຍແພ່ງ.

	ການທີ່ຈະກ່າວວ່າ ຄ ທ່ານໝໍໃນໂຮງໝໍ ງ ໄດ້ມີການກະທໍາທີ່ລະເມີດຈົນສ້າງຄວາມເສຍຫາຍ
ໃຫ້ແກ່ ຂ ເນື່ອງຈາກຄວາມຜິດພາດໃນການປະຕິບັດໜ້າທີ່ ຂະນະທີ່ທໍາການປິ່ນປົວເພື່ອຟື້ນຟູ
ສຸຂະພາບຂອງ ຂ ທີ່ໄດ້ຮັບບາດເຈັບຈາກການກະທຳຂອງ ກ ນັ້ນ, ຕ້ອງໄດ້ມີການພິສູດຫຼັກຖານ 
ຕາມລະບຽບກົດໝາຍ ແລະ ລະບຽບຫຼັກຖານປິ່ນປົວຂອງແພດຄັກແນ່ ເຊັ່ນ: ການແຕ່ງຕັ້ງຜູ້ຊ່ຽວ 
ຊານພິສູດ, ຫຼັກຖານທີ່ມີນັ້ນສາມາດຢັ້ງຢືນໄດ້ວ່າ ຄ ມີຄວາມຜິດພາດໃນການຜ່າຕັດ. ແຕ່ຖ້າ 
ຫາກ ຂ ຄິດເອົາເອງວ່າຜູ້ກ່ຽວເປັນອຳມະພຶກ ຍ້ອນຄວາມຜິດພາດຂອງ ຄ ທີ່ເປັນໝໍຜ່າຕັດນັ້ນ
ໂດຍບໍ່ມີຫຼັກຖານ ຫຼື ການພິສູດໃດໆ, ໂຮງໝໍ ງ ແລະ ຄ ກໍຈະບໍ່ໄດ້ຮັບຜິດຊອບ; 

 - ເຫັນວ່າ ຄວາມເສຍຫາຍໃນກໍລະນີທີ (4) ນີ້ ຖືວ່າ ກ ໄດ້ສ້າງຂຶ້ນແກ ່ຂ ແທ້, ຄວາມເສຍຫາຍ
ດັ່ງກ່າວ ແມ່ນເກີດຂຶ້ນຈາກການທີ ່ກ ໄດ້ດື່ມເຫຼົ້າເມົາ ແລ້ວຂັບຂີ່ລົດຕຳ ຂ ເຮັດໃຫ ້ຂ ໄດ້ຮັບ
ບາດເຈັບສາຫັດ ແລ້ວຖືກສົ່ງເຂົ້າປິ່ນປົວຢູ່ໂຮງໝໍ ງ; 

 - ສ່ວນ ຄ ເປັນໝໍທ່ີປະຈໍາການຢູ່ໃນໂຮງໝ ໍງ ໄດ້ສ້າງຄວາມເສຍຫາຍໃຫ້ແກ ່ຂ ໃນເວລາປະຕິບັດ
ໜ້າທີ່ດ້ວຍຄວາມປະໝາດ ເລີ່ນເລີ້ຈຶ່ງພາໃຫ້ເກີດຄວາມຜິດພາດຂະນະຜ່າຕັດ ຂ. 

 - ເຫັນວ່າ ກ ແລະ ຄ ໄດ້ສ້າງຄວາມເສຍຫາຍໃຫ້ແກ ່ຂ ແມ່ນຄົນລະກໍລະນີ, ຄົນລະເຫດການ, 
ຄົນລະສະຖານທີ່ ແລະ ຄົນລະເວລາກັນ ຈຶ່ງຖືວ່າ ກ ແລະ ຄ ບໍ່ແມ່ນຜູ້ສ້າງຄວາມເສຍຫາຍ
ຮ່ວມກັນໃຫ້ແກ ່ຂ (ຕາມມາດຕາ 485 ຂອງປະມວນກົດໝາຍແພ່ງ). 

 - ຂ ສາມາດຮຽກຮ້ອງຄ່າເສຍຫາຍຕໍ່ ກ, ຄ ແລະ ງ ແຕ່ເວລາດຳເນີນຄະດີ ສານຕ້ອງໄດ້
ແຍກ ຄວາມຮັບຜິດຊອບ ລະຫວ່າງ ກ ກັບ ຄ ແລະ ງ ວ່າບຸກຄົນໃດມີການລະເມີດ ແລະ 
ຄວາມຮັບຜິດຊອບແນວໃດ ຕໍ່ກັບ ຂ ເຊັ່ນ: ການພິສູດໂດຍການຊັ່ງຊາຂໍ້ມູນຫຼັກຖານ ທີ່ມີນັ້ນ
ໃຫ້ຄົບຖ້ວນຮອບດ້ານ ແລະ ພາວະວິໄສ ຖ້າສາມາດຢັ້ງຢືນໄດ້ວ່າຖມີການຜິດພາດ ໃນການຜ່າ
ຕັດຂອງ ຄ ທີ່ເປັນໝໍຜ່າຕັດເພາະຖ້າຫາກບໍ່ມີຄວາມຜິດພາດໃນການຜ່າຕັດແລ້ວ ຂ ກໍຈະໃຊ້
ເວລາປິ່ນປົວຢູ່ໂຮງໝໍ ງ ພຽງແຕ່ 3 ເດືອນ ແລະ ບໍ່ເປັນອຳມະພຶກ ພ້ອມທັງສາມາດໄປເຮັດວຽກ
ໄດ້ປົກກະຕິ ແລະ ບໍ່ໄດ້ອອກຈາກວຽກ. ສະນັ້ນ, ຖ້າມີຂໍ້ມູນຫຼັກຖານຈະແຈ້ງຄືດັ່ງກ່າວນີ້ ຂ 
ກໍສາມາດຮຽກຮ້ອງຄ່າເສຍຫາຍ, ຄ່າປ່ວຍການ ແລະ ຄ່າທຳອູ່ສູ່ຂວັນຈາກ ຄ + ງ ໄດ້ ເຊັ່ນ: 
ນັບແຕ່ເດືອນທີໜຶ່ງຫາເດືອນທີສາມ ຂ ກໍສາມາດ ຮຽກຮ້ອງເອົາຈາກ ກ ໄດ້, ສ່ວນເດືອນທີສີ່
ເປັນຕົ້ນໄປ ຂ ສາມາດຮຽກຮ້ອງເອົາຈາກ ຄ + ງ. 

107

ຄໍາຖາມ 5 ສິດທວງ ການລະເມີດກົດໝາຍ ການຂໍຄ່າເສຍຫາຍທາງແພ່ງ: ເງິນຄ່າເສຍອົງຄະ





ຄຳຖາມ 6
ຄຳຖາມ-ຕອບ

ກ່ຽວກັບເລື່ອງຄອບຄົວ

ຄຳຖາມ: 

ກ ຜົວຂອງ ຂ ໄດ້ ກູ້ຢຶມເງິນຈາກ ຄ 1.000.000 ກີບ. ແຕ່ເຖິງແມ່ນວ່າ ກໍານົດເວລາການໃຊ້
ຄືນ 3 ເດືອນນັ້ນ ຈະກາຍໄປແລ້ວກໍຕາມ, ກ ກໍບໍ່ສາມາດໃຊ້ເງິນຄືນໃຫ ້ຄ ໄດ້. ກ ບໍ່ມີຊັບສົມບັດ ຈຶ່ງບໍ່
ສາມາດຫາວິທີໃຊ້ແທນຄືນໄດ້. 

1. ການທີ ່ກ ໄດ້ກູ້ຢືມເງິນຈາກ ຄ 1.000.000 ກີບນັ້ນ ແມ່ນເພື່ອໃຊ້ຈ່າຍຄ່າຄອງຊີບຮ່ວມກັບ 
ຂ. ໃນກໍລະນີນີ ້ຄ ສາມາດຮຽກຮ້ອງຈາກ ຂ ໃຫ້ໃຊ້ເງິນ 1.000.000 ກີບ ຄືນໄດ້ບໍ່? 

2. ການທີ ່ກ ໄດ້ກູ້ຢືມເງິນຈາກ ຄ 1.000.000 ກີບ ນັ້ນແມ່ນເພື່ອຊື້ອຸປະກອນຕີກ໋ອບ ເຊິ່ງ
ເປັນກິດຈະກໍາຫຼິ້ນໆຂອງ ກ ເອງ. ໃນກໍລະນີນີ ້ ຄ ສາມາດຮຽກຮ້ອງຕໍ ່ ຂ ໃຫ້ໃຊ້ເງິນ 
1.000.000 ກີບ ຄືນໄດ້ບໍ່?

ກະລຸນາ ພິຈາລະນາແຕ່ລະກໍລະນີ ເຊັ່ນ: 
a. ກໍລະນີທີ ່ຄ ຮູ້ວ່າ ກ ຈະເອົາເງິນທີ່ກູ້ຢືມນັ້ນໄປໃຊ້ແນວໃດ?
b. ກໍລະນີທີ ່ຄ ບໍ່ຮູ້ວ່າ ກ ຈະເອົາເງິນທີ່ກູ້ຢືມນັ້ນໄປໃຊ້ແນວໃດ?

ຫຼັງຈາກນັ້ນ, ຂ ແລະ ກ ຮ່ວມມືກັນເຮັດວຽກແລ້ວທ້ອນເງິນໄດ້ ຈຶ່ງຊື້ທ່ີດິນແລ້ວ
ປຸກເຮືອນໃສ່. ເພື່ອຄວາມສະດວກ ຊື່ໃນການຈົດທະບຽນທີ່ດິນ ແລະ ເຮືອນນັ້ນ ໄດ້ໃສ່
ແຕ່ຊື່ຂອງ ກ ຜູ້ດຽວ. 

ໃນກໍລະນີ: ກະລຸນາພິຈາລະນາບັນຫາຕໍ່ໄປນີ້ (3) ແລະ (4) ເປັນບັນຫາຕ່າງກັນ. 

3. ກໍລະນີທີ່ ຂ ແລະ ກ ຢ່າຮ້າງກັນ, ຂ ສາມາດຮຽກຮ້ອງສິດທິອັນໃດອັນໜຶ່ງກ່ຽວກັບທີ່ດິນ 
ແລະ ເຮືອນຈາກ ກ ໄດ້ບໍ່? 

4. ກໍລະນີທີ່ ຂ ແລະ ກ ເສຍຊີວິດຍ້ອນອຸບປະຕິເຫດ ໃນຂະນະທີ່ໄປທ່ຽວຢູ່ຕ່າງປະເທດ ແຕ່
ບໍ່ຈະແຈ້ງວ່າໃຜເສຍຊີວິດກ່ອນໃຜ? ລະຫວ່າງ ຂ ແລະ ກ ບໍ່ມີລູກ, ທັງ ຂ ແລະ ກ ກໍບໍ່ມີ
ອ້າຍເອື້ອຍນ້ອງຈັກຄົນ, ແຕ່ວ່າ ງ ພໍ່ຂອງ ຂ ແລະ ຈ ແມ່ຂອງ ກ ຍັງມີຊີວິດຢູ່. 

ກໍລະນີນີ້, ທີ່ດິນ, ເຮືອນ ຈະເປັນກຳມະສິດຂອງໃຜ? 

I. ທິດສະດີ ແລະ ຫຼັກການພື້ນຖານກ່ຽວກັບເລື່ອງຄອບຄົວ
1. ຄວາມຮັບຮູ້ທົ່ວໄປກ່ຽວກັບ ຄອບຄົວ, ສາຍພົວພັນ ຄອບຄົວ, ແລະ 
ສາຍຍາດໃນຄອບຄົວ

ໃນ ສປປ ລາວ, ການສ້າງສະຖາບັນຄອບຄົວໃຫ້ມີຄວາມເຂັ້ມແຂງ, ຄອບຄົວມີຄວາມຜາສຸກ, ແລະ  
ເຂັ້ມແຂງໃນສັງຄົມລາວແມ່ນນະໂຍບາຍສະເໝີຕົ້ນສະເໝີປາຍ ຂອງພັກ-ລັດ ຂອງ ສປປ ລາວ ເຊັ່ນ: ການ 
ແຕ່ງດອງ ຕ້ອງບົນພື້ນຖານຄວາມສະໝັກໃຈຂອງຄູ່ບ່າວສາວ, ຄວາມສະເໝີພາບລະຫວ່າງຍິງຊາຍ, ເສີມ 
ຂະຫຍາຍມູນເຊື້ອ ແລະ ຮີດຄອງອັນດີງາມຂອງລາວ ແລະ ອື່ນໆ; ນະໂຍບາຍນີ້ແນໃສ່ສ້າງສັງຄົມໃຫ້ມີຄວາມ 
ສະຫງົບ, ມີຄວາມເປັນລະບຽບຮຽບຮ້ອຍ ແລະ ປະກອບສ່ວນເຂົ້າໃນການພັດທະນາປະເທດຊາດ.

ໃນເງື່ອນໄຂຂອງການຂະຫຍາຍຕົວ ຕາມກົນໄກເສດຖະກິດຕະຫຼາດ ມີຫຼາຍປັດໃຈທີ່ກະທົບ ແລະ 

ກົດດັນຕໍ່ການດຳລົງຊີວິດຂອງຄອບຄົວເຮັດໃຫ້ຮູບແບບວິຖີຊີວິດ ເຊັ່ນ: ຄູ່ຜົວ-ເມຍບາງຄົນຕ່າງຄົນຕ່າງຊ່ວຍ
ກັນໄປທຳມາຫາກິນ ແລະ ບໍ່ມີເວລາຢູ່ນຳກັນພາໃຫ້ເກີດມີຄວາມຫ່າງເຫີນ, ບໍ່ເຂົ້າໃຈກັນ ຫຼື ຜົວ ຫຼື ເມຍໄດ້ 
ມີການຫຼິ້ນກິນຟູມເຟືອຍ, ສ້າງໜີ້ສິນ ທີ່ບໍ່ແມ່ນເພື່ອຜົນປະໂຫຍດຂອງຄອບຄົວ ຊຶ່ງອາດເປັນສາເຫດພາໃຫ້
ມີການຜິດຖຽງກັນ ຫຼື ໝົດຄວາມຮັກຕໍ່ກັນ ຫຼື ຄວາມຂັດແຍ່ງກັນໃນສາຍພົວພັນຄອບຄົວເຊັ່ນ: ການແບ່ງປັນ
ສິນສົມສ້າງ, ຄ່າລ້ຽງດູລູກ ແລະ ອື່ນໆ.

ເພື່ອເປັນບ່ອນອີງໃນການແກ້ໄຂຂໍ້ຂັດແຍ່ງໃນສາຍພົວພັນຄອບຄົວ, ປະມວນກົດໝາຍແພ່ງ ກໍານົດ
ຫຼັກການກ່ຽວກັບສາຍພົວພັນຄອບຄົວ ໄວ້ໃນພາກທີ III ຂອງປະມວນກົດໝາຍແພ່ງ, ແຕ່ມາດຕາ 137 ເຖິງ 
ມາດຕາ 226.

1.1 ຄວາມໝາຍຂອງຄອບຄົວ:
ມາດຕາ 137 ຂອງປະມວນກົດໝາຍແພ່ງ ໄດ້ກໍານົດຄວາມໝາຍ ຂອງ “ຄອບຄົວ” ຄື: “ຄອບຄົວ

ແມ່ນຈຸລັງຂອງສັງຄົມ ຊຶ່ງມີຜົວ, ເມຍ, ລູກ ຫຼື ສະມາຊິກອື່ນໃນຄອບຄົວ ທີ່ມີສາຍພົວພັນເຊີ່ງກັນ ແລະ 
ກັນ ແລະ ດໍາລົງຊີວິດຢູ່ຮ່ວມກັນ ໂດຍມີສໍາມະໂນຄົວຢັ້ງຢືນຢ່າງຖືກຕ້ອງ”. ຈາກມາດຕານີ້ ສັງເກດໄດ້ວ່າ 
ຄອບຄົວໜຶ່ງ ຢ່າງໜ້ອຍ ມີ ຜົວ, ເມຍ ແລະ ລູກ, ເຖິງຢ່າງໃດກໍຕາມ ກໍບໍ່ໄດ້ໝາຍຄວາມວ່າ ຄອບຄົວໜຶ່ງ 
ຕ້ອງມີ ພໍ່ (ຜົວ), ແມ່ (ເມຍ) ແລະ ລູກ ຈຶ່ງຖືວ່າແມ່ນຄອບຄົວ. ບາງຄອບຄົວ ມີແຕ່ຜົວ ແລະ ເມຍ ແລະ 
ບໍ່ມີລູກ ກໍຍັງແມ່ນຄອບຄົວ ຕາມປະມວນກົດໝາຍແພ່ງ. ນອກຈາກຜົວ, ເມຍ ແລະ ລູກແລ້ວ ຄອບຄົວ 
ອາດມີ ສະມາຊິກຜູ້ອື່ນໆ ເຊັ່ນ: ພໍ່, ແມ່, ອ້າຍ, ເອື້ອຍ ນ້ອງ, ຫຼານ ຂອງຝ່າຍຜົວ ຫຼື ເມຍ ຫຼື ທັງສອງ
ຝ່າຍ ຊຶ່ງມີໜ້າໃນສຳມະໂນຄົວ ກໍເປັນຄອບຄົວໃນຄວາມໝາຍຂອງປະມວນກົດໝາຍແພ່ງ ຊຶ່ງພໍ່, ແມ່, ອ້າຍ, 
ເອື້ອຍນ້ອງ ຫຼື ຫຼານ ທີ່ກ່າວມານີ້ ຖືເປັນ “ສາຍຍາດ” ໃນຄອບຄົວນັ້ນ ຕາມມາດຕາ 139 ຂອງການປະມວນ
ກົດໝາຍແພ່ງ.(ເບິ່ງການອະທິບາຍລຸ່ມນີ້). 

ມາດຕາ 3 ຂໍ້ 4 ຂອງ ກົດໝາຍວ່າດ້ວຍທະບຽນຄອບຄົວ ກໍານົດຄວາມໝາຍຂອງ (ປຶ້ມ) ສຳມະໂນຄົວ
ຄື: “ປຶ້ມສໍາມະໂນຄົວ” ໝາຍເຖິງ ເອກະສານທາງການ ທີ່ຢັ້ງຢືນການພັກເຊົາ, ທີ່ຢູ່ອາໄສ ທີ່ຖືກຕ້ອງຂອງ 
ສະມາຊິກໃນຄອບຄົວຂອງພົນລະເມືອງລາວ, ຄົນຕ່າງດ້າວ ແລະ ຄົນບໍ່ມີສັນຊາດ ຕາມກົດໝາຍ”. ຈາກ
ຄວາມໝາຍນີ້ ສາມາດເຂົ້າໃຈໄດ້ວ່າ ປຶ້ມສໍາມະໂນຄົວ ແມ່ນການຢັ້ງຢືນການພັກເຊົາ ແລະ ທີ່ຢູ່ອາໄສຂອງ
ສະມາຊິກໃນຄອບຄົວໜຶ່ງ ແລະ ຍັງເປັນການຢັ້ງຢືນສະຖານະທາງການກົດໝາຍຂອງສະມາຊິກພາຍໃນຄອບ 
ຄົວ ເຊັ່ນ: ນ້ອງສາວ, ພໍ່ແມ່, ຫຼານ, ເດັກທີ່ເກີດໃໝ່, ຜູ້ທີ່ເສຍຊີວິດ ແລະ ອື່ນໆ. ໃນປຶ້ມສໍາມະໂນຄົວ ຈະ
ເຫັນຕາຕະລາງທີ່ກໍານົດສະຖານະນັ້ນ (ໃນຕາຕະລາງ-ຫ້ອງ “ການພົວພັນກັບເຈົ້າຄອບຄົວ”). 

1.2 ຄວາມໝາຍຂອງສາຍພົວພັນຄອບຄົວ:
ມາດຕາ 138 ຂອງປະມວນກົດໝາຍແພ່ງ ວັກໜຶ່ງ ກໍານົດຄວາມໝາຍຂອງສາຍພົວພັນຄອບຄົວ ຄື 

“ສາຍພົວພັນຄອບຄົວ ແມ່ນສາຍພົວພັນທີ່ເນື່ອງຈາກກໍານົດທະບຽນແຕ່ງດອງ, ການມີລູກຮ່ວມກັນ ແລະ 
ການເອົາລູກຂອງບຸກຄົນອື່ນມາເປັນລູກລ້ຽງ ຊຶ່ງພາໃຫ້ເກີດສິດ ແລະ ພັນທະທາງຄອບຄົວຕໍ່ກັນ” 

ຈາກວັກໜຶ່ງຂອງມາດຕານີ້ ສາມາດໄຈ້ແຍກເປັນເຄື່ອງໝາຍດັ່ງນີ້:
- ຜົວ ຫຼື ເມຍ ທີ່ໄດ້ຈົດທະບຽນການແຕ່ງດອງຕາມມາດຕາ 152 ຂອງປະມວນກົດໝາຍແພ່ງ ເກີດ

ມີສາຍພົວພັນຄອບຄົວລະຫວ່າງເຂົາເຈົ້າ;

ຄໍາຖາມ 6 ຄຳຖາມ-ຕອບ ກ່ຽວກັບເລື່ອງຄອບຄົວ



- ການມີລູກຮ່ວມກັນ (ລະຫວ່າງຍິງ ຫຼື ຊາຍບໍ່ໄດ້ຈົດທະບຽນແຕ່ງດອງກັນ ຫຼື ຜົວ ຫຼື ເມຍ ທີ່
ຖືກຕ້ອງຕາມກົດໝາຍ)

- ການເອົາເດັກມາເປັນລູກລ້ຽງ.

1.2.1 ສາຍພົວພັນຜົວເມຍ ຕາມກົດໝາຍ
ມາດຕາ 152 ຂອງປະມວນກົດໝາຍແພ່ງ ວັກສາມ ກຳນົດວ່າ “ຍິງ ແລະ ຊາຍ ຈະມີຖານະເປັນ

ຜົວເມຍກັນ ນັບແຕ່ວັນທີຈົດທະບຽນການແຕ່ງດອງ ເປັນຕົ້ນໄປ”. 
ການຖືເອົາສາຍພົວພັນຜົວເມຍ ນັບແຕ່ວັນຈົດທະບຽນການແຕ່ງດອງ ບໍ່ແມ່ນຫຼັກການທີ່ກໍານົດຂຶ້ນ

ໃໝ່ ໃນມາດຕາ 152 ຂອງ ປະມວນກົດໝາຍແພ່ງແຕ່ປະການໃດ ຄວາມຈິງແລ້ວ ເນື້ອໃນຂອງມາດຕາ 
152 ຂອງປະມວນກົດໝາຍແພ່ງ ໄດ້ປັບປຸງມາດຕາ 12 ວັກສອງ ຂອງກົດໝາຍວ່າດ້ວຍຄອບຄົວ, ສະບັບ
ເລກທີ 07/90/ສປສ, ລົງວັນທີ 24 ທັນວາ 1990 (ກົດໝາຍວ່າດ້ວຍຄອບຄົວສະບັບທຳອິດ) ທີ່ກໍານົດວ່າ 
“ສາຍພົວພັນຜົວເມຍຈະເກີດຂຶ້ນນັບແຕ່ມື້ທີ່ໄດ້ຈົດທະບຽນແຕ່ງດອງເປັນຕົ້ນໄປ” (ໝາຍເຫດ: ຂຽນຕາມ
ທີ່ກົດໝາຍກໍານົດໄວ້ໃນເວລານັ້ນ) ຈາກນັ້ນ ກົດໝາຍວ່າດ້ວຍຄອບຄົວ ໄດ້ຮັບການປັບປຸງ ໃນປີ 2008, 
ມາດຕາ 12 ວັກສາມ ຂອງກົດໝາຍວ່າດ້ວຍຄອບຄົວ, ສະບັບເລກທີ 05/ສພຊ, ລົງວັນທີ 26 ກໍລະກົດ 
2008 ກໍານົດວ່າ: “ບ່າວສາວຈະມີຖານະຜົວເມຍກັນນັບແຕ່ວັນຈົດທະບຽນເປັນຕົ້ນໄປ”. ນີ້ໝາຍຄວາມ
ວ່າ ທາງດ້ານກົດໝາຍ, ສປປ ລາວ ໄດ້ຖືເອົາສາຍພົວພັນຜົວເມຍ ນັບແຕ່ການຈົດທະບຽນການແຕ່ງດອງ 
ເປັນຕົ້ນມາແຕ່ດົນນານແລ້ວ ນັບແຕ່ໄດ້ມີການຮັບຮອງ ແລະ ປະກາດໃຊ້ກົດໝາຍວ່າດ້ວຍຄອບຄົວ (ສະບັບ
ທຳອິດປີ 1990). ເຖິງຢ່າງໃດກໍຕາມ, ການຈົດທະບຽນຄອບຄົວ ໂດຍສະເພາະທະບຽນການແຕ່ງດອງ ຍັງ
ບໍ່ທັນແຂງແຮງ ແລະ ເອກະພາບໃນທົ່ວປະເທດເຖິງວ່າຈະໄດ້ມີການຮັບຮອງ ແລະ ປະກາດໃຊ້ກົດໝາຍວ່າ
ດ້ວຍທະບຽນຄອບຄົວໃນປີ 1991 ກໍຕາມ (ກົດໝາຍວ່າດ້ວຍຄອບຄົວສະບັບທຳອິດ ໄດ້ຮັບຮອງ ແລະ 
ປະກາດໃຊ້ໃນປີ 1990, ແລະ ກົດໝາຍວ່າດ້ວຍທະບຽນຄອບຄົວສະບັບທຳອິດ, ສະບັບເລກທີ 03/
ສປສ, ລົງວັນທີ 30 ທັນວາ 1991); ດ້ວຍເຫດນີ້, ໃນສັງຄົມ ຈຶ່ງມີການແຕ່ງດອງ ແຕ່ບໍ່ໄດ້ຈົດທະບຽນການ
ແຕ່ງດອງ ຫຼື ການຢູ່ຮ່ວມກັນໃນຖານະ “ຜົວເມຍ” ທີ່ການຈັດຕັ້ງຂອງພາກລັດ, ເອກະສານ ຫຼື ສັງຄົມຮັບຮູ້
ວ່າເປັນຜົວເມຍກັນ ຈຶ່ງຖືກຍອມຮັບເປັນປະເພນີສານ ໂດຍບໍ່ໄດ້ອີງໃສ່ຫຼັກການທີ່ກໍານົດໄວ້ໃນກົດໝາຍ 
ເທົ່ານັ້ນ ມາເປັນບ່ອນອີງໃນການກໍານົດສາຍພົວພັນຜົວເມຍ; ນີ້ແມ່ນອີງໃສ່ຫຼັກການ ໂດຍການຖືເອົາຕາມ
ຄວາມເປັນຈິງ (de factor) ຫຼື (by the fact) ມາເປັນບ່ອນອີງປະກອບການພິຈາລະນາບັນຫາທີ່ກ່ຽວຂ້ອງ
ກັບສາຍພົວພັນຄອບຄົວ, ສາຍພົວພັນຜົວເມຍ ໃນທາງແພ່ງ ແລະ ການທຳມິດສະຈານ ໃນທາງອາຍາ.

ເພື່ອເຮັດໃຫ້ການນໍາໃຊ້ຫຼັກການຕາມຄວາມເປັນຈິງນີ້ ຖືກປະຕິບັດ (ຕາມເງື່ອນໄຂຕົວຈິງ ແລ້ວແຕ່
ກໍລະນີ) ໂດຍສານ, ສານປະຊາຊົນສູງສຸດ, ສະພາຜູ້ພິພາກສາໄດ້ຕອບຄຳຖາມກ່ຽວກັບບັນຫານີ້ຄື:

“ຖາມ: ໃນກໍລະນີ ປກສ, ປກຊ ໄດ້ອະນຸຍາດໃຫ້ສ້າງຄອບຄົວຢູ່ໃນກົມກອງ, ແຕ່ບໍ່ໄດ້ໄປ
ຈົດທະບຽນການແຕ່ງດອງຢູ່ຫ້ອງການພາຍໃນເມືອງ ຕາມກົດໝາຍ ເມື່ອຮ້ອງຟ້ອງຕໍ່ສານ ສານຈະຖືເອົາ
ໃບອະນຸຍາດຂອງກົມກອງ ແທນການຈົດທະບຽນໄດ້ບໍ່?; ຕອບ: ຕາມຫຼັກການແລ້ວ ຍິງ ແລະ ຊາຍ ຈະ
ມີຖານະເປັນຜົວເມຍກັນ ນັບແຕ່ວັນຈົດທະບຽນການແຕ່ງດອງເປັນຕົ້ນໄປ ຕາມທີ່ໄດ້ກໍານົດໄວ້ໃນມາດຕາ 
152 ຂອງປະມວນກົດໝາຍແພ່ງ ສະບັບປີ 2019; ແຕ່ຖ້າບໍ່ໄດ້ຈົດທະບຽນການແຕ່ງດອງ ກໍໃຫ້ພິຈາລະນາ
ກ່ຽວກັບໃບອະນຸຍາດການຈັດຕັ້ງ, ການຈົດທະບຽນສຳມະໂນຄົວ, ການຢູ່ຮ່ວມກັນສັງຄົມຮັບຮູ້, ເປີດເຜີຍ 
ແລະ ຕໍ່ເນື່ອງ ກໍຖືວ່ເປັນຜົວເມຍກັນ”. (ເອກະສານ-ສັງລວມບັນຫາວິຊາການ (ຖາມ-ຕອບ) ໃນກອງປະຊຸມ
ໃຫຍ່ຜູ້ພິພາກສາຄັ້ງທີ X, ວັນທີ 19-20 ມັງກອນ 2021). ເພື່ອເຮັດໃຫ້ການປະຕິບັດຫຼັກການນີ້ ເປັນ

ຄໍາຖາມ 6 ຄຳຖາມ-ຕອບ ກ່ຽວກັບເລື່ອງຄອບຄົວ



ເອກະພາບຍິ່ງຂຶ້ນ, ກອງປະຊຸມ 4 ພາກສ່ວນ (ສານປະຊາຊົນສູງສຸດ, ອົງການໄອຍະການປະຊາຊົນສູງສຸດ, 
ກະຊວງຍຸຕິທຳ ແລະ ກະຊວງປ້ອງກັນຄວາມສະຫງົບ) ໃນວັນທີ 15 ກໍລະກົດ 2021 ໄດ້ຮັບຮອງເອົາມະຕິ
ຕົກລົງຂອງກອງປະຊຸມ ຊຶ່ງໄດ້ມີການຢັ້ງຢືນຄືນເນື້ອໃນຂອງການຕົກລົງຂອງສະພາຜູ້ພິພາກສາ ທີ່ກ່າວມາ
ນີ້ ໃນຂໍ້ 20 ໜ້າ 6 ຂອງມະຕິດັ່ງກ່າວ ຊຶ່ງກໍານົດຄື: “ການຢູ່ຮ່ວມກັນ ຂອງຜູ້ຊາຍ ແລະ ຜູ້ຍິງ ໂດຍບໍ່ມີ
ການຈົດທະບຽນການແຕ່ງດອງ ເມື່ອມີການຮ້ອງຟ້ອງຈະຖືວ່າເປັນຜົວເມຍ ຫຼືບໍ່ ຊຶ່ງຕາມກົດໝາຍແລ້ວຍິງ 
ແລະ ຊາຍ ຈະມີຖານະເປັນຜົວເມຍກັນ ນັບແຕ່ວັນຈົດທະບຽນການແຕ່ງດອງເປັນຕົ້ນໄປ ຕາມທີ່ໄດ້ກໍານົດ
ໄວ້ໃນມາດຕາ 152 ຂອງປະມວນກົດໝາຍແພ່ງ ຖ້າບໍ່ໄດ້ຈົດທະບຽນແຕ່ງດອງ ກໍໃຫ້ພິຈາລະນາກ່ຽວກັບ
ໃບອະນຸຍາດຈາກການຈັດຕັ້ງ, ການຈົດທະບຽນສໍາມະໂນຄົວ, ການຢູ່ຮ່ວມກັນສັງຄົມຮັບຮູ້, ເປີດເຜີຍ ແລະ 
ຕໍ່ເນື່ອງ ກໍຖືວ່າເປັນຜົວເມຍກັນ”.

ສັງລວມແລ້ວ ການມີຖານະເປັນຜົວເມຍ ຫຼື ສາຍພົວພັນຄອບຄົວນ້ັນໃຫ້ຖືເອົາການຈົດທະບຽນ
ແຕ່ງດອງ, ແລະ ພິຈາລະນາກ່ຽວກັບໃບອະນຸຍາດຈາກການຈັດຕັ້ງ, ການຈົດທະບຽນສໍາມະໂນຄົວ, ການ 
ຢູ່ຮ່ວມກັນສັງຄົມຮັບຮູ້, ເປີດເຜີຍ ແລະ ຕໍ່ເນື່ອງ.

1.2.2. ສາຍພົວພັນຄອບຄົວທີ່ເກີດຈາກພໍ່, ແມ່ ແລະ ລູກ
ໝວດທີ 7 ຂອງປະມວນກົດໝາຍແພ່ງ (ແຕ່ມາດຕາ 194-214) ກໍານົດກ່ຽວກັບສາຍພົວພັນລະ 

ຫວ່າງພໍ່, ແມ່ ແລະ ລູກ (ລູກຄີງ, ລູກລ້ຽງ ແລະ ລູກນ້າ).
ໃນກໍລະນີລູກຄີງ, ມາດຕາ 194 ວັກສອງກໍານົດວ່າ “ເດັກທີ່ເກີດຈາກພໍ່ແມ່ ທີ່ແຕ່ງດອງນໍາກັນ ຢ່າງ

ຖືກຕ້ອງ ຫຼື ເກີດຈາກພໍ່ແມ່ ທີ່ບໍ່ໄດ້ແຕ່ງດອງນໍາກັນ ແຕ່ຜູ້ເປັນພໍ່ ໄດ້ສະໝັກໃຈຮັບຮູ້ດ້ວຍຕົນເອງວ່າເປັນພໍ ່
ຂອງເດັກນັ້ນ ຫຼື ຜູ້ເປັນພໍ່ໄດ້ຖືກຮັບຮູ້ ຕາມຄໍາຕັດສີນຂອງສານ”. ການຮັບຮູ້ການເປັນພໍ່ ໄດ້ກໍານົດໄວ້ໃນ  
ມາດຕາ 1971 ຊຶ່ງສານຈະຕັດສີນໃຫ້ມີການຮັບຮູ້ການເປັນພໍ່ໄດ້ກໍຕໍ່ເມື່ອຫາກມີກໍລະນີດັ່ງນີ້:

1. ການຢູ່ຮ່ວມກັນ ແລະ ການສ້າງເສດຖະກິດລວມ (ຮ່ວມກັນ) ລະຫວ່າງ ແມ່ຂອງເດັກ ກັບຜູ້ຈະ
ຮັບຮູ້ການເປັນພໍ່ ກ່ອນເດັກເກີດ; (ຫຼື)

2. ການເອົາໃຈໃສ່ເບິ່ງແຍງລ້ຽງດູລູກ ຫຼື ການສຶກສາອົບຮົມລູກຮ່ວມກັນ;

1 ມາດຕາ 197 ການຮັບຮູ້ການເປັນພໍ່ ຂອງປະມວນກົດໝາຍແພ່ງ ກຳນົດວ່າ: 
ການຮັບຮູ້ການເປັນພໍ່ ຈະເຮັດຂຶ້ນໄດ້ໃນກໍລະນີ ທີ່ລູກຫາກເກີດຈາກ ພໍ່ ແມ່ ທີ່ບໍ່ໄດ້ແຕ່ງດອງນຳກັນ.
ເມື່ອມີການຮັບຮູ້ການເປັນພໍ່ ສາຍພົວພັນພໍ່ລູກ ເກີດຂຶ້ນ ນັບແຕ່ເວລາເດັກເກີດ.
ການຮັບຮູ້ການເປັນພໍ່ ດ້ວຍຄວາມສະໝັກໃຈ ຕ້ອງໃຫ້ ພໍ່ ແມ່ ຂອງເດັກ ຍື່ນຄຳຮ້ອງຮ່ວມກັນຕໍ່ອົງການທະບຽນ

ຄອບຄົວ ເມືອງ, ເທດສະບານ, ນະຄອນ ຊຶ່ງໃນຄຳຮ້ອງນັ້ນ ພໍ່ຂອງເດັກໄດ້ຮັບຮູ້ວ່າຕົນເປັນພໍ່ ແລະ ແມ່ ກໍເຫັນດິນຳຄຳຮ້ອງ
ນັ້ນ. ຖ້າແມ່ຫາກເສຍຊີວິດແລ້ວ ການຮັບຮູ້ການເປັນພໍ່ນັ້ນ ຈະເຮັດຄຳຮ້ອງແຕ່ຝ່າຍດຽວກໍໄດ້.

ໃນກໍລະນີ ທີ່ເດັກຫາກພົ້ນກະສຽນອາຍຸແລ້ວ ການຮັບຮູ້ການເປັນພໍ່ ຈະເຮັດຂຶ້ນໄດ້ ກໍຕໍ່ເມື່ອຫາກມີຄວາມເຫັນດີ
ຂອງເດັກເທົ່ານັ້ນ. ການທີ່ພໍ່ຂອງເດັກ ໄດ້ແຕ່ງດອງກັບຜູ້ຍິງອື່ນແລ້ວນັ້ນ ບໍ່ໃຫ້ເປັນອຸປະສັກຕໍ່ການຮັບຮູ້ການເປັນພໍ່ ແຕ ່
ຢ່າງໃດ.

ເມື່ອຜູ້ເປັນພໍ່ ຫາກບໍ່ຮັບຮູ້ວ່າ ຕົນເປັນພໍ່ຂອງເດັກແລ້ວ, ຜູ້ເປັນແມ່, ຜູ້ປົກຄອງເດັກ ຫຼື ເດັກທີ່ພົ້ນກະສຽນອາຍຸ
ແລ້ວ ກໍມີສິດເຮັດຄຳຮ້ອງເຊັ່ນດຽວກັນ ເພື່ອໃຫ້ສານພິຈາລະນາຕັດສີນໃຫ້ຮັບຮູ້ການເປັນພໍ່.

ສານຈະຕັດສີນ ໃຫ້ມີການຮັບຮູ້ການເປັນພໍ່ໄດ້ ກໍຕໍ່ເມື່ອຫາກມີກໍລະນີ ດັ່ງນີ້:
1. ການຢູ່ຮ່ວມກັນ ແລະ ການສ້າງເສດຖະກິດລວມ ລະຫວ່າງ ແມ່ຂອງເດັກ ກັບຜູ້ຈະຮັບຮູ້ການເປັນພໍ່ 

ກ່ອນເດັກເກີດ;
2. ການເອົາໃຈໃສ່ເບິ່ງແຍງລ້ຽງດູລູກ ຫຼື ການສຶກສາອົບຮົມລູກຮ່ວມກັນ; 
3. ການມີຫຼັກຖານຢັ້ງຢືນວ່າຜູ້ກ່ຽວເປັນພໍ່ ເຊັ່ນ: ຫຼັກຖານທາງດ້ານວິທະຍາສາດການແພດ.

3. ການມີຫຼັກຖານຢັ້ງຢືນວ່າຜູ້ກ່ຽວເປັນພໍ່ ເຊັ່ນ: ຫຼັກຖານທາງດ້ານວິທະຍາສາດການແພດ (ຫຼື 
ພິໄນກໍາ, ໃນກໍລະນີພໍ່ເສຍຊີວິດ ແລະ ຂຽນພິໄນກໍາໄວ້).

ນອກຈາກກໍລະນີກ່ຽວກັບລູກຄີງ ຕາມມາດຕາ 197 ຂອງປະມວນກົດໝາຍແພ່ງແລ້ວ, ສາຍພົວພັນ 
ພໍ່, ແມ່ ແລະ ລູກ (ເດັກ) ຍັງເກີດມາຈາກ ກໍລະນີການຮ່ວມປະເວນີກ່ອນການແຕ່ງດອງກັນ ຕາມທີ່ກໍານົດໄວ້
ໃນ ມາດຕາ 149 2 ຂອງປະມວນກົດໝາຍແພ່ງ ຊຶ່ງກໍານົດໃຫ້ “ຊາຍຊູ”້ ຮັບຜິດຊອບເບິ່ງແຍງໃນເວລາຖືພາ, 
ອອກລູກ, ຢູ່ກໍາ ແລະ ຄ່າໃຊ້ຈ່າຍທີ່ກ່ຽວຂ້ອງ (ວັກສອງຂອງມາດຕາ 149) ແລະ ບໍ່ວ່າກໍລະນີໃດ ຊາຍຊູ້
ຍັງມີພັນທະລ້ຽງດູລູກທີ່ເກີດມານັ້ນຈົນກວ່າຈະພົ້ນກະສຽນອາຍຸ (ວັກສາມ ຂອງມາດຕາ 149). 

ໃນກໍລະນີທີ່ກ່ຽວກັບລູກລ້ຽງ, ມາດຕາ 205 ວັກໜຶ່ງ ຂອງປະມວນກົດໝາຍແພ່ງ ກຳນົດວ່າ “ສາຍ
ພົວພັນລະວຫ່າງພໍ່ລ້ຽງ, ແມ່ລ້ຽງ ກັບ ລູກລ້ຽງ ເກີດຂຶ້ນ ນັບແຕ່ວັນຈົດທະບຽນເປັນຕົ້ນໄປ ແລະ ສາຍພົວພັນ
ລະຫວ່າງພໍ່ຄີງ, ແມ່ຄີງ ກັບລູກ ທີ່ຖືກນໍາເອົາໄປເປັນລູກລ້ຽງ ກໍຈະສິ້ນສຸດລົງໃນເວລາດຽວກັນ”. ສະນັ້ນ ໃນ
ກໍລະນີ້ ຈະຖືວ່າເປັນລູກລ້ຽງຕາມກົດໝາຍ ແລະ ມີສາຍພົວພັນລະຫວ່າງພໍ່ແມ່ ແລະ ລູກລ້ຽງນັ້ນຈະມີຜົນກໍ
ຕໍ່ເມື່ອໄດ້ຈົດທະບຽນການເປັນລູກລ້ຽງເທົ່ານັ້ນ.

1.3 ຄວາມໝາຍຂອງສາຍຍາດ
ມາດຕາ 139 ຂອງ ປະມວນກົດໝາຍແພ່ງ ກໍານົດເປັນກ່ຽວກັບສາຍຍາດ ແລະ ລໍາດັບຂອງສາຍຍາດ 

ໃນຄອບຄົວສາຍຍາດໃນສາຍພົວພັນຄອບຄົວ ປະກອບມີສອງລັກສະນັ້ນຄື: (ກ) ສາຍຍາດທາງສາຍເລືອດ 
ແລະ (ຂ).ສາຍຍາດກ່ຽວພັນ.

 ສາຍຍາດທາງສາຍເລືອດ ປະກອບມີ ສອງ ປະເພດຄື: (1). ຍາດສາຍຕັ້ງ ແລະ (2). ຍາດສາຍຂວາງ 
ຕາມລຳດັບ ແລະ ແຜນວາດລຸ່ມນີ້:

2 ມາດຕາ 149 ຂອງປະມວນກົດໝາຍແພ່ງ ການຮ່ວມປະເວນີກັນກ່ອນການເປັນ ຜົວ ເມຍ ກຳນົດວ່າ:
ເມື່ອມີການຮ່ວມປະເວນີກັນກ່ອນການເປັນ ຜົວ ເມຍ, ຖ້າຫາກຊາຍຊູ້ ບໍ່ເອົາຍິງຊູ້ເປັນເມຍແລ້ວ ຊາຍຊູ້ນັ້ນ ກໍຈະ

ເສຍຄ່າຟື້ນຟູ, ປົວແປງຈິດໃຈ, ຄ່າທຳຂວັນຍິງຊູ້ ຫຼື ຄອບຄົວຂອງຍິງຊູ້ ຕາມຮີດຄອງປະເພນີ. ໃນກໍລະນີ ຍິງຊູ້ ຫາກບໍ່ເອົາ
ຊາຍຊູ້ເປັນຜົວ ກໍຈະບໍ່ມີການເສຍຄ່າປົວແປງຈິດໃຈ, ຄ່າທຳຂວັນນັ້ນ ແຕ່ຢ່າງໃດ.

ໃນກໍລະນີທີ່ມີການຖືພາ ນອກຈາກຈະໄດ້ເສຍຄ່າທຳຂວັນແລ້ວ ຊາຍຊູ້ຍັງຈະຕ້ອງເສຍຄ່າ ອອກລູກ ຫຼື ຫຼຸລູກ, ຄ່າ
ຢູ່ກຳ ແລະ ຮັບຜິດຊອບຄ່າໃຊ້ຈ່າຍທີ່ກ່ຽວຂ້ອງ.

ບໍ່ວ່າໃນກໍລະນີໃດກໍຕາມ ຊາຍຊູ້ມີພັນທະລ້ຽງດູລູກທີ່ເກີດມານັ້ນ ຈົນກວ່າຈະພົ້ນກະສຽນອາຍຸ.

ຍາດສາຍຕັ້ງເບື້ອງເທິງ

ຍາດສາຍຕັ້ງເບື້ອງລຸ�ມ

ທວດ

ປູ�, ຍ�າ, ພ�່ເຖົ້າ, ແມ�ເຖົ້າ

ພ�່ ແມ�

ລູກ

ຫຼານ

ເຫຼນ

ລູງ, ປ�າ, ອາວ, ອາ, ນ�າບ�າວ, ນ�າສາວ

ອ�າຍ, ເອື້ອຍ, ນ�ອງ

ລູກຂອງອ�າຍ, ເອື້ອຍ, ນ�ອງ

ສາຍຍາດກ່ຽວພັນມີລຳດັບຄື (ໃນແຜນວາດນີ້ ອີງໃສ່ ເມຍ ເປັນພື້ນຖານຈຶ່ງຈະເຫັນໄດ້ສາຍຍາດ
ກ່ຽວພັນ ຈາກຝ່າຍຜົວ/ຫຼື ຝ່າຍເມຍ:

ຜົວ ເມຍ ອ�າຍ, ເອື້ອຍ, ນ�ອງຂອງເມຍ

ລູກນ�າ (ລູກຕິດເມຍ)

ສາຍຍາດກ�ຽວພັນພ�່ຜົວ ແມ�ຜົວ

2. ຫຼັກການພື້ນຖານຂອງຄອບຄົວ 
2.1. ຄວາມສະເໝີພາບລະຫວ່າງຍິງ-ຊາຍ ໃນສາຍພົວພັນຄອບຄົວ

ມາດຕາ 140 ຂອງປະມວນກົດໝາຍແພ່ງກໍານົດວ່າ: "ຍິງ ແລະ ຊາຍ ມີສິດເທົ່າທຽມກັນໃນທຸກດ້ານ 
ກ່ຽວກັບສາຍພົວພັນຄອບຄົວ. ຫຼັກການນີ້ ເປັນຫຼັກການພື້ນຖານສຳຄັນໜຶ່ງ ທີ່ຮັບປະກັນສິດສະເໝີພາບ
ຍິງ-ຊາຍ ໃນສາຍພົວພັນຄອບຄົວ ໂດຍບໍ່ຂຶ້ນກັບວ່າຍິງ ຫຼື ຊາຍ ຈະມີຖານະທາງດ້ານເສດຖະກິດ, ສັງຄົມ, 
ເຊື້ອຊາດ, ເຜົ່າຊົນ, ລະດັບວັດທະນະທຳ, ອາຊີບ, ສາສະໜາ, ພູມລຳເນົາ ແລະ ອື່ນໆ ແນວໃດກໍຕາມ, ຍິງ 
ແລະ ຊາຍ ໃນສາຍພົວພັນຄອບຄົວກໍມີຄວາມສະເໝີພາບກັນ. ສິດເທົ່າທຽມກັນໃນທຸກດ້ານ ສະແດງອອກ 
ເຊັ່ນ: ສິດໃນການປະກອບອາຊີບຂອງຜົວ ຫຼື ຍິງ, ສິດໃນການມີສ່ວນຮ່ວມໃນການຕັດສີນບັນຫາຂອງ
ຄອບຄົວ, ສິດໃນການປ່ຽນຊື່ ແລະ ນາມສະກຸນ, ແລະ ອື່ນໆ". ຫຼັກການນີ້ມີຄວາມສຳຄັນຫຼາຍຕໍ່ສາຍພົວພັນ

ຄອບຄົວ ໂດຍສະເພາະໃນສັງຄົມທີ່ຍັງຍຶດຖືຮີດຄອງປະເພນີ ທີ່ບໍ່ສອດຄ່ອງກັບຍຸກສະໄໝ ເຊັ່ນ: ຜູ້ຊາຍເປັນ
ຜູ້ມີສິດໃນການຕັດສີນບັນຫາຄອບຄົວຜູ້ດຽວ, ສ່ວນແມ່ຍິງມີແຕ່ປະຕິບັດໂດຍບໍ່ສາມາດອອກຄໍາເຫັນ; ຫຼື 
ຊັບສິນຕ່າງໆທີ່ໄດ້ມາຫຼັງການແຕ່ງດອງ ກໍຈະຕົກເປັນຂອງຜູ້ຊາຍ ເຫຼົ່ານີ້ເປັນຕົ້ນ.

2.2. ຫຼັກການຜົວໜຶ່ງເມຍດຽວ
ມາດຕາ 142 ຂອງປະມວນກົດໝາຍແພ່ງ ກໍານົດ ຫຼັກການຜົວໜຶ່ງເມຍດຽວ ຄື: “ການເອົາກັນເປັນ

ຜົວ ເມຍ ຕ້ອງປະຕິບັດຕາມຫຼັກການຜົວໜຶ່ງເມຍດຽວເທົ່ານັ້ນ”. ຫຼັກການນີ້ອະນຸຍາດໃຫ້ພົນລະເມືອງລາວ 
ສາມາດມີຜົວ ຫຼື ເມຍໄດ້ໜຶ່ງຄົນເທົ່ານັ້ນ ຊຶ່ງຫຼັກການນີ້ບໍ່ອະນຸຍາດໃຫ້ ຍິງ ຫຼື ຊາຍ ມີຫຼາຍຜົວ ຫຼາຍເມຍ, 
ຍົກເວັ້ນສາຍພົວພັນຜົວເມຍໄດ້ສິ້ນສຸດລົງ ແລະ ຍິງ ຫຼື ຊາຍນັ້ນ ຈຶ່ງສາມາດແຕ່ງດອງກັບຜູ້ອື່ນໄດ້.

2.3. ສິດເສລີພາບໃນການແຕ່ງດອງ
ມາດຕາ 141 ຂອງປະມວນກົດໝາຍແພ່ງກໍານົດວ່າ: "ຍິງ ແລະ ຊາຍ ທີ່ພົ້ນກະສຽນອາຍຸ (18 ປີ

ຂຶ້ນໄປ) ມີສິດເສລີພາບໃນການເລືອກເອົາຄູ່ຮັກ ຕາມຄວາມສະໝັກໃຈ ແລະ ຄວາມມັກຮັກຂອງທັງສອງ
ຝ່າຍ ເພື່ອເອົາກັນເປັນຜົວເມຍ. ບຸກຄົນ, ຄອບຄົວ ຫຼື ການຈັດຕັ້ງ ບໍ່ມີສິດບັງຄັບ ຫຼື ຂັດຂວາງການແຕ່ງດອງ
ຂອງລູກ, ຫຼານ, ສະມາຊິກອື່ນໃນຄອບຄົວ, ພະນັກງານ ແລະ ລັດຖະກອນ ທີ່ຢູ່ພາຍໃຕ້ການຄຸ້ມຄອງຂອງ
ຕົນ". 

ເຖິງຢ່າງໃດກໍຕາມລັດຖະກອນ ຫຼື ພະນັກງານທີ່ເຮັດວຽກໃນຂົງເຂດປ້ອງກັນຊາດ ປ້ອງກັນຄວາມ 
ສະຫງົບ ຍັງຕ້ອງໄດ້ຂໍຄຳເຫັນການຈັດຕັ້ງທີ່ຕົນສັງກັດກ່ຽວກັບການແຕ່ງດອງຂອງເຂົາເຈົ້າ ຍ້ອນວ່າການ
ແຕ່ງດອງພົວພັນເຖິງການປະຈໍາການ ແລະ ການປະຕິບັດໜ້າທີ່ຂອງເຂົາເຈົ້າ. ຍ້ອນວ່າຕໍາແໜ່ງ ຫຼື ໜ້າທີ່ຂອງ
ພະນັກງານ-ລັດຖະກອນເຫຼົ່ານັ້ນພົວພັນເຖິງລັກສະນະສະເພາະຂອງໜ້າວຽກ ຂອງເຂົາເຈົ້າ ທີ່ເປັນພັນທະ
ຕ້ອງປະຕິບັດໃຫ້ສຳເລັດ ເຊັ່ນ ການປະຈໍາການຢູ່ຊາຍແດນ ແລະ ອື່ນໆ.

  
2.4. ຫຼັກການປົກປ້ອງສິດ ແລະ ຜົນປະໂຫຍດຂອງແມ່ ແລະ ເດັກ

ມາດຕາ 143 ຂອງປະມວນກົດໝາຍແພ່ງກໍານົດວ່າ ລັດ ແລະ ສັງຄົມ ຖືເອົາການປົກປ້ອງສິດ ແລະ 
ຜົນປະໂຫຍດອັນຊອບທຳຂອງຜູ້ເປັນແມ່ ແລະ ເດັກ ເປັນບູລິມະສິດ ໃນເວລາ ຜົວ ເມຍ ຢູ່ຮ່ວມກັນ, ແຍກ
ກັນຢູ່ ຫຼື ຢ່າຮ້າງກັນ. ປະມວນກົດໝາຍແພ່ງ ປົກປ້ອງສິດ ແລະ ຜົນປະໂຫຍດຂອງເດັກ ແລະ ໃຫ້ສິດ
ເທົ່າທຽມກັນ ບໍ່ວ່າເດັກຈະເກີດໃນການແຕ່ງດອງ ຫຼື ຈະເກີດນອກການແຕ່ງດອງກໍຕາມ.

ເພື່ອເປັນການປົກປ້ອງຜົນປະໂຫຍດຂອງເດັກ ແລະ ແມ່, ມາດຕາ 178 ຂອງປະມວນກົດໝາຍແພ່ງ
ກໍານົດວ່າ: "ຜົວບໍ່ມີິສິດຂໍຢ່າຮ້າງໄດ້ ໃນເວລາທີ່ເມຍພວມຖືພາ ຫຼື ຫຼັງຈາກທີ່ລູກນັ້ນເກີດມາບໍ່ທັນຮອດໜຶ່ງປີ, 
ເວັ້ນເສຍແຕ່ຜູ້ເປັນເມຍຫາກຂໍຢ່າຮ້າງ" 

3. ເນື້ອໃນຂອງສາຍພົວພັນຄອບຄົວ ແລະ ການປົກປ້ອງສິດທາງຄອບຄົວ
ເນື້ອໃນອັນແທ້ຈິງຂອງສາຍພົວພັນຄອບຄົວ ແມ່ນບຸກຄົນທີ່ເຂົ້າຮ່ວມໃນສາຍພົວພັນຄອບຄົວ ມີ 

ການພົວ ພັນກັນຢ່າງສະໜິດແໜ້ນໃນການເຄື່ອນໄຫວຕ່າງໆ ພາຍໃນຄອບຄົວ ທຸກຄົນຕ້ອງຮັບຮູ້ເປັນເອກະ 
ພາບ ແລະ ມີຄວາມຮັບຜິດຊອບນຳກັນ. ສະນັ້ນ, ເມື່ອບຸກຄົນໃດໜຶ່ງຫາກໄດ້ເຂົ້າຮ່ວມໃນສາຍພົວພັນຄອບ 
ຄົວແລ້ວມີໜ້າທີ່ປະຕິບັດພັນທະລວມໃນການເຄົາລົບລັດຖະທຳມະນູນບັນດາກົດໝາຍ ແລະ ລະບຽບການ
ຕ່າງໆ. ໃນການປະຕິບັດສິດ ແລະ ພັນທະ ເຊິ່ງເກີດຈາກສາຍພົວພັນຄອບຄົວນັ້ນ ພົນລະເມືອງທຸກຄົນຕ້ອງ

ເຄົາລົບ ຂໍ້ກຳນົດກົດໝາຍຢ່າງເຂັ້ມງວດ.

ການປົກປ້ອງສິດທາງຄອບຄົວ ແມ່ນການຄຸ້ມຄອງສິດ ແລະ ຜົນປະໂຫຍດອັນຊອບທໍາຂອງຜູ້ເຂົ້າ 
ຮ່ວມໃນການສາຍພົວພັນຄອບຄົວ. ໂດຍທົ່ວໄປແລ້ວການປົກປ້ອງສິດທາງຄອບຄົວ ສະແດງອອກໃນຮູບ 
ການຮ້ອງຟ້ອງຂຶ້ນຫາສານປະຊາຊົນ ເປັນຜູ້ພິຈາລະນາ ເຊັ່ນ: ການຂໍຢ່າຮ້າງ ແລະ ການຂໍແບ່ງປັນສິນສົມ 
ສ້າງ, ການຮ້ອງຟ້ອງຂໍເອົາຄ່າລ້ຽງດູ, ການຮ້ອງຟ້ອງເພື່ອທວງໃຫ້ໃຊ້ສິນສົມສ້າງທີ່ຜົວ ຫຼື ເມຍ ນຳໃຊ້ ເພື່ອ
ປະໂຫຍດສ່ວນຕົວ, ການປົກປ້ອງສິດ ແລະ ຜົນປະໂຫຍດຂອງລູກ ແລະ ອື່ນໆ ເປັນຕົ້ນ. ການປົກປ້ອງ
ສິດທາງຄອບຄົວ ແມ່ນໃຫ້ປະຕິບັດຕາມກົດໝາຍວ່າດ້ວຍການດຳເນີນຄະດີແພ່ງ (ສະບັບປັບປຸງປີ 2012) 
ຊຶ່ງຢູ່ໃນພາກທີ III, ໝວດທີ 5, ມາດຕາ 44-53 ແລະ ມາດຕາອື່ນໆທີ່ກ່ຽວຂ້ອງກັບການພິຈາລະນາຄະດີ
ຂອງສານ ແລະ ຍັງມີກົດໝາຍທີ່ກ່ຽວຂ້ອງກັບການປົກປ້ອງສິດຜົນປະໂຫຍດຂອງແມ່ຍິງ ແລະ ເດັກ ເຊັ່ນ: 
ກົດໝາຍວ່າດ້ວຍການດຳເນີນຄະດີເດັກ (ໃນກໍລະນີທີ່ກ່ຽວຂ້ອງກັບເດັກກະທຳຜິດ), ກົດໝາຍວ່າດ້ວຍການ
ຕ້ານການໃຊ້ຄວາມຮຸນແຮງ, ກົດໝາຍວ່າດ້ວຍການປົກປ້ອງສິດ ແລະ ຜົນປະໂຫຍດຂອງເດັກ ແລະ ກົດ
ໝາຍອື່ນໆ. 

3.1. ການສິ້ນສຸດສາຍພົວພັນຄອບຄົວ
ມາດຕາ 170 ຂອງປະມວນກົດໝາຍແພ່ງ ໄດ້ກໍານົດການສິ້ນສຸດຂອງການເປັນຜົວເມຍ ດ້ວຍ 3 

ສາເຫດໃດໜຶ່ງຄື: 1. ມີການຢູ່ຮ້າງ; ຫຼື 2. ມີຄໍາຕັດສີນຂອງສານ ທີ່ຮັບຮູ້ວ່າການແຕ່ງດອງເປັນໂມຄະ; ຫຼື 
ການເສຍຊີວິດຂອງ ຜົວ ຫຼື ເມຍ.

ສາຍພົວພັນລະຫວ່າງພໍ່ ແລະ ລູກ ຈະສິ້ນສຸດ ໃນກໍລະນີທີ່ມີການປະຕິເສດການເປັັນພໍ່ ຕາມມາດຕາ 
198 ຂອງປະມວນກົດໝາຍແພ່ງ ຊຶ່ງກໍານົດວ່າ: “ຜູ້ເປັນຜົວ ຫາກສາມາດພິສູດໄດ້ວ່າເດັກບໍ່ແມ່ນລູກຂອງຕົນ 
ກໍມີສິດຮ້ອງຟ້ອງຕໍ່ສານ ເພື່ອປະຕິເສດຄວາມເປັນພໍ່. ການຮ້ອງຟ້ອງເພື່ອປະຕິເສດ ການເປັນພໍ່ ໃຫ້ດຳເນີນ
ພາຍໃນເວລາ ໜຶ່ງປີ ນັບແຕ່ວັນທ່ີໄດ້ຮູ້ວ່າເດັກເກີດ”. ໃນກໍລະນີລູກລ້ຽງ, ສາຍພົວພັນລະຫວ່າງພໍ່ລ້ຽງ, 
ແມ່ລ້ຽງ ແລະ ລູກລ້ຽງຈະສິ້ນສຸດລົງ ຕາມມາດຕາ 206 ຂອງປະມວນກົດໝາຍແພ່ງ ມີ 2 ກໍລະນີຄື: (1). 
ການເອົາເດັກມາເປັນລູກລ້ຽງນັ້ນເປັນໂມຄະຕາມການຕັດສີນຂອງສານຍ້ອນ: (ກ). ມີການນໍາໃຊ້ເອກະສານ
ປອມ; ຫຼື (ຂ). ຜູ້ເປັນພໍ່ແມ່ລ້ຽງມີເງື່ອນໄຂບໍ່ຄົບຖ້ວນບໍ່ສາມາດເປັນພໍ່ລ້ຽງ, ແມ່ລ້ຽງໄດ້ ຫຼື (ຄ) ລະເມີດ
ເງື່ອນໄຂຂອງມາດຕາ 200 ຂອງປະມວນກົດໝາຍແພ່ງ; ຫຼື (2). ມີການຖອນການເປັນລູກລ້ຽງ ໂດຍ
ພໍ່ຄີງ, ແມ່ຄີງ, ພໍ່ລ້ຽງ, ແມ່ລ້ຽງ, ໄອຍະການປະຊາຊົນ ຫຼື ບຸກຄົນອື່ນ ຍ້ອນ ການເປັນລູກລ້ຽງບໍ່ສາມາດຕອບ
ສະໜອງຜົນປະໂຫຍດຂອງເດັກ 

ສຳລັບສາຍພົວພັນລະຫວ່າງ ພໍ່ນ້າ, ແມ່ນ້າ ແລະ ລູກນ້າ ສິ້ນສຸດລົງຕາມທີ່ໄດ້ກໍານົດໄວ້ໃນມາດຕາ 
214 ຊຶ່ງກໍານົດ 2 ກໍລະນີຄື: (1). ພໍ່ນ້າ ຫຼື ແມ່ໄດ້ໄດ້ຢ່າຮ້າງກັບແມ່ຄີງ ຫຼື ພໍ່ຄີງ; ແລະ (2). ການແຕ່ງດອງ
ລະຫວ່າງພໍ່ນ້າ ຫຼື ແມ່ນ້າ ກັບພໍ່ຄີງ ຫຼື ແມ່ຄີງ ເປັນໂມຄະ.

(ຄໍາຖາມ 1)

ກໍລະນີສຶກສາ 1.1 ກ ຜົວຂອງ ຂ ໄດ້ກູ້ຢືມເງິນຈາກ ຄ 1.000.000 ກີບ ເພື່ອໄປຊື້ໄມ້ກ໊ອບ. 
ກຳນົດເວລາການໃຊ້ຄືນ 3 ເດືອນ, ເມື່ອຮອດກໍານົດເວລາແລ້ວ ກ ບໍ່ສາມາດໃຊ້ເງິນຄືນໃຫ ້ຄ ໄດ້. ໃນ
ກໍລະນີນີ ້ຄ ສາມາດທວງເງິນກູ້ຢືມຈາກ ຂ ໄດ້ບໍ່? 

ກໍລະນີສຶກສາ 1.2 ກ ໄດ້ກູ້ຢືມເງິນຈາກ ຄ 1.000.000 ກີບ ເພື່ອເປັນຄ່າໃຊ້ຈ່າຍໃນຄອບຄົວ, 
ແຕ ່ ກ ບໍ່ໄດ້ຖາມ ຂ ກ່ອນການກູ້ຢືມຈາກ ຄ ໃນກໍລະນີນີ ້ ຄ ສາມາດຮຽກຮ້ອງຈາກ ຂ ໃຫ້ໃຊ້ເງິນ 
1.000.000 ກີບ ຄືນໄດ້ບໍ່ ?

ແຜນວາດ 1.1

ອີງຕາມພາກ III, ໝວດທີ 4 ສາຍພົວພັນລະຫວ່າງຜົວເມຍ, ຢູ່ໃນຄອບຄົວ ຜົວ ແລະ ເມຍ ມີສິດ
ສະເໝີພາບກັນໃນທຸກດ້ານ, ຜົວ ແລະ ເມຍ ຕ້ອງຕົກລົງບັນຫາກັນພາຍໃນຄອບຄົວຢ່າງເປັນເອກະພາບ 
ລວມທັງການສ້າງໜີ້ສິນໃຫ້ຄອບຄົວ. 

ໜີ້ສິນ ຫຼື ຂໍ້ຜູກພັນທີ່ຜົວ ຫຼື ເມຍ ຫຼື ຜົວເມຍສ້າງຂຶ້ນນັ້ນ ສາມາດຈໍາແນກອອກເປັນສອງປະເພດຄື: 
(1). ໜີ້ສິນ ເພື່ອຜົນປະໂຫຍດສ່ວນຕົວຂອງຜົວ ຫຼື ເມຍ ແລະ ໜີ້ສິນ ເພື່ອຜົນປະໂຫຍດຂອງຄອບຄົວ. 

ໜີ້ສິນ ເພື່ອຜົນປະໂຫຍດສ່ວນຕົວ ໝາຍເຖິງ ໜີ້ສິນ ຫຼື ຂໍ້ຜູກພັນທີ່ສ້າງຂຶ້ນໂດຍ ຜົວ ຫຼື ເມຍແຕ່ພຽງ
ຝ່າຍດຽວ ເພື່ອຜົນປະໂຫຍດສ່ວນຕົວຂອງຜົວ ຫຼື ເມຍເອງ ເຊັ່ນ: ການຊື້ໄມ້ຕີກ໊ອບ, ການຫຼິ້ນກິນຟຸມເຟືອຍ. 
ໜີ້ສິນ ເພື່ອຜົນປະໂຫຍດຂອງຄອບຄົວ ໝາຍເຖິງ ໜີ້ສິນ ຫຼື ຂໍ້ຜູກພັນທ່ີສ້າງຂຶ້ນໂດຍຜົວ ຫຼື ເມຍ ຫຼື ທັງສອງ 
ເພື່ອຜົນປະໂຫຍດລວມຂອງຄອບຄົວ ເຊັ່ນ: ການກູ້ຢືມເງິນເພື່ອມາສ້ອມແປງເຮືອນ, ຊື້ລົດຈັກ, ໃຊ້ຈ່າຍໃນ
ການປິ່ນປົວ, ຄ່າຮຽນລູກ ເຫຼົ່ານີ້ເປັນຕົ້ນ.

ມາດຕາ 165 ຂອງປະມວນກົດໝາຍແພ່ງ ກໍານົດຄວາມຮັບຜິດຊອບຂອງຜົວ ແລະ ເມຍຕໍ່ໜີ້ສິນ 
ດັ່ງນີ້:

“ຜົວ ເມຍ ຝ່າຍໃດໜຶ່ງ ຕ້ອງຮັບຜິດຊອບຕໍ່ໜີ້ສິນໃນກໍລະນີດັ່ງນີ້:
1. ຜົວ ແລະ ເມຍ ໄດ້ພ້ອມກັນສ້າງໜີ້ສິນ;
2. ຜົວ ຫຼື ເມຍ ໄດ້ສ້າງໜີ້ສິນແຕ່ຝ່າຍດຽວ ແຕ່ເພື່ອນໍາມາໃຊ້ຈ່າຍໃນຄອບຄົວ;
3. ຜົວ ຫຼື ເມຍ ໄດ້ສ້າງໜີ້ສິນ ແຕ່ຝ່າຍດຽວ ເພື່ອຜົນປະໂຫຍດສ່ວນຕົວຂອງຜູ້ກ່ຽວ. ໃນກໍລະນີ

ນີ້ ຖ້າວ່າຜົວ ຫຼື ເມຍ ຫາກໄດ້ເອົາເງິນຂອງຕົນ ຫຼື ສິນສົມສ້າງໃຊ້ແທນໜີ້ສິນນັ້ນກໍມີສິດໄດ້ຮັບ
ການຊົດໃຊ້ແທນຄືນຕາມກົດໝາຍ.

ສຳລັບໜີ້ສິນທີ່ສ້າງຂຶ້ນພາຍຫຼັງທີ່ຜົວ ເມຍ ໄດ້ແຍກກັນຢູ່ ເພື່ອຜົນປະໂຫຍດຂອງຄອບຄົວ ຫຼື ໄດ້
ມີການຕົກລົງເຫັນດິນໍາກັນ ຜົວເມຍ ຕ້ອງຮັບຜິດຊອບຮ່ວມກັນ. ຖ້າຫາກໜີ້ສິນທີ່ສ້າງຂຶ້ນເພື່ອຜົນປະໂຫຍດ
ສ່ວນຕົວ ໂດຍບໍ່ມີການຕົກລົງເຫັນດິນໍາກັນ ໃຫ້ຜົວ ຫຼື ເມຍ ທີ່ໄດ້ສ້າງໜີ້ນັ້ນ ຮັບຜິດຊອບເອົາເອງ”

ຈາກຫຼັກການທີ່ກໍານົດໄວ້ໃນມາດຕາ 165 ເທິງນີ້, ສາມາດຕອບຄຳຖາມກໍລະນີສຶກສາ ດັ່ງນີ້:
ກໍລະນີສຶກສາ 1.1 ກ ຜົວຂອງ ຂ ໄດ້ກູ້ຢືມເງິນຈາກ ຄ 1.000.000 ກີບ ເພື່ອໄປຊື້ໄມ້ກ໊ອບ. ກຳນົດ

ເວລາການໃຊ້ຄືນ 3 ເດືອນ, ເມື່ອຮອດກໍານົດເວລາແລ້ວ ກ ບໍ່ສາມາດໃຊ້ເງິນຄືນໃຫ ້ຄ ໄດ້. ໃນກໍລະນີນີ ້ຄ 
ສາມາດທວງເງິນກູ້ຢືມຈາກ ຂ ໄດ້ບໍ່? 

ໃນກໍລະນີນີ້ ສາມາດໄຈ້ແຍກອົງປະກອບດັ່ງນີ້:
1). ໜີ້ສິນ ທີ ່ກ ສ້າງຂຶ້ນນັ້ນ ແມ່ນເພື່ອຜົນປະໂຫຍດຂອງ ກ ເອງ ບໍ່ແມ່ນເພື່ອຄອບຄົວ.
2). ອີງຕາມຂໍ້ 3 ຂອງມາດຕາ 165 ຂອງປະມວນກົດໝາຍແພ່ງ ຂ ຕ້ອງຮັບຜິດຊອບໜີ້ສິນນີ້ເອງ 

ແລະ ຖ້າ ຂ ຫາກເອົາຊັບເດີມຂອງຕົນ (ເງິນຂອງຕົນ) ມາໃຊ້ແທນໜີ້ສິນໃຫ ້ ກ ຂ ກໍມີສິດໄດ້ຮັບການ
ທົດແທນຄືນ ຈາກສິນສົມສ້າງສ່ວນຂອງ ຄ ໃນເວລາທີ່ມີການແບ່ງປັນສິນສົມສ້າງ (ຢ່າຮ້າງ ຫຼື ມີສະເໜີຂໍ
ແບ່ງປັນກ່ອນການຢ່າຮ້າງ) ຕາມມາດຕາ 1813 ຂອງປະມວນກົດແພ່ງ ຫຼ ື ຂ ສາມາດນໍາໃຊ້ຊັບສິນຂອງ ກ 

3 ມາດຕາ 181 ຂອງປະມວນກົດໝາຍແພ່ງ ການແບ່ງປັນຊັບເດີມ ແລະ ສິນສົມສ້າງ ການ ແບ່ງ ປັນ  ຊັບ ເດີມ ແລະ ສິນ ສົມ ສ້າງ ຂອງ  
ຜົວ  ເມຍ ໃຫ້ ປະ ຕິ ບັດ  ດັ່ງ ນີ້:

1. ຊັບ ເດີມ ຂອງ ຝ່າຍ ໃດ ກໍໃຫ້ ເປັນ ກຳ ມະ ສິດ ຂອງ ຝ່າຍ ນັ້ນ;
2. ສິນ ສົມ ສ້າງ ຂອງ   ຜົວ  ເມຍ ໃຫ້ ແບ່ງປັນ ກັນ ຄົນ ລະ ເຄິ່ງ,  ເວັ້ນ ເສຍ ແຕ່ ຜົວ ຫຼື ເມຍ ຫາກ ເປັນ ຜູ້ກະທຳ ຜິດໃນ

ສະຖານທຳມິດສະຈານ, ສໍ້ໂກງ ຫຼື ຍັກຍອກສິນສົມສ້າງ ໂດຍມີຄໍາຕັດສີນທີ່ໃຊ້ໄດ້ຢ່າງເດັດຂາດ, ຝ່າຍ ທີ່ ຜິດ ນັ້ນ 
ກໍ ຈະ ໄດ້ ຮັບ ພຽງ ແຕ່ ໜຶ່ງສ່ວນສາມ ຂອງສິນ ສົມ ສ້າງ ເທົ່າ ນັ້ນ.
ໃນ ກໍ ລະ ນີ ທີ່ ລູກ ຍັງ ບໍ່ ທັນ ພົ້ນ ກະ ສຽນ ອາ ຍຸ ຫາກ ໄດ້ ຢູ່ ນຳ ຜູ້ ໃດ  ຜູ້ນັ້ນ ກໍຈະໄດ້ຮັບສ່ວນແບ່ງ ໜຶ່ງສ່ວນສາມ ຂອງ

ສິນສົມສ້າງນັ້ນ ເພື່ອເປັນການລ້ຽງດູລູກ. ໃນກໍລະນີທີ່ບໍ່ພຽງພໍກັບຄ່າລ້ຽງດູລູກ ຕາມທີ່ໄດ້ກຳ ນົດໄວ້ໃນມາດຕາ 217 ຂອງ
ປະມວນກົດໝາຍສະບັບນີ້ ໃຫ້ ພໍ່ ຫຼື ແມ່ ທີ່ລູກບໍ່ຢູ່ນໍານັ້ນ ສືບຕໍ່ປະຕິບັດພັນທະ ຈົນກວ່າເດັກຈະພົ້ນກະສຽນອາຍຸ. ສ່ວນ
ສິນສົມສ້າງທີ່ເຫຼືອນັ້ນ ໃຫ້ ຜົວ ເມຍ ແບ່ງປັນກັນຄົນລະເຄິ່ງ. 

ສິນ ສົມ ສ້າງ ຈະ ໄດ້ ແບ່ງ ປັນ ກັນ  ພາຍ ຫຼັງ ທີ່  ຜົວ  ເມຍ ນັ້ນ  ໄດ້ ຢ່າ ຮ້າງ ກັນ. 
ສິນ ສົມ ສ້າງ ອາດ ຈະ ຖືກ ແບ່ງປັນ ກ່ອນ ການ ຢ່າ ຮ້າງ ກໍ ໄດ້ ຕາມການຮ້ອງຟ້ອງ ຫຼື ຮ້ອງຂໍ ຂອງຝ່າຍໃດໜຶ່ງ ຕາມທີ່ໄດ້

ກຳນົດໃນວັກເທິງນີ້ ໃນກໍລະນີ ດັ່ງນີ້:
1. ຜົວ ເມຍ ຫາກໄດ້ແຍກ ກັນ ຢູ່;
2. ຜົວ ຫຼື ເມຍ ຫາກໄດ້ລັກ ເອົາ ສິນ ສົມ ສ້າງ ໄປ ນຳ ໃຊ້ ໃນ ທາງ ທີ່ ບໍ່ ຖືກ ຕ້ອງ ຫຼື ຫາກບໍ່ ມີ ຄວາມ ບໍ ລິ ສຸດ ໃຈຕໍ່ ສິນ ສົມ 

ສ້າງ ;
3. ຜົວ ຫຼື ເມຍ ຫາກໄດ້ຫາຍສາບສູນ ຕາມຄຳຕັດສີນຂອງສານ.

ໃຊ້ແທນໜີ້ສິນ ໃນກໍລະນີທີ ່ກ ເສຍຊີວິດ ແລະ ມີການແບ່ງປັນມູນມໍຣະດົກຕາມມາດຕາ 5704 ວັກໜຶ່ງ ຂໍ້ 
2 ຂອງປະມວນກົດໝາຍແພ່ງ. 

ກໍລະນີສຶກສາ 1.2 ກ ໄດ້ກູ້ຢືມເງິນຈາກ ຄ 1.000.000 ກີບ ເພື່ອເປັນຄ່າໃຊ້ຈ່າຍໃນຄອບຄົວ, ແຕ ່
ກ ບໍ່ໄດ້ຖາມ ຂ ກ່ອນການກູ້ຢືມຈາກ ຄ ໃນກໍລະນີນີ ້ຄ ສາມາດຮຽກຮ້ອງຈາກ ຂ ໃຫ້ໃຊ້ເງິນ 1.000.000 
ກີບ ຄືນໄດ້ບໍ່ ?

ກໍລະນີສຶກສາ 1.2 ນີ້ ເມື່ອໄຈ້ແຍກອົງປະກອບແລ້ວ ມີດັ່ງນີ້:
1). ໜີ້ສິນທີ່ສ້າງຂຶ້ນນັ້ນ ແມ່ນ ກ ເປັນຜູ້ສ້າງ ແຕ່ເພື່ອຜົນປະໂຫຍດຂອງຄອບຄົວ.
2). ອີງຕາມຂໍ້ 2 ຂອງມາດຕາ 165 ຂອງປະມວນກົດໝາຍແພ່ງ ຂ ຕ້ອງໄດ້ຮັບຜິດຊອບໜີ້ສິນ 

ຮ່ວມກັນກັບ ກ ແລະ ຄ ກໍມີສິດທວງໃຫ ້ຂ ຊໍາລະໜີ້ສິນດັ່ງກ່າວໄດ້ ແລະ ໃນກໍລະນີນີ ້ຂ ບໍ່ສາມາດໄດ້ຮັບ
ການທົດແທນຄືນການໃຊ້ແທນໜີ້ສິນແຕ່ຢ່າງໃດ. ໃນກໍລະນີທີ ່ຂ ຫາກນໍາໃຊ້ຊັບເດີມຂອງຕົນ ເພື່ອໃຊ້ແທນ
ໜີ້ສິນ ໃຫ ້ຄ, ຂ ມີສິດໄດ້ຮັບການໃຊ້ແທນຄືນ ຕາມຂໍ້ 3 ຂອງມາດຕາ 165 ຂອງປະມວນກົດໝາຍແພ່ງ 
(ດັ່ງທີ່ອະທິບາຍຂ້າງເທິງ).

ກໍລະນີສຶກສາ 1.3. ກໍລະນີ ທີ ່ກ ໄດ້ກູ້ຢືມເງິນ ນໍາ ຄ ກ່ອນທີ່ຈະແຕ່ງດອງກັບ ຂ, ຂ ຕ້ອງຮັບຜິດຊອບ
ໜີ້ສິນກ່ອນການແຕ່ງດອງ ຫຼື ບໍ່? 

ໃນກໍລະນີນີ້, ປະມວນກົດໝາຍແພ່ງຍັງບໍ່ທັນໄດ້ກໍານົດໄວ້ ແຕ່ເມື່ອອີງໃສ່ຫຼັກການທີ່ກໍານົດໄວ້ໃນ
ມາດຕາ 6 ຂອງປະມວນກົດໝາຍແພ່ງ ວັກສາມ ທີ່ກໍານົດກ່ຽວກັບ “ການນໍາໃຊ້ບົດບັນຍັດທີ່ຄ້າຍຄຽງຂອງ
ກົດໝາຍ” ກໍຄືການນໍາໃຊ້ມາດຕາ 165 ຂອງປະມວນກົດໝາຍແພ່ງ ໃນການພິຈາລະນາກໍລະນີສຶກສາ 1.3 
ສາມາດສະຫຼຸບໄດ້ດັ່ງນີ້: 

ຖ້າຫາກວ່າ ກ ຫາກໄດ້ກູ້ຢືມມາເພື່ອວັດຖຸປະສົງ ຊື້ວັດຖຸສິ່ງຂອງ ເຄື່ອງຈໍາເປັນທີ່ຕ້ອງໃຊ້ໃນຄອບຄົວ 
ກ່ອນການແຕ່ງດອງ ເຊັ່ນ: ຕູ້ເຢັນ, ເຄື່ອງເຮັດອາຍເຢັນ, ຈັກຊັກເຄື່ອງ, ຂ ກໍຕ້ອງຮັບຜິດຊອບໜີ້ສິນຮ່ວມກັນ, 
ນີ້ສອດຄ່ອງກັບ ມາດຕາ 165 ຂອງປະມວນກົດໝາຍແພ່ງ ເຖິງຢ່າງໃດກໍຕາມ ຝ່າຍທີ່ກູ້ຢືມ ກໍຄວນແຈ້ງໃຫ້
ອີກຝ່າຍໜຶ່ງຮັບຮູ້ນໍາວ່າແມ່ນເງິນທີ່ກູ້ຢືມມາກ່ອນການແຕ່ງດອງ.

 ແຕ່ຖ້າຫາກວ່າ ກ ໄດ້ກູ້ຢືມເງິນຈາກ ຄ ມາເພື່ອຜົນປະໂຫຍດຂອງຜູ້ກ່ຽວເອງ ຂ ກໍບໍ່ຕ້ອງ
ຮັບຜິດຊອບໜີ້ສິນດັ່ງກ່າວ ແລະ ກ ຕ້ອງໄດ້ຮັບຜິດຊອບໃຊ້ແທນໜີ້ສິນໃຫ ້ຄ ແຕ່ຝ່າຍດຽວ, ຍົກເວັ້ນ ຂ 
ຫາກເຫັນດີໃຊ້ແທນໜີ້ສິນນັ້ນ.

4 ມາດຕາ 570 ຂອງປະມວນກົດໝາຍແພ່ງ ມູນມໍຣະດົກ ທ່ີຈະນຳມາ                                                                                                                    ແບ່ງປັນໃຫ້ຜູ້ສືບທອດນ້ັນ ຕ້ອງເຫືຼອຈາກການຫັກຄ່າໃຊ້ຈ່າຍ 
ຕາມລຳດັບ ຄື:

1. ຄ່າໃຊ້ຈ່າຍໃນການມ້ຽນຄາບສົ່ງສະການ; 
2. ການຊຳລະໜີ້ສິນຂອງເຈົ້າມູນມໍຣະດົກ; 
3. ຄ່າ ໃຊ້ຈ່າຍ ໃນ ການ ສືບ ທອດ ມູນ ມໍຣະດົກ ເຊັ່ນ ການປົກປັກຮັກສາ ແລະ ຄຸ້ມຄອງມູນມໍຣະດົກ, ຄ່າທຳນຽມ ແລະ 

ການໃຊ້ຈ່າຍອື່ນໆ. 

(ຄຳຖາມ 2)

ການທີ ່ກ ໄດ້ຢືມເງິນຈາກ ຄ 1.000.000 ກີບ ເພື່ອຊື້ອຸປະກອນຕີກ໊ອບ ເຊິ່ງເປັນງານອະດິເລກ 
ຂອງ ກ ເອງ. ໃນກໍລະນີນີ້ ຄ ສາມາດຮຽກຮ້ອງຕໍ່ ຂ ໃຫ້ໃຊ້ເງິນ 1.000.000 ກີບ ຄືນໄດ້ບໍ່ ?

ກະລຸນາພິຈາລະນາແຕ່ລະກໍລະນີ ເຊັ່ນ :
a. ກໍລະນີທີ່ ຄ ຮູ້ວ່າ ກ ຈະເອົາເງິນທີ່ກູ້ຢືມນັ້ນໄປໃຊ້ແນວໃດ ?
b. ກໍລະນີທີ່ ຄ ບໍ່ຮູ້ວ່າ ກ ຈະເອົາເງິນທີ່ກູ້ຢືມໄປໃຊ້ແນວໃດ ?

ແຜນວາດ 2.1.

3.2 ຜົວ ຫຼື ເມຍໄດ້ກູ້ຢືມເງິນໄປຊື້ຊັບສິ່ງຂອງ ເພື່ອຜົນປະໂຫຍດສ່ວນຕົວ
ການທີ່ ກ ໄດ້ຢືມເງິນຈາກ ຄ 1.000.000 ກີບ ນັ້ນແມ່ນເພື່ອຊື້ອຸປະກອນຕີກ໊ອບ ເຊິ່ງເປັນງານອະດິ

ເລກຂອງ ກ ເອງ, ຄ ສາມາດຮຽກຮ້ອງຕໍ່ ຂ ໃຫ້ໃຊ້ເງິນ 1.000.000 ກີບ ຄືນໄດ້ ແຕ່ວ່າ ຂ ສາມາດຕໍ່ວ່າກັບ 
ກ ກ່ຽວກັບການກູ້ຢືມນັ້ນວ່າ ກ ຢືມມາເພື່ອຊື້ອຸປະກອນຕີກ໊ອບ ເຊິ່ງເປັນງານອະດິເລກ ຂອງ ກ ເອງ, ແຕ່ວ່າ 
ຂ ບໍ່ສາມາດປະຕິເສດຕໍ່ການຮ້ອງຂໍຂອງ ຄ ຕໍ່ການໃຊ້ແທນໜີ້ສິນນັ້ນ.

(ກ). ໃນກໍລະນີທີ່ເຈົ້າໜີ້ (ຄ) ຮູ້ວ່າຈຸດປະສົງໃນການກູ້ຢືມເງິນ ໄປໃຊ້ແນວໃດ ?
1. ຄ ສາມາດຮຽກຮ້ອງຕ່ໍ ຂ ໃຫ້ໃຊ້ເງິນ 1.000.000 ກີບ ຄືນໄດ້ ເນື່ອງຈາກວ່າ ຄູ່ຜົວເມຍ ຫຼື ຝ່າຍໃດ

ໜຶ່ງ ຕ້ອງຮັບຜິດຊອບຕໍ່ການ ກູ້ຢືມເງິນ ຫຼື ຊັບສິ່ງຂອງທີ່ຜົວ ຫຼື ເມຍໄດ້ກູ້ຢືມເງິນ ແລະ ຊັບສິ່ງຂອງແຕ່ຝ່າຍ
ດຽວ ເພື່ອປະໂຫຍດສ່ວນຕົວຂອງຜູ້ກ່ຽວເອງກໍຕາມ; ແຕ່ຖ້າ ຂ ໃຊ້ແທນໄປແລ້ວ ເວລາແບ່ງປັນສິນສົມສ້າງ 
ຂ ສາມາດຫັກເອົາມູນຄ່າດັ່ງກ່າວ ເພື່ອເປັນການທົດແທນຈາກສິນສົມສ້າງໄດ້. ຕາມປະມວນກົດໝາຍແພ່ງ ປີ 
2019 ມາດຕາ 165 ວັກ 1 ຂໍ້ 3 

2. ຄ ສາມາດທວງໃຫ້ ຂ ໃຊ້ແທນໄດ້ຕາມກົດໝາຍ.
(ຂ). ໃນກໍລະນີທີ່ເຈົ້າໜີ້ (ຄ) ບໍ່ຮູ້ເປົ້າໝາຍຂອງການນຳໃຊ້ເງິນທີ່ກູ້ຢືມໄປໃຊ້ແນວໃດ ?

ການທີ່ ຄ ບໍ່ຮູ້ວ່າ ກ ຈະເອົາເງິນທີ່ກູ້ຢືມນັ້ນໄປໃຊ້ແນວໃດ, ໂດຍບໍ່ຮູ້ຈຸດປະສົງຂອງ ກ ໃນການໃຊ້
ເງິນດັ່ງກ່າວ; ເຊິ່ງຜູ້ກ່ຽວອາດນຳໄປໃຊ້ຈ່າຍພາຍໃນຄອບຄົວ ຫຼື ໄປໃຊ້ຈ່າຍແນວອື່ນທີ່ເປັນຜົນປະໂຫຍດ 
ສ່ວນຕົວຂອງ ກ ເອງ.

ໃນກໍລະນີນີ້ ຄ ກໍສາມາດຮຽກຮ້ອງຕໍ່ ຂ ໃຫ້ໃຊ້ເງິນ 1.000.000 ກີບຄືນໄດ້, ວິທີພິຈາລະນາບັນຫາ
ດັ່ງກ່າວ ແມ່ນໃຫ້ພິຈາລະນາຄືກັນກັບຂໍ້ (a) ເຊິ່ງຄູ່ຜົວເມຍ ຫຼື ຝ່າຍໃດໜ່ຶງ ຕ້ອງຮັບຜິດຊອບຕໍ່ການກູ້ຢືມເງິນ 
ຫຼືຊັບສິ່ງຂອງທີ່ຜົວ ຫຼື ເມຍໄດ້ກູ້ຢືມເງິນ ຫຼື ຊັບສິ່ງຂອງແຕ່ຝ່າຍດຽວເພ່ືອຜົນປະໂຫຍດສ່ວນຕົວຂອງຜູ້ກ່ຽວ
ເອງກໍຕາມ. ໃນກໍລະນີນີ້ ຖ້າວ່າ ຂ ຜູ້ເປັນເມຍຂອງ ກ ຫາກໄດ້ເອົາເງິນສ່ວນຕົວ ຫຼື ຊັບເດີມໄປໃຊ້ແທນ ຄ 
ກ່ອນ ກໍມີສິດໄດ້ຮັບການທົດແທນຄືນໃນເວລາແບ່ງປັນສິນສົມສ້າງ. ຕາມປະມວນກົດໝາຍແພ່ງ ປີ 2019 
ມາດຕາ 165 ວັກ 1 ຂໍ້ 3.

ໃນກໍລະນີ ຂ ອ້າງວ່າ ກ ຢືມເງິນມາເພື່ອໄປໃຊ້ໃນງານອະດິເລກສ່ວນຕົວ ແລະ ກ ພັດອ້າງວ່າ ເອົາ
ໄປໃຊ້ໃນຄອບຄົວ ກໍລະນີນີ້ ບໍ່ໄດ້ກ່ຽວກັບຂໍ້ຂັດແຍ່ງລະຫວ່າງ ຄ ກັບຄອບຄົວຂອງ ກ ເຊິ່ງເປັນຂໍ້ຂັດແຍ່ງ
ລະຫວ່າງ ຂ ກັບ ກ ເອງ,ນີ້ເປັນເລື່ອງໜຶ່ງຕ່າງຫາກ.

ໃນກໍລະນີຖ້າຫາກ ຂ ຜູ້ເປັນເມຍບອກກັບເຈົ້າໜີ້ ຄ ບໍ່ໃຫ້ເອົາເງິນໃຫ້ ກ ກູ້ຢືມກໍຕາມ, ເມື່ອ ກ ໄດ້
ກູ້ຢືມເງິນນຳ ຄ ມາໃຊ້ເພື່ອຜົນປະໂຫຍດສ່ວນຕົວຂອງຜູ້ກ່ຽວ ຄ ກໍມີສິດທວງເອົາເງິນນໍາ ຂ ຜູ້ເປັນເມຍໄດ້. 
ແຕ່ຄວາມຮັບຜິດຊອບຂອງ ຜົວ ເມຍ ຕໍ່ໜີ້ສິນນັ້ນ ໃຫ້ປະຕິບັດຕາມປະມວນກົດໝາຍແພ່ງ ມາດຕາ 165 
ວັກ 1 ຂໍ້ 3 

ໃນ 2 ກໍລະນີທີ່ກ່າວມາຂ້າງເທິງນັ້ນ ບໍ່ວ່າ ຄ ຈະຮັບຮູ້ ຫຼື ບໍ່ຮັບຮູ້ ກ່ຽວກັບຈຸດປະສົງຂອງ ກ ທີ່ຈະ
ເອົາເງິນກູ້ຢືມມານັ້ນໄປໃຊ້ຈ່າຍແນວໃດນັ້ນ; ອີງໃສ່ ມາດຕາ 165 ວັກ 1 ຂໍ້ 3 ຂອງປະມວນກົດໝາຍແພ່ງ
ແລ້ວ ຄ ສາມາດຮຽກຮ້ອງໃຫ້ ຂ ຜູ້ເປັນເມຍຂອງ ກ ໃຊ້ແທນເງິນ 1.000.000 ກີບ ຄືນໃຫ້ ຄ ໄດ້ ກໍຍ້ອນ
ວ່າ ໃນໄລຍະຜ່ານມາໃນການແກ້ໄຂບັນຫາດັ່ງກ່າວຂອງສານປະຊາຊົນເຫັນວ່າພົບຄວາມຫຍຸ້ງຍາກເຊັ່ນ :  
ໃນເວລາທີ່ຜົວ ຫຼື ເມຍຫາກໄດ້ກູ້ຢືມເງິນເພື່ອຜົນປະໂຫຍດສ່ວນຕົວ ຫຼື ກູ້ຢືມມາໃຊ້ພາຍໃນຄອບຄົວ ໃນ
ເວລາຄູ່ຜົວ-ເມຍ ຫາກແຍກກັນຢູ່ ແລະ ຜູ້ທີ່ໄດ້ກູ້ຢືມບໍ່ຢູ່ ຫຼື ເອົາຕົວໄປລີ້ຊ່ອນເພື່ອຫຼີກໜີ້ສິນ ຝ່າຍທີ່ຢູ່ຈະ
ມັກປະຕິເສດຕໍ່ການກູ້ຢືມດັ່ງກ່າວວ່າຕົນເອງບໍ່ຮູ້ ເຊິ່ງບັນຫາດັ່ງກ່າວມີຜົນກະທົບຕໍ່ສິດ ແລະ ຜົນປະໂຫຍດ
ຂອງເຈົ້າໜີ້ໃນການທວງ,

ດັ່ງນັ້ນ, ຕາມປະມວນກົດໝາຍແພ່ງ ມາດຕາ 165 ວັກ 1 ຂໍ້ 3 ຈຶ່ງໄດ້ກຳນົດລັກສະນະແນວນັ້ນໄວ້ 
ກໍເພື່ອປົກປ້ອງສິດ ແລະ ຜົນປະໂຫຍດຂອງເຈົ້າໜີ້ ແລະ ເພື່ອຫຼີກເວັ້ນຄູ່ຜົວ-ເມຍ ຫຼື ໃຫ້ຝ່າຍໃດໜຶ່ງຫຼົບຫຼີກ 
ແລະ ອີກຝ່າຍໜຶ່ງປະຕິເສດໃນການໃຊ້ແທນໜີ້ສິນ.

3. ການອະທິບາຍຄວາມໝາຍຂອງມາດຕາ 165 ວັກ 1 ຂໍ້ 3 ຂອງປະມວນກົດໝາຍແພ່ງ ກ່ຽວກັບ
ການກູ້ຢືມຂອງຄູ່ຜົວເມຍມາໃຊ້ສ່ວນຕົວ, ໃນມາດຕາ 165 ວັກ 1 ຂໍ້ 3 ຂອງປະມວນກົດໝາຍແພ່ງວ່າ ຜົວ 
ຫຼື ເມຍໄດ້ສ້າງໜີ້ສິນແຕ່ຝ່າຍດຽວ ເພື່ອຜົນປະໂຫຍດສ່ວນຕົວຂອງຜູ້ກ່ຽວ. ໃນກໍລະນີນີ້ ຖ້າຫາກວ່າ ຜົວ ຫຼື 
ເມຍ ຫາກໄດ້ເອົາເງິນທີ່ເປັນຊັບເດີມຂອງຕົນ ຫຼື ສິນສົມສ້າງ ໃຊ້ແທນໜ້ີສິນນັ້ນ ກໍມີສິດໄດ້ຮັບການທົດແທນ
ຄືນຕາມກົດໝາຍ. 

ໝາຍຄວາມວ່າຜົວ ຫຼື ເມຍ ມີຄວາມຮັບຜິດຊອບຕໍ່ໜີ້ສິນຂອງຜົວ ຫຼື ເມຍທີ່ໄດ້ກູ້ຢືມເງິນ ຫຼື ຊັບ
ສິ່ງຂອງແຕ່ຝ່າຍດຽວ ເພື່ອຜົນປະໂຫຍດສ່ວນຕົວຂອງຜູ້ກ່ຽວ, ພຽງແຕ່ຝ່າຍໃດຝ່າຍໜຶ່ງໃຊ້ແທນໜີ້້ສິນທີ່ໄດ້
ກູ້ຢືມມາກ່ອນ ແຕ່ຝ່າຍໃດຝ່າຍໜຶ່ງກໍມີສິດໄດ້ຮັບການທົດແທນຄືນໃນເວລາທີ່ມີການຢ່າຮ້າງກັນ. 

ແຕ່ໃນເວລາແບ່ງປັນສິນສົມສ້າງ ຜົວ ຫຼື ເມຍ ກໍມີສິດໄດ້ຮັບການທົດແທນຈາກພູດຂອງຝ່າຍໃດຝ່າຍ
ໜຶ່ງ.

(ຄໍາຖາມ 3) 

ຫຼັງຈາກນັ້ນ, ຂ ແລະ ກ ຮ່ວມມືກັນເຮັດວຽກ ແລ້ວທ້ອນເງິນໄດ້ ຈຶ່ງຊື້ທີ່ດິນ ແລ້ວປຸກເຮືອນໃສ່. 
ເພື່ອຄວາມສະດວກ ຊື່ໃນການຈົດທະບຽນທີ່ດິນ ແລະ ເຮືອນນັ ຈຶ່ງໄດ້ໃສ່ຊື່ຂອງ ກ ຜູ້ດຽວ.

ໃນກໍລະນີ ຂ ແລະ ກ ຢ່າຮ້າງກັນ, ຂ ສາມາດຮຽກຮ້ອງ ສິດອັນໃດໜຶ່ງກ່ຽວກັບທີ່ດິນ ແລະ 
ເຮືອນຈາກ ກ ໄດ້ບໍ ?

ແຜນວາດ 3.1 

 
ທີ່ດິນ ແລະ ເຮືອນທີ່ກ່າວມາຂ້າງເທິງນັ້ນ ຖືວ່າເປັນສິນສົມສ້າງ ລະຫວ່າງ ກ ແລະ ຂ ປະມວນ

ກົດໝາຍແພ່ງ ປີ 2019, ມາດຕາ 168 ວັກທີ 1 ໄດ້ກໍານົດວ່າ ສິນ ສົມ ສ້າງ ແມ່ນ  ຊັບ ສົມ ບັດ ທີ່  ຜົວ  ເມຍ  
ສ້າງ ສາ ແລະ ຫາ ມາ ໄດ້ ໃນ ເວ ລາ ເປັນ ຜົວ ເມຍນຳ ກັນ ເວັ້ນ ເສຍແຕ່ ຊັບ ສິ່ງ ຂອງ ທີ່ ເປັນ ເຄື່ອງ ໃຊ້ ສ່ວນ ຕົວ ຊຶ່ງບໍ່ມີ 
ມູນ ຄ່າ ສູງ. ການໄດ້ມາເປັນສິນສົມສ້າງຂອງຄູ່ຜົວເມຍນັ້ນ ກ່ອນອື່ນໝົດແມ່ນແຮງງານຂອງຄູ່ຜົວເມຍ ຊຶ່ງນໍາ
ໃຊ້ການຜະລິດໃນສັງຄົມ, ຊັບສິ່ງຂອງທີ່ຈໍາເປັນສໍາລັບຊີວິດຄອບຄົວຊຶ່ງ ຜົວ ເມຍ ໄດ້ມາຈາກການ ຊື້ຂາຍ, 
ຊັບສົມບັດທີ່ໄດ້ຮັບ ຈາກການມອບໃຫ້ຄູ່ຜົວເມຍຕາມພິໄນກໍາ ຫຼື ຂອງຂວັນ. ເຮືອນທີ່ຄູ່ຜົວເມຍປຸກສ້າງຂຶ້ນ 
ຫຼື ໄດ້ມາໃນເວລາເປັນ ຜົວ ເມຍ ກັນນັ້ນ ກໍຖືວ່າເປັນສິນສົມສ້າງຂອງຄູ່ ຜົວ ເມຍ ໂດຍບໍ່ຂຶ້ນກັບວ່າ ເຮືອນ 
ແລະ ທີ່ດິນນັ້ນຈະອອກເປັນຊື່ຜູ້ໃດໃນເວລາຈົດທະບຽນ.

ປະມວນກົດໝາຍແພ່ງ ປີ 2019, ມາດຕາ 168 ວັກທີ 3 ກໍານົດ ໃນ ກ ໍລະ ນ ີທີ ່ມີ ການ ສ້ອ ມ ແປງ ຊັບ 
ເດີມ ຂອງ ຝ່າຍ ໃດ ຝ່າຍ ໜຶ່ງ ໂດຍ ນຳໃຊ້ ສິນ ສົມ ສ້າງ ຫຼື ຊັບ ເດີມ ຂອງ ອີກ ຝ່າຍ ໜຶ່ງ ໃນມູນຄ່າ ເກີນກວ່າສອງ ສ່ວນ 
ສາມ  ຂອງມູນຄ່າ ຊ ັບເດີມ ທີ ່ສ້ອ ມ ແປງ  ກໍໃຫ້ຖືວ່າຊັບນັ້ນເປັນສິນສົມສ້າງ ແລະ ມາດຕາ 169 ຜົວເມຍມີສິດ

ເທົ່າທຽມກັນກ່ຽວກັບສິນສົມສ້າງ ໂດຍບໍ່ຂຶ້ນກັບວ່າ ຜົວ ຫຼື ເມຍ ເປັນຜູ້ຫາຊັບສິ່ງຂອງນັ້ນມາ. ຜົວ ແລະ 
ເມຍ ມີສິດນໍາໃຊ້ສິນສົມສ້າງນັ້ນຢ່າງສົມເຫດສົມຜົນ ຕາມຄວາມຮຽກຮ້ອງຕ້ອງການຂອງຄອບຄົວ. ສໍາລັບ
ສິດໄດ້ຮັບໝາກຜົນ ແລະ ຊີ້ຂາດກ່ຽວກັບສິນສົມສ້າງເຊິ່ງມີມູນຄ່າສູງນັ້ນ ຕ້ອງມີຄວາມເປັນເອກະພາບນໍາກັນ
ເສຍກ່ອນເຊັ່ນ: ການຊື້ຂາຍສິດນໍາໃຊ້ທີ່ດິນ ຫຼື ເຮືອນ, ການນໍາເອົາສິນສົມສ້າງໄປຄໍ້າປະກັນ. 

3.3 ການຂຶ້ນທະບຽນທີ່ດິນຂອງຄູ່ຜົວເມຍ 
ການຂຶ້ນທະບຽນທີ່ດິນຕາມກົດໝາຍ ຖ້າທີ່ດິນດັ່ງກ່າວເປັນສິນສົມສ້າງຂອງຄູ່ ຜົວ ເມຍ ແມ່ນຕ້ອງ

ຂຶ້ນທະບຽນທີ່ດິນເປັນຊື່ທັງສອງຄົນ (ຜົວ ແລະ ເມຍ) ປັດຈຸບັນກ່ຽວກັບການຂຶ້ນທະບຽນທີ່ດິນ ກົດໝາຍ
ວ່າດ້ວຍທີ່ດິນ ປີ 2019, ມາດຕາ 94 (ປັບປຸງ), ການຂຶ້ນທະບຽນອອກໃບຕາດິນ ແມ່ນການຢັ້ງຢືນສິດນໍາ
ໃຊ້ທີ່ດິນປະເພດຕ່າງໆ ຢ່າງຖືກຕ້ອງຕາມກົດໝາຍ ໃຫ້ແກ່ ບຸກຄົນ, ນິຕິບຸກຄົນ ແລະ ການຈັດຕັ້ງ ເພື່ອບໍ່ໃຫ້
ມີການປອມແປງສິດນໍາໃຊ້ທີ່ດິນ, ອຳນວຍຄວາມສະດວກໃຫ້ແກ່ການຄຸ້ມຄອງ ເເລະ ປົກປັກຮັກສາທີ່ດິນ 
ຢ່າງເປັນເອກະພາບໃນຂອບເຂດທົ່ວປະເທດ. 

ອົງປະກອບການຂຶ້ນທະບຽນອອກໃບຕາດິນ ມີດັ່ງນີ້:
1. ແຜນທີ່ດິນສະເພາະຕອນ;
2. ແຜນທີ່ຕາດິນ;
3. ໃບທະບຽນທີ່ດິນ ແລະ ປຶ້ມທະບຽນທີ່ດິນ;
4. ສາລະບານປຶ້ມທະບຽນທີ່ດິນ;
5. ໃບຕາດິນ.
ທີ່ດິນທຸກຕອນ ຕ້ອງໄດ້ຂຶ້ນທະບຽນອອກໃບຕາດິນ ຕາມການຈັດສັນ, ການແບ່ງເຂດ ແລະ ປະເພດ

ທີ່ດິນ ນຳຫ້ອງການຊັບພະຍາກອນທຳມະຊາດ ແລະ ສິ່ງແວດລ້ອມຂັ້ນເມືອງ ຕາມທີ່ໄດ້ກຳນົດໄວ້ໃນມາດຕາ 
101 ກົດໝາຍວ່າດ້ວຍທີ່ດິນ. 

ດັ່ງນັ້ນ, ຍັງມີທີ່ດິນທີ່ເປັນສິນສົມສ້າງອອກຊື່ ຜົວ ຫຼື ເມຍ ພຽງຜູ້ດຽວ ຍ້ອນຜູ້ໄປເຮັດໃບຕາດິນ
ຖືເບົາຕໍ່ລະບຽບກົດໝາຍ ຫຼື ບໍ່ມີຄວາມຈິງໃຈເຮັດ ເພື່ອຈະນໍາໃຊ້ໃນອະນາຄົດໃຫ້ງ່າຍຂຶ້ນເຊັນ: ການນໍາເອົາ
ໃບທະບຽນທີ່ດິນໄປຄໍ້າປະກັນເງິນກູ້ ບໍ່ຈໍາເປັນມີລາຍເຊັນສອງຄົນທີ່ມີຊື່ໃນໃບຕາດິນ; ດັ່ງນັ້ນ, ໃນກໍລະນີ
ມີຄະດີຢ່າຮ້າງມາຮອດສານ ໃນການເກັບກຳຂໍ້ມູນຂອງສານ ຖ້າຫາກຄູ່ຄວາມບໍ່ມີຄວາມເປັນເອກະພາບກັນ
ກ່ຽວກັບທີ່ດິນວ່າ ເປັນສິນສົມສ້າງ ຫຼື ຊັບເດີມ ສານຈຶ່ງໄດ້ຊອກຫາຂໍ້ມູນຫຼັກຖານວ່າ ທີ່ດິນທີ່ຂັດແຍ່ງກັນນັ້ນ 
ໄດ້ມາໃນເວລາໃດ ແລະ ໄດ້ມາດ້ວຍຮູບການ ແລະ ວິທີໃດ, ຖ້າສານເຫັນວ່າທີ່ດິນດັ່ງກ່າວໄດ້ມາພາຍຫຼັງການ
ແຕ່ງດອງ ແລະ ບໍ່ແມ່ນໄດ້ມາດ້ວຍການຍົກຊັບສະເພາະຜູ້ໃດໜຶ່ງ ຫຼື ການສືບທອດມູນມໍຣະດົກ. ກົດໝາຍ
ວ່າດ້ວຍທີ່ດິນ ປີ 2019, ມາດຕາ 138 ປັບປຸງ ກໍານົດວ່າ “ສິດສືບທອດ ສິດນໍາໃຊ້ທີ່ດິນ ແມ່ນສິດໄດ້ຮັບສິດ
ປົກປ້ອງ, ສິດນໍາໃຊ້ທີ່ດິນແມ່ນສິດໄດ້ຮັບສິດນໍາໃຊ້ທີ່ດິນຂອງເຈົ້າມູນມໍຣະດົກທີ່ໄດ້ເສຍຊີວິດ ຊຶ່ງຕົກທອດ
ມາຍັງຜູ້ມີສິດສືບທອດຕາມກົດໝາຍ ຫຼື ຕາມພິໄນກຳ ແລະ ສານຈະນໍາໃຊ້ ປະມວນກົດໝາຍແພ່ງ ປີ 2019, 
ມາດຕາ 181 ທີ່ກໍານົດວ່າ ‘‘ສິນ ສົມ ສ້າງ ຂອງ  ຜົວ ເມຍ ໃຫ້ ແບ່ງປັນ ກັນ ຄົນ ລະ ເຄິ່ງ  ເວັ້ນ ເສຍ ແຕ່ ຜົວ ຫຼື ເມຍ 
ຫາກ ເປັນ ຜູ້ກະທຳ ຜິດໃນສະຖານທຳມິດສະຈານ, ສໍ້ໂກງ ຫຼື ຍັກຍອກສິນສົມສ້າງ ໂດຍມີຄໍາຕັດສີນທີ່ໃຊ້ໄດ້
ຢ່າງເດັດຂາດ, ຝ່າຍ ທີ່ ຜິດ ນັ້ນ ກໍ ຈະ ໄດ້ ຮັບ ພຽງ ແຕ່ໜຶ່ງສ່ວນສາມ ຂອງສິນ ສົມ ສ້າງ ເທົ່າ ນັ້ນ’’.

ການໃສ່ຊື່ກ່ຽວກັບຂຶ້ນທະບຽນທີ່ດິນລະຫວ່າງ ຜົວ-ເມຍ ນັ້ນໃນ ສປປ ລາວ ເພື່ອປົກປ້ອງສິດ ແລະ 
ຜົນປະໂຫຍດຂອງແມ່ຍິງ ຜົວ ຫຼື ເມຍ ໃນເວລາມີການຊື້ຂາຍ ທີ່ດິນ ແລະໄປຂຶ້ນທະບຽນທີ່ດິນນັ້ນທາງ
ອົງການຄຸ້ມຄອງທີ່ດິນຈະຕ້ອງຊອກຫາຂໍ້ມູນວ່າ ຜູ້ກ່ຽວມີຄອບຄົວແລ້ວ ຫຼື ບໍ່, ຖ້າວ່າຜູ້ກ່ຽວມີຄອບຄົວແລ້ວ 

ແລະ ຖ້າຊັບດັງກ່າວເປັນສິນສົມສ້າງ ທາງອົງການຄຸ້ມຄອງທີ່ດິນ ຈະໃສ່ຊື່ໃນໃບທະບຽນທີ່ດິນນັ້ນ ທັງຊື່ຜົວ 
ແລະ ເມຍໃຫ້ເລີຍ. ສ່ວນໃນກໍລະນີທີ່ອອກຊື່ ຜົວ ຫຼື ເມຍ ພຽງຄົນດຽວນັ້ນ ໃນເວລາແບ່ງສິນສົມສ້າງ ແມ່ນ
ອີກຝ່າຍໝຶ່ງຕ້ອງໄດ້ຫາຫຼັກຖານມາຢັ້ງຢືນວ່າຊັບດັ່ງກ່າວນັ້ນໄດ້ມາ ຫຼັງການແຕ່ງດອງ ຫຼື ໄດ້ກ່ອນການເອົາກັນ
ເປັນຜົວເມຍ, ກໍລະນີ ຜົວ ຫຼື ເມຍ ຫາກໄດ້ທີ່ດິນ ແລະ ເຮືອນກ່ອນການເປັນຜົວເມຍນີ້ຖືວ່າເປັນຊັບເດີມ, 
ປະມວນກົດໝາຍແພ່ງ ປີ 2019 ມາດຕາ 181 ກໍານົດ ຊັບເດີມຂອງຝ່າຍໃດກໍໃຫ້ເປັນກໍາມະສິດຂອງຝ່າຍ
ນັ້ນ.

3.4 ສິດໃນການຮຽກຮ້ອງຄືນ ໃນການຂຶ້ນທະບຽນສິນສົມສ້າງເປັນຂອງ ຜົວ ຫຼື ເມຍ 
ແລ້ວເອົາໄປຂາຍໂດຍບໍ່ມີການເຫັນດີຂອງອີກຝ່າຍໜຶ່ງ

ແຜນວາດ 3.3.1

ໃນກໍລະນີທີ່ວ່າໃນທະບຽນອອກຊື ່ກ ຄົນດຽວ ແລະ ກ ໄດ້ເອົາທີ່ດິນອອກຊື່ຕົນໄປຂາຍໃຫ້ກັບ ສ 
ໂດຍບໍ່ໄດ້ປືກສານໍາ ຂ, ໃນກໍລະນີນີ ້ຂ ສາມາດຮຽກຮ້ອງຕໍ່ສານໃຫ້ລົບລ້າງສັນຍາທີ ່ກ ກັບ ສ ເຮັດນໍາກັນ ຫຼື 
ອີກວິທີ ໜຶ່ງ ຂ ມີສິດທວງເອົາດິນຄືນຈາກ ສ ໂດຍຕ້ອງໄດ້ທົດແທນມູນຄ່າທີ ່ສ ໄດ້ຊື່ມານັ້ນ;

ການເຮັດສັນຍາຊື້ຂາຍໃນກໍລະນີຂ້າງເທິງນັ້ນ ແມ່ນເປັນໂມຄະບາງສ່ວນ ຍ້ອນວ່າສິນສົມສ້າງຄືທີ່ດິນ 
ແລະເຮືອນນັ້ນເຄິ່ງໜຶ່ງເປັນກໍາມະສິດຂອງຝ່າຍໜຶ່ງ ຫຼື ໜຶ່ງສ່ວນ ແມ່ນກໍາມະສິດຂອງຝ່າຍໜຶ່ງ ຜົວ ເມຍ ມີ
ສິດເທົ່າທຽມກັນໃນສິນສົມສ້າງທີ່ເປັນທີ່ດິນ ແລະ ເຮືອນນັ້ນກໍໝາຍຄວາມວ່າ ຜົວ ແລະ ເມຍ ມີກຳມະສິດ
ໃນສິນສົມສ້າງເທົ່າກັນຄົນລະເຄິ່ງ, ຖ້າ ຜົວ ຫຼື ເມຍ ຝ່າຍໃດໜຶ່ງ ຫາກໄປຂຶ້ນທະບຽນສິນສົມສ້າງເປັນຊື່ຂອງ

125

ຄໍາຖາມ 6 ຄຳຖາມ-ຕອບ ກ່ຽວກັບເລື່ອງຄອບຄົວ



ຕົນດຽວ ແລະ ນຳໃຊ້, ຊີ້ຂາດໂດຍຝ່າຍໃດຝ່າຍໜຶ່ງບໍ່ຮູ້ເຊັ່ນ: ນຳໄປຂາຍ ຫຼື ຄ້ຳປະກັນ ອື່ນໆ ຖືວ່າຜູ້ນັ້ນ
ລະເມີດມາດຕາປະມວນກົດໝາຍແພ່ງ ປີ 2019, ມາດຕາ 169 ກໍານົດຜົວ ເມຍ ມີ ສິດ ເທົ່າ ທຽມ ກັນ ກ່ຽວ 
ກັບ ສິນ ສົມ ສ້າງ ໂດຍ ບໍ່ ຂຶ້ນ ກັບ ວ່າຈະ ແມ່ນຜົວ  ຫຼື  ເມຍ ເປັນ ຜູ້ ຫາ ຊັບ ສິ່ງ ຂອງ ນັ້ນ ມາ ໄດ້. ຜົວ  ເມຍ ມີ ສິດ ນຳ 
ໃຊັ ສິນ ສົມ ສ້າງຢ່າງສົມເຫດສົມຜົນ ຕາມຄວາມຮຽກ ຮ້ອງ ຕ້ອງ ການ ຂອງ ຄອບ ຄົວ. ສຳ ລັບ  ສິດ ໄດ້ ຮັບ ໝາກ 
ຜົນ ແລະ  ຊີ້ ຂາດ ກ່ຽວ ກັບ ສິນ ສົມ ສ້າງ ຊຶ່ງ ມີ ມູນ ຄ່າ ສູງ ນັ້ນ ຕ້ອງມີຄວາມເປັນເອກະພາບນຳກັນເສຍກ່ອນ ເຊັ່ນ 
ການຊື້ຂາຍສິດນຳໃຊ້ທີ່ດິນ ຫຼື ເຮືອນ, ການນຳເອົາສິນສົມສ້າງໄປຄ້ຳປະກັນ. ສັນຍາເປັນໂມຄະບາງສ່ວນ ໃນ
ສ່ວນທີ່ເປັນກໍາມະສິດຂອງ ຂ ເທົ່ານັ້ນ.

ໃນກໍລະນີຂ້າງເທິງນັ້ນ, ເຖິງວ່າໃບທະບຽນທີ່ດິນ ແລະ ສິ່ງປຸກສ້າງຈະອອກຊື ່ກ ພຽງຜູ້ດຽວກໍຕາມ, 
ຂ ກໍສາມາດຮຽກຮ້ອງສິດໃນກໍາມະສິດກ່ຽວກັບທີ່ດິນ ແລະ ເຮືອນດັ່ງກ່າວ ຍ້ອນວ່າທີ່ດິນ ແລະ ເຮືອນ
ແມ່ນໄດ້ມາຫຼັງແຕ່ງດອງ ຫຼື ໄດ້ມາພາຍຫຼັງເປັນ ຜົວ ເມຍ ກັນ ຍ້ອນວ່າ ຂ ກໍມີສ່ວນຮ່ວມໃນການສ້າງສາຊັບ
ດັ່ງກ່າວ. ສະນັ້ນ, ຈຶ່ງຖືໄດ້ວ່າ ທີ່ດິນ ແລະ ເຮືອນທີ ່ກ ເອົາໄປຂາຍໃຫ ້ສ ນັ້ນ ເປັນການລະເມີດສິດຂອງ ຂ ທີ່
ເປັນສິນສົມສ້າງ ເຊີ່ງ ຂ ມີກໍາມະສິດໃນຊັບດັ່ງກ່າວເຄິ່ງໜຶ່ງ ເພາະວ່າໄລຍະຜ່ານມາທີ່ດິນ ແລະ ເຮືອນກໍບໍ່ທັນ
ໄດ້ແບ່ງປັນກັນເທື່ອລະຫວ່າງ ຂ ແລະ ກ. ສະນັ້ນ, ການທີ ່ກ ໄປຂາຍໃຫ ້ສ ໂດຍບໍ່ໄດ້ປືກສານໍາ ຂ ສະນັ້ນ 
ຂ ມີສິດຮຽກຮ້ອງຕໍ່ສານໃຫ້ລົບລ້າງສັນຍາທີ່ ເຮັດຂື້້ນລະຫວ່າງ ກ ແລະ ສ ນັ້ນ ແຕ່ໃຫ້ມີການທົດແທນເງິນ
ຄືນໃຫ ້ສ ຕາມມູນຄ່າມູນຄ່າທີ ່ສ ໄດ້ຊື້ນັ້ນ. ເພື່ອຢັ້ງຢືນ ແລະ ຮັບປະກັນການຟ້ອງສານ ເພື່ອລົບລ້າງສັນຍາ
ຊື້ຂາຍທີ ່ກ ແລະ ສ ເຮັດຂຶ້ນນັ້ນ. ຂ ສາມາດນໍາໃຊ້ ມາດຕາ 168 ວັກ 1 ສິນ ສົມ ສ້າງ ແມ່ນ  ຊັບ ສົມ ບັດ ທີ່  ຜົວ  
ເມຍ  ສ້າງ ສາ ແລະ ຫາ ມາ ໄດ້ ໃນ ເວ ລາ ເປັນ ຜົວ ເມຍນຳ ກັນ ເວັ້ນ ເສຍແຕ່ ຊັບ ສິ່ງ ຂອງ ທີ່ ເປັນ ເຄື່ອງ ໃຊ້ ສ່ວນ ຕົວ 
ຊຶ່ງບໍ່ມີ ມູນ ຄ່າ ສູງ ແລະ ປະມວນກົດໝາຍແພ່ງປີ 2019, ມາດຕາ 168 ວັກ 2, ວັກ 3 ໃນ ກ ໍລະ ນ ີທີ ່ມີ ການ 
ສ້ອ ມ ແປງ ຊັບ ເດີມ ຂອງ ຝ່າຍ ໃດ ຝ່າຍ ໜຶ່ງ ໂດຍ ນຳໃຊ້ ສິນ ສົມ ສ້າງ ຫຼື ຊັບ ເດີມ ຂອງ ອີກ ຝ່າຍ ໜຶ່ງ ໃນມູນຄ່າ ເກີນ
ກວ່າສອງ ສ່ວນ ສາມ  ຂອງມູນຄ່າ ຊ ັບເດີມ ທີ ່ສ້ອ ມ ແປງ  ກໍໃຫ້ຖືວ່າຊັບນັ້ນເປັນສິນສົມສ້າງ? (ກໍລະນີຫາກພິສູດ
ໄດ້) ມາເປັນບ່ອນອີງການຮຽກຮ້ອງລາຍໄດ້ທັງ ໝົດທີ່ ຜົວ ຫຼື ເມຍ ໄດ້ຮັບໃນເວລາຢູ່ຮ່ວມກັນ ຫຼື ແຍກກັນ
ຢູ່ນັ້ນ  ກໍໃຫ້ ຖືເປັນສິນສົມສ້າງ. ປະມວນກົດໝາຍແພ່ງ ປີ 2019, ມາດຕາ 168 ວັກ2 ແລະ ວັກ3 ລາຍໄດ້
ທັງ ໝົດທີ່ຜົວ ຫຼື ເມຍໄດ້ຮັບໃນເວລາຢູ່ຮ່ວມກັນ ຫຼື ແຍກກັນຢູ່ນັ້ນ  ກໍໃຫ້ ຖືເປັນສິນສົມສ້າງ, ໃນ ກ ໍລະ ນ ີທີ ່ມີ 
ການ ສ້ອ ມ ແປງ ຊັບ ເດີມ ຂອງ ຝ່າຍ ໃດ ຝ່າຍ ໜຶ່ງ ໂດຍ ນຳໃຊ້ ສິນ ສົມ ສ້າງ ຫຼື ຊັບ ເດີມ ຂອງ ອີກ ຝ່າຍ ໜຶ່ງ ໃນມູນຄ່າ 
ເກີນກວ່າສອງ ສ່ວນ ສາມ  ຂອງມູນຄ່າ ຊ ັບເດີມ ທີ ່ສ້ອ ມ ແປງ  ກໍໃຫ້ຖືວ່າຊັບນັ້ນເປັນສິນສົມສ້າງ.

ຖ້າຫາກວ່າ ຂ ເປັນຜູ້ເອົາເງິນທີ່ເປັນຊັບເດີມຂອງຕົນໄປທົດແທນເອົາທ່ີດິນ ແລະ ເຮືອນທີ ່ ສ ຊື້ໄປ
ນັ້ນຄືນມາ ກ ຕ້ອງໄດ້ທົດແທນເງິນຄືນ;

ກໍລະນີທີ່ກ່າວມາເທິງນີ້ ຖ້າ ສ ຍິນດີສົ່ງຊັບດັ່ງກ່າວທັງໝົດ, ຂ ຈຶ່ງສາມາດຈ່າຍເງິນຊັບທັງໝົດໄດ້. ຖ້າ 
ສ ບໍ່ຍອມສົ່ງທີ່ດິນທັງໝົດ ຫຼື ເຄິ່ງໜຶ່ງ ຂ ມີສິດຮ້ອງຟ້ອງຕໍ່ສານໄດ້; 

ກໍລະນ ີສ ເຫັນດີສົ່ງທີ່ດິນທັງໝົດຄືນໃຫ ້ຂ, ຂ ຕ້ອງຈ່າຍເງິນຕາມມູນຄ່າທີ ່ສ ຊື້ຈາກ ຂ ທັງໝົດ, 
ຖ້າ ຂ ຫາກເອົາເງິນທີ່ເປັນເດີມຂອງຕົນໄປຈ່າຍໃຫ້ແກ ່ສ ກ່ອນ, ຂ ມີສິດໄດ້ຮັບເງິນຕາມມູນຄ່າທີ່ຕົນຈ່າຍ
ຄືນມາ ໃນເວລາແບ່ງ ປັນສິນສົມສ້າງ;

ໃນກໍລະນີ ກ ບໍ່ຍອມສົ່ງຄືນ ຂ ສາມາດຟ້ອງຮ້ອງຕໍ່ສານ ເພື່ອທວງເອົາທ່ີດິນ ແລະ ເຮືອນ ຫຼື ສາມາດ
ຕີເປັນມູນຄ່າດັງກ່າວເຄິ່ງໝຶ່ງ (ທີ່ເປັນຂອງຕົນເອງ) ຈາກ ສ ແລະ ກ ຕ້ອງໄດ້ທົດແທນເງິນຕາມມູນຄ່າເຄິ່ງໜຶ່ງ
ຄືນໃຫ້ ສ. ຖ້າຫາກວ່າທວງເອົາເງິນທີ່ຈ່າຍໃຫ ້ສ ຄືນ ຊັບດັ່ງກ່າວຍັງຖືວ່າ ເປັນສິນສົມສ້າງຢູ່.

ໃນການຊື້ທີ່ດິນ ແລະ ເຮືອນຄືນມານັ້ນ ແມ່ນອີງໃສ່ລາຄາຊື້ຂາຍຕົວຈິງໃນເວລານັ້ນ, ຖ້າອັດຕາເງິນ
ມີການປ່ຽນແປງ ຫຼື ເໜັງຕີງ ໃຫ້ທຽບໃສ່ລາຄາຄຳໃນຕອນນັ້ນ.

ໃນການຊື້ຂາຍທີ່ດິນອັນເປັນສິນສົມສ້າງ ເພື່ອສະດວກ ບໍ່ໃຫ້ບັນຫາຕາມມາຜູ້ຊື້ຕ້ອງໄດ້ກວດກາຢ່າງ
ຄັກແນ່ວ່າ ທີ່ດິນຕອນດັ່ງກ່າວ ກ ເປັນເຈົ້າກໍາມະສິດພຽງຄົນດຽວບໍ່? ຫຼື ມີບຸກຄົນອື່ນມີສິດຮ່ວມນໍາຫຼືທີ່ມາ
ຂອງທີ່ດິນນັ້ນໄດ້ມາດ້ວຍວິທີໃດ, ເປັນສິນສົມສ້າງ ຫຼື ຊັບເດີມຂອງຜູ້ກ່ຽວ.ໃນເວລາຊື້ຂາຍກັນນັ້ນ ຜູ້ຊື້ຕ້ອງ
ໃຫ້ຄູ່ ຜົວ ເມຍ ມາເຊັນຮັບຮູ້ກ່ຽວກັບສັນຍາດັ່ງກ່າວນັ້ນ. ຖ້າຜູ້ຊື້ທີ່ດິນດັ່ງກ່າວນັ້ນຫາກບໍ່ກວດກາລະອຽດ ຜູ້
ເປັນເຈົ້າກຳມະສິດທີ່ແທ້ຈິງຂອງທີ່ດິນນັ້ນຈະໄດ້ຮັບການປົກປ້ອງ. 

3.5. ກໍລະນີທ່ີ ຂ ແລະ ກ ຢ່າຮ້າງກັນ, ຂ ສາມາດຮຽກຮ້ອງສິດອັນໃດໜຶ່ງກ່ຽວກັບ
ທີ່ດິນ ແລະ ເຮືອນ ຈາກ ກ ໄດ້ບໍ່ ?

ໃນກໍລະນີທີ ່ຂ ແລະ ກ ຢ່າຮ້າງກັນ, ຂ ສາມາດຮຽກຮ້ອງແບ່ງທີ່ດິນ ແລະ ເຮືອນນັ້ນຈາກ ກ ໄດ້ 
ເນື່ອງຈາກວ່າທີ່ດິນ ແລະ ເຮືອນດັ່ງກ່າວ ໄດ້ມາໃນເວລາແຕ່ງດອງ ຫຼື ໄດ້ມາພາຍຫຼັງເປັນຜົວເມຍຖືກຕ້ອງ
ຕາມກົດໝາຍ;

3.6. ຫຼັກການແບ່ງປັນສິນສົມສ້າງລະຫວ່າງຄູ່ຜົວເມຍ
 ປະມວນກົດໝາຍແພ່ງ ປີ 2019, ມາດຕາ 181 ການ ແບ່ງ ປັນ  ຊັບ ເດີມ ແລະ ສິນ ສົມ ສ້າງ ຂອງ ຜົວ 

ເມຍ ໃຫ້ ປະ ຕິ ບັດ  ດັ່ງ ນີ້:
1. ຊັບ ເດີມ ຂອງ ຝ່າຍ ໃດ ກໍໃຫ້ ເປັນ ກຳ ມະ ສິດ ຂອງ ຝ່າຍ ນັ້ນ;
2. ສິນ ສົມ ສ້າງ ຂອງ   ຜົວ  ເມຍ ໃຫ້ ແບ່ງປັນ ກັນ ຄົນ ລະ ເຄິ່ງ  ເວັ້ນ ເສຍ ແຕ່ ຜົວ ຫຼື ເມຍ ຫາກ ເປັນ ຜູ້

ກະທຳ ຜິດໃນສະຖານທຳມິດສະຈານ, ສໍ້ໂກງ ຫຼື ຍັກຍອກສິນສົມສ້າງ ໂດຍມີຄໍາຕັດສີນທີ່ໃຊ້ໄດ້
ຢ່າງເດັດຂາດ, ຝ່າຍ ທີ່ ຜິດ ນັ້ນ ກໍ ຈະ ໄດ້ ຮັບ ພຽງ ແຕ່ໜຶ່ງສ່ວນສາມ ຂອງສິນ ສົມ ສ້າງ ເທົ່າ ນັ້ນ.

 ໃນ ກໍ ລະ ນີ ທີ່ ລູກ ຍັງ ບໍ່ ທັນ ພົ້ນ ກະ ສຽນ ອາ ຍຸ ຫາກ ໄດ້ ຢູ່ ນຳ ຜູ້ ໃດ  ຜູ້ນັ້ນ ກໍຈະໄດ້ຮັບສ່ວນແບ່ງ ໜຶ່ງສ່ວນ
ສາມ ຂອງສິນສົມສ້າງນັ້ນ ເພື່ອເປັນການລ້ຽງດູລູກ. ໃນກໍລະນີທີ່ບໍ່ພຽງພໍກັບຄ່າລ້ຽງດູລູກ ຕາມທີ່ໄດ້ກຳນົດ 
ໄວ້ໃນປະມວນກົດໝາຍແພ່ງ ປີ 2019 ມາດຕາ 217 ໃຫ້ ພໍ່ ຫຼື ແມ່ທີ່ລູກບໍ່ຢູ່ນໍານັ້ນ ສືບຕໍ່ປະຕິບັດພັນທະ 
ຈົນກວ່າເດັກຈະພົ້ນກະສຽນອາຍຸ. ສ່ວນສິນສົມສ້າງທີ່ເຫຼືອນັ້ນ ໃຫ້ຜົວເມຍແບ່ງປັນກັນຄົນລະເຄິ່ງ, ສິນ ສົມ 
ສ້າງ ຈະ ໄດ້ ແບ່ງ ປັນ ກັນ  ພາຍ ຫຼັງ ທີ່ ຜົວ ເມຍນັ້ນ  ໄດ້ ຢ່າ ຮ້າງ ກັນ, ສິນ ສົມ ສ້າງ ອາດ ຈະ ຖືກ ແບ່ງປັນ ກ່ອນ ການ ຢ່າ 
ຮ້າງ ກ ໍໄດ້ ຕາມການຮ້ອງຟ້ອງ ຫຼື ຮ້ອງຂໍ ຂອງຝ່າຍໃດໜຶ່ງ ຕາມທີ່ໄດ້ກຳນົດໃນວັກເທິງນີ້ ໃນກໍລະນີ ດັ່ງນີ້:

1. ຜົວ ເມຍ ຫາກໄດ້ແຍກ ກັນ ຢູ່;
2. ຜົວ ຫຼື ເມຍ ຫາກໄດ້ລັກ ເອົາ ສິນ ສົມ ສ້າງ ໄປ ນຳ ໃຊ້ ໃນ ທາງ ທີ່ ບໍ່ ຖືກ ຕ້ອງ ຫຼື ຫາກບໍ່ ມີ ຄວາມ ບໍ ລິ 

ສຸດ ໃຈຕໍ່ ສິນ ສົມ ສ້າງ , ຜົວ ຫຼື ເມຍ ຫາກໄດ້ຫາຍສາບສູນ ຕາມຄໍາຕັດສີນຂອງສານ.
 - ຊັບເດີມຂອງຝ່າຍໃດ ກໍໃຫ້ເປັນກໍາມະສິດຂອງຝ່າຍນັ້ນ;
 - ສິນສົມສ້າງຂອງຄູ່ຜົວເມຍ ໃຫ້ແບ່ງປັນກັນຄົນລະເຄິ່ງ, ເພາະສະນັ້ນຈະນໍາທີ່ດິນ ແລະ ເຮືອນ ທີ່

ເປັນສິນສົມສ້າງຂອງ ຂ ແລະ ກ ມາແບ່ງປັນກັນສອງພູດສະເໝີກັນ;
 - ຖ້າວ່າຜົວ ຫຼື ເມຍ ຫາກເປັັັັັັັັັັັັັັັັັນຜູ້ກະທໍາຜິດ ຕໍ່ສາຍຜົວເມຍໃນສະຖານທໍາມິດສາຈານ, ສໍ້ໂກງ 

ຫຼື ຍັກຍອກສິນສົມສ້າງ ໂດຍມີຄຳຕັດສີນຂອງສານທີ່ໃຊ້ໄດ້ຢ່າງເດັດຂາດ, ຝ່າຍທີ່ຜິດນັ້ນກໍ
ຈະໄດ້ຮັບພຽງແຕ່ ໜຶ່ງສ່ວນສາມຂອງສິນສົມສ້າງເທົ່ານັ້ນ. ນອກຈາກນີ້, ລູກທີ່ຍັງບໍ່ທັນເຖິງ
ກະສຽນອາຍຸຫາກຢູ່ນຳຜູ້ໃດ, ຜູ້ນັ້ນ ກໍຈະໄດ້ຮັບສ່ວນແບ່ງ ໜຶ່ງສ່ວນສາມ ຂອງສິນສົມສ້າງນັ້ນ
ໃນມູນຄ່າທີ່ເໝາະສົມ ເພື່ອເປັນຄ່າລ້ຽງດູລູກ ສ່ວນເຫຼືອນັ້ນ ຈຶ່ງໃຫ້ຜົວເມຍແບ່ງປັນກັນຄົນລະ
ເຄິ່ງ ຫຼື ແບ່ງຕາມກົດໝາຍ; 

ຄໍາຖາມ 6 ຄຳຖາມ-ຕອບ ກ່ຽວກັບເລື່ອງຄອບຄົວ



 - ຄູ່ ຜົວ ເມຍ ຍັງສາມາດຕົກລົງ ແລະ ແບ່ງປັນສິນສົມສ້າງກັນເອງໄດ້ໃນກໍລະນີທີ່ມີການຢ່າຮ້າງ
ດ້ວຍຄວາມສະໝັກໃຈຂອງຄູ່ຜົວເມຍ;

 - ສິນສົມສ້າງຂອງຄູ່ ຜົວ ເມຍ ຈະໄດ້ແບ່ງປັນກັນ ພາຍຫຼັງທີ່ຄູ່ ຜົວ ເມຍ ໄດ້ຢ່າຮ້າງກັນ, ໃນກໍລະນີ
ທີ່ ຜົວ ເມຍ ໄດ້ແຍກກັນຢູ່ ຫຼື ຜົວ ເມຍ ຫາກໄດ້ຫຼັກເອົາສິນສົມສ້າງໄປໃຊ້ໃນທາງທີ່ບໍ່ຖືກຕ້ອງ 
ຫຼື ບໍ່ມີຄວາມບໍລິສຸດໃຈຕໍ່ສິນສົມສ້າງ, ສິນສົມສ້າງອາດຈະຖືກແບ່ງປັນໃນເວລາທີ່ບໍ່ທັນຢ່າຮ້າງ 
ຕາມການສະເໜີຂອງຝ່າຍໃດຝ່າຍໜຶ່ງກໍໄດ້.

 - ສິນສົມສ້າງທີ່ເອົາມາແບ່ງກັນນັ້ນ ບໍ່ແມ່ນມີພຽງແຕ່ຊັບທີ່ຢູ່ນໍາ ຜົວ ເມຍ ເທົ່ານັ້ນ ແຕ່ຫາກຍັງມີ
ຊັບທີ່ໄດ້ມອບໃຫ້ບຸກຄົນອື່ນເຊົ່າ, ກູ້ຢືມ, ຢືມໄປໃຊ້ ຫຼື ໃຫ້ປົກປັກຮັກສາຕື່ມອີກ. ຖ້າຫາກ ຜົວ 
ເມຍ ຍັງມີໜີ້ ຕ້ອງຮັບ ຫຼື ໜີ້ຕ້ອງສົ່ງ ກໍຍັງໄດ້ມາແບ່ງປັນກັນຕື່ມ ຫຼື ແບ່ງຄວາມຮັບຜິດຊອບ
ຕໍ່ໜີ້ສິນອີກດ້ວຍ, ສໍາລັບຊັບທີ່ໄດ້ໃຊ້ຈ່າຍເພື່ອຜົນປະໂຫຍດຂອງຄອບຄົວເຊັ່ນ: ໄດ້ຂາຍຊັບໃດ
ໜຶ່ງ ເພື່ອປິ່ນປົວ ຜົວ ຫຼື ເມຍ ໃນເວລາເຈັບເປັນ ຫຼື ໄດ້ໃຊ້ຈ່າຍເພື່ອລ້ຽງດູລູກແລ້ວນັ້ນ ຈະບໍ່ໄດ້
ເອົາມາແບ່ງປັນອີກ, ເວັ້ນແຕ່ສິນສົມສ້າງທີ່ ຜົວ ຫຼື ເມຍ ໄດ້ຊຸກເຊື່ອງ ຫຼື ລັກເອົາໄປມອບໃຫ້
ບຸກຄົນອື່ນ ຫຼື ໄດ້ເອົາໄປໃຊ້ຈ່າຍເພື່ອຜົນປະໂຫຍດສ່ວນຕົວຂອງຜູ້ກ່ຽວເອງ. 

3.7. ຜົນສະທ້ອນຈາກການທໍາມິດສາຈານຂອງຜົວ ຫຼື ເມຍ ຕໍ່ການແບ່ງສິນສົມສ້າງ 
ຜົນສະທ້ອນຈາກການທໍາມິດສາຈານຂອງຜົວ ຫຼື ເມຍ ຕໍ່ການແບ່ງສິນສົມສ້າງ. ປະມວນກົດໝາຍ

ແພ່ງ ປີ 2019, ມາດຕາ 181 ສິນ ສົມ ສ້າງ ຂອງ  ຜົວ ເມຍ ໃຫ້ ແບ່ງປັນ ກັນ ຄົນ ລະ ເຄິ່ງ  ເວັ້ນ ເສຍ ແຕ່ ຜົວ ຫຼື 
ເມຍ ຫາກ ເປັນ ຜູ້ກະທຳ ຜິດໃນສະຖານທຳມິດສະຈານ, ສໍ້ໂກງ ຫຼື ຍັກຍອກສິນສົມສ້າງ ໂດຍມີຄໍາຕັດສີນທີ່
ໃຊ້ໄດ້ຢ່າງເດັດຂາດ, ຝ່າຍ ທີ່ ຜິດ ນັ້ນ ກໍ ຈະ ໄດ້ ຮັບ ພຽງ ແຕ່ໜຶ່ງສ່ວນສາມ ຂອງສິນ ສົມ ສ້າງ ເທົ່າ ນັ້ນ.

ໂດຍທົ່ວໄປແລ້ວປະຊາຊົນເຂົ້າໃຈວ່າຜົວ ຫຼື ເມຍ ຫາກຖືກສານຕັດສີນ ການກະທໍາຜິດທາງອາຍາ
ສະ ຖານອື່ນໆ ທີ່ບ່ໍແມ່ນທໍາມິດສາຈານເຊັ່ນ: ການຄາດຕະກໍາ, ການຄ້າຢາເສບຕິດ ແລະ ອື່ນໆ, ເມື່ອ ມີການ
ຢ່າຮ້າງຜົວ ຫຼື ເມຍກໍຮ້ອງຂໍແບ່ງປັນສິນສົມສ້າງ ໜຶ່ງສ່ວນສາມ ໂລດ ເຊັ່ນ: ທ້າວ ກ ຖືກສານຕັດສີນລົງໂທດ
ຕັດອິດສະລະພາບສິບຫ້າປີ ໃນສະຖານຄາດຕະກໍາ, ປະມວນກົດໝາຍອາຍາ ສະບັບປີ 2017, ຕາມມາດຕາ 
188 ເມື່ອເມຍຂອງທ້າວ ກ ຍື່ນຄໍາຮ້ອງຂໍຢ່າຮ້າງພ້ອມທັງຮ້ອງຂໍແບ່ງປັນສິນສົມສ້າງ, ໃນກໍລະນີນີ້ສານຈະ
ຕັດສີນໃຫ້ທ້າວ ກ ໄດ້ຮັບສ່ວນແບ່ງປັນຊັບສິນເຄິ່ງໜຶ່ງ ຄືກັນກັບກໍລະນີທົ່ວໄປ ບໍ່ແມ່ນໜຶ່ງສ່ວນສາມ ຍ້ອນ
ວ່າຜູ້ກ່ຽວບໍ່ໄດ້ກະທໍາຜິດຕໍ່ສາຍພົວພັນ ຜົວ ເມຍ ຫຼື ສິນສົມສ້າງ ແລະ ພ້ອມກັນນັ້ນ ກໍຍັງເຂົ້າໃຈອີກວ່າ ໃນ
ເມື່ອຜູ້ເປັນຜົວ ຫຼື ເມຍ ຫາກໄດ້ຫ້ິຼນຊູ້ກັບບຸກຄົນອື່ນແລ້ວ ຜູ້ເປັນ ຜົວ ຫຼື ເມຍ ບໍ່ພໍໃຈ ແລະ ຕ້ອງການ
ຢ່າຮ້າງກໍຖືວ່າຜູ້ຫຼິ້ນຊູ້ໄດ້ຮັບສ່ວນແບ່ງສິນສົມສ້າງພຽງ ໜຶ່ງສ່ວນສາມ ເທົ່ານັ້ນ ຫຼືື ບາງທ້ອງຖິ່ນຕາມຮີດຄອງ
ປະເພນີຂອງເຂົາເຈົ້າໄດ້ຖືວ່າ ຜູ້ຜິດແມ່ນບໍ່ໄດ້ຫຍັງໃນສິນສົມສ້າງ, ບັນຫາ ດັ່ງກ່າວມັກຈະປະຕິບັດກັນຢູ່ຂັ້ນ
ບ້ານ ຫຼື ມີບາງລາຍ ຜົວ ຫຼື ເມຍ ຫາກຫຼີ້ນຊູ້ກັບຄົນອື່ນແລ້ວ ກໍສະເໜີຕໍ່ອຳນາດການປົກຄອງຂັ້ນບ້ານໃຫ້
ທຳການປັບໄໝ ຜົວ ຫຼື ເມຍ ແລະ ຊູ້ນັ້ນເລີຍ ຕໍ່ມາຈຶ່ງທຳການຮ້ອງຟ້ອງຕໍ່ສານ ເພື່ອຂໍຢ່າຮ້າງໂດຍໃຫ້ເຫດຜົນ
ວ່າ ຜົວ ຫຼື ເມຍ ເປັນຜູ້ຜິດ ແລະ ບໍ່ຍອມແບ່ງປັນສິນສົມສ້າງໃຫ້ກັນ ໃນກໍລະນີນີ້ ຖ້າບໍ່ມີຄຳຕັດສີນຂອງສານ 
ຈະບໍ່ຖືວ່າເປັນການກະທຳຜິດຕໍ່ສາຍ ຜົວ-ເມຍ ຖ້າສານໄດ້ຕັດສີນໃຫ້ຂາດຈາກຜົວ-ເມຍ ກັນແລ້ວ ສານກໍຈະ
ແບ່ງປັນສິນສົມສ້າງຄົນລະເຄິ່ງ ປະມວນກົດໝາຍແພ່ງປີ 2019, ຕາມມາດຕາ 176 ຜົວ ຫຼື ເມຍ ຈະ ຂໍ ຢ່າ 
ຮ້າງ ກັນ ໄດ້ ເມື່ອ ມີ ສາ ເຫດ ໃດ ໜຶ່ງ  ດັ່ງ ນີ້:

1. ທຳ ມິດ ສະ ຈານ;
2. ໃຊ້ ຄວາມ ຮຸນ ແຮງ ຫຼື ປ້ອຍ ດ່າ ດ້ວຍ ຄວາມ ຫຍາບ ຊ້າ ຕໍ່ ກັນ ຫຼື ຕໍ່ ພໍ່ ແມ່ ແລະ ຍາດ ພີ່ ນ້ອງ ຫຼື ມີ 

ການ ປະ ພຶດ ທີ່ ບໍ່ ເໝາະ ສົມ ຢ່າງ ຮ້າຍ ແຮງ ເຊັ່ນ: ຕິດເຄື່ອງດື່ມທີ່ມີທາດເຫຼົ້າ, ຕິດຢາເສບຕິດຢ່າງ
ໜັກໜ່ວງ ຫຼື ຫຼິ້ນ ການ ພະ ນັນ ເປັນ ອາ ຈິນ, ຫຼິ້ນກິນຟຸມເຟືອຍ;

3. ໜີ ໄປ  ແລະ ບໍ່ ໄດ້ ສົ່ງ  ຂ່າວຄາວ ຫຼື ຊັບ ມາ ລ້ຽງ ຄອບ ຄົວ ເປັນ ເວ ລາ ສາມ ປີ ຂຶ້ນ ໄປ; 
4.  ໄປ ບວດ ເປັນ  ພິກ ຂຸ, ສາ ມະ ເນນ ຫຼື ພໍ່ ຂາວ ຫຼື ແມ່ຂາວ ເກີນກວ່າ ສາມປີ ໂດຍບໍ່ມີຄວາມເຫັນ

ດິນຳກັນ;
5. ເປັນຜູ້ຫາຍສາບສູນ ຕາມທີ່ໄດ້ກຳນົດໄວ້ໃນມາດ ຕາ 95 ຂອງ ປະ ມວນ ກົດ ໝາຍ ສະ ບັບ ນີ້;
6. ຖືກ ສານ ຕັດສີນ ລົງ ໂທດ ຕັດ ອິດ ສະ ລະ ພາບ ແຕ່ ຫ້າ ປີ ຂຶ້ນ ໄປ;
7. ເປັນ ພະ ຍາດ ຊຶ່ງ ເປັນ ອັນ ຕະ ລາຍ ຮ້າຍ ແຮງ ຈົນ ບໍ່ ສາ ມາດ ຈະ ຢູ່ ນຳ ກັນ ໄດ້;
8. ເປັນ ບ້າ ເສຍ ຈິດ  ຈົນ ບໍ່ ສາ ມາດຈະ ຢູ່ນໍາ ກັນ ໄດ້;
9. ບໍ່ ສາ ມາດ ຮ່ວມ ປະ ເວ ນີກັນໄດ້;
10. ບໍ່ສາ ມາດ ດຳ ລົງ ຊີ ວິດ ເປັນ ຜົວ ເມຍ  ກັນຕໍ່ ໄປ ໄດ້ ຍ້ອນສາເຫດຕ່າງໆ ເຊັ່ນຄວາມບໍ່ສັດຊື່ຕໍ່ກັນ, 

ການທໍລະມານຈິດໃຈກັນ.
ຕໍ່ບັນຫາທີ່ກ່າວມານີ້ ກ່ອນອື່ນໝົດຕ້ອງເຂົ້າໃຈກົດໝາຍວ່າດ້ວຍການດໍາເນີນຄະດີອາຍາ ປີ 2017, 

ມາດຕາ 17, ກໍານົດໄວ້ວ່າ “ມີແຕ່ສານເທົ່ານັັ້ນ ຈຶ່ງມີສິດອໍານາດພິຈາລະນາຄະດີອາຍາ, ບໍ່ມີບຸກຄົນໃດຈະ
ຖືວ່າກະທຳຜິດ ແລະ ໄດ້ຮັບການລົງໂທດທາງອາຍາ ໂດຍບໍ່ມີຄຳຕັດສີນຂອງສານປະຊາຊົນ’’. ດັ່ງນັ້ນ, ຜູ້
ເປັນຜົວ ຫຼື ເມຍ ທີ່ໄດ້ຫຼີ້ນຊູ້ກັບບຸກຄົນອື່ນແລ້ວ ຢູ່ຂັ້ນບ້ານໄດ້ທຳການປັບໃໝຜູ້ເປັນຜົວ ຫຼື ເມຍ ແລະ ຄູ່
ທຳມິດສາຈານແລ້ວຮ້ອງຟ້ອງຂຶ້ນມາຫາສານ ເພື່ອຂໍຢ່າຮ້າງຈາກສາຍ ຜົວ ເມຍ ນັ້ນ ບໍ່ທັນມີຜົນສະທ້ອນຕໍ່
ການແບ່ງປັນສິນສົມສ້າງເທື່ອ ສະນັ້ນ, ສິນສົມສ້າງຈຶ່ງໄດ້ແບ່ງປັນກັນຄົນລະເຄິ່ງ ດັ່ງສານທ້ອງຖິ່ນຫຼາຍບ່ອນ
ເຄີຍປະຕິບັດມາແລ້ວນັ້ນ ເນື່ອງຈາກວ່າກົດໝາຍວ່າດ້ວຍການດຳເນີນຄະດີອາຍາ ໄດ້ກຳນົດໄວ້ດັ່ງທີ່ກ່າວມາ
ຂ້າງເທິງແລ້ວນັ້ນ.

ຖ້າໃຫ້ຖືກຕ້ອງຕາມກົດໝາຍແລ້ວ ໃນເມື່ອຜູ້ເປັນເມຍ ຫຼື ຜົວ ຫາກຮູ້ ຫຼື ພົບເຫັນວ່າ ຜູ້ເປັນ ຜົວ 
ຫຼື ເມຍ ຂອງຕົນໄດ້ຫຼິ້ນຊູ້ກັບບຸກຄົນອືື່ນແລ້ວ ກໍຕ້ອງແຈ້ງຄວາມ ຫຼື ຂຽນຄຳຮ້ອງຟ້ອງຕໍ່ເຈົ້າໜ້າທີ່ສືບສວນ-
ສອບສວນ ຫຼື ໄອຍະການປະຊາຊົນ ເພື່ອດຳເນີນຕາມລະບຽບກົດໝາຍ ແລະ ໃນເມື່ອສານປະຊາຊົນໄດ້ລົງ
ຄຳຕັດສີນບອກວ່າ ຜູ້ເປັນ ຜົວ ຫຼື ເມຍ ແລະ ຄູ່ມິດສາຈານນັ້ນ ມີຄວາມຜິດໃນການທຳມິດສາຈານ ແລະ ໃນ
ເມື່ອຄຳຕັດສີນດັ່ງກ່າວມີຜົນບັງຄັບໃຊ້ໄດ້ຢ່າງເດັດຂາດແລ້ວ ຖ້າຜູ້ເປັນຜົວ ຫຼື ເມຍ ຫາກຕ້ອງການຢ່າຮ້າງ ຈຶ່ງ
ຂຽນຄຳຮ້ອງຂໍຢ່າຮ້າງ ເພື່ອໃຫ້ສານປະຊາຊົນກ່ຽວຂ້ອງພິຈາລະນາ ພ້ອມທັງເອົາຄຳຕັດສີນອາຍາ ທີ່ໃຊ້ໄດ້ຢ່າງ
ເດັດຂາດ ກ່ຽວກັບຄວາມຜິດຂອງ ຜົວ ຫຼື ເມຍ ໃນສະຖານທຳມິດສາຈານ ນັ້ນຕິດຂັດໄປພ້ອມ ເພື່ອເປັນຫຼັກ
ຖານ, ສານກໍຈະພິຈາລະນາຕັດສີນໃຫ້ຂາດຈາກສາຍຜົວເມຍ ຕາມການຮ້ອງຟ້ອງ ແລະ ໃຫ້ຜູ້ມີຄວາມຜິດ 
ໃນສະຖານທຳມິດສາຈານ ໄດ້ຮັບສ່ວນແບ່ງສິນສົມສ້າງພຽງໜຶ່ງສ່ວນສາມ  ເທົ່ານັ້ນ (ໃນກໍລະນີ ຄູ່ ຜົວ-
ເມຍ ຫາກຮ້ອງຂໍແບ່ງປັນສິນສົມສ້າງ), ສະຫຼຸບແລ້ວການກະທໍາຜິດຕໍ່ສາຍ ຜົວ-ເມຍ ຈະແມ່ນໃນສະຖານ
ທຳມິດສາຈານ ຫຼື ສໍ້ໂກ້ງ ຍັກຍອກສິນສົມສ້າງ ຈະມີຜົນສະທ້ອນຕໍ່ການແບ່ງສິນສົມສ້າງໃນເວລາຢ່າງຮ້າງໄດ້ 
ກໍຕໍ່ເມື່ອມີຄຳຕັດສີນຂອງຄະນະສານອາຍາ ທີ່ໃຊ້ໄດ້ຢ່າງເດັດຂາດຕໍ່ຜູ້ເປັນຜົວ ຫຼື ເມຍ ທີ່ກະທຳຜິດໃນສາຍ
ພົວພັນຄອບຄົວເທົ່ານັ້ນ. ສະນັ້ນ, ການກະທໍາເປັນຖານທໍາມິດສະຈານ ຕ້ອງໄດ້ດໍາເນີນຕາມຂັ້ນຕອນ ແລະ 
ປະຕິບັດຕາມກົດໝາຍການດຳເນີນຄະດີອາຍາເທົ່ານັ້ນ.

(ຄໍາຖາມ 4 )

ກໍລະນີທີ ່ຂ ແລະ ກ ເສຍຊີວິດຍ້ອນອຸບປະຕິເຫດ ໃນຂະນະທີ່ໄປທ່ຽວຢູ່ຕ່າງປະເທດແຕ່ບໍ່
ຈະແຈ້ງວ່າ ໃຜເສຍຊີວິດກ່ອນໃຜ ? ລະຫວ່າງ ຂ ແລະ ກ ບໍ່ມີລູກ, ທັງ ຂ ແລະ ກ ກໍບໍ່ມີອ້າຍເອື້ອຍ
ນ້ອງຈັກຄົນ, ແຕ່ວ່າ ງ ພໍ່ຂອງ ຂ ແລະ ຈ ແມ່ຂອງ ກ ຍັງມີຊີວິດຢູ່

ກໍລະນີນີ້ ທີ່ດິນ ແລະ ເຮືອນ ຈະເປັນກໍາມະສິດຂອງໃຜ ?

ແຜນວາດ 4.1

4.2. ຫຼັກການສືບທອດມູນມໍຣະດົກ
 ປະມວນກົດໝາຍແພ່ງ ຂອງ ສປປ ລາວ, ການແບ່ງປັນມູນມໍຣະດົກ ລະຫວ່າງຜູ້ສືບທອດມູນມໍຣະ

ດົກ ແບ່ງອອກເປັນສອງປະເພດຄື: ການສືບທອດມູນມໍຣະດົກຕາມກົດໝາຍ ແລະ ການສືບທອດມູນມໍຣະ
ດົກຕາມພິໄນກໍາ ຕາມປະມວນກົດໝາຍແພ່ງ, ມາດຕາ 571

ສໍາລັບຜູ້ສືບທອດມູນມໍຣະດົກຕາມກົດໝາຍມີຄື: 
1) ລູກ (ລູກຄີງ, ລູກລ້ຽງ, ລູກນ້າ) ຂອງຜູ້ເສຍຊີວິດ, 
2) ຜົວ ຫຼື ເມຍຂອງເຈົ້າມູນມໍຣະດົກທີ່ຍັງມີຊີວິດຢູ່,
3) ຍາດສາຍຕັ້ງ: ພໍ່, ແມ່, ປູ່, ຍ່າ, ພໍ່ເຖົ້າ, ແມ່ເຖົ້າ, ທວດຂອງຜູ້ເສຍຊີວິດ,
4) ຍາດສາຍຂວາງ: ອ້າຍ, ເອື້ອຍ, ນ້ອງ, ລຸງ, ປ້າ, ອາວ, ອາ, ນ້າບ່າວ, ນ້າສາວ, ຫຼານ, ເຫຼນ, ຂອງ

ຜູ້ເສຍຊີວິດ,
5) ລັດ ຫຼື ນິຕິບຸກຄົນ ຫຼື ບຸກຄົນອ່ືນ ທີ່ໄດ້ກໍານົດໄວ້ໃນປະມວນກົດໝາຍແພ່ງ ປີ 2019 ມາດຕາ 

574
ຜູ້ສືບທອດມູນມໍຣະດົກຕາມກົດໝາຍທີ່ກ່າວມາຂ້າງເທິງນັ້ນ ຈະມີຂຶ້ນໄດ້ໃນກໍລະນີ: ມູນມໍຣະດົກທີ່

ບໍ່ໄດ້ເຮັດພິໄນກໍາມອບໃຫ້ບຸກຄົນ ຫຼື ການຈັດຕັ້ງໃດໜຶ່ງສືບທອດ, ພິໄນກໍາເປັນໂມຄະ ຫຼື ຜູ້ສືບທອດມູນ
ມໍຣະດົກຕາມພິໄນກໍານັ້ນ ໄດ້ເສຍຊີວິດກ່ອນການເປີດການສືບທອດ ແລະ ຜູ້ສືບທອດມູນມໍຣະດົກຕາມ
ພິໄນກໍາ ຫາກບ່ໍມາຮັບເອົາການສືບທອດ ສໍາລັບລໍາດັບການຮັບມູນມໍຣະດົກຂອງຜູ້ສືບທອດມູນມໍຣະດົກ
ນັ້ນ ແມ່ນຜູ້ເປັນຍາດຊັ້ນຈໍາກັບເຈົ້າມູນມໍຣະດົກ ເປັນຜູ້ໄດ້ຮັບກ່ອນ. ສ່ວນຜູ້ທີ່ຢູ່ລໍາດັບໃກ້ຊິດຖັດຕໍ່ໄປນັ້ນ 
ຈະໄດ້ຮັບກໍຕໍ່ເມື່ອຫາກບໍ່ມີຍາດຊັ້ນຈໍາຂອງເຈົ້າມູນມໍຣະດົກເທົ່ານັ້ນຕາມປະມວນກົດໝາຍແພ່ງ ປີ 2019, 
ມາດຕາ 575.

4.3. ຖ້າເມຍເສຍຊີວິດ, ຜົວ ແລະ ພໍ່ເຖົ້າ ຫຼື ຖ້າຜົວເສຍຊີວິດ, ເມຍ ແລະ ພໍ່ປູ່ຈະ
ໄດ້ຮັບການແບ່ງປັນມູນມໍຣະດົກແນວໃດ ?

ໃນກໍລະນີນີ້ (i) ຖ້າວ່າ ຂ ຜູ້ເປັນເມຍໄດ້ເສຍຊີວິດໄປ ຍັງເຫຼືອ ກ ຜູ້ເປັນຜົວ, ກ ຜູ້ເປັນຜົວ ທີ່ຍັງມີ
ຊີວິດຢູ່ນັ້ນ ຈະໄດ້ຮັບສ່ວນແບ່ງປັນ ໜຶ່ງສ່ວນສາມຂອງຊັບເດີມຂອງ ຂ ຜູ້ເປັນເມຍ, ສ່ວນ ງ ຜູ້ເປັນພໍ່ຂອງ ຂ 
ຈະສືບທອດສອງສ່ວນສາມທີ່ເປັນຊັບເດີມຂອງ ຂ ທີ່ເສຍຊີວິດໄປນັ້ນ. ສ່ວນສິນສົມສ້າງແມ່ນ ກ ຜູ້ເປັນຜົວ
ທີ່ຍັງມີຊີວິດຢູ່ ຈະເປັນຜູ້ສືບທອດທັງໝົດ ແລະ ງ ຜູ້ເປັນພໍ່ຂອງ ຂ ຈະບໍ່ມີສິດສືບທອດ ກ່ຽວກັບສິນສົມສ້າງ
ດັ່ງກ່າວ (ປະມວນກົດໝາຍແພ່ງ, ມາດຕາ 578)

 ກົງກັນຂ້າມ ໃນກໍລະນີນີ້ (ii) ຖ້າວ່າ ກ ຜູ້ເປັນຜົວ ຫາກເສຍຊີວິດໄປ ຍັງເຫຼືອ ຂ ຜູ້ເປັນເມຍ, 
ຂ ຜູ້ເປັນເມຍ ທີ່ຍັງມີຊີວິດຢູ່ນັ້ນ ຈະໄດ້ຮັບສ່ວນແບ່ງປັນໜຶ່ງສ່ວນສາມຂອງຊັບເດີມຂອງ ກ ຜູ້ເປັນຜົວ, 
ສ່ວນ ຈ ຜູ້ເປັນແມ່ຂອງ ກ ຈະສືບທອດສອງສ່ວນສາມທີ່ເປັນຊັບເດີມຂອງ ກ ທີ່ເສຍຊີວິດໄປນັ້ນ. ສ່ວນ
ສິນສົມສ້າງແມ່ນ ຂ ຜູ້ເປັນເມຍທີ່ຍັງມີຊີວິດຢູ່ ຈະເປັນຜູ້ສືບທອດທັງໝົດ ແລະ ຈ ຜູ້ເປັນແມ່ຂອງ ກ ຈະບໍ
ມີສິດສືບທອດກ່ຽວກັບສິນສົມສ້າງດັ່ງກ່າວ ຕາມປະມວນກົດໝາຍແພ່ງ, ມາດຕາ 578 ໄດ້ກໍານົດວ່າ: “ໃນ ກໍ 
ລະ ນີ ທີ່  ຜົວ ຫຼື ເມຍ  ຊຶ່ງ ບໍ່ ມີ ລູກ  ຫາກ ໄດ້ ເສຍ ຊີ ວິດ ໄປ ຍັງ ເຫຼືອ ແຕ່  ເມຍ ຫຼື ຜົວ ແລະ ຍາດສາຍຕັ້ງ ການ ແບ່ງ 
ປັນມູນ ມໍ ຣະ ດົກໃຫ້ ປະ ຕິ ບັດ  ດັ່ງ ນີ້:

1. ເມຍ ຫຼື ຜົວ ທີ່ ຍັງ ມີ ຊີວິດ  ຈະ ໄດ້ ຮັບສ່ວນ ແບ່ງ ປັນໜຶ່ງ ສ່ວນ ສາມ ຂອງ ຊັບ ເດີມ ຂອງເຈົ້າມູນມໍຣະ
ດົກ ແລະ ອີກສອງສ່ວນ ສາມ  ນັ້ນ  ໃຫ້ຍາດສາຍຕັ້ງ ເບື້ອງເທິງ ຊັ້ນຈໍາຂອງເຈົ້າມູນມໍຣະດົກເປັນຜູ້ສືບທອດ 
ເປັນ ພູດ ສະ ເໝີ ກັນ;

2. ເມຍ  ຫຼື ຜົວ ທີ່ ຍັງ ມີ ຊີ ວິດ ຢູ່ ນັ້ນ  ຈະ ໄດ້ ຮັບ ສິນ ສົມ ສ້າງ  ທີ່  ເປັນພູດຂອງ ຜູ້ ເສຍຊີ ວິດທັງ ໝົດ”.

4.4. ການສືບທອດມູນມໍຣະດົກໃນກໍລະນີທັງຜົວເມຍຫາກເສຍຊີວິດຍ້ອນອຸບປະຕິເຫດ  
ໃນຂະນະທ່ີໄປທ່ຽວຢູ່ຕ່າງປະເທດ ແຕ່ບ່ໍຈະແຈ້ງວ່າໃຜເສຍຊີວິດກ່ອນໃຜ ?

 ກໍລະນີທີ ່ຂ ແລະ ກ ເສຍຊີວິດຍ້ອນອຸບປະຕິເຫດໃນຂະນະທີ່ໄປທ່ຽວຢູ່ຕ່າງປະເທດ ແຕ່ບໍ່ສາມາດ
ຮູ້ໄດ້ວ່າ ຂ ຫຼ ືກ ຜູ້ໃດເສຍຊີວິດກ່ອນ. ມີແຕ່ການຢັ້ງຢືນຈາກພາກສ່ວນທີ່ກ່ຽວຂ້ອງວ່າ ບຸກຄົນດັ່ງກ່າວນັ້ນ 
ໄດ້ເສຍຊີວິດແລ້ວ ຫຼື ໄດ້ມີຄໍາຕັດສີນຂອງສານວ່າບຸກຄົນດັ່ງກ່າວເປັນຜູ້ເສຍຊີວິດ ແລະ ເປັນຜູ້ຫາຍສາບ
ສູນ ໃນເມື່ອມີການຢັ້ງຢືນ ຫຼື ມີຄໍາຕັດສີນຂອງສານວ່າບຸກຄົນດັ່ງກ່າວໄດ້ເສຍຊີວິດແລ້ວ ກໍຈະເປີດການ
ສືບທອດມູນມໍຣະດົກ ຕາມປະມວນກົດໝາຍແພ່ງ ມາດຕາ 567 ທີ່ໄດ້ກຳນົດວ່າ: “ເມື່ອບຸກຄົນໃດ ຫາກ
ຖືກສານຕັດສີນວ່າ ເປັນຜູ້ເສຍຊີວິດແລ້ວ, ມູນມໍຣະດົກຂອງບຸກຄົນນັ້ນ ກໍຈະຕົກທອດເປັນຂອງຜູ້ສືບທອດ. 
ຖ້າພາຍຫຼັງມາບຸກຄົນນັ້ນ ຫາກຍັງມີຊີວິດຢູ່, ຜູ້ສືບທອດມູນມໍຣະດົກ ຕ້ອງສົ່ງຊັບທີ່ຍັງຄົງຢູ່ ຊຶ່ງຕົນໄດ້ຮັບ

ນັ້ນຄືນ ແຕ່ເຈົ້າຂອງຊັບ ຕ້ອງທົດແທນຄ່າໃຊ້ຈ່າຍຕ່າງໆ ໃນການປົກປັກຮັກສາມູນມໍຣະດົກນັ້ນຄືນໃຫ້ແກ່
ຜູ້ສືບທອດ.

ໃນກໍລະນີຜູ້ຖືກສານຕັດສີນວ່າ ເປັນຜູ້ເສຍຊີວິດແລ້ວນັ້ນ ຫາກຍັງມີຊີວິດຢູ່ ແຕ່ບໍ່ມາທວງທາວເອົາ
ຊັບຂອງຕົນຄືນ ພາຍໃນເວລາ ສາມປີ ສຳລັບຊັບເຄື່ອນທີ່, ຫົກປີ ສຳລັບຊັບຄົງທີ່ ນັບແຕ່ວັນຜູ້ກ່ຽວຮັບຊາບ
ຄຳຕັດສີນຂອງສານເປັນຕົ້ນໄປ, ຊັບດັ່ງກ່າວກໍຈະຕົກເປັນຂອງຜູ້ສືບທອດ ແລະ ຜູ້ທີ່ມີສິດສືບທອດມູນມໍຣະ
ດົກຂອງຜູ້ເສຍຊີວິດນັ້ນ ມີສິດທວງເອົາມູນມໍຣະດົກ ດັ່ງກ່າວພາຍໃນກໍານົດເວລາສາມປີ ນັບແຕ່ວັນເວລາເຈົ້າ
ມູນມໍຣະດົກ ໄດ້ເສຍຊີວິດເປັນຕົ້ນໄປ. ຖ້າຫາກກາຍກໍານົດເວລາດັ່ງກ່າວ ສິດໃນການທວງຈະຕົກໄປ ຕາມ
ປະມວນກົດໝາຍແພ່ງ ມາດຕາ 608 ທີ່ກຳນົດວ່າ “ການທວງເອົາມູນມໍຣະດົກ ສາມາດເຮັດຂຶ້ນໄດ້ ພາຍໃນ
ເວລາ ສາມປີ ນັບແຕ່ວັນເວລາເຈົ້າມູນມໍຣະດົກ ໄດ້ເສຍຊີວິດເປັນຕົ້ນໄປ. ຖ້າຫາກກາຍກຳນົດເວລາດັ່ງກ່າວ 
ສິດໃນການທວງຈະຕົກໄປ, ເວັ້ນເສຍແຕ່ໃນກໍລະນີຜູ້ມີສິດສືບທອດມູນມໍຣະດົກນັ້ນ ຫາກມີອາຍຸບໍ່ເຖິງ 
ສິບແປດປີ ພາຍຫຼັງເຈົ້າມູນມໍຣະດົກໄດ້ເສຍຊີວິດ ຫຼື ມີເຫດຜົນອື່ນພຽງພ”ໍ. 

ໃນກໍລະນີທີ່ກ່າວມາຂ້າງເທິງນັ້ນ, ຖ້າຫາກບໍ່ສາມາດຮູ້ໄດ້ວ່າ ຂ ຫຼ ື ກ ຜູ້ໃດເສຍຊີວິດກ່ອນກັນນັ້ນ, 
ກໍລະນີນີ້ໃຫ້ຖືວ່າ ຂ ແລະ ກ ໄດ້ເສຍຊີວິດໃນເວລາດຽວກັນ, ເນື່ອງຈາກວ່າກົດໝາຍ ສປປ ລາວ ຍັງບໍ່ທັນ
ໄດ້ບັນຍັດຈະແຈ້ງກ່ຽວກັບຜົວ ຫຼື ເມຍ ຜູ້ໃດເສຍຊີວິດກ່ອນ ຫຼື ຫຼັງ. ສະນັ້ນ, ໃນຄະດີຕົວຢ່າງນີ້, ງ ພໍ່ຂອງ 
ຂ, ຈ ແມ່ຂອງ ກ ທີ່ຍັງມີຊີວິດຢູ່ນັ້ນ ຈະມີກໍາມະສິດຮ່ວມ ໃນທີ່ດິນ ແລະ ເຮືອນທີ່ເປັນສິນສົມສ້າງຂອງ ຂ 
ແລະ ກ ທີ່ເສຍຊີວິດໄປນັ້ນ, ເຊິ່ງ ງ ຈະສືບທອດຊັບສົມບັດທັງໝົດທີ່ເປັນຊັບເດີມ ຂອງ ຂ ແລະ ຈ ຈະ
ສືບທອດຊັບສົມບັດທັງໝົດທີເປັນຊັບເດີມ ຂອງ ກ ສ່ວນສິນສົມສ້າງຂອງ ຂ ແລະ ກ ແມ່ນແບ່ງອອກເປັນ
ສອງພູດສະເໝີກັນ ມອບໃຫ ້ງ ພໍ່ ຂອງ ຂ ແລະ ຈ ແມ່ຂອງ ກ ຄົນລະພູດ,

ສະນັ້ນ, ຈະຕ້ອງໄດ້ເອົາທີ່ດິນ ແລະ ເຮືອນດັ່ງກ່າວມາແບ່ງປັນເປັນສອງພູດສະເໝີກັນຄ ືງ ພໍ່ຂອງ ຂ 
ຈະໄດ້ຮັບໜຶ່ງພູດ ແລະ ຈ ແມ່ຂອງ ກ ຈະໄດ້ຮັບໜຶ່ງ ພູດ ຕາມປະມວນກົດໝາຍແພ່ງ, ມາດຕາ 579 ໄດ້
ກໍານົດວ່າ” ໃນກໍລະນີເຈົ້າມູນມໍຣະດົກ ຫາກບໍ່ມີລູກ, ບໍ່ມີຜົວ ຫຼື ເມຍ ມູນມໍຣະດົກທັງໝົດໃຫ້ນໍາມາແບ່ງປັນ 
ໃຫ້ຍາດສາຍຕັ້ງຊັ້ນຈໍາ ເປັນພູດສະເໝີກັນ”.

ໃນການຈັດຕັ້ງປະຕິບັດຕົວຈິງ ວິທີການແບ່ງປັນເພື່ອບໍ່ໃຫ້ ມີຂໍ້ຂັດແຍ່ງລະຫວ່າງຜູ້ທີ່ໄດ້ຮັບມູນ
ມໍລະດົກ ແລະ ເພື່ອສະດວກໃນການແບ່ງປັນມູນມໍຣະດົກນັ້ນ ງ ແລະ ຈ ຄວນເອົາຄະນະກໍາມະການທີ່
ກ່ຽວຂ້ອງມາຕີມູນຄ່າທີ່ດິນ ແລະ ເຮືອນນັ້ນເສຍກ່ອນ ຫຼັງຈາກນັ້ນ ໃຫ້ປະກາດຂາຍ ແລ້ວຈຶ່ງມາແບ່ງປັນກັນ
ຄົນລະເຄິ່ງຕາມມູນຄ່າທີ່ຄະນະກໍາມະການໄດ້ຕີລາຄານັ້ນ ຫຼື ອີກວິທີໜ່ຶງ ແມ່ນໃຫ ້ງ ຫຼ ືຈ ເປັນຜູ້ຊື້ເອົາໃນ
ສ່ວນທີ່ເປັນຂອງ ງ ຫຼ ືຈ ນັ້ນເລີຍ ຖ້າຫາກວ່າທັງສອງຝ່າຍ ຫາກມີຄວາມສາມາດຊື້ໄດ້.

4.5. ຫຼັກການແບ່ງປັນມູນມໍຣະດົກລະຫວ່າງຜົວ ຫຼື ເມຍ, ລູກ, ຍາດສາຍຕັ້ງ, ສາຍ 
ຂວາງ ແລະ ບຸກຄົນອື່ນໆຕາມປະມວນກົດໝາຍແພ່ງ ຂອງ ສປປ ລາວ
4.5.1. ການແບ່ງປັນມູນມໍຣະດົກລະຫວ່າງຜົວ ຫຼື ເມຍ ທີ່ຍັງມີຊີວິດຢູ່ ແລະ ລູກ

ປະມວນກົດໝາຍແພ່ງ ປີ 2019 ມາດຕາ 576 ໄດ້ກໍານົດວ່າ: ໃນກໍລະນີທີ່ຜົວ ຫຼື ເມຍ ຫາກໄດ້ເສຍ
ຊີວິດໄປໂດຍໄດ້ປະເມຍ ຫຼື ຜົວ ແລະ ລູກໄວ້ກໍແມ່ນລູກເປັນຜູ້ມີສິດຮັບມູນມໍຣະດົກທີ່ເປັນຊັບເດີມຂອງເຈົ້າ
ມູນມໍຣະດົກ ສາມສ່ວນສີ່ ແລະ ອີກໜຶ່ງສ່ວນສີ່ແມ່ນເມຍ ຫຼື ຜົວ ທີ່ຍັງມີຊີວິດຢູ່ເປັນຜູ້ຮັບ.

 ສ່ວນສິນສົມສ້າງນັ້ນໃຫ້ແບ່ງປັນເຄ່ິງ ຄື: ເຄິ່ງໜຶ່ງໃຫ້ເມຍ ຫຼື ຜົວທີ່ຍັງມີຊີວິດຢູ່ ແລະ ອີກເຄິ່ງໜຶ່ງ
ນັ້ນ ໃຫ້ແບ່ງປັນແກ່ພວກລູກເປັນພູດສະເໝີກັນ”. 

ຄໍາຖາມ 6 ຄຳຖາມ-ຕອບ ກ່ຽວກັບເລື່ອງຄອບຄົວ



4.5.2. ການແບ່ງປັນມູນມໍຣະດົກລະຫວ່າງ ຜົວ ຫຼື ເມຍທີ່ຍັງມີຊີວິດຢູ່ ແລະ ຍາດສາຍຕັ້ງ
ໃນກໍລະນີທີ່ຜົວ ຫຼື ເມຍເຊິ່ງບໍ່ມີລູກ ຫາກໄດ້ເສຍຊີວິດໄປ ຍັງເຫຼືອແຕ່ ເມຍ ຫຼື ຜົວ ແລະ ຍາດ

ສາຍຕັ້ງ ການແບ່ງປັນມູນມໍຣະດົກໃຫ້ປະຕິບັດ ດັ່ງນີ້:
1. ເມຍ ຫຼື ຜົວ ທີ່ຍັງມີຊີວິດ ຈະໄດ້ຮັບສ່ວນແບ່ງປັນໜຶ່ງສ່ວນສາມຂອງຊັບເດີມຂອງເຈົ້າມູນມໍຣະ

ດົກ ແລະ ອີກສອງສ່ວນສາມນັ້ນ ໃຫ້ຍາດສາຍຕັ້ງ ເບື້ອງເທິງ ຊັ້ນຈໍາຂອງເຈົ້າມູນມໍຣະດົກເປັນຜູ້ສືບທອດ 
ເປັນພູດສະເໝີກັນ.

2. ເມຍ ຫຼື ຜົວ ທີ່ຍັງມີຊີວິດຢູ່ນັ້ນ ຈະໄດ້ຮັບສິນສົມສ້າງ ທີ່ເປັນພູດຂອງຜູ້ເສຍຊີວິດທັງໝົດຕາມ
ປະມວນກົດໝາຍແພ່ງ ປີ 2019, ມາດຕາ 578.

4.5.3. ການແບ່ງປັນມູນມໍຣະດົກລະຫວ່າງຜົວ ຫຼື ເມຍທີ່ຍັງມີຊີວິດຢູ່ ແລະ ຍາດສາຍຂວາງ
ຖ້າ  ເຈົ້າມູນມໍຣະດົກ ຫາກບໍ່ມີລູກ ແລະ ບໍ່ມີຍາດສາຍຕັ້ງ ແຕ່ຫາກຍັງມີຜົວ ຫຼື ເມຍນັ້ນ ຍາດສາຍຂວາງ 

ຊັ້ນຈຳຂອງເຈົ້າມູນມໍຣະດົກ ຈະໄດ້ຮັບມູນມໍຣະດົກທີ່ເປັນຊັບເດີມຂອງຂອງເຈົ້າມູນມໍຣະດົກ ພຽງແຕ່ເຄິ່ງ
ໜຶ່ງເທົ່ານັ້ນ, ສ່ວນອີກເຄິ່ງໜຶ່ງ ແລະ ສິນສົມສ້າງທັງໝົດນັ້ນ ຈະຕົກເປັນຂອງເມຍ ຫຼື ຜົວທີ່ຍັງມີຊີວິດຢູ່. 

ການແບ່ງປັນມູນມໍຣະດົກ ລະຫວ່າງຍາດສາຍຂວາງຊັ້ນຈໍານັ້ນ ໃຫ້ແບ່ງປັນເປັັນພູດສະເໝີກັນ ຕາມ
ປະມວນກົດໝາຍແພ່ງ ປີ 2019, ມາດຕາ 580

ແຜນວາດການແບ່ງປັນມູນມໍຣະດົກລະຫວ່າງຜົວ ຫຼື ເມຍ ທີ່ຍັງມີຊີວິດຢູ່ ແລະ ລູກ, ຍາດສາຍຕັ້ງ 
ແລະ ຍາດສາຍຂວາງ

ເຈົ້າມູນ

ຍາດສາຍຂວາງ: ອ�າຍ, ເອື້ອຍ, ນ�ອງ,  
ຫຼານ, ເຫຼນ, ຫຼ້ອນ ແລະ ຜົວ ຫຼື ເມຍ
ລຸງ, ປ�າ, ອາວ, ອາ, ນ�າບ�າວ, ນ�າສາວ
         

- ຊັບເດີມ  - ລູກ  ໄດ�ຮັບ ¾
- ລູກນ�າບ�່ໄດ�ຮັບ   ມາດຕາ 577 ຂ�້ 3 
- ຜົວ ຫຼື ເມຍ ໄດ�ຮັບ  ¼           
- ສິນສົມສ�າງ - ລູກ  ໄດ�ຮັບ ½            ມາດຕາ 576 ປພພ
- ຜົວ ຫຼື ເມຍ ໄດ�ຮັບ  ½

ລູກ (ລູກຄີງ, ລູກລ�ຽງ, ລູກນ�າ)
ແລະ ຜົວ ຫຼື ເມຍ

- ຊັບເດີມ - ຜົວ ຫຼື ເມຍ ໄດ�ຮັບ  1/3       
- ຍາດສາຍຕັ້ງໄດ�ຮັບ 2/3                   ມາດຕາ 578 ປພພ
- ສິນສົມສ�າງຕົກເປັນຂອງຜົວ ຫຼື ເມຍ 

ຍາດສາຍຕັ້ງ: ພ�່, ແມ�, ປູ�, ຢ�າ, 
ພ�່ເຖົ້າ, ແມ�ເຖົ້າ, ທວດ 

ແລະ ຜົວ ຫຼື ເມຍ

-  ຊັບເດີມ - ຜົວ ຫຼື ເມຍ ໄດ�ຮັບ  ½       
- ຍາດສາຍຂວາງໄດ�ຮັບ ½                  ມາດຕາ  580 ປພພ
-  ສິນສົມສ�າງຕົກເປັນຂອງຜົວ ຫຼື ເມຍ

*ໝາຍເຫດ: ປພພ ໝາຍເຖິງ ປະມວນກົດໝາຍແພ່ງ

4.5.4. ການແບ່ງປັນມູນມໍຣະດົກລະຫວ່າງພວກລູກຂອງຜູ້ເສຍຊີວິດ 
ປະມວນກົດໝາຍແພ່ງ ປີ 2019 ມາດຕາ 577 ໄດ້ກໍານົດວ່າ: ການແບ່ງປັນມູນມໍຣະດົກ ລະຫວ່າງ

ພວກລູກຂອງຜູ້ເສຍຊີວິດ ໃຫ້ປະຕິບັດ ດັ່ງນີ້:
1. ຖ້າ ເຈົ້າມູນມໍຣະດົກ ຫາກມີແຕ່ລູກຄີງເທົ່ານັ້ນ ມູນມໍຣະດົກ ຊຶ່ງເປັນສິນສົມສ້າງ ແລະ ຊັບເດີມ

ທີ່ຕົກທອດແກ່ພວກກ່ຽວ ກໍໃຫ້ແບ່ງປັນເປັນພູດສະເໝີກັນ ເວັ້ນ ເສຍ ແຕ່ໄດ້ ກຳນົດ ໄວ້ ໃນມາດຕາ 576 ຂອງ
ປະມວນກົດໝາຍລາວ;

2. ຖ້າເຈົ້າມູນມໍຣະດົກ ຫາກມີລູກຄີງ, ລູກລ້ຽງ ແລະ ລູກນ້າ ມູນມໍຣະດົກທີ່ເປັນພູດສິນສົມສ້າງຂອງ
ຜູ້ກ່ຽວ ໃຫ້ແບ່ງປັນເປັນພູດສະເໝີກັນ ຕາມຂໍ້ 1 ຂອງມາດຕາ ນີ້; 

3. ລູກລ້ຽງມີສິດໄດ້ຮັບພູດທີ່ເປັນຊັບເດີມຂອງເຈົ້າມູນມໍຣະດົກ ຄືກັນກັບລູກຄີງ.
ສໍາລັບລູກນ້າ ບໍ່ມີສິດໄດ້ຮັບພູດທີ່ເປັນຊັບເດີມຂອງພໍ່ນ້າ ຫຼື ແມ່ນ້າທີ່ເສຍຊີວິດ; 
4. ລູກລ້ຽງ ບໍ່ມີສິດສືບທອດມູນມໍຣະດົກ ຂອງຜູ້ເປັນພໍ່ແມ່ເດີມຂອງຕົນອີກ ເວັ້ນເສຍແຕ່ມີພິໄນກຳ

ຈາກພໍ່ແມ່ເດີມມອບໃຫ້ຕົນເທົ່ານັ້ນ.
ສຳລັບລູກຄີງ, ລູກລ້ຽງ, ລູກນ້າ ທີ່ໄດ້ລ້ຽງດູ, ເບິ່ງແຍງ ແລະ ປິ່ນປົວພ່ໍແມ່ຕະຫຼອດຮອດເສຍຊີວິດ 

ແລະ ມ້ຽນຄາບສົ່ງສະການ ດ້ວຍຕົນເອງ ຫຼື ໂດຍໃຊ້ຊັບຂອງຕົນເອງ ຫຼື ປະກອບສ່ວນໃນການປົກປັກຮັກສາ 
ແລະ ເຮັດໃຫ້ຊັບຂອງເຈົ້າມູນມໍຣະດົກເພີ່ມຂຶ້ນ ກໍຈະໄດ້ຮັບສ່ວນແບ່ງມູນມໍຣະດົກຂອງເຈົ້າມູນມໍຣະດົກ
ຫຼາຍກວ່າຜູ້ສືບທອດຄົນອື່ນໜຶ່ງພູດ” 

4.5.5. ສິດສືບທອດມູນມໍຣະດົກຂອງລູກທີ່ຍັງຢູ່ໃນທ້ອງແມ່
ລູກທີ່ຍັງຢູ່ໃນທ້ອງແມ່ ກໍມີສິດ ສືບທອດມູນມໍຣະດົກ ເຊັ່ນດຽວກັນ, ແມ່ເປັນຜູ້ຄຸ້ມຄອງພູດຂອງ

ຜູ້ກ່ຽວໄວ້ ຕາມປະມວນກົດໝາຍແພ່ງ ປີ 2019, ມາດຕາ 574

4.5.6. ການແບ່ງປັນມູນມໍຣະດົກ ລະຫວ່າງຫົວໜ້າຄອບຄົວ ແລະ ຜູ້ຮັບໃຊ້
ຖ້າຫົວໜ້າຄອບຄົວຫາກໄດ້ເສຍຊີວິດ ໂດຍບໍ່ມີ ຜົວ ຫຼື ເມຍ, ລູກ, ຍາດສາຍຕັ້ງ ແລະ ຍາດສາຍຂວາງ 

ຜູ້ຮັບໃຊ້ທີ່ຢູ່ໃນຄອບຄົວນັ້ນ ແຕ່ສາມປີຂຶ້ນໄປ ກໍຈະໄດ້ສືບທອດມູນມໍຣະດົກນັ້ນ.
ຖ້າຜູ້ຮັບໃຊ້ຫາກໄດ້ເສຍຊີວິດ ໂດຍບໍ່ມີຜູ້ສືບທອດມູນມໍຣະດົກຂອງຕົນ ຕາມທີ່ໄດ້ກຳນົດໃນວັກທີ

ໜຶ່ງຂອງມາດຕານີ້ແລ້ວແລ້ວ ຫົວໜ້າຄອບຄົວ ກໍຈະໄດ້ສືບທອດມູນມໍຣະດົກຂອງຜູ້ຮັບໃຊ້ເຊັ່ນດຽວກັນ 
ຕາມປະມວນກົດໝາຍແພ່ງ ປີ 2019, ມາດຕາ 583

ຖ້າເຈົ້າມູນມໍຣະດົກ ຫາກບໍ່ມີຜົວ ຫຼື ເມຍ, ລູກ, ຍາດສາຍຕັ້ງ ແລະ ຍາດສາຍຂວາງ ແຕ່ມີບຸກຄົນໃດ
ໜຶ່ງ ໄດ້ເບິ່ງແຍງຊ່ວຍເຫຼືອເຈົ້າມູນມໍຣະດົກຈົນເສຍຊີວິດ ແລະ ມ້ຽນຄາບສົ່ງສະການ ບຸກຄົນນັ້ນ ອາດມີສິດ
ສືບທອດມູນມໍຣະດົກ ຕາມການຕັດສີນຂອງສານ.

4.5.7. ມູນມໍຣະດົກທີ່ບໍ່ມີຜູ້ສືບທອດອື່ນ
ເມື່ອບຸກຄົນໃດໜຶ່ງຫາກໄດ້ເສຍຊີວິດ ໂດຍບໍ່ມີຜູ້ສືບທອດມູນມໍຣະດົກ ຫຼື ບໍ່ຮູ້ວ່າຜູ້ສືບທອດນັ້ນ

ຢູ່ໃສ ພາຍໃນ ເວລາຫົກເດືອນ ຖ້າວ່າບໍ່ມີຜູ້ໃດມາທວງເອົາແລ້ວ ມູນມໍຣະດົກທັງໝົດນັ້ນ ແມ່ນລັດເປັນຜູ້
ຄຸ້ມຄອງໄວ້.

ຖ້າຫາກໝົດອາຍຸຄວາມ ຕາມທີ່ໄດ້ກຳນົດໄວ້ໃນມາດຕາ 608 ຂອງປະມວນກົດ ໝາຍ ລາວແລ້ວ, 
ມູນມໍຣະດົກດັ່ງກ່າວກໍຈະຕົກເປັນກໍາມະສິດຂອງລັດ

ນາຍທະບຽນສານ ຫຼື ນາຍບ້ານ ເປັນຜູ້ກໍານົດເອົາຊັບສົມບັດສ່ວນໃດໜຶ່ງຂອງເຈົ້າມູນມໍຣະດົກ ເພື່ອ
ໃຊ້ຈ່າຍເຂົ້າໃນການມ້ຽນຄາບສົ່ງສະການ, ເຮັດບຸນສິນກິນທານຕາມຮີດຄອງ ແລະ ຊຳລະໜີ້ສິນຂອງຜູ້ເສຍ
ຊີວິດ ຕາມປະມວນກົດໝາຍແພ່ງ ປີ 2019, ມາດຕາ 585

4.5.8. ມູນມໍຣະດົກຂອງພິກຂ,ຸ ສາມະເນນ ຫຼື ນັກບວດອື່ນ
ພິກຂ,ຸ ສາມະເນນ ຫຼື ນັກບວດອື່ນ ທີ່ມີຊັບກ່ອນບວດ ຫຼື ມີຊັບໃນໄລຍະບວດນັ້ນແມ່ນມີສິດມອບ

ຊັບ, ຍົກຊັບ ຫຼື ເຮັດພິໄນກຳໃຫ້ບຸກຄົນ ຫຼື ການຈັດຕັ້ງອື່ນ ຕາມກົດໝາຍ ລວມທັງມີສິດໃຫ້ຜູ້ອື່ນສືບທອດ
ມູນມໍຣະດົກຂອງຕົນ. 

ໃນກໍລະນີທີ່ພິກຂ,ຸ ສາມະເນນ ຫຼື ນັກບວດອື່ນ ຫາກໄດ້ເສຍຊີວິດໂດຍບໍ່ມີຜູ້ສືບທອດມູນມໍຣະດົກ
ຕາມທີ່ໄດ້ກຳນົດໃນມາດຕາ 585 ວັກທີີໜຶ່ງຂອງປະມວນກົດໝາຍ ລາວ ຫຼື ບໍ່ໄດ້ມອບຊັບໃດໜຶ່ງໃຫ້ບຸກຄົນ, 
ການຈັດຕັ້ງ ຫຼື ມູນນິທິໃດໜຶ່ງແລ້ວ ຊັບທັງໝົດນັ້ນກໍຈະຕົກເປັນຂອງວັດ ຫຼື ສາສະນະສະຖານບ່ອນຜູ້ກ່ຽວຢູ່
ປະຈຳ ຕາມປະມວນກົດໝາຍແພ່ງ ປີ 2019, ມາດຕາ 584.

4.6. ທິດສະດີ ແລະ ຫຼັກການກ່ຽວກັບການມອບຊັບ, ການຍົກຊັບ ແລະ ການສືບທອດ 
ມູນມໍຣະດົກຕາມພິໄນກໍາ

ນອກຈາກການສືບທອດມູນມໍຣະດົກ ຕາມກົດໝາຍທີ່ກ່າວມາຂ້າງເທິງ ປະມວນກົດໝາຍແພ່ງ ແຫ່ງ 
ສປປ ລາວ ຍັງໄດ້ໃຫ້ສິດກ່ຽວກັບການມອບຊັບ, ຍົກຊັບ ຫຼື ເຮັດພິໄນກໍາ ໃຫ້ບຸກຄົນໃດໜຶ່ງກໍໄດ້.

ການສືບທອດມູນມໍຣະດົກຕາມພິໄນກໍາ ໝາຍເຖິງການຮັບເອົາມູນມໍຣະດົກ ໂດຍຜູ້ສືບທອດ ຕາມ
ເຈດຈໍານົງຂອງເຈົ້າມູນມໍຣະດົກທີ່ໄດ້ມອບໃຫ້.

•	ການມອບຊັບ ແມ່ນການເອົາຊັບຂອງຕົນໃຫ້ແກ່ບຸກຄົນໃດບຸກຄົນໜຶ່ງ ໂດຍບໍ່ມີເງື່ອນໄຂໃນເວລາ
ຜູ້ກ່ຽວຍັງມີຊີວິດຢູ່ ຜູ້ຮັບຈະກາຍເປັນເຈົ້າກໍາມະສິດ ນັບແຕ່ເວລາທີ່ໄດ້ຮັບຊັບເປັນຕົ້ນໄປ.

ຕົວຢ່າງ: ກ ໄດ້ມອບຄອມພິວເຕີໃຫ້ ຂ ໃນວັນທີ 2 ມີນາ 2011 ຂ ຈະເປັນເຈົ້າກໍາມະສິດໃນ
ຄອມພິວເຕີດັ່ງກ່າວ ນັບແຕ່ວັນທີ 2 ມີນາ 2011 ເປັນຕົ້ນໄປ.

•	ການຍົກຊັບ ແມ່ນການເອົາຊັບຂອງຕົນໃຫ້ບຸກຄົນອື່ນ ໂດຍມີເງື່ອນໄຂໃນເວລາຍັງມີຊີວິດຢູ່ ຜູ້ຮັບ 
ຈະກາຍເປັນເຈົ້າກໍາມະສິດ ກໍຕໍ່ເມື່ອໄດ້ປະຕິບັດຕາມເງື່ອນໄຂທີ່ຕົກລົງກັນກັບຜູ້ຍົກຊັບໂດຍສໍາເລັເສຍກ່ອນ.

ຕົວຢ່າງ: ນ ໄດ້ຍົກຊັບຄື ເຮືອນໜຶ່ງຫຼັງໃຫ ້ຈ ໂດຍມີເງື່ອນໄຂວ່າຕ້ອງລ້ຽງລູກຂອງ ນ ຈົນຮອດ 18 
ປີ ເພາະສະນັ້ນ ເມື່ອ ຈ ລ້ຽງລູກຂອງນ ຮອດ 18 ປີເມື່ອໃດ ເຮືອນຫຼັງດັ່ງກ່າວຈະຕົກເປັນກໍາມະສິດຂອງຈ.

ເຈົ້າຂອງຊັບມີສິດມອບ, ຍົກຊັບ ຫຼື ເຮັດພິໄນກໍາໃຫ້ບຸກຄົນອື່ນໄດ້ຕາມເຈດຈໍານົງຂອງຕົນເອງ ແຕ່
ສິດດັ່ງກ່າວຢູ່ໃນຂອບເຂດທີ່ກົດໝາຍໄດ້ກໍານົດໄວ້ຄື ມີສິດມອບ, ຍົກຊັບ ຫຼື ເຮັດພິໄນກໍາ ໃນຂອບເຂດ
ດັ່ງນີ້:

1. ຖ້າເຈົ້າມູນມໍຣະດົກ ຫາກມີລູກໜຶ່ງຄົນ ສາມາດເຮັດພິໄນກຳໃຫ້ຜູ້ອື່ນ ບໍ່ໃຫ້ເກີນເຄິ່ງໜຶ່ງຂອງຊັບ
ທັງໝົດ;

2. ຖ້າເຈົ້າມູນມໍຣະດົກ ຫາກມີລູກສອງຄົນ ສາມາດເຮັດພິໄນກຳ ໃຫ້ລູກຜູ້ໃດໜຶ່ງ ຫຼື ຜູ້ອື່ນ ບໍ່ໃຫ້
ເກີນໜຶ່ງສ່ວນສາມຂອງຊັບທັງໝົດ;

3. ຖ້າເຈົ້າມູນມໍຣະດົກ ຫາກມີລູກສາມຄົນ  ຂຶ້ ນໄປ ສາມາດເຮັດພິໄນກຳ ໃຫ້ລູກຜູ້ໃດໜຶ່ງ ຫຼື ຜູ້ອື່ນ 
ບໍ່ໃຫ້ເກີນໜຶ່ງສ່ວນສີ່ຂອງຊັບທັງໝົດ.

ເມື່ອການມອບຊັບ, ຍົກຊັບ ຫຼື ເຮັດພິໄນກຳ ຫາກເກີນກວ່າຈຳນວນທີ່ໄດ້ກຳນົດໄວ້ ຂ້າງ ສ່ວນທີ່ເກີນ

ນັ້ນ ຖືເປັນໂມຄະ ແລ້ວໃຫ້ນຳມາແບ່ງປັນ ການສືບທອດຕາມກົດໝາຍ ປະມວນກົດໝາຍແພ່ງ ປີ 2019, 
ມາດຕາ 592

# ຮູບ ກາ ນເຮັດ ພິ ໄ ນກຳ
ຮູບການພິ ໄນກຳ ເປັ ນລາຍ ລັກ ອັກສອນ ປະມວນກົດໝາຍແພ່ງ ປີ 2019, ມາດຕາ 594 ໄດ້ກໍານົດວ່າ 

ກາ ນເຮັດ ພິ ໄນ ກຳ ເປັນ ລາຍ ລັກ ອັກ ສອນ ອາດ ເຮັດດ້ວຍ:
1. ການ ຂຽນພິໄນກຳໂດຍ ເຈົ້າມູນມໍຣະດົກເອງ;
2. ການຂຽນພິໄນກຳໂດຍ ຜູ້ ອື່ນ ຂຽນໃຫ້  ຕ້ອງ ມີພະ ຍານຢ່າງ ໜ້ອຍ ສາມ ຄົນເຂົ້າ ຮ່ວມນຳ ແຕ່ ຕ້ອງ 

ຮັກ ສາ ຄວາມ ລັບ ໄວ້ຈົນກວ່າ ຈະ ມີ ການ ເປີດພິໄນກຳ  ຫຼື ການເປີດການສືບທອດ ມູນ ມໍ ຣະ ດົກ.
ໃນພິໄນກຳນັ້ນ ຕ້ອງບອກສະຖານທ່ີ, ວັນ, ເດືອນ, ປີ ເຮັດພິໄນກຳ, ປະເພດ ແລະ ຈຳນວນຊັບທີ່ຈະ

ມອບ, ຊື່ ແລະ ນາມສະກຸນຂອງ ຜູ້ມອບ ແລະ ຜູ້ຮັບ, ຜູ້ຂຽນ ແລະ ຂອງພະຍານ.
ຜູ້ມອບ, ຜູ້ຂຽນ ແລະ ພະຍານ ຕ້ອງລົງລາຍເຊັນ ແລະ ແປະໂປ້ມືໃສ່ພິໄນກຳ.
ພິໄນກຳນັ້ນ ຫຼັງຈາກເຮັດແລ້ວ ຕ້ອງໃສ່ຊອງຕິດໃຫ້ແໜ້ນ ຫຼື ຕິດດ້ວຍຄັ່ງ ແລ້ວໄປຂຶ້ນທະບຽນ ນຳ

ນາຍທະບຽນສານ ບ່ອນເຈົ້າມູນມໍຣະດົກຢູ່ ຫຼື ບ່ອນທີ່ໃກ້ຄຽງ ຫຼື ນຳໄປໄວ້ຢູ່ອົງການປົກຄອງບ້ານ ສຳລັບ
ບ່ອນທີ່ບໍ່ມີຫ້ອງການທະບຽນສານ.

ພິໄນກໍາເຮັດຂຶ້ນເປັນລາຍລັກອັກສອນນັ້ນ ໝາຍຄວາມວ່າ ເຈົ້າມູນຕ້ອງຂຽນດ້ວຍມືຂອງຕົນເອງ, 
ໃນກໍລະນີທີ່ເຈົ້າມູນຂຽນໜັງສືບໍ່ເປັນຈະມອບໃຫ້ຜູ້ໃດຜູ້ໜຶ່ງຂຽນໃຫ້ກໍໄດ້, ຜູ້ຂຽນຕ້ອງລົງລາຍເຊັນ, ຂຽນ
ຊື່ແຈ້ງ ແລະ ເຈົ້າມູນເອງຕ້ອງແປະໂປ້ມືໃສ່ ພ້ອມນັ້ນກໍຕ້ອງມີພະຍານຢ່າງໜ້ອຍສາມຄົນເຂົ້າຮ່ວມນໍາ ແຕ່
ຕ້ອງຮັກສາຄວາມລັບໄວ້ຈົນກວ່າຈະມີການເປີດເຜີຍການສືບທອດມູນມໍຣະດົກ. ໃນພິໄນກໍານັ້ນຕ້ອງບອກ
ສະຖານທີ່, ວັນ, ເດືອນ, ປີ ເຮັດພິໄນກໍາ, ປະເພດ ແລະ ຈໍານວນຊັບທ່ີຈະມອບ, ຊື່ ແລະ ນາມສະກຸນຂອງ
ຜູ້ຮັບ, ຜູ້ຂຽນ ແລະ ຂອງພະຍານ, ຜູ້ມອບ, ຜູ້ຂຽນ ແລະ ພະຍານຕ້ອງລົງລາຍເຊັນ ແລະ ແປະໂປ້ມືໃສ່ພິໄນ
ກໍາ. 

ພິໄນກໍານັ້ນຫຼັງຈາກເຮັດແລ້ວ ຕ້ອງໃສ່ຊອງຕິດໃຫ້ແໜ້ນ ຫຼື ຕິດດ້ວຍຄັ່ງ ແລ້ວໄປຂຶ້ນທະບຽນນໍາ 
ນາຍທະບຽນສານ ບ່ອນເຈົ້າມູນມໍຣະດົກຢູ່ ຫຼື ບ່ອນທີ່ໃກ້ຄຽງ ຫຼື ນໍາໄປໄວ້ຢູ່ອົງການປົກຄອງບ້ານ ສໍາລັບ
ບ່ອນທີ່ບໍ່ມີສໍານັກງານທະບຽນສານ. 

1. ຜູ້ບໍ່ມີສິດຮັບຊັບຕາມພິໄນກໍາເປັນລາຍລັກອັກສອນແມ່ນຜູ້ຂຽນພິໄນກໍາ, ພະຍານໃນການເຮັດ
ພິໄນກໍາ, ຜົວ ຫຼື ເມຍ ຫຼືລູກຂອງຜູ້ ຂຽນພິ ໄນ ກຳ ທີ່ບໍ່ແມ່ນເຈົ້າມູນມໍຣະດົກ ຫຼື ຂອງພະຍານ ໃນ 
ການເຮັດພິ ໄນ ກຳ . (ປະມວນກົດໝາຍແພ່ງ ປີ 2019, ມາດຕາ 595)

# ຮູບການພິ ໄນກຳ ທາງ ປາກ ເປົ່າ 
ປະມວນກົດໝາຍແພ່ງ ປີ 2019, ມາດຕາ 596 ໄດ້ກໍານົດວ່າ: “ເຈົ້າຂອງຊັບ ທີ່ ບໍ່ ສາ ມາດ ເຮັດ ພິ ໄນກຳ 

ເປັນ ລາຍ ລັກ ອັກ ສອນ ໄດ້  ຍ້ອນຕົກ ຢູ່ ໃນ ສະ ພາບ ອັ ນຕະ ລາຍ ທີ່ ໃກ້ ຈະ ເສຍຊີ ວິດ, ຍ້ອນ ສຸ ຂະ ພາບ ອ່ອນ ເພຍ ຫຼື 
ຍ້ອນ ສາ ເຫດ ອື່ນ  ຈະ ເຮັດ ພິ ໄນ ກຳ ທາງ ປາກ ເປົ່າ ກໍ ໄດ້ ໂດຍໃຫ້ມ ີພະ ຍານຮັບຮູ້ນຳ.

ພະ ຍານ ດັ່ງ ກ່າວ  ຕ້ອງແຈ້ງຂໍ້ຄວາມທັງໝົດ ທີ່ເຈົ້າມູນມໍຣະດົກສັ່ງໄວ້ນັ້ນ ຕໍ່ຫ້ອງການທະ ບຽນສານ ຫຼື 
ອົງການ ປົກຄອງ ບ້ານໃນ ທັນທີ ແລະ ຊີ້ ແຈງ ສາ ເຫດ ທີ່ ພາ ໃຫ້ ເຈົ້າຂອງຊັບນັ້ນ  ບໍ່ ສາ ມາດ ເຮັດ ພິ ໄນ ກຳ ເປັນ ລາຍ 
ລັກ ອັກ ສອນ ໄດ້ ຊຶ່ງຫ້ອງການທະບຽນສານ ຫຼື ອົງການປົກຄອງບ້ານ ຕ້ອງເຮັດບົດບັນທຶກຂໍ້ຄວາມດັ່ງກ່າວ
ໄວ້. 

ພິໄນກໍາທາງປາກເປົ່ານັ້ນ ຈະບໍ່ມີຜົນໃຊ້ໄດ້ ຖ້າຫາກກາຍກຳນົດໜຶ່ງເດືອນ ນັບແຕ່ວັນເຈົ້າຂອງຊັບໄດ້
ກັບຄືນສູ່ສະພາບປົກກະຕິ.

ຜູ້ສືບທອດທີ່ໄດ້ຮັບມູນມໍຣະດົກຕາມພິໄນກໍາແລ້ວ ກໍຍັງມີສິດໄດ້ຮັບພູດສ່ວນມູນມໍຣະດົກ ທີ່ຕົກ 
ທອດໃຫ້ຕົນຕາມກົດໝາຍອີກດ້ວຍ ຕາມປະມວນກົດໝາຍແພ່ງ ປີ 2019, ມາດຕາ 598.

ນອກຈາກນີ້ ເຈົ້າຂອງຊັບມີສິດແຕ່ງຕັ້ງຜູ້ສືບທອດສໍາຮອງ ເພື່ອແທນທ່ີຜູ້ສືບທອດມູນມໍຣະດົກຕົ້ນ
ຕໍໍ ເຊິ່ງຕົນໄດ້ກໍານົດໄວ້ກ່ອນນັ້ນ ໃນກໍລະນີຜູ້ສືບທອດຜູ້ນີ້ຫາກໄດ້ເສຍຊີວິດກ່ອນການເປີດພິໄນກໍາ ຫຼື ບໍ່
ຮັບເອົາມູນມໍຣະດົກຕາມພິໄນກໍານັ້ນ ຕາມປະມວນກົດໝາຍແພ່ງ ປີ 2019, ມາດຕາ 597 ໄດ້ກໍານົດວ່າ 
ເຈົ້າຂອງຊັບມີສິດກຳນົດຜູ້ ສືບທອດສຳຮອງ ໄວ້ໃນພິໄນກຳ ເພື່ອແທນທີ່ຜູ້ສືບທອດມູນມໍຣະດົກ ຊຶ່ງຕົນໄດ້
ກຳນົດໄວ້ແລ້ວນັ້ນ ໃນກໍລະນີທີ່ຜູ້ສືບທອດນັ້ນ ຫາກໄດ້ເສຍຊີວິດກ່ອນການເປີດພິໄນກຳ ຫຼື ການສືບທອດ 
ຫຼື ບໍ່ຮັບເອົາມູນມໍຣະດົກຕາມພິໄນກຳນັ້ນ.

# ການປ່ຽນແປງ ຫຼື ການລົບລ້າງພິໄນກໍາ
ປະມວນກົດໝາຍແພ່ງ ປີ 2019, ມາດຕາ 600 ໄດ້ກໍານົດວ່າ: “ເຈົ້າຂອງຊັບມີສິດປ່ຽນແປງ ຫຼື 

ລົບລ້າງພິໄນກຳທີ່ຕົນເຮັດຂຶ້ນໄດ້ທຸກເວລາ ດ້ວຍການເຮັດພິໄນກຳໃໝ່. ພິໄນກຳທີ່ເຮັດຂຶ້ນໃໝ່ນີ້ ຈະລົບລ້າງ
ພິໄນກຳເກົ່າສ່ວນໃດໜຶ່ງ ຫຼື ທັງໝົດ ທີ່ມີຂໍ້ຄວາມຂັດກັບພິໄນກໍາໃໝ”່

ເຈົ້າມູນມີສິດປ່ຽນແປງ ຫຼື ລົບລ້າງພິໄນກຳທີ່ເຮັດຂຶ້ນກ່ອນນັ້ນທັງໝົດ ຫຼື ບາງສ່ວນໄດ້ ການປ່ຽນແປງ 
ຫຼື ການລົບລ້າງພິໄນກໍານີ້ ຈະພາໃຫ້ສິດ ແລະ ພັນທະຂອງຜູ້ສືບທອດທີ່ກໍານົດໄວ້ຢູ່ໃນພິໄນກໍາສະບັບກ່ອນ
ຕົກໄປ ໝາຍຄວາມວ່າ ຕ້ອງປະຕິບັດພິໄນກໍາສະບັບທີ່ເຮັດຂຶ້ນໃໝ່.

ຕົວຢ່າງ: ໃນປີ 1990 ກ ໄດ້ເຮັດພິໄນກໍາມອບຊັບໃຫ້ ຂ ເປັນຈໍານວນເງິນ 50.000.000 ກີບ, ຮອດ
ປີ 1995 ກ ໄດ້ປ່ຽນພິໄນກໍາ ມອບຊັບໃຫ້ ຂ ຈໍານວນ ເງິນ 20.000.000 ກີບ ຕໍ່ມາ ກ ໄດ້ເສຍຊີວິດ 
ເພາະສະນັ້ນ, ຂ ມີສິດໄດ້ຮັບພຽງແຕ່ 20.000.000 ກີບເທົ່ານັ້ນ (ປະຕິບັດຕາມພິໄນກໍາສະບັບສຸດທ້າຍ)

# ສາເຫດທີ່ພາໃຫ້ພິໄນກໍາເປັນໂມຄະ
ປະມວນກົດໝາຍແພ່ງ ປີ 2019, ມາດຕາ 601ໄດ້ກໍານົດວ່າ: “ພິໄນກຳທີ່ເຮັດຂຶ້ນ ຈະຕົກໄປ ດ້ວຍ

ສາເຫດ ດັ່ງນີ້:
1. ເມື່ອຜູ້ສືບທອດມູນມໍຣະດົກຕາມພິໄນກໍາ ຫາກໄດ້ເສຍຊີວິດກ່ອນເຈົ້າມູນມໍຣະດົກ; 
2. ເມື່ອຜູ້ສືບທອດມູນມໍຣະດົກຕາມພິໄນກໍາ ຫາກໄດ້ສະລະມູນມໍຣະດົກພູດທີ່ຕົນມີສິດໄດ້ຮັບ ຕາມ 

ພິໄນກຳ;
3. ເມື່ອຊັບສົມບັດທີ່ຕົກທອດຕາມພິໄນກໍານັ້ນ ຫາກໄດ້ຖືກສູນຫາຍ ຫຼື ຖືກທໍາລາຍດ້ວຍເຈົ້າມູນມໍ

ຣະດົກ;
4. ເມື່ອພິໄນກໍານັ້ນ ຫາກໄດ້ຖືກຮັບຮູ້ວ່າເປັນໂມຄະ
ພິໄນກໍາຈະບໍ່ຖືກປະຕິບັດ ຖ້າຫາກວ່າມີເຫດການອັນໃດໜຶ່ງ ທີ່ກໍານົດໄວ້ຂ້າງເທິງ, ເມື່ອເກີດບັນຫາ

ດັ່ງກ່າວ ພິໄນກໍາທີ່ເຮັດຂຶ້ນຈະບໍ່ຖືກປະຕິບັດ.
ຕົວຢ່າງ: ກ ໄດ້ເຮັດພິໄນກໍາໃຫ້ຂ , ຕໍ່ມາ ຂ ໄດ້ເສຍຊີວິດກ່ອນ ກ ພິໄນກໍາທີ ່ກ ໄດ້ເຮັດຂຶ້ນນັ້ນ ກໍ

ຈະຕົກໄປຕາມກົດໝາຍ ແຕ່ຫາກ ກ ຫາກກໍານົດຜູ້ສືບທອດສໍາຮອງໄວ້ໃນພິໄນກໍາດັ່ງກ່າວ ພິໄນກໍານັ້ນຈະບໍ່
ຕົກໄປ ຕ້ອງແມ່ນຜູ້ສືບທອດສໍາຮອງມີສິດສືບທອດຕໍ່ໄປ.

# ເງື່ອນໄຂທີ່ພາໃຫ້ພິໄນກໍາເປັນໂມຄະ
- ພິໄນກຳ ທີ່ເຮັດຂຶ້ນໂດຍບຸກຄົນທີ່ຍັງບໍ່ທັນເຖິງກະສຽນອາຍຸສິບແປດປີ ຫຼື ເປັນບ້າເສຍຈິດ; 
- ພິໄນກຳ ທີ່ມີເປົ້າໝາຍບໍ່ຈະແຈ້ງ;
- ພິໄນກຳ ທີ່ເຮັດຂຶ້ນດ້ວຍການຖືກບັງຄັບ, ຫຼອກລວງ ຫຼື ປອມແປງ;
- ພິໄນກຳ ທີ່ໄດ້ມອບຊັບໃຫ້ແກ່ຜູ້ຂຽນພິໄນກໍາເອງ, ໃຫ້ແກ່ພະຍານ ຫຼື ຜົວເມຍຂອງຜູ້ຂຽນພິໄນກໍາ 

ຫຼື ຂອງພະຍານ, ລູກຂອງພະຍານ, ລູກຂອງຜູ້ຂຽນ ຕາມປະມວນກົດໝາຍແພ່ງ ປີ 2019, ມາດຕາ 602
ຕົວຢ່າງ: ກ ໄດ້ເຮັດພິໄນກໍາໃຫ້ ຂ , ແຕ່ໃນພິໄໍນກໍາສະບັບດັ່ງກ່າວ ຂ ໄດ້ເຊັນເປັນພະຍານຢູ່ໃນພິໄນ

ກໍາສະບັບດັ່ງກ່າວ ສະນັ້ນ ພິໄນກໍາສະບັບດັ່ງກ່າວຖືວ່າເປັນໂມຄະ.

# ການປະຕິບັດພິໄນກໍາ
ປະມວນກົດໝາຍແພ່ງ ປີ 2019, ມາດຕາ 603 ໄດ້ກໍານົດວ່າ “ຜູ້ປະຕິບັດພິໄນກໍາອາດຈະຖືກແຕ່ງຕັ້ງ

ໂດຍ:
1. ເຈົ້າຂອງຊັບ:
2. ບຸກຄົນຊຶ່ງໄດ້ກໍານົດໄວ້ໃນພິໄນກໍາຫຼື ຜູ້ໃດໜຶ່ງ ທີ່ມີສິດສືບທອດມູນມໍຣະດົກ;
3. ສານປະຊາຊົນ ຕາມ ການ ຮ້ອງ ຂໍ ຂອງ ຜູ້ ທີ່ ມີ ສ່ວນ ກ່ຽວ ຂ້ອງ ກັບ ມູນ ມໍ  ຣະ ດົກ ໃນກໍລະນີເຈົ້າຂອງ

ຊັບ ຫາກບໍ່ໄດ້ກຳນົດຜູ້ປະຕິບັດພິໄນກຳໄວ້, ຜູ້ຖືກແຕ່ງຕັ້ງນັ້ນໄດ້ເສຍຊີວິດ, ເປັນຜູ້ຫາຍສາບ
ສູນ, ບໍ່ມີຄວາມສາມາດທາງດ້ານການປະພຶດ, ບໍ່ຈິງໃຈປະຕິບັດ ຫຼື ບໍ່ສາມາດປະຕິບັດໄດ”້.

# ການແຕ່ງຕັ້ງຜູ້ປະຕິບັດພິໄນກໍາ
ຜູ້ແຕ່ງຕັ້ງຜູ້ປະຕິບັດພິໄນກໍາອາດແມ່ນເຈົ້າມູນມໍຣະດົກ, ບຸກຄົນເຊິ່ງລະບຸໄວ້ໃນພິໄນກໍາ ຫຼື ຜູ້ໃດຜູ້ໜຶ່ງ  

ທີ່ມີສິດສືບທອດມູນມໍຣະດົກ:
ໃນກໍລະນີເຈົ້າມູນມໍຣະດົກຫາກໄດ້ເສຍຊີວິດ ແລະ ບໍ່ໄດ້ແຕ່ງຕັ້ງຜູ້ປະຕິບັດພິໄນກຳໄວ້ ຫຼື ຜູ້ຖືກ

ແຕ່ງຕັ້ງນັ້ນໄດ້ເສຍຊີວິດ ຫຼື ບໍ່ຈິງໃຈປະຕິບັດ ຫຼື ບໍ່ສາມາດປະຕິບັດໄດ້ ແມ່ນໃຫ້ສານປະຊາຊົນເປັນຜູ້ແຕ່ງ
ຕັ້ງຜູ້ປະຕິບັດພິໄນກໍາ. 

ເຈົ້າມູນມໍຣະດົກອາດຈະແຕ່ງຕັ້ງຜູ້ປະຕິບັດພິໄນກໍາ ໂດຍກໍານົດໄວ້ເປັນລາຍລັກອັກສອນ ຫຼື ກໍານົດ
ໄວ້ໂດຍກົງຢູ່ໃນພິໄນກໍາ ເຊິ່ງຜູ້ປະຕິບັດພິໄນກໍາ ຈະເປັນຜູ້ຈັດການເລື່ອງຕ່າງໆ ຕາມເນື້ອໃນຂອງພິໄນກໍາທີ່
ກໍານົດໄວ້ ພາຍຫຼັງເປີດການສືບທອດ.

ຕົວຢ່າງ: ກ ຖືກແຕ່ງຕັ້ງໃຫ້ເປັນຜູ້ປະຕິບັດພິໄນກໍາ, ຜູ້ກ່ຽວຈະມີສິດປະຕິບັດພິໄນກໍາດັ່ງກ່າວ 
ຈົນສໍາເລັດ ແລະ ສຸດກົກສຸດປາຍ.

# ຜູ້ປະຕິບັດພິໄນກໍາມີສິດ ແລະ ພັນທະດັ່ງນີ້
ປະມວນກົດໝາຍແພ່ງ ປີ 2019, ມາດຕາ 604 ໄດ້ກໍານົດວ່າ: “ສິດ ແລະ ພັນທະຂອງຜູ້ປະຕິບັດ

ພິໄນກໍາດັ່ງນີ້,
ພິໄນກຳ ຈະນຳມາປະຕິບັດໄດ້ກໍຕໍ່ເມື່ອ ເຈົ້າຂອງຊັບຫາກໄດ້ເສຍຊີວິດໄປແລ້ວ.
ຜູ້ປະຕິບັດພິໄນກຳ ມີສິດເຮັດສິ່ງທີ່ຈຳເປັນ ແລະ ເໝາະສົມ ເພື່ອປະຕິບັດພິໄນກຳໃຫ້ປາກົດຜົນເປັນ

ຈິງ.
ຜູ້ປະຕິບັດພິໄນກຳ ຈະບໍ່ໄດ້ຮັບບຳເນັດໃນການປະຕິບັດພິໄນກຳນັ້ນ ແຕ່ຫາກມີສິດໄດ້ຮັບຄ່າທົດແທນ 

ການໃຊ້ຈ່າຍອັນຈຳເປັນໃນການປົກປັກຮັກສາ ແລະ ຄຸ້ມຄອງມູນມໍຣະດົກນັ້ນ.

ມູນມໍຣະດົກຊາບ”.

ເອກະສານອ້າງອີງ

1 ປະມວນກົດໝາຍແພ່ງ ປີ 2019.
4. ສານປະຊາຊົນສູງສຸດ, ເອກະສານທີ່ນໍາໃຊ້ເຂົ້າຝຶກອົບຮົມ ໃຫ້ຜູ້ພິພາກສາ, ປີ 2004.
5. ກົດໝາຍວ່າດ້ວຍແຮງງານ ປີ 2013.
6. ສານປະຊາຊົນສູງສຸດ, ວາລະສານ, ປີ 2001 ເຫຼັ້ມ 2. 
7. ວິໄຊ ສີຫາປັນຍາ, ປື້ມຄວາມຮູ້ພື້ນຖານກ່ຽວກັບກົດໝາຍຄອບຄົວ, ປີ 2012. 

ຄໍາຖາມ 1 (ພາກກໍາມະສິດ: ອະສັງຫາລິມະຊັບ)

ຄໍາຖາມ 1
(ພາກກໍາມະສິດ: ອະສັງຫາລິມະຊັບ)

ຄໍາຖາມ: 

ພາຍຫຼັງທີ່ B ໄດ້ຊື້ທີ່ດິນ ແລະ ໄດ້ຮັບມອບຈາກ A ແລ້ວ, ຜູ້ກ່ຽວໄດ້ປຸກເຮືອນໃສ່ທີ່ດິນຕອນ
ດັ່ງກ່າວ, ພ້ອມທັງໄດ້ຕິດຕັ້ງຫີນຄວັດຮູບບັນພະບູລຸດໃສ່ໃນສວນ. ແຕ່ຕໍ່ມາ S ໄດ້ກ່າວອ້າງວ່າ ທີ່ຈິງແລ້ວ
ທີ່ດິນຕອນດັ່ງກ່າວເປັນຂອງຕົນ. ສະນັ້ນ, ຈຶ່ງທວງໃຫ້ມ້າງເຮືອນ, ເອົາຫີນຄວັດອອກ ພ້ອມທັງໃຫ້ມອບ
ທີ່ດິນຄືນໃຫ້ຕົນ. ກໍລະນີນີ້, B ຈະຕ້ອງໄດ້ມ້າງສິ່ງປຸກສ້າງ, ເອົາຫີນຄວັດອອກ ພ້ອມທັງຕ້ອງໄດ້ໂຍກຍ້າຍ
ອອກຈາກທີ່ດິນຕອນດັ່ງກ່າວນັ້ນບໍ່?

(1) ພື້ນຖານໃນການກ່າວອ້າງຂອງ S ແມ່ນຫຍັງ? S ຈະຕ້ອງພິສູດຂ້ໍເທັດຈິງກ່ຽວກັບສິດໃນທີ່ດິນ
ຕອນດັ່ງ ກ່າວຄືແນວໃດ ເພື່ອເປັນບ່ອນອີງໃຫ້ແກ່ການກ່າວອ້າງຂອງຜູ້ກ່ຽວ. ພ້ອມທັງໃຫ້ທ່ານຄົ້ນຄວ້າໂດຍ
ແຍກເປັນແຕ່ລະກໍລະນີຄື: (i) ກໍລະນີ S ກ່າວອ້າງວ່າໄດ້ທີ່ດິນຕອນດັ່ງກ່າວມາຈາກ A, ແລະ (ii) ກໍລະນີທີ່ 
S ກ່າວອ້າງວ່າໄດ້ທີ່ດິນຕອນດັ່ງກ່າວມາຈາກບຸກຄົນອື່ນທີ່ບໍ່ແມ່ນ A. ນອກນັ້ນ, ກ່ຽວກັບການຂຶ້ນທະບຽນ
ທີ່ດິນ, ໃຫ້ທ່ານຄ້ົນຄວ້າໂດຍແຍກເປັນກໍລະນີຄື: ກໍລະນີທະບຽນອອກຊື່ A, ກໍລະນີທະບຽນອອກຊື່ B 
ແລະ ກໍລະນີທະບຽນອອກຊື່ S. 

(2) ທີ່ດິນແມ່ນອະສັງຫາລິມະຊັບ, ສ່ວນສິ່ງປຸກສ້າງ ແລະ ຫີນຄວັດເດ ແມ່ນຫຍັງ? ກໍລະນີ B ໄດ້
ກູ້ຢືມເງິນຈາກ T ແລະ ໄດ້ເອົາທີ່ດິນຕອນດັ່ງກ່າວມາຈໍານອງນໍາ T, ຜົນຂອງມັນຈະກວມໄປຮອດສິ່ງປຸກສ້າງ 
ແລະ ຫີນຄວັດ ຫຼື ບໍ່? ຈະມີການຈົດທະບຽນຄືແນວໃດສໍາລັບສິ່ງປຸກສ້າງ. 

(3) ກໍລະນີຕອນທ່ີ S ທວງຕ່ໍ B ນ້ັນ, B ໄດ້ຮັບມອບທ່ີດິນມາຈາກ A ໄດ້ 21 ປິແລ້ວ ຈະເປັນແນວໃດ?

(4) ກໍລະນີທ່ີ B ຕ້ອງໄດ້ປະຕິບັດຕາມການທວງຂອງ S, B ຈະສາມາດກ່າວອ້າງຕ່ໍ A ໄດ້ຄືແນວໃດ?

(5) ກໍລະນີ B ໄດ້ຂາຍທີ່ດິນ, ສິ່ງປຸກສ້າງ ແລະ ຫີນຄວັດໃຫ້ C ພ້ອມທັງໄດ້ຂຶ້ນທະບຽນປ່ຽນຊື່້
ຮຽບຮ້ອຍແລ້ວ, S ສາມາດທວງໃຫ້ C ມ້າງສິ່ງປຸກສ້າງ, ເອົາຫີນຄວັດອອກ ແລະ ຍ້າຍອອກຈາກທີ່ດິນຕອນ
ດັ່ງກ່າວໄດ້ ຫຼື ບໍ່?

ຄໍາຕອບ:

1. ສໍາລັບຂໍ້ (1)
ກໍາມະສິດ ແມ່ນສິດໃນການນໍາໃຊ້, ໄດ້ຮັບໝາກຜົນ ແລະ ຊີ້ຂາດຕໍ່ຊັບສິ່ງຂອງໃນກໍາມະສິດ ຢ່າງ

ອິດສະລະ ພາຍໃຕ້ຂອບເຂດຂອງລະບຽບກົດໝາຍ (ກົດໝາຍແພ່ງ ມາດຕາ 206)1. ກໍາມະສິດໃນທີ່ດິນ 
ແມ່ນກວມເອົາພື້ນທີ່ເໜືອໜ້າດິນ ແລະ ພື້ນດິນດັ່ງກ່າວ ພາຍໃຕ້ຂອບເຂດຂອງລະບຽບກົດໝາຍ (ກົດໝາຍ 

1 ກົດໝາຍແພ່ງ ມາດຕາ 206 (ເນື້ອໃນຂອງກໍາມະສິດ): ເຈົ້າກໍາມະສິດ ມີສິດໃນການນໍາໃຊ້, ໄດ້ຮັບໝາກຜົນ ແລະ ຊີ້ຂາດຕໍ່ຊັບ
ສິ່ງຂອງໃນກໍາມະສິດຂອງຕົນ ຢ່າງອິດສະລະ ພາຍໃຕ້ຂອບເຂດຂອງລະບຽບກົດໝາຍ.

ແພ່ງ ມາດຕາ 207)2. ພື້ນຖານທາງກົດໝາຍທີ່ພາໃຫ້ໄດ້ກໍາມະສິດໃນຊັບສິ່ງຂອງໃດໜຶ່ງມີຄື: ການເຂົ້າ
ຄອບຄອງຊັບທີ່ບໍ່ມີເຈົ້າຂອງ ເຊິ່ງເປັນການໄດ້ເລີ່ມຕົ້ນທີ່ພາໃຫ້ເກີດມີກໍາມະສິດໃໝ່ຕໍ່ຊັບສິ່ງຂອງໂດຍບໍ່ມີພັນ
ທະໃດໆ (ກົດໝາຍແພ່ງ ມາດຕາ 239 ວັກ 1) ແລະ ການໄດ້ຈາກການຮັບຊ່ວງຕໍ່ໃນກໍາມະສິດ ໂດຍຜ່ານ
ການໂອນ ຫຼື ສືບທອດມູນມໍຣະດົກຈາກບຸກຄົນອື່ນ. ແຕ່ເນື່ອງຈາກອະສັງຫາລິມະຊັບທີ່ບໍ່ມີເຈົ້າຂອງ ແມ່ນ
ຈະຂຶ້ນກັບຄັງຊັບສິນຂອງລັດ (ກົດໝາຍແພ່ງ ມາດຕາ 239 ວັກ 2), ສະນັ້ນ, ການເຂົ້າຄອບຄອງຊັບທີ່ບໍ່ມີ
ເຈົ້າຂອງ ແມ່ນຖືວ່າໃຊ້ບໍ່ໄດ້ສໍາລັບກໍລະນີອະສັງຫາລິມະຊັບ.

ເພື່ອທີ່ S ຈະພິສູດວ່າຕົນມີກໍາມະສິດໃນທີ່ດິນຕອນດັ່ງກ່າວ ຈະມີວິທີການຄືດັ່ງຕໍ່ໄປນີ້. ① ວິທີທໍາ
ອິດ, ເພື່ອທີ່ S ແລະ B ຈະພິສູດກໍາມະສິດຂອງຕົນ ແມ່ນຈະຕ້ອງທາວໄປເຖິງເຈົ້າກໍາມະສິດທີ່ທັງສອງຝ່າຍ
ຮູ້ຈັກຮ່ວມກັນໂດຍບໍ່ມີການໂຕ້ແຍ່ງສາກ່ອນ. ຈາກນັ້ນຈຶ່ງພິສູດຂໍ້ເທັດຈິງກ່ຽວກັບການປ່ຽນມືຂອງກໍາມະສິດ
ຈາກບຸກຄົນນັ້ນມາສູ່ຕົນ (ເຊັ່ນ:ການຊື້ຂາຍ, ການມອບຊັບ, ການສືບທອດມູນມໍຣະດົກ). ແຕ່ຖ້າວິທີນີ້ມີ
ຄວາມຫຍຸ້ງຍາກ ແມ່ນຈະເຮັດວິທີທີ ② ຄືສາມາດກ່າວອ້າງກ່ຽວກັບການຄົບເງື່ອນໄຂໃນການໄດ້ສິດຕາມ
ອາຍຸຄວາມ (ກົດໝາຍແພ່ງ ມາດຕາ 162)3. ໃນນີ້, ກໍລະນີໄລຍະການຄອບຄອງຂອງຕົນຫາກຄົບຕາມ
ເງື່ອນໄຂທີ່ພາໃຫ້ໄດ້ສິດຕາມອາຍຸຄວາມນັ້ນ ກໍມີແຕ່ພິສູດໃຫ້ເຫັນກ່ຽວກັບບັນຫາດັ່ງກ່າວກໍພຽງພໍ. ສ່ວນ
ສໍາລັບກໍລະນີທ່ີໄລຍະເວລາການຄອບຄອງຂອງຕົນຫາກບ່ໍພໍຕາມເງື່ອນໄຂທ່ີຈະໄດ້ສິດຕາມອາຍຸຄວາມນ້ັນ, 
ອາດນັບບວກກັບໄລຍະເວລາຂອງເຈົ້າຂອງຜູ້ກ່ອນ (ຖ້າຈໍາເປັນອາດນັບລວມກັບຜູ້ກ່ອນໜ້ານັ້ນອີກກໍໄດ້) 
ແລະຖ້າຄົບຕາມເງື່ອນໄຂການໄດ້ສິດຕາມອາຍຸຄວາມແລ້ວ ກໍສາມາດກ່າວອ້າງ ແລະ ພິສູດຂໍ້ເທັດຈິງດັ່ງກ່າວ
ໄດ້ (ກົດໝາຍແພ່ງ ມາດຕາ 187 ວັກ 1).

ສິ່ງຄວນເອົາໃຈໃສ່ກໍຄື ຄວາມສາມາດໃນການພິສູດຂອງສິ່ງທີ່ລະບຸໃນປຶ້ມທະບຽນ. ສໍາລັບກົດໝາຍ 
ຂອງຍີ່ປຸ່ນໃນການພິສູດກໍາມະສິດນັ້ນ, ເຖິງວ່າໃນປຶ້ມທະບຽນຈະລະບຸຊື່ຂອງຕົນກໍຕາມ, ແຕ່ໃນຄວາມເປັນ 
ຈິງຜົນຂອງມັນມີພຽງເພື່ອໃຫ້ສັນນິຖານວ່າຜູ້ທີ່ອອກຊື່ໃນນັ້ນເປັນເຈົ້າກໍາມະສິດເທົ່ານັ້ນ. ສະນັ້ນ, ສົມມຸດວ່າ
ໃນປຶ້ມທະບຽນອອກ ຊື່ A ຫຼື B ກໍຕາມ, ຖ້າຂໍ້ມູນດັ່ງກ່າວມັນບໍ່ໄດ້ສະທ້ອນໃຫ້ເຫັນເຖິງສາຍພົວພັນທາງ
ດ້ານສິດຢ່າງຖືກຕ້ອງແລ້ວ, S ກໍສາມາດຍື່ນຫຼັກຖານຕ່າງໆໃນຕອນດໍາເນີນການຮ້ອງຟ້ອງ ແລະ ຖ້າພິສູດ
ໃນລະດັບທ່ີສາມາດເຮັດໃຫ້ຜູ້ພິພາກສາເຊ່ືອໄດ້ວ່າກໍາມະສິດຂອງຜູ້ທ່ີອອກຊ່ືໃນປ້ຶມທະບຽນດ່ັງກ່າວນ້ັນຢູ່ໃນ
ສະພາບທີ່ບໍ່ສອດຄ່ອງກັບຄວາມເປັນຈິງແລ້ວ, ກໍເຂົ້າໃຈໄດ້ວ່າມັນຈະສາມາດຫັກລ້າງການສັນນິຖານທີ່ວ່າຜູ້
ອອກຊື່ໃນປຶ້ມທະບຽນມີກໍາມະສິດໄດ້.

(i) ໃນກໍລະນີ S ກ່າວອ້າງວ່າໄດ້ກໍາມະສິດມາຈາກ A ແລະ B ກໍກ່າວອ້າງວ່າໄດ້ກໍາມະສິດມາຈາກ 
A ເຊັ່ນກັນນັ້ນ, ກໍາມະສິດກໍຈະຂຶ້ນກັບວ່າລະຫວ່າງການໂອນກໍາມະສິດຈາກ A ມາຫາ S ກັບ ການໂອນ
ກໍາມະສິດຈາກ A ມາຫາ B ອັນໃດມີບູລິມະສິດກ່ອນ. ກໍລະນີ S ກ່າວອ້າງວ່າໄດ້ຈາກການສືບທອດມູນມໍ
ຣະດົກຈາກ A ນັ້ນ, ເນື່ອງຈາກທີ່ດິນຕອນດັ່ງກ່າວໄດ້ຂາຍໃຫ້ B. ສະນັ້ນ, ພັນທະໃນນາມເປັນຜູ້ຂາຍຂອງ 
A ທີ່ຈະຕ້ອງໂອນກໍາມະສິດ, ສົ່ງມອບທີ່ດິນ ແລະ ຂຶ້ນທະບຽນໂອນຊື່ໄປໃຫ້ B ກໍຈະຖືກສືບທອດມາຍັງ S. 
ເມື່ອເປັນດັ່ງນັ້ນ S ຈະບໍ່ສາມາດກ່າວອ້າງກໍາມະສິດຕໍ່ B ໄດ້ແຕ່ຢ່າງໃດ. ອີກດ້ານໜຶ່ງ, ກໍລະນີ S ກ່າວອ້າງ
2 ກົດໝາຍແພ່ງ ມາດຕາ 207 (ຂອບເຂດຂອງກໍາມະສິດໃນທີ່ດິນ): ກໍາມະສິດໃນທີ່ດິນ ແມ່ນກວມເອົາພື້ນທີ່ເໜືອໜ້າດິນ ແລະ 

ພື້ນດິນດັ່ງກ່າວ ພາຍໃຕ້ຂອບເຂດຂອງລະບຽບກົດໝາຍ.
3 ກົດໝາຍແພ່ງ ມາດຕາ 162 (ການໄດ້ກໍາມະສິດຕາມອາຍຸຄວາມ): ① ບຸກຄົນທີ່ໄດ້ຄອບຄອງຊັບສິ່ງຂອງຂອງຜູ້ອື່ນ ຢ່າງສະຫງົບ 

ແລະ ເປີດເຜີຍ ດ້ວຍເຈດຈໍານົງຄວາມເປັນເຈົ້າກໍາມະສິດ ເປັນເວລາ 20 ປີ, ຈະໄດ້ກໍາມະສີດໃນຊັບດັ່ງກ່າວ. ② ບຸກຄົນທີ່ໄດ້
ຄອບຄອງຊັບສິ່ງຂອງຂອງຜູ້ອື່ນ ຢ່າງສະຫງົບ ແລະ ເປີດເຜີຍ ດ້ວຍເຈດຈໍານົງຄວາມເປັນເຈົ້າກໍາມະສິດ ເປັນເວລາ 10 ປີ ໂດຍ 
ມີຄວາມບໍລິສຸດໃຈ ແລະ ບໍ່ມີຄວາມປະໝາດໃນເວລາເຂົ້າຄອບຄອງນັ້ນ ຈະໄດ້ກໍາມະສິດໃນຊັບດັ່ງກ່າວ.

ຄໍາຖາມ 1 (ພາກກໍາມະສິດ: ອະສັງຫາລິມະຊັບ)

ວ່າໄດ້ຈາກ A ດ້ວຍການຊື້ຂາຍ, ການມອບຊັບ ຫຼື ການແລກປ່ຽນນັ້ນ, ມັນຈະມີຂໍ້ຂັດແຍ່ງກ່ຽວກັບການໂອນ
ຊ້ອນໃນຊັບອັນດຽວກັນຈາກ A ຫາ B ແລະຫາ S. ກໍລະນີນີ້ ປະເດັນບັນຫາຈະແມ່ນການກໍານົດກ່ຽວກັບບູ
ລິມະສິດລະຫ່ວາງ B ກັບ S.

ການໄດ້ກໍາມະສິດ ບໍ່ວ່າຈະເປັນອະສັງຫາລິມະຊັບ ຫຼື ສັງຫາລິມະຊັບ ກໍລ້ວນແຕ່ເກີດຈາກ
ການສະແດງເຈດຈໍານົງລະຫວ່າງຄູ່ກໍລະນີ (ກົດໝາຍແພ່ງ ມາດຕາ 176)4. ແຕ່ເພື່ອຈະກ່າວອ້າງການໄດ ້
ກໍາມະສິດຕໍ່ບຸກຄົນທີສາມໄດ້ນັ້ນ, ສໍາລັບອະສັງຫາລິມະຊັບແມ່ນຕ້ອງມີການຂຶ້ນທະບຽນ (ກົດໝາຍແພ່ງ 
ມາດຕາ 177)5, ສ່ວນສັງຫາລິມະຊັບແມ່ນຕ້ອງມີການສົ່ງມອບຊັບ (ກົດໝາຍແພ່ງ ມາດຕາ 178)6. ໝາຍ 
ຄວາມວ່າ ສໍາລັບອະສັງຫາລິມະຊັບນັ້ນ ການຂຶ້ນທະບຽນເປັນບັນທັດຖານໃນການກໍານົດບູລິມະສິດໃນ
ກໍລະນີມີຂໍ້ຂັດແຍ່ງກ່ຽວກັບການໂອນຊ້ອນ.

ໃນກໍລະນີຄໍາຖາມນີ້, ກ່ຽວກັບບັນຫາທີ່ວ່າ A ເຄີຍເປັນເຈົ້າກໍາມະສິດຂອງທີ່ດິນຕອນດັ່ງກ່າວມາກ່ອນ 
ນັ້ນ ທັງ B ແລະ S ບໍ່ມີການໂຕ້ແຍ່ງໃດໆ. ສະນັ້ນ, ກໍລະນີ S ໄດ້ກ່າວອ້າງ ແລະ ພິສູດວ່າຕົນໄດ້ຮັບກໍາມະສິດ
ມາຈາກ A ດ້ວຍການມອບຊັບ, ການຊື້ຂາຍ ຫຼື ການແລກປ່ຽນ, ພ້ອມທັງ ①ມີການຂຶ້ນທະບຽນອອກຊື່ 
S ແລ້ວ, ກໍສາມາດກ່າວອ້າງໄດ້ວ່າ B ຈະເສຍກໍາມະສິດຍ້ອນການທີ່ S ໄດ້ຂຶ້ນທະບຽນແລ້ວ ຕາມມາດຕາ 
177. ②ກໍລະນີການຂຶ້ນທະບຽນອອກຊື່ A S ກໍສາມາດກ່າວອ້າງໄດ້ວ່າ ຍ້ອນ B ຍັງບໍ່ທັນໄດ້ຂຶ້ນທະບຽນ
ຕົນຈຶ່ງບໍ່ຮັບຮູ້ວ່າ B ເປັນເຈົ້າກໍາມະສິດ. ③ກໍລະນີຂຶ້ນທະບຽນອອກຊື່ B, S ຈະຂາດເງື່ອນໄຂທາງດ້ານບູລິ
ມະສິດ ຈຶ່ງບໍ່ສາມາດໂຕ້ແຍ່ງກ່ຽວກັບກໍາມະສິດໃນທີ່ດິນຕອນດັ່ງກ່າວຕ່ໍ B ໄດ້. ເມື່ອເປັນດັ່ງນັ້ນ S ຈໍາເປັນ
ຕ້ອງໄດ້ກ່າວອ້າງ ແລະ ພິສູດວ່າ ໃນການຊື້ຂາຍທີ່ດິນລະຫວ່າງ A ກັບ B ນັ້ນມີສາເຫດທີ່ພາໃຫ້ເປັນໂມຄະ 
ຫຼື B ໄດ້ຂຶ້ນທະບຽນໂດຍຮູບການທີ່ຂັດກັບຫຼັກການຂອງຄວາມຊື່ສັດຈິງໃຈ ຕິດພັນກັບສາຍພົວກັນກັບ S 
(ກົດໝາຍແພ່ງ ມາດຕາ 1 ວັກ 2).

(ii) ກໍລະນີ S ກ່າວອ້າງວ່າໄດ້ທີ່ດິນຕອນດັ່ງກ່າວຈາກບຸກຄົນອື່ນທີ່ບໍ່ແມ່ນ A, ແມ່ນຈໍາເປັນຈະຕ້ອງ
ໄດ້ຍ້ອນກັບຄືນຫາເຈົ້າກໍາມະສິດຜູ້ກ່ອນ ແລະ ຜູ້ກ່ອນໜ້ານັ້ນອີກຈົນທາວຮອດ A ເຊິ່ງເປັນຜູ້ທີ່ B ບໍ່ໂຕ້ແຍ່ງ
ກ່ຽວກັບທີ່ມາຂອງການໂອນກໍາມະສິດ ແລະ ເປັນບຸກຄົນທີ່ຮັບຮູ້ຮ່ວມກັນ ແລະ S ຕ້ອງໄດ້ກ່າວອ້າງ ແລະ 
ພິສູດທີ່ມາຂອງການໂອນກໍາມະສິດຈາກບຸກຄົນດັ່ງກ່າວມາຫາຕົນ.

ຫຼື ກໍລະນີທີ່ມີເຫດການເຊັ່ນວ່າ S ມີໜີ້ສິນຫຼວງຫຼາຍ ແລະ ເພື່ອຫຼີກລ່ຽງມາດຕະການບັງຄັບຈັດຕັ້ງ
ປະຕິບັດຈາກເຈົ້າໜີ້ ຜູ້ກ່ຽວຈຶ່ງຂຶ້ນທະບຽນໂດຍອອກຊື່ A (ສະແດງຂໍ້ມູນເທັດ) ໄວ້ນັ້ນ, ເຖິງ A ຈະອອກຊື່
ໃນທະບຽນກໍຕາມແຕ່ກໍບໍ່ມີກໍາມະສິດ. ເຊິ່ງ B ກໍສາມາດກ່າວອ້າງໄດ້ວ່າຕົນເປັນຜູ້ຮັບມອບຈາກ A ຜູ້ທີ່ບໍ່ມີ
ສິດ. ໃນກໍລະນີນີ້, ອີງຕາມມາດຕາ 94 ວັກ 2 ຂອງກົດໝາຍແພ່ງທີ່ກໍານົດກ່ຽວກັບການສະແດງຂໍ້ມູນເທັດ, 
ໂດຍການທີ່ B ກ່າວອ້າງ ແລະ ພິສູດໃຫ້ເຫັນວ່າ ① S ໄດ້ສ້າງຄວາມເທັດອອກມາເປັນຮູບປະທໍາ, ② B 
ເຊື່ອວ່າ A ເປັນເຈົ້າກໍາມະສິດ (ບໍລິສຸດໃຈ) ນັ້ນ ຈະພາໃຫ້ B ໄດ້ກໍາມະສິດເຖິງວ່າຜູ້ກ່ຽວບໍ່ໄດ້ຂຶ້ນທະບຽນ
4 ກົດໝາຍແພ່ງ ມາດຕາ 176 (ການກໍານົດ ແລະ ໂອນສິດຕໍ່ຊັບສິ່ງຂອງ): ການກໍານົດ ແລະ ການໂອນສິດຕໍ່ຊັບສິ່ງຂອງ ຈະມີຜົນ

ສັກສິດດ້ວຍການສະແດງເຈດຈໍານົງລະຫວ່າງຄູ່ກໍໍລະນີເທົ່ານັ້ນ.
5 ກົດໝາຍແພ່ງ ມາດຕາ 177 (ເງື່ອນໄຂໃນການໂຕ້ແຍ່ງການປ່ຽນແປງສິດຕໍ່ໍໍຊັບສໍາລັບອະສັງຫາລິມະຊັບ): ການໄດ້, ການເສຍ 

ແລະ ການປ່ຽນແປງຂອງສິດຕໍ່ຊັບ ສໍາລັບອະສັງຫາລິມະຊັບນັ້ນ ຖ້າບໍ່ຂຶ້ນທະບຽນໂດຍປະຕິບັດຕາມຂໍ້ກໍານົດຂອງກົດໝາຍວ່າ
ດ້ວຍການຂຶ້ນທະບຽນອະສັງຫາລິມະຊັບ (ກົດໝາຍເລກທີ 123 ປີ 2004) ແລະ ຂໍ້ກໍານົດຂອງກົດໝາຍອື່ນທີ່ກ່ຽວຂ້ອງກັບ
ການຂຶ້ນທະບຽນ ແມ່ນຈະບໍ່ສາມາດໂຕ້ແຍ່ງຕໍ່ບຸກຄົນທີສາມ.

6 ກົດໝາຍແພ່ງ ມາດຕາ 178 (ເງື່ອນໄຂໃນການໂຕ້ແຍ່ງໃນການປ່ຽນແປງສິດຕໍ່ໍໍຊັບສໍາລັບສັງຫາລິມະຊັບ): ການໂອນສິດຕໍ່ຊັບສໍາ
ລັບສັງຫາລິມະຊັບ ຖ້າບໍ່ມີການສົ່ງມອບຊັບ ແມ່ນຈະບໍ່ສາມາດໂຕ້ແຍ່ງຕໍ່ບຸກຄົນທີສາມ.

ກໍຕາມ. ຕໍ່ກັບບັນຫານີ້, ເພື່ອທີ່ S ຈະປົກປ້ອງກໍາມະສິດນັ້ນ, ແມ່ນຈໍາເປັນຕ້ອງພິສູດໂຕ້ແຍ່ງວ່າ B ບໍ່ມີ
ຄວາມບໍລິສຸດໃຈ (ຮູ້ແລ້ວວ່າ A ບໍ່ມີກໍາມະສິດ). 

2. ສໍາລັບຂໍ້ (2).
ໃນກົດໝາຍຍີ່ປຸ່ນ ແມ່ນໃຫ້ນິຍາມວ່າທີ່ດິນ ແລະ ສິ່ງທີ່ຕິດຈອດກັບທ່ີດິນ ແມ່ນອະສັງຫາລິມະຊັບ 

(ກົດໝາຍແພ່ງ ມາດຕາ 86 ວັກ 1)7. ສິ່ງທີ່ຕິດຈອດ ໝາຍເຖິງສິ່ງທີ່ເປັນທີ່ຍອມຮັບກັນວ່າ ການນໍາໃຊ້ສິ່ງ
ດັ່ງກ່າວໂດຍໃຫ້ຕິດຈອດກັບທີ່ດິນແບບຕໍ່ເນື່ອງນັ້ນ ເປັນວິທີການນໍາໃຊ້ດັ້ງເດີມຂອງສິ່ງດັ່ງກ່າວ. ສິ່ງຕິດຈອດ
ແມ່ນມີສອງຢ່າງຄື: ① ສິ່ງຕິດຈອດທີ່ເປັນເອກະລາດຈາກທີ່ດິນ ແລະ ② ສິ່ງຕິດຈອດທີ່ເປັນໜຶ່ງດຽວກັບ
ທີ່ດິນ.

ສິ່ງປຸກສ້າງເປັນສິ່ງຕິດຈອດທີ່ຖືວ່າເປັນອະສັງຫາລິມະຊັບ (ແຕ່ສໍາລັບຫ້ອງການພາກສະໜາມ, ເຮືອນ
ພັກສໍາເລັດຮູບທີ່ໃຊ້ເປັນທີ່ພັກອາໄສຊົ່ວຄາວໂດຍມີການຕິດຕັ້ງຢູ່ຕາມສະຖານທີ່ກໍ່ສ້າງເຊັ່ນ: ເສັ້ນທາງ ຫຼື ຂົວ 
ທີ່ຈະຖືກມ້າງອອກແລ້ວນໍາໄປໃຊ້ໃນສະໜາມກໍ່ສ້າງອື່ນໃນເວລາບໍ່ດົນນັ້ນ ບໍ່ສາມາດເອີ້ນວ່າ: ເປັນສິ່ງຕິດ 
ຈອດ). 

ນອກຈາກນີ້, ສິ່ງປຸກສ້າງ ຍັງຖືກຕີຄວາມວ່າເປັນອະສັງຫາລິມະຊັບທີ່ແຍກເປັນຄົນລະອັນກັບທີ່ດິນ 
(ເປັນອະສັງຫາລິມະຊັບໃນນາມເປັນສິ່ງຕິດຈອດຕາມຂໍ້ ① ຂ້າງເທິງ), ຍ້ອນແນວນັ້ນປຶ້ມທະບຽນທີ່ດິນ ກັບ 
ປຶ້ມທະບຽນສິ່ງປຸກສ້າງຈຶ່ງໄດ້ເຮັດຄົນລະອັນກັນ. ສະນັ້ນ, ກໍາມະສິດໃນທີ່ດິນກັບກໍາມະສິດໃນສິ່ງປຸກສ້າງ
ຈຶ່ງເປັນຄົນລະອັນກັນ. ເມື່ອມີການຂາຍທີ່ດິນ ແລະ ສິ່ງປຸກສ້າງ ແມ່ນຈະຕ້ອງໄດ້ເຮັດທັງສັນຍາຊື້ຂາຍທີ່ດິນ 
ແລະ ສັນຍາຊື້ຂາຍສິ່ງປຸກສ້າງ ແລະ ເມື່ອມີການນໍາເອົາທີ່ດິນ ແລະ ສິ່ງປຸກສ້າງໄປຈໍານອງ ກໍຕ້ອງມີການເຮັດ
ສັນຍາຈໍານອງທີ່ດິນ ແລະ ສັນຍາຈໍານອງສິ່ງປຸກສ້າງ (ແນວໃດກໍຕາມກໍຍັງສາມາດເຮັດການໂອນກໍາມະສິດ
ຂອງທີ່ດິນ ແລະ ສິ່ງປຸກສ້າງ ຫຼື ທໍາການຈໍານອງພ້ອມກັນໃນເອກະສານຢັ້ງຢືນສະບັບດຽວໄດ້). ນອກນັ້ນ, 
ອາດມີການຂາຍສະເພາະແຕ່ສິ່ງປຸກສ້າງທີ່ຢູ່ໜ້າດິນ (ໃນກໍ ລະນີດັ່ງກ່າວ ແມ່ນຈໍາເປັນຈະຕ້ອງຂາຍສິດນໍາໃຊ້
ເພື່ອເປັນເຈົ້າຂອງສິ່ງປຸກສ້າງທີ່ຢູ່ເທິງໜ້າດິນຕອນດັ່ງກ່າວ ເຊັ່ນ: ສິດເໜືອທີ່ດິນ, ສິດໃນການເຊົ່າ, ສິດຢືມໃຊ້
ຄວບຄູ່ໄປກັບສິ່ງປຸກສ້າງນໍາ) ຫຼື ທໍາການຈໍານອງສະເພາະແຕ່ສິ່ງປຸກສ້າງກໍໄດ້ (ໃນເວລາທໍາການຈໍານອງນັ້ນ 
ຖ້າກໍາມະສິດໃນທີ່ດິນ ແລະ ສິ່ງປຸກສ້າງຫາກເປັນອັນດຽວກັນເວລາຈັດຕັ້ງປະຕິບັດສິດຕໍ່ການຈໍານອງແມ່ນ
ຈະມີການສ້າງສິດເໜືອທີ່ດິນຕາມກົດໝາຍສໍາລັບສິ່ງປຸກສ້າງນັ້ນ. ກົດໝາຍແພ່ງ ມາດຕາ 388)8. 

ຫີນຄວັດກໍເຊັ່ນກັນ ເນື່ອງຈາກເປັນທີ່ຍອມຮັບກັນວ່າ ການນໍາໃຊ້ໂດຍການຕັ້ງໃຫ້ຕິດຈອດກັບທີ່ດິນ 
ເປັນການນໍາໃຊ້ຕາມທີ່ຄວນຈະເປັນສໍາລັບຊັບດັ່ງກ່າວ. ສະນັ້ນ, ກໍລະນີທີ່ມີການເທປູນຊີມັງເພື່ອຕິດຕັ້ງໃສ່
ທີ່ດິນໃຫ້ຄົງທີ່ ແລະຖ້າຈະເອົາອອກກໍຈະເຮັດໃຫ້ສິ່ງດັ່ງກ່າວມີຄວາມເສຍຫາຍ ແລະ ພາໃຫ້ມີຄ່າໃຊ້ຈ່າຍ
ຫຼວງຫຼາຍເກີດຂຶ້ນນັ້ນ, ກໍໃຫ້ຖືເປັນສິ່ງຕິດຈອດ. ໝາຍວ່າ, ຖືເປັນອະສັງຫາລິມະຊັບເຊັ່ນກັນ. ແຕ່ສໍາລັບ
ຫີນຄວັດ ມັນຈະມີຄວາມແຕກຕ່າງຈາກສິ່ງປຸກສ້າງບ່ອນວ່າໂດຍທົ່ວໄປແລ້ວຈະຖືວ່າເປັນສິ່ງຕິດຈອດທີ່ເປັນ
7 ກົດໝາຍແພ່ງ ມາດຕາ 86 (ອະສັງຫາລິມະຊັບ ແລະ ສັງຫາລິມະຊັບ): ① ທີ່ດິນ ແລະ ສິ່ງທີ່ຕິດຈອດກັບທີ່ດິນ ແມ່ນ

ອະສັງຫາລິມະຊັບ. 
	 ②	ຊັບສິ່ງຂອງອ່ືນທີ່ນອກເໜືອຈາກອະສັງຫາລິມະຊັບນັ້ນ ທັງໝົດລ້ວນແມ່ນສັງຫາລິມະຊັບ.
8 ກົດໝາຍແພ່ງ ມາດຕາ 388 (ສີດເໜືອທີ່ດິນຕາມກົດໝາຍ): ໃນກໍລະນີທີ່ດິນ ແລະ ສິ່ງປຸກສ້າງຢູ່ເທິງທີ່ດິນດັ່ງກ່າວນັ້ນຫາກຂຶ້ນ

ກັບເຈົ້າກໍາມະສິດຜູ້ດຽວກັນ. ເມື່ອມີການຈໍານອງທີ່ດິນ ຫຼື ສິ່ງປຸກສ້າງດັ່ງກ່າວ ຖ້າການຈັດຕັ້ງປະຕິບັດການຈໍານອງດັ່ງກ່າວພາໃຫ້
ເຈົ້າກໍາມະສິດແຍກເປັນຄົນລະຄົນກັນນັ້ນ, ໃຫ້ຖືວ່າສິ່ງປຸກສ້າງດັ່ງກ່າວໄດ້ມີການຕັ້ງສິດເໜືອທີ່ດິນ. ເຊິ່ງໃນກໍລະນີນີ້, ສານ ຈະ
ເປັນຜູ້ກໍານົດຄ່າເຊົ່າຕາມການຮ້ອງຂໍຂອງຄູ່ກໍລະນີ.

ຄໍາຖາມ 1 (ພາກກໍາມະສິດ: ອະສັງຫາລິມະຊັບ)

ອັນໜຶ່ງອັນດຽວກັບທີ່ດິນ (ເປັນອະສັງຫາລິມະຊັບໃນນາມເປັນສິ່ງຕິດຈອດຕາມຂໍ້ ② ຂ້າງເທິງ). ສະນັ້ນ, 
ກໍຕີຄວາມໄດ້ວ່າຖ້າມີການຂາຍທີ່ດິນຕອນດັ່ງກ່າວ ຫີນຄວັດກໍຈະຖືກຊີ້ຂາດໄປຄວບຄູ່ກັບທີ່ດິນເລີຍ. ແຕ່
ສໍາລັບກໍລະນີທີ່ຕັ້ງໃຈຂາຍຫີນຄວັດດັ່ງກ່າວ ໂດຍແຍກເປັນຄົນລະອັນກັບທີ່ດິນນັ້ນ, ກໍສາມາດຂາຍ ຫຼື ນໍາ
ໄປເປັນເປົ້າໝາຍຂອງທຸລະກໍາອື່ນໃນນາມເປັນຊັບຕິດຈອດທີ່ບໍ່ຂຶ້ນກັບທີ່ດິນໄດ້ ດ້ວຍວິທີການແຈ້ງກໍາກັບ 
(ເຊັ່ນ: ການຕິດເຈ້ຍ ຫຼື ຕິດປ້າຍບອກ) ໃຫ້ຮູ້ໂດຍພາວະວິໄສວ່າຫີນຄວັດດັ່ງກ່າວແມ່ນໃຜເປັນເຈົ້າຂອງ ໂດຍ
ທີ່ຍັງປະຫີນຄວັດດັ່ງກ່າວໄວ້ກັບທີ່ດິນ.

ກໍລະນີ B ນໍາເອົາທີ່ດິນຕອນດັ່ງກ່າວໄປຈໍານອງນໍາ T ເພື່ອກູ້ຢືມເງິນຈາກ T  ນັ້ນ, ສໍາລັບສິ່ງປຸກສ້າງ 
ແມ່ນຜົນຂອງສິດຕໍ່ການຈໍານອງຈະບໍ່ກວມຮອດ (ກົດໝາຍແພ່ງ ມາດຕາ 370)9 ເຖິງແມ່ນວ່າບໍ່ໄດ້ໃຊ້ວິທີ
ແຈ້ງກໍາກັບກໍຕາມ. ແຕ່ສໍາລັບຫີນຄວັດແລ້ວ, ຖ້າບໍ່ມີການແຈ້ງກໍາກັບໄວ້ ແມ່ນຜົນຂອງສິດຕໍ່ການຈໍານອງ
ຈະກວມຮອດຢ່າງແນ່ນອນ ເຫດຜົນກໍເພາະວ່າ ຫີນຄວັດແມ່ນ•ສິ່ງທີ່ຕິດຈອດເປັນອັນໜຶ່ງອັນດຽວ•ກັບ
ທີ່ດິນ (ກົດໝາຍແພ່ງ ມາດຕາ 370). ກ່ອນໜ້ານັ້ນກໍຄືສິ່ງທີ່ຕິດຈອດເຂົ້າເປັນອັນດຽວກັບທີ່ດິນນັ້ນ ສາມາດ
ຕີຄວາມວ່າເປັນສ່ວນໜຶ່ງຂອງດິນກໍໄດ້. ແນວໃດກໍຕາມ, ເຖິງວ່າຈະສາມາດເອົາຫີນຄວັດນັ້ນອອກໄດ້ຢ່າງ
ງ່າຍດາຍໂດຍທີ່ບໍ່ກໍ່ໃຫ້ເກີດຄວາມເສຍຫາຍ ຫຼື ພາໃຫ້ມີບໍ່ຄ່າໃຊ້ຈ່າຍເກີດຂຶ້ນເຊິ່ງຈະຕົກເປັນກໍລະນີທີ່ບໍ່
ສາມາດຮຽກວ່າເປັນສິ່ງຕິດຈອດກັບທີ່ດິນ (ອະສັງຫາລິມະຊັບ ກົດໝາຍແພ່ງ ມາດຕາ 86 ວັກ 1) ໄດ້ກໍຕາມ 
(ເປັນສັງຫາລິມະຊັບ ກົດໝາຍແພ່ງ ມາດຕາ 86 ວັກ 2), ຖ້າບໍ່ມີການຕົກລົງສະເພາະລະຫ່ວາງ B ກັບ T 
ວ່າໃຫ້ຖອດອອກຈາກການເປັນວັດຖຸກໍາຂອງການຈໍານອງ ແລະ ຫາກສາມາດຕີຄວາມໄດ້ວ່າເປັນຊັບທີ່ເປັນ
ອັນໜຶ່ງອັນດຽວກັບທີ່ດິນແລ້ວ (ກົດໝາຍແພ່ງ ມາດຕາ 370) ແນ່ນອນວ່າຜົນຂອງສິດຕໍ່ການຈໍານອງຂອງ 
T ຈະກວມໄປຮອດ.

3. ສໍາລັບຂໍ້ (3)
ກໍລະນີຕອນທີ່ S ທວງໃຫ້ B ຍ້າຍອອກຈາກທີ່ດິນນັ້ນ, B ໄດ້ຮັບທີ່ດິນຕອນດັ່ງກ່າວຈາກ A ມາເປັນ

ເວລາ 21 ປີແລ້ວ, B ສາມາດປະຕິເສດຕໍ່ການທວງໃຫ້ຍ້າຍອອກຂອງ S ໄດ້. ໂດຍການກ່າວອ້າງວ່າໄດ້
ກໍາມະສິດໃນທີ່ດິນຕອນດັ່ງກ່າວຈາກອາຍຸຄວາມ. ການໄດ້ສິດຕາມອາຍຸຄວາມນັ້ນ ເປັນກົນໄກທີ່ີຮັບຮອງເອົາ
ການຄອບຄອງຊັບສິ່ງຂອງຕາມໄລຍະເວລາທີ່ແນ່ນອນໃດໜຶ່ງທີ່ກົດໝາຍກໍານົດ ໂດຍຂຶ້ນກັບຮູບແບບຂອງ
ການຄອບຄອງເຊັ່ນ: ກໍລະນີຄອບຄອງຢ່າງຕໍ່ເນື່ອງໃນຖານະເປັນເຈົ້າກໍາມະສິດ ກໍຈະໄດ້ກໍາມະສິດ, ກໍລະນີ
ຄອບຄອງຢ່າງຕໍ່ເນື່ອງໃນຖານະຜູ້ເຊົ່າ (ໂດຍການຈ່າຍຄ່າເຊົ່າ) ກໍຈະໄດ້ສິດໃນການເຊົ່າຊັບນັ້ນ. ຕົວຢ່າງ: 
ເພື່ອທີ່ B ຈະໄດ້ກໍາມະສິດໃນຕາມອາຍຸຄວາມໃນທີ່ດິນຕອນດັ່ງກ່າວນັ້ນ, B ຕ້ອງມີ ① ເຈດຈໍານົງໃນການ
ເປັນເຈົ້າກໍາມະສິດ, ② ມີຄວາມສະຫງົບ, ③ ຢ່າງເປີດເຜີຍ ແລະ ④	 ການຄອບຄອງທີ່ດິນດັ່ງກ່າວຢ່າງ
ຕໍ່ເນື່ອງເປັນເວລາ 20 ປີ (ກົດໝາຍແພ່ງ ມາດຕາ 162 ວັກ 1). ໃນກໍລະນີຄໍາຖາມນີ້, ເນື່ອງຈາກ B ເປັນ
ຜູ້ຄອບຄອງໂດຍການຊື້ ແລະ ໄດ້ຮັບມອບມາຈາກ A. ສະນັ້ນ, ກໍສັນນິຖານໄດ້ວ່າຕ້ອງມີ ① ເຈດຈໍານົງໃນ
ການເປັນເຈົ້າກໍາມະສິດ, ② ມີຄວາມສະຫງົບ, ③ ຢ່າງເປີດເຜີຍ (ກົດໝາຍແພ່ງ ມາດຕາ 186 ວັກ 1)10 . 

9 ກົດໝາຍແພ່ງ ມາດຕາ 370 (ຜົນ ແລະ ຂອບເຂດຂອງສິດຕໍ່ການຈໍານອງ): ສິດຕໍ່ການຈໍານອງ ແມ່ນຈະກວມໄປເຖິງສິ່ງທີ່ຕິດ
ເຂົ້າກັນເປັນອັນດຽວກັບອະສັງຫາທີ່ເປັນເປົ້າໝາຍ (ຈາກນີ້ເອີ້ນວ່າ:•ອະສັງຫາທີ່ຈໍານອງ•). ຍົກເວັ້ນສິ່ງປຸກສ້າງຢູ່ເທິງໜ້າດິນທີ່
ຈໍານອງ. ເວັ້ນເສຍແຕ່ ກໍລະນີມີການຕົກລົງສະເພາະໃນເວລາທໍາການຈໍານອງ ແລະ ກໍລະນີທີ່ສາມາດທວງໃຫ້ຍົກເລີກການກະທໍາ
ຂອງລູກໜີ້ຕາມຂໍ້ກໍານົດໃນມາດຕາ 424 ວັກ 3.

10 ກົດໝາຍແພ່ງ ມາດຕາ 186 (ການສັນນິຖານກ່ຽວກັບຮອບການຄອບຄອງ): ① ຜູ້ຄອບຄອງ ຈະຖືກສັນນິຖານວ່າ ໄດ້
ຄອບຄອງໂດຍມີເຈດຈໍານົງຄວາມເປັນເຈົ້າກໍາມະສິດ, ມີຄວາມບໍລິສຸດໃຈ, ມີຄວາມສະຫງົບ ແລະ ເປີດເຜີຍ. ② ກໍລະນີມີ
ຫຼັກຖານຊີ້ບອກວ່າໄດ້ຄອບຄອງທັງໃນໄລຍະກ່ອນ ແລະ ຫຼັງນັ້ນ,  ກໍຈະຖືກສັນນິຖານວ່າເປັນການຄອບຄອງຕໍ່ເນື່ອງ. 

ກໍລະນີນຳໃຊ້ກົດໝາຍຍີ່ປຸ່ນ

ນອກນັ້ນ, ຖ້າສາມາດພິສູດໄດ້ວ່າ B ໄດ້ຄອບຄອງທີ່ດິນຕອນດັ່ງກ່າວທັງສອງໄລຍະເວລາຄື: ນະເວລາຕອນ
ເລີ່ມຄອບຄອງ ກັບ ນະເວລາປະຈຸບັນທີ່ກາຍມາໄດ້ 20 ປີແລ້ວນັ້ນ, ກໍສັນນິຖານໄດ້ວ່າມີ ④ການຄອບຄອງ
ຢ່າງຕໍ່ເນື່ອງ (ກົດໝາຍແພ່ງ ມາດຕາ 186 ວັກ 2). ສະນັ້ນ, ເພື່ອທີ່ S ຈະປະຕິເສດການໄດ້ກໍາມະສິດຕາມ
ອາຍຸຄວາມຂອງ B ໄດ້ນັ້ນ, ຜູ້ກ່ຽວຕ້ອງພິສູດໃຫ້ໄດ້ໃນລະດັບທີ່ພຽງພໍທີ່ຈະສາມາດຫັກລ້າງການສັນນິຖານ
ແຕ່ ①•④	ທີ່ກ່າວມາ.

ນອກນັ້ນ, ຖ້າໃນເວລາທີ່ B ໄດ້ເລີ່ມຄອບຄອງໂດຍການຊື້ ແລະ ໄດ້ຮັບມອບມາຈາກ A ນັ້ນ, ຜູ້ກ່ຽວ
ເຊື່ອວ່າຕົນມີກໍາມະສິດ ແລະ ບໍ່ມີຄວາມບົກຜ່ອງໃດໆໃນການທີ່ເຮັດໃຫ້ເຊື່ອໄດ້ຄືດັ່ງກ່າວແລ້ວ, ເມື່ອຮອດ 
10 ປີ ນັບຈາກມື້ເລີ່ມຄອບຄອງ ຜູ້ກ່ຽວກໍຈະໄດ້ກໍາມະສິດ (ກົດໝາຍແພ່ງ ມາດຕາ 162 ວັກ 2). 

ແຕ່ບໍ່ວ່າຈະເປັນກໍລະນີໃດກໍຕາມ, ເພື່ອທີ່ B ຈະປະຕິເສດຕໍ່ການທວງໃຫ້ຍ້າຍອອກຂອງ S ໂດຍ
ຍົກເຫດຜົນການໄດ້ກໍາມະສິດຕາມອາຍຸຄວາມນັ້ນ, ຜູ້ກ່ຽວຈະຕ້ອງແຈ້ງນໍາໃຊ້ອາຍຸຄວາມທີ່ພາໃຫ້ໄດ້ສິດ 
(ໝາຍວ່າ, ຕ້ອງກ່າວອ້າງຕໍ່ຄູ່ກໍລະນີວ່າຕົນຈະຮັບເອົາຜົນປະໂຫຍດຕາມອາຍຸຄວາມ) (ກົດໝາຍແພ່ງ ມາດຕາ 
145)11.

ແຕ່ວ່າໃນປະເພນີສານ (i) ນະເວລາທີ່ S ໄດ້ກໍາມະສິດຈາກ A ນັ້ນ, ເຖິງວ່າ B ໄດ້ກໍາມະສິດຕາມ
ອາຍຸຄວາມເປັນທີ່ຮຽບຮ້ອຍແລ້ວກໍຕາມ, ຖ້າ B ຍັງບໍ່ທັນຂຶ້ນທະບຽນໄວ້ກ່ອນແມ່ນຈະບໍ່ສາມາດກ່າວອ້າງຕໍ່ 
S ກ່ຽວກັບການໄດ້ກໍາມະສິດຕາມອາຍຸຄວາມ. ແລະຖ້າ S ໄດ້ຂຶ້ນທະບຽນແລ້ວນັ້ນ S ກໍຈະໄດ້ກໍາມະສິດ
ເລີຍ. ກົງກັນຂ້າມ (ii) ນະເວລາທີ່ S ໄດ້ກໍາມະສິດຈາກ A ນັ້ນ, ຖ້າ B ຍັງບໍ່ທັນໄດ້ກໍາມະສິດຕາມອາຍຸ
ຄວາມເທື່ອ, ເຖິງວ່າ B ບໍ່ທັນຂຶ້ນທະບຽນກໍຕາມ ຜູ້ກ່ຽວກໍສາມາດກ່າວອ້າງຕໍ່ S ກ່ຽວກັບການໄດ້ກໍາມະສິດ
ຕາມອາຍຸຄວາມໄດ້. ເພາະວ່າເຖິງວ່າ S ຈະໄດ້ທີ່ດິນມາຈາກ A ແລະໄດ້ຂຶ້ນທະບຽນແລ້ວກໍຕາມ, ແຕ່ B 
ຍັງບໍ່ທັນສາມາດຂຶ້ນທະບຽນໄດ້ກ່ອນໜ້ານັ້ນເທື່ອ (ເນື່ອງຈາກການໄດ້ກໍາມະສິດຕາມອາຍຸຄວາມຍັງບໍ່ທັນສໍາ
ເລັດ).

4. ສໍາລັບຂໍ້ (4).
ກໍລະນີທີ່ B ຕ້ອງປະຕິບັດຕາມການທວງຂອງ S, ເນື່ອງຈາກ A ໄດ້ຂາຍຊັບທີ່ຕົນບໍ່ມີກໍາມະສິດ. 

ສະນັ້ນ, A ແມ່ນຈະມີຄວາມຮັບຜິດຊອບໃນນາມຜູ້ຂາຍຊັບທີ່ເປັນຂອງຄົນອື່ນ. ໃນກົດໝາຍແພ່ງຍີ່ປຸ່ນ, 
ສັນຍາຊື້ຂາຍ ຜູ້ຂາຍພຽງແຕ່ມີພັນທະໃນການໂອນກໍາມະສິດໄປໃຫ້ຜູ້ຊື້, ສໍາລັບການຂຶ້ນທະບຽນ,  ການ
ຈົດທະບຽນ ແລະ ການໂອນສິດອື່ນທີ່ເປັນເປົ້າໝາຍຂອງການຊື້ຂາຍນັ້ນ ແມ່ນເປັນພຽງພັນທະເພື່ອເຮັດໃຫ້
ຄົບເງື່ອນໄຂໃນການໂຕ້ແຍ່ງເທົ່ານັ້ນ (ກົດໝາຍແພ່ງ ມາດຕາ 560) ແຕ່ການຊື້ຂາຍຊັບຂອງຄົນອື່ນແມ່ນ
ຖືວ່າມີຜົນສັກສິດ. ໃນກໍລະນີດັ່ງກ່າວ, ຜູ້ຂາຍ ມີພັນທະດໍາເນີນການໃຫ້ໄດ້ກໍາມະສິດມາຈາກເຈົ້າກໍາມະສິດ 
ແລ້ວໂອນໄປໃຫ້ຜູ້ຊື້ (ກົດໝາຍແພ່ງ ມາດຕາ 561)12. 

11 ກົດໝາຍແພ່ງ ມາດຕາ 145 (ການນໍາໃຊ້ອາຍຸຄວາມ): ຖ້າຄູ່ກໍລະນີບໍ່ແຈ້ງນໍາໃຊ້ອາຍຸຄວາມ ສານກໍຈະບໍ່ສາມາດພິຈາລະນາ
ບັນຫາດັ່ງກ່າວໄດ້ (ສໍາລັບອາຍຸຄວາມທີ່ພາໃຫ້ເສຍສິດ ແມ່ນກວມໄປເຖິງ ພະຍານ, ຜູ້ຄໍ້າປະກັນດ້ວຍຊັບ, ບຸກຄົນທີສາມທີ່
ໄດ້ຮັບສິດ ແລະ ບຸກຄົນອື່ນທີ່ມີຜົນປະໂຫຍດອັນຊອບທໍາຕິດພັນກັບການເສຍສິດຕາມອາຍຸຄວາມ).

12 ກົດໝາຍແພ່ງ ມາດຕາ 561 (ພັນທະຂອງຜູ້ຂາຍໃນກໍລະນີການຊື້ຂາຍສິດຂອງຄົນອື່ນ): ກໍລະນີ ສິດຂອງບຸກຄົນອື່ນ (ລວມທັງ
ສິດສ່ວນໃດສ່ວນໜຶ່ງ ໃນກໍລະນີທີ່ສິດບາງສ່ວນນັ້ນຫາກຂຶ້ນກັບບຸກຄົນອື່ນ) ເປັນເປົ້າໝາຍຂອງການຊື້ຂາຍ ຜູ້ຂາຍ ມີພັນທະທີ່
ຈະຕ້ອງໃຫ້ໄດ້ສິດດັ່ງກ່າວມາ ເພື່ອໂອນໃຫ້ຜູ້ຊື້.



149

ຄໍາຖາມ 1 (ພາກກໍາມະສິດ: ອະສັງຫາລິມະຊັບ)

ແຕ່ກໍລະນີທີ່ເຈົ້າກໍາມະສິດ S ບໍ່ຍອມໂອນກໍາມະສິດໄປໃຫ້ A. ເມື່ອເປັນແນວນັ້ນ A ຈຶ່ງບໍ່ສາມາດ
ໂອນກໍາມະສິດໄປຫາ B, ພັນທະໃນການໂອນກໍາມະສິດຂອງ A ໄປໃຫ້ B ກໍຈະບໍ່ສາມາດປະຕິບັດໄດ້ 
(ກົດໝາຍແພ່ງ ມາດຕາ 412)1314 . B ກໍສາມາດນໍາໃຊ້ສິດໃນການຍົກເລີກຕໍ່ກັບ A ເພື່ອທວງໃຫ້ຄືນເງິນ
ທີ່ໄດ້ຈ່າຍໄປແລ້ວ (ກົດໝາຍແພ່ງ ມາດຕາ 542 ວັກ 1 ຂໍ້ 1 , ມາດຕາ 545 ວັກ 1), ແລະ ຍັງສາມາດ
ທວງໃຫ້ຊົດໃຊ້ຄ່າເສຍຫາຍເນື່ອງຈາກ A ບໍ່ປະຕິບັດພັນທະ (ກົດໝາຍແພ່ງ ມາດຕາ 415)15. ນອກນັ້ນ, 
B ຍັງສາມາດທວງຕໍ່ A ເພື່ອເອົາຄ່າທົດແທນໃນຂອບຂອງວົງເງິນຄ່າເສຍຫາທີ່ຕົນໄດ້ຮັບ ສໍາລັບເງິນຄ່າ
ອະສັງຫາລິມະຊັບທີ່ A ໄດ້ຮັບຈາກ S (ກົດໝາຍແພ່ງ ມາດຕາ 422)16 17.

5. ສໍາລັບຂໍ້ (5)
ກໍລະນີ S ສາມາດພິສູດໄດ້ວ່າຕົນມີກໍາມະສິດໃນທີ່ດິນດັ່ງກ່າວ, S ກໍຍັງມີສິດທວງໃຫ້ໂຍກຍ້າຍອອກ

ບໍ່ສະເພາະແຕ່ຕໍ່ກັບ B ເທົ່ານັ້ນແຕ່ລວມທັງຕໍ່ກັບ C ນໍາ ເພາະກໍາມະສິດເປັນສິດຕໍ່ຊັບທີ່ສາມາດກ່າວອ້າງຕໍ່
ໃຜກໍໄດ້. 

ສ່ວນ C ສາມາດກ່າວອ້າງເພື່ອໂຕ້ແຍ່ງໄດ້ ຄືດັ່ງຕໍ່ໄປນີ້.

(i) ກໍລະນີທີ່ S ມີກໍາມະສິດໃນທີ່ດິນຕອນດັ່ງກ່າວ ແລະ ທັງທີ່ຮູ້ວ່າການຂຶ້ນທະບຽນອອກຊື່ B ແລ້ວ
ຍັງປະປ່ອຍໄວ້ຢູ່ນັ້ນ, C ຈະທຽບໃຊ້ມາດຕາ 94 ວັກ 2 ຂອງກົດໝາຍແພ່ງ, ໂດຍຍົກບັນຫາທີ່ວ່າ ① ການທີ່
ຮູ້ຢູ່ແລ້ວວ່າການຂຶ້ນທະບຽນອອກຊື່ B ແຕ່ຍັງປະປ່ອຍໄວ້ນັ້ນຖືວ່າເປັນຄວາມຮັບຜິດຊອບຂອງ S ເອງ, ② 
ຍ້ອນເປັນແນວນັ້ນ C ຈຶ່ງເຊື່ອໝັ້ນວ່າ B ເປັນເຈົ້າກໍາມະສິດ (ບໍ່ຮູ້ວ່າ B ບໍ່ມີິກໍາມະສິດ, ບໍລິສຸດໃຈ) ຖ້າ C 
ກ່າວອ້າງ ແລະ ພິສູດໄດ້ຄືແນວນັ້ນ ຜູ້ກ່ຽວກໍຈະສາມາດປະຕິເສດຕໍ່ການທວງໃຫ້ສົ່ງຄືນຂອງ S ໄດ້.

(ii) ຖ້າວ່າການໄດ້ສິດຕາມອາຍຸຄວາມ (ກົດໝາຍແພ່ງ ມາດຕາ 162) ເກີດຂຶ້ນແລ້ວ, C ກໍສາມາດ

13 ກົດໝາຍແພ່ງ ມາດຕາ 412-2 ວັກ 1 (ການບໍ່ສາມາດປະຕິບັດ): ① ກໍລະນີທີ່ການປະຕິບັດພັນທະຫາກບໍ່ສາມາດເຮັດໄດ້ ໂດຍ
ເຍືອງໃສ່ສັນຍາ ກໍຄືສາເຫດອື່ນທີ່ພາໃຫ້ມີພັນທະ ແລະ ຕາມພື້ນຖານຄວາມຮັບຮູ້ທົ່ວໄປຂອງສັງຄົມໃນການຄ້າຂາຍນັ້ນ, ເຈົ້າໜີ້
ຈະບໍ່ສາມາດທວງໃຫ້ປະຕິບັດພັນທະດັ່ງກ່າວ. 

 ②	 ຖ້າການປະຕິບັດພັນທະຕາມສັນຍາ ຫາກບໍ່ສາມາດເປັນໄປໄດ້ຕັ້ງແຕ່ຕອນທີ່ເຮັດສັນຍາຂຶ້ນນັ້ນ, ຈະບໍ່ເປັນອຸປະສັກຕໍ່ການ
ທວງເອົາການໃຊ້ແທນຄ່າເສຍຫາຍອັນເກີດຈາກການບໍ່ສາມາດປະຕິບັດພັນທະດັ່ງກ່າວ ຕາມຂໍ້ກໍານົດໃນມາດຕາ 415. 

14 ປື້ມພາກປະຕິບັດກົດໝາຍແພ່ງໃນສິດທວງພາກທົ່ວໄປ•ໜ້າ 72 (ສໍານັກພິມ ຊິນຊັງຊະ ຈັດພິມຄັ້ງທີ 5 ປີ 2020) ຂຽນໂດຍ: 
ອຈ ຊິໂອມິ ໂຢຊິໂອະ

15 ກົດໝາຍແພ່ງ ມາດຕາ 415 (ການທວງໃຫ້ໃຊ້ແທນຄ່າເສຍຫາຍຈາກການບໍ່ປະຕິບັດພັນທະ): ① ກໍລະນີລູກໜີ້ ຫາກບໍ່ປະຕິບັດ
ພັນທະຕາມເນື້ອໃນຕົ້ນຕໍຂອງພັນທະດັ່ງກ່າວ ຫຼື ປະຕິບັດພັນທະບໍ່ໄດ້ນັ້ນ, ເຈົ້າໜີ້ ສາມາດທວງໃຫ້ໃຊ້ແທນຄ່າເສຍຫາຍອັນເກີດ
ຈາກສາເຫດດັ່ງກ່າວ. ເວັ້ນເສຍແຕ່ ກໍລະນີທີ່ການບໍ່ປະຕິບັດພັນທະດັ່ງກ່າວນັ້ນ ເມື່ອເບິ່ງສັນຍາ ກໍຄືສາເຫດອື່ນທີ່ພາໃຫ້ເກີດມີ
ພັນທະ ແລະ ຄວາມຮັບຮູ້ທົ່ວໄປຂອງສັງຄົມໃນການຄ້າຂາຍແລ້ວ ເຫັນວ່າມີເຫດຜົນທີ່ບໍ່ຄວນໃຫ້ເປັນຄວາມຮັບຜິດຊອບຂອງ
ລູກໜີ້.

	 ②	 ໃນກໍລະນີທ່ີສາມາດທວງໃຫ້ໃຊ້ແທນຄ່າເສຍຫາຍຕາມຂໍ້ກໍານົດໃນວັກກ່ອນໜ້ານີ້ ເຈົ້າໜີ້ ສາມາດທວງໃຫ້ໃຊ້ແທນຄ່າເສຍ 
ຫາຍເພື່ອແທນການປະຕິບັດພັນທະດັ່ງກ່າວໄດ້ ໃນກໍລະນີຂ້າງລຸ່ມນີ້.

1. ໃນກໍລະນີ ການປະຕິບັດພັນທະບໍ່ສາມາດເຮັດໄດ້.
2. ໃນກໍລະນີ ລູກໜີ້ ໄດ້ສະແດງເຈດຈໍານົງທີ່ຊັດເຈນ ໃນການປະຕິເສດທີ່ຈະປະຕິບັດພັນທະດັ່ງກ່າວ.
3. ໃນກໍລະນີ ພັນທະທີ່ເກີດຂຶ້ນຈາກສັນຍາ ແລ້ວມີການຍົກເລີກສັນຍາດັ່ງກ່າວ ຫຼື ເມື່ອເກີດມີສິດໃນການຍົກເລີກ

ສັນຍາ ອັນເນື່ອງມາຈາກການບໍ່ປະຕິບັດພັນທະ. 
16  ກົດໝາຍແພ່ງ ມາດຕາ 422-2
17  ປື້ມຂຽນໂດຍ: ອຈ ຊິໂອມິ, ໃນ Foot note ຂ້າງເທິງ (14), ໜ້າ 75-77.

ກໍລະນີນຳໃຊ້ກົດໝາຍຍີ່ປຸ່ນ

ໃຊ້ເຫດຜົນດັ່ງກ່າວເພື່ອປະຕິເສດການທວງໃຫ້ຍ້າຍອອກຂອງ S. ໃນກໍລະນີດັ່ງກ່າວ, ເຖິງວ່າການຄອບຄອງ
ເພື່ອຕົນເອງຂອງ C ຈະບໍ່ຄົບຕາມເງື່ອນໄຂທີ່ຈໍາເປັນໃນການໄດ້ສິດຕາມອາຍຸຄວາມກໍຕາມ, C ກໍສາມາດ
ກ່າວອ້າງໂດຍບວກເອົາໄລຍະຂອງການຄອບຄອງໂດຍເຈົ້າຂອງຜູ້ກ່ອນຄື B ແລະ ຖ້າຈໍາເປັນກໍອາດບວກເອົາ
ການຄອບຄອງຂອງເຈົ້າຂອງຜູ້ກ່ອນ B ກໍຄື A ເຂົ້າໄດ້ນໍາ (ກົດໝາຍແພ່ງ ມາດຕາ 187 ວັກ 1)18. ແຕ່ໃນ
ກໍລະນີກ່າວອ້າງໂດຍລວມເອົາການຄອບຄອງຂອງເຈົ້າຂອງຜູ້ກ່ອນເຂົ້ານໍານັ້ນ, ແມ່ນຈະສືບທອດເອົາຄວາມ
ບົກຜ່ອງໃນຮູບການຄອບຄອງຂອງເຈົ້າຂອງຜູ້ເກົ່າດັ່ງກ່າວໄປນໍາ (ຕົວຢ່າງ: ຮູບການຄອບຄອງດ້ວຍຄວາມບໍ່
ບໍລິສຸດໃຈ) (ກົດໝາຍແພ່ງ ມາດຕາ 187 ວັກ 2).

ສະນັ້ນ, ຕົວຢ່າງວ່າ C ໄດ້ຄອບຄອງເພື່ອຕົນເອງເປັນເວລາພຽງ 5 ປີ, ແຕ່ເມື່ອບວກໄລຍະເວລາ
ການຄອບຄອງຂອງ B ເຂົ້າໄປແລ້ວກາຍເປັນ 11 ປີນັ້ນ, C ກໍສາມາດກ່າວອ້າງການໄດ້ກໍາມະສິດຈາກອາຍຸ
ຄວາມ ດ້ວຍການຄອບຄອງຢ່າງຕໍ່ເນື່ອງ ໂດຍລວມເອົາໄລຍະການຄອບຄອງຂອງ B ເຂົ້ານໍາ (ກົດໝາຍແພ່ງ 
ມາດຕາ 162 ວັກ 2). ແຕ່ໃນກໍລະນີດັ່ງກ່າວ ໃນຕອນທີ່ເລີ່ມຄອບຄອງ B ຕ້ອງມີຄວາມບໍລິສຸດໃຈ ແລະ 
ປາສະຈາກຄວາມບໍ່ລະມັດລະວັງ (ກົດໝາຍແພ່ງ ມາດຕາ 162 ວັກ 2). ສະນັ້ນ ສໍາລັບ S ຖ້າຫາກສາມາດ
ພິສູດໄດ້ວ່າ ຕອນທີ່ B ຊື້ທີ່ດິນຈາກ A ນັ້ນ, ຜູ້ກ່ຽວໄດ້ຮູ້ຢູ່ແລ້ວວ່າ A ບໍ່ມີກໍາມະສິດ ຫຼື ການທີ່ບໍ່ຮູ້ນັ້ນມີ
ຄວາມບໍ່ລະມັດລະວັງແລ້ວ ກໍຈະສາມາດປະຕິເສດການໄດ້ກໍາມະສິດຕາມອາຍຸຄວາມຂອງ C ໄດ້.

ແຕ່ເຖິງວ່າໃນກໍລະນີນີ້ກໍຕາມ, ຖ້າວ່າລວມໄລຍະການຄອບຄອງຂອງ C ຂອງ B ແລະ ຂອງ A 
ເຂົ້າກັນແລ້ວຫາກກາຍ 20 ປີ, C ກໍສາມາດກ່າວອ້າງການໄດ້ສິດຕາມອາຍຸຄວາມໂດຍການຄອບຄອງຢ່າງ
ຕໍ່ເນື່ອງເປັນເວລາ 20 ປີ (ກົດໝາຍແພ່ງ ມາດຕາ 162 ວັກ 1). 

18 ກົດໝາຍແພ່ງ ມາດຕາ 187 (ການສືບທອດການຄອບຄອງ): ຜູ້ສືບທອດການຄອບຄອງ ສາມາດເລືອກທີ່ຈະກ່າວອ້າງ 
ການຄອບຄອງສະເພາະສ່ວນຂອງຕົນ ຫຼື ກ່າວອ້າງໂດຍລວມເອົາການຄອບຄອງຂອງຜູ້ຄອບຄອງກ່ອນຕົນເຂົ້ານໍາກໍໄດ້.

	 ②	 ກໍລະນີກ່າວອ້າງໂດຍການລວມເອົາການຄອບຄອງຂອງຜູ້ຄອບຄອງຜູ້ກ່ອນເຂົ້ານໍານັ້ນ ແມ່ນຈະສືບທອດຂໍ້ບົກຜ່ອງໃນການ 
ຄອບຄອງດັ່ງກ່າວໄປພ້ອມ.

ຄໍາຖາມ 2 (ພາກກໍາມະສິດ: ສັງຫາລິມະຊັບ)

ຄໍາຖາມ 2
(ພາກກໍາມະສິດ: ສັງຫາລິມະຊັບ)

ຄໍາຖາມ:

X ໄດ້ຊື້ຄວາຍໂຕໜຶ່ງຈາກ Y, ແຕ່ວ່າທີ່ຈິງແລ້ວ ຄວາຍໂຕນັ້ນ ແມ່ນຄວາຍທີ່ Y ລັກມາຈາກ A. 
ນອກຈາກນີ້, ເວລາທີີ່ Y ລັກຄວາຍຈາກ A ນັ້ນ, ຄວາຍກໍາລັງຖືພາ. ຫຼັງຈາກທີ່ X ຊື້ຄວາຍຈາກ Y ແລ້ວ 
ຄວາຍກໍອອກລູກ 1 ໂຕ. 

(1) ໃນກໍລະນີທີ່ A ທວງຕໍ່ X ໃຫ້ສົ່ງຄວາຍຄືນ, X ຕ້ອງສົ່ງຄືນຫຼືບໍ່? ສໍາລັບລູກຄວາຍເດຈະເປັນ
ແນວໃດ?

(2) ນອກຈາກ A ຈະທວງໃຫ້ X ສົ່ງຄວາຍຄືນແລ້ວ, ຜູ້ກ່ຽວຍັງສາມາດທວງໃຫ້ສົ່ງຜົນກໍາໄລຈາກ
ການນໍາໃຊ້ ນັບແຕ່ມື້ທີ່ X ໄດ້ຮັບຄວາຍມາຈາກ Y ຈົນຮອດເວລາສົ່ງຄືນ A ຫຼືບໍ່?

(3) ໃນກໍລະນີທີ່ A ຝາກຄວາຍໄວ້ນໍາ Y, ແຕ່ Y ໄດ້ຂາຍຄວາຍດັ່້ງກ່າວໃຫ້ X ໃນນາມເປັນຂອງ
ຕົນເອງ, ແລ້ວA ທວງຕໍ່ X ໃຫ້ສົ່ງຄວາຍ ແລະ ລູກຄວາຍຄືນຈະເປັນແນວໃດ?

ຄໍາຕອບ:

1. ຫຼັກການ
(1) ມີຫຼັກການທີ່ວ່າ「ຜູ້ໃດກໍຕາມ ຈະບໍ່ສາມາດມອບສິດໃຫ້ຄົນອື່ນເກີນກ່ວາທີ່ຕົນມ」ີ (Nemo 

plus juris ad alienum transferre potest, quam ipse habet.). Y ຈະບໍ່ສາມາດໂອນ
ກໍາມະສິດໃນຄວາຍໂຕດັ່ງກ່າວ ທີ່ບໍ່ແມ່ນກໍາມະສິດຂອງຕົນ (ກໍາມະສິດຂອງ A)(ແລະຍັງບໍ່ທັນໄດ້ຮັບມອບ
ສິດໃນການຊີ້ຂາດໃດໆ)ໃຫ້ X ໄດ້. ສະນັ້ນ, ກໍາມະສິດໃນຄວາຍດັ່ງກ່າວແມ່ນຢູ່ນໍາ A, A ສາມາດທວງຕໍ່ X 
ຜູ້ຄອບຄອງຄວາຍໃນປະຈຸບັນ ໃຫ້ສົ່ງຄວາຍຄືນບົນພື້ນຖານກໍາມະສິດ. 

(2) ໃນກໍລະນີການສົ່ງຄືນຊັບທີ່ເປັນກໍາມະສິດຂອງຜູ້ອື່ນ ທີ່ຕົນໄດ້ຄອບຄອງໂດຍທີ່ບໍ່ມີສິດນັ້ນ, 
ຫຼັກການກໍຄື ນອກຈາກຈະສົ່ງຊັບ (ຊັບເຄົ້າ) ດັ່ງກ່າວແລ້ວ ກໍຍັງຕ້ອງໄດ້ສົ່ງ「ໝາກຜົນ」ຂອງຊັບດັ່ງກ່າວນັ້ນ
ພ້ອມ. ຕົວຢ່າງ, X ໄດ້ຄອບຄອງຊັບທີ່ເປັນກໍາມະສິດຂອງ A ໂດຍທີ່ຕົນບໍ່ມີສິດ, ທັງໄດ້ຮີດນົມ ພ້ອມທັງໄດ້
ເອົາລູກຄວາຍທີ່ເກີດມາພ້ອມນັ້ນ, ແມ່ນຕ້ອງໄດ້ສົ່ງທັງແມ່ຄວາຍ, ນໍ້ານົມເຊິ່ງເປັນ「ໝາກຜົນ」ຂອງຄວາຍ 
(=ຊັບເຄົ້າ)(ໝາກຜົນຕາມທໍາມະຊາດ1. ກໍລະນີທີ່ຊົມໃຊ້ໄປແລ້ວກໍໃຫ້ຄິດໄລ່ເປັນເງິນໃຫ້ຕາມລາຄາ (ໃຊ້
ແທນຕາມລາຄາ)), ສົ່ງລູກຄວາຍທີ່ເກີດມາ (ໝາກຜົນຕາມທໍາມະຊາດ) ແລະ ກໍລະນີທີ່ໄດ້ເອົາຄວາຍໄປໃຫ້
ຄົນອື່ນເຊົ່າກໍຕ້ອງໄດ້ສົ່ງຄ່າເຊົ່າ (ໝາກຜົນຕາມກົດໝາຍ) ທີ່ໄດ້ມາພ້ອມ.
1 ກົດໝາຍແພ່ງ ມາດຕາ 88 (ໝາກຜົນຕາມທໍາມະຊາດ ແລະ ໝາກຜົນຕາມກົດໝາຍ): ① ຜົນຜະລິດທີ່ເກັບກ່ຽວໄດ້ຈາກ

ການນໍາໃຊ້ຕາມຄຸນລັກສະນະຂອງຊັບ ເອີ້ນວ່າ ໝາກຜົນຕາມທໍາມະຊາດ.
	 ② ເງິນຄໍາ ແລະ ຊັບອື່ນທີ່ຄວນໄດ້ຮັບໃນນາມເປັນຄ່າຕອບແທນຈາກການນໍາໃຊ້ຊັບ ເອີ້ນວ່າ ໝາກຜົນຕາມກົດໝາຍ.

ກໍລະນີນຳໃຊ້ກົດໝາຍຍີ່ປຸ່ນ

ແຕ່ຖ້າ ①X ເຊື່ອວ່າແມ່ຄວາຍດັ່ງກ່າວເປັນກໍາມະສິດຂອງຕົນ (ດ້ວຍຄວາມບໍລິສຸດໃຈ) ໂດຍໄດ້
ຮີດນົມ, ພ້ອມທັງຮັບເອົາ ແລະ ລ້ຽງເກືອລູກຄວາຍທີ່ໄດ້ເກີດມານັ້ນ, ການທີ່ຈະໃຫ້ສົ່ງນໍ້ານົມ ກໍຄືລູກ
ຄວາຍນັ້ນກໍເປັນໜ້າສົງສານຢູ່. ໃນທີ່ນີ້ຈຶ່ງມີຂໍ້ກໍານົດທີ່ວ່າ ສໍາລັບ X ຜູ້ຄອບຄອງດ້ວຍຄວາມບໍລິສຸດໃຈນັ້ນ, 
ເຖິງແມ່ນວ່າຈະຕ້ອງສົ່ງຊັບເຄົ້າ (ຄວາຍ) ທີ່ເປັນກໍາມະສິດຂອງ A ກໍຕາມ, ແຕ່ກໍບໍ່ຈໍາເປັນຕ້ອງສົ່ງໝາກຜົນ
ດັ່ງກ່າວໄປນໍາ (ກົດໝາຍແພ່ງ ມາດຕາ 189 ວັກ 1)2.

ແຕ່ເຖິງວ່າ X ຈະຖືກ A ເຈົ້າກໍາມະສິດຮ້ອງຟ້ອງເພື່ອທວງໃຫ້ສົ່ງຊັບຄືນກໍຕາມ, ຈົນກ່ວາ A ຈະ
ຊະນະຄະດີ ແລະ ມີຄໍາຕັດສີນທີ່ໃຊ້ໄດ້ຢ່າງເດັດຂາດອອກມານັ້ນ (ສະເພາະເຫດຜົນທີ່ວ່າ ຕອນຊື້ມານັ້ນ
ເຊື່ອວ່າເປັນຂອງ Y) ຖ້າຈະໃຫ້ X ຍັງສາມາດສືບຕໍ່ໄດ້ຮັບໝາກຜົນຢູ່ກໍເປັນການບໍ່ຍຸຕິທໍາເຊັ່ນກັນ. ໃນທີ່ນີ້, 
ເມື່ອ X ຜູ້ຄອບຄອງຖືກຮ້ອງຟ້ອງຈາກ A ເຈົ້າກໍາມະສິດ ເພື່ອທວງໃຫ້ສົ່ງຊັບຄືນ ແລະ ພາຍຫຼັງເມື່ອເວລາ A 
ຊະນະຄະດີໂດຍມີຄໍາຕັດສີນທີ່ໃຊ້ໄດ້ຢ່າງເດັດຂາດອອກມາແລ້ວນັ້ນ, A ສາມາດທວງຕໍ່ X ເພື່ອໃຫ້ແທນຄືນ
ໝາກຜົນ (ນໍ້ານົມ, ລູກຄວາຍ ໃນກໍລະນີທີ່ຊົມໃຊ້ນໍ້ານົມແລ້ວ ກໍໃຫ້ຊົດເຊີຍຕາມລາຄານະປະຈຸບັນ) ທີ່ X 
ໄດ້ຮັບໂດຍນັບຈາກເວລາທີ່ A ໄດ້ຍ່ືນຄໍາຮ້ອງຟ້ອງ (ບໍ່ແມ່ນນັບແຕ່ເວລາທີ່ A ຊະນະຄະດີໂດຍມີຄໍາຕັດສີນທີ່
ໃຊ້ໄດ້ຢ່າງເດັດຂາດ), ສາມາດທວງເອົາໝາກຜົນທີ່ບໍ່ໄດ້ເອົາໃຈໃສ່ໃນການເກັບກ່ຽວ (ຊົດເຊີຍມູນຄ່າ) ແລະ 
ນອກຈາກນີ້ ຖ້າມີຄວາມເສຍຫາຍ ກໍສາມາດທວງໃຫ້ໃຊ້ແທນຄ່າເສຍຫາຍດັ່ງກ່າວນັ້ນໄດ້. ບັນຫາດັ່ງກ່າວນີ້
ມີຂໍ້ກໍານົດໄວ້ໃນກົດໝາຍຈຶ່ງເປັນສິ່ງທີ່ຄວນເອົາໃຈໃສ່ (ກົດໝາຍແພ່ງ ມາດຕາ 189 ວັກ 2). 

ໃນນີ້, ຖ້າ X ຫາກຮູ້ມາແຕ່ເບື້ອງຕົ້ນວ່າຄວາຍໂຕດັ່ງກ່າວບໍ່ແມ່ນກໍາມະສິດຂອງ Y (ກໍລະນີບໍ່
ບໍລິສຸດໃຈ ເຊັ່ນ: ກໍລະນີ X ຮູ້ຢູ່ແລ້ວວ່າຄວາຍໂຕດັ່ງກ່າວ ແມ່ນ Y ໄດ້ລັກມາຈາກ A) ນັ້ນ, X ມີພັນທະ
ຕ້ອງສົ່ງໝາກຜົນນັບຕັ້ງແຕ່ເວລາໄດ້ຄອບຄອງຄວາຍ (ຫຼື ຊົດເຊີຍມູນຄ່າ), ພັນທະສົ່ງຄືນໝາກຜົນທີ່ບໍ່ໄດ້
ເອົາໃຈໃສ່ໃນການເກັບກ່ຽວ (ຊົດເຊີຍມູນຄ່າ) ແລະ ໃຊ້ແທນຄ່າເສຍຫາຍໃຫ້ A (ກົດໝາຍແພ່ງ ມາດຕາ 
190 ວັກ 1)3. 

2. ຂໍ້ຍົກເວັ້ນ
(1) ກໍລະນີ X ໄດ້ຄວາຍໂຕດັ່ງກ່າວມາໂດຍບໍ່ແມ່ນຈາກການຊື້ຂາຍ, ຫຼື ການຄ້າຂາຍອື່ນ (ເຊັ່ນວ່າ 

ໃນບັນດາຄວາຍຫຼາຍຕົວທີ່ X ເປັນເຈົ້າຂອງນັ້ນ, ມີຄວາຍຂອງ A ຫຼົງເຂົ້າມາໃນຝູງໂດຍທີ່ X ບໍ່ຮູ້ຈັກ ຫຼື 
ກໍລະນີ X ໄດ້ລັກຄວາຍຂອງ A) ນັ້ນ, ແມ່ນສາມາດຕີຄວາມໝາຍຄືດັ່ງທີ່ຂຽນອະທິບາຍໄວ້ຂ້າງເທິງ. ແຕ່
ກໍລະນີຄືໃນຄໍາຖາມນີ້ແມ່ນເປັນກໍລະນີທີ່ X ຊື້ຄວາຍມາຈາກ Y ນອກນັ້ນ X ຍັງເຊື່ອວ່າ (ບໍລິສຸດໃຈ) 
ຜູ້ຂາຍ Y ເປັນເຈົ້າກໍາມະສິດຈຶ່ງໄດ້ຊ້ືມາໂດຍມີການເຮັດສັນຍາຊື້ຂາຍ ແລະ ກໍໄດ້ຮັບມອບຄວາຍໂຕດັ່ງກ່າວ
ມາ. ຕໍ່ບັນຫາດັ່ງກ່າວມີບາງແນວຄວາມຄິດກໍຄິດວ່າ ການປົກປ້ອງຄືອະທິບາຍມາຂ້າງເທິງນັ້ນອາດບໍ່ພຽງພໍ 
(ການໄດ້ຮັບໝາກຜົນຮອດແຕ່ມື້ທີ່ A ຮ້ອງຟ້ອງທວງໃຫ້ສົ່ງຊັບຄືນ) . ເພາະເຊື່ອວ່າຜູ້ຂາຍເປັນເຈົ້າກໍາມະສິດ

2 ກົດໝາຍແພ່ງ ມາດຕາ 189 (ການໄດ້ຮັບໝາກຜົນສໍາລັບຜູ້ຄອບຄອງດ້ວຍຄວາມບໍລິສຸດໃຈ): ① ຜູ້ຄອບຄອງດ້ວຍຄວາມ 
ບໍລິສຸດໃຈ ຈະໄດ້ຮັບໝາກຜົນທີ່ເກີດຈາກຊັບທີ່ຄອບຄອງ.

	 ② ກໍລະນີຜູ້ຄອບຄອງດ້ວຍຄວາມບໍລິສຸດໃຈ ທີ່ເສຍຄະດີຮ້ອງຟ້ອງກ່ຽວກັບສິດນີ້ ຈະຖືວ່າເປັນຜູ້ຄອບຄອງດ້ວຍຄວາມບໍ່
ບໍລິສຸດໃຈ ນັບແຕ່ເວລາຍື່ນຄໍາຮ້ອງຟ້ອງເປັນຕົ້ນໄປ.

3 ກົດໝາຍແພ່ງ ມາດຕາ 190 (ການສົ່ງຄືນໝາກຜົນທີ່ໄດ້ມາຈາກການຄອບຄອງດ້ວຍຄວາມບໍ່ບໍລິສຸດໃຈ): ① ຜູ້ຄອບຄອງດ້ວຍ
ຄວາມບໍ່ບໍລິສຸດໃຈ ມີພັນທະຕ້ອງສົ່ງຄືນໝາກຜົນ, ພ້ອມທັງຕ້ອງທົດແທນຄືນໝາກຜົນຕາມມູນຄ່າ ໃນກໍລະນີທີ່ຊົມໃຊ້ໄປ
ແລ້ວ, ກໍລະນີເຮັດໃຫ້ເກີດຄວາມເສຍຫາຍຈາກຄວາມບໍ່ລະມັດລະວັງ ຫຼື ມູນຄ່າຂອງໝາກຜົນທີ່ບໍ່ເອົາໃຈໃສ່ໃນການເກັບກູ້.

	 ② ຂໍ້ກໍານົດວັກກ່ອນໜ້ານີ້, ສາມາດໝູນໃຊ້ສໍາລັບຜູ້ຄອບຄອງ ດ້ວຍການໃຊ້ກໍາລັງ, ການນາບຂູ່ ຫຼື ການຊຸກເຊື່ອງ.

ຄໍາຖາມ 2 (ພາກກໍາມະສິດ: ສັງຫາລິມະຊັບ)

ຈຶ່ງຊື້ມາລ້ຽງ, ພໍມາຮອດມື້ໜຶ່ງຢູ່ບໍ່ຢູ່ກໍມີເຈົ້າກໍາມະສິດຕົວຈິງຄື A ປະກົດຕົວຂຶ້ນມາ, ການທີ່ຈະຕ້ອງສົ່ງຊັບທີ່
ຊື້ມາຄືແນວນັ້ນມັນກໍພາໃຫ້ເກີດບັນຫາທີ່ວ່າ ຈະບໍ່ສາມາດຊື້ຄວາຍໄດ້ຢ່າງສະບາຍໃຈໄດ້. ເມື່ອເປັນຄືແນວນີ້
ເດ, ຈະມີການປົກປ້ອງຜູ້ຊື້ໄດ້ຄືແນວໃດ.

ໃນທີ່ນີ້, ສໍາລັບສັງຫາລິມະຊັບ ເຊິ່ງກໍຖືເປັນຊັບທີ່ມີການເຮັດການຄ້າຂາຍກັນເລື້ອຍໆນັ້ນ, ມັນຈະ
ແຕກຕ່າງກັບອະສັງຫາລິມະຊັບຄື ກົນໄກໃນການກວດສອບທີ່ໃຊ້ເວລາບໍ່ດົນເພື່ອກວດວ່າຜູ້ຂາຍເປັນເຈົ້າ
ກໍາມະສິດຫຼືບໍ່ນັ້ນ ຖືວ່າຍັງມີຈໍາກັດ, ແລະ ຖ້າມາກວດລະອຽດແຕ່ລະອັນ ກໍຈະເປັນການສິ້ນເປືອງເວລາ 
ແລະ ເງິນຄໍາ ແລະອາດພາໃຫ້ການຊື້ຂາຍສັງຫາລິມະຊັບທີ່ເຄີຍລາຄາຖືກ ແລະ ວ່ອງໄວນັ້ນເຮັດບໍ່ໄດ້ອີກ
ຕໍ່ໄປ. ໃນກໍລະນີສັງຫາລິມະຊັບ ປະຊາຊົນທົ່ວໄປອາດເປັນທັງຜູ້ຂາຍ ແລະ ຜູ້ຊື້. ສະນັ້ນ, ຖ້າມີອຸປະສັກຕໍ່
ການຄ້າຂາຍທີ່ມີລັກສະນະວ່ອງໄວ, ລາຄາຖືກ ແລະ ສະບາຍໃຈ ລວມເຖິງມີອຸປະສັກຕໍ່ຜູ້ຂາຍປະຈຸບັນ (ເຊິ່ງ
ສ່ວນໃຫຍ່ກໍຢູ່ໃນຖານະຜູ້ຊື້ສໍາລັບສັງຫາລິມະຊັບອື່ນພ້ອມ) ແລ້ວ, ກໍອາດພາໃຫ້ກະທົບເຖິງຜົນປະໂຫຍດ
ຂອງປະຊາຊົນທົ່ວໄປໂດຍລວມພ້ອມ. ສະນັ້ນ, ອີງຕາມສະພາບການຄ້າຂາຍກ່ຽວກັບສັງຫາລິມະຊັບທີ່ມີ
ຢ່າງກ້ວາງຂວາງນັ້ນ, ຈຶ່ງນໍາໄປສູ່ການຄົ້ນຄິດກົນໄກການໄດ້ກໍາມະສິດໃນສັງຫາລິມະຊັບດ້ວຍຄວາມບໍລິສຸດ
ໃຈ (good faith acquisition) ຕາມແຕ່ລະບາດກ້າວ (ເນື້ອໃນຂອງກົນໄກການໄດ້ກໍາມະສິດດ້ວຍ
ຄວາມບໍລິສຸດໃຈ). ແນວໃດກໍຕາມ, ສໍາລັບບັນຫາທີ່ວ່າ ຈະເອົາສັງຫາລິມະຊັບໃດເປັນເປົ້າໝາຍ, ຫຼື ຜູ້ໄດ້
ຊັບມາຈະຕ້ອງມີເງື່ອນໄຂຄືແນວໃດຈຶ່ງຈະຖືກຮັບຮູ້ວ່າໄດ້ກໍາມະສິດນັ້ນ, ມັນຂຶ້ນກັບສະພາບເສດຖະກິດທີ່
ຕິດພັນກັບການຄ້າ ຂາຍສັງຫາລິມະຊັບຂອງແຕ່ລະປະເທດ, ແລະກໍໄດ້ຮັບຜົນກະທົບຈາກຄວາມຄາດຫວັງ
ກ່ຽວກັບການປົກປ້ອງກໍາມະສິດ, ລວມທັງບັນຫາຄວາມປອດໄພໃນການຄ້າຂາຍກ່ຽວກັບສັງຫາລິມະຊັບ
ວ່າຈະເອົາຮອດໃສ ແລະ ຈະປົກປ້ອງຄືແນວ ໃດ ເຊິ່ງການກໍານົດໃນກົດໝາຍແພ່ງຂອງແຕ່ລະປະເທດກໍມີ
ຄວາມແຕກຕ່າງກັນຫຼາຍ.

ກົດໝາຍແພ່ງຍີ່ປຸ່ນ ຈະມີຂໍ້ກໍານົດທ່ີວ່າ ກໍລະນີຖ້າ X ① ໄດ້ຄ້າຂາຍ (ເປັນຕົ້ນ ການຊື້ຂາຍ), ② 
ແລ້ວໄດ້ຮັບເອົາສັງຫາລິມະຊັບມາ, ③ ໃນຕອນຄ້າຂາຍກັນນັ້ນມີຄວາມບໍລິສຸດໃຈ (ບໍ່ມີຄວາມເຄືອບແຄງ
ສົງໃສກ່ຽວກັບການເປັນເຈົ້າກໍາມະສິດຂອງ Y ຜູ້ຂາຍ), ແລະ ປາສະຈາກຄວາມບໍ່ລະມັດລະວັງແລ້ວ (ໄດ້
ເອົາໃຈໃສ່ເປັນຢ່າງດີໃນບັນຫາທີ່ຈໍາເປັນສໍາລັບການຄ້າຂາຍດັ່ງກ່າວ. ເຊັ່ນ: ໃນການກວດສອບຕອນຄ້າຂາຍ
ກັນນັ້ນ ກໍເຮັດຄືແນວດຽວກັນກັບຕອນກວດສອບໃນເວລາທົ່ວໄປ, ກໍລະນີມີປະເພນີໃນການມອບໃບຢັ້ງຢືນ
ການມອບໂອນ ກໍໄດ້ທໍາການກວດສອບຂໍ້ຄວາມທີ່ລະບຸໃນໃບຢັ້ງຢືນການມອບໂອນດັ່ງກ່າວກ່ອນທີ່ຈະ
ເອົາມາ ເປັນຕົ້ນ), ④	 ເມື່ອໄດ້ຄອບຄອງແລ້ວ, ເຖິງແມ່ນວ່າ Y ບໍ່ມີກໍາມະສິດກໍຕາມ, ກໍຈະໄດ້ກໍາມະສິດ
ໃນທັນທີ (ຕອນໄດ້ການຄອບຄອງ) (ກົດໝາຍແພ່ງ ມາດຕາ 192)4. ແລະຜົນສະທ້ອນຂອງມັນກໍຄື A ຈະ
ເສຍກໍາມະສິດ. A ມີວິທີດຽວຄືການທວງເອົາການໃຊ້ແທນຄ່າເສຍຫາຍຈາກ Y ເທົ່ານັ້ນ. ເຖິງວ່າ Y ໄດ້ລັກ
ຄວາຍມາຈາກ A ແລ້ວຂາຍຕໍ່ໃຫ້ X ຫຼື ກໍລະນີ Y ໄດ້ຮັບຝາກຄວາຍຈາກ A ແລ້ວຂາຍຕໍ່ໃຫ້ X ກໍຕາມ, A 
ຈະສາມາດທວງເອົາການໃຊ້ແທນຄ່າເສຍຫາຍຈາກ Y ບົນພື້ນຖານການລະເມີດໄດ້ຢ່າງງ່າຍດາຍ (ກົດໝາຍ
ແພ່ງ ມາດຕາ 709)5. ນອກນັ້ນ, ສົມມຸດວ່າ ກໍລະນີທີ່ A ພົບຄວາມຫຍຸ້ງຍາກໃນການພິສູດເຈດຕະນາ, 

4 ກົດໝາຍແພ່ງ ມາດຕາ 192 (ການໄດ້ສິດໃນທັນທີ): ຜູ້ທີ່ໄດ້ເລີ່ມການຄອບຄອງສັງຫາລິມະຊັບ ໂດຍການຄ້າຂາຍ ດ້ວຍ
ຄວາມສະຫງົບ ແລະ ເປີດເຜີຍນັ້ນ, ຖ້າວ່າມີຄວາມບໍລິສຸດໃຈ ແລະ ປາສະຈາກຄວາມບໍ່ລະມັດລະວັງ ແມ່ນຈະໄດ້ສິດໃນການ
ໃຊ້ຕໍ່ກັບສັງຫາລິມະຊັບດັ່ງກ່າວ ໃນທັນທີ.

5 ກົດໝາຍແພ່ງ ມາດຕາ 709 (ການທວງເອົາຄ່າເສຍຫາຍຈາກການລະເມີດ): ຜູ້ທີ່ໄດ້ລະເມີດຕໍ່ສິດ ແລະ ຜົນປະໂຫຍດທີ່
ກົດໝາຍປົກປ້ອງ ຂອງບຸກຄົນອື່ນ ດ້ວຍເຈດຕະນາ ຫຼື ຄວາມບໍ່ລະມັດລະວັງ ມີພັນທະໃນການໃຊ້ແທນຄ່າເສຍຫາຍທີ່ເກີດຈາກ
ການກະທໍາດັ່ງກ່າວ.

ຄວາມບໍ່ລະມັດລະວັງຂອງ Y ກໍຕາມ, ຜົນປະໂຫຍດທີ່ໄດ້ຈາກການເອົາຊັບຂອງຄົນອື່ນໄປຂາຍນັ້ນກໍຖືວ່າ
ເປັນຜົນປະໂຫຍດທີ່ຜູ້ກ່ຽວບໍ່ມີສິດ. ຕໍ່ກັບຜູ້ໄດ້ຜົນປະໂຫຍດດ້ວຍຄວາມບໍລິສຸດໃຈ ແມ່ນສາມາດທວງ
ເອົາຜົນປະໂຫຍດທີ່ເຫຼືອປະຈຸບັນ (ກົດໝາຍແພ່ງ ມາດຕາ 703)6, ສ່ວນຕໍ່ກັບຜູ້ໄດ້ຜົນປະໂຫຍດດ້ວຍ
ຄວາມບໍ່ບໍລິສຸດໃຈນັ້ນ ແມ່ນສາມາດທວງເອົາຜົນປະໂຫຍດທັງໝົດທີ່ຜູ້ກ່ຽວໄດ້ຮັບ ພ້ອມທັງການໃຊ້ແທນ
ຄ່າເສຍຫາຍ (ກົດໝາຍແພ່ງ ມາດຕາ 704)7.

ໃນກໍລະນີນີ້, ເນື່ອງຈາກ X ໄດ້ກໍາມະສິດໃນຄວາຍໂຕນັ້ນຕັ້ງແຕ່ຕົ້ນ (ຕັ້ງແຕ່ການເຂົ້າຄອບຄອງ), 
ສະນັ້ນ, ແນ່ນອນວ່າຈະໄດ້ກໍາມະສິດໃນໝາກຜົນນັ້ນນໍາ (ນໍ້ານົມ, ລູກຄວາຍ) (ກົດໝາຍແພ່ງ ມາດຕາ 
89)8. 

(2) ອີງຕາມວິທີແກ້ໄຂບັນຫານີ້ ສໍາລັບ A ອາດຈະໜ້າສົງສານແດ່, ແຕ່ສໍາລັບກໍລະນີໃນ ຄໍາຖາມ 2 
(3) ການແກ້ໄຂແບບນີ້ກໍຖືວ່າສົມເຫດສົມຜົນແລ້ວ. ເພາະວ່າ A ໄດ້ເອົາໄປຝາກນໍາ Y ດ້ວຍເຈດຈໍານົງຂອງ
ໂຕເອງ, ການທີ່ເຊື່ອໃຈແລ້ວໄປຝາກໄວ້ນໍາ Y ກໍຖືວ່າເປັນຄວາມຜິດພາດຂອງ A ເຊັ່ນກັນ.

ແຕ່ສໍາລັບໃນ ຄໍາຖາມ 2 (1), ຄືເປັນກໍລະນີທີ່ີີຄວາຍຂອງ A ຖືກເອົາໄປໂດຍບໍ່ແມ່ນເຈດຈໍານົງຂອງ
ຜູ້ກ່ຽວ ຖືວ່າເປັນໜ້າສົງສານສໍາລັບ A. ໃນນັ້ນ, ໄດ້ມີຂໍ້ຍົກເວັ້ນສໍາລັບຊັບທີ່ຖືກລັກ ແລະ ຊັບທີ່ສູນຫາຍ, 
ຄືພາຍໃນໄລຍະເວລາ 2 ປີນັບແຕ່ມື້ຖືກລັກ ຫຼື ສູນຫາຍ, ເຈົ້າກໍາມະສິດ ສາມາດທວງຕໍ່ຜູ້ຄອບຄອງຄົນ
ປະຈຸບັນເພື່ອກູ້ຄືນ (ກົດໝາຍແພ່ງ ມາດຕາ 193)9. ສະນັ້ນ, ໃນກໍລະນີຄໍາຖາມ 2 (1) ນີ້, ວິທີການແກ້ໄຂ
ຕາມກົດໝາຍຍີ່ປຸ່ນຄື: ເຈົ້າກໍາມະສິດ A ສາມາດທວງໃຫ້ X ສົ່ງຄວາຍໂຕດັ່ງກ່າວຄືນ ຖ້າວ່າຍັງຢູ່ພາຍໃນ
ເວລາ 2 ປີນັບແຕ່ມື້ທີ່ຖືກ Y ລັກໄປ. ເນື່ອງຈາກການທວງໃຫ້ສົ່ງຄືນໃນທີ່ນີ້ ແມ່ນການທວງບົນພື້ນຖານ
ກໍາມະສິດ. ສະນັ້ນ, ສໍາລັບການທວງຄືນນັ້ນ ນອກຈາກຄວາຍ (ແມ່ຄວາຍ) ແລ້ວ ຍັງມີນໍ້ານົມ ແລະ ລູກ
ຄວາຍເຊິ່ງເປັນໝາກຜົນກໍໃຫ້ປະຕິບັດຄືກັບທີ່ໄດ້ອະທິບາຍໃນຫົວຂໍ້ 1 (2). ກໍລະນີ X ມີຄວາມບໍລິສຸດໃຈ
ຕອນທີ່ຊື້ຄວາຍຈາກ Y ນັ້ນ, ເຖິງວ່າບໍ່ຈໍາເປັນຕ້ອງສົ່ງໝາກຜົນ (ນໍ້ານົມ ຫຼື ລູກຄວາຍ) ຫຼື ຜົນປະໂຫຍດທີ່
ໄດ້ຮັບຈາກການນໍາໃຊ້ຊັບທີ່ໄດ້ມາກ່ອນ A ຍື່ນຄໍາຮ້ອງຟ້ອງກໍຕາມ, ແຕ່ສໍາລັບໝາກຜົນ ກໍຄືຜົນປະໂຫຍດ
ທີ່ໄດ້ຈາກການນໍາໃຊ້ຊັບສ່ວນທີ່ໄດ້ຫຼັງຈາກນັ້ນ ແມ່ນຕ້ອງໄດ້ສົ່ງຄືນ. ກໍລະນີ X ບໍ່ມີຄວາມບໍລິສຸດໃຈ
ຕອນຊື້ຈາກ Y ນັ້ນ, ຜູ້ກ່ຽວມີພັນທະຕ້ອງສົ່ງໝາກຜົນທີ່ເກັບກ່ຽວໄດ້ ແລະ ໝາກຜົນທີ່ບໍ່ໄດ້ເອົາໃຈໃສ່ໃນ
ການເກັບກ່ຽວ ລວມທັງຮັບຜິດຊອບໃນການໃຊ້ແທນຄ່າເສຍຫາຍອີກດ້ວຍ.

(3) ສໍາລັບວິທີແກ້ໄຂບັນຫາໃນກໍລະນີຄືຄໍາຖາມ 2 ຢູ່ຍີ່ປຸ່ນກໍຄື ດັ່ງທີ່ໄດ້ອະທິບາຍໃນຂໍ້ (1), (2), 

6 ກົດໝາຍແພ່ງ ມາດຕາ 703 (ພັນທະໃນການສົ່ງຄືນຜົນປະໂຫຍດທີ່ຕົນບໍ່ມີສິດ): ຜູ້ທີ່ໄດ້ຮັບຜົນປະໂຫຍດ ຈາກຊັບສິນ ຫຼື 
ເຫື່ອແຮງຂອງຜູ້ອື່ນໂດຍບໍ່ມີພື້ນຖານທາງກົດໝາຍ ແລະໄດ້ເຮັດໃຫ້ຜູ້ອື່ນໄດ້ຮັບຜົນເສຍຫາຍນັ້ນ (ໃນໝວດນີ້ ເອີ້ນວ່າ•ຜູ້ໄດ້ຜົນ
ປະໂຫຍດ•)ມີພັນທະໃນການສົ່ງຄືນຜົນປະໂຫຍດດັ່ງກ່າວ ຕາມຂອບເຂດທີ່ກໍາໄລທີ່ຍັງເຫຼືອ.

7 ກົດໝາຍແພ່ງມາດຕາ 704 (ພັນທະໃນການສົ່ງຄືນຂອງຜູ້ໄດ້ຮັບຜົນປະໂຫຍດ): ຜູ້ໄດ້ຮັບຜົນປະໂຫຍດດ້ວຍຄວາມບໍ່ບໍລິສຸດ 
ໃຈ ຕ້ອງໄດ້ສົ່ງຜົນປະໂຫຍດດັ່ງກ່າວຄືນ ພ້ອມດ້ວຍດອກເບ້ຍ. ໃນກໍລະນີດັ່ງກ່າວ, ຖ້າຫາກມີຄວາມເສຍຫາຍ ກໍໃຫ້ຮັບຜິດຊອບ 
ຊົດເຊີຍຄ່າເສຍຫາຍນໍາ.

8 ກົດໝາຍແພ່ງ ມາດຕາ 89 (ການໄດ້ໝາກຜົນ): ① ໝາກຜົນຕາມທໍາມະຊາດ ເມື່ອອອກຈາກຊັບເຄົ້າແລ້ວ ກໍຈະໄປເປັນຂອງຜູ້
ທີ່ມີສິດໃນການເກັບກ່ຽວ.

	 ② ໝາກຜົນຕາມກົດໝາຍ ຈະໄດ້ຮັບດ້ວຍການຄິດໄລ່ເປັນອັດຕາລາຍວັນ ຕາມໄລຍະເວລາທີ່ສິດໃນການເກັບກ່ຽວ. 
9 ກົດໝາຍແພ່ງ ມາດຕາ 193 (ການກູ້ຄືນຊັບທີ່ຖືກລັກ ຫຼື ຊັບທີ່ສູນຫາຍ): ໃນກໍລະນີມາດຕາກ່ອນໜ້ານີ້, ຖ້າຊັບທີ່ຄອບຄອງ

ຫາກເປັນຊັບທີ່ລັກມາ ຫຼື ເປັນຊັບທີ່ສູນຫາຍ ຜູ້ຖືກເສຍຫາຍ ຫຼື ເຈົ້າຂອງຊັບທີ່ສູນຫາຍ ສາມາດທວງຕໍ່ຜູ້ຄອບຄອງຄົນປະຈຸບັນ 
ເພື່ອເກັບກູ້ຄືນຊັບດັ່ງກ່າວ ພາຍໃນເວລາ 2 ປີ ນັບແຕ່ມື້ຖືກລັກ ຫຼື ມື້ທີ່ສູນຫາຍ.

ຄໍາຖາມ 2 (ພາກກໍາມະສິດ: ສັງຫາລິມະຊັບ)

(3). ແນວໃດກໍຕາມ, ກໍຍັງມີສ່ວນເສີມອີກຄື: ສົມມຸດວ່າ ກໍລະນີຄືໃນຄໍາຖາມ 2 (1) ແຕ່ Y ເປັນພໍ່ຄ້າ ຫຼື 
ເປັນຫ້າງຮ້ານ (ເປັນບໍລິສັດ Y) , ຫຼື ກໍລະນີໄດ້ມາໂດຍການຂາຍທອດຕະຫຼາດ ຫຼື ການປະມູນນັ້ນ, ມີຄໍາ
ເຫັນສ່ວນໜຶ່ງ (ໜຶ່ງໃນການຕັດສີນໃຈກ່ຽວກັບນະໂຍບາຍທາງກົດໝາຍ) ທີ່ວ່າ, ຖ້າຫາກບໍ່ປົກປ້ອງ X ໃຫ້
ຫຼາຍກ່ວານີ້ກໍຈະເຮັດໃຫ້ຂາດຄວາມເຊື່ອໝັ້ນຕໍ່ການຄ້າຂາຍກັບພໍ່ຄ້າ ຫຼື ກັບຮ້ານຄ້າ, ການຂາຍທອດຕະຫຼາດ 
ຫຼື ການປະມູນຫຼືເວົ້າແບບນາມມະທໍາກໍຄ「ືຕະຫຼາດ」, ແລະມີຄວາມສ່ຽງທີ່ຈະເປັນອຸປະສັກຕໍ່ການຄ້າຂາຍທີ່
ປອດໄພ, ສະດວກ (ວ່ອງໄວ) ແລະ ລາຄາຖືກ. 

ເພື່ອແກ້ຂໍ້ສົງໃສດັ່ງກ່າວ ໃນກົດໝາຍຍີ່ປຸ່ນໄດ້ມີຂໍ້ກໍານົດທີ່ວ່າ ເຖິງຈະທວງເພື່ອກູ້ເອົາຊັບທີ່ຖືກລັກ, 
ຊັບທີ່ສູນ ຫາຍຄືນ ພາຍໃນເວລາ 2 ປີນັບຈາກມື້ທີ່ຖືກລັກ ຫຼື ສູນຫາຍກໍຕາມ, ແຕ່ຖ້າເຈົ້າກໍາມະສິດບໍ່ຊົດໃຊ້
ໃຫ້ຜູ້ຄອບຄອງໃນ「ມູນຄ່າ」ທີ່ຜູ້ຄອບຄອງໄດ້ຈ່າຍໄປນັ້ນ, ເຈົ້າກໍາມະສິດກໍຈະບໍ່ສາມາດເອົາຊັບດັ່ງກ່າວຄືນ
ຈາກຜູ້ຄອບຄອງໄດ້ (ກົດ ໝາຍແພ່ງ ມາດຕາ 194)10. ຕົວຢ່າງ, ໃນກໍລະນີຄໍາຖາມ 2 (1) ຖ້າ Y ເປັນ
ພໍ່ຄ້າ ຫຼື ຮ້ານຄ້າ, ຫຼື X ໄດ້ຄວາຍໂຕດັ່ງກ່າວມາຈາກການຂາຍທອດຕະຫຼາດ ຫຼື ການປະມູນຂາຍນັ້ນ, ຖ້າ A 
ບໍ່ຈ່າຍແທນຄືນໃຫ້ X ໃນສ່ວນທີ່ລາວຈ່າຍໃຫ້ Y ແລ້ວ, ເຖິງວ່າໄດ້ທວງຄືນພາຍໃນ 2 ປີ ນັບແຕ່ຖືກລັກ ຫຼື 
ສູນຫາຍໄປກໍຕາມ ກໍຈະບໍ່ສາມາດທວງໃຫ້ສົ່ງຄວາຍຄືນໄດ້.

ແນວໃດກໍຕາມ, ໃນກໍລະນີນີ້ ຖ້າການຄອບຄອງຂອງ X ຫາກຄົບເງື່ອນໄຂເພື່ອໄດ້ກໍາມະສິດໂດຍ
ທັນທີຕາມທີ່ໄດ້ອະທິບາຍໄວ້ໃນ (1) ແລະ ໄດ້ມາຈາກພໍ່ຄ້າ ຫຼື ຮ້ານຄ້າ Y ຫຼື ໄດ້ມາຈາກປະເທດທີ່ທໍາ
ການຂາຍທອດຕະຫຼາດ ຫຼື ທໍາການປະມູນນັ້ນ. ການຄອບຄອງຂອງ X ກໍບໍ່ຖືວ່າປາສະຈາກພື້ນຖານ ຈົນກ່
ວາ A ຈ່າຍແທນຄືນເພື່ອແລກກັບການທວງເອົາຄວາຍດັ່ງກ່າວຄືນມາ. ສະນັ້ນ, ປະເພນີສານຕີຄວາມວ່າ ບໍ່
ອະນຸຍາດໃຫ້ A ເອົາການທວງໃຫ້ສ່ົງຄືນໝາກຜົນນັບຈາກມື້ຍື່ນຄໍາຮ້ອງຟ້ອງ ຫຼື ຜົນປະໂຫຍດຈາກການນໍາ
ໃຊ້ມາຫັກລົບກັບມູນຄ່າທີ່ຄວນຈ່າຍແທນຄືນຕໍ່ X.

ແຕ່ຖ້າເປັນຄືແນວນັ້ນ, ຖ້າອີງຕາມປະເພດຊັບທີ່ເປັນເປົ້າໝາຍແລ້ວ ບາງກໍລະນີ X ອາດໄດ້ປຽບ
ຈົນເກີນໄປ, ສ່ວນ A ອາດເສຍປຽບຈົນເກີນໄປ. ຕົວຢ່າງ, ຖ້າຊັບທີ່ X ຊື້ມາເປັນອັນຍະມະນີ ທີ່ເຖິງຈະ
ຖືຄອງໄວ້ດົນຄຸນຄ່າໃນການນໍາໃຊ້ກໍຍັງບໍ່ຫຼຸດລົງ ແລະ ເວລາຂາຍລາຄາກໍບໍ່ຫຼຸດນັ້ນກໍຖືວ່າບໍ່ມີບັນຫາຫຍັງ
ຫຼາຍ. ກົງກັນຂ້າມຖ້າເປັນເຄື່ອງຈັກກໍ່ສ້າງລາຄາກໍຈະຫຼຸດລົງໃນຕອນຂາຍຕາມການໃຊ້ງານທົ່ວໄປຂອງ X 
ແລະຄຸນຄ່າມັນຈະຫຼຸດລົງຕາມການເວລາ. ສໍາລັບຊັບປະເພດນີ້, A ຕ້ອງໄດ້ແທນຄືນມູນຄ່າຕອນທີ່ X ໄດ້
ຊື້ມາຈາກ Y (ລາຄາສູງ ກ່ອນຫຼຸດລາຄາຕອນຂາຍອອກ) ເພື່ອຮັບເອົາເຄື່ອງຈັກທີ່ຜ່ານການໃຊ້ງານຈາກ X 
ຈົນຄຸນຄ່າຫຼຸດລົງ. ນອກນັ້ນ, ຍັງບໍ່ໄດ້ຮັບການສົ່ງຄືນໝາກຜົນ ຫຼື ຜົນປະໂຫຍດຈາກການນໍາໃຊ້. ເມື່ອເປັນ
ຄືແນວນີ້ ມັນຈະບໍ່ເປັນການອັບປະໂຫຍດຕໍ່ A ເກີນໄປບໍ? ບັນຫານີ້ເປັນຂໍ້ສົງໃສ ໜຶ່ງທີ່ທິດສະດີສຶກສາຈໍາ
ນວນໜຶ່ງຕັ້ງຂໍ້ສັງເກດ. ໃນນັ້ນ, ທິດສະດີສຶກສາຈໍານວນໜຶ່ງໄດ້ຍົກບັນຫາຂຶ້ນມາວ່າ ເພື່ອເອົາຊັບຄືນມານັ້ນ, 
ໃຫ້ A ຈ່າຍແທນຄືນມູນຄ່າຂອງຊັບເປົ້າໝາຍນະເວລາທີ່ທວງກູ້ຄືນຈາກ X 「ມູນຄ່າຕາມເວລາປະຈຸບັນ」
ໂດຍບໍ່ແມ່ນ「ມູນຄ່າ」 ທີ່ X ຈ່າຍໃຫ້ Y ຈະເປັນການຍຸຕິທໍາກ່ວາ (ແຕ່ຍັງເປັນທິດສະດີສຶກສາສຽງສ່ວນ
ໜ້ອຍເທົ່ານັ້ນ).

ສໍາລັບວິທີການແກ້ໄຂບັນຫາຢູ່ຍີ່ປຸ່ນກໍລະນີຄືຄໍາຖາມ 2 ແມ່ນເປັນຕາມທີ່ອະທິບາຍມາຂ້າງເທິງ.
10 ກົດໝາຍແພ່ງ ມາດຕາ 194 (ການກູ້ຄືນຊັບທີ່ຖືກລັກ ຫຼື ຊັບທີ່ສູນຫາຍ): ຖ້າຜູ້ຄອບຄອງ ໄດ້ຊື້ຊັບທີ່ຖືກລັກມາ ຫຼື ຊັບທີ່

ສູນຫາຍ ຈາກການປະມູນ ຫຼື ການຂາຍທອດຕະຫຼາດ ຫຼື ໄດ້ຊື້ຊັບດັ່ງກ່າວຈາກພໍ່ຄ້າທີ່ຈໍາໜ່າຍຊັບປະເພດດຽວກັນ ດ້ວຍ
ຄວາມບໍລິສຸດໃຈ ຜູ້ຖືກເສຍຫາຍ ຫຼື ເຈົ້າຂອງຊັບທີ່ສູນຫາຍ ແມ່ນບໍ່ສາມາດທວງເພື່ອກູ້ຊັບດັ່ງກ່າວຄືນມາໄດ້ ຖ້າບໍ່ຈ່າຍທົດແທນ
ຄືນມູນຄ່າທີ່ຜູ້ຄອບຄອງໄດ້ຈ່າຍໄປ.

ກໍລະນີນຳໃຊ້ກົດໝາຍຍີ່ປຸ່ນ

ອີກປະເດັນໜຶ່ງ ທີ່ບໍ່ເປັນບັນຫາໃນກໍລະນີຕົວຢ່າງ ແຕ່ເປັນປະເດັນຖົກຖຽງກັນກ່ຽວກັບການໄດ້
ກໍາມະສິດໂດຍທັນທີ (ກົດໝາຍແພ່ງ ມາດຕາ 192) ຕົວຢ່າງເຊັ່ນ, ໃນຄໍາຖາມ 2 (3) , ກໍລະນີທີ່ A ເອົາ
ຄວາຍຝາກໄວ້ນໍາ Y ແລ້ວ ກໍເອົາຄວາຍໂຕດັ່ງກ່າວໄປຂາຍໃຫ້ X ໂດຍບໍ່ໄດ້ຮັບອະນຸຍາດຈາກ A. X ມີ
ຄວາມບໍລິສຸດໃຈ ແລະ ປາສະຈາກຄວາມບໍ່ລະມັດລະວັງ ໄດ້ຈ່າຍເງິນເປັນທີ່ຮຽບຮ້ອຍແລ້ວ ແຕ່ໄລຍະທີ່ຍັງ
ປະຄວາຍໄວ້ນໍາ Y ນັ້ນ, A ໄດ້ຮູ້ຕົວຈຶ່ງມາເອົາຄວາຍຈາກ Y ຄືນ, ເນື່ອງຈາກ X ໄດ້ກໍາມະສິດໂດຍທັນທີ
ເມື່ອຜູ້ກ່ຽວຄົບເງື່ອນໄຂຕາມມາດຕາ 192 ແລ້ວນັ້ນ ບັນຫາກໍຄື ຜູ້ກ່ຽວຈະສາມາດທວງເອົາຄວາຍໂຕດັ່ງກ່າວ
ໃນນາມເປັນຂອງຕົນເອງຄືນຈາກ A ໄດ້ຫຼືບໍ່. ອັນນີ້ມັນເປັນບັນຫາກ່ຽວກັບການຕີຄວາມໝາຍຂອງຄໍາສັບ 

「ການໄດ້ກໍາມະສິດໂດຍທັນທີ (ກົດໝາຍແພ່ງ ມາດຕາ 192)」.ຖ້າວ່າໃນຕົວຈິງຄວາຍຍັງບໍ່ໄດ້ຖືກຍ້າຍ
ອອກຈາກ Y ໄປຢູ່ນໍາ X ເທື່ອ ຈະບໍ່ສາມາດເອີ້ນວ່າ 「ການໄດ້ກໍາມະສິດໂດຍທັນທ」ີບໍ? ຫຼືວ່າ ກໍລະນີທີ່
ວ່າໃນຕົວຈິງແມ່ນ Y ໄດ້ມອບໃຫ້ X ໄປແລ້ວ, ແຕ່ມີເຫດບາງປະການ (ເຊັ່ນ: ຄອກຂອງ X ເປ່ເພ) ເຊິ່ງ
ຖ້າ X ຈະກັບມາຝາກໄວ້ນໍາ Y ອີກກໍຈະເປັນການວຽກສອງຕໍ່,  ສະນັ້ນ Y ກັບ X ຈຶ່ງຕົກລົງກັນ ໂດຍຖ້າ 
Y ສະແດງເຈດຈໍານົງວ່າ 「ຈາກນີ້ຕົນຈະຄອບຄອງເພື່ອ X (ຮັບຝາກ)」 (ໂດຍທົ່ວໄປແມ່ນຈະນໍາໃຊ້ວິທີການ
ທີ່ເອີ້ນວ່າການປັບປ່ຽນການຄອບຄອງ, ຕາມມາດຕາ 183 ຂອງກົດໝາຍແພ່ງ)11 ແລ້ວ ນະເວລານັ້ນຈະ
ສາມາດຮັບຮອງໄດ້ບໍ່ວ່າເປັນ「ການໄດ້ກໍາມະສິດໂດຍທັນທີ (ກົດໝາຍແພ່ງ ມາດຕາ 192)」ອັນນີ້ກໍເປັນ
ບັນຫາເຊັ່ນກັນ. ຕາມປະເພນີສານ ພຽງແຕ່ໃຊ້ຮູບການປັບປ່ຽນການຄອບຄອງ (ກົດໝາຍແພ່ງ ມາດຕາ 
183) ແມ່ນຖືວ່າບໍ່ພຽງພໍທີ່ຈະເປັນ「ການໄດ້ກໍາມະສິດໂດຍທັນທ」ີເພາະຕ້ອງຖືກຮັບຮອງວ່າໄດ້ມີການ
ປ່ຽນສະພາບຂອງການຄອບຄອງຢ່າງປະຈັກຕາ. ສະນັ້ນ, ຖືວ່າ ຄວາມໝາຍຂອງ「ການໄດ້ກໍາມະສິດຈາກ
ການຄອບຄອງ」ໃນມາດຕາ 192 ນັ້ນ ຍັງຕີຄວາມແບບແຄບຢູ່. ເຊິ່ງເບື້ອງຫຼັງທີ່ພາໃຫ້ເປັນແນວນັ້ນກໍຄືການ
ຄໍານຶງເຖິງການດັດສົມຜົນປະໂຫຍດໃນການປົກປ້ອງເຈົ້າກໍາມະສິດຕົວຈິງ A ແລະ ຜູ້ໄດ້ຊັບ X.

11 ກົດໝາຍແພ່ງ ມາດຕາ 183 (ການປັບປ່ຽນການຄອບຄອງ): ເມື່ອຜູ້ຕາງໜ້າ ໄດ້ສະແດງເຈດຈໍານົງວ່າ ຈາກນີ້ຕົນຈະຄອບຄອງ
ຊັບເພື່ອຜູ້ຖືກຕາງໜ້າແລ້ວ ຜູ້ຖືກຕາງໜ້າກໍຈະໄດ້ສິດໃນການຄອບຄອງຊັບດັ່ງກ່າວ. 

ຄໍາຖາມ 3 (ພາກກຳມະສິດ: ສິດຕໍ່ຊັບຄ້ຳປະກັນ)

ຄໍາຖາມ 3 
(ພາກກຳມະສິດ: ສິດຕໍ່ຊັບຄ້ຳປະກັນ)

ຄໍາຖາມ: 

X ເອົາເງິນຈຳນວນ 10 ລ້ານ ເຢນ ໃຫ້ Y ຢືມ, ເພື່ອຄ້ຳປະກັນໃນການກູ້ຢືມນັ້ນ Y ໄດ້ເອົາທົ່ງນາທີ່
ເປັນກຳມະສິດຂອງຕົນມາຈໍານອງ ແລະ ໄດ້ຈົດທະບຽນການຈໍານອງດັ່ງກ່າວ.

(1) ກະລຸນາອະທິບາຍກ່ຽວກັບວິທີການຂອງການຈໍານອງ ແລະ ການຈົດທະບຽນ.

(2) ໃນກໍລະນີທີ່ Z ນຳໃຊ້ທົ່ງນາທີ່ເປັນກຳມະສິດຂອງ Y ໂດຍທີ່ບ່ໍມີການມອບສິດນັ້ນ, X ຈະ
ສາມາດທວງຫຍັງແດ່ຕໍ່ Z ?

(3) ກໍລະນີ Z ຕັດຕົ້ນໄມ້ທີ່ເກີດຢູ່ທົ່ງນາທີ່ເປັນກຳມະສິດຂອງ Y ແລ້ວຂົນອອກຈາກທົ່ງນາໄປຂາຍ
ໃຫ້ A. Y ຈະສາມາດເອົາຕົ້ນໄມ້ຄືນຈາກ A ໄດ້ບໍ? ກະລຸນາພິຈາລະນາຄົ້ນຄ້ວາໂດຍແຍກເປັນແຕ່ລະກໍລະນີ
ຄື: ກໍລະນີທີ່ A ຮູ້ວ່າຕົ້ນໄມ້ເປັນຂອງ Y ກັບ ກໍລະນີທີ່ A ບໍ່ຮູ້ວ່າຕົ້ນໄມ້ເປັນຂອງ Y.

(4) ເນື່ອງຈາກຮອດກຳນົດການສົ່ງເງິນ 10 ລ້ານ ເຢນ ຄືນແລ້ວ, ແຕ່ Y ຍັງບໍ່ສາມາດສົ່ງເງິນຄືນໄດ້
ເທື່ອ. X ຈຶ່ງຢາກປະຕິບັດສິດຕໍ່ການຈໍານອງໃນທົ່ງນາທີ່ເປັນກຳມະສິດຂອງ Y. ກະລຸນາອະທິບາຍວິທີດຳເນີນ
ການດັ່ງກ່າວ ແລະ ໃນກໍລະນີນີ້, ຕົ້ນໄມ້ທີ່ເກີດຢູ່ທົ່ງນາກ່ອນເອົາໄປຈໍານອງ ແລະ ຈົດທະບຽນ ກັບ ເຄື່ອງປໍ້າ
ນໍ້າທີ່ຕິດຕັ້ງໃສ່ທົ່ງນາ ຫຼັງຈາກໄດ້ເອົານາໄປຈໍານອງ ແລະ ໄດ້ຈົດທະບຽນແລ້ວນັ້ນ, ສາມາດຂາຍໄປພ້ອມກັບ
ທົ່ງນາໄດ້ບໍ?

ຄໍາຕອບ:

1. ສໍາລັບຂໍ້ (1) 
ກໍລະນີຄຳຖາມທີ 3 (1) ແມ່ນມີຈຸດປະສົງເພື່ອທົບທວນຫຼັກການພື້ນຖານກ່ຽວກັບການຈໍານອງ ແລະ  

ຂັ້ນຕອນໃນການຄ້ຳປະກັນດ້ວຍຊັບໂດຍສັງເຂບ. ໃນນັ້ນ, ຈະອະທິບາຍພາບລວມຂອງລະບົບການຄໍ້າປະກັນ
ສິດທວງ ລວມທັງສິດຕໍ່ການຈໍານອງ, ເຊິ່ງຈະລົງເລິກໂດຍຍົກໃຫ້ເຫັນຈຸດພິເສດຂອງສິດຕໍ່ການຈໍານອງ.

ໃນກໍລະນີທີ່ X (ເຈົ້າໜີ້) ມີສິດທວງໃຫ້ Y (ລູກໜີ້) ປະຕິບັດພັນທະໃດໜຶ່ງ. ພື້ນຖານທີ່ພາໃຫ້ເກີດ
ສິດທວງ ຈະມີຫຼາຍກໍລະນີີເຊັ່ນ: ກໍລະນີທີ່ X ໃຫ້ Y ຢືມເງິນ 10 ລ້ານ ເຢນ, X ມີສິດທວງໃຫ້ Y ສົ່ງເງິນ
ຄືນຕາມສັນຍາກູ້ຢືມ. ແລະໃນກໍລະນີທີ່ X ຂາຍສິນຄ້າລາຄາ 10 ລ້ານ ເຢນ ໃຫ້ Y, X ມີສິດທວງໃຫ້ Y 
ຈ່າຍເງິນຄ່າສິນຄ້າຕາມສັນຍາຊື້ຂາຍ. ສ່ວນໃນກໍລະນີທີ່ X ໄດ້ຮັບເໝົາສ້ອມແປງສິ່ງປຸກສ້າງທີ່ເປັນກໍາມະສິດ

ກໍລະນີນຳໃຊ້ກົດໝາຍຍີ່ປຸ່ນ

ຂອງ Y ໃນລາຄາ 10 ລ້ານ ເຢນ ແລະ X ໄດ້ສຳເລັດແລ້ວ, X ຈະມີສິດທວງໃຫ້ Y ຈ່າຍຄ່າຕອບແທນ
ຕາມສັນຍາຮັບເໝົາດັ່ງກ່າວ. ໃນບັນດາກໍລະນີທີ່ກ່າວມານີ້, ກົນໄກທາງກົດໝາຍທີ່ຮັບປະກັນໃຫ້ X ສາມາດ
ຈັດຕັ້ງປະຕິບັດສິດທວງຂອງຕົນຕໍ່ Y ໄດ້ຢ່າງແນ່ນອນນັ້ນ ແມ່ນການຄໍ້າປະກັນ (ສິດທວງ).

ການຄ້ຳປະກັນສາມາດແຍກເປັນ 2 ວິທີການຕົ້ນຕໍຄື, ວິທີການທີ 1 ເປັນວິທີການນໍາເອົາຊັບທີ່ເປັນ
ກຳມະສິດຂອງລູກໜີ້ ຫຼື ບຸກຄົນທີສາມມາຄ້ຳປະກັນ. ແລະເມື່ອຮອດກຳນົດເວລາໃຊ້ຄືນແຕ່ລູກໜີ້ຍັງບໍ່ທັນ
ປະຕິບັດພັນທະຂອງຕົນຕໍ່ເຈົ້າໜີ້ນັ້ນ, ເຈົ້າໜີ້ຈະປະຕິບັດສິດຕໍ່ການຄໍ້່າປະກັນ ເພື່ອຂາຍຊັບທີ່ເປັນເປົ້າໝາຍ
ຂອງການຄໍ້າປະກັນດັ່ງກ່າວ ໂດຍເຈົ້າໜີ້ຈະມີບູລິມະສິດໄດ້ຮັບການໃຊ້ແທນໜີ້ສິນຈາກເງິນທີ່ໄດ້ຈາກການ 
ຂາຍຊັບດັ່ງກ່າວ. ວິທີການຄໍ້າປະກັນຄືແນວນີ້ ເປັນວິທີການຄໍ້າປະກັນການໃຊ້ແທນໜີ້ສິນຂອງລູກໜີ້ ດ້ວຍ
ມູນຄ່າທາງຊັບສິນຂອງຊັບທີ່ເປັນເປົ້າໝາຍການຄໍາປະກັນທີ່ເປັນກໍາມະສິດຂອງລູກໜີ້ ຫຼື ບຸກຄົນທີສາມ. 
ສະນັ້ນ, ຈຶ່ງເອີ້ນວ່າການຄໍ້າປະກັນດ້ວຍຊັບ.

ວິທີການທີ 2 ເປັນວິທີການທີ່ລູກໜີ້ຈະຂໍໃຫ້ບຸກຄົນທີສາມມາເປັນຜູ້ຄ້ຳປະກັນ. ໃນກໍລະນີນີ້, ຜູ້
ຄ້ຳປະກັນ ແລະ ເຈົ້າໜີ້ ຈະເຮັດສັນຍາຮັບປະກັນນໍາກັນ, ໂດຍຕົກລົງກັນວ່າເມື່ອຮອດເວລາກຳນົດຖ້າແລ້ວ 
ລູກໜີ້ຍັງບໍ່ທັນປະຕິບັດພັນທະ, ຜູ້ຄ້ຳປະກັນຈະໃຊ້ແທນໜີ້ສິນຕາງລູກໜີ້. ສິ່ງທີ່ຄວນເອົາໃຈໃສ່ກໍຄື, ການ
ທ່ີຜູ້ທ່ີຖືກລູກໜ້ີຂໍຮ້ອງໃຫ້ມາເປັນຜູ້ຄ້ໍາປະກັນຕອບຮັບຢ່າງດຽວນ້ັນ ແມ່ນບ່ໍພຽງພໍທ່ີຈະພາໃຫ້ສັນຍາຮັບປະກັນ 
ເກີດຂຶ້ນ. ເພາະມັນຕ້ອງມີການເຮັດ「ສັນຍາຮັບປະກັນ」ລະຫ່ວາງຜູ້ທີ່ຈະເປັນຜູ້ຄໍ້າປະກັນ ກັບ ເຈົ້າໜີ້ ຈຶ່ງ
ຈະເຮັດໃຫ້ການຮັບປະກັນໃຫ້ໜີ້ສິນຂອງລູກໜີ້ໂດຍຜູ້ຄໍ້າປະກັນສົມບູນ. ນອກນັ້ນ, ລະຫວ່າງລູກໜີ້ ກັບ 
ຜູ້ຄ້ຳປະກັນ ຍັງມີ 「ສັນຍາມອບໝາຍໃຫ້ຮັບປະກັນ」ນໍາອີກ. ການຄໍ້າປະກັນດ້ວຍໃຊ້ວິທີການນີ້ ເປັນການ
ຄໍ້າປະກັນການໃຊ້ແທນໜີ້ຂອງລູກໜີ້ ດ້ວຍກໍາລັງຊັບຂອງບຸກຄົນທີສາມ. ສະນັ້ນ, ຈຶ່ງເອີ້ນວ່າການຄ້ຳປະກັນ
ດ້ວຍບຸກຄົນ.

ໃນການຄໍ້າປະກັນດ້ວຍບຸກຄົນ, ນອກຈາກການຮັບປະກັນແລ້ວ, ຍັງມີກໍລະນີການເປັນລູກໜີ້ຮ່ວມ 
ໂດຍການຕົກລົງກັນລະຫ່ວາງບຸກຄົນທີສາມ ກັບ ເຈົ້າໜີ້ ອີກດ້ວຍ (ກົດໝາຍແພ່ງ ມາດຕາ 436)1 .

ສ່ວນການຄໍ້າປະກັນດ້ວຍຊັບ ກໍມີສອງລັກສະນະຄື: ສິດຕໍ່ຊັບຄໍ້າປະກັນຕາມກົດໝາຍ ຊຶ່ງເກີດຂຶ້ນ
ແນ່ນອນໂດຍຂໍ້ກໍານົດຂອງກົດໝາຍ ກັບ ສິດຕໍ່ຊັບຄໍ້າປະກັນຕາມສັນຍາ ຊຶ່ງເກີດຂຶ້ນໂດຍການສັນຍາກັນ
ລະຫວ່າງເຈົ້າກໍາມະສິດຂອງຊັບຄໍ້າປະກັນ ແລະ ເຈົ້າໜີ້. ສໍາລັບສິດຕໍ່ຊັບຄໍ້າປະກັນຕາມກົດໝາຍ, ໃນກໍລະນີ
ທີ່ ສາຍພົວພັນລະຫ່ວາງຊັບໃດ ໜຶ່ງກັບສິດທວງທີ່ຕິດພັນກັບຊັບນັ້ນຫາກມີຄວາມເລິກເຊິ່ງ ກົດໝາຍຈະ
ຮັບຮອງວ່າຊັບນັ້ນເປັນຊັບຄໍ້າປະກັນຂອງສິດທວງດັ່ງກ່າວ. ຖ້າວ່າເມື່ອຮອດເວລາຊໍາລະແລ້ວແຕ່ລູກໜີ້ຍັງ
ບໍ່ສາມາດໃຊ້ແທນ, ເຈົ້າໜີ້ທີ່ມີສິດທວງດັ່ງກ່າວ ແມ່ນມີສິດໃນການສະຫງວນຊັບດັ່ງກ່າວໄວ້ຈົນກ່ວາຈະ
ໄດ້ຮັບການໃຊ້ແທນໜີ້ສິນ. ນອກນັ້ນ, ເຈົ້າໜີ້ຍັງສາມາດຮ້ອງຟ້ອງຕໍ່ສານເພື່ອຂາຍຊັບດັ່ງກ່າວ ແລະ ມີບູລິ
ມະສິດໃນການໄດ້ຮັບການໃຊ້ແທນຈາກເງິນທີ່ໄດ້ຈາກການຂາຍ. ກົດໝາຍຍີ່ປຸ່ນຮັບຮູ້ສິດໃນການສະຫງວນ 

1 ກົດໝາຍແພ່ງ ມາດຕາ 436 (ການທວງໃຫ້ລູກໜີ້ຮ່ວມ ປະຕິບັດພັນທະ): ໃນກໍລະນີທີ່ເປົ້າໝາຍຂອງໜີ້ສິນສາມາດແບ່ງໄດ້
ຕາມຄຸນລັກສະນະຂອງມັນ, ເມື່ອມີຂໍ້ກໍານົດຂອງກົດໝາຍ ແລະ ລະບຽບການ ຫຼື ມີການສະແດງເຈດຈໍານົງຂອງຄູ່ກໍລະນີ ເພື່ອ
ໃຫ້ຫຼາຍຄົນຮັບຜິດຊອບຮ່ວມຕໍ່ໜີ້ສິນນັ້ນ, ເຈົ້າໜີ້ ສາມາດທວງໃຫ້ລູກໜີ້ຮ່ວມຜູ້ໃດຜູ້ໜ່ຶງ ຫຼື ລູກໜີ້ຮ່ວມທັງໝົດ ພ້ອມກັນ ຫຼື 
ລຽງລໍາດັບກັນ ປະຕິບັດພັນທະທັງໝົດ ຫຼື ບາງສ່ວນໄດ້.

ຄໍາຖາມ 3 (ພາກກຳມະສິດ: ສິດຕໍ່ຊັບຄ້ຳປະກັນ)

(ກົດໝາຍແພ່ງ ມາດຕາ 295)2 ແລະ ບູລິມະສິດ (ກົດໝາຍແພ່ງ ມາດຕາ 303)3 ໃນຖານະເປັນສິດຕໍ່ຊັບ
ຄໍ້າປະກັນຕາມກົດໝາຍ. 

ອີກດ້ານໜຶ່ງ, ກົດໝາຍຍີ່ປຸ່ນຍັງໄດ້ກໍານົດກ່ຽວກັບສິດຕໍ່ການຈໍານໍາ (ກົດໝາຍແພ່ງ ມາດຕາ 342)4 
ແລະ ການຈໍານອງ (ກົດໝາຍແພ່ງ ມາດຕາ 369)5 ໃນຖານະເປັນສິດຕໍ່ຊັບຄໍ້າປະກັນຕາມສັນຍາ. ເພື່ອສ້າງ
ໃຫ້ມີສິດຕໍ່ການຈໍານໍານັ້ນ ຈໍາເປັນຕ້ອງນໍາເອົາຊັບທີ່ເປັນເປົ້າໝາຍການຄໍ້າປະກັນທີ່ຢູ່ໃນການຄອບຄອງຂອງ
ຜູ້ທໍາການຈໍານໍາ (ລູກໜີ້ ຫຼື ບຸກຄົນທີສາມ) ໄປໄວ້ນໍາເຈົ້າໜີ້. ສ່ວນສໍາລັບການຈໍານອງ ແມ່ນສາມາດຄົງ
ການຄອບຄອງຊັບທີ່ເປັນເປົ້າໝາຍການຄໍ້າປະກັນນັ້ນໄວ້ນໍາຜູ້ທໍາການຈໍານອງໄດ້. ສະນັ້ນ, ສໍາລັບຜູ້ທໍາການ
ຈໍານອງ ເຖິງວ່າພາຍຫຼັງທໍາການຈໍານອງແລ້ວກໍຍັງສາມາດສືບຕໍ່ນໍາໃຊ້ ແລະ ໄດ້ຮັບໝາກຜົນໃນຊັບທີ່ເປັນ
ເປົ້າໝາຍດັ່ງກ່າວ. ອັນນີ້ເປັນຈຸດແຕກຕ່າງກັນລະຫວ່າງສິດຕໍ່ການຈໍານໍາ ແລະ ສິດຕໍ່ການຈໍານອງ.

ຄໍາຖາມ 3 (1)

ພວກເຮົາລອງມາຄົ້ນຄິດວິທີການ ສໍາລັບກໍລະນີທີ່ X ໄດ້ເອົາເງິນຈໍານວນ 10 ລ້ານ ເຢນ ໃຫ້ Y ຢືມ, 
ເພື່ອຄໍ້າປະກັນຕໍ່ການກູ້ຢືມດັ່ງກ່າວ Y ໄດ້ນໍາເອົານາໃນກໍາມະສິດຂອງຕົນມາຈໍານອງ ແລະ ໄດ້ຈົດທະບຽນ
ການຈໍານອງດັ່ງກ່າວ. ໃນກໍລະນີນີ້ລະຫ່ວາງເຈົ້າໜີ້ X ແລະ ລູກໜີ້ Y ຈະມີ ① ສັນຍາກູ້ຢືມ ແລະ ② 
ສັນຍາຈໍານອງ. ① ແມ່ນພື້ນຖານທ່ີພາໃຫ້ມີສິດທວງທີ່ມີການຄໍ້າປະກັນໂດຍຮູບການຈໍານອງ (ຜູ້ຖືສິດທວງ 
ທີ່ມີການຄໍ້າປະກັນ), ສ່ວນ ② ເປັນສາເຫດທີ່ພາໃຫ້ມີສິດຕໍ່ການຈໍານອງ. ໂດຍອີງຕາມສັນຍາເຫຼົ່ານີ້ X ແລະ  
Y ຈະຮ່ວມກັນຍື່ນຄໍາຮ້ອງຕໍ່ສໍານັກງານຈົດທະບຽນ. ເພື່ອທໍາການຈໍານອງ ແລະ ຈົດທະບຽນນາ (ອະສັງ 
ຫາລິມະຊັບ) ທີ່ເປັນກໍາມະສິດຂອງ Y. ໃນກໍລະນີນີ້, ໃນບັນຊີການຈົດທະບຽນ ຈະມີການຈົດທະບຽນ
ໂດຍບັນທຶກມູນຄ່າຂອງໜີ້ສິນທີ່ຖືກຄໍ້າປະກັນໂດຍຮູບການຈໍານອງ (ໜີ້ສິນທີ່ມີການຄໍ້າປະກັນ) (ກໍລະນີໃນ
ຄໍາຖາມນີ້ແມ່ນຕົ້ນທຶນຈໍານວນ 10 ລ້ານ ເຢນ), ອັດຕາດອກເບ້ຍ (ນັບຈາກມື້ກູ້ຢືມຫາມື້ສົ່ງຄືນໃນນາມເປັນ
ຄ່າຕອບແທນຕໍ່ການທີ່ໄດ້ນໍາໃຊ້ຕົ້ນທຶນ) (ຕົວຢ່າງ 10% ຕໍ່ປີ), ອັດຕາຄ່າປ່ວຍການຊັບ (ເປັນດອກເບ້ຍຕໍ່
ການຫຼ້າຊ້າພາຍຫຼັງກໍານົດຊໍາລະມາເຖິງ) (ຕົວຢ່າງ 12% ຕໍ່ປີ). 

ສໍາລັບວັດຖຸກໍາທີ່ສາມາດນໍາມາຈໍານອງໄດ້ນັ້ນ, ຕາມກົດໝາຍແພ່ງແມ່ນມີອະສັງຫາລິມະຊັບ (ທີ່ດິນ 
ຫຼື ສິ່ງປຸກສ້າງ), ສິດເໜືອທີ່ດິນ ແລະ ສິດໃນການນໍາໃຊ້ທີ່ດິນເພື່ອການກະສິກໍາ (ກົດໝາຍແພ່ງ ມາດຕາ 
369). ຕົວຢ່າງ, ລູກໜີ້ Y ມີກໍາມະສິດທັງໃນທີ່ດິນ α	ແລະ ສິ່ງປຸກສ້າງ βກໍລະນີທີ່ຜູ້ກ່ຽວຈະຈໍານອງກັບ 
X ນັ້ນ, ສາມາດທໍາການຈໍານອງໄດ້ທັງທີ່ດິນ α	ແລະ ສິ່ງປຸກສ້າງ β (ເອີ້ນວ່າການຈໍານອງຮ່ວມ). ນອກນັ້ນ, 
2 ກົດໝາຍແພ່ງ ມາດຕາ 295 (ເນື້ອໃນຂອງສິດໃນການສະຫງວນ): ① ຜູ້ຄອບຄອງຊັບຂອງບຸກຄົນອື່ນ, ຖ້າມີສິດທວງທີ່ເກິດ

ຂຶ້ນໃນຊັບດັ່ງກ່າວ, ແມ່ນສາມາດສະຫງວນຊັບດັ່ງກ່າວນັ້ນໄວ້ ຈົນກ່ວາຈະໄດ້ຮັບການໃຊ້ແທນໜີ້ສິນດັ່ງກ່າວ. ເວັ້ນເສຍແຕ່, ຍັງ
ບໍ່ຮອດກໍານົດໃຊ້ແທນໜີ້ສິນເທື່ອ.

3 ກົດໝາຍແພ່ງ ມາດຕາ 303 (ເນື້ອໃນຂອງບູລິມະສິດ): ຜູ້ມີບູລິມະສິດ ມີສິດໄດ້ຮັບການໃຊ້ແທນກ່ອນເຈົ້າໜີ້ຄົນອື່ນ ໃນ
ຊັບສິນຂອງລູກໜີ້ ຕາມທີ່ກົດໝາຍ ແລະ ລະບຽບການອື່ນກໍານົດ. 

4 ກົດໝາຍແພ່ງ ມາດຕາ 342 (ເນື້ອໃນຂອງສິດຕໍ່ການຈໍານໍາ): ຜູ້ມີສິດຕໍ່ການຈໍານໍາ ມີສິດໃນການຄອບຄອງຊັບທີ່ລູກໜີ້ ຫຼື 
ບຸກຄົນທີສາມ ນໍາມາຄໍ້າປະກັນຕໍ່ໜີ້ສິນຂອງຕົນ ແລະ ມີບູລິມະສິດໄດ້ຮັບການໃຊ້ແທນໜີ້ສິນຈາກຊັບດັ່ງກ່າວ ກ່ອນເຈົ້າໜີ້
ຄົນອື່ນ.

5 ກົດໝາຍແພ່ງ ມາດຕາ 369 (ເນື້ອໃນຂອງສິດຕໍ່ການຈໍານອງ): ① ຜູ້ມີສິດຕໍ່ການຈໍານອງ ມີບູລິມະສິດກ່ອນເຈົ້າໜີ້ຄົນອື່ນ ໃນ
ການໄດ້ຮັບການໃຊ້ແທນໜີ້ສິນຈາກອະສັງຫາລິມະຊັບ ທີ່ລູກໜີ້ ຫຼື ບຸກຄົນທີສາມ ນໍາມາຄໍ້າປະກັນຕໍ່ໜີ້ສິນໂດຍບໍ່ມີການຍ້າຍ
ຄອບຄອງ. 

 ② ສິດເໜືອທ່ີດິນ ແລະ ສິດໃນການນໍາໃຊ້ທ່ີດິນເພື່ອການກະສິກໍາ ກໍສາມາດເປັນເປົ້າໝາຍຂອງສິດຕໍ່ການຈໍານອງໄດ້. ໃນ
ກໍລະນີດັ່ງກ່າວ ແມ່ນໃຫ້ໝູນໃຊ້ຂໍ້ກໍານົດໃນບົດນີ້.

ຍັງສາມາດເລືອກຈໍານອງແຕ່ສະເພາະທີ່ດິນ•ຫຼື ສິ່ງປຸກສ້າງ βກໍໄດ້. ໃນກໍລະນີ້ທີສອງນີ້ ເມື່ອມີການຈັດຕັ້ງ
ປະຕິບັດສິດຕໍ່ການຈໍານອງໂດຍການຂາຍຊັບທີ່ເປັນເປົ້າ ໝາຍການຈໍານອງ ແລ້ວຜົນກໍຄືເຮັດໃຫ້ຜູ້ທີ່ເປັນເຈົ້າ
ກໍາມະສິດຂອງທີ່ດິນ α	ກັບ ສິ່ງປຸກສ້າງ β ເປັນຄົນລະຄົນກັນນັ້ນ, ຈະຖືວ່າເປັນການສ້າງສິດເໜືອທີ່ດິນຕໍ່
ສິ່ງປຸກສ້າງ β. ແລະໃນກໍລະນີດັ່ງກ່າວ ສໍາລັບຄ່ານໍາໃຊ້ດິນແມ່ນສານຈະເປັນຜູ້ຕັດສີນ ຕາມການຮ້ອງຂໍຂອງ
ຄູ່ກໍລະນີ (ກົດໝາຍແພ່ງ ມາດຕາ 388)6.

ສໍາລັບສິດຕໍ່ການຈໍານອງ ຈົນກວ່າຈະມີການຮ້ອງຂໍໃຫ້ຈັດຕັ້ງປະຕິບັດສິດຕໍ່ການຈໍານອງ ແລະໄດ້
ເລີ່ມຂັ້ນຕອນການຂາຍທອດຕະຫຼາດນັ້ນ, ຊັບທີ່ເປັນເປົ້າໝາຍຈະຍັງຢູ່ໃນການຄອບຄອງຂອງຜູ້ຈໍານອງ (ໃນ
ກໍລະນີຄໍາຖາມນີ້ແມ່ນ Y). ຊຶ່ງຜູ້ຈໍານອງຍັງສາມາດນໍາໃຊ້, ໄດ້ຮັບໝາກຜົນ, ຊີ້ຂາດໄດ້. ຕົວຢ່າງ, Y ສາມາດ
ປູກເຂົ້າໃສ່ນາ (ນໍາໃຊ້) , ສາມາດໃຫ້ B ເຊົ່າເພື່ອເກັບຄ່າເຊົ່າ (ໄດ້ຮັບໝາກຜົນ) ຫຼື ຂາຍໃຫ້, ມອບຊັບໃຫ້ C 
ແລະ ຍັງສາມາດຈໍານອງໃຫ້ຜູ້ມີສິດຕໍ່ການຈໍານອງລໍາດັບທີ 2 ໄດ້ຢ່າງອິດສະລະ (ຊີ້ຂາດ).

ໃນນັ້ນ,  ເຖິງວ່າ Y ຈະຂາຍນາດັ່ງກ່າວໃຫ້ C ແລະ ໄດ້ຈົດທະບຽນການໂອນແລ້ວກໍຕາມ (ພາໃຫ້
ກາຍເປັນກໍາມະສິດຂອງ C), ເນື່ອງຈາກການຈົດທະບຽນສິດຕໍ່ການຈໍານອງຂອງ Y ມີມາກ່ອນການຂຶ້ນ 
ທະບຽນເປັນກໍາມະສິດຂອງ C. ຖ້າວ່າ Y ບໍ່ໃຊ້ໜີ້ X ຕາມທີ່ສັນຍາກັນໄວ້ນັ້ນ, X ສາມາດຈັດຕັ້ງປະຕິບັດ
ສິດຕໍ່ການຈໍານອງກັບທົ່ງນາທີ່ກາຍເປັນກໍາມະສິດຂອງ C ໃນປະຈຸບັນ. ໂດຍໃຫ້ສານດໍາເນີນການຂາຍ, ຊຶ່ງ 
X ຈະມີບູລິມະສິດໃນການໄດ້ຮັບການໃຊ້ແທນສໍາລັບໜີ້ສິນທີ່ມີການຄ້ໍາປະກັນຈາກເງິນທີ່ຂາຍຊັບດັ່ງກ່າວ. 
ເມື່ອເປັນແນວນັ້ນ C ຈະເສຍກໍາມະສິດຕໍ່ນາດັ່ງກ່າວທີ່ໄດ້ຊື້ມາຈາກ Y ຊຶ່ງອັນນີ້ກໍເປັນສິ່ງທີ່ຫຼີກລ່ຽງບໍ່ໄດ້. 
ເພາະການຈໍານອງ ແລະ ຈົດທະບຽນຂອງ X ມີມາກ່ອນການຂຶ້ນທະບຽນເປັນກໍາມະສິດຂອງ C ຊຶ່ງກໍຈະແຈ້ງ
ຕັ້ງແຕ່ຕອນທີ່ C ຊື້ນາດັ່ງກ່າວຈາກ Y ແລ້ວ, ແລະ C ກໍສາມາດຮູ້ໄດ້.

ແນວໃດກໍຕາມ, ການຊື້່ຊັບທີ່ເປັນເປ້ົາໝາຍຂອງສິດຕໍ່ການຈໍານອງຄືແນວນີ້ ກໍເປັນສິ່ງທີ່ສ່ຽງຢູ່ແລ້ວ. 
ໃນຄວາມເປັນຈິງ, ສ່ວນໃຫຍ່ແມ່ນຈະຖ້າໃຫ້ສິດຕໍ່ການຈໍານອງສິ້ນສຸດລົງກ່ອນແລ້ວຈຶ່ງຊື້. ເມື່ອເປັນຄືແນວ
ນັ້ນ, ໂດຍທົ່ວໄປ X, Y ແລະ C ຕ້ອງຊ້ອງໜ້າກັນ, ① C ຕ້ອງຈ່າຍເງິນຄ່າຊື້ດິນນາໃຫ້ Y, ② ຈາກເງິນ
ດັ່ງກ່າວ Y ຈະຈ່າຍສ່ວນໜຶ່ງໃຫ້ X. ເພື່ອເຮັດໃຫ້ສິ້ນສຸດການໃຊ້ແທນສໍາລັບສິດທວງທີ່ມີການຄໍ້າປະກັນ. 
ເພື່ອລົບລ້າງການຈົດທະບຽນສິດຕໍ່ການຈໍານອງຂອງ X, ພ້ອມດຽວກັນກັບທີ່ ③ ການຂຶ້ນທະບຽນໂອນ
ກໍາມະສິດໃນນາດັ່ງກ່າວຈາກ Y ໄປໃຫ້ C. ພາຍຫຼັງທີ່ສິດຕໍ່ການຈໍານອງໄດ້ສິ້ນສຸດລົງໄປແລ້ວ C ຈຶ່ງໄດ້
ກໍາມະສິດໃນທົ່ງນາດັ່ງກ່າວຢ່າງສະບາຍໃຈ.

2. ສໍາລັບຂໍ້ (2) 
ໃນຄໍາຖາມ 3 (2) ປະເດັນບັນຫາແມ່ນກ່ຽວກັບຜົນສັກສິດຂອງສິດຕໍ່ການຈໍານອງ. ເຊິ່ງຜົນຂອງສິດ

ຕໍ່ການຈໍານອງແມ່ນມີ 2 ເບື້ອງຄື: ① ຜົນຕໍ່ຜູ້ຈໍານອງ (ຜົນຕໍ່ພາຍໃນ), ແລະ ② ຜົນຕໍ່ບຸກຄົນທີສາມ (ຜູ້
ມີສິດຕໍ່ການຈໍານອງ ແລະ ຜູ້ອື່ນທີ່ນອກເໜືອຈາກຜູ້ຈໍານອງ) (ຜົນຕໍ່ພາຍນອກ). ໃນຄໍາຖາມ 3 (2) ແລະ 
(3) ເປັນບັນຫາທີ່ຖາມກ່ຽວກັບ ② ຜົນຕໍ່ພາຍນອກ (ຄໍາຖາມກ່ຽວກັບ ① ຜົນຕໍ່ພາຍໃນ ແມ່ນຢູ່ຄໍາຖາມ 
6 ກົດໝາຍແພ່ງ ມາດຕາ 388 (ສິດເໜືອທີ່ດິນຕາມກົດໝາຍ): ໃນກໍລະນີທີ່ດິນ ແລະ ສິ່ງປຸກສ້າງຢູ່ເທິງໜ້າດິນດັ່ງກ່າວ ຫາກ

ຂຶ້ນກັບເຈົ້າກໍາມະສິດຜູ້ດຽວກັນ, ຖ້າມີການຈໍານອງທີ່ດິນ ຫຼື ສິ່ງປຸກສ້າງດັ່ງກ່າວ ພາຍຫຼັງການປະຕິບັດສິດແລ້ວເຮັດໃຫ້ເຈົ້າ
ກໍາມະສິດເປັນຄົນລະຄົນກັນນັ້ນ, ໃຫ້ຖືວ່າສິ່ງປຸກສ້າງດັ່ງກ່າວໄດ້ເຮັດເປັນສິດເໜືອທີ່ດິນ. ໃນກໍລະນີນີ້ ຄ່ານໍາໃຊ້ດິນ ແມ່ນສານ
ຈະເປັນຜູ້ພິຈາລະນາ ຕາມການຮ້ອງຂໍຂອງຄູ່ຄວາມ. 

ຄໍາຖາມ 3 (ພາກກຳມະສິດ: ສິດຕໍ່ຊັບຄ້ຳປະກັນ)

3 (4)). 

ກໍລະນີ Z ໄດ້ນໍາໃຊ້ທົ່ງນາທີ່ X ມີສິດຕໍ່ການຈໍານອງໂດຍທີ່ຕົນບໍ່ມີສິດນັ້ນ. Y ຜູ້ເປັນເຈົ້າກໍາມະສິດ
ທັງເປັນຜູ້ຄອບຄອງທົ່ງນາດັ່ງກ່າວ ສາມາດທວງຕໍ່ Z ໃຫ້ຍົກເລີກການກີດຂວາງບົນພື້ນຖານການມີກໍາມະສິດ. 
ສໍາລັບຜູ້ມີສິດຕໍ່ການຈໍານອງ X ແລ້ວ ຖ້າວ່າ Y ທວງໃຫ້ຍົກເລີກການກີດຂວາງໃຫ້ແລ້ວກໍບໍ່ເປັນບັນຫາ. ແຕ່ທີ່
ເປັນບັນຫາແມ່ນກໍລະນີທີ່ Y ປະປ່ອຍໄວ້ໂດຍບໍ່ທວງໃຫ້ Z ຍົກເລີກການກີດຂວາງດັ່ງກ່າວ. ຖ້າການທີ່ Z ນໍາ
ໃຊ້ທົ່ງນາຫາກບໍ່ໄດ້ເຮັດໃຫ້ຄຸນຄ່າການຄໍ້າປະກັນປ່ຽນແປງ, ສໍາລັບ X ທີ່ເປັນຜູ້ມີສິດຕໍ່ການຈໍານອງ ເຊິ່ງບໍ່ໄດ້
ຄອບຄອງຊັບທີ່ເປັນເປົ້າໝາຍຢູ່ແລ້ວກໍຖືວ່າບໍ່ມີຄວາມເສຍຫາຍຫຍັງ. ສະນັ້ນ, X ກໍບໍ່ສາມາດໄປແຊກແຊງ 
Y ໃນການນໍາໃຊ້ທົ່ງນາດັ່ງກ່າວ. ກົງກັນຂ້າມ, ຖ້າການທີ່ Z ນໍາໃຊ້ທົ່ງນາດັ່ງກ່າວຫາກເຮັດໃຫ້ຄຸນຄ່າຂອງ
ການຄໍ້າປະກັນຂອງທົ່ງນາດັ່ງກ່າວຫຼຸດລົງ ມັນກໍຈະແຕະຕ້ອງເຖິງຜົນປະໂຫຍດຂອງ X. ເນື່ອງຈາກສິດຕໍ່ການ
ຈໍານອງ ເປັນສິດທ່ີຄຸ້ມຄອງຄຸນຄ່າການຄໍ້າປະກັນຂອງຊັບທີ່ເປັນເປົ້າໝາຍ, ເມື່ອຮອດມື້ປະຕິບັດພັນແລ້ວແຕ່
ລູກໜີ້ຍັງບໍ່ປະຕິບັດພັນທະ ກໍສາມາດຂາຍຊັບທີ່ເປັນເປົ້າໝາຍ ແລະໄດ້ຮັບການໃຊ້ແທນໜີ້ສິນຈາກເງິນທີ່ໄດ້
ຈາກການຂາຍຊັບດັ່ງກ່າວ. ການກະທໍາຂອງ Z ທີ່ອາດພາໃຫ້ຄຸນຄ່າຂອງການຄໍ້າປະກັນຫຼຸດລົງນັ້ນ ສາມາດ
ເບິ່ງໄດ້ວ່າເປັນການລະເມີດສິດຕໍ່ການຈໍານອງ.

ໃນທີ່ນີ້ ປະເພນີສານໄດ້ຮັບຮອງຄື: ບັນຫາທີ 1, ກໍລະນີທີ່ເກີດມີຄວາມເສຍຫາຍເປັນຮູບປະທໍາຕໍ່
ຊັບທີ່ເປັນເປົ້າໝາຍເນື່ອງຈາກການຄອບຄອງຂອງ Z, ແລ້ວຖ້າ Y ເຈົ້າກໍາມະສິດບໍ່ທວງໃຫ້ Z ຍົກເລີກການ
ກີດຂວາງດັ່ງກ່າວ. X ກໍມີສິດທວງຕໍ່ Z ໃຫ້ຍົກເລີກການກີດຂວາງນັ້ນ.

ບັນຫາທີ 2, ປະເພນີສານຮັບຮອງວ່າ: ເຖິງການຄອບຄອງຂອງ Z ຈະບໍ່ພາໃຫ້ເກີດມີຄວາມເສຍຫາຍ
ເປັນຮູບປະທໍາຕໍ່ຊັບທີ່ເປັນເປົ້າໝາຍກໍຕາມ, ກໍລະນີ X ປະຕິບັດສິດຕໍ່ການຈໍານອງຍ້ອນ Y ບໍ່ປະຕິບັດພັນທະ 
ແລະໄດ້ເລີ່ມເຂົ້າສູ່ຂັ້ນຕອນປະມູນຂາຍຊັບແລ້ວ ແຕ່ Z ຍັງຄອບຄອງຢູ່ເຮັດໃຫ້ບໍ່ມີຄົນມາຊື້, ພາໃຫ້ X ບໍ່
ສາມາດຫັນປ່ຽນຊັບດັ່ງກ່າວມາເປັນເງິນເພື່ອເກັບໜີ້ໄດ້ນັ້ນ. X ຜູ້ມີສິດຕໍ່ການຈໍານອງ ກໍສາມາດທວງຕໍ່ Z 
ໂດຍກົງເພື່ອໃຫ້ຍົກເລີກການກີດຂວາງໄດ້.

ໃນກໍລະນີທີ່ກ່າວມານີ້, ເຖິງວ່າເດີມທີແລ້ວ X ຜູ້ມີສິດຕໍ່ການຈໍານອງ ຈະບໍ່ມີສິດໃນການຄອບຄອງ
ຊັບທີ່ເປັນເປົ້າໝາຍກໍຕາມ, ແຕ່ການທີ່ສາມາດທວງຕໍ່ Z ໃຫ້ຍົກເລີກການກີດຂວາງນັ້ນ ສາມາດອະທິບາຍໃນ
ທາງກົດໝາຍໄດ້ 2 ແນວທາງຄືດັ່ງນີ້.

ວິທີທີ 1 ແມ່ນສິດທວງແທນຂອງເຈ້ົາໜີ້ (ກົດໝາຍແພ່ງ ມາດຕາ 423)7. ຊຶ່ງຮັບຮອງວ່າ ໃນກໍລະນີ
ທີ່ ເຈົ້າໜີ້ X ມີຄວາມຈໍາເປັນຕ້ອງຮັບປະກັນໜີ້ສິນຕໍ່ລູກໜີ້ Y, ໝາຍຄວາມວ່າຕົວ Y ເອງບໍ່ມີກໍາລັງຊັບທີ່ຈະ
ໃຊ້ໜີ້, ແລະ ມີຄວາມຈໍາເປັນຕ້ອງປະຕິບັດສິດຕໍ່ການຈໍານອງເພື່ອຂາຍຊັບທີ່ເປັນເປົ້າໝາຍ ແລ້ວເກັບໜີ້ຈາກ
ເງິນທີ່ໄດ້ຈາກການຂາຍຊັບດັ່ງກ່າວ, ແຕ່ Y ເອງບໍ່ນໍາໃຊ້ສິດຕໍ່ Z ນັ້ນ, ເຈົ້າໜີ້ X ຈະປະຕິບັດສິດຂອງລູກໜີ້ 
Y ແທນເຈົ້າຕົວ Y.

ປະເພນີສານທໍາອິດທີ່ຮັບຮູ້ບັນຫານີ້ແມ່ນຖືກຕັດສີນໃນປີ 1999. ຊຶ່ງເປັນຄໍາຕັດສີນທີ່ປ່ຽນແປງ
7 ກົດໝາຍແພ່ງ ມາດຕາ 423 (ເງື່ອນໄຂຂອງສິດທວງແທນຂອງເຈົ້າໜີ້): ① ເຈົ້າໜີ້ ເມື່ອມີຄວາມຈໍາເປັນໃນການຮັບປະກັນ

ໜີ້ສິນຂອງຕົນ, ສາມາດນໍາໃຊ້ສິດທີ່ຂຶ້ນກັບລູກໜີ້ໄດ້ (ຕໍ່ໄປນີ້ເອີ້ນວ່າ 「ສິດແທນທີ」່). ເວັ້ນເສຍແຕ່ສິດທີ່ຕິດກັບຕົວລູກໜີ້ 
ແລະ ສິດທີ່ຖືກຫ້າມບໍ່ໃຫ້ອາຍັດ. 

	 ② ເຈ້ົາໜ້ີ ໃນໄລຍະທ່ີບ່ໍທັນຮອດຍາມເກັບໜ້ີ ແມ່ນບ່ໍສາມາດນໍາໃຊ້ສິດແທນທ່ີ. ເວ້ັນເສຍແຕ່ເປັນການກະທໍາເພ່ືອຮັກສາສະພາບ.
	 ③ ເຈົ້າໜີ້ ບໍ່ສາມາດໃຊ້ສິດແທນທີ່ ສໍາລັບສິ່ງທ່ີບໍ່ສາມາດປະຕິບັດໃຫ້ເປັນຈິງໄດ້ໂດຍການບັງຄັບປະຕິບັດໜີ້ສິນ.

ກໍລະນີນຳໃຊ້ກົດໝາຍຍີ່ປຸ່ນ

ປະເພນີສານທີ່ຜ່ານມາທີ່ເຄີຍຮັບຮອງວ່າ ຖ້າບໍ່ມີຄວາມເສຍຫາຍທີ່ເປັນຮູບປະທໍາຕໍ່ຊັບທີ່ເປັນເປົ້າໝາຍຂອງ
ສິດຕໍ່ການຄໍ້າປະກັນແລ້ວ, ຜູ້ມີສິດຕໍ່ການຄໍ້າປະກັນ ແມ່ນບໍ່ສາມາດໃຊ້ສິດທວງແທນຂອງເຈົ້າໜີ້່ ແລະ ບໍ່
ສາມາດທວງໃຫ້ຍົກເລີກການກີດຂວາງບົນພື້ນຖານສິດຕໍ່ການຈໍານອງໄດ້. 

ແຕ່ໃນກໍລະນີເຊັ່ນ, ສິດຕໍ່ການຈໍານອງຂອງ X ໄດ້ຖືກປະຕິບັດ ແລະ ຂັ້ນຕອນການປະມູນຂາຍໄດ້
ເລີ່ມຂຶ້ນແລ້ວ. ແຕ່ລູກໜີ້ Y ເອງເປັນຄົນກີດຂວາງການປະຕິບັດສິດຕໍ່ການຈໍານອງຂອງ X ໂດຍການເອົາຊັບ
ທີ່ເປັນເປົ້າໝາຍການຈໍານອງໄປໃຫ້ Z ເຊົ່າ. ສໍາລັບ Y ແລ້ວ Z ບໍ່ແມ່ນຜູ້ບໍ່ມີສິດເພາະວ່າ Z ໄດ້ສິດໃນການ
ເຊົ່າແລ້ວ. Y ກໍບໍ່ມີສິດທວງຕໍ່ Z ຜູ້ທີ່ Y ໃຫ້ເຊົ່າ ເພື່ອໃຫ້ຍົກເລີກການກີດຂວາງ. ສະນັ້ນ, X ຈຶ່ງບໍ່ສາມາດ
ປະຕິບັດຕາງ. 

ໃນນັ້ນ, ວິທີທີ 2 ກໍຄື: ໃນກໍລະນີຄືທ່ີກ່າວມາ, ປະເພນີສານຈຶ່ງຮັບຮອງວ່າ X ຜູ້ມີສິດໃນການຈໍານອງ 
ມີສິດໃນການທວງໂດຍກົງຕໍ່ Z ເພື່ອໃຫ້ຍົກເລີກການກີດຂວາງ ບົນພື້ນຖານການມີສິດຕໍ່ການຈໍານອງ. 

ແນວໃດກໍຕາມ, ການທີ່ຮັບຮອງໃຫ້ X ຜູ້ມີສິດຕໍ່ການຈໍານອງ ສາມາດທວງໂດຍກົງໃຫ້ Z ເຊິ່ງເປັນ
ບຸກຄົນທີ່ສາມທີ່ໄດ້ລະເມີດຕໍ່ເປົ້າໝາຍຂອງສິດຕໍ່ການຈໍານອງເພື່ອໃຫ້ຍົກເລີກການກີດຂວາງໄດ້ນັ້ນ. ຖືເປັນ 
ການຈໍາກດັອິດສະລະພາບໃນການຄອບຄອງ, ນໍາໃຊ້ອະສັງຫາລິມະຊັບທ່ີຈໍານອງທ່ີຜູ້ຈໍານອງ Y (ເຈ້ົາກາໍມະສິດ 
ຂອງຊັບທີ່ເປັນເປົ້າໝາຍຂອງການຈໍານອງ) ມີຢູ່. ສະນັ້ນ, ບັນຫາທີ່ວ່າຈະຮັບຮູ້ການທວງໃຫ້ຍົກເລີກການ
ກີດຂວາງບົນພື້ນຖານສິດຕໍ່ການຄໍ້າປະກັນໃນລະດັບໃດນັ້ນ, ມັນຈໍາເປັນຕ້ອງພິຈາລະນາຊັ່ງຊາຜົນປະໂຫຍດ
ຂອງຜູ້ມີສິດຕໍ່ການຈໍານອງ ກັບ ຜູ້ຈໍານອງ.

3. ສໍາລັບຂໍ້ (3)
ຄໍາຖາມ 3 (3) ເປັນຄໍາຖາມເພື່ອຖາມກ່ຽວກັບ ຜົນຂອງສິດຕໍ່ການຈໍານອງ (ຜົນຕໍ່ພາຍນອກ) ແລະ 

ຂອບເຂດຂອງຜົນຂອງສິດຕໍ່ການຈໍານອງຕໍ່ຊັບທີ່ເປັນເປົ້າໝາຍ. 

ຕົ້ນໄມ້ທີ່ເກີດຢູ່ທີ່ດິນ ແມ່ນຊັບທີ່ຕິດຈອດກັບທີ່ດິນ (ກົດໝາຍແພ່ງ ມາດຕາ 86 ວັກ 1) ແລະ ເປັນ
ອະສັງຫາລິມະຊັບ. ຕາມກົດໝາຍຍີ່ປຸ່ນ, ຕົ້ນໄມ້ຈະແຕກຕ່າງຈາກສິ່ງປຸກສ້າງ ແລະ ຖືວ່າເປັນຊັບທີ່ຕິດຈອດ
ກັບທີ່ດິນ (ສ່ວນສ່ິງປຸກສ້າງ ແມ່ນອະສັງຫາລິມະຊັບ ທີ່ມີລັກສະນະເອກະລາດຈາກທີ່ດິນ. ສະນັ້ນ, ຈຶ່ງຖືກ
ຈົດທະບຽນໂດຍແຍກກັບທີ່ດິນ ແລະ ສາມາດຊີ້ຂາດໂດຍແຍກກັບທີ່ດິນໄດ້. ແຕ່ໃນກໍລະນີດັ່ງກ່າວ, ສໍາລັບ
ສິ່ງປຸກສ້າງແມ່ນຈະຖືກຊີ້ຂາດເປັນບ້ວງດຽວກັບສິດຊົມໃຊ້ທີ່ດິນ ເຊັ່ນ, ຕິດກັບສິດໃນການເຊົ່າ ຫຼື ສິດເໜືອ
ທີ່ດິນ). 

ສະນັ້ນ, ກໍລະນີເອົາດິນໄປຈໍານອງ ແນ່ນອນວ່າຜົນຂອງມັນກໍຈະກວມໄປເຖິງຕົ້ນໄມ້ທີ່ຢູ່ໜ້າດິນດັ່ງ
ກ່າວນໍາ. ແຕ່ໃນກໍລະນີທີ່ຕົ້ນໄມ້ດັ່ງກ່າວໄດ້ມີການຈົດທະບຽນພາຍໃຕ້ກົດໝາຍສະເພາະ, ຫຼື ມີການລະບຸໄວ້
ວ່າຜົນຂອງການຈໍານອງຈະບໍ່ກວມເອົາຕົ້ນໄມ້ດັ່ງກ່າວ ດ້ວຍການແຈ້ງບອກ (ວິທີການແຈ້ງກໍາກັບ) ທາງພາວະ
ວິໄສທີ່ເປັນທີ່ຍອມຮັບຕາມ ທໍານຽມຂອງທ້ອງຖິ່ນດັ່ງກ່າວແລ້ວ, ຜົນຂອງສິດຕໍ່ການຈໍານອງກໍຈະບໍ່ກວມ
ໄປເຖິງຕົ້ນໄມ້ດັ່ງກ່າວແຕ່ຢ່າງໃດ. ແຕ່ຕາບ ໃດທີ່ບໍ່ມີການດໍາເນີນການຄືທີ່ກ່າວມາ, ໃນກໍລະນີຄໍາຖາມນີ້ທີ່
ທົ່ງນາໃນກໍາມະສິດຂອງ Y ຖືກນໍາໄປຈໍານອງເພື່ອ X ນັ້ນ, ສິດຕໍ່ການຈໍານອງຂອງ X ຈະມີຜົນກວມໄປຮອດ
ຕົ້ນໄມ້ທີ່ຢູ່ເທິງຊັບທີ່ເປັນເປົ້າໝາຍຂອງການຈໍານອງດັ່ງກ່າວ. 

ຄໍາຖາມ 3 (ພາກກຳມະສິດ: ສິດຕໍ່ຊັບຄ້ຳປະກັນ)

ສະນັ້ນ, ການຕັດຕົ້ນໄມ້ຢູ່ທົ່ງນາດັ່ງກ່າວແລ້ວຂົນອອກໄປຫຼັງຈາກທີ່ໄດ້ຈໍານອງນໍາ X ແລ້ວ, ຈະ
ເປັນການລະເມີດທີ່ເປັນຮູບປະທໍາຕໍ່ຊັບທີ່ເປັນເປົ້າໝາຍຂອງສິດຈໍານອງ, ເປັນການເຮັດໃຫ້ຄຸນຄ່າຂອງຊັບທີ່
ເປັນເປົ້າໝາຍຂອງສິດຕໍ່ການຈໍານອງນັ້ນຫຼຸດລົງ ທັງເປັນການລະເມີດຕໍ່ສິດຕໍ່ການຈໍານອງອີກດ້ວຍ. ໃນທີ່ນີ້, 
ເມື່ອປະກົດມີການກະທໍາຄືດັ່ງກ່າວ ແມ່ນຈະສາມາດທວງໂດຍກົງເພື່ອໃຫ້ຍົກເລີກການກີດຂວາງບົນພື້ນຖານ
ສິດຕໍ່ການຈໍານອງ (ດັ່ງທີ່ໄດ້ຄົ້ນຄ້ວາໃນຄໍາຖາມ 3 (2)). ນອກຈາກນີ້, ກໍລະນີຕົ້ນໄມ້ທີ່ຖືກຕັດໄປຫາກຍັງ
ເຫຼືອຢູ່ໜ້າດິນຕອນດັ່ງກ່າວ, ເຖິງວ່າຕົ້ນໄມ້ທີ່ຖືກຕັດຈະກາຍເປັນຊັບເຄື່ອນທີ່ກໍຕາມ ແຕ່ຜ່ານມາມັນເຄີຍ
ຢູ່ໜ້າດິນເຊິ່ງເປັນຊັບທີ່ເປັນເປົ້າໝາຍຂອງສິດຕໍ່ການຈໍານອງ. ສະນັ້ນ, ຈຶ່ງຖືວ່າເປັນສ່ວນໜຶ່ງຂອງຊັບທີ່ເປັນ
ເປົ້າໝາຍຂອງສິດຕໍ່ການຈໍານອງ ແລະ ເມື່ອ X ປະຕິບັດສິດຕໍ່ການຈໍານອງ, ຕົ້ນໄມ້ທີ່ຢູ່ເທິງໜ້າດິນກໍຕ້ອງຖືກ
ປະມູນຂາຍໄປພ້ອມກັນກັບທີ່ດິນຕອນດັ່ງກ່າວ ແລະ ເງິນທີ່ໄດ້ຈາກການຂາຍກໍຈະນໍາໄປໃຊ້ແທນໜີ້ສິນ.

ແຕ່ກໍລະນີຄືໃນຄໍາຖາມນີ້ ທີ່ຕົ້ນໄມ້ທີ່ຢູ່ໃນດິນຈໍານອງຖືກຕັດແລ້ວຖືກນໍາອອກໄປຈາກທີ່ດິນຈໍານອງ
ນັ້ນ, ປະເດັນບັນຫາກໍຄື ຜູ້ມີສິດຕໍ່ການຈໍານອງຈະສາມາດຕິດຕາມ ແລະ ທວງໃຫ້ສົ່ງຄືນຕົ້ນໄມ້ດັ່ງກ່າວໄດ້ຫຼື
ບໍ່. ຊຶ່ງມັນເປັນບັນຫາທີ່ວ່າ ຜົນຂອງສິດຕໍ່ການຈໍານອງຈະກວມໄປຮອດຊັບທີ່ເປັນເປົ້າໝາຍທີ່ຖືກຕັດແຍກ 
ແລະ ຖືກນໍາອອກຈາກທີ່ດິນຈໍານອງນັ້ນ ຫຼື ບໍ່. ຕໍ່ກັບບັນຫານີ້ແມ່ນຈໍາເປັນຈະຕ້ອງພິຈາລະນາໂດຍແຍກເປັນ 
2 ກໍລະນີ.

ກໍລະນີທີ 1, ກໍລະນີຕົວຜູ້ຈໍານອງ Y ເອງເປັນຜູ້ຕັດຕົ້ນໄມ້ຢູ່ດິນຈໍານອງແລ້ວກໍໄດ້ນໍາອອກໄປຂາຍໃຫ້ 
A. ໃນກໍລະນີດັ່ງກ່າວ, ສໍາລັບຕົ້ນໄມ້ທີ່ຢູ່ໃນດິນຕອນດັ່ງກ່າວນັ້ນ, ເບື້ອງໜຶ່ງ Y ແມ່ນບໍ່ໄດ້ຈົດທະບຽນຕາມ
ກົດໝາຍສະເພາະ ຫຼື ບໍ່ໄດ້ນໍາໃຊ້ວິທີການແຈ້ງກໍາກັບຕາມກົດປະເພນີ, ໂດຍປະໄວ້ໃນນາມເປັນເປົ້າໝາຍ 
ຂອງສິດຕໍ່ການຈໍານອງຂອງ X ຜູ້ມີສິດຕໍ່ການຈໍານອງ. ແລ້ວອີກເບື້ອງໜຶ່ງ, ຜູ້ກ່ຽວກໍໄດ້ຕັດແລ້ວນໍາຊັບ
ດຽວກັນນັ້ນໄປຂາຍໃຫ້ A ຊຶ່ງສາມາດເບິ່ງໄດ້ວ່າເປັນການຊີ້ຂາດຊ້ອນໃນຊັບອັນດຽວກັນ. ແລະອັນນີ້ກໍຄື
ກັນກັບກໍລະນີໂອນຊ້ອນ, ຊຶ່ງສາມາດເບິ່ງວ່າເປັນບັນຫາໂຕ້ແຍ່ງເນື່ອງຈາກໄດ້ຊີ້ຂາດໃນລັກສະນະຂັດກັນໃນ
ຊັບເປົ້າໝາຍອັນດຽວ. ສະນັ້ນ, ສໍາລັບຕົ້ນໄມ້ (ສັງຫາລິມະຊັບ) ທີ່ຖືກຕັດ ແລະ ນໍາອອກໄປນັ້ນລະຫ່ວາງ 
X ກັບ A, ຜູ້ໃດຄົບເງື່ອນໄຂໂຕ້ແຍ່ງກ່ອນຜູ້ນັ້ນກໍຈະມີບູລິມະສິດ (ກົດໝາຍແພ່ງ ມາດຕາ 178)8. ເຖິງວ່າ 
X ໄດ້ຮັບການຈໍານອງທົ່ງນາ ແລະ ຈົດທະບຽນກ່ອນທີ່ຕົ້ນໄມ້ຈະຖືກຊີ້ຂາດໃຫ້ A ກໍຕາມ, ຖ້າຕົ້ນໄມ້ໄດ້
ຖືກຕັດ ແລະ ໄດ້ຖືກນໍາອອກຈາກທົ່ງນາທີ່ເປັນອະສັງຫາລິມະຊັບຈໍານອງໄປແລ້ວນັ້ນ, ເງື່ອນໄຂໂຕ້ແຍ່ງ
ຈະບໍ່ກວມໄປຮອດຕົ້ນໄມ້ດັ່ງກ່າວໃນທັນທີ. ອີກດ້ານໜຶ່ງ, ເມື່ອຕົ້ນໄມ້ທີ່ຖືກຕັດ ແລະ ຖືກນໍາອອກໄປໄດ້
ມອບໃຫ້ A ແລ້ວນັ້ນ, ຖືວ່າ A ມີເງື່ອນໄຂໂຕ້ແຍ່ງສໍາລັບການໄດ້ກໍາມະສິດ (ກົດໝາຍແພ່ງ ມາດຕາ 178). 
ສະນັ້ນ, ເມື່ອຕົ້ນໄມ້ດັ່ງກ່າວຖືກມອບໃຫ້ A ເປັນທີ່ຮຽບຮ້ອຍແລ້ວ X ກໍບໍ່ສາມາດເອົາຄືນມາໄດ້.

ກໍລະນີທີ 2, ກໍລະນີບຸກຄົນທີສາມ (ເຊັ່ນ Z) ໄດ້ຕັດຕົ້ນໄມ້ຈາກທ່ົງນາທີ່ເປັນກໍາມະສິດຂອງ Y 
ແລະໄດ້ນໍາອອກໄປຂາຍໃຫ້ A ໂດຍບໍ່ໄດ້ຮັບອະນຸຍາດ. ເນື່ອງຈາກເປັນການຊື້ຂາຍກັບ Z ຊຶ່ງເປັນຜູ້ບໍ່ມີ
ສິດ. ດັ່ງນັ້ນ, ການທີ່ A ໄດ້ຮັບມອບຕົ້ນໄມ້ດັ່ງກ່າວຈາກ Z ຜູ້ບໍ່ມີສິດນ້ັນ, ກໍບໍ່ສາມາດເຮັດໃຫ້ໄດ້ກໍາມະສິດ
ແຕ່ຢ່າງໃດ. ມີແຕ່ກໍລະນີທີ່ A ໄດ້ຮັບຊັບຈາກການຊື້ຂາຍດ້ວຍຄວາມບໍລິສຸດໃຈ ແລະ ປາສະຈາກຄວາມບໍ່
ລະມັດລະວັງ (ໃນກໍລະນີຄໍາຖາມນີ້ກໍຄື ບໍ່ຮູ້ວ່າຜູ້ຂາຍ Z ບໍ່ແມ່ນເຈົ້າຂອງ, ແລະ ການທີ່ບໍ່ຮູ້ນັ້ນປາສະຈາກ
ຄວາມບໍ່ລະມັດລະວັງ) ເທົ່ານັ້ນ, ຈຶ່ງຈະພາໃຫ້ໄດ້ກໍາມະສິດ (ກົດໝາຍແພ່ງ ມາດຕາ 192)9. ສະນັ້ນ, ຖ້າ X 

8 ກົດໝາຍແພ່ງ ມາດຕາ 178 (ເງື່ອນໄຂໂຕ້ແຍ່ງກ່ຽວກັບການໂອນສັງຫາລິມະຊັບ): ໃນການໂອນສິດຕໍ່ຊັບຂອງສັງຫາລິມະຊັບ 
ຖ້າບໍ່ມີການມອບສັງຫາລິມະຊັບດັ່ງກ່າວ ຈະບໍ່ສາມາດໂຕ້ແຍ່ງຕໍ່ບຸກຄົນທີສາມ.

9 ກົດໝາຍແພ່ງ ມາດຕາ 192 (ການໄດ້ສິດໃນທັນທີ): ຜູ້ທີ່ໄດ້ເລີ່ມການຄອບຄອງສັງຫາລິມະຊັບ ໂດຍການຄ້າຂາຍ ດ້ວຍ

ສາມາດພິສູດໄດ້ວ່າ A ບໍ່ບໍລິສຸດໃຈ ຫຼື ບໍ່ລະມັດລະວັງ. ຜູ້ກ່ຽວກໍສາມາດເອົາຕົ້ນໄມ້ດັ່ງກ່າວຄືນຈາກ A ໄດ້. 

4. ສໍາລັບຂໍ້ (4)
ຄໍາຖາມ 3 (4) ເປັນຄໍາຖາມກ່ຽວກັບ ສິດຕີເປັນມູນຄ່າ ຊຶ່ງເປັນພາກສ່ວນໃຈກາງໃນຜົນຂອງສິດຕໍ່

ການຈໍານອງ (ຜົນຕໍ່ພາຍໃນ), ໝາຍວ່າເປັນການຖາມເຖິງວິທີການທີ່ຈະປະຕິບັດສິດຕໍ່ການຈໍານອງ, ເພື່ອ
ຂາຍຊັບທີ່ເປັນເປົ້າໝາຍຂອງສິດຕໍ່ການຈໍານອງ ແລ້ວໃຫ້ຜູ້ມີສິດຕໍ່ການຈໍານອງມີບູລິມະສິດໃນການໄດ້ຮັບ
ການໃຊ້ແທນຕໍ່ໜີ້ສິນທີ່ມີການຄໍ້າປະ ກັນຈາກເງິນທີ່ໄດ້ຈາກການຂາຍຊັບດັ່ງກ່າວ.

ໃນເວລານັ້ນ, ບັນຫາທໍາອິດແມ່ນ ໃນຂັ້ນຕອນການປະຕິບັດສິດຕໍ່ການຈໍານອງ ອັນທີ່ເປັນບັນຫາກໍຄື
ຂອບເຂດຂອງຊັບທີ່ຈະຂາຍໃນນາມເປັນຊັບເປົ້າໝາຍຂອງສິດຕໍ່ການຈໍານອງຈະເປັນຄືແນວໃດ, ຂອບເຂດ
ຂອງຊັບທີ່ເປັນເປົ້າ ໝາຍທີ່ຈະຮັບຜົນຂອງສິດຕໍ່ການຈໍານອງຈະເປັນແນວໃດ. ເຊັ່ນ: ຊັບທີ່ຕິດຈອດກັບຊັບ
ທີ່ເປັນເປົ້າໝາຍຂອງສິດຕໍ່ການ ຈໍານອງ. ຊັບສິ່ງຂອງປະກອບ, ຊັບທີ່ປະກອບເປັນໜຶ່ງດຽວ.

ບັນຫາທີ 2 ແມ່ນ ຕໍ່ກັບເງິນທີ່ໄດ້ຈາກການຂາຍຊັບທີ່ເປັນເປົ້າໝາຍຂອງສິດຕໍ່ການຈໍານອງນັ້ນ ຂອບ 
ເຂດໜີ້ສິນທີ່ຜູ້ມີສິດໃນການຈໍານອງຈະມີບູລິມະສິດໃນການເກັບກູ້ນັ້ນເປັນຄືແນວໃດ. ໝາຍວ່າ, ຂອບເຂດ
ຂອງໜີ້ສິນທີ່ມີການຄໍ້າປະກັນທີ່ຮັບຜົນຈາກສິດຕໍ່ການຈໍານອງກໍເປັນບັນຫາເຊັ່ນກັນ.

ໃນກໍລະນີຄໍາຖາມນີ້ ເມື່ອກາຍກໍານົດສົ່ງຄືນເງິນກູ້ຢືມຈໍານວນ 10 ລ້ານ ເຢນ ມາແລ້ວ, ແຕ່ Y 
ລູກໜີ້ຍັງບໍ່ໃຊ້ເງິນຄືນນັ້ນ. X ຜູ້ມີສິດຕໍ່ການຈໍານອງ ສາມາດຮ້ອງຟ້ອງຕ່ໍສານເພື່ອປະຕິບັດສິດຕໍ່ການຈໍານອງ.  
ໃນນັ້ນ, ຈະຕ້ອງໄດ້ປະກອບເອກະສານເປັນລາຍລັກອັກສອນຕໍ່ສານເພື່ອພິສູດວ່າຕົນມີສິດຕໍ່ການຈໍານອງ. 
ຕົວຢ່າງ, ເອກະສານຢັ້ງຢືນເນື້ອໃນການຈົດທະບຽນທີ່ຕິດພັນກັບການຈົດທະບຽນສິດຕໍ່ການຈໍານອງ, ສໍາ
ເນົາເອກະສານຢັ້ງຢືນທະບຽນສານທີ່ສະແດງໃຫ້ເຫັນວ່າມີສິດຕໍ່ການຈໍານອງ, ສໍາເນົາຄໍາຕັດສີນທີ່ໃຊ້ໄດ້ຢ່າງ
ເດັດຂາດທີ່ສະແດງໃຫ້ເຫັນວ່າມີສິດຕໍ່ການຈໍານອງເປັນຕົ້ນ. ໂດຍການປະກອບເອກະສານເຫຼົ່ານີ້ ຂັ້ນຕອນ
ການປະມູນຂາຍອະສັງຫາລິມະຊັບກໍຈະເລີ່ມຕົ້ນ (ກົດໝາຍວ່າດ້ວຍການຈັດຕັ້ງປະຕິບັດທາງແພ່ງ ມາດຕາ 
181). ໃນການປະມູນຂາຍອະສັງຫາລິມະຊັບ ເມື່ອຜູ້ຊື້ໄດ້ຖອກເງິນຄ່າຊັບແລ້ວ ຜູ້ຊື້ກໍຈະກາຍເປັນເຈົ້າ
ກໍາມະສິດ (ກົດໝາຍວ່າດ້ວຍການຈັດຕັ້ງປະຕິບັດທາງແພ່ງ ມາດຕາ 188 , ມາດຕາ 79). 

ໃນການຂາຍອະສັງຫາຊຶ່ງເປັນຊັບທີ່ເປັນເປົ້າໝາຍຂອງສິດຕໍ່ການຈໍານອງນັ້ນ, ສິ່ງທີ່ເປັນບັນຫາກໍຄື: 
ຊັບທີ່ຕິດກັບອະສັງຫາລິມະຊັບດັ່ງກ່າວກໍຈະຖືກຂາຍໄປນໍາ ຫຼື ບໍ່. ບັນຫາທໍາອິດ, ສໍາລັບຕົ້ນໄມ້ທີ່ຢູ່ໃນ
ທີ່ດິນທີ່ເປັນເປົ້າໝາຍຂອງສິດຕໍ່ການຈໍານອງ, ຖ້າບໍ່ມີການຈົດທະບຽນຕາມກົດໝາຍສະເພາະ ຫຼື ບໍ່ໄດ້ທໍາ
ການແຈ້ງກໍາກັບແລ້ວ ກໍຈະຖືກຂາຍໄປພ້ອມໃນນາມເປັນພາກສ່ວນໜ່ຶງຂອງຊັບທີ່ເປັນເປົ້າໝາຍຂອງສິດຕໍ່
ການຈໍານອງ. ສໍາລັບຕົ້ນເຂົ້່າທີ່ປູກຢູ່ໃນທົ່ງນາຕອນດັ່ງກ່າວກໍເຊັ່ນກັນ. ນອກຈາກນີ້, ໃນກໍລະນີທີ່ ບຸກຄົນທີ
ສາມ B ເປັນຄົນປູກຕົ້ນໄມ້ ຫຼື ຕົ້ນເຂົ້າດັ່ງກ່າວ. ຖ້າບໍ່ຄົບຕາມເງື່ອນໄຂໃນການໂຕ້ແຍ່ງເຊັ່ນ: ສິດໃນການນໍາ
ໃຊ້ດິນເພື່ອການກະສິກໍາ ຫຼື ສິດໃນການເຊົ່າຂອງບຸກຄົນທີສາມດັ່ງກ່າວ ຕ້ອງມີພື້ນຖານມາຈາກສິດທີ່ Y ຜູ້
ເປັນເຈົ້າຂອງທົ່ງນາໄດ້ເຮັດຂຶ້ນ ແລະ ໄດ້ມີການຈົດທະບຽນກ່ອນການຈົດທະບຽນສິດຕໍ່ການຈໍານອງຂອງ X  

ຄວາມສະຫງົບ ແລະ ເປີດເຜີຍນັ້ນ, ຖ້າວ່າມີຄວາມບໍລິສຸດໃຈ ແລະ ປາສະຈາກຄວາມບໍ່ລະມັດລະວັງ ແມ່ນຈະໄດ້ສິດໃນການ
ໃຊ້ຕໍ່ກັບສັງຫາລິມະຊັບດັ່ງກ່າວໃນທັນທີ.

ຄໍາຖາມ 3 (ພາກກຳມະສິດ: ສິດຕໍ່ຊັບຄ້ຳປະກັນ)

ແລ້ວ, ຕົ້ນໄມ້ ຫຼື ຕົ້ນເຂົ້າທີ່ B ເປັນຄົນປູກກໍຈະຕິດໄປກັບທົ່ງນານໍາ (ກົດໝາຍແພ່ງ ມາດຕາ 242)10. 
ເຮັດໃຫ້ X ຜູ້ມີສິດຕໍ່ການຈໍານອງສາມາດຂາຍຕົ້ນໄມ້ ແລະ ຕົ້ນເຂົ້າໄປພ້ອມກັບທົ່ງນາດັ່ງກ່າວໄດ້. 

ນອກຈາກນີ້, ສໍາລັບສິ່ງທີ່ເປັນຊັບປະກອບຂອງຊັບທີ່ເປັນເປົ້າໝາຍຂອງສິດຕໍ່ການຈໍານອງຢູ່ແລ້ວ ໃນ 
ເວລາທໍາການຈໍານອງນັ້ນ, ເນື່ອງຈາກການຊີ້ຂາດຈະຂຶ້ນກັບຊັບຕົ້ນຕໍ ຈຶ່ງສາມາດຂາຍໄປພ້ອມກັບອະສັງຫາ 
ລິມະຊັບຈໍານອງໄດ້ (ກົດໝາຍແພ່ງ ມາດຕາ 87 ວັກ 2)11. ຊັບປະກອບ ໝາຍເຖິງຊັບທີ່ຮັບຮູ້ກັນວ່າ 
ການນໍາໃຊ້ໂດຍຜູກຕິດຢ່າງຕໍ່ເນື່ອງກັບຊັບຕົ້ນຕໍນັ້ນ ເປັນການເພີ່ມຄຸນປະໂຫຍດທາງເສດຖະກິດຂອງຊັບ
ຕົ້ນຕໍ. ຕົວຢ່າງ, ໃນກໍລະນີຄໍາຖາມນີ້ຖ້າປໍ້ານໍ້າດັ່ງກ່າວໄດ້ຖືກຕິດຕັ້ງຢູ່ໃນທົ່ງນາຢູ່ແລ້ວຕອນທີ່ເອົາທົ່ງນາໄປ
ຈໍານອງ ຕອນປະມູນຂາຍທົ່ງນາດັ່ງກ່າວກໍສາມາດຂາຍເຄື່ອງ ປໍ້ານໍ້າໄປພ້ອມກັນ ແລະ ສາມາດເກັບໜີ້ຈາກ
ເງິນທີ່ໄດ້ມາຈາກການຂາຍຊັບທັງສອງນັ້ນ. ກໍລະນີທີ່ສະເພາະທົ່ງນາຂາຍໄດ້ພຽງແຕ່ 9 ລ້ານ ເຢນ, ສໍາລັບ X 
ແລ້ວການທ່ີສາມາດຂາຍເຄ່ືອງປ້ໍານ້ໍາໄປພ້ອມກັນໄດ້ນ້ັນຖືເປັນຜົນປະໂຫຍດໃນການຮັບປະກັນຕ່ໍການເກັບກູ້
ໜີ້ສິນດັ່ງກ່າວ.

ອີກດ້ານໜຶ່ງ, ຖ້າວ່າໃນຕອນເອົານາໄປຈໍານອງຍັງບໍ່ທັນມີຫຍັງເທື່ອ ສໍາລັບປໍ້ານໍ້າທີ່ໄດ້ຖືກຕິດຕັ້ງ
ພາຍຫຼັງທີ່ໄດ້ເອົານາໄປຈໍານອງ ຖ້າຖືກຍອມຮັບວ່າເປັນຊັບທີ່ປະກອບເປັນໜຶ່ງດຽວກັບອະສັງຫາລິມະຊັບທີ່
ຈໍານອງກໍຖືວ່ານອນຢູ່ໃນຂອບເຂດເປັນຊັບທີ່ເປັນເປົ້າໝາຍຂອງສິດຕໍ່ການຈໍານອງ (ກົດໝາຍແພ່ງ ມາດຕາ 
370)12. ສ່ວນວ່າຈະສາມາດເວົ້າວ່າເປັນຊັບທີ່ປະກັບເປັນໜຶ່ງດຽວໄດ້ ຫຼື ບໍ່ນັ້ນ, ກໍຂຶ້ນກັບການພິຈາລະນາ
ວ່າມັນເປັນຊັບທີ່ຮັກສາ ແລະ ເພີ່ມພູນມູນຄ່າຂອງອະສັງຫາລິມະຊັບທີ່ຈໍານອງນັ້ນ ຫຼື ບໍ່ເມື່ອນໍາໃຊ້ເປັນສ່ວນ
ໜຶ່ງດຽວກັບອະສັງຫາລິມະຊັບທີ່ຈໍານອງດັ່ງກ່າວ ຊຶ່ງອັນນີ້ແມ່ນນໍາໃຊ້ບັນທັດຖານທີ່ເກືອບຄືກັນທັງໝົດກັບ
ກໍລະນີຊັບປະກອບ. ດັ່ງນັ້ນ, ໃນກໍລະນີຄໍາຖາມນີ້, ປໍ້ານໍ້າເປັນສິ່ງທີ່ສະໜອງນໍ້າໃຫ້ທົ່ງນາ ແລະ ເນື່ອງຈາກ
ສາມາດເວົ້າໄດ້ວ່າມັນເປັນຊັບທີ່ປະກອບເຂົ້າເພື່ອຮັກສາ ແລະ ເພີ່ມພູນຄຸນຄ່າຂອງທົ່ງນາເມື່ອນໍາໃຊ້ຮ່ວມກັບ
ທົ່ງນາດັ່ງກ່າວ. ສະນັ້ນ, ກໍຖືວ່າມັນເປັນຊັບທີ່ປະກອບເປັນໜຶ່ງດຽວ ແລະ X ຜູ້ມີສິດຕໍ່ການຈໍານອງກໍສາມາດ
ຂາຍຊັບດັ່ງກ່າວໄປພ້ອມກັບທົ່ງນາໄດ້.

ສໍາລັບຂອບເຂດຂອງຊັບທີ່ເປັນເປົ້າໝາຍຂອງສິດຕໍ່ການຈໍານອງ ແມ່ນສາມາດກໍານົດຕອນທໍາການ
ຈໍານອງ ແລະ ສາມາດຈົດທະບຽນໄດ້ (ມາດຕາ 370 ປະໂຫຍກຍົກເວັ້ນເສຍແຕ່, ກົດໝາຍວ່າດ້ວຍການ
ຈົດທະບຽນອະສັງຫາລິມະຊັບ ມາດຕາ 88 ວັກ 1). ແຕ່ໃນໄລຍະແຕ່ຕອນຈໍານອງຫາການປະຕິບັດສິດຕໍ່ການ
ຈໍານອງນັ້ນ ມັນຈະມີຊ່ອງວ່າງຂອງເວລາຢູ່ໄລຍະໜຶ່ງ ທີ່ເຮັດໃຫ້ຄູ່ກໍລະນີບໍ່ສາມາດຄາດການໄດ້ຢ່າງຊັດເຈນວ່າ
ພາຍຫຼັງການຈໍານອງດັ່ງກ່າວນັ້ນຈະມີຊັບໃດປະກອບໄປນໍາອະສັງຫາທີ່ຈໍານອງ. ໃນນັ້ນ, ເຖິງວ່າຕອນທໍາການ 

10 ກົດໝາຍແພ່ງ ມາດຕາ 242 (ສິ່ງທີ່ຕິດຈອດກັບອະສັງຫາລິມະຊັບ): ເຈົ້າກໍາມະສິດຂອງອະສັງຫາລິມະຊັບ ຈະໄດ້ກໍາມະສິດ
ໃນຊັບທີ່ຕິດຈອດທີ່ຂຶ້ນກັບອະສັງຫາລິມະຊັບດັ່ງກ່າວ. ແຕ່ບໍ່ສາມາດເປັນອຸປະສັກຕໍ່ສິດຂອງບຸກຄົນອື່ນທີ່ສິ່ງຂອງດັ່ງກ່າວຂຶ້ນກັບ 
ບົນພື້ນຖານການໄດ້ສິດທີ່ຖືກຕ້ອງ. 

11 ກົດໝາຍແພ່ງ ມາດຕາ 87 (ຊັບຕົ້ນຕໍ ແລະ ຊັບປະກອບ) ① ເມື່ອເຈົ້າກໍາມະສິດຂອງຊັບ ໄດ້ເອົາຊັບອື່ນທີ່ເປັນກໍາມະສິດຂອງ
ຕົນໄປຂຶ້ນກັບຊັບເບື້ອງຕົ້ນຂອງຕົນ ເພື່ອການນໍາໃຊ້ຕາມປົກກະຕິ ຊັບທີ່ເອົາໄປຂຶ້ນກັບນັ້ນເອີ້ນວ່າຊັບປະກອບ. 

	 ② ຊັບປະກອບ ຈະຂຶ້ນກັບການຊີ້ຂາດຂອງຊັບຕົ້ນຕໍ.
12 ກົດໝາຍແພ່ງ ມາດຕາ 370 (ຂອບເຂດຂອງຜົນຂອງສິດຕໍ່ການຈໍານອງ): ສິດຕໍ່ການຈໍານອງ ນອກເໜືອຈາກສິ່ງປຸກສ້າງທີ່ນອນຢູ່

ເທິງດິນຈໍານອງແລ້ວແມ່ນມີຜົນກວມໄປເຖິງຊັບທີ່ປະກອບເປັນໜຶ່ງດຽວກັບອະສັງຫາລິມະຊັບທີ່ເປັນເປົ້າໝາຍຂອງສິດ (ຈາກນີ້
ຈະເອີ້ນວ່າ「ອະສັງຫາ ລິມະຊັບທີ່ຈໍານອງ」). ເວັ້ນເສຍແຕ່, ກໍລະນີມີຂໍ້ກໍານົດສະເພາະຕອນທໍາການຈໍານອງ ແລະ ການກະທໍາ
ຂອງລູກໜີ້ ກໍລະນີທີ່ສາມາດທວງໃຫ້ຍົກເລີກ ອັນເນື່ອງມາຈາກການກະທໍາຂອງລູກໜີ້ໂດຍຮູ້ວ່າຈະສ້າງຄວາມເສຍຫາຍແກ່
ເຈົ້າໜີ້ ທີ່ກໍານົດໄວ້ໃນມາດຕາ 424 ວັກ 3. 

ຈໍານອງຈະບໍ່ທັນມີຂໍ້ກໍານົດກໍາກັບກໍຕາມ, ແຕ່ກໍຖືວ່າຜົນຂອງສິດຕໍ່ການຈໍານອງຈະກວມໄປຮອດຊັບທີ່ປະ 
ກອບເປັນໜຶ່ງດຽວ (ກົດໝາຍແພ່ງ ມາດຕາ 370).

 ສະນັ້ນ, ສໍາລັບ X ຜູ້ມີສິດຕໍ່ການຈໍານອງ ຖ້າບໍ່ມີຂໍ້ກໍານົດກໍາກັບສະເພາະໃນຕອນທໍາການຈໍານອງ
ແລ້ວ ຊັບທີ່ຕິດຈອດເຂົ້າກັບອະສັງຫາທີ່ຈໍານອງ (ທົ່ງນາ), ຊັບປະກອບທີ່ມີມາຕັ້ງແຕ່ຕອນທໍາການຈໍານອງ 
ແລະ ຊັບທີ່ປະກອບເປັນໜຶ່ງດຽວພາຍຫຼັງທໍາການຈໍານອງກໍລ້ວນແຕ່ສາມາດຂາຍໄປພ້ອມກັບທົ່ງນາ ແລະ ມີ
ບູລິມະສິດໃນການເກັບໜີ້ໄດ້ຈາກເງິນທີ່ຂາຍຊັບດັ່ງກ່າວ. ອີກອັນໜຶ່ງ, ຜູ້ມີສິດໃນການຈໍານອງ X ຍັງສາມາດ
ເຂົ້າຮ່ວມໃນຂັ້ນຕອນການປະມູນຂາຍອະສັງຫາລິມະຊັບດັ່ງກ່າວ (ທົ່ງນາ) ທີ່ໄດ້ເລີ່ມຂັ້ນຕອນໂດຍການຮ້ອງ
ຂໍຈາກເຈົ້າໜີ້ຜູ້ອື່ນ ແລະ ມີບູລິມະສິດໃນການໄດ້ຮັບການໃຊ້ໜີ້ຈາກ Y ຜູ້ຈໍານອງ ດ້ວຍເງິນທີ່ໄດ້ຈາກ
ການຂາຍຊັບດັ່ງກ່າວ.

ບໍ່ວ່າກໍລະນີໃດກໍຕາມ, ຂອບເຂດຂອງໜີ້ສິນທີ່ມີການຈໍານອງທີ່ X ຜູ້ມີສິດຕໍ່ການຈໍານອງ ຈະມີບູ
ລິມະສິດໄດ້ຮັບການໃຊ້ແທນຈາກເງິນທີ່ໄດ້ຈາກການຂາຍຊັບກໍເປັນປະເດັນບັນຫາ. ສໍາລັບບັນຫາດັ່ງກ່າວ, 
ໃນບັນດາເງິນທີ່ເປັນບ້ວງປະຈໍາຄື: ① ໜີ້ສິນສ່ວນທີ່ເປັນຕົ້ນທຶນ ແລະ ② ດອກເບ້ຍ (ຄ່າຕອບແທນຕໍ່
ການນໍາໃຊ້ຕົ້ນທຶນນັບຈາກມື້ທີ່ໃຫ້ຢືມຫາມື້່ໃຊ້ແທນໜີ້ສິນ. ຖ້າບໍ່ມີຂໍ້ກໍານົດກໍາກັບສະເພາະແມ່ນຈະມີອັດຕາ
ດອກເບ້ຍຕາມກົດໝາຍນະຕອນທີ່ໄດ້ດອກເບ້ຍທໍາອິດ. ກໍລະນີຕອນປີ 2023 ແມ່ນ 3% ຕໍ່ປີ: ກົດໝາຍ
ແພ່ງ ມາດຕາ 40413) ນັ້ນ, ຈະມີແຕ່ສ່ວນທີ່ເປັນບ້ວງ 2 ປີສຸດທ້າຍໂດຍນັບຍ້ອນຈາກມື້ແບ່ງປັນຜົນຕາມ
ຂັ້ນຕອນການປະຕິບັດສິດຕໍ່ການຈໍານອງ ແລະ ສໍາລັບ ③ ເງິນຄ່າປ່ວຍການຊັບເນື່ອງຈາກການບໍ່ປະຕິບັດ
ສັນຍານັ້ນ, ຈະມີແຕ່ສ່ວນທີ່ເປັນບ້ວງ 2 ປີ ສຸດທ້າຍນັບຍ້ອນຈາກມື້ແບ່ງປັນຜົນເທົ່ານັ້ນທີ່ບູລິມະສິດຈະຖືກ
ຍອມຮັບ. ສ່ວນກໍລະນີທີ່ເກີດມີທັງ ② ແລະ ③ ນັ້ນ, ຈະຄິດໄລ່ໂດຍລວມທັງສອງອັນເຂົ້າກັນ ແລ້ວຈະມີ
ແຕ່ບ້ວງ 2 ປີສຸດທ້າຍເທົ່ານັ້ນທີ່ຈະຖືກຍອມຮັບເປັນບູລິມະສິດ (ກົດໝາຍແພ່ງ ມາດຕາ 37514). ຊຶ່ງອັນ
ນີ້ ຖືວ່າຖືກຈໍາກັດ ຖ້າທຽບກັບຂອບເຂດຂອງບູລິມະສິດທີ່ຈະໄດ້ຮັບການໃຊ້ແທນໜີ້ສິນທີ່ມີການຄໍ້າປະກັນ
ໃນກໍລະນີການຈໍານໍາ (ກົດໝາຍແພ່ງ ມາດຕາ 346 ທີ່ກໍານົດວ່າ ນອກຈາກຕົ້ນທຶນແລ້ວ ດອກເບ້ຍ ແລະ 
ຄ່າປັບໃໝ ກໍບໍ່ມີການກໍານົດຈໍາກັດແຕ່ບ້ວງ 2 ປີສຸດທ້າຍໂດຍນັບຈາກມື້ແບ່ງປັນຜົນ)15. ເຫດຜົນກໍຄື, ໃນ

13  ກົດໝາຍແພ່ງ ມາດຕາ 404 (ອັດຕາດອກເບ້ຍທີ່ກົດໝາຍກໍານົດ): ① ສໍາລັບໜີ້ສິນທີ່ຈະເກີດມີດອກເບ້ຍ ຖ້າບໍ່ມີການສະແດງ
ເຈດຈໍານົງກໍາກັບສະເພາະແລ້ວ ດອກເບ້ຍດັ່ງກ່າວ ຈະເອົາຕາມອັດຕາດອກເບ້ຍທີ່ກົດໝາຍນະເວລາທີ່ໄດ້ດອກເບ້ຍເທື່ອທໍາອິດ.

	 ② ດອກເບ້ຍຕາມກົດໝາຍ ແມ່ນ 3% ຕໍ່ປີ. 
	 ③ ເຖິງແມ່ນມີຂໍ້ກໍານົດໃນວັກກ່ອນໜ້າກໍຕາມ ດອກເບ້ຍຕາມກົດໝາຍ ຈະມີການຄິດໄລ່ໂດຍປັບປ່ຽນເປັນໄຕມາດ ໂດຍ 1 

ໄຕມາດຈະເທົ່າກັບ 3 ປີ ຕາມດໍາລັດຂອງກະຊວງຍຸຕິທໍາ. 
 ④	ແລະ	⑤	(ຄັດຈ້ອນ)
14 ກົດໝາຍແພ່ງ ມາດຕາ 375 (ຂອບເຂດຂອງໜີ້ສິນທີ່ມີການຄໍ້າປະກັນຂອງສິດຕໍ່ການຈໍານອງ): ① ຜູ້ມີສິດຕໍ່ການຈໍານອງ 

ກໍລະນີທີ່ມີສິດທວງເອົາເງິນບ້ວງປະຈໍາເຊັ່ນ: ດອກເບ້ຍ ແລະ ອື່ນໆນັ້ນ, ສາມາດນໍາໃຊ້ສິດຕໍ່ການຈໍານອງພຽງແຕ່ໃນສ່ວນ 2 ປີ
ສຸດທ້າຍນັບຈາກມື້ຄົບກໍານົດ. ແຕ່ສໍາລັບເງິນບ້ວງປະຈໍາທີ່ເປັນສ່ວນກ່ອນໜ້ານັ້ນ ກໍລະນີມີການຈົດທະບຽນສະເພາະພາຍຫຼັງມື້
ຄົບກໍານົດນັ້ນ ຈະບໍ່ສາມາດເປັນອຸປະສັກຕໍ່ການນໍາໃຊ້ສິດຕໍ່ການຈໍານອງນັບຈາກມື້ທີ່ໄດ້ຈົດທະບຽນເປັນຕົ້ນໄປ.

	 ② ຂໍ້ກໍານົດໃນວັກກ່ອນໜ້ານີ້, ແມ່ນສາມາດນໍາໃຊ້ສໍາລັບບ້ວງ 2 ປີສຸດທ້າຍຂອງກໍລະນີທີ່ ຜູ້ມີສິດຕໍ່ການຈໍານອງ ມີສິດທວງໃຫ້
ໃຊ້ແທນຄ່າເສຍຫາຍທີ່ເກີດຈາກການບໍ່ປະຕິບັດສັນຍາ. ແຕ່ຈະຄິດໄລ່ບໍ່ເກີນມູນຄ່າ 2 ປີຂອງຈໍານວນດອກເບ້ຍ ແລະ ເງິນບ້ວງ
ປະຈໍາອື່ນບວກລວມກັນ. 

15 ກົດໝາຍແພ່ງ ມາດຕາ 346 (ຂອບເຂດຂອງໜີ້ສິນທີ່ມີການຄໍ້າປະກັນຂອງສິດຕໍ່ການຈໍານໍາ): ສິດຕໍ່ການຈໍານໍາ ເປັນສິ່ງທີ່
ຄໍ້າປະກັນຕໍ່ ຕົ້ນທຶນ, ດອກເບ້ຍ, ເງິນຄ່າປັບໄໝ, ຄ່າໃຊ້ຈ່າຍໃນການປະຕິບັດສິດຕໍ່ການຈໍານໍາ, ຄ່າໃຊ້ຈ່າຍໃນການເກັບຮັກສາ
ຊັບຈໍານໍາ ແລະ ການໃຊ້ແທນຄ່າເສຍຫາຍອັນເນື່ອງມາຈາກການບໍ່ປະຕິບັດພັນທະ ຫຼື ຄວາມບົກຜ່ອງຂອງຊັບຈໍານໍາທີ່ຖືກເຊື່ອງ
ຊ້ອນໄວ້. ເວັ້ນເສຍແຕ່ ໄດ້ມີຂໍ້ກໍານົດກໍາກັບສະເພາະໃນຕອນທໍາການຈໍານໍາ.

ຄໍາຖາມ 3 (ພາກກຳມະສິດ: ສິດຕໍ່ຊັບຄ້ຳປະກັນ)

ກໍລະນີການຈໍານໍາເຊິ່ງມີການຍ້າຍການຄອບຄອງຊັບທີ່ເປັນເປົ້າໝາຍນັ້ນ, ແມ່ນບໍ່ມີຄວາມເປັນໄປໄດ້ທີ່ຈະ
ມີຜູ້ມີສິດຕໍ່ການຄໍ້າປະກັນ ຫຼື ຜູ້ມີສິດຕໍ່ການຈໍານອງລໍາດັບຖັດໄປໄດ້ກໍາມະສິດໃນຊັບທີ່ເປັນເປົ້າໝາຍທັງທີ່
ຊັບດັ່ງກ່າວຍັງຖືກຈໍານໍາຢູ່. ອີກດ້ານໜຶ່ງ, ກໍລະນີສິດຕໍ່ການຈໍານອງແມ່ນບໍ່ມີການຍ້າຍການຄອບຄອງຊັບທີ່
ເປັນເປົ້າໝາຍ, ຊຶ່ງມີຄວາມເປັນໄປໄດ້ວ່າຍັງມີຜູ້ມີສິດຕໍ່ການຈໍານອງ ລໍາດັບຖັດໄປ (ລໍາດັບທີ 2, ລໍາດັບທີ 
3 ແລະອື່ນໆ) ທີ່ຈະໄດ້ອະສັງຫາທີ່ຈໍານອງ, ເມື່ອເບິ່ງຕາມມຸມມອງຂອງພວກເຂົາ ຕົ້ນທຶນ, ດອກເບ້ຍ ແລະ 
ຄ່າປ່ວຍການຊັບ ເຖິງຈະມີການຈົດທະບຽນໄວ້ກໍຕາມ, ແຕ່ກໍເປັນການຍາກທີ່ຈະຄາດຄະເນວ່າມູນຄ່າສະສົມ
ຂອງໜີ້ສິນທີ່ມີການຄໍ້າປະກັນຈະເປັນເທົ່າໃດເມື່ອຮອດມື້ແບ່ງປັນຜົນ. ເຖິງວ່າອະສັງຫາລິມະຊັບທີ່ຈໍານອງ
ຈະຍັງມີຄວາມອາດສາມາດໃນການຄໍ້າປະກັນເຫຼືອຢູ່ກໍຕາມ, ກໍຖືເປັນການຍາກທີ່ຈະນໍາໃຊ້. ໃນທີ່ນີ້, ໂດຍ
ການຈໍາກັດໄລຍະເວລາຢ່າງຈະແຈ້ງກ່ຽວກັບດອກເບ້ຍ ແລະ ເງິນຄ່າປ່ວຍການຊັບ ຈະເຮັດໃຫ້ສາມາດຄິດໄລ່
ຄາດການຄຸນຄ່າການຄໍ້າປະກັນຂອງຊັບທີ່ເປັນເປົ້າໝາຍຂອງສິດຕໍ່ການຈໍານອງໄດ້ງ່າຍຂຶ້ນ, ເຮັດໃຫ້ສາມາດນໍາ
ໃຊ້ຄຸນຄ່າທີ່ຍັງເຫຼືອຂອງຊັບທີ່ເປັນເປົ້າໝາຍໄດ້ຢ່າງເຕັມສ່ວນ. 

ແຕ່ສິ່ງທີ່ຄວນເອົາໃຈໃສ່ກໍຄື, ສໍາລັບຂໍ້ຈໍາກັດຂອງຂອບເຂດໜີ້ສິນທີ່ມີການຄໍ້າປະກັນນັ້ນ ເນື່ອງຈາກ
ມັນມີຈຸດປະສົງເພື່ອປົກປ້ອງຜູ້ມີສິດຕໍ່ການຈໍານອງລໍາດັບຖັດໄປ ກໍຄືບຸກຄົນທີສາມທີ່ເປັນເຈົ້າໜີ້ທົ່ວໄປ. 
ສະນັ້ນ, ຈະຈໍາກັດສະເພາະກໍລະນີທີ່ບຸກຄົນທີສາມເຫຼົ່ານີ້ໄດ້ເຂົ້າຮ່ວມໃນຂັ້ນຕອນການແບ່ງປັນຜົນ ແລະ ຜູ້
ມີສິດຕໍ່ການຄໍ້າປະກັນມີບູລິມະສິດໃນການໄດ້ຮັບການໃຊ້ແທນໜີ້ສິນເທົ່ານັ້ນ. ຖ້າບໍ່ມີບັນດາບຸກຄົນທີສາມ
ເຫຼົ່ານີ້ກໍຈະບໍ່ມີການຈໍາກັດຂອບເຂດຂອງໜີ້ສິນທີ່ມີການຄໍ້າປະກັນ, ຜູ້ມີສິດຕໍ່ການຈໍານອງຈະໄດ້ທັງເງິນຕົ້ນ
ທຶນ, ດອກເບ້ຍທ່ີເກີດຂຶ້ນຕົວຈິງ ແລະ ຄ່າປ່ວຍການຊັບໃນນາມເປັນໜ້ີສິນທີ່ມີການຄໍ້າປະກັນຈາກເງິນທີ່ໄດ້
ຈາກການຂາຍອະສັງຫາລິມະຊັບຈໍານອງດັ່ງກ່າວ.

ໃນກໍລະນີຄໍາຖາມນີ້, ຕົວຢ່າງ X ຕົກລົງກັບ Y ກ່ຽວກັບອັດຕາດອກເບ້ຍຂອງໜີ້ສິນທີ່ໃຫ້ຢືມແມ່ນ 
10% ຕໍ່ປີ, ຄ່າປ່ວຍການຊັບແມ່ນ 12% ແລະ ກໍານົດມື້ໃຊ້ໜີ້ແມ່ນ 1 ປີນັບຈາກມື້ທີ່ໃຫ້ກູ້ຢືມ, ເມື່ອກາຍມື້
ໃຊ້ແທນໜີ້ສິນຈຶ່ງມີການປະຕິບັດສິດຕໍ່ການຈໍານອງໂດຍການຂາຍທົ່ງນາ (12 ລ້ານ ເຢນ), ຕົ້ນໄມ້ (1 ລ້ານ 
ເຢນ) ແລະ ເຄື່ອງປໍ້ານໍ້າ (1 ລ້ານ ເຢນ) ລວມເປັນ 14 ລ້ານ ເຢນ ໃຫ້ D. ແລະເມື່ອກາຍມາ 2 ປີຈາກມື້
ກໍານົດໃຊ້ໜີ້ກໍໄດ້ມີການແບ່ງປັນຜົນ. ຕອນທີ່ D ຖອກເງິນຈໍານວນ 14  ລ້ານ ເຢນໃຫ້ສານນັ້ນ, ກໍຈະໄດ້
ກໍາມະສິດໃນທົ່ງນາດັ່ງກ່າວໂດຍບໍ່ຕິດພັນທະໃດໆ. ສໍາລັບເງິນຈາກການຂາຍຊັບຈໍານວນ 14 ລ້ານ ເຢນນັ້ນ, 
ກໍລະນີບໍ່ມີບຸກຄົນທີ່ສາມເຊັ່ນ, ຜູ້ມີສິດຕໍ່ການຈໍານອງລໍາດັບຖັດໄປ X ຜູ້ມີສິດຕໍ່ການຈໍານອງຈະໄດ້ຮັບການ
ໃຊ້ແທນໜີ້ສິນ ສໍາລັບໜີ້ສິນທີ່ມີການຄໍ້າປະກັນເປັນເງິນຄື: ເງິນຕົ້ນທຶນ 10 ລ້ານ ເຢນ, ດອກເບ້ຍຈົນເຖິງມື້
ກໍານົດໃຊ້ໜີ້ຈໍານວນ 1 ລ້ານ ເຢນ, ເງິນຄ່າປ່ວຍການຊັບຈໍານວນ 2 ລ້ານ 4 ແສນເຢນ ລວມເປັນ 13 ລ້ານ 
4 ແສນ ເຢນ. ສ່ວນເງິນທີ່ເຫຼືອຈໍານວນ 6 ແສນ ເຢນ ແມ່ນມອບໃຫ້ Y ຜູ້ຈໍານອງ.

ກົງກັນຂ້າມ, ໃນກໍລະນີທີ່ມີຜູ້ມີສິດຕໍ່ການຈໍານອງລໍາດັບທີ 2 ຄື E, ສໍາລັບ X ຜູ້ມີສິດຕໍ່ການຈໍານອງ
ລໍາດັບທີ 1 ຈະມີບູລິມະສິດໄດ້ຮັບເງິນຕົ້ນທຶນຈໍານວນ 10 ລ້ານ ເຢນ, ແລະ ເງິນຄ່າປ່ວຍການຊັບບ້ວງ 2 ປີ
ສຸດທ້າຍນັບຈາກມື້ແບ່ງປັນຜົນຈໍານວນ 2 ລ້ານ 4 ແສນ ເຢນ ລວມທັງໝົດເປັນ 12 ລ້ານ 4 ແສນ ເຢນ. 
ສ່ວນທີ່ເຫຼືອ 1 ລ້ານ 6 ແສນ ເຢນ ແມ່ນຈະໃຊ້ໃຫ້ E ຜູ້ມີສິດຕໍ່ການຈໍານອງລໍາດັບທີ  2 ຕາມຂອບເຂດ
ຂອງໜີ້ສິນທີ່ມີການຄໍ້າປະກັນ (ກົດໝາຍແພ່ງ ມາດຕາ 375). ສົມມຸດວ່າ, ກໍລະນີທີ່ມີເງິນເຫຼືອຈາກ
ການຂາຍຊັບດັ່ງກ່າວ, X ຜູ້ມີສິດຕ່ໍການຈໍານອງຈະໄດ້ຮັບສ່ວນແບ່ງຕາມລໍາດັບດຽວກັນເຈົ້າໜີ້ທົ່ວໄປທີ່ບໍ່ມີ
ສິດຕໍ່ການຈໍານອງສໍາລັບດອກເບ້ຍ ແລະ ເງິນຄ່າເສຍຫາຍທີ່ເກີນຈໍານວນ 2 ປີສຸດທ້າຍ (ກໍລະນີໃນຄໍາຖາມ

ກໍລະນີນຳໃຊ້ກົດໝາຍຍີ່ປຸ່ນ

ນີ້ແມ່ນ ດອກເບ້ຍ 1 ລ້ານ ເຢນ). ໝາຍວ່າ, ກໍລະນີທີ່ບໍ່ເຈົ້າໜີ້ທົ່ວໄປຄົນອື່ນນັ້ນ, X ຈະໄດ້ຮັບການໃຊ້ແທນ
ດອກເບ້ຍ ແລະ ເງິນຄ່າເສຍຫາຍທີ່ເກີນກ່ວາຈໍານວນ 2 ປີສຸດທ້າຍ (ກໍລະນີໃນຄໍາຖາມນີ້ແມ່ນ ດອກເບ້ຍ 
1 ລ້ານ ເຢນ) ແລະ ໃນກໍລະນີທີ່ເງິນທີ່ຂາຍຊັບຫາກຍັງເຫຼືອກໍຈະສົ່ງໃຫ້ Y ຜູ້ຈໍານອງ. ນອກນັ້ນ, ກໍລະນີມີ
ເຈົ້າໜີ້ທົ່ວໄປຄົນອື່ນ, ຖ້າດອກເບ້ຍ ແລະ ເງິນຄ່າເສຍຫາຍເປັນຈໍານວນທີ່ເກີນກ່ວາ 2 ປີສຸດທ້າຍທີ່ X ຜູ້ມີ
ສິດຕໍ່ການຈໍານອງຈະໄດ້ຮັບ (ກໍລະນີໃນຄໍາຖາມນີ້ແມ່ນ ດອກເບ້ຍຈໍານວນ 1 ລ້ານ ເຢນ) ກັບ ໜີ້ສິນທັງໝົດ
ຂອງເຈົ້າໜີ້ທົ່ວໄປຫາກສູງກ່ວາເງິນທີ່ເຫຼືອຈາກການຂາຍຊັບນັ້ນ, ກໍຈະຖືກນໍາມາແບ່ງປັນຕາມອັດຕາສ່ວນ
ມູນຄ່າຂອງໜີ້ສິນ. 

ຄໍາຖາມ 4 

(ພາກສິດທວງ: ສັນຍາ)

X ໄດ້ຊື້ແຜ່ນ DVD ຢູ່ຮ້ານຂອງ Y ຊຶ່ງມີການຂຽນອະທິບາຍໃນຮ້ານວ່າສາມາດເບິ່ງໄດ້ຢູ່ທັງພາຍໃນ 
ແລະ ຕ່າງປະເທດ. ເນື່ອງຈາກຜູ້ກ່ຽວຢາກເອົາໄວ້ເບິ່ງທັງຕອນຢູ່ບ້ານ ແລະ ຕອນໄປເຮັດວຽກຢູ່ຕ່າງປະເທດ 
ຈຶ່ງໄດ້ຊື້ແຜ່ນດັ່ງກ່າວໃນລາຄາ 3000 ເຢນ. ແຕ່ເມື່ອ X ໄປເຮັດວຽກຢູ່ຕ່າງປະເທດແລ້ວລອງເປີດເບິ່ງຈຶ່ງພົບ
ວ່າ DVD ດັ່ງກ່າວເປັນອັນທີ່ເບິ່ງໄດ້ແຕ່ພາຍໃນປະເທດເທົ່ານັ້ນ. 

ໃນກໍລະນີດັ່ງກ່າວ, X ຈະສາມາດທວງຕໍ່ Y ໄດ້ຄືແນວໃດ ແລະ ມີພື້ນຖານທາງກົດໝາຍຄືແນວໃດ. 
ກະລຸນາຄົ້ນຄວ້າອົງປະກອບທາງກົດໝາຍທີ່ສາມາດເປັນໄປໄດ້. 

ໃນຄໍາຖາມ 4 ນີ້ X ໄດ້ຊື້ DVD ມາຈາກ Y, ແຕ່ເນື່ອງຈາກ DVD ບໍ່ສາມາດສາຍເບິ່ງໄດ້ທັງພາຍໃນ 
ແລະ ຕ່າງປະເທດຄືດັ່ງທີ່ X ຄິດ. X ຈຶ່ງບໍ່ພໍໃຈຕໍ່ສິນຄ້າທີ່ຊື້. ໃນກໍລະນີຄືແນວນີ້, X ຈະສາມາດແກ້ໄຂຕໍ່
ຄວາມບໍ່ພໍໃຈຂອງ ຕົນໄດ້ຄືແນວໃດ. ໃນທາງກົດໝາຍແມ່ນມີວິທີການແກ້ໄຂໄດ້ຄືດັ່ງລຸ່ມນີ້.

1. ການບໍ່ປະຕິບັດພັນທະ (ການປະຕິບັດບໍ່ສົມບູນ)
ລະຫວ່າງ Y ກັບ X ແມ່ນໄດ້ເຮັດສັນຍາຊື້ຂາຍ DVD ກັນໃນລາຄາ 3000 ເຢນ. ໃນນັ້ນຖ້າ Y 

(ຜູ້ຂາຍ) ໄດ້ມອບ DVD ພ້ອມທັງໂອນກໍາມະສິດໃນຊັບດັ່ງກ່າວ ແລະ X (ຜູ້ຊື້) ໄດ້ຈ່າຍເງິນແລ້ວນັ້ນ, ກໍ
ຖືວ່າເປົ້າໝາຍຂອງສັນຍາຊື້ຂາຍລະຫວ່າງ Y ກັບ X ແມ່ນບັນລຸ. 

ສົມມຸດວ່າໃນສັນຍາຊື້ຂາຍລະຫວ່າງ Y ກັບ X ໄດ້ມີການສັນຍາກັນໄວ້ ຫຼື ຮັບປະກັນໄວ້ວ່າ DVD 
ດັ່ງກ່າວສາມາດສາຍເບິ່ງໄດ້ທັງຢູ່ພາຍໃນ ແລະ ຕ່າງປະເທດ. ແຕ່ເມື່ອ DVD ດັ່ງກ່າວບໍ່ສາມາດໃຊ້ງານໄດ້
ຕອນຢູ່ຕ່າງປະເທດ ກໍຕີຄວາມໄດ້ວ່າພັນທະທີ່ Y ຈະຕ້ອງມອບຊັບ ແລະ ໂອນກໍາມະສິດ DVD ທີ່ສາຍເບິ່ງ
ໄດ້ທັງພາຍໃນ ແລະ ຕ່າງປະເທດນັ້ນຍັງບໍ່ທັນປະຕິບັດໄດ້ເທື່ອ. ໃນກໍລະນີນີ້, ສໍາລັບ X ຜູ້ຊື້ແມ່ນ, (i) ຖ້າ 
Y ຜູ້ຂາຍ ສາມາດຊອກຫາ DVD ທີ່ສາຍເບິ່ງໄດ້ທັງພາຍໃນ ແລະ ຕ່າງປະເທດມາມອບໃຫ້ X ໄດ້ ຜູ້ກ່ຽວ
ຈະຕ້ອງທວງເພື່ອບັງຄັບປະຕິບັດ  ແລະ ຖ້າມີຄວາມເສຍຫາຍກໍອາດທວງໃຫ້ໃຊ້ແທນຄ່າເສຍຫາຍພ້ອມ. (ii) 
ຖ້າບໍ່ສາມາດຫາ ແລະ ມອບ DVD ແບບດັ່ງກ່າວໄດ້ນັ້ນ, X ກໍຕ້ອງຍົກເລີກສັນຍາກັບ Y ແລະ ສົ່ງແຜ່ນ 
DVD ຄືນ, ພ້ອມທັງສາມາດທວງເອົາເງິນທີ່ຈ່າຍໄປ ແລະ ທວງເອົາການໃຊ້ແທນຄ່າເສຍຫາຍ. ຂໍ້ກໍານົດທາງ
ກົດໝາຍທີ່ເປັນບ່ອນອີງມີດັ່ງລຸ່ມນີ້.

【ກົດໝາຍແພ່ງ ມາດຕາ 414】(ການບັງຄັບປະຕິບັດ)

① ກໍລະນີທີ່ລູກໜີ້ຫາກບໍ່ປະຕິບັດພັນທະດ້ວຍຄວາມສະໝັກໃຈ, ເຈົ້າໜີ້ ສາມາດທວງຕໍ່ສານ
ເພື່ອບັງຄັບປະຕິບັດດ້ວຍວິທີການບັງຄັບໂດຍກົງ, ປະຕິບັດຕາງ, ບັງຄັບທາງອ້ອມ ແລະ ວິທີການອື່ນ ຕາມ
ທີ່ກໍານົດໄວ້ໃນກົດໝາຍວ່າດ້ວຍການຈັດຕັ້ງປະຕິບັດທາງແພ່ງ ແລະ ກົດໝາຍ ແລະ ລະບຽບການອື່ນທີ່
ກ່ຽວກັບຂັ້ນຕອນການບັງຄັບປະຕິບັດ. 

② ຂໍ້ກໍານົດວັກກ່ອນໜ້ານີ້ ບໍ່ເປັນອຸປະສັກຕໍ່ການທວງໃຫ້ໃຊ້ແທນຄ່າເສຍຫາຍ.

【ກົດໝາຍແພ່ງ ມາດຕາ 415】 (ການທວງໃຫ້ໃຊ້ແທນຄ່າເສຍຫາຍເນ່ືອງຈາກການບ່ໍປະຕິບັດພັນທະ)

① ເມື່ອລູກໜີ້ ບໍ່ປະຕິບັດຕາມເນື້ອໃນຈິດໃຈຂອງພັນທະ ຫຼື ບໍ່ສາມາດປະຕິບັດພັນທະໄດ້ນັ້ນ, 
ເຈົ້າໜີ້ ສາມາດທວງໃຫ້ໃຊ້ແທນຄ່າເສຍທີ່ເກີດຂຶ້ນຈາກເຫດດັ່ງກ່າວ. ເວັ້ນເສຍແຕ່ ການບໍ່ປະຕິບັດພັນທະ
ດັ່ງກ່າວນັ້ນ ເມື່ອເບິ່ງຕາມສັນຍາ ແລະ ສາເຫດອື່ນທີ່ພາໃຫ້ເກີດມີພັນທະ ຫຼື ເບິ່ງຕາມຄວາມຮັບຮູ້ຂອງສັງຄົມ
ທົ່ວໄປໃນການຄ້າຂາຍແລ້ວ ເຫັນວ່າບໍ່ຄວນຕົກເປັນຄວາມຮັບຜິດຂອງລູກໜີ້.

② ໃນກໍລະນີທີ່ສາມາດທວງໃຫ້ໃຊ້ແທນຄ່າເສຍຫາຍໄດ້ຕາມຂໍ້ກໍານົດວັກກ່ອນໜ້າ. ເຈົ້າໜີ້ ສາມາດ
ທວງໃຫ້ໃຊ້ແທນຄ່າເສຍຫາຍ ແທນການປະຕິບັດພັນທະໄດ້ ໃນກໍລະນີຕໍ່ໄປນີ້.

1. ເມື່ອບໍ່ສາມາດປະຕິບັດພັນທະໄດ້.

2. ລູກໜີ້ ໄດ້ສະແດງເຈດຈໍານົງຢ່າງຈະແຈ້ງ ໃນການປະຕິເສດການປະຕິບັດພັນທະຂອງຕົນ.

3. ໃນກໍລະນີທີ່ພັນທະນັ້ນເກີດຂຶ້ນຈາກສັນຍາ, ແລະ ສັນຍາໄດ້ຖືກຍົກເລີກ ຫຼື ເກີດມີສິດໃນ
ການຍົກເລີກສັນຍາເນື່ອງຈາກການບໍ່ປະຕິບັດພັນທະ.

【ກົດໝາຍແພ່ງ ມາດຕາ 416】 (ຂອບເຂດຂອງການໃຊ້ແທນຄ່າເສຍຫາຍ)

① ການທວງໃຫ້ໃຊ້ແທນຄ່າເສຍຫາຍຕໍ່ການບໍ່ປະຕິບັດພັນທະ ມີວັດຖຸປະສົງເພື່ອໃຊ້ແທນຕໍ່
ຄວາມເສຍຫາຍ ໂດຍທົ່ວໄປທີ່ຄວນເກີດຂຶ້ນຈາກການບໍ່ປະຕິບັດພັນທະດັ່ງກ່າວ.

② ເຖິງເປັນຄວາມເສຍຫາຍທີ່ເກີດຂຶ້ນຈາກເຫດການກໍລະນີພິເສດກໍຕາມ, ຖ້າເປັນເຫດການທີ່
ຄູ່ກໍລະນີຄວນຄາດການໄດ້ນັ້ນ, ເຈົ້າໜີ້ ກໍສາມາດທວງໃຫ້ໃຊ້ແທນຄ່າເສຍຫາຍໄດ້.

【ກົດໝາຍແພ່ງ ມາດຕາ 541】 (ການຍົກເລີກຈາກການທວງທາວ)

ໃນກໍລະນີທີ່ຄູ່ກໍລະນີອີກຝ່າຍໜຶ່ງບໍ່ປະຕິບັດພັນທະ ແລະ ຝ່າຍກົງກັນຂ້າມໄດ້ມີການທວງທາວໃຫ ້
ປະຕິບັດໂດຍກໍານົດເວລາທີ່ເໝາະສົມໃຫ້ແລ້ວ, ຫາກຍັງບໍ່ປະຕິບັດພາຍໃນກໍານົດເວລາດັ່ງກ່າວ, ຝ່າຍກົງ 

ຄໍາຖາມ 4 (ພາກສິດທວງ: ສັນຍາ)

ກັນຂ້າມ ກໍສາມາດຍົກເລີກສັນຍາໄດ້. ເວັ້ນເສຍແຕ່ ການບໍ່ປະຕິບັດພັນທະເມື່ອກາຍກໍານົດເວລາດັ່ງກ່າວນັ້ນ 
ເມື່ອເບິ່ງຈາກສັນຍາ ແລະ ຄວາມຮັບຮູ້ຂອງສັງຄົມທົ່ວໄປໃນການຄ້າຂາຍແລ້ວ ເຫັນວ່າເປັນສິ່ງເບົາບາງ.

【ກົດໝາຍແພ່ງ ມາດຕາ 542】 (ການຍົກເລີກໂດຍບໍ່ເກີດຈາກການທວງທາວ)

① ໃນກໍລະນີຂ້າງລຸ່ມນີ້, ເຈົ້າໜີ້ ສາມາດຍົກເລີກສັນຍາໃນທັນທີ ໂດຍບໍ່ຕ້ອງມີການທວງທາວຕາມ
ມາດຕາກ່ອນໜ້ານີ້.

1. ກໍລະນີທີ່ບໍ່ສາມາດປະຕິບັດພັນທະທັງໝົດ.

2. ລູກໜີ້ ໄດ້ສະແດງເຈດຈໍານົງຢ່າງຈະແຈ້ງ ໃນການປະຕິເສດການປະຕິບັດພັນທະທັງໝົດຂອຕົນ.

3. ກໍລະນີບໍ່ສາມາດປະຕິບັດພັນທະໄດ້ບາງສ່ວນ ຫຼື ກໍລະນີທີ່ລູກໜີ້ສະແດງເຈດຈໍານົງປະຕິເສດ
ການປະຕິບັດພັນທະບາງສ່ວນ, ແຕ່ສະເພາະສ່ວນທີ່ເຫຼືອນັ້ນບໍ່ສາມາດເຮັດໃຫ້ວັດຖຸປະສົງຂອງ
ສັນຍາບັນລຸໄດ້.

4. ກໍລະນີເມື່ອອີງຕາມຄຸນລັກສະນະຂອງສັນຍາ ຫຼື ເຈດຈໍານົງຂອງຄູ່ກໍລະນີແລ້ວ ຖ້າບໍ່ປະຕິບັດ
ພັນທະຕາມວັນເວລາ ຫຼື ພາຍໃນໄລຍະເວລາສະເພາະໃດໜຶ່ງແລ້ວ ຈະເຮັດໃຫ້ບໍ່ສາມາດບັນລຸ
ຕາມວັດຖຸປະສົງຂອງສັນຍາໄດ້ ແຕ່ລູກໜີ້ໄດ້ປະປ່ອຍໃຫ້ເວລາຜ່ານໄປໂດຍບໍ່ປະຕິບັດ.

5. ນອກຈາກກໍລະນີໃນແຕ່ລະຂໍ້ຂ້າງເທິງແລ້ວ ກໍລະນີທີ່ລູກໜີ້ບໍ່ປະຕິບັດພັນທະຂອງຕົນ ເຖິງວ່າ
ເຈົ້າໜີ້ໄດ້ທວງທາວຕາມມາດຕາກ່ອນໜ້ານີ້ແລ້ວ ແຕ່ກໍສາມາດຄາດການໄດ້ຢ່າງຈະແຈ້ງວ່າບໍ່ມີ
ການປະຕິບັດທີ່ພຽງພໍເພື່ອໃຫ້ສັນຍາບັນລຸຕາມວັດຖຸປະສົງ.

② ໃນກໍລະນີຂ້າງລຸ່ມນີ້, ເຈົ້າໜີ້ ສາມາດຍົກເລີກສັນຍາສ່ວນໜຶ່ງໄດ້ໃນທັນທີ ໂດຍບໍ່ຕ້ອງມີການ
ທວງທາວຕາມມາດຕາກ່ອນໜ້ານີ້.

1. ກໍລະນີບໍ່ສາມາດປະຕິບັດພັນທະບາງສ່ວນ.

2. ລູກໜີ້ ໄດ້ສະແດງເຈດຈໍານົງຢ່າງຈະແຈ້ງ ໃນການປະຕິເສດການປະຕິບັດພັນທະບາງສ່ວນຂອງ
ຕົນ.

【ກົດໝາຍແພ່ງ ມາດຕາ 543】 (ກໍລະນີມີສາເຫດທ່ີພາໃຫ້ຄວນເປັນຄວາມຮັບຜິດຊອບຂອງເຈ້ົາໜ້ີ)

ກໍລະນີການບໍ່ປະຕິບັດພັນທະນັ້ນມີສາເຫດທີ່ພາໃຫ້ຄວນເປັນຄວາມຮັບຜິດຊອບຂອງເຈົ້າໜີ້, ເຈົ້າໜີ້ 
ບໍ່ສາມາດຍົກເລີກສັນຍາຕາມສອງມາດຕາກ່ອນໜ້ານີ້.

ກໍລະນີນຳໃຊ້ກົດໝາຍຍີ່ປຸ່ນ

【ກົດໝາຍແພ່ງ ມາດຕາ 545】 (ຜົນຂອງການຍົກເລີກ)

① ກໍລະນີຄູ່ກໍລະນີຝ່າຍໃດໜຶ່ງນໍາໃຊ້ສິດໃນການຍົກເລີກ ຄູ່ກໍລະນີແຕ່ລະຝ່າຍ ພ້ອມກັນມີພັນທະ
ຟື້ນຟູສະພາບເດີມໃຫ້ອີກຝ່າຍ. ແຕ່ບໍ່ສາມາດລະເມີດຕໍ່ສິດຂອງບຸກຄົນທີສາມ.

② ການສົ່ງເງິນຄືນ ໃນກໍລະນີທີ່ກໍານົດໃນປະໂຫຍກຫຼັກຂອງວັກກ່ອນໜ້ານີ້ ຈະຕ້ອງມີດອກເບ້ຍ
ໂດຍນັບຈາກມື້ທີ່ໄດ້ຮັບ.

③ ການສົ່ງຊັບອື່ນນອກຈາກເງິນ ໃນກໍລະນີປະໂຫຍກຫຼັກຂອງວັກ 1 ຕ້ອງໄດ້ສົ່ງໝາກຜົນທີ່ເກີດຂຶ້ນ
ນັບຈາກມື້ໄດ້ຮັບຊັບດັ່ງກ່າວ.

④	ການນໍາໃຊ້ສິດໃນການຍົກເລີກ ບໍ່ເປັນອຸປະສັກຕໍ່ການທວງໃຫ້ໃຊ້ແທນຄ່າເສຍຫາຍ.

ກໍລະນີ Y ຜູ້ຂາຍ ໄດ້ມອບ DVD ໃຫ້ X ຜູ້ຊື້ແລ້ວ ແຕ່ຄຸນນະພາບ ແລະ ປະໂຫຍດໃຊ້ສອຍ
ມັນບໍ່ຄືດັ່ງທີ່ສັນຍາກັນໄວ້ນັ້ນ, ມັນຈະກົງກັບເງື່ອນໄຂທີ່ວ່າ 「ລູກໜີ້ ຫາກບໍ່ປະຕິບັດຕາມເນື້ອໃນຈິດໃຈ
ຂອງພັນທະ」. ການບໍ່ປະຕິບັດພັນທະຂອງ Y ຜູ້ຂາຍໃນທີ່ນີ້ ເປັນປະກົດການຂອງການປະຕິບັດພັນທະ
ບໍ່ຄົບຖ້ວນ. ຊຶ່ງຮູບແບບພື້ນຖານຂອງການບໍ່ປະຕິບັດພັນທະມີຄື: ① ການປະຕິບັດຫຼ້າຊ້າ ທັງທີ່ຈິງແລ້ວ
ສາມາດປະຕິບັດໄດ້ ແຕ່ຮອດກໍານົດເວລາກໍຍັງບໍ່ປະ ຕິບັດ, ② ເປັນກໍລະນີບໍ່ສາມາດປະຕິບັດຍ້ອນປະຕິບັດ
ບໍ່ໄດ້, ③ ການປະຕິບັດບໍ່ຄົບຖ້ວນ ເປັນກໍລະນີທີ່ໄດ້ປະຕິບັດແລ້ວ ແຕ່ບໍ່ເປັນໄປຕາມເນື້ອໃນຈິດໃຈຂອງ
ພັນທະ.

ກໍລະນີ Y ຜູ້ຂາຍປະຕິບັດບໍ່ຄົບຖ້ວນນັ້ນ, ສໍາລັບ X ຜູ້ຊື້ ① ຖ້າສາມາດຈັດຫາ DVD ທີ່ສາມາດສາຍ
ເບິ່ງໄດ້ທັງພາຍໃນ ແລະ ຕ່າງປະເທດມາໄດ້ ກໍແມ່ນທວງໃຫ້ປະຕິບັດພັນທະ, ແລະ ທວງເອົາການໃຊ້ແທນ
ຄ່າເສຍຫາຍຈາກການບໍ່ປະຕິບັດຕາມເນື້ອໃນຈິດໃຈຂອງພັນທະ (ເຊັ່ນ: ການປະຕິບັດຫຼ້າຊ້າ) (ກົດໝາຍ
ແພ່ງ ມາດຕາ 414, ມາດຕາ 415,ມາດຕາ 416), ② ກໍລະນີບໍ່ສາມາດຈັດຫາ DVD ທີ່ສາມາດສາຍເບິ່ງ
ໄດ້ທັງພາຍໃນ ແລະ ຕ່າງປະເທດມາໄດ້ນັ້ນ, ແມ່ນສາມາດທວງໃຫ້ຍົກເລີກສັນຍາ (ກົດໝາຍແພ່ງ ມາດຕາ 
542 ວັກ 1 ຂໍ້ 1) ແລະ ທວງໃຫ້ໃຊ້ແທນຄ່າເສຍຫາຍ (ກົດໝາຍແພ່ງ ມາດຕາ 545 ວັກ 4, ມາດຕາ 415, 
ມາດຕາ 416). ຫຼື ③ ສາມາດທວງໃຫ້ໃຊ້ແທນຕໍ່ຄວາມເສຍຫາຍເພື່ອທົດແທນ (ຄ່າທົດແທນ) DVD ທີ່
ສາຍໄດ້ທັງພາຍໃນ ແລະ ຕ່າງປະເທດດັ່ງກ່າວ ໂດຍບໍ່ຕ້ອງຍົກເລີກສັນຍາ (ກົດໝາຍແພ່ງ ມາດຕາ 415 ວັກ 
2).

2. ການຮັບຜິດຊອບຕໍ່ຄວາມບໍ່ສອດຄ່ອງ
ບາດນີ້ມາເບິ່ງກໍລະນີທີ່ Y ຜູ້ຂາຍ ບໍ່ໄດ້ຮັບປະກັນເປັນພິເສດຕໍ່ X ຜູ້ຊື້ວ່າ DVD ດັ່ງກ່າວສາມາດນໍາ

ໃຊ້ໄດ້ທັງພາຍໃນ ແລະ ຕ່າງປະເທດ. ເຖິງເປັນກໍລະນີນີ້ກໍຕາມ ເມື່ອພິຈາລະນາເບິ່ງລາຄາ ແລະ ປັດໃຈອື່ນໆ
ຂອງ DVD ແລ້ວ ຖ້າຖືກຍອມຮັບວ່າ ການທີ່ສາມາດນໍາໃຊ້ໄດ້ທັງພາຍໃນ ແລະ ຕ່າງປະເທດນັ້ນເປັນຄຸນລະ
ສະນະ ແລະ ປະໂຫຍດໃຊ້ສອຍທີ່ຄວນມີໃນຕົວຂອງຊັບດັ່ງກ່າວແລ້ວ, ກໍສາມາດເວົ້າໄດ້ວ່າຕົກເປັນກໍລະນີ
ທີ່ປະເພດ, ຄຸນນະພາບ ຫຼື ປະລິມານຂອງຊັບທີ່ເປັນເປົ້າໝາຍທີ່ມອບໃຫ້ມາ ບໍ່ສອດຄ່ອງກັບເນື້ອໃນຂອງ
ສັນຍາ ຕາມມາດຕາ 562 ວັກ 1. ໃນກໍລະນີນີ້ X ສາມາດ ① ທວງໃຫ້ປະຕິບັດຈົນສໍາເລັດໂດຍການໃຫ້



173

ຄໍາຖາມ 4 (ພາກສິດທວງ: ສັນຍາ)

ມອບອັນໃໝ່ໃຫ້ (ກົດໝາຍແພ່ງ ມາດ ຕາ 562), ແລະ ② ທວງທາວໃຫ້ປະຕິບັດໂດຍກໍານົດໄລຍະເວລາທີ່
ເໝາະສົມໃຫ້ ຖ້າປະຕິບັດບໍ່ສໍາເລັດພາຍໃນໄລຍະເວລາດັ່ງກ່າວແມ່ນທວງໃຫ້ຫຼຸດລາຄາ (ມາດຕາ 563). ③ 
ທວງໃຫ້ຊົດໃຊ້ຄ່າເສຍຫາຍ (ມາດຕາ 564, ມາດຕາ 415), ④	ຍົກເລີກສັນຍາ (ມາດຕາ 564, ມາດຕາ 
541 ແລະ ມາດຕາ 542).

【ກົດໝາຍແພ່ງ ມາດຕາ 562】 (ສິດທວງໃຫ້ປະຕິບັດຈົນສໍາເລັດຂອງຜູ້ຊື້)

① ກໍລະນີປະເພດ, ຄຸນນະພາບ ຫຼື ປະລິມານຂອງຊັບທີ່ເປັນເປົ້າໝາຍທີ່ມອບໃຫ້ມາ ຫາກບໍ່
ສອດຄ່ອງກັບເນື້ອໃນຂອງສັນຍາ. ຜູ້ຊື້ ສາມາດທວງຕໍ່ຜູ້ຂາຍໃຫ້ປະຕິບັດຈົນສໍາເລັດ ໂດຍການສ້ອມແປງ, 
ປ່ຽນອັນໃໝ່ ຫຼື ມອບສ່ວນທີ່ຍັງບໍ່ຄົບ ຂອງຊັບທີ່ເປັນເປົ້າໝາຍ. ແຕ່ກໍລະນີທີ່ຜູ້ຂາຍ ບໍ່ໄດ້ເຮັດໃຫ້ເປັນພາລະ
ແກ່ຜູ້ຊື້ຈົນເກີນຄວນນັ້ນ ແມ່ນສາມາດປະຕິບັດໃຫ້ສໍາເລັດດ້ວຍວິທີການທີ່ແຕກຕ່າງຈາກທີ່ຜູ້ຊື້ທວງມາກໍໄດ້. 

② ກໍລະນີການປະຕິບັດບໍ່ສອດຄ່ອງໃນວັກກ່ອນໜ້ານີ້ ມີສາເຫດທີ່ຄວນຕົກເປັນຄວາມຮັບຜິດຊອບ
ຂອງຜູ້ຊື້ເອງນັ້ນ, ຜູ້ຊື້ ບໍ່ສາມາດທວງໃຫ້ປະຕິບັດຈົນສໍາເລັດ ຕາມຂໍ້ກໍານົດໃນວັກດັ່ງກ່າວໄດ້.

【ກົດໝາຍແພ່ງ ມາດຕາ 563】 (ສິດທວງໃຫ້ຫຼຸດລາຄາຂອງຜູ້ຊື້)

① ໃນກໍລະນີຂໍ້ກໍານົດໃນວັກ 1 ປະໂຫຍກຫຼັກຂອງມາດຕາກ່ອນໜ້ານ້ີ, ເມື່ອຜູ້ຊື້ຫາກໄດ້ທວງທາວ
ໃຫ້ປະຕິບັດຈົນສໍາເລັດໂດຍການກໍານົດໄລຍະເວລາທີ່ເໝາະສົມໄວ້ ແຕ່ບໍ່ສາມາດປະຕິບັດໃຫ້ສໍາເລັດໄດ້ພາຍ 
ໃນໄລຍະເວລາດັ່ງກ່າວ, ຜູ້ຊື້ ສາມາດທວງໃຫ້ຫຼຸດລາຄາຕາມລະດັບຄວາມບໍ່ສອດຄ່ອງດັ່ງກ່າວ.

② ກໍລະນີກົງກັບວັກກ່ອນໜ້ານີ້ ຜູ້ຊ້ື ສາມາດທວງໃຫ້ຫຼຸດລາຄາໃນທັນທີ ໂດຍບໍ່ຕ້ອງທວງທາວຄືໃນ
ວັກດັ່ງກ່າວຕາມກໍລະນີລຸ່ມນີ້.

1. ກໍລະນີບໍ່ສາມາດປະຕິບັດໃຫ້ສໍາເລັດໄດ້.

2. ຜູ້ຂາຍ ສະແດງເຈດຈໍານົງຢ່າງຈະແຈ້ງ ໃນການປະຕິເສດການປະຕິບັດຈົນສໍາເລັດ.

3. ກໍລະນີເມື່ອອີງຕາມຄຸນລັກສະນະຂອງສັນຍາ ຫຼື ເຈດຈໍານົງຂອງຄູ່ກໍລະນີແລ້ວ ຖ້າບໍ່ປະຕິບັດ
ພັນທະຕາມວັນເວລາ ຫຼື ພາຍໃນໄລຍະເວລາສະເພາະໃດໜຶ່ງແລ້ວ ຈະເຮັດໃຫ້ບໍ່ສາມາດບັນລຸ
ຕາມວັດຖຸປະສົງຂອງສັນຍາ ແຕ່ຜູ້ຂາຍໄດ້ປະປ່ອຍໃຫ້ເວລາຜ່ານໄປໂດຍບໍ່ປະຕິບັດໃຫ້ສໍາເລັດ.

4. ນອກຈາກກໍລະນີໃນແຕ່ລະຂໍ້ຂ້າງເທິງແລ້ວ ກໍລະນີທີ່ຜູ້ຊື້ ສາມາດຄາດການໄດ້ຢ່າງຈະແຈ້ງວ່າ
ເຖິງຈະທວງທາວຕາມວັກກ່ອນໜ້ານັ້ນກໍຕາມ ແຕ່ກໍຈະບໍ່ໄດ້ຮັບການປະຕິບັດຈົນສໍາເລັດ.

③ ກໍລະນີການປະຕິບັດບໍ່ສອດຄ່ອງໃນວັກ 1 ຫາກມີສາເຫດທີ່ຄວນຕົກເປັນຄວາມຮັບຜິດຊອບ
ຂອງຜູ້ຊື້ເອງນັ້ນ, ຜູ້ຊື້ ບໍ່ສາມາດທວງໃຫ້ຫຼຸດລາຄາຕາມທີ່ກໍານົດໄວ້ໃນວັກ 2 ກ່ອນໜ້ານີ້ໄດ້.

ກໍລະນີນຳໃຊ້ກົດໝາຍຍີ່ປຸ່ນ

【ກົດໝາຍແພ່ງ ມາດຕາ 564】(ການທວງໃຫ້ຊົດໃຊ້ຄ່າເສຍຫາຍ ແລະ ການນໍາໃຊ້ສິດໃນການຍົກ
ເລີກຂອງຜູ້ຊື້)

ໃນສອງມາດຕາກ່ອນໜ້ານີ້ ຈະບໍ່ເປັນອຸປະສັກຕໍ່ການທວງໃຫ້ໃຊ້ແທນຄ່າເສຍຫາຍຕາມມາດຕາ 415  
ກັບ ການນໍາໃຊ້ສິດໃນການຍົກເລີກຕາມມາດຕາ 541 ແລະ ມາດຕາ 542. 

ອັນນີ້ແມ່ນຊັບທີ່ເປັນເປົ້າໝາຍ ບໍ່ມີຄວາມພຽບພ້ອມໃນດ້ານຄຸນນະພາບ ແລະ ປະໂຫຍດໃຊ້ສອຍ
ຕາມທີ່ສັນຍາໄດ້ຕັ້ງໄວ້. ເມື່ອເບິ່ງຕາມມຸມມອງທີ່ວ່າບໍ່ມີການສະໜອງຊັບທີ່ສອດຄ່ອງກັບເນື້ອໃນຂອງສັນຍາ 
(ຄວາມບໍ່ສອດ ຄ່ອງກັບເນື້ອໃນຂອງສັນຍາ) ແລ້ວ, ເພື່ອເປັນການຊ່ວຍເຫຼືອຜູ້ຊື້ຈາກຄວາມບໍ່ສອດຄ່ອງ
ກັບສັນຍາ, ຈຶ່ງຍອມຮັບໃຫ້ສາມາດທວງໃຫ້ປະຕິບັດຈົນສໍາເລັດ, ທວງໃຫ້ຫຼຸດລາຄາ ຫຼື ທວງໃຫ້ໃຊ້ແທນ
ຄ່າເສຍຫາຍທີ່ເກີດຂຶ້ນຈາກການທີ່ບໍ່ໄດ້ມອບຊັບທີ່ສອດຄ່ອງກັບເນື້ອໃນຂອງສັນຍາ. ນອກນັ້ນກໍຍັງສາມາດ
ເລືອກທີ່ຈະຍົກເລີກສັນຍາກໍໄດ້.

ກໍລະນີໃນຄໍາຖາມນີ້, ເນື້ອໃນຂອງສັນຍາລະຫວ່າງຄູ່ກໍລະນີ ແມ່ນໄດ້ຮັບຮູ້ກັນວ່າ DVD ທີ່ສາມາດ
ສາຍດ້ວຍເຄື່ອງສາຍຂອງພາຍໃນ ແລະ ເຄື່ອງສາຍຂອງຕ່າງປະເທດ ເປັນຄຸນນະພາບ ແລະ ປະໂຫຍດ
ໃຊ້ສອຍໂດຍທົ່ວໄປທີ່ຄວນມີ. ແຕ່ເມື່ອບໍ່ຄົບຕາມນັ້ນ ກໍໝາຍຄວາມວ່າເປັນການປະຕິບັດທີ່ບໍ່ສອດຄ່ອງ
ຕາມເນື້ອໃນຂອງສັນຍາ. X ສາມາດ ປະຕິບັດຄືໄດ້ອະທິບາຍມາຂ້າງເທິງຄື: ① ທວງໃຫ້ປະຕິບັດຈົນສໍາເລັດ
ໂດຍການໃຫ້ເອົາອັນໃໝ່ມາແທນ (ມາດຕາ 562), ② ທວງທາວໃຫ້ປະຕິບັດຈົນສໍາເລັດໂດຍກໍານົດໄລຍະ
ເວລາທີ່ເໝາະສົມໃຫ້, ແລະ ຖ້າບ່ໍມີການປະຕິບັດພາຍໃນໄລຍະເວລາດັ່ງກ່າວ ກໍສາມາດທວງໃຫ້ຫຼຸດລາຄາ 
(ມາດຕາ 563), ③ ທວງໃຫ້ໃຊ້ແທນຄ່າເສຍຫາຍ (ມາດຕາ 564, ມາດຕາ 415), ແລະ ④	ຍົກເລີກ
ສັນຍາ (ມາດຕາ 564, ມາດຕາ 541, ມາດຕາ 542).

ກໍລະນີ X ຍົກເລີກສັນຍາ. X ສາມາດທວງຕໍ່ Y ເພື່ອເອົາເງິນຄືນ ແລະ ທວງໃຫ້ສົ່ງດອກເບ້ຍຂອງເງິນ
ສ່ວນດັ່ງກ່າວ (ມາດຕາ 545 ວັກ 2) ເພື່ອເປັນການແລກປ່ຽນກັບການສົ່ງຄືນແຜ່ນ DVD ແລະ ຜົນປະໂຫຍດ
ທີ່ໄດ້ຈາກການນໍາໃຊ້ (ມາດຕາ 545 ວັກ 3) (ຜົນປະໂຫຍດຈາກການນໍາໃຊ້ DVD ກັບ ດອກເບ້ຍຈາກເງິນ
ທີ່ຊື້ແຜ່ນສາມາດຫັກລົບກັນໄດ້ ໝູນໃຊ້ ກົດໝາຍແພ່ງ ມາດຕາ 575).

【ກົດໝາຍແພ່ງ ມາດຕາ 575】(ຜູ້ໄດ້ໝາກຜົນ ແລະ ການຊໍາລະດອກເບ້ຍຂອງເງິນທີ່ຊື້ຊັບ)

① ກໍລະນີມີໝາກຜົນເກີດຂຶ້ນຈາກຊັບທີ່ເປັນເປົ້າໝາຍຂອງການຊື້ຂາຍ ທີ່ຍັງບໍ່ທັນໄດ້ມອບກັນນັ້ນ, 
ໝາກຜົນດັ່ງກ່າວ ຈະເປັນຂອງຜູ້ຂາຍ.

② ຜູ້ຂາຍ ມີພັນທະຈ່າຍດອກເບ້ຍຂອງເງິນຄ່າຊັບ ນັບແຕ່ມື້ທີ່ໄດ້ມອບເປັນຕົ້ນໄປ. ແຕ່ກໍລະນີການ
ຈ່າຍຄ່າຊັບຫາກມີກໍານົດເວລາ ແມ່ນບໍ່ຈໍາເປັນຈ່າຍດອກເບ້ຍນັ້ນ ຈົນກວ່າກໍານົດເວລາດັ່ງກ່າວຈະມາເຖິງ.

3. ການຫຼົງຜິດ
ການຫຼົງຜິດ ໝາຍເຖິງການເຮັດນິຕິກໍາ ເປັນຕົ້ນແມ່ນການເຮັດສັນຍາ ທີ່ເຈດຈໍານົງຂອງຜູ້ສະແດງເຈດ

ຄໍາຖາມ 4 (ພາກສິດທວງ: ສັນຍາ)

ຈໍານົງນັ້ນ ບໍ່ກົງກັນກັບສິ່ງທີ່ສະແດງອອກ, ແຕ່ຜູ້ສະແດງກໍໄດ້ສະແດງເຈດຈໍານົງດັ່ງກ່າວອອກມາໂດຍບໍ່ໄດ້
ຄິດພໍ້.

【ກົດໝາຍແພ່ງ ມາດຕາ 95】 (ການຫຼົງຜິດ)

① ການສະແດງເຈດຈໍານົງ ຫາກເກີດຈາກການຫຼົງຜິດໃນກໍລະນີລຸ່ມນີ້ ແລະ ການຫຼົງຜິດດັ່ງກ່າວເມື່ອ
ແລໃສ່ວັດຖຸປະສົງຂອງນິຕິກໍາ ຫຼື ຄວາມຮັບຮູ້ຂອງສັງຄົມທົ່ວໄປໃນການຄ້າຂາຍແລ້ວຖືວ່າເປັນບັນຫາທີ່ສໍາ
ຄັນ ກໍສາມາດຍົກເລີກໄດ້.

1. ການຫຼົງຜິດທີ່ຂາດເຈດຈໍານົງທີ່ສອດຮັບກັບການສະແດງເຈດຈໍານົງ.

2. ການຫຼົງຜິດທີ່ຜູ້ສະແດງເຈດຈໍານົງ ຮັບຮູ້ເນື້ອຫາທີ່ເປັນແກນຫຼັກຂອງນິຕິກໍາ ກົງກັນຂ້າມກັບ
ຄວາມເປັນຈິງ.

② ການຍົກເລີກການສະແດງເຈດຈໍານົງຕາມຂໍ້ກໍານົດໃນຂໍ້ 2  ຂອງວັກກ່ອນໜ້ານີ້ ຈະເຮັດໄດ້ກໍ
ຕໍ່ເມື່ອ ເນື້ອຫາດັ່ງກ່າວໄດ້ສະແດງອອກມາວ່າເປັນແກນຫຼັກຂອງນິຕິກໍາເທົ່ານັ້ນ.

③ ກໍລະນີການຫຼົງຜິດເກີດຈາກຄວາມບໍ່ລະມັດລະວັງຢ່າງສູງຂອງຜູ້ສະແດງເຈດຈໍານົງນັ້ນ, ນອກຈາກ 
ກໍລະນີຂ້າງລຸ່ມນີ້ ແມ່ນບໍ່ສາມາດຍົກເລີກການສະແດງເຈດຈໍານົງຕາມທີ່ກໍານົດໄວ້ໃນວັກ 1.

1. ກໍລະນີຄູ່ກໍລະນີໄດ້ຮູ້ກ່ຽວກັບການຫຼົງຜິດຂອງຜູ້ສະແດງເຈດຈໍານົງ ຫຼື ການທີ່ບໍ່ຮູ້ນັ້ນແມ່ນຍ້ອນ
ມີຄວາມບໍ່ລະມັດລະວັງໃນລະດັບສູງ.

2. ກໍລະນີທີ່ຄູ່ກໍລະນີ ກໍຕົກໃນການຫຼົງຜິດອັນດຽວກັນກັບຜູ້ສະແດງເຈດຈໍານົງ.

④	ການຍົກເລີກການສະແດງເຈດຈໍານົງຕາມທີ່ກໍານົດໄວ້ໃນວັກ 1 ບໍ່ສາມາດໂຕ້ແຍ່ງຕໍ່ບຸກຄົນທີ່ສາມ
ທີ່ບໍລິສຸດໃຈ ແລະ ປາສະຈາກຄວາມບໍ່ລະມັດລະວັງ.

ກົດໝາຍແພ່ງ ມາດຕາ 95 ວັກ 1 ຂໍ້ 1 ກໍານົດວ່າ「ການຫຼົງຜິດດັ່ງກ່າວເມື່ອແລໃສ່ວັດຖຸປະສົງຂອງ
ນິຕິກໍາ ຫຼື ຄວາມຮັບຮູ້ຂອງສັງຄົມທົ່ວໄປໃນການຄ້າຂາຍແລ້ວຖືວ່າເປັນບັນຫາທີ່ສໍາຄັນ」(ການຫຼົງຜິດມີຄ
ວາມສໍາຄັນ) ແມ່ນສາມາດຍົກເລີກການສະແດງເຈດຈໍານົງ. ອັນນີ້ແມ່ນການຜັນເອົາປະເດັນທີ່ກົດໝາຍແພ່ງ
ສະບັບກ່ອນການປັບປຸງ　ທ່ີຖືວ່າຈໍາເປັນຕ້ອງມີການຫົຼງຜິດໃນ「ອົງປະກອບສໍາຄັນ」ຂອງນິຕິກໍາມາເປັນ
ຂໍ້ກໍານົດ.

「ອົງປະກອບສໍາຄັນ」ຂອງນິຕິກໍາ ໝາຍເຖິງເປັນສ່ວນທີ່ສໍາຄັນເຖິງຂະໜາດວ່າ: ① ຖ້າຜູ້ສະແດງ
ເຈດຈໍານົງຫາກຮູ້ຕົວວ່າຫຼົງຜິດກໍຄົງຈະບໍ່ສະແດງເຈດຈໍານົງອອກມາ ແລະ ② ຕາມການພິຈາລະນາຢ່າງສົມ 
ເຫດສົມຜົນຂອງຄົນທົ່ວໄປ ຖ້າຮູ້ຕົວວ່າຫຼົງຜິດໃນບັນຫາດັ່ງກ່າວກໍຄົງຈະບໍ່ສະແດງເຈດຈໍານົງເຊັ່ນກັນ. ຊຶ່ງ
ຝ່າຍ X ຜູ້ຊື້ ຕ້ອງໄດ້ກ່າວອ້າງ ແລະ ພິສູດໃນສິ່ງທີ່ກ່າວມານີ້ເພື່ອກ່າວອ້າງວ່າເປັນໂມຄະຈາກການຫຼົງຜິດ.

ຕໍ່ກັບບັນຫານີ້ Y ຜູ້ຂາຍ ສາມາດກ່າວອ້າງເພື່ອປະຕິເສດການຍົກເລີກຍ້ອນການຫຼົງຜິດ ໂດຍກ່າວອ້າງ 
ແລະ ພິສູດວ່າ ຜູ້ສະແດງເຈດຈໍານົງມີຄວາມບໍ່ລະມັດລະວັງໃນລະດັບສູງຈຶ່ງພາໃຫ້ຫຼົງຜິດ (ຖ້າລະມັດລະວັງ
ແດ່ກໍພໍທີ່ຈະຮູ້ໄດ້ວ່າຫຼົງຜິດ ແຕ່ກໍຍັງບໍ່ຮູ້ຕົວ) ເພື່ອມາຫັກລ້າງການກ່າວອ້າງວ່າເປັນໂມຄະຈາກການຫຼົງຜິດ.

ກໍລະນີນຳໃຊ້ກົດໝາຍຍີ່ປຸ່ນ

ປະເພດຂອງການຫຼົງຜິດມີຄື: (i) 「ການຫຼົງຜິດໃນການສະແດງອອກ」ທີ່ເກີດຈາກການເວົ້າຜິດ, ການ
ຂຽນຜິດ ແລະ (ii) ກໍລະນີທີ່ເຂົ້າໃຈຜິດພາດກ່ຽວກັບຄວາມໝາຍ ຫຼື ເນື້ອໃນຂອງການສະແດງອອກ (ການ
ຫຼົງຜິດກ່ຽວກັບຄວາມຄືກັນຂອງຄູ່ກໍລະນີຂອງການສະແດງເຈດຈໍານົງ, ຄວາມຄືກັນຂອງຊັບທີ່ເປັນເປົ້າໝາຍ, 
ຄຸນນະພາບ ແລະ ປະໂຫຍດໃຊ້ສອຍຂອງຊັບທີ່ເປັນເປົ້າໝາຍ) ກໍຖືວ່າເປັນ「ການຫຼົງຜິດໃນເນື້ອໃນ」. ແຕ່
ໃນກໍລະນີຄໍາຖາມນີ້, (iii) ຖ້າ X ຜູ້ຊື້ ມີເຈດຈໍານົງທີ່ຈະ「ຊື້ DVD ອັນນີ」້ຈາກ Y ຜູ້ຂາຍ ຈຶ່ງໄດ້ສະແດງ
ເຈດຈໍານົງວ່າຈະ「ຊື້ DVD ອັນນີ」້ຈາກ Y ແລ້ວ,ຖືວ່າເຈດຈໍານົງ ແລະ ການສະແດງອອກຂອງ X ແມ່ນເປັນ
ເອກະພາບກັນ. ຈຶ່ງເວົ້າໄດ້ຍາກວ່າເປັນການຫຼົງຜິດໃນການສະແດງອອກ ຫຼື ຫຼົງຜິດໃນເນື້ອໃນ. ຊຶ່ງສາມາດ
ເວົ້າໄດ້ວ່າກໍລະນີນີ້ເປັນ「ການຫຼົງຜິດໃນເຫດຜົນ」ກ່ຽວກັບຄຸນນະພາບ ແລະ ປະໂຫຍດໃຊ້ສອຍຂອງຊັບທີ່
ເປັນເປົ້າໝາຍ. ສໍາລັບບັນຫານີ້ ປະເພນີສານຂອງກົດໝາຍແພ່ງສະບັບກ່ອນການປັບປຸງໄດ້ຮັບຮູ້ວ່າ ແມ່ນຢູ່
ວ່າການຫຼົງຜິດໃນເຫດຜົນມັນແຕກຕ່າງຈາກການຫຼົງຜິດທີ່ກໍານົດໃນມາດຕາ 95 ຂອງກົດໝາຍແພ່ງ. ແຕ່
ເມື່ອເຫດຜົນຂອງຜູ້ສະແດງເຈດຈໍານົງທີ່ສະແດງຕໍ່ຄູ່ກໍລະນີນັ້ນໄດ້ສື່ໃຫ້ເຫັນຈະແຈ້ງ ຫຼື ສື່ໃຫ້ເຫັນເປັນໄນ 
ກໍສາມາດປະຕິບັດຄືກັບການຫຼົງຜິດໃນເນື້ອໃນຂອງການສະແດງເຈດຈໍານົງໄດ້. ແຕ່ພາຍຫຼັງທີ່ກົດໝາຍແພ່ງ
ໄດ້ມີການປັບປຸງຈຶ່ງໄດ້ມີການນໍາເອົາແນວຄວາມຄິດນີ້ເຂົ້າ. ສໍາລັບ「ການຫຼົງຜິດທີ່ຜູ້ສະແດງເຈດຈໍານົງ ຮັບຮູ້
ເນື້ອຫາທີ່ເປັນແກນຫຼັກຂອງນິຕິກໍາ ກົງກັນຂ້າມກັບຄວາມເປັນຈິງ」ຖ້າ「ເນື້ອຫາດັ່ງກ່າວໄດ້ຖືກສະແດງອອກ
ມາວ່າເປັນແກນຫຼັກຂອງນິຕິກໍານັ້ນ」ກໍສາມາດຍົກເລີກການສະແດງເຈດຈໍານົງໄດ້ (ກົດໝາຍແພ່ງ ມາດຕາ 
95 ວັກ 1 ຂໍ້ 2, ວັກ 2).

ໃນຄໍາຖາມນີ້, ຕອນທີ່ X ຊື້ DVD ຈາກ Y. ຖ້າເຫດຜົນທີ່ຊື້ຄືຕ້ອງເປັນແຜ່ນທີ່ສາຍເບິ່ງໄດ້ທັງ
ພາຍໃນ ແລະ ຕ່າງປະເທດ ໄດ້ສື່ສານໃຫ້ເຫັນຈະແຈ້ງ ຫຼື ສື່ສານໃຫ້ເຫັນເປັນໄນໃຫ້ Y ຊາບແລ້ວນັ້ນ. ກໍ
ປະຕິບັດຄືກັບ「ການຫຼົງຜິດໃນເນື້ອໃນ」ແລະ ຖ້າເປັນສິ່ງທີ່ກ່ຽວຂ້ອງກັບ「ອົງປະກອບສໍາຄັນ」ແລ້ວ, X ກໍ
ສາມາດກ່າວອ້າງວ່າສັນຍາຊື້ຂາຍລະຫວ່າງ Y ກັບ X ເປັນໂມຄະຈາກການຫຼົງຜິດໄດ້. ສ່ວນວ່າການທີ່ສາຍ
ເບິ່ງໄດ້ທັງພາຍໃນ ແລະ ຕ່າງປະເທດນັ້ນຈະເປັນ「ອົງປະກອບສໍາຄັນ」ສໍາລັບສັນຍາລະຫວ່າງ Y ກັບ X ຫຼືບໍ່
ນັ້ນ, ສ່ວນສໍາຄັນກໍຄືລະດັບຂອງບັນຫາທີ່ວ່າ ① ຖ້າ X ຮູ້ຕົວວ່າຫຼົງຜິດຄົງຈະບໍ່ສະແດງເຈດຈໍານົງອອກໄປ, 
ແລະຕາມການພິຈາລະນາຢ່າງສົມເຫດສົມຜົນຂອງຄົນທົ່ວໄປ ຖ້າຮູ້ຕົວວ່າຫຼົງຜິດໃນບັນຫາດັ່ງກ່າວກໍຄົງຈະບໍ່
ສະແດງເຈດຈໍານົງ. ກົງກັນຂ້າມສໍາລັບ Y ຖ້າບໍ່ສາມາດກ່າວອ້າງ ແລະ ພິສູດໄດ້ວ່າຕອນທີ່ X ໄດ້ສະແດງເຈດ
ຈໍານົງນັ້ນມີຄວາມບໍລະມັດລະວັງໃນລະດັບສູງແລ້ວ ກໍຈະບໍ່ສາມາດກ່າວອ້າງເພື່ອຫັກລ້າງການຂໍຍົກເລີກຂອງ 
X.

ກໍລະນີທີ່ສັນຍາຊື້ຂາຍລະຫວ່າງ Y ກັບ X ຖືກຍົກເລີກ Y ຕ້ອງໄດ້ສົ່ງເງິນຄືນໃຫ້ X (ພ້ອມທັງຕ້ອງ
ສົ່ງດອກເບ້ຍນັບຕັ້ງແຕ່ມື້ທີ່ໄດ້ຮັບ. ມາດຕາ 545 ວັກ 2), ສ່ວນ X ແມ່ນຕ້ອງສົ່ງ DVD ຄືນ (ແລະຕ້ອງສົ່ງ
ຜົນປະໂຫຍດຈາກການນໍາໃຊ້ນັບແຕ່ມື້ທີ່ມີການມອບ. ມາດຕາ 545 ວັກ 3. ນອກນັ້ນ, ດອກເບ້ຍຂອງເງິນທີ່
ຊື້ ກັບ ຜົນປະໂຫຍດຈາກການນໍາໃຊ້ແຜ່ນ DVD ແມ່ນສາມາດຫັກລົບກັນໄດ້. ມາດຕາ 575). 

ອີກອັນໜຶ່ງ, ① ກໍລະນີການທີ່ Y ຮູ້ຢູ່ແລ້ວວ່າ X ຫຼົງຜິດ ຫຼື ການທີ່ບໍ່ຮູ້ນັ້ນແມ່ນຍ້ອນມີຄວາມບໍ່
ລະມັດລະວັງໃນລະດັບສູງ (ກໍລະນີຄວາມບໍ່ລະມັດລະວັງທີ່ບໍ່ບໍລິສຸດໃຈ) ຫຼື ② Y ແລະ X ຕ່າງພາກັນ
ເຂົ້າໃຈຜິດວ່າແຜ່ນ DVD ດັ່ງກ່າວສາຍເບິ່ງໄດ້ທັງພາຍໃນ ແລະ ຕ່າງປະເທດ (ກໍລະນີພ້ອມກັນຫຼົງຜິດ) ນັ້ນ, 
ເຖິງວ່າ X ມີຄວາມບໍ່ລະມັດລະວັງໃນລະດັບສູງກໍຕາມ, ກໍຍັງສາມາດກ່າວອ້າງເພື່ອຍົກເລີກດ້ວຍເຫດຜົນ
ການຫຼົງຜິດໄດ້ (Y ຜູ້ບໍ່ບໍລິສຸດໃຈ ບໍ່ສາມາດກ່າວອ້າງ ແລະ ພິສູດເຖິງຄວາມບໍ່ລະມັດລະວັງໃນລະດັບສູງ

ຄໍາຖາມ 4 (ພາກສິດທວງ: ສັນຍາ)

ຂອງ X ເພື່ອປະຕິເສດຄວາມເປັນໂມຄະໂດຍການຫຼົງຜິດ. ມາດຕາ 95 ວັກ 3).

4. ການຕົວະຍົວະຫຼອກລວງ
ກໍລະນີທີ່ Y ເຈດຕະນາຫຼອກລວງ X ໂດຍເຮັດໃຫ້ X ເຊື່ອວ່າ DVD ທີ່ເບິ່ງໄດ້ແຕ່ພາຍໃນນັ້ນ

ສາມາດສາຍເບິ່ງຢູ່ຕ່າງປະເທດ, ພາໃຫ້ X ສະແດງເຈດຈໍານົງໃນການຊື້ແຜ່ນ DVD ດັ່ງກ່າວ. X ສາມາດ
ຍົກເລີກການສະແດງເຈດຈໍານົງຕໍ່ Y ດ້ວຍເຫດຜົນຂອງການຕົວະຍົວະຫຼອກລວງ (ມາດຕາ 96 ວັກ 1).

【ກົດໝາຍແພ່ງ ມາດຕາ 96】 (ການຕົວະຍົວະຫຼອກລວງ ຫຼື ການນາບຂູ່)

① ການສະແດງເຈດຈໍານົງໂດຍການຖືກຕົວະຍົວະຫຼອກລວງ ຫຼື ຖືກນາບຂູ່ ສາມາດຍົກເລີກໄດ້.

② ກໍລະນີບຸກຄົນທີສາມໄດ້ຕົວຍົວະຫຼອກລວງກ່ຽວກັບການສະແດງເຈດຈໍານົງຕໍ່ຝ່າຍກົງກັນຂ້າມ 
ການສະແດງເຈດຈໍານົງດັ່ງກ່າວ ຈະສາມາດຍົກເລີກໄດ້ແຕ່ໃນກໍລະນີທີ່ຝ່າຍກົງກັນຂ້າມຮູ້ ຫຼື ອາດຮູ້ໄດ້ເທົ່າ 
ນັ້ນ. 

③ ການຍົກເລີກການສະແດງເຈດຈໍານົງໂດຍການຖືກຕົວະຍົວະຫຼອກລວງໃນຂໍ້ກໍານົດວັກ 2 ກ່ອນ 
ໜ້ານີ້, ບໍ່ສາມາດໂຕ້ແຍ່ງຕໍ່ບຸກຄົນທີສາມທີ່ບໍລິສຸດໃຈ ແລະ ປາສະຈາກຄວາມບໍ່ລະມັດລະວັງ.

ການຍົກເລີກການສະແດງເຈດຈໍານົງໂດຍເຫດຜົນການຖືກຕົວຍົວະຫຼອກລວງ ຈະມີເງື່ອນໄຂທີ່ບໍ່
ເຄັ່ງຄັດເທົ່າກໍລະນີການຫຼົງຜິດຢູ່ບ່ອນວ່າ ຈະບໍ່ຈໍາກັດຢູ່ແຕ່ກໍລະນີທີ່ມີການຫຼົງຜິດໃນ「ອົງປະກອບສໍາຄັນ」. 
ແຕ່ໃນອີກມຸມໜຶ່ງ, ໃນເບື້ອງທີ່ X ຜູ້ສະແດງເຈດຈໍານົງ ຕ້ອງພິສູດເຈດຕະນາຂອງ Y ຜູ້ຕົວະຍົວະຫຼອກລວງ
ນັ້ນ, ຖືວ່າເປັນເງື່ອນໄຂທີ່ເຄັ່ງ ກວ່າກໍລະນີຂອງການຫຼົງຜິດ. 

ໃນຄໍາຖາມນີ້, ຖ້າ X ສາມາດພິສູດໄດ້ວ່າ Y ມີເຈດຕະນາຢາກຫຼອກລວງ X ຢູ່ແລ້ວນັ້ນ, ກໍສາມາດ
ຍົກເລີກການສະແດງເຈດຈໍານົງໃນການຊື້ ເນື່ອງຈາກຖືກຕົວະຍົວະຫຼອກລວງ. 

ກໍລະນີທີ່ການຍົກເລີກການສະແດງເຈດຈໍານົງຖືກຍອມຮັບນັ້ນ, ຈະມີການຄາດການເບິ່ງກໍລະນີທີ່ນິຕ ິ
ກໍາເກີດຂຶ້ນ ແລະ ກໍລະນີບໍ່ເກີດຂຶ້ນຈາກການສະແດງເຈດຈໍານົງດັ່ງກ່າວ ແລ້ວໃຫ້ແຕ່ລະຝ່າຍສົ່ງຄືນສິ່ງທີ່
ໄດ້ຮັບມາໃຫ້ກັນ ແລະ ກັນ. ອັນນີ້ຜົນສຸດທ້າຍກໍບໍ່ຕ່າງຫຍັງກັບພັນທະໃນການຟື້ນຟູສະພາບ ຊຶ່ງເປັນຜົນ
ຂອງການຍົກເລີກສັນຍາ (ອະທິບາຍຢູ່ຂໍ້ 1 ຂ້າງເທິງ. ມາດຕາ 545). 

 

【ກົດໝາຍແພ່ງ ມາດຕາ 121】 (ຜົນຂອງການຍົກເລີກ)

ການກະທໍາທີ່ຖືກຍົກເລີກ ຖືວ່າບໍ່ມີຜົນມາແຕ່ຕົ້ນ. 

ກໍລະນີນຳໃຊ້ກົດໝາຍຍີ່ປຸ່ນ

【ກົດໝາຍແພ່ງ ມາດຕາ 121-2】(ພັນທະໃນການຟື້ນຟູສະພາບເດີມ)

① ຜູ້ໄດ້ຮັບປະໂຫຍດຈາກການປະຕິບັດພັນທະບົນພື້ນຖານການກະທໍາທີ່ເປັນໂມຄະ ມີພັນທະຕ້ອງ
ຟື້ນຟູສະພາບເດີມໃຫ້ແກ່ຝ່າຍກົງກັນຂ້າມ.

② ຜູ້ໄດ້ຮັບປະໂຫຍດຈາກການປະຕິບັດພັນທະບົນພື້ນຖານການກະທໍາບໍ່ມີມູນຄ່າທີ່ເປັນໂມຄະ ຫາກ 
ບໍ່ຮູ້ວ່າ ການກະທໍາຕອນທີ່ໄດ້ຮັບປະໂຫຍດນັ້ນເປັນໂມຄະ (ພາຍຫຼັງຮັບປະໂຫຍດແລ້ວ ສໍາລັບການກະທໍາ 
ທີ່ຖືວ່າເປັນໂມຄະມາແຕ່ເບື້ອງຕົ້ນຕາມທີ່ກໍານົດໄວ້ໃນມາດຕາກ່ອນໜ້ານີ້ ການກະທໍາຕອນທີ່ໄດ້ປະໂຫຍດ 
ດັ່ງກ່າວນັ້ນ ສາມາດຍົກເລີກໄດ້) ມີພັນທະສົ່ງຄືນຕາມຂອບເຂດຜົນປະໂຫຍດທີ່ໄດ້ຮັບຕົວຈິງຈາການກະທໍາ
ດັ່ງກ່າວ ໂດຍບໍ່ກ່ຽວຂ້ອງກັບຂໍ້ກໍານົດຂອງວັກກ່ອນໜ້ານີ້. 

③ ຜູ້ທີ່ບ່ໍມີຄວາມສາມາດໃນການສະແດງເຈດຈໍານົງໃນຕອນກະທໍາ ມີພັນທະສົ່ງຄືນຕາມຂອບເຂດ
ຜົນປະໂຫຍດທີ່ໄດ້ຮັບຕົວຈິງຈາກການກະທໍາດັ່ງກ່າວ. ສໍາລັບຜູ້ຖືກຈໍາກັດຄວາມສາມາດທາງດ້ານການປະພຶດ 
ໃນຕອນກະທໍາກໍເຊັ່ນກັນ. ໂດຍບໍ່ກ່ຽວຂ້ອງກັບຂໍ້ກໍານົດຂອງວັກ 1.

5. ການແຈ້ງຄວາມບໍ່ຈິງ
ໃນກໍລະນີຄໍາຖາມນີ້, ກໍລະນີທີ່ X ຜູ້ຊື້ ເປັນ「ຜູ້ຊົມໃຊ」້(ບຸກຄົນ. ຍົກເວັ້ນກໍລະນີເປັນຄູ່ສັນຍາ

ໃນນາມຜູ້ປະກອບການ ຫຼື ເພື່ອການປະກອບການ), ສ່ວນ Y ຜູ້ຂາຍ ເປັນ「ຜູ້ປະກອບການ」(ນິຕິບຸກຄົນ, 
ການຈັດຕັ້ງອື່ນໆ ແລະ ບຸກຄົນທີ່ເປັນຄູ່ສັນຍາໃນນາມຜູ້ປະກອບການ ຫຼື ເພື່ອການປະກອບການ) ນັ້ນ, ກໍມີ
ຄວາມເປັນໄປໄດ້ທີ່ຈະຖືກຍອມຮັບໃຫ້ສາມາດຍົກເລີກດ້ວຍເຫດຜົນຂອງການແຈ້ງຄວາມບໍ່ຈິງ (Misrep-
resentation). ຊຶ່ງກໍລະນີນີ້, ສໍາລັບບັນຫາໃດທີ່ໂດຍທົ່ວໄປແລ້ວຈະສົ່ງຜົນສະທ້ອນຕໍ່ຜູ້ສະແດງເຈດຈໍາ
ນົງໃນການພິຈາລະນາວ່າຈະສະແດງເຈດຈໍານົງ ຫຼື ບໍ່ນັ້ນ, ຖ້າຝ່າຍກົງກັນຂ້າມຫາກແຈ້ງໃນສິ່ງທີ່ແຕກຕ່າງຈາກ

「ຄວາມເປັນຈິງ」(ການແຈ້ງຄວາມບໍ່ຈິງ. ນອກຈາກກໍລະນີທີ່ຕັ້ງໜ້າແຈ້ງໃນສິ່ງທີ່ບໍ່ເປັນຄວາມຈິງແລ້ວ ຍັງມີ
ກໍລະນີທ່ີບ່ໍໄດ້ແຈ້ງຂ້ໍເທັດຈິງ〔ຂ້ໍເທັດຈິງທ່ີຈະພາໃຫ້ຜູ້ສະແດງເຈດຈໍານົງອັບປະໂຫຍດ〕〔ການບ່ໍແຈ້ງຂ້ໍເທັດ
ຈິງທີ່ອັບປະໂຫຍດ〕), ແລະ ກໍລະນີທີິ່ຜົນຂອງມັນເຮັດໃຫ້ຜູ້ສະແດງເຈດຈໍານົງເຂົ້າໃຈຜິດຕໍ່ຂໍ້ເທັດຈິງດັ່ງກ່າວ 
ແລະ ໄດ້ສະແດງເຈດຈໍານົງໄປຕາມນັ້ນແລ້ວ. ການສະແດງເຈດຈໍານົງດັ່ງກ່າວທີ່ໄດ້ເຮັດໄປແມ່ນສາມາດ
ຍົກເລີກໄດ້ (ກົດໝາຍວ່າດ້ວຍສັນຍາຂອງຜູ້ຊົມໃຊ້ ມາດຕາ 4  ວັກ 1 ຂໍ້ 1 , ວັກ 2). 

　 

【ກົດໝາຍວ່າດ້ວຍສັນຍາຂອງຜູ້ຊົມໃຊ້ ມາດຕາ 4 】(ການຍົກເລີກການສະເໜີຂອງຜູ້ຊົມໃຊ້ ຫຼື 
ການສະແດງເຈດຈໍານົງໃນການຕອບຮັບ).

① ໃນຕອນຜູ້ປະກອບການຊັກຊວນໃຫ້ເຮັດສັນຍາຜູ້ຊົມໃຊ້ນັ້ນ ຖ້າມີການເຮັດໃຫ້ຜູ້ຊົມໃຊ້ເຂົ້າໃຈ
ຜິດຕາມທີ່ກໍານົດໄວ້ໃນແຕ່ລະຂໍ້ ດ້ວຍການກະທໍາທີ່ຍົກຂຶ້ນໃນແຕ່ລະຂໍ້ຕໍ່ໄປນີ້, ແລະຈາກການກະທໍາດັ່ງກ່າວ
ນໍາໄປສູ່ການສະແດງເຈດຈໍານົງເພື່ອສະເໜີ ຫຼື ຮັບຮອງເອົາການເຮັດສັນຍາຜູ້ຊົມໃຊ້ນັ້ນ, ຜູ້ຊົມໃຊ້ ສາມາດ
ຍົກເລີກໄດ້.

1. ມີການແຈ້ງໃນສິ່ງທີ່ແຕກຕ່າງຈາກຄວາມເປັນຈິງກ່ຽວກັບບັນຫາທີ່ສໍາຄັນ. ແລະເກີດການເຂົ້າໃຈ



179

ຄໍາຖາມ 4 (ພາກສິດທວງ: ສັນຍາ)

ຜິດວ່າສິ່ງທີ່ໄດ້ຮັບແຈ້ງມານັ້ນເປັນຄວາມຈິງ.

2. ຢືນຢັນຢ່າງເດັດຂາດ ກ່ຽວກັບລາຄາໃນອະນາຄົດ, ມູນຄ່າທີ່ຜູ້ຊົມໃຊ້ຈະໄດ້ຮັບໃນອະນາຄົດ 
ແລະ ບັນຫາອື່ນໆທີ່ບໍ່ມີຄວາມແນ່ນອນດ້ານການຜັນຜວນໃນອະນາຄົດ ຂອງສິ່ງທີ່ຈະເປັນ
ເປົ້າໝາຍຂອງສັນຍາຜູ້ຊົມໃຊ້ ເຊັ່ນ: ວັດຖຸສິ່ງຂອງ, ສິດ ແລະ ການບໍລິການຕ່າງໆ ແລະ ເກີດ
ການເຂົ້າໃຈຜິດໃນເນື້ອໃນຂອງການຢຶນຢັນການຕັດສີນໃຈທີ່ສະໜອງມາ.

② ໃນຕອນທີ່ຜູ້ປະກອບການຊັກຊວນໃຫ້ເຮັດສັນຍາຜູ້ຊົມໃຊ້ນັ້ນ ຫາກໄດ້ແຈ້ງໃຫ້ຜູ້ຊົມໃຊ້ວ່າບັນ
ຫາສໍາຄັນ ຫຼື ບັນຫາທີ່ຕິດພັນກັບບັນຫາສໍາຄັນດັ່ງກ່າວ ຈະເປັນຜົນປະໂຫຍດແກ່ຜູ້ຊົມໃຊ້ດັ່ງກ່າວ. ແລະ 
ບໍ່ໄດ້ບອກໂດຍເຈດຕະນາ ວ່າບັນຫາສໍາຄັນນັ້ນເປັນຂໍ້ເທັດຈິງທີ່ຈະພາໃຫ້ຜູ້ຊົມໃຊ້ດັ່ງກ່າວອັບປະໂຫຍດ (ສະ 
ເພາະກໍລະນີທີ່ ຜູ້ຊົມໃຊ້ຄວນຄິດໄດ້ວ່າຂໍ້ເທັດຈິງດັ່ງກ່າວບໍ່ມີຈິງຈາກການແຈ້ງນັ້ນ). ພາໃຫ້ເກີດເຂົ້າໃຈຜິດວ່າ
ບໍ່ມີຂໍ້ເທັດຈິງດັ່ງກ່າວ ແລະ ຈາກສິ່ງດັ່ງກ່າວໄດ້ເຮັດໃຫ້ມີການສະແດງເຈດຈໍານົງເພື່ອສະເໜີ ຫຼື ຮັບຮອງເອົາ
ການເຮັດສັນຍາຜູ້ຊົມໃຊ້ນັ້ນ, ຜູ້ຊົມໃຊ້ ສາມາດຍົກເລີກໄດ້. ເວັ້ນເສຍແຕ່ກໍລະນີທີ່ຜູ້ປະກອບການດັ່ງກ່າວ 
ພະຍາຍາມທີ່ຈະບອກກ່ຽວກັບຂໍ້ເທັດຈິງດັ່ງກ່າວໃຫ້ຜູ້ຊົມໃຊ້ຊາບແລ້ວແຕ່ຜູ້ຊົມໃຊ້ດັ່ງກ່າວປະຕິເສດເອງ.

③ ໃນຕອນທີ່ຜູ້ປະກອບການຊັກຊວນໃຫ້ເຮັດສັນຍາຜູ້ຊົມໃຊ້ນັ້ນ ຖ້າມີການເຮັດໃຫ້ຜູ້ຊົມໃຊ້ສັບ 
ສົນດ້ວຍການກະທໍາໃນກໍລະນີຕໍ່ໄປນີ້. ແລະ ຈາກສິ່ງດັ່ງກ່າວເຮັດໃຫ້ມີການສະແດງເຈດຈໍານົງເພື່ອສະເໜີ ຫຼື 
ຮັບຮອງເອົາການເຮັດສັນຍາຜູ້ຊົມໃຊ້ນັ້ນ, ຜູ້ຊົມໃຊ້ ສາມາດຍົກເລີກໄດ້.

1. ຜູ້ຊົມໃຊ້ດັ່ງກ່າວ ໄດ້ສະແດງເຈດຈໍານົງຕໍ່ຜູ້ປະກອບການດັ່ງກ່າວ ເພື່ອໃຫ້ອອກຈາກທີ່ພັກອາໄສ 
ຫຼື ບ່ອນທີ່ກໍາລັງທໍາການດັ່ງກ່າວ ແຕ່ຜູ້ກ່ຽວບໍ່ຍອມອອກໄປ.

2. ຜູ້ຊົມໃຊ້ດັ່ງກ່າວ ໄດ້ສະແດງເຈດຈໍານົງວ່າຈະອອກໄປຈາກສະຖານທີ່ບ່ອນທີ່ຜູ້ປະກອບການດັ່ງ 
ກ່າວຊັກຊວນໃຫ້ເຮັດສັນຍາຜູ້ຊົມໃຊ້ ແຕ່ຜູ້ກ່ຽວບໍ່ຍອມໃຫ້ຜູ້ຊົມໃຊ້ດ່ັງກ່າວອອກຈາກສະຖານ 
ທີ່ນັ້ນ.

3. ໂດຍຮູ້ວ່າ ຜູ້ຊົມໃຊ້ທີ່ເປັນຜູ້ມີປະສົບການທາງສັງຄົມໜ້ອຍ ມີຄວາມກັງວົນຫຼາຍໃນການທີ່ເຮັດ 
ໃຫ້ຄວາມມຸ່ງຫວັງຕາມກໍລະນີຕໍ່ໄປນີ້ໃຫ້ເປັນຈິງ ແຕ່ຍັງກະຕຸ້ນຄວາມກັງວົນດັ່ງກ່າວໂດຍບອກ 
ວ່າວັດຖຸສິ່ງຂອງ, ສິດ, ການບໍລິການ ແລະ ສິ່ງອື່ນທີ່ຈະເປັນເປົ້າໝາຍຂອງສັນຍາຜູ້ຊົມໃຊ້ນັ້ນ 
ຈະພາໃຫ້ຄວາມມຸ່ງຫວັງດັ່ງກ່າວເປັນຈິງ ໂດຍທີ່ບໍ່ມີພື້ນຖານທີ່ສົມເຫດສົມຜົນ ຫຼື ເຫດຜົນທີ່
ຊອບທໍາອື່ນໆແຕ່ຢ່າງໃດ. 

ກ. ການຮຽນຕໍ່, ການເຂົ້າເຮັດວຽກ,  ການແຕ່ງງານ, ການດໍາລົງຊີວິດ ແລະ ບັນຫາອື່ນທີ່ສໍາ
ຄັນໃນການໃຊ້ຊີວິດໃນສັງຄົມ.

ຂ. ດ້ານຮູບປະພັນ,  ຮູບຮ່າງ ແລະ ບັນຫາອື່ນທີ່ກ່ຽວກັບຈຸດພິເສດ ຫຼື ສະພາບທາງຮ່າງກາຍ.

4. ໂດຍຮູ້ວ່າ ຜູ້ຊົມໃຊ້ດັ່ງກ່າວເຊິ່ງເປັນຜູ້ທີ່ມີປະສົບການໃນສັງຄົມໜ້ອຍນັ້ນ ມີຄວາມຮູ້ສຶກມັກຮັກ 
ຫຼື ມີຄວາມຮູ້ສຶກດີຕໍ່ຜູ້ທີ່ຊັກຊວນໃຫ້ເຮັດສັນຍາຜູ້ຊົມໃຊ້ດັ່ງກ່າວ ແລະ ຜູ້ທໍາການຊັກຊວນເອງ
ກໍຮູ້ວ່າຜູ້ຊົມໃຊ້ດັ່ງກ່າວເຂົ້າ ໃຈຜິດວ່າຕົນກໍຮູ້ສຶກຄືກັນກັບຜູ້ຊົມໃຊ້ ຈຶ່ງສວຍໃຊ້ໂດຍບອກວ່າຖ້າ
ບໍ່ເຮັດສັນຍາຜູ້ຊົມໃຊ້ ສາຍສໍາພັນກັບຜູ້ຊັກຊວນດັ່ງກ່າວກໍຈະຂາດລົງ. 

5. ໂດຍຮູ້ເຖິງຄວາມກັງວົນອັນໜັັກໜ່ວງໃນການປະຄອງການດໍາລົງຊີວິດ, ສຸຂະພາບ ກໍຄືບັນຫາ
ອື່ນທີ່ຕິດພັນກັບການໃຊ້ຊີວິດການເປັນຢູ່ໃນປະຈຸບັນ ຂອງຜູ້ຊົມໃຊ້ດັ່ງກ່າວທີ່ເປັນຜູ້ສູງອາຍຸ ຫຼື 
ຄວາມສາມາດໃນການຕັດສີນໃຈຖົດຖອຍເນື່ອງຈາກສະພາບຈິດໃຈ ແລະ ຮ່າງກາຍ. ຈຶ່ງກະຕຸ້ນ
ຄວາມກັງວົນດັ່ງກ່າວ ໂດຍການບອກວ່າຖ້າບໍ່ເຮັດສັນຍາຜູ້ຊົມໃຊ້ດັ່ງກ່າວແລ້ວ ກໍຈະເຮັດໃຫ້ບໍ່
ສາມາດປະຄອງການດໍາລົງຊີວິດໃນປະຈຸບັນໄດ້ ທັງທີ່ບໍ່ມີພື້ນຖານທີ່ສົມເຫດສົມຜົນ ຫຼື ເຫດຜົນ
ທີ່ຊອບທໍາອື່ນໆແຕ່ຢ່າງໃດ. 

6. ໂດຍນໍາໃຊ້ຍານທິບ ແລະ ນໍາໃຊ້ຄວາມສາມາດພິເສດອື່ນໆ ທີ່ບໍ່ສາມາດພິສູດບົນພື້ນຖານຄວາມ 
ສົມເຫດສົມຜົນໄດ້ ເຮັດໃຫ້ຜູ້ຊົມໃຊ້ດັ່ງກ່າວມີຄວາມກັງວົນວ່າຈະເກີດປະກົດການທີ່ອັບປະ 
ໂຫຍດຢ່າງໃຫຍ່ຫຼວງຖ້າປະປ່ອຍໄວ້ ແລ້ວບອກວ່າການເຮັດສັນຍາຜູ້ຊົມໃຊ້ດັ່ງກ່າວຈະເປັນສິ່ງ
ທີ່ເຮັດໃຫ້ພົ້ນຈາກຄວາມອັບປະໂຫຍດອັນໃຫຍ່ຫຼວງໄດ້ຢ່າງແນ່ນອນ.

7. ໄດ້ມີການຈັດຕ້ັງປະຕິບັດເນ້ືອໃນທັງໝົດ ຫືຼ ບາງສ່ວນຂອງພັນທະທ່ີຈະເກີດມີເມ່ືອໄດ້ເຮັດສັນຍາ 
ຜູ້ຊົມໃຊ້ດັ່ງກ່າວກ່ອນທີ່ຜູ້ຊົມໃຊ້ດັ່ງກ່າວຈະສະແດງເຈດຈໍານົງເພື່ອສະເໜີ ຫຼື ຮັບຮອງເອົາການ 
ເຮັດສັນຍາຜູ້ຊົມໃຊ້ດັ່ງກ່າວ, ແລະ ເຮັດໃຫ້ເປັນການຫຍຸ້ງຍາກໃນການທີ່ຈະຟື້ນຟູຄືນສະພາບ
ເດີມກ່ອນການຈັດຕັ້ງປະຕິບັດ.

8. ນອກຈາກແຕ່ລະຂໍ້ກ່ອນໜ້ານີ້, ໃນກໍລະນີຜູ້ປະກອບການດັ່ງກ່າວໄດ້ຊອກຂໍ້ມູນ,  ສະໜອງຂໍ ້
ມູນ, ຈັດຫາວັດຖຸສິ່ງຂອງ ແລະ ໄດ້ເຄື່ອນໄຫວກິດທາງທຸລະກິດອື່ນໆທ່ີແນໃສ່ການເຮັດສັນຍາຜູ ້
ຊົມໃຊ້ດັ່ງກ່າວ, ກ່ອນທີ່ຜູ້ຊົມໃຊ້ດັ່ງກ່າວຈະສະແດງເຈດຈໍານົງເພື່ອສະເໜີ ຫຼື ຮັບຮອງເອົາການ 
ເຮັດສັນຍາຜູ້ຊົມໃຊ້ດັ່ງກ່າວ, ໂດຍໄດ້ບອກຜູ້ຊົມໃຊ້ດັ່ງກ່າວວ່າການເຄ່ືອນໄຫວທາງທຸລະກິດທີ່
ເຮັດມານັ້ນແມ່ນເຮັດເປັນພິເສດເພື່ອຜູ້ຊົມໃຊ້ດັ່ັງກ່າວ. ແລະ ໄດ້ຂໍໃຫ້ທົດແທນຕໍ່ຜົນເສຍຫາຍ
ອັນເກີດຈາກການເຄື່ອນໄຫວທາງທຸລະກິດດັ່ງກ່າວ ທັງທີ່ໃນຄວາມເປັນຈິງຜູ້ຊົມໃຊ້ດັ່ງກ່າວບໍ່ໄດ້
ຮ້ອງຂໍໃຫ້ເຄື່ອນໄຫວທາງທຸລະກິດນັ້ນ ຫຼື ບໍ່ມີເຫດຜົນທີ່ສົມເຫດສົມຜົນໃຫ້ການກະທໍາດັ່ງກ່າວ
ເມື່ອແລໃສ່ປະເພນີການຄ້າຂາຍໃນສັງຄົມ.

④	ໃນຕອນທ່ີຜູ້ປະກອບການຊັກຊວນກ່ຽວກັບການເຮັດສັນຍາຜູ້ຊົມໃຊ້ນັ້ນ ຖ້າຜູ້ກ່ຽວໄດ້ຮູ້ວ່າ ປະລ ິ
ມານ,ຈໍານວນຄັ້ງ ຫຼື ໄລຍະເວລາ (ຕໍ່ຈາກນີ້ໃນວັກນີ້ຈະເອີ້ນວ່າ「ປະລິມານ, ຈໍານວນຄັ້ງ ຫຼື ໄລຍະເວລາ」)
ຂອງຊັບສິ່ງຂອງ, ສິດ, ການບໍລິການ ແລະ ສິ່ງອື່ນທີ່ຈະເປັນເປົ້າໝາຍຂອງສັນຍາຜູ້ຊົມໃຊ້ດັ່ງກ່າວຫາກເກີນ
ກວ່າປະລິມານ, ຈໍານວນຄັ້ງ ຫຼື ໄລຍະເວລາ ໂດຍທົ່ວໄປສໍາລັບຜູ້ຊົມໃຊ້ດັ່ງກ່າວຢ່າງຫຼວງຫຼາຍ (ໝາຍເຖິງ
ປະລິມານ, ຈໍານວນຄັ້ງ ຫຼື ໄລຍະເວລາທີ່ສາມາດຄາດການໄດ້ວ່າຈະເປັນເປົ້າໝາຍຂອງສັນຍາຜູ້ຊົມໃຊ້ດັ່ງກ່າວ 
ໂດຍແລໃສ່ເງື່ອນໄຂຂອງການຄ້າຂາຍ, ແລະ ເນື້ອໃນເປົ້າໝາຍຂອງສັນຍາດັ່ງກ່າວ, ສະພາບການດໍາລົງຊີວິດ
ຂອງຜູ້ຊົມໃຊ້ໃນເວລາທີ່ຜູ້ປະກອບການໄດ້ຊັກຊວນໃຫ້ເຮັດສັນຍາດັ່ງກ່າວ. ແລະ ຄວາມຮັບຮູ້ຂອງຜູ້ຊົມໃຊ້
ກ່ຽວກັບບັນຫາດັ່ງກ່າວ. ໃນວັກຕໍ່ໄປກໍມີຄວາມໝາຍຄືກັນ), ແລະ ໂດຍການຊັກຊວນດັ່ງກ່າວເຮັດໃຫ້ຜູ້ຊົມ
ໃຊ້ສະແດງເຈດຈໍານົງສະເໜີ ຫຼື ຮັບຮອງເອົາການເຮັດສັນຍາຜູ້ຊົມໃຊ້ດັ່ງກ່າວນັ້ນ, ຜູ້ຊົມໃຊ້ ສາມາດຍົກເລີກ
ໄດ້. ແລະ ສາມາດນໍາໃຊ້ກົດດຽວກັນກັບກໍລະນີທີ່ ຜູ້ປະກອບການໄດ້ຮູ້ ໃນຕອນທີ່ຜູ້ກ່ຽວຊັກຊວນຜູ້ຊົມ
ໃຊ້ໃຫ້ເຮັດສັນຍາຜູ້ຊົມໃຊ້ວ່າ ຜູ້ຊົມໃຊ້ດັ່ງກ່າວໄດ້ເຮັດສັນຍາຜູ້ຊົມໃຊ້ອື່ນທີ່ມີເປົ້າໝາຍປະເພດດຽວກັນກັບ
ສັນຍາຜູ້ຊົມໃຊ້ທີ່ຜູ້ປະກອບການກໍາລັງຊັກຊວນ (ຈາກນີ້ໃນວັກນີ້ຈະເອີ້ນວ່າ 「ສັນຍາປະເພດດຽວກັນ」) 
ແລະ ປະລິມານ, ຈໍານວນຄັ້ງ ຫຼື ໄລຍະເວລາທັງໝົດຂອງເປົ້າໝາຍຂອງສັນຍາປະເພດດຽວກັນ ກັບ ສັນຍາ

ຜູ້ຊົມໃຊ້ບວກເຂົ້າກັນນັ້ນ ມັນເກີນປະລິມານ, ຈໍານວນຄັ້ງ ຫຼື ໄລຍະເວລາໂດຍທົ່ວໄປສໍາລັບຜູ້ຊົມໃຊ້. ແຕ່
ດ້ວຍການຊັກຊວນຈຶ່ງເຮັດໃຫ້ຜູ້ຊົມໃຊ້ສະແດງເຈດຈໍານົງສະເໜີ ຫຼື ຮັບຮອງເອົາການເຮັດສັນຍາຜູ້ຊົມໃຊ້
ດັ່ງກ່າວ.

•「ບັນຫາທີ່ສໍາຄັນ」ທີ່ກໍານົດໃນວັກ 1 ຂໍ້ 1 ແລະ ວັກ 2 ໝາຍເຖິງ ບັັນຫາທີ່ຕິດພັນກັບສັນຍາຜູ້ຊົມ
ໃຊ້ຕາມແຕ່ລະຂໍ້ຕໍ່ໄປນີ້ (ສໍາລັບວັກດຽວກັນນີ້ ແມ່ນຍົກເວັ້ນຂໍ້ 3).

1. ເປັນຄຸນນະພາບ, ເປົ້າໝາຍການນໍາໃຊ້ ແລະ ເນື້ອໃນອື່ນຂອງວັດຖຸສິ່ງຂອງ, ສິດ, ການບໍລິການ 
ແລະ ສິ່ງອື່ນໆທີ່ຈະເປັນວັດຖຸປະສົງຂອງສັນຍາຜູ້ຊົມໃຊ້ດັ່ງກ່າວ. ຊຶ່ງໂດຍທົ່ວໄປແລ້ວເປັນສິ່ງທີ່
ສົ່ງຜົນສະທ້ອນໃນການທີ່ຈະເຮັດໃຫ້ຜູ້ຊົມໃຊ້ຕັດສີນໃຈວ່າຈະເຮັດສັນຍາຜູ້ຊົມໃຊ້ດັ່ງກ່າວຫຼືບໍ່.

2. ເປັນຄ່າຕອບແທນ ແລະ ເງື່ອນໄຂທາງການຄ້າຂາຍອື່ນໆຂອງຊັບສິ່ງຂອງ, ສິດ, ການບໍລິການ 
ແລະ ສິ່ງອື່ນໆທີ່ຈະເປັນເປົ້າໝາຍຂອງສັນຍາຜູ້ຊົມໃຊ້ດັ່ງກ່າວ. ຊຶ່ງໂດຍທ່ົວໄປແລ້ວເປັນສິ່ງທີ່ສົ່ງ
ຜົນສະທ້ອນ ໃນການທີ່ຈະເຮັດໃຫ້ຜູ້ຊົມ ໃຊ້ ຕັດສີນໃຈວ່າຈະເຮັດສັນຍາຜູ້ຊົມໃຊ້ດັ່ງກ່າວ ຫຼື 
ບໍ່.

3. ນອກຈາກສິ່ງທີ່ຍົກມາໃນ 2 ຂໍ້ຂ້າງເທິງແລ້ວ, ຍັງມີສະຖານະການທີ່ໂດຍທົ່ວໄປແລ້ວຈະເຮັດໃຫ້
ພິຈາລະນາວ່າວັດຖຸສິ່ງຂອງ, ສິດ, ການບໍລິການ ຫຼື ສິ່ງອື່ນທີ່ຈະເປັນເປົ້າໝາຍຂອງສັນຍາຜູ້ຊົມ
ໃຊ້ດັ່ງກ່າວນັ້ນ ຈໍາເປັນສໍາລັບການຫຼີກລ່ຽງຕໍ່ຄວາມເສຍຫາຍ ຫຼື ຄວາມສ່ຽງຕໍ່ຊີວິດ, ຮ່າງກາຍ, 
ຊັບສິນ ແລະ ຜົນປະໂຫຍດທີ່ສໍາຄັນອື່ນໆຂອງຜູ້ຊົມໃຊ້ດັ່ງກ່າວ.

• ການຍົກເລີກການສະແດງເຈດຈໍານົງສະເໜີ ຫຼື ຮັບຮອງເອົາການເຮັດສັນຍາຜູ້ຊົມໃຊ້ຕາມທີ່ກໍານົດ
ໃນວັກ 1 ຫາ ວັກ 4 ນັ້ນ ບໍ່ສາມາດໂຕ້ແຍ່ງຕໍ່ບຸກຄົນທີສາມທີ່ມີຄວາມບໍລິສຸດໃຈ ແລະ ປາສະຈາກຄວາມບໍ່
ລະມັດລະວັງ. 

ຂ້ໍກໍານົດນ້ີເປັນກົດໝາຍສະເພາະຂອງກົດໝາຍແພ່ງ ໂດຍຈະນໍາໃຊ້ແຕ່ສະເພາະກໍລະນີສັນຍາລະຫວ່າງ 
ຜູ້ຊົມ ໃຊ້ກັບຜູ້ປະກອບການ (ຍົກເວັ້ນກໍລະນີການຮັບເອົາຮຸ້ນ, ເງິນລົງທຶນ ຫຼື ການປະກອບທຶນໃນກອງທຶນ
ໄດ້ເຮັດໃນນາມສັນຍາຜູ້ຊົມໃຊ້ ແລະ ກໍລະນີສັນຍາແຮງງານ. ກົດໝາຍວ່າດ້ວຍສັນຍາຜູ້ຊົມໃຊ້ ມາດຕາ 7 
ວັກ 2, ມາດຕາ 48). ແຕ່ໃນການຄົ້ນຄວ້າທາງວິຊາການໃນຂັ້ນຕອນກ່ອນການປັບປຸງກົດໝາຍແພ່ງນັ້ນ, 
ຄະນະຄົ້ນຄວ້າກົດໝາຍແພ່ງ (ພາກສິດທວງ) ໄດ້ສະເໜີວ່າ ໃນມາດຕາ 4  ຂອງກົດໝາຍວ່າດ້ວຍສັນຍາຜູ້
ຊົມໃຊ້ນັ້ນ ວັກ 1 ຂໍ້ 1 ແລະ ວັກ 2 ບໍ່ຄວນຈໍາກັດສະເພາະແຕ່ກໍລະນີສັນຍາຜູ້ຊົມໃຊ້ລະຫວ່າງຜູ້ຊົມໃຊ້ ກັບ 
ຜູ້ປະກອບການເທົ່ານັ້ນ, ແຕ່ໃຫ້ຫັນເປັນກົດໝາຍທົ່ວໄປທີ່ຈະນໍາໃຊ້ສໍາລັບຄູ່ສັນຍາທຸກແບບໂດຍນໍາເຂົ້າໄປ
ຢູ່ໃນປະມວນກົດໝາຍແພ່ງ ໃນນາມ「ການຍົກເລີກການສະແດງເຈດ ຈໍານົງຈາກການແຈ້ງຄວາມບໍ່ຈິງ」(ແນວ 
ທາງພື້ນຖານຂອງຄະນະຄົ້ນຄວ້າປັບປຸງກົດໝາຍແພ່ງ (ພາກສິດທວງ【1.5.15】). ຖ້າຂໍ້ກໍານົດນີ້ໄດ້ຖືກ
ນໍາເຂ້ົາໃນກົດໝາຍແພ່ງແລ້ວມັນຈະເປັນຂ້ໍກໍານົດທ່ີຊ່ວຍແກ້ໄຂກໍລະນີທ່ີມີການຍົກເລີກ ເນ່ືອງຈາກການຕົວະ 
ຍົວະຫຼອກລວງຫຼວງຫຼາຍໂດຍຫຼັກການການແຈ້ງຄວາມບໍ່ຈິງ. ຖືວ່າເປັນຂໍ້ສະເໜີທີ່ເປັນທີ່ຈັບຕາມອງ.

ແນວທາງພື້ນຖານຂອງຄະນະຄົ້ນຄວ້າປັບປຸງກົດໝາຍແພ່ງ (ພາກສິດທວງ)【1.5.15】

ກໍລະນີນຳໃຊ້ກົດໝາຍຍີ່ປຸ່ນ

1. ສໍາລັບການສະແດງເຈດຈໍານົງຕໍ່ຝ່າຍກົງກັນຂ້າມ, ຖ້າຝ່າຍກົງກັນຂ້າມ ຫາກໄດ້ແຈ້ງໃນສິ່ງທີ່
ແຕກຕ່າງຈາກຄວາມເປັນຈິງ ໃນບັນຫາທີ່ໂດຍທົ່ວໄປແລ້ວຈະສົ່ງຜົນສະທ້ອນຕໍ່ການຕັດສີນໃຈ
ຂອງຜູ້ສະແດງເຈດຈໍານົງ ພາໃຫ້ຜູ້ສະແດງເຈດຈໍານົງເຂົ້າໃຈຜິດຕໍ່ຂໍ້ເທັດຈິງດັ່ງກ່າວຈົນເຮັດໃຫ້
ສະແດງເຈດຈໍານົງນັ້ນ, ການສະແດງເຈດຈໍານົງດັ່ງກ່າວແມ່ນສາມາດຍົກເລີກໄດ້.

2. ສໍາລັບການສະແດງເຈດຈໍານົງຕໍ່ຝ່າຍກົງກັນຂ້າມ, ຖ້າບຸກຄົນທີສາມ ຫາກໄດ້ແຈ້ງໃນສິ່ງທີ່ແຕກ 
ຕ່າງຈາກຄວາມເປັນຈິງ ໃນບັນຫາທ່ີໂດຍທົ່ວໄປແລ້ວຈະສົ່ງຜົນສະທ້ອນຕໍ່ການຕັດສີນໃຈຂອງຜູ້
ສະແດງເຈດຈໍານົງ ພາໃຫ້ຜູ້ສະແດງເຈດຈໍານົງເຂົ້າໃຈຜິດຕໍ່ຂໍ້ເທັດຈິງດັ່ງກ່າວຈົນເຮັດໃຫ້ສະແດງ
ເຈດຈໍານົງນັ້ນ, ການສະແດງເຈດຈໍານົງດັ່ງກ່າວຈະສາມາດຍົກເລີກໄດ້ ໃນກໍລະນີຕໍ່ໄປນີ້ເທົ່ານັ້ນ.

(ກ) ເມື່ອບຸກຄົນທີສາມດັ່ງກ່າວ ເປັນຜູ້ຕາງໜ້າຂອງຝ່າຍກົງກັນຂ້າມ ຫຼື ບຸກຄົນອື່ນທີ່ພາໃຫ້
ຕົກເປັນພັນທະຂອງຝ່າຍກົງກັນຂ້າມສໍາລັບການກະທໍາດັ່ງກ່າວ.

(ຂ) ໃນຕອນຜູ້ສະແດງເຈດຈໍານົງໄດ້ສະແດງເຈດຈໍານົງນັ້ນ, ຝ່າຍກົງກັນຂ້າມຮູ້ ຫຼື ອາດຮູ້ໄດ້ 
ວ່າບຸກຄົນທີສາມດັ່ງກ່າວໄດ້ແຈ້ງໃນສິ່ງທີ່ແຕກຕ່າງຈາກຄວາມເປັນຈິງ. 

3. ການຍົກເລີກການສະແດງເຈດຈໍານົງຕາມຂໍ້ກໍານົດ 2 ວັກກ່ອນໜ້ານີ້, ບໍ່ສາມາດໂຕ້ແຍ່ງຕໍ່ບຸກຄົນ
ທີສາມທີ່ບໍລິສຸດໃຈ ແລະ ປາສະຈາກຄວາມບໍ່ລະມັດລະວັງ.

6. ການຢືນຢັນເດັດຂາດ, ຄວາມເຂົ້າໃຈຜິດ ແລະ ຄວາມສັບສົນຂອງຜູ້
ຊົມໃຊ້

ບາດນ້ີມາເບ່ິງບັນຫາກ່ຽວກັບ「ການຕັດສີນໃຈ」ລວມທັງການປະເມີນໂດຍອັດຕະວິໄສກ່ຽວກັບ
ບັນຫາທີ່ໂດຍທົ່ວໄປແລ້ວຈະສົ່ງຜົນສະທ້ອນຕໍ່ການສະແດງເຈດຈໍານົງຂອງຜູ້ສະແດງເຈດຈໍານົງ ວ່າຖ້າມີການ
ໃຫ້ຂໍ້ມູນທີ່ຜິດໄປນັ້ນຈະເປັນແນວໃດ. ໂດຍທີ່ບໍ່ແມ່ນກໍລະນີທີ່ຝ່າຍກົງກັນຂ້າມແຈ້ງຄວາມບໍ່ຈິງ (ລວມທັງ
ການບໍ່ແຈ້ງກ່ຽວກັບຂໍ້ເທັດຈິງທີ່ພາໃຫ້ອັບປະໂຫຍດ) ກ່ຽວກັບ「ຂໍ້ເທັດຈິງ」. ຕົວຢ່າງ: ກໍລະນີທີ່ຝ່າຍກົງ 
ກັນຂ້າມໄດ້ໃຫ້ການຢືນຢັນເດັດຂາດວ່າ: ຖ້າຊື້ອັນນີ້ແລ້ວຈະເຮັດໃຫ້ໄດ້ກໍາໄລ, ໄດ້ຜົນປະໂຫຍດ ຫຼື ບໍ່ຫຼຸບ 
ທຶນ. ພາໃຫ້ຜູ້ສະແດງເຈດຈໍານົງເຊື່ອ ແລ້ວຊື້ສິ່ງດັ່ງກ່າວຊຶ່ງເປັນການຕັດສີນໃຈທີ່ຜິດພາດ ແລະ ພາໃຫ້ເກີດ
ຄວາມເສຍຫາຍ. ກໍລະນີເມື່ອມີການໃຫ້ການຢືນຢັນເດັດຂາດທີ່ຜິດພາດແບບນີ້ ແລ້ວຜູ້ສະແດງເຈດຈໍານົງ
ເຊື່ອໃນສິ່ງດັ່ງກ່າວຈົນໄດ້ສະແດງເຈດຈໍານົງນັ້ນ, ຈະແຕກຕ່າງຈາກກໍລະນີການແຈ້ງຄວາມບໍ່ຈິງກ່ຽວກັບ「ຂໍ້
ເທັດຈິງ」, ຝ່າຍຜູ້ສະແດງເຈດຈໍານົງເອງກໍເຊັ່ນກັນ ໃນບັນຫາ「ການຕັດສີນໃຈ」ທີ່ມີການປະເມີນທາງອັດ 
ຕະວິໄສຂອງຝ່າຍກົງກັນຂ້າມເຂົ້າມາປະປົນນໍານັ້ນ, ກໍບໍ່ຄວນເອົາຕາມຝ່າຍກົງກັນຂ້າມແບບບໍ່ໄຕ່ຕອງຫຍັງ. 
ສະນັ້ນ, ກໍລະນີເມື່ອມີການຢືນຢັນເດັດຂາດທີ່ຜິດພາດ ແລ້ວຜູ້ສະແດງເຈດຈໍານົງເຊື່ອ ແລ້ວໄດ້ສະແດງເຈດ
ຈໍານົງນັ້ນ, ມີແຕ່ກໍລະນີທີ່ມີຄວາມແຕກຕ່າງທາງດ້ານກໍາລັງຂໍ້ມູນຂ່າວສານ ແລະ ກໍາລັງການຕໍ່ລອງລະຫວ່າງ
ຜູ້ສະແດງເຈດຈໍານົງກັບຝ່າຍກົງກັນຂ້າມເທົ່ານັ້ນ, ໝາຍວ່າເປັນກໍລະນີຝ່າຍກົງກັນຂ້າມເປັນຜູ້ປະກອບການ 
ແລະ ຜູ້ສະແດງເຈດຈໍານົງເປັນຜູ້ຊົມໃຊ້ເທົ່ານັ້ນ, ຈຶ່ງຈະສາມາດຍົກເລີກການສະແດງເຈດຈໍານົງຂອງຜູ້ສະແດງ
ເຈດຈໍານົງໄດ້ (ກົດໝາຍວ່າດ້ວຍສັນຍາຜູ້ຊົມໃຊ້ ມາດຕາ 4 ວັກ  1 ຂໍ້ 2. ແລະການອະທິບາຍໃນຫົວຂໍ້ 5).

ຄໍາຖາມ 4 (ພາກສິດທວງ: ສັນຍາ)

ນອກຈາກນີ້, ກໍລະນີທີ່ຜູ້ສະແດງເຈດຈໍານົງບໍ່ມີຄວາມປະສົງຈະເຮັດສັນຍາ ແຕ່ຝ່າຍກົງກັນຂ້າມບໍ່
ຍອມອອກໄປ ຫຼື ໄດ້ກັກຂັງຜູ້ສະແດງເຈດຈໍານົງ ຫຼື ສືບຕໍ່ຊັກຊວນ ແລ້ວຜົນທີ່ຕາມມາຄື ຜູ້ສະແດງເຈດຈໍາ
ນົງສັບສົນຈົນໄດ້ສະແດງເຈດຈໍານົງອອກມາ.ໃນກໍລະນີນີ້ຖ້າຝ່າຍກົງກັນຂ້າມເປັນຜູ້ປະກອບການ ແລະ ຜູ້
ສະແດງເຈດຈໍານົງເປັນຜູ້ຊົມໃຊ້ນັ້ນ, ແມ່ນສາມາດຍົກເລີກການສະແດງເຈດຈໍານົງດັ່ງກ່າວໄດ້ດ້ວຍເຫດຜົນ
ຂອງການເຮັດໃຫ້ສັບສົນ (ກົດໝາຍວ່າດ້ວຍສັນຍາຜູ້ຊົມໃຊ້ ມາດຕາ 4 ວັກ  3. ແລະ ການອະທິບາຍໃນ
ຫົວຂໍ້ 5).

ຖືວ່າທີ່ກ່າວມານີ້ ລ້ວນແລ້ວແຕ່ເປັນການຜ່ອນຜັນຫຼັກການຄວາມຮັບຜິດຊອບດ້ວຍຕົວເອງໃນກໍລະ 
ນີສັນຍາຜູ້ຊົມໃຊ້ (ສັນຍາທີ່ເຮັດຂຶ້ນລະຫວ່າງຜູ້ປະກອບການ ກັບ ຜູ້ຊົມໃຊ້).

ກໍລະນີໃນຄໍາຖາມນີ້, ແຜ່ນ DVD ຈະສາຍດ້ວຍເຄື່ອງຫຼິ້ນຂອງຕ່າງປະເທດໄດ້ບໍ່ນັ້ນ ເປັນບັນຫາ
ຄວາມຮັບຮູ້ກ່ຽວກັບຂໍ້ເທັດຈິງ, ຈຶ່ງບໍ່ຖືວ່າເປັນກໍລະນີການຢືນຢັນເດັດຂາດ. ອີກດ້ານໜຶ່ງ, ສົມມຸດວ່າຄໍາຖາມ
ດັ່ງກ່າວ, ເປັນກໍລະນີທີ່ວ່າ X ຜູ້ຊົມໃຊ້ ບໍ່ປະສົງຈະເຮັດສັນຍາ ແຕ່ Y ຜູ້ປະກອບການບໍ່ຍອມໃຫ້ອອກຈາກທີ່
ດັ່ງກ່າວ, ແລ້ວກັກຂັງ X ໄວ້ ຫຼື ສືບຕໍ່ຊັກຊວນແບບຊູຊີ ຈົນເຮັດໃຫ້ຕ້ອງຍອມຊື້ DVD. X ສາມາດຍົກເລີກ
ສັນຍາຊື້ຂາຍດັ່ງກ່າວ ບົນພື້ນຖານກົດໝາຍວ່າດ້ວຍສັນຍາຜູ້ຊົມໃຊ້ ມາດຕາ 4 ວັກ  3. 

ຄໍາຖາມ 5 (ພາກສິດທວງ: ການລະເມີດ)

ຄໍາຖາມ 5 

(ພາກສິດທວງ: ການລະເມີດ)
ຄໍາຖາມ:

Y ດື່ມເຫຼົ້າແລ້ວຂັບລົດໄດ້ໄປຕໍາເອົາ X ພາໃຫ້ບາດເຈັບໜັກຈົນໄດ້ເຂົ້າຮັບການປິ່ນປົວຢູ່ໂຮງໝໍເປັນ
ເວລາເຄິ່ງປີ. ແຕ່ຫຼັງຈາກນັ້ນ X ກໍເປັນອໍາມະພຶກເຄິ່ງຕົວ, ຈົນຕ້ອງໄດ້ອອກຈາກບໍລິສັດ.

(1) ກໍລະນີ X ຈະທວງໃຫ້ Y ໃຊ້ແທນຄ່າເສຍຫາຍ, X ຈະຕ້ອງໄດ້ກ່າວອ້າງ ແລະ ພິສູດຄືແນວໃດ?

(2) ມີອັນໃດແດ່ທີ່ນອນຢູ່ໃນຂອບເຂດການໃຊ້ແທນຄ່າເສຍຫາຍທີ່ X ສາມາດທວງຕໍ່ Y.

(3) ກໍລະນີ X ເປັນພະນັກງານດີເດັ່ນທີ່ມີທັກສະທີ່ພິເສດ ແລະ ການທີ່ X ປະສົບອຸບປະຕິເຫດນັ້ນກໍ
ເຮັດໃຫ້ບໍລິສັດໄດ້ຮັບຄວາມເສຍຫາຍໄປນໍານັ້ນ, ບໍລິສັດສາມາດທວງເອົາການໃຊ້ແທນຄ່າເສຍຫາຍຈາກ Y 
ໄດ້ ຫຼື ບໍ່? 

(4) ກໍລະນີທີ່ເຫັນວ່າໜຶ່ງໃນສາເຫດທີ່ພາໃຫ້ X ເປັນອໍາມະພຶກນັ້ນ ເປັນຜົນມາຈາກການຜ່າຕັດ
ທີ່ຜິດພາດຂອງທ່ານໝໍ A ຂອງໂຮງໝໍ Z ບ່ອນທີ່ X ເຂົ້າປິ່ນປົວຕອນເກີດອຸບປະຕິເຫດ. ໃນກໍລະນີນີ້, 
ນອກຈາກ Y ແລ້ວ X ຍັງສາມາດທວງໃຫ້ໂຮງໝໍ Z ແລະ ທ່ານໝໍ A ໃຊ້ແທນຄ່າເສຍຫາຍໄດ້ ຫຼື ບໍ່? ຖ້າ
ໄດ້ຂອບເຂດແມ່ນກວມຮອດໃສ?

ຄໍາຕອບ:

1. ທົບທວນເບິ່ງຫຼັກການ
ການທີ່ Y ໄດ້ເຮັດໃຫ້ຮ່າງກາຍຂອງ X ໄດ້ຮັບບາດເຈັບ ຖືເປັນການລະເມີດຕໍ່ສິດສ່ວນບຸກຄົນຂອງ X 

(Right of personhood, Personality rights). ໃນກໍລະນີນີ້, ໂດຍທົ່ວໄປແລ້ວ X ສາມາດທວງໃຫ້ 
Y ໃຊ້ແທນຄ່າເສຍຫາຍບົນພື້ນຖານຂອງການລະເມີດ ໂດຍຍົກເຫດຜົນທີ່ວ່າສິດສ່ວນບຸກຄົນຂອງ X ໄດ້ຖືກ
ລະເມີດໂດຍການລະເມີດຂອງ Y (ກົດໝາຍແພ່ງ ມາດຕາ 709)1. 

ເພື່ອທວງເອົາການໃຊ້ແທນຄ່າເສຍຫາຍບົນພື້ນຖານການລະເມີດນັ້ນ, X ຕ້ອງໄດ້ກ່າວອ້າງ ແລະ ພິສູດ
ຄື: ① ຕອນ Y ກະທໍາການລະເມີດນັ້ນ, ມີເຈດຕະນາ ຫຼື ຄວາມບໍ່ລະມັດລະວັງ, ② ສິດ ຫຼື ຜົນປະໂຫຍດ
ທີ່ກົດໝາຍປົກປ້ອງຂອງ X ຖືກລະເມີດໂດຍການກະທໍາດັ່ງກ່າວ, ③ ເກີດຄວາມເສຍຫາຍຕໍ່ X ແລະ ④	
ມີສາຍພົວພັນເຫດ ແລະ ຜົນ ລະຫວ່າງການລະເມີດ ກັບ ຄວາມເສຍຫາຍທີ່ເກີດຂຶ້ນ. ເພື່ອທີ່ X ຈະທວງ
1 ກົດໝາຍແພ່ງ ມາດຕາ 709 (ການທວງເອົາຄ່າເສຍຫາຍຈາກການລະເມີດ): ຜູ້ທີ່ໄດ້ລະເມີດຕໍ່ສິດ ຫຼື ຜົນປະໂຫຍດທີ່ກົດໝາຍ

ປົກປ້ອງ ຂອງບຸກຄົນອື່ນ ດ້ວຍເຈດຕະນາ ຫຼື ຄວາມບໍ່ລະມັດລະວັງ ມີພັນທະໃນການໃຊ້ແທນຄ່າເສຍຫາຍທີ່ເກີດຈາກ
ການກະທໍາດັ່ງກ່າວ.

ເອົາການໃຊ້ແທນຄ່າເສຍຫາຍຈາກ Y ນັ້ນຈະຕ້ອງມີ 4 ເງື່ອນໄຂທີ່ກ່າວມາຂ້າງເທິງນີ້. ໂດຍສະເພາະເງື່ອນໄຂ
ທີ ① ຍົກຕົວຢ່າງວ່າ ເຖິງວ່າມີຄວາມເສຍຫາຍເກີດຂຶ້ນກໍຕາມ Y ຈະບໍ່ໄດ້ຮັບຜິດຊອບຍ້ອນວ່າມີຜົນທີ່
ເກີດຂຶ້ນ, ແຕ່ຈະຮັບຜິດຊອບໃນກໍລະນີທີ່ມີເຈດຕະນາ ຫຼື ມີຄວາມບໍ່ລະມັດລະວັງເທົ່ານັ້ນ. ເຊິ່ງກໍເຂົ້າໃຈໄດ້
ວ່າ ການທວງໃຫ້ໃຊ້ແທນຄ່າເສຍຫາຍບົນພື້ນຖານການລະເມີດ ແມ່ນນໍາໃຊ້ຫຼັກການຄວາມຮັບຜິດຊອບຕໍ່
ຄວາມບໍ່ລະມັດລະວັງ. ຫຼັກການຄວາມຮັບຜິດຊອບຕໍ່ຄວາມບໍ່ລະມັດລະວັງ ເປັນຫຼັກການທີ່ພະຍາຍາມດັດ
ສົມ 2  ຂໍ້ຮຽກຮ້ອງຄື: ການຮັບປະກັນຂອບເຂດທີ່ຜູ້ກະທໍາທຸກຄົນສາມາດເຄື່ອນໄຫວຢ່າງສະບາຍໃຈ ແລະ 
ມີອິດສະລະ ກັບ ການໃຫ້ການຊ່ວຍເຫຼືອ ເພື່ອທົດແທນໃຫ້ພຽງພໍສໍາລັບຄວາມເສຍຫາຍທີ່ຜູ້ຖືກເສຍຫາຍ
ໄດ້ຮັບ.

ນອກຈາກນີ້, ອີກເງື່ອນໄຂຂອງການລະເມີດທີ່ພໍຄິດໄດ້ກໍຄື • ການລະເມີດຂອງ Y ເປັນການກະທໍາ
ທີ່ຜິດຕໍ່ກົດໝາຍ, ແຕ່ໂດຍທົ່ວໄປແລ້ວການລະເມີດຕໍ່ສິດ ຫຼື ຜົນປະໂຫຍດທີ່ກົດໝາຍປົກປ້ອງນັ້ນກໍເປັນສິ່ງ
ທີ່ຜິດກົດໝາຍຢູ່ແລ້ວ. ສະນັ້ນ, ກໍເຂົ້າໃຈໄດ້ວ່າ X ເອງບໍ່ຈໍາເປັນຕ້ອງກ່າວອ້າງ ແລະ ພິສູດວ່າການລະເມີດ
ດັ່ງກ່າວນັ້ນມັນຜິດຕໍ່ກົດໝາຍ. ມີແຕ່ຝ່າຍ Y ທີ່ຕ້ອງເປັນຜູ້ພິສູດວ່າການລະເມີດດັ່ງກ່າວມີສາເຫດທີ່ພາໃຫ້
ບໍ່ຜິດກົດໝາຍ (ເຊັ່ນ: ເປັນການກະທໍາບົນພື້ນຖານຂອງລະບຽບກົດໝາຍ, ເປັນການກະທໍາທີ່ຊອບທໍາຕາມ
ໜ້າທີ່) ແລະ ຖ້າສາມາດພິສູດໄດ້ກໍຖືວ່າບໍ່ຜິດກົດໝາຍ.

① ຄໍາວ່າ ເຈດຕະນາ ທີ່ກໍານົດໃນກົດໝາຍແພ່ງ ມາດຕາ 709 ນັ້ນ, ໝາຍເຖິງກໍລະນີທີ່ໄດ້ຮັບຮູ້ເຖິງ
ຜົນທີ່ຈະເກີດຂຶ້ນ, ແລະ ມີີຄວາມເຕັມໃຈຢ່າງຕັ້ງໜ້າ ຫຼື ຍອມຮັບແບບບໍ່ເຕັມໃຈທີ່ຈະໃຫ້ສິ່ງນັ້ນເກີດຂຶ້ນ. 
ສ່ວນຄວາມບໍ່ລະມັດລະວັງ ກໍມີທັດສະນະທີ່ເຂົ້າໃຈວ່າໝາຍເຖິງມີຄວາມສາມາດໃນການຄາດການຜົນທີ່ຈະ
ເກີດຂຶ້ນ (ທິດສະດີຄວາມສາມາດໃນການຄາດການ). ແລະ ອີກທັດສະນະໜຶ່ງວ່າ ນອກຈາກຄວາມສາມາດ
ໃນການຄາດການແລ້ວຍັງຕ້ອງມີຄວາມບ່ໍເອົາໃຈໃສ່ຕ່ໍພັນທະໃນການຫີຼກລ່ຽງຜົນທ່ີຈະເກີດຂ້ຶນຕ່ືມອີກ 
(ທິດສະດີຄວາມສາມາດໃນການຄາດການ+ການລະເມີດຕໍ່ພັນທະໃນການຫຼີກລ່ຽງຜົນທີ່ຈະເກີດຂຶ້ນ). ເຊິ່ງ
ທິດສະດີທີສອງນີ້ເປັນຄໍາເຫັນສ່ວນຫຼາຍ. 

② ກ່ຽວກັບສິດ ນອກຈາກສິດສ່ວນບຸກຄົນ, ສິດຕໍ່ຊັບສິນ (ກໍາມະສິດ, ສິດທວງ, ສິດຕໍ່ຊັບສິນ
ທາງປັນຍາ) ແລ້ວ ຍັງລວມມີຜົນປະໂຫຍດທີ່ມີຄ່າທີ່ຄວນໄດ້ຮັບການປົກປ້ອງໂດຍກົດໝາຍ ແຕ່ອັນນີ້ໃນ
ກົດໝາຍແມ່ນຍັງບໍ່ທັນນັບເປັນສິດເທື່ອ. ໄລຍະບໍ່ດົນມານີ້ຢູ່ຍີ່ປຸ່ນກໍນັບເອົາຜົນປະໂຫຍດທາງທິວທັດເຂົ້າໃນ
ໝວດນີ້ນໍາ. ໂດຍປະເພນີສານຖືວ່າ ເພື່ອຈະເວົ້າໄດ້ວ່າເປັນການລະເມີດທີ່ຜິດກົດໝາຍຕໍ່ກັບຜົນປະໂຫຍດ
ທາງທິວທັດນັ້ນ, ໃນເບື້ອງຮູບການ ແລະ ລະດັບຂອງການລະເມີດດັ່ງກ່າວຕ້ອງເປັນການກະທໍາທີ່ຂາດຄວາມ
ສົມເຫດສົມຜົນໃນການທີ່ສັງຄົມຈະຍອມຮັບໄດ້ (ໃນທິດສະດີສຶກສາ ກໍມີຄໍາເຫັນວ່ານອກຈາກຜົນປະໂຫຍດ
ທາງທິວທັດແລ້ວ ຍັງຄວນຂະຫຍາຍຂອບເຂດໄປຍັງຜົນປະໂຫຍດທາງສິ່ງແວດລ້ອມນໍາ).

ນອກນັ້ນຍັງມີທັດສະນະທີ່ວ່າ: ສໍາລັບກໍລະນີການລະເມີດທີ່ມີລັກສະນະຜິດກົດໝາຍໃນລະດັບສູງ 
ແມ່ນສາມາດຕີຄວາມເງື່ອນໄຂຂອງຜົນປະໂຫຍດທີ່ຄວນໄດ້ຮັບການປົກປ້ອງໂດຍກົດໝາຍ, ໃນຮູບການທີ ່
ຜ່ອນຜັນ (ທິດສະດີພິຈາລະນາຄວາມສໍາພັນລະຫວ່າງປະເພດຂອງຜົນປະໂຫຍດ ກັບ ຮູບການຂອງການ 
ລະເມີດ).

③ ສໍາລັບບັນຫາທີ່ວ່າຄວາມເສຍຫາຍແມ່ນຫຍັງນັ້ນ ກໍຍັງເປັນທີ່ຖົກຖຽງກັນຢູ່. ທິດສະດີສຶກສາ
ສຽງສ່ວນຫຼາຍ ແລະ ປະເພນີສານເບິ່ງວ່າ: ເປັນສ່ວນຕ່າງໃນສະພາບຂອງຜົນປະໂຫຍດໃນກໍລະນີທີ່ບໍ່ມີ

ຄໍາຖາມ 5 (ພາກສິດທວງ: ການລະເມີດ)

ການລະເມີດ ກັບ ສະພາບຫຼັງມີຜົນຈາກການລະເມີດເກີດຂຶ້ນໂດຍນໍາມາຕີເປັນເງິນ (ທິດສະດີສ່ວນຕ່າງຂອງ
ມູນຄ່າ). ອີງຕາມທັດສະນະດັ່ງກ່າວ, ກໍລະນີຜູ້ຖືກເສຍຫາຍຈະທວງເອົາການໃຊ້ແທນຄ່າເສຍຫາຍນັ້ນ, ຈະ
ຕ້ອງກ່າວອ້າງ ແລະ ພິສູດໃຫ້ເຫັນລະອຽດວ່າໄດ້ເກີດມີຄວາມເສຍຫາຍເປັນຕົວເລກຫຼາຍປານໃດ.

ອີກດ້ານໜຶ່ງ, ຍັງມີອີກທັດສະນະໜຶ່ງທີ່ວ່າ ຖ້າເວົ້າເຖິງຄວາມເສຍຫາຍແລ້ວ ສະເພາະຂໍ້ເທັດຈິງທີ່ວ່າ
ມີການເສຍຊີວິດ, ການບາດເຈັບ ແລະ ຊັບສິນມີຄວາມເສຍຫາຍຍ້ອນການລະເມີດນັ້ນ, ເປັນຄົນລະບັນຫາ
ກັບຈໍານວນເງິນທີ່ປະເມີນອອກມາ (ທິດສະດີຂໍ້ເທັດຈິງຂອງຄວາມເສຍຫາຍ). ໂດຍອີງຕາມທັດສະນະນີ້, ຜູ້
ຖືກເສຍຫາຍມີແຕ່ພິສູດຂໍ້ເທັດຈິງທີ່ກົງກັບຄວາມເສຍຫາຍດັ່ງກ່າວ, ສ່ວນວ່າຈະຕົກເປັນເງິນມູນຄ່າເທົ່າໃດ
ນັ້ນແມ່ນຂຶ້ນກັບດຸນພິນິດຂອງຜູ້ພິພາກສາ. ສະນັ້ນ, ຈຶ່ງບໍ່ຈໍາເປັນຕ້ອງພິສູດວ່າຄວາມເສຍຫາຍດັ່ງກ່າວຄວນ
ຕີເປັນມູນຄ່າເທົ່າໃດ. ແນ່ນອນວ່າ, ຜູ້ຖືກເສຍຫາຍໃນນາມເປັນໂຈດໃນຄະດີ ຍັງຈໍາເປັນຈະຕ້ອງໄດ້ກ່າວອ້າງ
ວ່າຕ້ອງການໃຫ້ໃຊ້ແທນຄ່າເສຍຫາຍຫຼາຍປານໃດ. ສ່ວນຜູ້ພິພາກສາ ສາມາດພິຈາລະນາໄດ້ແຕ່ໃນຂອບເຂດ
ດັ່ງກ່າວເທົ່ານັ້ນ, ອັນນີ້ເປັນສິ່ງຈໍາເປັນບົນພື້ນຖານຫຼັກການກ່າວຫາ (ຫຼັກການສິດຊີ້ຂາດ) ຂອງກົດໝາຍ
ດໍາເນີນຄະດີ. ໂດຍບໍ່ເປັນບັນຫາຕໍ່ແນວຄວາມຄິດກ່ຽວກັບຄວາມເສຍຫາຍ.

④	ສໍາລັບບັນຫາສາຍພົວພັນເຫດ ແລະ ຜົນ ລະຫວ່າງການລະເມີດ ກັບ ຄວາມເສຍຫາຍທີ່ເກີດຂຶ້ນ
ນັ້ນ ຖ້າຜູ້ຖືກເສຍຫາຍ (ໂຈດ) ບໍ່ກ່າວອ້າງ ແລະ ພິສູດ ກໍຈະບໍ່ສາມາດທວງເອົາການໃຊ້ແທນຄ່າເສຍຫາຍ
ໄດ້. ທິດສະດີສຶກສາທີ່ເປັນສຽງສ່ວນຫຼາຍ ແລະ ປະເພນີສານ ຖືເອົາຈຸດຢືນທີ່ວ່າ ໃນການຈະພິສູດສາຍ
ພົວພັນເຫດ ແລະ ຜົນນັ້ນ, ການພິສູດແມ່ນບໍ່ສະເພາະແຕ່ສາຍພົວພັນໃນຂໍ້ເທັດຈິງທີ່ວ່າຖ້າບໍ່ມີການລະເມີດ
ກໍຈະບໍ່ມີຄວາມເສຍຫາຍເກີດຂຶ້ນ. ແຕ່ຍັງຈໍາເປັນຕ້ອງພິສູດສາຍພົວພັນເຫດ ແລະ ຜົນລະຫວ່າງການລະເມີດ 
ກັບ ຂອບເຂດຂອງຄວາມເສຍຫາຍທີ່ຄວນໄດ້ຮັບການຊົດໃຊ້ນໍາ. ສໍາລັບຄວາມເສຍຫາຍ ແມ່ນຍຶດຖືຕາມ
ທັດສະນະຂອງທິດສະດີສ່ວນຕ່າງຂອງມູນຄ່າ.

ອີກດ້ານໜຶ່ງ, ສໍາລັບທິດສະດີຂໍ້ເທັດຈິງຂອງຄວາມເສຍຫາຍ ແມ່ນຖືວ່າພຽງແຕ່ພິສູດກ່ຽວກັບສາຍ
ພົວພັນລະຫວ່າງເຫດ ແລະ ຜົນໃນຂໍ້ເທັດຈິງລະຫວ່າງການລະເມີດ ກັບ ຄວາມເສຍຫາຍກໍພຽງພໍແລ້ວ. ສ່ວນ
ການຕີມູນຄ່າຄວາມເສຍຫາຍນັ້ນ, ເປັນບັນຫາທີ່ຄວນໄດ້ຮັບການພິຈາລະນາໂດຍດຸນພິນິດຂອງຜູ້ພິພາກສາ 
ຕາມຫຼັກຖານທີ່ຄູ່ຄວາມສະເໜີມາ. 

ສໍາລັບສາຍພົວພັນເຫດ ແລະ ຜົນ, ໃນກໍລະນີມີຫຼາຍຄົນຮ່ວມກັນລະເມີດແຕ່ມີການກະທໍາຂອງ
ໜຶ່ງໃນນັ້ນກໍໃຫ້ເກີດຄວາມເສຍຫາຍ ໂດຍທີ່ບໍ່ຮູ້ວ່າເກີດຈາກໃຜ (ຮູບແບບບໍ່ຮູ້ຕົວຜູ້ລະເມີດ, ຕ້ອງເລືອກ
ຕົວເລືອກດຽວ) ຫຼື ກໍລະນີມີຜູ້ລະເມີດຫຼາຍຄົນ ເຊິ່ງການກະທໍາໂດຍລວມນັ້ນພາໃຫ້ເກີດຄວາມເສຍຫາຍ, 
ແຕ່ບໍ່ສາມາດຮູ້ແຈ້ງໃນສັດສ່ວນທີ່ແຕ່ລະຄົນກະທໍາ (ຮູບແບບຄວາມເສຍຫາຍດຽວ, ບໍ່ຮູ້ສັດສ່ວນການມີ
ສ່ວນຮ່ວມ) ສໍາລັບກໍລະນີແບບນີ້, ກໍມີທັດສະນະທີ່ຍຶດຖືເອົາຕາມສັດສ່ວນຂອງສາຍພົວພັນເຫດ ແລະ 
ຜົນ (ທິດສະດີສາຍພົວພັນເຫດ ແລະ ຜົນຕາມສັດສ່ວນ). ຕົວ ຢ່າງ, ຢາທີ່ເຮັດໃຫ້ X ມີອາການແພ້ຢາ
ນັ້ນ, ບໍ່ຮູ້ແຈ້ງວ່າເປັນຜະລິດຕະພັນຢາຂອງບໍລິສັດຢາ Y1, Y2 ຫຼື Y3. ໃນນັ້ນ, ຈະມີວິທີຄິດຄື ຖືເອົາ
ຄວາມຮັບຜິດຊອບຕາມສັດສ່ວນການຄອງສ່ວນແບ່ງໃນຕະຫຼາດຂອງບໍລິສັດ Y1〜Y3 ທີ່ຂາຍໃນເວລາ
ນັ້ນໃນພື້ນທີ່ຜູ້ເສຍຫາຍອາໃສຢູ່ (ກົດໝາຍວ່າດ້ວຍການລະເມີດ Restatement ຂອງອາເມຣິກາ), ສໍາ
ລັບກໍລະນີທີ່ຫຼາຍບໍລິສັດປ່ອຍສາທີ່ເປັນພິດອອກມາ (ຄວັນອາຍເສຍ, ນໍ້າເສຍ) ເຊິ່ງເມື່ອປະສົມເຂົ້າກັນ
ແລ້ວ ກໍພາໃຫ້ເກີດຄວາມເສຍຫາຍຕໍ່ຜູ້ຖືກເສຍຫາຍນັ້ນ, ແມ່ນຈະຖືເອົາຕາມສັດສ່ວນຂອງສາຍພົວພັນເຫດ 
ແລະ ຜົນລະຫວ່າງການລະເມີດ (ການປ່ອຍທາດພິດ) ກັບ ຄວາມເສຍຫາຍ (ກໍລະນີ ປະລິມານທີ່ບໍລິສັດ 

ກໍລະນີນຳໃຊ້ກົດໝາຍຍີ່ປຸ່ນ

Y1 ປ່ອຍອອກ ກັບ ປະລິມານຂອງ ບໍລິສັດ Y2 ປ່ອຍອອກແມ່ນ 6:4, ສາຍພົວພັນເຫດ ແລະ ຜົນ ຂອງ
ການກະທໍາຂອງບໍລິສັດ Y1 ຈະເທົ່າກັບ 6 ສ່ວນຂອງຄວາມເສຍຫາຍ ແລະ ການກະທໍາຂອງບໍລິສັດ Y2 ຈະ
ມີ 4 ສ່ວນຂອງຄວາມເສຍຫາຍ). 

ໃນຄໍາຖາມທີ 5 (1)

 X ຕ້ອງກ່າວອ້າງ ແລະ ພິສູດວ່າ ① ການລະເມີດໂດຍການດື່ມແລ້ວຂັບລົດຂອງ Y ນັ້ນມີຄວາມບໍ່
ລະມັດລະວັງ, ② ຍ້ອນເຫດການດັ່ງກ່າວມັນເຮັດໃຫ້ຮ່າງກາຍຂອງ X ໄດ້ຮັບບາດເຈັບ, ③ ຍ້ອນເຫດການ
ດັ່ງກ່າວ ເຮັດໃຫ້ຜູ້ກ່ຽວຕ້ອງໄດ້ຈ່າຍຄ່ານອນໂຮງໝໍ, ຄ່າຜ່າຕັດ, ຄ່າປິ່ນປົວ ແລະ ຄ່າເດິນທາງທຽວໂຮງໝໍ
ເປັນຕົ້ນ, ④ ການລະເມີດຂອງ Y ມີສາຍພົວພັນເຫດ ແລະ ຜົນ ກັບຄວາມເສຍຫາຍຂອງ X. 

＊ຕົວຢ່າງພິເສດຈາກ ມາດຕາ 32 ຂອງກົດໝາຍວ່າດ້ວຍການຮັບປະກັນການໃຊ້ແທນຄ່າເສຍຫາຍ
ຈາກລົດ (ກົດໝາຍການໃຊ້ແທນຄ່າເສຍຫາຍຈາກລົດ), ໃນກົດໝາຍຍ່ີປຸ່ນ ສໍາລັບການໃຊ້ແທນຄ່າເສຍຫາຍ
ທ່ີໄດ້ຮັບການຄຸ້ມຄອງຈາກປະກັນໄພພາກບັງຄັບພາຍໃຕ້ກົດໝາຍວ່າດ້ວຍການຮັບປະກັນການໃຊ້ແທນ
ຄ່າເສຍຫາຍຈາກລົດນັ້ນ ແມ່ນກໍລະນີລົດພາໃຫ້ເກີດອຸບປະຕິເຫດແລ້ວສ້າງຄວາມເສຍຫາຍໃຫ້ແກ່ຊີວິດ, ຮ່າງ 
ກາຍຂອງບຸກຄົນອື່ນນັ້ນ, ຕາມຫຼັກການແລ້ວແມ່ນຜູ້ທີ່ຂັບຂີ່ຂອງລົດຄັນດັ່ງກ່າວ ມີຄວາມຮັບຜິດຊອບໃນ 
ການໃຊ້ແທນຄ່າເສຍຫາຍໃຫ້ແກ່ຜູ້ຖືກເສຍຫາຍ. ແຕ່ກໍມີຂໍ້ກໍານົດທີ່ວ່າ ຖ້າຜູ້ທີ່ຂັບຂີ່ຂອງລົດດັ່ງກ່າວສາມາດ
ພິສູດໄດ້ວ່າ ① ຕົນບໍ່ມີຄວາມບົກຜ່ອງຕໍ່ຄວາມລະມັດລະວັງໃນການຂັບຂີ່ລົດ, ② ຜູ້ຖືກເສຍຫາຍ ຫຼື 
ບຸກຄົນທີສາມທີ່ນອກເໜືອຈາກຜູ້ຂັບຂີ່ ມີເຈດຕະນາ ຫຼື ຄວາມບໍ່ລະມັດລະວັງ, ແລະ ③ ໂຄງສ້າງຂອງຕົວ
ລົດບໍ່ມີຂໍ້ບົກຜ່ອງ ຫຼື ບໍ່ມີອຸປະສັກຕໍ່ການທໍາງານແລ້ວ ກໍຈະໄດ້ຮັບການລະເວັ້ນຈາກຄວາມຮັບຜິດຊອບ. 
ແຕ່ວ່າໃນຕົວຈິງແລ້ວເກືອບວ່າເປັນໄປບໍ່ໄດ້ທີ່ຜູ້ຂັບຂີ່ລົດຈະສາມາດພິສູດໃນປະເດັນແຕ່ ①•③ໄດ້. ສະນັ້ນ, 
ຄວາມຮັບຜິດຊອບຂອງຜູ້ບັງຄັບການຂັບຂ່ີລົດກໍເກືອບວ່າແມ່ນຄວາມຮັບຜິດຊອບທັງທ່ີປາສະຈາກຄວາມບ່ໍ
ລະມັດລະວັງ.

2. ຂອບເຂດຂອງການໃຊ້ແທນຄ່າເສຍຫາຍ
(1) ຄວາມເສຍຫາຍທາງດ້ານຊັບສິນ

ໃນຂອບເຂດຂອງຄວາມເສຍຫາຍທີ່ຄວນໄດ້ຮັບການຊົດໃຊ້ນັ້ນ, ທໍາອິດແມ່ນຄວາມເສຍຫາຍທາງ
ດ້ານຊັບສິນເຊິ່ງປະກອບມີຄວາມເສຍຫາຍຕາມຕົວຈິງ ແລະ ຄວາມເສຍຫາຍທີ່ອາດເກີດຂຶ້ນຕໍ່ໜ້າ.

ຄວາມເສຍຫາຍຕາມຄວາມເປັນຈິງ ໝາຍເຖິງກໍລະນີທີ່ໄດ້ຜູ້ຖືກເສຍຫາຍໄດ້ຮັບບາດເຈັບຈາກການ 
ລະເມີດນັ້ນ, ຈະມີຄ່າໃຊ້ຈ່າຍໃນການປິ່ນປົວ, ຄ່າຜ່າຕັດ, ຄ່ານອນໂຮງໝໍ ແລະ ຄ່າເດິນທາງທຽວໂຮງໝໍເປັນ 

2 ກົດໝາຍວ່າດ້ວຍການຮັບປະກັນການໃຊ້ແທນຄ່າເສຍຫາຍຈາກລົດ ມາດຕາ 3 (ຄວາມຮັບຜິດຊອບໃນການໃຊ້ແທນຄ່າເສຍຫາຍ
ຂອງລົດ): ຜູ້ທີ່ທໍາໜ້າທີ່ຂັບຂີ່ລົດເພື່ອຕົນເອງ ຫາກໄດ້ລະເມີດຕໍ່ຊີວິດ ຫຼື ຮ່າງກາຍຂອງບຸກຄົນອື່ນດ້ວຍການຂັບຂີ່ດັ່ງກ່າວ ຈະມີ
ຄວາມຮັບຜິດຊອບໃຊ້ແທນຄ່າເສຍຫາຍທີ່ເກີດຂຶ້ນ. ເວັ້ນເສຍແຕ່ຕົນເອງ ແລະ ຜູ້ຂັບຂີ່ບໍ່ມີຄວາມບົກຜ່ອງຕໍ່ການເອົາໃຈໃສ່ໃນ
ການຂັບຂີ່, ຜູ້ຖືກເສຍຫາຍ ຫຼື ບຸກຄົນທີສາມທີ່ນອກເໜືອຈາກຜູ້ຂັບຂີ່ມີເຈດຕະນາ ຫຼື ມີຄວາມບໍ່ລະມັດລະວັງ ພ້ອມທັງໂຄງ
ສ້າງຂອງຕົວລົດບໍ່ມີຂໍ້ບົກຜ່ອງ ຫຼື ບໍ່ມີອຸປະສັກຕໍ່ການທໍາງານ.

ຄໍາຖາມ 5 (ພາກສິດທວງ: ການລະເມີດ)

ຕົ້ນຊຶ່ງເປັນຄວາມເສຍຫາຍຕາມລາຍຈ່າຍຕົວຈິງທີ່ບໍ່ສາມາດຫຼີກລ່ຽງໄດ້.

ຄວາມເສຍຫາຍທີ່ອາດເກີດຂຶ້ນໃນຕໍ່ໜ້າ ໝາຍເຖິງຄ່າເສຍຫາຍຈາກການທີ່ບໍ່ສາມາດໄດ້ຮັບຜົນປະ 
ໂຫຍດທີ່ຄວນຈະໄດ້ຖ້າບໍ່ມີການລະເມີດດັ່ງກ່າວ. ເຊັ່ນ: ສ່ວນທີ່ຫຼຸດລົງຂອງລາຍຮັບຈາກການຖືກຫຼຸດລາຍ
ຮັບເນື່ອງຈາກຕ້ອງພັກວຽກຍ້ອນການບາດເຈັບ.

(2) ຄວາມເສຍຫາຍທາງດ້ານຈິດໃຈ

ນອກຈາກຄວາມເສຍຫາຍທາງດ້ານຊັບສິນແລ້ວ ກໍຍັງມີຄວາມເສຍຫາຍທີ່ບໍ່ແມ່ນຊັບສິນ. ເຊັ່ນ: 
ຄວາມທຸກໂສກທາງດ້ານຈິດໃຈກໍລະນີໄດ້ຮັບບາດເຈັບຈາກການລະເມີດ, ໂດຍສະເພາະກໍລະນີພິການ. ການ
ຊົດໃຊ້ (ຄ່າປົວແປງຈິດໃຈ) ຕໍ່ກໍລະນີດັ່ງກ່າວກໍເປັນສິ່ງທີ່ພໍເຮັດໃຫ້ເຫັນພາບໄດ້. ຢູ່ກົດໝາຍຍີ່ປຸ່ນ ການ
ຊົດໃຊ້ຕໍ່ຄວາມເສຍຫາຍທີ່ບໍ່ແມ່ນຊັບສິນກໍເປັນທີ່ຍອມຮັບໂດຍທົ່ວໄປ (ກົດໝາຍແພ່ງ ມາດຕາ 710)3. ໃນ
ກໍລະນີທີ່ຜູ້ຖືກເສຍຫາຍຫາກເສຍຊີວິດ, ກໍມີການຍອມຮັບການທວງເອົາຄ່າປົວແປງຈິດໃຈໂດຍຍາດໃກ້ຊິດ
ຂອງຜູ້ຖືກເສຍຫາຍ (ພໍ່ແມ່, ລູກ, ຄູ່ສົມລົດ) (ກົດໝາຍແພ່ງ ມາດຕາ 711)4.

ນອກນັ້ນ, ໃນກໍລະນີເປັນນິຕິບຸກຄົນ, ເມື່ອຊື່ສຽງຂອງນິຕິບຸກຄົນດັ່ງກ່າວຖືກເຮັດໃຫ້ເຊື່ອມເສຍ ກໍ
ສາມາດນໍາໃຊ້ມາດຕາ 710 ເພື່ອທວງການໃຊ້ແທນຕໍ່ຄວາມເສຍຫາຍດັ່ງກ່າວທີ່ເປັນ「ຄວາມເສຍຫາຍທີ່ບໍ່
ເຫັນຕົວຕົນ」. 

ແນວໃດກໍຕາມ, ການທີ່ຈະພິສູດໃຫ້ເຫັນຢ່າງຊັດເຈນເຖິງຄວາມເສຍຫາຍທາງດ້ານຈິດໃຈ ຫຼື ຄວາມ 
ເສຍຫາຍທີ່ບໍ່ເຫັນຕົວຕົນນັ້ນກໍເປັນສິ່ງທີ່ຫຍຸ້ງຍາກ. ສານ ຈຶ່ງໄດ້ສ້າງຄູ່ມືເພື່ອເປັນບັນທັດຖານໃນການຄິດໄລ່
ຄວາມເສຍຫາຍທີ່ບໍ່ແມ່ນຊັບຕາມຮູບການຂອງຄວາມເສຍຫາຍເຊັ່ນ: ກໍລະນີມີການເສຍຊີວິດ, ລະດັບຂອງ
ຄວາມພິການ. ເຊິ່ງໃນພາກປະຕິບັດຕົວຈິງກໍໄດ້ຄິດໄລ່ຄ່າປົວແປງຈິດໃຈຕາມນີ້.

ໃນຄໍາຖາມທີ 5 (2) 

X ຕ້ອງໄດ້ປະຕິບັດຕາມບັນທັດຖານທີ່ກ່າວມານີ້, ໂດຍຈະຕ້ອງໄດ້ພິສູດລະອຽດກ່ຽວກັບເນື້ອໃນທີ່
ຄວນຈະຊົດໃຊ້ຕໍ່ຄວາມເສຍຫາຍທີ່ເກີດຂຶ້ນກັບຕົນ, ພ້ອມທັງທໍາການຄິດໄລ່ມູນຄ່າ.

(3) ຄວາມເສຍຫາຍທາງອ້ອມ

ກໍລະນີເກີດຄວາມເສຍຫາຍຕໍ່ບຸກຄົນທີສາມທີ່ນອກເໜືອຈາກຜູ້ຖືກເສຍຫາຍ ຈາກການລະເມີດຕໍ່ 
ສິດ ແລະ ຜົນປະໂຫຍດທາງກົດໝາຍຂອງຜູ້ຖືກເສຍຫາຍນັ້ນ, ການທວງໃຫ້ໃຊ້ແທນຄ່າເສຍຫາຍຈາກບຸກ 
ຄົນທີສາມດັ່ງກ່າວ ຕໍ່ກັບຜູ້ລະເມີດຈະເຮັດໄດ້ຫຼືບໍ່. ຕົວຢ່າງ, ກໍລະນີຄ່າປິ່ນປົວອາການບາດເຈັບຂອງຜູ້ຖືກ

3  ກົດໝາຍແພ່ງ ມາດຕາ 710 (ການໃຊ້ແທນຄ່າເສຍຫາຍທີ່ນອກເໜືອຈາກຊັບສິນ): ກໍລະນີທີ່ບໍ່ຮູ້ແຈ້ງວ່າເປັນລະເມີດຕໍ່ຮ່າງກາຍ, 
ອິດສະລະພາບ ຫຼື ກຽດສັກສີຂອງບຸກຄົນອື່ນ ຫຼື ເປັນການລະເມີດຕໍ່ສິດຕໍ່ຊັບສິນຂອງບຸກຄົນອື່ນນັ້ນ, ຜູ້ທີ່ມີຄວາມຮັບຜິດຊອບ
ໃຊ້ແທນຄ່າເສຍຫາຍຕາມມາດຕາກ່ອນນີ້ ຍັງຕ້ອງໄດ້ໃຊ້ແທນຄ່າເສຍຫາຍສ່ວນທີ່ນອກເໜືອຈາກຄວາມເສຍຫາຍທາງດ້ານຊັບ
ນໍາອີກ. 

4 ກົດໝາຍແພ່ງ ມາດຕາ 711 (ການໃຊ້ແທນຄ່າເສຍຫາຍຕໍ່ຍາດໃກ້ຊິດ): ຜູ້ທີ່ໄດ້ລະເມີດຕໍ່ຊິວິດຂອງບຸກຄົນອື່ນ, ຕ້ອງໄດ້ໃຊ້
ແທນຄ່າເສຍຫາຍ ຕໍ່ພໍ່ແມ່, ຄູ່ສົມລົດ ແລະ ລູກຂອງຜູ້ຖືກເສຍຫາຍ ເຖິງແມ່ນສິດຕໍ່ຊັບສິນຂອງພວກເຂົາບໍ່ໄດ້ຖືກລະເມີດ
ກໍຕາມ.

ກໍລະນີນຳໃຊ້ກົດໝາຍຍີ່ປຸ່ນ

ເສຍຫາຍນັ້ນ ພໍ່ແມ່ຜູ້ກ່ຽວເປັນຄົນຈ່າຍ. ສໍາລັບຄ່າປິ່ນປົວ (ຄວາມເສຍຫາຍທາງອ້ອມ) ທີ່ພໍ່ແມ່ນໄດ້ຈ່າຍໄປ
ນັ້ນ ສາມາດທວງເອົາການໃຊ້ແທນຄ່າເສຍຫາຍຈາກຜູ້ລະເມີດໄດ້ ຫຼືບໍ່.

ບັນຫາທີ່ວ່າຄວນຈະຮັບຮູ້ຄວາມເສຍຫາຍທາງອ້ອມຮອດຂອບເຂດໃດນັ້ນ ກໍຍັງເປັນທີ່ຖົກຖຽງກັນ
ຢູ່. ຈະມີທັງທັດສະນະ (a) ທີ່ວ່າ ກໍລະນີບຸກຄົນທີສາມເປັນຄົນຈ່າຍຄ່າປິ່ນປົວຂອງຜູ້ຖືກເສຍຫາຍນັ້ນ ແມ່ນ
ຮັບຮູ້ທັງການທວງໃຫ້ໃຊ້ແທນຄ່າເສຍຫາຍຈາກບຸກຄົນທີສາມ ແລະ ການທວງຈາກຜູ້ຖືກເສຍຫາຍເອງ. ກັບ 
ອີກທັດສະນະ (b) ທີ່ວ່າ ກໍລະນີບຸກຄົນທີສາມເປັນຜູ້ມີພັນທະລ້ຽງດູຕາມກົດໝາຍເທົ່ານັ້ນ ຈຶ່ງສາມາດທວງ
ໃຫ້ໃຊ້ແທນຄ່າເສຍຫາຍດັ່ງກ່າວໄດ້.

ກ່ຽວກັບຄວາມເສຍຫາຍທາງອ້ອມນີ້ ແລ້ວມັນມີບັນຫາປະເພດດຽວກັນໃນທາງທິດສະດີກໍຄື: ການ 
ທວງໃຫ້ໃຊ້ແທນຄ່າເສຍຫາຍຕໍ່ຄວາມເສຍຫາຍຂອງບໍລິສັດກໍກາຍມາເປັນບັນຫາ. ມີກໍລະນີຕົວຢ່າງຄື: ກໍລະ 
ນີຜູ້ອໍານວຍການ X (ນອກຈາກຜູ້ກ່ຽວແລ້ວມີພະນັກງານຄົນດຽວຄືເມຍຂອງ X ເອງ) ທີ່ມີສາຍພົວພັນເປັນ
ໜຶ່ງດຽວກັນກັບບໍລິສັດຮຸ້ນສ່ວນຈໍາກັດ A ໄດ້ປະສົບອຸບປະຕິເຫດທາງທ້ອງຖະໜົນ. ແລ້ວການທວງເອົາການ
ໃຊ້ແທນຄ່າເສຍຫາຍຈາກຜູ້ທີ່ເປັນຜູ້ເສຍຫາຍທາງອ້ອມຄືບໍລິສັດ A ຕໍ່ຜູ້ລະເມີດ Y ນັ້ນ, ໄດ້ຮັບການຍອມຮັບ
ດ້ວຍເຫດຜົນທີ່ວ່າ ການລະເມີດຂອງຜູ້ລະເມີດ Y ມີສາຍພົວພັນເຫດ ແລະ ຜົນ ທີ່ສົມເຫດສົມຜົນກັບຄ່າ
ປ່ວຍການຂອງບໍລິສັດ A (•ຄໍາຕັດສີນຂອງສານສູງສຸດ ສະບັບລົງວັນທີ 15 ເດືອນ 11 ປີ 1968 ປື້ມສັງ
ລວມຄໍາຕັດສີນຄະດີແພ່ງ ເຫຼັ້ມທີ 22 ເລກທີ 12 ໜ້າ 2614). ແຕ່ໃນອີກຄະດີຄື ຄະດີທວງໃຫ້ໃຊ້ແທນ
ຄ່າເສຍຫາຍໂດຍຍົກເຫດຜົນຈາກເຫດການທີ່ວ່າ ພະນັກງານ X ຂອງບໍລິສັດຂາຍຢາ A ໄດ້ຮັບບາດເຈັບຈາກ
ອຸບປະຕິເຫດບົນທ້ອງຖະໜົນໂດຍ Y. ເຮັດໃຫ້ພື້ນທີ່ທີ່ X ຮັບຜິດຊອບນັ້ນບໍ່ສາມາດເຄື່ອນໄຫວວຽກການ
ຂາຍໄດ້. ຈຶ່ງພາໃຫ້ບໍລິສັດ A ໄດ້ຮັບຜົນເສຍຫາຍທາງດ້ານຜົນປະກອບການ. ໂດຍໃນຄະດິນີ້ບໍ່ຖືກຮັບຮອງ
ວ່າມີສາຍພົວພັນທີ່ສົມເຫດສົມຜົນລະຫວ່າງເຫດ ແລະ ຜົນ, ຈຶ່ງບໍ່ໄດ້ຮັບການພິຈາລະນາ (•ຄໍາຕັດສີນຂອງ
ສານສູງສຸດ ສະບັບລົງວັນທີ 13 ເດືອນ 12 ປີ 1979 ປື້ມສັງລວມຄໍາຕັດສີນຄະດີແພ່ງ-ອຸບປະຕິເຫດທາງ
ທ້ອງຖະໜົນ ເຫຼັ້ມທີ 12 ເລກທີ 6 ໜ້າ 1463. ຮັບຮອງເອົາຄໍາຕັດສີນເດີມ, ສານຂັ້ນຕົ້ນແມ່ນຮັບຮູ້ສິດ
ທວງ).

ສໍາລັບບັນຫາຄວາມເສຍຫາຍທາງອ້ອມ (ລວມທັງຄວາມເສຍຫາຍຂອງບໍລິສັດ) ຕາມທິດສະດີ
ແລ້ວມັນແຕກອອກເປັນສອງທັດສະນະຄື: ① ເປັນບັນຫາກ່ຽວກັບຂອບເຂດຂອງການຊົດໃຊ້ຄ່າເສຍຫາທີ່
ຜູ້ລະເມີດຄວນຮັບຜິດ ຊອບຍ້ອນການລະເມີດ, ຫຼື ② ເປັນບັນຫາທີ່ວ່າສໍາລັບຜູ້ຖືກເສຍຫາຍທາງອ້ອມນັ້ນ
ຈະເປັນການລະເມີດຕ່າງຫາກບໍ. ຖ້າເບິ່ງການລະເມີດຕາມມຸມມອງທີ່ເປັນສາເຫດພາໃຫ້ຜູ້ຖືກເສຍຫາຍມີສິດ 
ທວງໃຫ້ໃຊ້ແທນຄ່າເສຍຫາຍ, ກໍຖືວ່າຄວນເຂົ້າໃຈຕາມທັດສະນະທີ (②).

ໃນຄໍາຖາມທີ 5 (3)

X ກັບ ບໍລິສັດ (ສົມມຸດວ່າເປັນບໍລິສັດ A) ບໍ່ຖືວ່າມີສາຍພົວພັນເປັນອັນໜຶ່ງດ້ວຍກັນໃນທາງ
ເສດຖະກິດ. ແຕ່ກໍລະນີ X ມີທັກສະພິເສດເຊິ່ງໂດຍທົ່ວໄປແມ່ນຍາກທີ່ຈະຊອກຫາຄົນມາແທນຜູ້ກ່ຽວໄດ້
ນັ້ນ, ໃນກໍລະນີທີ່ຖືກຮັບຮອງວ່າສາມາດຄາດຄະເນໄດ້ວ່າ ການທີ່ X ບາດເຈັບນັ້ນຈະເຮັດໃຫ້ບໍລິສັດ A ຂາດ
ທຶນໃນສ່ວນດັ່ງກ່າວ. ກໍເຫັນວ່າມັນມີຄວາມເປັນໄປໄດ້ທີ່ການທວງໃຫ້ໃຊ້ແທນຄ່າເສຍຫາຍຈາກ A ນັ້ນຈະ
ຖືກຍອມຮັບ. ແຕ່ໂດຍທົ່ວໄປແລ້ວ, ບໍລິສັດຈະມີການຈ້າງງານ ແລະ ຈັດວາງບຸກຂະລາກອນເພື່ອຮັບມືກັບ

ຄໍາຖາມ 5 (ພາກສິດທວງ: ການລະເມີດ)

ກໍລະນີທ່ີພະນັກງານບາງຄົນບ່ໍສາມາດເຮັດວຽກໄດ້ເນ່ືອງຈາກກໍລະນີເຈັບແລະອ່ືນໆເພ່ືອເປັນການກະຈາຍ
ຄວາມສ່ຽງຢູ່ແລ້ວ. ສະນັ້ນ, ຖ້າບໍ່ແມ່ນກໍລະນີທີ່ພະນັກງານເກືອບທັງໝົດຖືກເຄາະຮ້າຍຈາກການລະເມີດ
ຈົນຈໍາເປັນຈະຕ້ອງໄດ້ພັກການເຄື່ອນໄຫວທຸລະກິດຂອງບໍລິສັດແລ້ວ, ກໍເຂົ້າໃຈໄດ້ວ່າ ການທວງໃຫ້ໃຊ້ແທນ
ຄ່າເສຍຫາຍຂອງບໍລິສັດ A ຈາກ Y ຈະບໍ່ຖືກຮັບຮອງເອົາ.

3. ການຮ່ວມກັນລະເມີດ
ສໍາລັບ ① ກໍລະນີມີຫຼາຍຄົນຮ່ວມກັນລະເມີດ ແລ້ວສ້າງຄວາມເສຍຫາຍໃຫ້ບຸກຄົນອື່ນ (ການ 

ຮ່ວມກັນລະເມີດໃນຄວາມໝາຍແຄບ), ② ກໍລະນີທີ່ບໍ່ຮູ້ວ່າໃນບັນດາຜູ້ຮ່ວມກັນລະເມີດນັ້ນ ແມ່ນໃຜເປັນ
ຜູ້ສ້າງຄວາມເສຍຫາຍ (ການຮ່ວມກັນລະເມີດທີ່ບໍ່ຮູ້ຕົວຜູ້ສ້າງຄວາມເສຍຫາຍ, ຕ້ອງເລືຶອກຕົວເລືອກດຽວ), 
③ ກໍລະນີມີຜູ້ຍຸຍົງ, ຊ່ວຍເຫຼືອຜູ້ລະເມີດ (ການຍຸຍົງ, ຊ່ວຍເຫຼືອ) ນັ້ນ, ແມ່ນແຕ່ລະຄົນມີພັນທະຮ່ວມກັນ
ໃນການໃຊ້ແທນຄ່າເສຍຫາຍ ຕໍ່ຄວາມເສຍຫາຍທີ່ເກີດຂຶ້ນຈາກການຮ່ວມກັນລະເມີດດັ່ງກ່າວ (ກົດໝາຍ
ແພ່ງ ມາດຕາ 719 ວັກ 1 ປະໂຫຍກໜ້າ, ປະໂຫຍກຫຼັງ, ວັກ 2)5. ໃນກໍລະນີ ③ ຖ້າຖືວ່າຜູ້ຍຸຍົງ, 
ຊ່ວຍເຫຼືອ ກໍເປັນຜູ້ຮ່ວມລະເມີດນັ້ນ, ກໍຈະໂຮມເຂົ້າກັບ ①. ໃນນີ້, ຮູບແບບຂອງການຮ່ວມກັນລະເມີດ 
ຕາມທິດສະດີແລ້ວຈະຈັດແບ່ງຮູບແບບໄດ້ຄື,［1］ຮູບແບບຮ່ວມກັນກະທໍາ (ກົດໝາຍແພ່ງ ມາດຕາ 719 
ວັກ 1 ປະໂຫຍກໜ້າ),［2］ຮູບແບບບໍ່ຮູ້ຕົວຜູ້ສ້າງຄວາມເສຍຫາຍ, ເລືອກເອົາຕົວເລືອກດຽວ,［3］ຮູບແບບ
ຄວາມເສຍຫາຍດຽວ, ບໍ່ຮູ້ສັດສ່ວນການມີສ່ວນຮ່ວມ (ກົດໝາຍແພ່ງ ມາດຕາ 719 ວັກ 1  ປະໂຫຍກຫຼັງ). 
ໃນກໍລະນ［ີ2］ແມ່ນຈໍາເປັນຕ້ອງໄດ້ລະບຸທຸກຄົນທີ່ມີຄວາມເປັນໄປໄດ້ທີ່ຈະເປັນຜູ້ລະເມີດ.

ໃນ ①〜③ (ແລະ［1］〜［3］) ບໍ່ວ່າຈະເປັນກໍລະນີໃດກໍຕາມ, ການມີສ່ວນຮ່ວມກ່ຽວພັນກັນ
ບໍ່ວ່າຈະເປັນທາງດ້ານອັດຕະວິໄສ ຫຼື ພາວະວິໄສຂອງບັນດາຜູ້ລະເມີດດ້ວຍກັນ ເປັນພື້ນຖານພາໃຫ້ມີ
ຄວາມຮັບຜິດຊອບຮ່ວມ. ນອກນັ້ນ, ຖ້າສາມາດພິສູດສາຍພົວພັນເຫດ ແລະ ຜົນ ຂອງການຮ່ວມກັນລະເມີດ 
ກັບ ຄວາມເສຍຫາຍທີ່ເກີດຂຶ້ນໄດ້ນ້ັນ, ກໍບໍ່ຈໍາເປັນຕ້ອງພິສູດສາຍພົວພັນເຫດ ແລະ ຜົນ ຂອງການກະທໍາ
ຂອງຜູ້ຮ່ວມລະເມີດແຕ່ລະຄົນ ກັບ ຜົນເສຍຫາຍທີ່ເກີດຂຶ້ນ. ເຊິ່ງບັນຫາເຫຼົ່ານີ້, ມັນເປັນຈຸດທີ່ແຕກຕ່າງ
ກັນກັບ ກໍລະນີມີຫຼາຍການລະເມີດທີ່ເປັນເອກະລາດ (ການລະເມີດເປັນເອກະລາດໃຜມັນ ແຕ່ມີສາຍພົວພັນ
ເຫດ ແລະ ຜົນ ກັບຄວາມເສຍຫາຍທັງໝົດ). 

ປະເພນີສານ ຕີຄວາມໝາຍສໍາລັບກໍລະນີຄະດີທີ່ຜູ້ຖືກເສຍຫາຍເສຍຊີວິດຈາກການລະເມີດທີ່ເປັນ
ເອກະລາດໃຜມັນຄືໃນກໍລະນີເຫດການອຸບປະຕິເຫດ ແລະ ຄວາມຜິດພາດທາງການປິ່ນປົວວ່າ (X ເປັນ
ຜູ້ບາດເຈັບຈາກອຸບປະຕິເຫດທີ່ Y ພາໃຫ້ເກີດຂຶ້ນ ຖ້າປະປ່ອຍໄວ້ຜູ້ກ່ຽວອາດເຖິງຄວາມຕາຍ, ຜູ້ກ່ຽວໄດ້
ຖືກນໍາສົ່ງໄປໂຮງໝໍ Z ແຕ່ກໍບໍ່ໄດ້ຮັບການກວດອາການ ແລະ ການປິ່ນປົວທີ່ຄວນຈະເປັນ ພາໃຫ້ຜູ້ກ່ຽວເສຍ
ຊີວິດໃນທີ່ສຸດ): 「ໃນຄະດີດັ່ງກ່າວ ທັງເຫດການອຸບປະຕິເຫດ ແລະ ການປິ່ນປົວກໍລ້ວນເປັນສິ່ງທີ່ພາໃຫ້
ເກີດຜົນທີ່ບໍ່ສາມາດຕັດແຍກຈາກກັນໄດ້ຄື ໄດ້ເຮັດໃຫ້ X ເສຍຊີວິດ ແລະ ມີສາຍພົວພັນອັນສົມເຫດສົມຜົນ
ລະຫວ່າງເຫດ ແລະ ຜົນທີ່ເກີດຂຶ້ນ. ສະນັ້ນ, ທັງການຂັບຂີ່ໃນເບື້ອງອຸບປະຕິເຫດທາງທ້ອງຖະໜົນ ແລະ ການ

5 ກົດໝາຍແພ່ງ ມາດຕາ 719 (ຄວາມຮັບຜິດຊອບຂອງຜູ້ຮ່ວມລະເມີດ): ① ກໍລະນີຫຼາຍຄົນໄດ້ຮ່ວມກັນລະເມີດ ພາໃຫ້ເກີດ
ຄວາມເສຍຫາຍຕໍ່ບຸກຄົນອື່ນນັ້ນ, ແຕ່ລະຄົນ ມີພັນທະຮ່ວມກັນໃນການໃຊ້ແທນຄ່າເສຍຫາຍຕໍ່ຄວາມເສຍຫາຍດັ່ງກ່າວ. ກໍລະນີ
ທີ່ບໍ່ສາມາດຮູ້ໄດ້ວ່າ ໃນບັນດາຜູ້ຮ່ວມລະເມີດດ້ວຍກັນ ຜູ້ໃດເປັນຜູ້ສ້າງຄວາມເສຍຫາຍ ກໍໃຫ້ປະຕິບັດດັ່ງດຽວກັນ.

	 ② ຜູ້ທີ່ໄດ້ຍຸຍົງ ແລະ ຊ່ວຍເຫຼືອ ຜູ້ລະເມີດ ກໍຖືວ່າເປັນຜູ້ຮ່ວມລະເມີດ ແລະ ຈະນໍາໃຊ້ຂໍ້ກໍານົດວັກກ່ອນໜ້ານີ້.

ກໍລະນີນຳໃຊ້ກົດໝາຍຍີ່ປຸ່ນ

ປິ່ນປົວໃນເບື້ອງອຸບປະຕິປະຕິເຫດທາງການປິ່ນປົວໃນຄະດິນີ້ ແມ່ນກົງກັບການຮ່ວມລະເມີດຕາມທີ່ກໍານົດ
ໃນມາດຕາ 719 ຂອງກົດໝາຍແພ່ງ, ຈຶ່ງເຫັນຄວນໃຫ້ຜູ້ລະເມີດແຕ່ລະຝ່າຍຮ່ວມກັນຮັບ ຜິດຊອບຕໍ່ຄວາມ
ເສຍຫາຍຈໍານວນທັງໝົດທີ່ຜູ້ຖືກເສຍຫາຍໄດ້ຮັບ 」(•ຄໍາຕັດສີນຂອງສານສູງສຸດ ສະບັບລົງວັນທີ 13 ເດືອນ 
3 ປີ 2001 ປື້ມສັງລວມຄໍາຕັດສີນຄະດີແພ່ງ ເຫຼັ້ມທີ 55 ເລກທີ 2 ໜ້າ 328. ເປັນຄໍາພິພາກສາ ທີ່ລົບລ້າງ
ຄໍາຕັດສີນເດີມທີ່ຮັບຮູ້ການແບ່ງຄວາມຮັບຜິດຊອບ ໂດຍຕັດສີນໃຫ້ແບ່ງສັດສ່ວນມູນຄ່າຄວາມເສຍຫາຍທີ່ຜູ້
ຖືກເສຍຫາຍໄດ້ຮັບ ຕາມສັດສ່ວນການມີສ່ວນຮ່ວມຂອງຜູ້ລະເມີດແຕ່ລະຄົນຕໍ່ກັບຜົນທີ່ເກີດຂຶ້ນ (ລະດັບ
ການມີສ່ວນຮ່ວມ)). 

ຕໍ່ກັບບັນຫານີ້, ທິດສະດີສຶກສາມີທັດສະນະວ່າ, ຄວາມເສຍຫາຍທີ່ເກີດຂຶ້ນຈາກກາລະເວລາ ແລະ 
ປະເພດທີ່ແຕກຕ່າງກັນນັ້ນບໍ່ແມ່ນການຮ່ວມກັນລະເມີດ ແຕ່ມັນເປັນການລະເມີດເອກະລາດທີ່ເກີດຂຶ້ນ ແລະ  
ຊ່ວງຊິງກັນ, ຜູ້ລະເມີດແຕ່ລະຄົນທີ່ມີສາຍພົວພັນທີ່ສົມເຫດສົມຜົນລະຫວ່າງເຫດ ແລະ ຜົນນັ້ນ, ມີຄວາມ 
ຮັບຜິດຊອບໃນການໃຊ້ແທນຄ່າເສຍຫາຍຕໍ່ມູນຄ່າຄວາມເສຍຫາຍທັງໝົດ (ປະຕິເສດການແບ່ງຄວາມຮັບ 
ຜິດຊອບຕາມສັດສ່ວນ). 

ໃນຄໍາຖາມທີ 5 (4)

ຖ້າຄວາມຜິດພາດໃນການປິ່ນປົວຂອງ A ກໍເປັນສິ່ງທີ່ພາໃຫ້ X ພິການນັ້ນ, ຖ້າເບິ່ງການຮ່ວມກັນ
ລະເມີດກັບ Y ຫຼື ການລະເມີດຂອງ Y ກັບ ການລະເມີດຂອງ A ເປັນການຊ່ວງຊິງກັນນັ້ນ, ຄວາມເສຍຫາຍ
ໃນສ່ວນທີ່ເຮັດໃຫ້ພິການນັ້ນ ແມ່ນ Y ແລະ A ຄວນມີພັນທະໃນການໃຊ້ແທນຄ່າເສຍຫາຍຕໍ່ຄວາມເສຍຫາຍ
ທັງໝົດ.

ສໍາລັບຄວາມເສຍຫາຍຕາມຕົວຈິງໃນກໍລະນີພິການ ແມ່ນປະກອບມີຄ່ານອນໂຮງໝໍ, ຄ່າປິ່ນປົວ, 
ຄ່າເດິນທາງທຽວໂຮງໝໍ ແລະ ຄ່າເບິ່ງແຍງດູແລເປັນຕົ້ນ. ສ່ວນຄວາມເສຍຫາຍທີ່ອາດເກີດໃນຕໍ່ໜ້າ ແມ່ນ
ປະກອບມີຄວາມເສຍຫາຍຈາກການພັກວຽກ, ແລະ ຄິດໄລ່ຈາກຜົນປະໂຫຍດສ່ວນທີ່ເສຍໄປຈາກທີ່ຄວນ
ໄດ້ຮັບໃນອະນາຄົດຖ້າບໍ່ພິການ ໂດຍຖືເອົາຕອນອາການເຈັບປ່ວຍຊົງຕົວເປັນບັນທັດຖານ (ບໍ່ນັບຄ່າປ່ວຍ 
ການ, ດອກເບ້ຍລະຫວ່າງກາງ). 

ນອກນັ້ນ ຍັງສາມາດທວງເອົາຄ່າປົວແປງຈິດໃຈ (ຕິດພັນກັບການເຂົ້າໂຮງໝໍ ແລະ ພິການຈາກອຸບ
ປະຕິເຫດ).

ເນື່ອງຈາກຄວາມຜິດພາດໃນການປິ່ນປົວຂອງ A ແມ່ນເກີດຕອນປະຕິບັດໜ້າທີ່ຂອງໂຮງໝໍ Z, ສໍາ
ລັບຄວາມເສຍຫາຍຂອງ X ທີ່ເກີດຂຶ້ນຍ້ອນເຫດດັ່ງກ່າວນັ້ນ, ໂຮງໝໍ Z ທີ່ເປັນຜູ້ໃຊ້ວຽກຂອງ A ຈະເປັນ
ຜູ້ຮັບຜິດຊອບ ໃນນາມຄວາມຮັບຜິດຊອບຂອງຜູ້ໃຊ້ວຽກ (ກົດໝາຍແພ່ງ ມາດຕາ 715)6. 

6 ກົດໝາຍແພ່ງ ມາດຕາ 715 (ຄວາມຮັບຜິດຊອບຂອງຜູ້ໃຊ້ວຽກ): ① ບຸກຄົນທີ່ໃຊ້ວຽກບຸກຄົນອື່ນໃຫ້ປະຕິບັດວຽກໃດໜຶ່ງນັ້ນ, ຈະມີ
ຄວາມຮັບຜິດຊອບໃຊ້ແທນຄ່າເສຍຫາຍທີ່ຜູ້ຖືກໃຊ້ວຽກໄດ້ກໍ່ຂຶ້ນຕໍ່ບຸກຄົນທີສາມ ຈາກການປະຕິບັດວຽກດັ່ງກ່າວ. ເວັ້ນເສຍແຕ່ກໍລະນີຜູ້ໃຊ້
ວຽກມີຄວາມເອົາໃຈໃສ່ເປັນຢ່າງດີ ໃນການເລືອກເຟັ້ນຜູ້ຖືກໃຊ້ວຽກ ແລະ ໄດ້ຄຸ້ມຄອງດູແລວຽກດັ່ງກ່າວເປັນຢ່າງດີ. 

	 ② ຜູ້ທີ່ຄຸ້ມຄອງດູແລວຽກແທນຜູ້ໃຊ້ວຽກ ມີຄວາມຮັບຜິດຊອບ ຕໍ່ກໍລະນີທີ່ກໍານົດໃນວັກກ່ອນໜ້ານ້ີ. 
	 ③ ຂໍ້ກໍານົດໃນວັກ 2 ກ່ອນໜ້ານີ້ ບໍ່ເປັນອຸປະສັກຕໍ່ການນໍາໃຊ້ສິດທວງຄືນການໃຊ້ຕາງຂອງຜູ້ໃຊ້ວຽກ ຫຼື ຜູ້ຄຸ້ມຄອງດູແລ ຕໍ່ຜູ້ຖືກໃຊ້ວຽກ. 

ຄໍາຖາມ 6 (ພາກຄອບຄົວ)

ຄໍາຖາມ 6 
(ພາກຄອບຄົວ)

ຄໍາຖາມ:

Y ທີ່ເປັນຜົວຂອງ X ໄດ້ຢືມເງິນ 1 ແສນກີບຈາກ A. ແຕ່ຫຼັງຈາກນັ້ນ 3 ເດືອນເມື່ອຮອດມື້ກໍານົດ
ສົ່ງເງິນຄືນແລ້ວແຕ່ Y ບໍ່ສາມາດສົ່ງເງິນຄືນແກ່ A. Y ບໍ່ມີຊັບສົມບັດຈຶ່ງບໍ່ຮູ້ວ່າຈະສົ່ງເງິນຄືນໄດ້ໃນມື້ໃດ. 
ຄໍາຖາມໃນກໍລະນີ (1) ແລະ (2) ຕໍ່ໄປນີ້ ແມ່ນບໍ່ກ່ຽວຂ້ອງກັນ.

(1) Y ຢືມເງິນ 100.000 ກີບຈາກ A ເພື່ອນຳໃຊ້ໃນການດຳລົງຊີວິດປະຈຳວັນຮ່ວມກັບ X. ໃນ
ກໍລະນີນີ້, A ຈະສາມາດທວງໃຫ້ X ສົ່ງເງິນ 100.000 ກີບຄືນໄດ້ບໍ່?

(2) Y ຢືມເງິນ 100.000 ກີບຈາກ A ເພື່ອຊື້ເຄື່ອງກິລາຕີກັອບເຊິ່ງເປັນຄວາມມັກສ່ວນຕົວ. ໃນ
ກໍລະນີນີ້, A ຈະສາມາດທວງໃຫ້ X ສົ່ງເງິນ 100.000 ກີບຄືນໄດ້ບໍ່? ກະລຸນາຄົ້ນຄວ້າໂດຍແຍກເປັນກໍລະນີ
ຄື ກໍລະນີ A ຮູ້ຈຸດປະສົງການຢືມເງິນຂອງ Y ແລະ ກໍລະນີທີ່ A ບໍ່ຮູ້ຈຸດປະສົງການຢືມເງິນຂອງ Y.

ຫຼັງຈາກນັ້ນ, X ກັບ Y ໄດ້ຮ່ວມກັນເຮັດວຽກ ແລະ ທ້ອນເງິນ ແລ້ວກໍໄດ້ຊື້ທີ່ດິນ ແລະ ໄດ້ປຸກສິ່ງ
ປຸກສ້າງໃສ່. ໃນເວລາຂຶ້ນທະບຽນທ່ີດິນ ແລະ ສິ່ງປຸກສ້າງນັ້ນ, ເພື່ອຄວາມສະດວກ ຈຶ່ງໄດ້ຂຶ້ນທະບຽນໂດຍ
ອອກຊື່ຂອງ Y. ອີງຕາມກໍລະນີດັ່ງກ່າວ, ກະລຸນາຄົ້ນຄວ້າຄໍາຖາມດັ່ງຕໍ່ໄປນີ້ໂດຍແຍກ (3) ກັບ (4) ເປັນ
ກໍລະນີໃຜມັນ.

(3) ໃນເວລາທີ່ X ກັບ Y ໄດ້ຢ່າຮ້າງກັນ, X ມີສິດກ່າວອ້າງຕໍ່ Y ກ່ຽວກັບສິດໃນທີ່ດິນ ແລະ ສິ່ງປຸກ
ສ້າງ ໄດ້ຄືແນວໃດ?

(4) X ແລະ Y ໄດ້ເສຍຊີວິດໃນລະຫວ່າງເດິນທາງໄປທ່ຽວຕ່າງປະເທດ, ແຕ່ບໍ່ຮູ້ຊັດເຈນວ່າໃຜເສຍ
ຊີວິດກ່ອນ. X ແລະ Y ບໍ່ມີລູກ, ພ້ອມນັ້ນທັງ X ແລະ Y ກໍບໍ່ມີອ້າຍເອື້ອຍນ້ອງ, ມີແຕ່ A ທີ່ເປັນພໍ່ຂອງ 
X ແລະ B ທີ່ເປັນແມ່ຂອງ Y ທີ່ຍັງມີຊີວິດຢູ່. ໃນກໍລະນີນີ້, ທີ່ດິນ ແລະ ສິ່ງປຸກສ້າງດັ່ງກ່າວຈະຕົກເປັນ
ກຳມະສິດຂອງໃຜ?

ຄໍາຕອບ:
ສຳລັບຂໍ້ (1)

ຄູ່ຜົວເມຍຕ້ອງຮ່ວມກັນຮັບຜິດຊອບຕ່ໍຄ່າໃຊ້ຈ່າຍທ່ີເກີດຂ້ຶນຈາກການແຕ່ງດອງ (ຄ່າໃຊ້ຈ່າຍຈາກການ 
ແຕ່ງດອງ). ສໍາລັບອັດຕາສ່ວນໃນການແບ່ງຄວາມຮັບຜິດຊອບລະຫວ່າງຜົວ ແລະ ເມຍນັ້ນ ແມ່ນຂຶ້ນກັບ
ຊັບສິນ, ລາຍໄດ້ຂອງແຕ່ລະຝ່າຍ ລວມທັງປັດໄຈອື່ນໆໃນການກໍານົດ (ກົດໝາຍແພ່ງ ມາດຕາ 760). ແຕ່

ກໍລະນີນຳໃຊ້ກົດໝາຍຍີ່ປຸ່ນ

ລະບຽບການນີ້ແມ່ນກໍານົດການແບ່ງຄວາມຮັບຜິດຊອບພາຍໃນລະຫວ່າງຜົວ ແລະ ເມຍ ກ່ຽວກັບຄ່າໃຊ ້
ຈ່າຍຈາກການແຕ່ງດອງເທົ່ານັ້ນ. ສະນັ້ນ, ໃນກໍລະນີທີ່ຜົວ ຫຼື ເມຍ ຝ່າຍໃດໜຶ່ງຫາກໄດ້ຊື້ຂາຍ ຫຼື ໄດ້ເຮັດນິຕິ
ກໍາອື່ນກັບບຸກຄົນທີສາມ, ຜູ້ທີ່ໄດ້ຮັບສິດ-ພັນທະ ອັນເນື່ອງມາຈາກການກະທໍາດັ່ງກ່າວກໍແມ່ນຜົວ ຫຼື ເມຍ 
ຝ່າຍທີ່ໄດ້ກະທໍາ.

ແຕ່ໃນກໍລະນີທ່ີການເຮັດນິຕິກໍາດ່ັງກ່າວຫາກກ່ຽວຂ້ອງກັບ「ລາຍຈ່າຍຄົວເຮືອນໃນຊີວິດປະຈໍາ
ວັນ」ນັ້ນ,ບໍ່ສະເພາະແຕ່ຜົວ ຫຼື ເມຍຝ່າຍທີ່ໄດ້ເຮັດນິຕິກໍາດັ່ງກ່າວເທົ່ານ້ັນທີ່ຕ້ອງຮັບຜິດຊອບຕໍ່ຄູ່ກໍລະນີ ແຕ່
ອີກຝ່າຍໜຶ່ງກໍຕ້ອງມີຄວາມຮັບຜິດຊອບຮ່ວມກັນ. ເວັ້ນເສຍແຕ່ໄດ້ມີການແຈ້ງກໍາກັບໄວ້ລ່ວງໜ້າວ່າຈະບໍ່ຮັບ 
ຜິດຊອບຕໍ່ຄູ່ກໍລະນີ (ກົດໝາຍແພ່ງ ມາດຕາ 761). ເຊິ່ງອັນນີ້ເປັນຂໍ້ກໍານົດເພື່ອໃຫ້ຮູ້ວ່າຄູ່ຜົວເມຍມີສິດໃນ
ການຕາງໜ້າ (ການຕາງໜ້າຕາມກົດໝາຍ) ເຊິ່ງກັນ ແລະ ກັນໃນການເຮັດນິຕິກໍາທີ່ກ່ຽວຂ້ອງກັບ「ລາຍ 
ຈ່າຍຄົວເຮືອນໃນຊີວິດປະຈໍາວັນ」.

ສຳລັບຄໍາຖາມ (1) ນີ້, Y ເປັນຜູ້ຢືມເງິນ 100.000 ກີບຈາກ A. ແຕ່ຖ້ານໍາໃຊ້ເປັນຄ່າໃຊ້ຈ່າຍໃນ
ການດໍາລົງຊີວິດ ແລ້ວ ກໍຈະຖືກພິຈາລະນາວ່າເປັນສິ່ງທີ່ກ່ຽວຂ້ອງກັບ「ລາຍຈ່າຍຄົວເຮືອນໃນຊີວິດປະ
ຈໍາວັນ」. X ກໍຕ້ອງມີພັນທະຮ່ວມ. ແລະ ຮັບຜິດຊອບຮ່ວມກັບ Y ໃນການໃຊ້ໜີ້ສິນຈໍານວນທັງໝົດ 
100.000 ກີບຕໍ່ A. ໃນເວລາ X ຖືກ A ທວງໃຫ້ຊຳລະໜີ້ 100.000 ກີບ ຜູ້ກ່ຽວກໍຈະບໍ່ສາມາດປະຕິເສດ
ໄດ້. ແລະ X ຕ້ອງຊຳລະໜີ້ຕໍ່ A ແລ້ວຈຶ່ງທວງໃຫ້ Y ທົດແທນຄືນໃນສ່ວນທີ່ຜູ້ກ່ຽວຮັບຜິດຊອບໄປ ຕາມ
ຂໍ້ກໍານົດຂອງມາດຕາ 760 ຂອງກົດໝາຍແພ່ງ.

＊ມາດຕາອ້າງອີງ

【ກົດໝາຍແພ່ງ ມາດຕາ 760】 (ອັດຕາສ່ວນຮັບຜິດຊອບຕໍ່ຄ່າໃຊ້ຈ່າຍຈາກການແຕ່ງດອງ).

ຄູ່ຜົວເມຍຕ້ອງແບ່ງປັນຄວາມຮັບຜິດຊອບຕໍ່ຄ່າໃຊ້ຈ່າຍທີ່ເກີດຂຶ້ນຈາກການແຕ່ງດອງໂດຍຄໍານຶງເຖິງ
ຊັບສິນ, ລາຍໄດ້ຂອງແຕ່ລະຝ່າຍ ລວມທັງປັດໃຈອື່ນໆໃນການກໍານົດ (ກົດໝາຍແພ່ງ ມາດຕາ 760).

【ກົດໝາຍແພ່ງ ມາດຕາ 761】 (ຄວາມຮັບຜິດຊອບຮ່ວມຕໍ່ໜີ້ສິນກ່ຽວກັບລາຍຈ່າຍຄົວເຮືອນໃນ
ຊີວິດປະຈໍາວັນ).

ຜົວ ຫຼື ເມຍ ຝ່າຍໃດໜຶ່ງຫາກໄດ້ເຮັດນິຕິກໍາກັບບຸກຄົນທີສາມ, ອີກຝ່າຍໜຶ່ງກໍຕ້ອງມີຄວາມຮັບຜິດ 
ຊອບຮ່ວມກັນຕໍ່ໜີ້ສິນອັນເກີດຈາກການກະທໍາດັ່ງກ່າວ. ເວັ້ນເສຍແຕ່ໄດ້ມີການແຈ້ງກໍາກັບໄວ້ລ່ວງໜ້າວ່າຈະ
ບໍ່ຮັບຜິດຊອບຕໍ່ບຸກຄົນທີສາມ.

ສຳລັບຂໍ້ (2)
ໃນກໍລະນີທີ່ Y ຢືມເງິນ 100.000 ກີບຈາກ A ເພື່ອຊື້ເຄື່ອງກິລາຕີກັອບເຊິ່ງເປັນຄວາມມັກສ່ວນຕົວ. 

ການຊື້ອຸປະກອນກັອບຈະບໍ່ຖືກພິຈາລະນາວ່າເປັນ「ລາຍຈ່າຍຄົວເຮືອນໃນຊີວິດປະຈໍາວັນ」. ເມື່ອ X ຖືກ 

ຄໍາຖາມ 6 (ພາກຄອບຄົວ)

A ທວງໃຫ້ສົ່ງເງິນ 100.000 ກີບຄືນນັ້ນ, ຜູ້ກ່ຽວກໍສາມາດໂຕ້ແຍ່ງໄດ້ວ່າຕົນບໍ່ມີຄວາມຮັບຜິດຊອບດັ່ງກ່າວ
ເພື່ອປະຕິເສດຕໍ່ການທວງໃຫ້ໃຊ້ແທນໜີ້ສິນໄດ້ ເນື່ອງຈາກເງິນບ້ວງດັ່ງກ່າວເປັນເງິນທີ່ Y ຢືມມາເພື່ອຊື້
ອຸປະກອນກິລາກັອບເຊິ່ງບໍ່ສາມາດເວົ້າໄດ້ວ່າເປັນ「ລາຍຈ່າຍຄົວເຮືອນໃນຊີວິດປະຈໍາວັນ」.

ແຕ່ສຳລັບ A ອາດຈະເຂົ້າໃຈຍາກວ່າການຢືມເງິນຂອງ Y ນັ້ນແມ່ນເພື່ອເປັນຄ່າໃຊ້ຈ່າຍຈາກການ
ແຕ່ງດອງຂອງຄູ່ຜົວເມຍ X ແລະ Y, ຫຼື ເພື່ອໃຊ້ຊື້ເຄື່ອງຕາມຄວາມມັກສ່ວນຕົວຂອງ Y ເອງ. ສະນັ້ນ, ປະເພນີ
ສານໄດ້ຕັດສີນໄວ້ວ່າ ໃນກໍລະນີທີ່ມີເຫດຜົນອັນຊອບທໍາທີ່ເຮັດໃຫ້ເຊື່ອໄດ້ວ່າການຢືມເງິນນໍາ A ແມ່ນນອນ
ຢູ່ໃນຂອບເຂດຂອງນິຕິກໍາທີ່ຕິດພັນກັບ「ລາຍຈ່າຍຄົວເຮືອນໃນຊີວິດປະຈໍາວັນ」ຂອງຄູ່ຜົວເມຍ X ແລະ 
Y ແລ້ວ, ເຖິງວ່າໃນຕົວຈິງມັນຈະບໍ່ນອນຢູ່ໃນຂອບເຂດຂອງ「ລາຍຈ່າຍຄົວເຮືອນໃນຊີວິດປະຈໍາວັນ」
ກໍຕາມ,  A ກໍສາມາດທວງໃຫ້ X ຮັບຜິດຊອບຮ່ວມໄດ້ (•ຄຳພິພາກສາຂອງສານສູງສຸດ ລົງວັນທີ 18 ເດືອນ
ທັນວາ ປີ 1969, ປຶ້ມລວບລວມຄຳຕັດສີນເຫຼັ້ມ 23/12, ໜ້າ 2476). ໃນກໍລະນີນີ້, ເຖິງວ່າຜູ້ຕາງໜ້າ
ໄດ້ເຮັດນິຕິກໍາກັບຄູ່ກໍລະນີໂດຍເກີນຂອບເຂດສິດອໍານາດການຕາງໜ້າກໍຕາມ, ຖ້າຄູ່ກໍລະນີຫາກມີເຫດຜົນ
ອັນຊອບທໍາໃນການທ່ີຈະເຮັດໃຫ້ເຊ່ືອໄດ້ວ່າການເຮັດນິຕິກໍາດ່ັງກ່າວແມ່ນນອນຢູ່ໃນຂອບເຂດສິດໃນການ
ຕາງໜ້າແລ້ວ ປະເພນີສານກໍສາມາດທຽບໃຊ້ມາດຕາ 110 ຂອງກົດໝາຍແພ່ງທີ່ກໍານົດຄວາມຮັບຜິດຊອບ
ຂອງຜູ້ຖືກຕາງໜ້າຕໍ່ສິ່ງທີ່ເກີດຂຶ້ນຈາກການເຮັດນິຕິກໍາດັ່ງກ່າວໄດ້.

ອີງຕາມປະເພນີສານນີ້, ຖ້າວ່າ A ຮູ້ ຫຼື ຖ້າສັງເກດໂດຍທົ່ວໄປກໍສາມາດຮູ້ໄດ້ວ່າການທີ່ Y ຢືມເງິນ 
100.000 ກີບຈາກ A ນັ້ນ ແມ່ນເພື່ອຊື້ເຄື່ອງກິລາຕີກັອບທີ່ເປັນຄວາມມັກສ່ວນຕົວຂອງ Y ເອງແລ້ວ, A 
ຈະບໍ່ສາມາດທວງໃຫ້ X ຮ່ວມຮັບຜິດຊອບຕໍ່ການໃຊ້ແທນໜີ້ສິນ 100.000 ກີບດັ່ງກ່າວ. ແຕ່ຖ້າ A ໄດ້
ກ່າວອ້າງ ແລະ ສາມາດຢັ້ງຢືນໄດ້ວ່າການທີ່ຕົນບໍ່ຮູ້ເລື່ອງລາວດັ່ງກ່າວນັ້ນປາສະຈາກຄວາມບໍ່ລະມັດລະວັງ 
ແລະ ມີເຫດຜົນອັນຊອບທໍາທີ່ຈະພາໃຫ້ເຊື່ອໄດ້ວ່າເປັນການໃຊ້ຈ່າຍໃນການດໍາລົງຊີວິດປະຈໍາວັນແລ້ວ, ກໍ
ຈະສາມາດທຽບໃຊ້ມາດຕາ 110 ຂອງກົດໝາຍແພ່ງໄດ້ ເຊິ່ງຈະເຮັດໃຫ້ A ຈະສາມາດທວງໃຫ້ X ຊຳລະ
ໜີ້ 100.000 ກີບດັ່ງກ່າວໄດ້. ຕົວຢ່າງເຊັ່ນ A ກ່າວອ້າງວ່າ ໃນໄລຍະຜ່ານມາເວລາ Y ບໍ່ມີເງິນໃຊ້ໃນການ
ດຳລົງຊີວິດປະຈຳວັນຜູ້ກ່ຽວກໍມັກມາຢືມເງິນຈາກ A ແບບນີ້ເລື້ອຍໆ. ສະນັ້ນ, ມັນຈຶ່ງບໍ່ແປກທີ່ຈະເຮັດໃຫ້ 
A ໄດ້ເຊື່ອວ່າການຢືມເງິນຂອງ Y ໃນຄັ້ງນີ້ກໍແມ່ນເພື່ອນຳໃຊ້ໃນການດຳລົງຊີວິດປະຈຳວັນເຊັ່ນກັນ ແລ້ວ
ສານຮັບຮອງເອົາການກ່າວອ້າງດັ່ງກ່າວນັ້ນ, X ຈະຕ້ອງໄດ້ໃຊ້ໜີ້ 100.000 ກີບໃຫ້ A. ແລ້ວຈຶ່ງທວງໃຫ້ Y 
ທົດແທນຄືນມູນຄ່າທັງໝົດໃຫ້ຕົນ.

【ກົດໝາຍແພ່ງ ມາດຕາ 109】 (ການຕາງໜ້າເກີນຂອບເຂດໂດຍການສະແດງເຖິງການມອບສິດ
ໃນການຕາງໜ້າ).

① ບຸກຄົນທີ່ໄດ້ສະແດງຕໍ່ບຸກຄົນທີສາມວ່າໄດ້ມອບສິດໃນການຕາງໜ້າໃຫ້ບຸກຄົນອື່ນ, ແມ່ນຈະ
ມີຄວາມຮັບຜິດຊອບຕ່ໍການກະທໍາທ່ີບຸກຄົນອ່ືນທ່ີວ່ານ້ັນໄດ້ເຮັດກັບບຸກຄົນທີສາມພາຍໃຕ້ຂອບເຂດສິດໃນ
ການຕາງໜ້າດັ່ງກ່າວ. ເວັ້ນເສຍແຕ່ບຸກຄົນທີສາມ ຫາກຮູ້ວ່າບຸກຄົນອ່ືນທີ່ວ່ານັ້ນບໍ່ໄດ້ຮັບມອບສິດໃນການ
ຕາງໜ້າ ຫຼື ບໍ່ຮູ້ຍ້ອນຄວາມບໍ່ລະມັດລະວັງ. 

【ກົດໝາຍແພ່ງ ມາດຕາ 110】 (ການຕາງໜ້າເກີນຂອບເຂດໂດຍການກະທໍານອກເໜືອສິດອໍາ 
ນາດ).

ຂໍ້ກໍານົດໃນປະໂຫຍກຫຼັກຂອງວັກ 1 ໃນມາດຕາກ່ອນໜ້ານີ້ ສາມາດໝູນໃຊ້ກັບກໍລະນີທີ່ຜູ້ຕາງໜ້າ
ກະທໍາເກີນຂອບເຂດສິດອໍານາດ, ໂດຍບຸກຄົນທີສາມມີເຫດຜົນອັນຊອບທໍາໃນການທີ່ຈະເຊື່ອໄດ້ວ່າ ຜູ້ຕາງ 
ໜ້າດັ່ງກ່າວມີສິດອໍານາດ.

ສຳລັບຂໍ້ (3)
ສຳລັບບັນຫາກ່ຽວກັບຊັບສົມບັດຂອງຄູ່ຜົວເມຍ ຖ້າວ່າລະຫ່ວາງຄູ່ຜົວເມຍໄດ້ມີການເຮັດສັນຍາ

ກ່ຽວກັບຊັບສົມບັດຂອງຄູ່ຜົວເມຍໄວ້ກ່ອນແລ້ວ ສິດໃນຊັບສົມບັດກໍແມ່ນຕັດສີນຕາມນັ້ນເລີຍ (ກົດໝາຍ
ແພ່ງ ມາດຕາ 755). ໃນກໍລະນີນີ້, ຖ້າຫາກບໍ່ໄດ້ເອົາສັນຍາກ່ຽວກັບຊັບສົມບັດຂອງຄູ່ຜົວເມຍດັ່ງກ່າວໄປ
ຈົດທະບຽນໄວ້ ກ່ອນການຍື່ນຄໍາຮ້ອງຂໍແຕ່ງດອງແລ້ວ, ສາຍພົວພັນຂອງສິດ ແລະ ພັນທະທີ່ມີເນື້ອໃນຕ່າງ
ຈາກລະບົບຊັບສົມບັດຕາມກົດໝາຍກໍານົດນັ້ນ (ກົດໝາຍແພ່ງ ມາດຕາ 762) ຈະບໍ່ສາມາດນໍາມາໂຕ້ແຍ່ງ
ຕໍ່ບຸກຄົນທີສາມໄດ້ (ກົດໝາຍແພ່ງ ມາດຕາ 756). ຖ້າບໍ່ມີສັນຍາສັນຍາກ່ຽວກັບຊັບສົມບັດຂອງຄູ່ຜົວເມຍ, 
ສິດໃນຊັບສົມບັດກໍຈະຖືກກໍານົດໂດຍອີງຕາມກົດໝາຍເລີຍ (ລະບົບຊັບສົມບັດຕາມກົດໝາຍ). ອີງຕາມ
ຂໍ້ກໍານົດດັ່ງກ່າວ, ① ຊັບສົມບັດທີ່ເປັນກໍາມະສິດຂອງໃຜລາວຂອງຄູ່ຜົວເມຍ ກ່ອນການແຕ່ງດອງ, ແລະ ② 
ຊັບສົມບັດທີ່ໄດ້ມາພາຍຫຼັງການແຕ່ງດອງທີ່ອອກຊື່ໃນນາມຕົວເອງ ແມ່ນຈະຖືວ່າເປັນຊັບສົມບັດສ່ວນຕົວ
ຂອງໃຜມັນ (ກົດໝາຍແພ່ງ ມາດຕາ 762 ວັກ 1). ສ່ວນສໍາລັບຊັບສົມບັດອື່ນ, ຖ້າບໍ່ມີການກຳນົດສະເພາະ
ໂດຍຄູ່ຜົວເມຍ ຫຼື ບໍ່ຮູ້ວ່າແຈ້ງວ່າຂຶ້ນກັບຝ່າຍຜົວ ຫຼື ເມຍນັ້ນ, ແມ່ນຖືວ່າເປັນຊັບຮ່ວມຂອງຄູ່ຜົວເມຍ (ກົດ 
ໝາຍແພ່ງ ມາດຕາ 762 ວັກ 2). ແນ່ນອນວ່າໃນເວລາທີ່ຜົວເມຍປອງດອງກັນດິນັ້ນ ກໍບໍ່ມີບັນຫາຫຍັງ. 

ແຕ່ໃນກໍລະນີທີ່ X ກັບ Y ໄດ້ຢ່າຮ້າງກັນນັ້ນ ເພື່ອຈະແບ່ງຊັບສົມບັດທ່ີຄູ່ຜົວເມຍສ້າງສົມມານໍາກັນ
ໃນໄລຍະໃຊ້ຊີວິດຢູ່ຮ່ວມກັນໃຫ້ໄດ້ຢ່າງຍຸຕິທໍານັ້ນ, ກົດໝາຍຈຶ່ງກໍານົດໃຫ້ຜົວ ຫຼື ເມຍ ຝ່າຍໃດໜຶ່ງ ສາມາດ
ທວງໃຫ້ອີກຝ່າຍ ໜຶ່ງແບ່ງປັນຊັບສົມບັດໄດ້ (ກົດໝາຍແພ່ງ ມາດຕາ 768).

ໃນຄໍາຖາມກໍລະນີນີ້, ເຖິງວ່າທີ່ດິນ ແລະ ສິ່ງປຸກສ້າງໄດ້ອອກຊື່ເປັນຂອງ Y ກໍຕາມ, ແຕ່ໃນຄວາມ 
ເປັນຈິງ ການທີ່ຈະໄດ້ມານັ້ນກໍຕ້ອງມີການປະກອບສ່ວນຈາກ X ນໍາ. ສະນັ້ນ, ໃນເວລາຢ່າຮ້າງກັນ ເພື່ອ
ໄລ່ລຽງໃນສ່ວນດັ່ງກ່າວ ຈຶ່ງມີການຍອມຮັບໃຫ້ X ມີສິດທວງໃຫ້ແບ່ງປັນຊັບສົມບັດດັ່ງກ່າວ. ເມື່ອ X ໄດ້
ທວງໃຫ້ Y ແບ່ງປັນຊັບສົມບັດ ແຕ່ X ກັບ Y ຍັງບໍ່ສາມາດຕົກລົງກັນໄດ້ນັ້ນ, ພາຍໃນໄລຍະ 2 ປີຫຼັງຈາກ
ການຢ່າຮ້າງ X ສາມາດຮ້ອງຂໍໃຫ້ສານຄອບຄົວອອກຄຳຊີ້ຂາດເພື່ອແທນການເຈລະຈາໄດ້ ເຊິ່ງໃນກໍລະນີນີ້, 
ສານຄອບຄົວຈະພິຈາລະນາມູນຄ່າຂອງຊັບສົມບັດທີ່ຜົວ ແລະ ເມຍໄດ້ຮ່ວມກັນສ້າງມາລວມທັງສາເຫດອື່ນໆ  
ເພື່ອຕັດສີນກ່ຽວກັບການແບ່ງຊັບສົມບັດ, ມູນຄ່າ, ວິທີການຂອງການແບ່ງປັນຊັບສົມບັດ (ກົດໝາຍແພ່ງ 
ມາດຕາ 768, ມາດຕາ 771) .

ໃນຄໍາຖາມກໍລະນີນີ້, ສານຈະພິຈາລະນາກ່ຽວກັບມູນຄ່າຂອງທີ່ດິນ ແລະ ສິ່ງປຸກສ້າງດັ່ງກ່າວ, 
ການປະກອບ ສ່ວນຂອງ X ແລະ Y ຕອນທີ່ໄດ້ທີ່ດິນ ແລະ ສິ່ງປຸກສ້າງນັ້ນມາ, ສະພາບຊີວິດການເປັນຢູ່
ຫຼັງຈາກນັ້ນ, ຊັບສົມບັດ, ລາຍໄດ້ຂອງ X ແລະ Y, ແລະ ສາເຫດທີ່ພາໃຫ້ມີການຢ່າຮ້າງ ແລະ ອື່ນໆ ເພື່ອ
ພິຈາລະນາວ່າ X ສາມາດທວງໃຫ້ Y ແບ່ງປັນຊັບສົມບັດໄດ້ ຫຼື ບໍ່. ໃນກໍລະນີທີ່ສາມາດທວງໄດ້ ມູນຄ່າ 
ແລະ ວິທີການ ຈະເປັນແນວໃດ (ເຊັ່ນ: ການຂາຍທີ່ດິນ ແລະ ສິ່ງປຸກສ້າງແລ້ວຈຶ່ງແບ່ງປັນກັນ, ຫຼື ໃຫ້ X ຫຼື 

Y ຝ່າຍໃດໜຶ່ງໄດ້ທີ່ດິນ ແລະ ສິ່ງປຸກສ້າງແຕ່ຝ່າຍດຽວກ່ອນ ແລ້ວຈຶ່ງໃຊ້ແທນມູນຄ່າຕາມສ່ວນທີ່ຄວນໄດ້ຮັບ
ການແບ່ງປັນ). 

【ກົດໝາຍແພ່ງ ມາດຕາ 755】 (ສາຍພົວພັນຊັບສົມບັດຂອງຄູ່ຜົວເມຍ)

ຖ້າຄູ່ຜົວເມຍ ບໍ່ໄດ້ເຮັດສັນຍາກໍາກັບສະເພາະກ່ຽວກັບຊັບສົມບັດ ກ່ອນການຍື່ນຄໍາຮ້ອງຂໍແຕ່ງດອງ, 
ສາຍພົວພັນໃນຊັບສົມບັດດັ່ງກ່າວ ແມ່ນໃຫ້ປະຕິບັດຕາມຂໍ້ກໍານົດຖັດໄປນີ້ 〔ມາດຕາ 760 ຫາ ມາດຕາ  
762〕. 

【ກົດໝາຍແພ່ງ ມາດຕາ 756】 (ເງື່ອນໄຂໂຕ້ແຍ່ງຂອງສັນຍາກ່ຽວກັບຊັບສົມບັດຂອງຄູ່ຜົວເມຍ)

ຄູ່ຜົວເມຍ ທີ່ໄດ້ເຮັດສັນຍາທີ່ແຕກຕ່າງຈາກລະບົບຊັບສົມບັດຕາມທີ່ກົດໝາຍກໍານົດ, ຖ້າບໍ່ໄດ້ຈົດ 
ທະບຽນໄວ້ ກ່ອນການຍື່ນຄໍາຮ້ອງຂໍແຕ່ງດອງ ແມ່ນຈະບໍ່ສາມາດນໍາມາໂຕ້ແຍ່ງຕໍ່ບຸກຄົນຜູ້ສືບທອດຂອງຜົວ 
ເມຍ ແລະ ບຸກຄົນທີສາມໄດ້.

【ກົດໝາຍແພ່ງ ມາດຕາ 762】 (ຊັບສົມບັດທີ່ຂຶ້ນກັບຜົວເມຍ)

① ຊັບສົມບັດທີ່ຄູ່ຜົວເມຍຝ່າຍໃດໜຶ່ງມີມາກ່ອນການແຕ່ງດອງ ຫຼື ຊັບສົມບັດທີ່ໄດ້ມາໂດຍອອກຊື່
ຂອງຕົນໃນລະຫວ່າງແຕ່ງດອງ ແມ່ນຖືວ່າເປັນຊັບສົມບັດສ່ວນຕົວ (ຊັບສົມບັດທີ່ຜົວ ຫຼື ເມຍເປັນເຈົ້າຂອງ
ແຕ່ພຽງຝ່າຍດຽວ).

② ຊັບສົມບັດທີ່ບໍ່ຮູ້ແຈ້ງວ່າຂຶ້ນກັບຜົວ ຫຼື ເມຍນັ້ນ, ແມ່ນຖືວ່າເປັນຊັບຮ່ວມ.

【ກົດໝາຍແພ່ງ ມາດຕາ 768】 (ການແບ່ງປັນຊັບສົມບັດ)

① ຝ່າຍໃດຝ່າຍໜຶ່ງຂອງກໍລະນີການຢ່າຮ້າງແບບສະໝັກໃຈ ສາມາດທວງໃຫ້ຄູ່ກໍລະນີແບ່ງປັນ
ຊັບສົມບັດໄດ້.

② ໃນການແບ່ງປັນຊັບສົມບັດຕາມວັກກ່ອນໜ້ານີ້, ຖ້າຄູ່ກໍລະນີຫາກເຈລະຈາແລ້ວຕົກລົງກັນບໍ່ໄດ້ 
ຫຼື ບໍ່ສາມາດມາເຈລະຈາກັນນັ້ນ, ຄູ່ກໍລະນີ ສາມາດຮ້ອງຂໍຕໍ່ສານຄອບຄົວ ເພື່ອໃຫ້ລົງຄໍາຊີ້ຂາດແທນການ
ເຈລະຈາ. ເວັ້ນເສຍແຕ່ໄດ້ກາຍເວລາ 2 ປີພາຍຫຼັງການຢ່າຮ້າງ.

③ ໃນກໍລະນີວັກກ່ອນໜ້ານີ້, ສານຄອບຄົວຈະເບິ່ງມູນຄ່າຂອງຊັບສົມບັດທີ່ໄດ້ມາໂດຍການປະກອບ
ສ່ວນຂອງຄູ່ກໍລະນີທັງສອງຝ່າຍ ແລະ ປັດໃຈອື່ນໆເພື່ອພິຈາລະນາວ່າຄວນແບ່ງປັນ ຫຼື ບໍ່ ແລະ ມູນຄ່າ ກໍຄື
ວິທີການແບ່ງປັນຈະເປັນແນວໃດ.

【ກົດໝາຍແພ່ງ ມາດຕາ 771】 (ການໝູນໃຊ້ຂໍ້ກໍານົດໃນກໍລະນີການຢ່າຮ້າງແບບສະໝັກໃຈ).

ຂໍ້ກໍານົດແຕ່ມາດຕາ 766 ຫາ ມາດຕາ 769 ກົດໝາຍແຜ່ງແມ່ນສາມາດໝູນໃຊ້ໃນກໍລະນີການ
ຢ່າຮ້າງແບບສະໝັກໃຈໃນສານ.

ສຳລັບຂໍ້ (4)
ໃນກົດໝາຍແພ່ງຂອງປະເທດຍີ່ປຸ່ນ ຜູ້ສືບທອດມູນມໍຣະດົກຈະແບ່ງເປັນສອງປະເພດຄື: ຜູ້ສືບທອດ

ທາງການສົມລົດ ແລະ ຜູ້ສືບທອດທາງເຊື້ອສາຍ. ສຳລັບຜູ້ສືບທອດທາງເຊື້ອສາຍ ມີລຳດັບຄື: ① ລູກ 
(ທາຍາດຂອງລຸ້ນນັ້ນ ຫຼື ທາຍາດຂອງລຸ້ນຖັດໄປ), ② ຍາດສາຍຕັ້ງ, ③ ອ້າຍເອື້ອຍນ້ອງ (ຫຼື ທາຍາດຂອງ
ອ້າຍເອື້ອຍນ້ອງ) (ກົດໝາຍແພ່ງ ມາດຕາ 887, ມາດຕາ 889, ມາດຕາ 890) .

ໃນຄໍາຖາມກໍລະນີນີ້ ຄູ່ຜົວເມຍ X ແລະ Y ໄດ້ເສຍຊີວິດທັງສອງ ແລະ XY ກໍບໍ່ມີລູກນໍາກັນ. ແຕ່ 
A ຜູ້ທີ່ເປັນພໍ່ຂອງ X ແລະ B ຜູ້ທີ່ເປັນແມ່ຂອງ Y ຍັງມີຊີວິດຢູ່. ສະນັ້ນ, A ທີ່ເປັນຜູ້ສືບທອດທາງເຊື້ອສາຍ
ລໍາດັບທີ 2 ຂອງ X ຈະໄດ້ສືຶບທອດສ່ວນຂອງ X ແລະ B ເປັນຜູ້ສືບທອດທາງເຊື້ອສາຍລໍາດັບທີ 2 ຂອງ Y 
ຈະໄດ້ສືບທອດສ່ວນຂອງ Y.

ໃນກໍລະນີນີ້, (i) ຖ້າວ່າ X ໄດ້ເສຍຊີວິດກ່ອນແລ້ວ Y ຈຶ່ງເສຍຊີວິດນັ້ນ, ຊັບສົມບັດຂອງ X ຈໍາ
ນວນ 2/3 ຈະຕົກເປັນຂອງຄູ່ສົມລົດ Y. ສ່ວນ A ພໍ່ຂອງ X ຈະສືບທອດ 1/3. ພາຍຫຼັງ Y ໄດ້ເສຍຊີວິດ 
ຊັບສົມບັດຂອງ X ຈໍານວນ 2/3 ທີ່ Y ໄດ້ຮັບສືບທອດມາ ພ້ອມທັງຊັບສົມບັດຂອງ Y ເອງ ກໍຈະສືບທອບ
ໃຫ້ B ແມ່ຂອງ Y (ກົດໝາຍແພ່ງ ມາດຕາ 900).

ກົງກັນຂ້າມນີ້, (ii) ຖ້າ Y ເສຍຊີວິດກ່ອນແລ້ວ X ຈຶ່ງເສຍຊີວິດນັ້ນ, ຊັບສົມບັດຂອງ Y ຈໍານວນ 2/3 
ຈະຕົກເປັນຂອງຄູ່ສົມລົດ X. ສ່ວນ B ແມ່ຂອງ Y ຈະສືບທອດ 1/3. ພາຍຫຼັງ X ໄດ້ເສຍຊີວິດ ຊັບສົມບັດ
ຂອງ Y ຈໍານວນ 2/3 ທີ່ X ໄດ້ຮັບສືຶບທອດມາ ພ້ອມທັງຊັບສົມບັດຂອງ X ເອງ ກໍຈະສືບທອບໃຫ້ A ພໍ່
ຂອງ X (ກົດໝາຍແພ່ງ ມາດຕາ 900).

ແຕ່ໃນກໍລະນີທີ່ບໍ່ສາມາດຮູ້ໄດ້ວ່າ X ຫຼື Y ຜູ້ໃດເສຍຊີວິດກ່ອນກັນນັ້ນ, ອີງຕາມຜົນຂອງການໃຫ້
ສັນນິຖານວ່າ XY ເສຍຊີວິດໃນເວລາດຽວກັນ (ກົດໝາຍແພ່ງ ມາດຕາ 32-2). ໂດຍຈະດໍາເນີນການເປັນ
ກໍລະນີທີ່ບໍ່ມີການສືບທອດຊັບສົມບັດດ້ວຍກັນລະຫ່ວາງ X ແລະ Y. ສະນັ້ນ, ໃນກໍລະນີຄໍາຖາມນີ້ A ຈະ
ສືບທອດຊັບສົມບັດທັງໝົດຂອງ X ແລະ B ຈະສືບທອດຊັບສົມບັດທັງໝົດຂອງ Y. ຈະບໍ່ມີການທີ່ B ໄປ
ສືບທອດຊັບສົມບັດຂອງ X ແລະ A ໄປສືບທອດຊັບສົມບັດຂອງ Y.

ດັ່ງນັ້ນ, ທີ່ດິນ ແລະ ສິ່ງປຸກສ້າງທີ່ຂຶ້ນທະບຽນອອກຊື່ Y ນັ້ນ, B ແມ່ຂອງ Y ຈະໄດ້ສືບທອດ
ທັງໝົດ. ແຕ່ໃນກໍລະນີທີ່ການຂຶ້ນທະບຽນອອກຊື່ Y ດັ່ງກ່າວເປັນພຽງເພື່ອຄວາມສະດວກໂດຍທີ່ໃນຕົວຈິງ
ແລ້ວຊັບດັ່ງກ່າວເປັນຊັບຮ່ວມເຊິ່ງ X ກໍໄດ້ອອກເງິນຊ່ວຍເພື່ອໃຫ້ໄດ້ມານັ້ນ, ແມ່ນບໍ່ສາມາດຖືວ່າຊັບດັ່ງກ່າວ
ເປັນຊັບສ່ວນຕົວຂອງ Y ໄດ້. ສະນັ້ນ, ໃນກໍລະນີນີ້ A ພໍ່ຂອງ X ອາດຈະພິສູດໃຫ້ເຫັນວ່າ ໃນທີ່ດິນ ແລະ 
ສິ່ງປຸກສ້າງດັ່ງກ່າວນັ້ນ ມັນມີພູດຮ່ວມກັນຢູ່ (ເຊັ່ນ: X ມີ 1/2 ແລະ Y ມີ 1/2) ເພື່ອກ່າວອ້າງວ່າຕົນໄດ້
ສືບທອດຊັບສົມບັດຕາມສັດສ່ວນພູດຂອງ X. ຖ້າຄໍາກ່າວອ້າງຂອງ A ໄດ້ຮັບການພິຈາລະນາຮັບຮອງແລ້ວ 

A ກໍສາມາດທວງໃຫ້ B ປ່ຽນທະບຽນທີ່ດິນ ແລະ ສິ່ງປຸກສ້າງທີ່ອອກຊື່ B ພຽງລໍາພັງໃຫ້ມາອອກຊື່ຮ່ວມ A 
ກັບ B. ນອກນັ້ນ, A ຍັງສາມາດທວງໃຫ້ B ແບ່ງປັນຊັບຮ່ວມຕາມພູດຂອງຕົນ ບົນພື້ນຖານສິດໃນພູດຂອງ
ຊັບຮ່ວມ (ກົດໝາຍແພ່ງ ມາດຕາ 256, ມາດຕາ 258). 

【ກົດໝາຍແພ່ງ ມາດຕາ 887】 (ສິດໃນການສືບທອດຊັບສົມບັດຂອງລູກ ແລະ ທາຍາດຂອງລຸ້ນ
ນັ້ນ).

① ລູກຂອງເຈົ້າມູນມໍຣະດົກ ຈະເປັນຜູ້ສືບທອດມູນມໍຣະດົກ.

② ຖ້າລູກຂອງເຈົ້າມູນມໍຣະດົກ ຫາກເສຍຊີວິດກ່ອນການເປີດການສືບທອດມູນມໍຣະດົກ ຫຼື ຖືກ
ກໍລະນີກົງກັບຂໍ້ກໍານົດຂອງມາດຕາ 891 ຫຼື ຖືກຕັດຊື່ອອກ ຊຶ່ງພາໃຫ້ເສຍສິດໃນການສືບທອດມູນມໍຣະດົກ
ນັ້ນ, ລູກຂອງບຸກຄົນດັ່ງກ່າວຈະເປັນທາຍາດໃນການສືບທອດມູນມໍຣະດົກ. ເວັ້ນເສຍແຕ່ ບຸກຄົນດັ່ງກ່າວ
ຫາກບໍ່ແມ່ນຍາດທາງສາຍເລືອດຂອງເຈົ້າມູນມໍຣະດົກ. 

③ ຂໍ້ກໍານົດໃນວັກກ່ອນໜ້ານີ້ ສາມາດໝູນໃຊ້ໃນກໍລະນີທີ່ ຜູ້ເປັນທາຍາດເສຍຊີວິດກ່ອນການເປີດ
ການສືບທອດມູນມໍຣະດົກ ຫຼື ຖືກກໍລະນີກົງກັບຂໍ້ກໍານົດຂອງມາດຕາ 891 ຫຼື ຖືກຕັດຊື່ອອກ ຊຶ່ງພາໃຫ້ເສຍ
ສິດຂອງທາຍາດສືບທອດມູນມໍຣະດົກ.

【ກົດໝາຍແພ່ງ ມາດຕາ 889】 (ສິດໃນການສືບທອດມູນມໍຣະດົກຂອງຍາດສາຍຕັ້ງ ແລະ ອ້າຍ 
ເອື້ອຍນ້ອງ).

① ບຸກຄົນດັ່ງຕ່ໍໄປນີ້ ກໍລະນີບໍ່ມີຜູ້ທີ່ຈະມາເປັນຜູ້ສືບທອດມູນມໍຣະດົກຕາມຂໍ້ກໍານົດໃນມາດຕາ 
887 ແມ່ນໃຫ້ຜູ້ທີ່ຢູ່ຕາມລໍາດັບຕໍ່ໄປນີ້ເປັນຜູ້ສືບທອດມູນມໍຣະດົກ.

1. ຍາດສາຍຕັ້ງຂອງເຈົ້າມູນມໍຣະດົກ. ແຕ່ຖ້າມີລໍາດັບຍາດແຕກຕ່າງກັນ ແມ່ນໃຫ້ເອົາຜູ້ທີ່ຢູ່ໃກ້ສຸດ
ກ່ອນ.

2. ອ້າຍເອື້ອຍນ້ອງຂອງເຈົ້າມູນມໍຣະດົກ.

② ຂໍ້ກໍານົດໃນມາດຕາ 887 ວັກ 2 ສາມາດໝູນໃຊ້ກັບກໍລະນີຂໍ້ 2 ຂອງວັກກ່ອນໜ້ານີ້.

【ກົດໝາຍແພ່ງ ມາດຕາ 890】 (ສິດໃນການສືບທອດມູນມໍຣະດົກຂອງຄູ່ສົມລົດ).

ຄູ່ສົມລົດຂອງເຈົ້າມູນມໍຣະດົກ ຈະເປັນຜູ້ສືບທອດມູນມໍຣະດົກ. ໃນກໍລະນີນີ້ ຖ້າມີຜູ້ທີ່ຈະເປັນ
ຜູ້ສືບທອດມູນມໍຣະດົກຕາມຂໍ້ກໍານົດມາດຕາ 887 ຫຼື ຂໍ້ກໍານົດຕາມມາດຕາກ່ອນໜ້ານີ້ ແມ່ນໃນຖືວ່າເປັນ
ຂັ້ນດຽວກັນ.

ກໍລະນີນຳໃຊ້ກົດໝາຍຍີ່ປຸ່ນ

【ກົດໝາຍແພ່ງ ມາດຕາ 900】 (ພູດຂອງມູນມໍຣະດົກຕາມກົດໝາຍ).

ກໍລະນີທີຜູ້ສືບທອດມູນມໍຣະດົກລໍາດັບດຽວກັນມີຫຼາຍຄົນ ພູດຂອງມູນມໍຣະດົກ ແມ່ນໃຫ້ປະຕິບັດ 
ຕາມຂໍ້ກໍານົດໃນແຕ່ລະຂໍ້ຕໍ່ໄປນີ້.

1. ກໍລະນີມີລູກ ແລະ ຄູ່ສົມລົດເປັນຜູ້ສືບທອດມູນມໍຣະດົກ ພູດຂອງລູກ ແລະ ພູດຂອງຄູ່ສົມລົດ
ແຕ່ລະຝ່າຍ ແມ່ນໄດ້ 1/2. 

2. ກໍລະນີມີຄູ່ສົມລົດ ແລະ ຍາດສາຍຕັ້ງເປັນຜູ້ສືບທອດມູນມໍຣະດົກ ພູດຂອງຄູ່ສົມລົດແມ່ນໄດ້ 
2/3 ສ່ວນພູດຂອງຍາດສາຍຕັ້ງແມ່ນໄດ້ 1/3. 

3. ກໍລະນີມີຄູ່ສົມລົດ ແລະ ອ້າຍເອື້ອຍນ້ອງເປັນຜູ້ສືບທອດມູນມໍຣະດົກ ພູດຂອງຄູ່ສົມລົດແມ່ນ 
3/4 ສ່ວນພູດຂອງອ້າຍເອື້ອຍນ້ອງແມ່ນ 1/4. 

4. ກໍລະນີມີ ລູກ, ຍາດສາຍຕັ້ງ ແລະ ອ້າຍເອື້ອຍນ້ອງຫຼາຍຄົນ, ພູດໃນມູນມໍຣະດົກຂອງແຕ່ລະ
ຄົນໃນນັ້ນ ແມ່ນໃຫ້ເທົ່າກັນ. ແຕ່ສໍາລັບພູດມູນມໍຣະດົກຂອງອ້າຍເອື້ອຍນ້ອງທີ່ຈະໃຫ້ເທົ່າກັນ
ກັບພໍ່ແມ່ຜູ້ໃດຜູ້ໜຶ່ງນັ້ນ ແມ່ນໃຫ້ເທົ່າ 1/2 ຂອງພູດມູນມໍຣະດົກຂອງອ້າຍເອື້ອຍນ້ອງທີ່ຈະໃຫ້
ເທົ່າກັນກັບພໍ່ແມ່ທັງສອງ.

【ກົດໝາຍແພ່ງ ມາດຕາ 32-2】(ການສັນນິຖານວ່າເສຍຊີວິດເວລາດຽວກັນ).

ໃນກໍລະນີທີ່ມີຫຼາຍຄົນເສຍຊີວິດ, ຖ້າບໍ່ຮູ້ແຈ້ງວ່າໃນນັ້ນມີຜູ້ໃດໜຶ່ງຍັງມີຊີວິດຢູ່ ພາຍຫຼັງຜູ້ອື່ນເສຍ
ຊີວິດໄປແລ້ວນັ້ນ, ກໍໃຫ້ສັນນິຖານວ່າບັນດາບຸກຄົນດັ່ງກ່າວນັ້ນໄດ້ເສຍຊີວິດໃນເວລາດຽວກັນ.

【ກົດໝາຍແພ່ງ ມາດຕາ 256】(ການທວງໃຫ້ແບ່ງປັນຊັບຮ່ວມ).

① ບັນດາເຈົ້າຂອງຊັບຮ່ວມ, ສາມາດທວງໃຫ້ແບ່ງປັນຊັບຮ່ວມໄດ້ທຸກເວລາ. ແຕ່ຈະບໍ່ສາມາດເປັນ
ອຸປະສັກຕໍ່ສັນຍາທີ່ໄດ້ກໍານົດໄວ້ລ່ວງໜ້າວ່າຫ້າມແບ່ງປັນພາຍໃນໄລຍະເວລາຕໍ່າກ່ວາ 5 ປີ. 

② ສັນຍາໃນປະໂຫຍກຫຼັງຂອງວັກກ່ອນໜ້ານີ້ ສາມາດຕໍ່ອາຍຸໄດ້. ແຕ່ໄລຍະເວລາຈະຕ້ອງບໍ່ເກີນ 5 
ປີ ນັບຈາກມື້ຕໍ່ອາຍຸ.

【ກົດໝາຍແພ່ງ ມາດຕາ 258】(ການແບ່ງປັນຊັບຮ່ວມຕາມການຕັດສີນຂອງສານ).

① ການແບ່ງປັນຊັບຮ່ວມ ກໍລະນີການເຈລະຈາລະຫວ່າງເຈົ້າຂອງຊັບຮ່ວມດ້ວຍກັນບໍ່ສາມາດຕົກລົງ
ກັນໄດ້ ຫຼື ບໍ່ສາມາດທໍາການເຈລະຈາກັນນັ້ນ, ສາມາດຮ້ອງຂໍໃຫ້ສານທໍາການແບ່ງປັນໄດ້.

② ສານ ສາມາດອອກຄໍາຊີ້ຂາດເພື່ອແບ່ງປັນຊັບຮ່ວມ ດ້ວຍວິທີການດັ່ງຕໍ່ໄປນີ້.

ຄໍາຖາມ 6 (ພາກຄອບຄົວ)

1. ດ້ວຍວິທີການແບ່ງຊັບຮ່ວມຕາມຕົວຈິງ.

2. ດ້ວຍວິທີການໃຫ້ເຈົ້າຂອງຊັບຮ່ວມຜູ້ໃດຜູ້ໜຶ່ງໄດ້ຮັບພູດທັງໝົດ ຫຼື ບາງສ່ວນຂອງເຈົ້າຂອງຊັບ
ຮ່ວມຜູ້ອື່ນ ແຕ່ໃຫ້ມີພັນທະຕໍ່ບັນດາເຈົ້າຂອງຊັບຮ່ວມເຫຼົ່ານັ້ນ.

③ ກໍລະນີບໍ່ສາມາດແບ່ງປັນຊັບຮ່ວມດ້ວຍວິທີການທີ່ກໍານົດໃນວັກຂ້າງເທິງ ຫຼື ມີຄວາມສ່ຽງທີ່ຈະ
ພາໃຫ້ມູນຄ່າຂອງຊັບດັ່ງກ່າວນັ້ນຫຼຸດໜ້ອຍລົງຢ່າງຫຼວງຫຼາຍຍ້ອນການແບ່ງປັນດັ່ງກ່າວ ສານສາມາດອອກຄໍາ
ສັ່ງໃຫ້ປະມູນຂາຍຊັບດັ່ງກ່າວ.

④	 ໃນການແບ່ງປັນຊັບຮ່ວມຕາມການຕັດສີນຂອງສານນັ້ນ, ສານ ສາມາດອອກຄໍາສັ່ງໃຫ້ຄູ່ກໍລະນີ 
ຈ່າຍເງິນ, ສົ່ງມອບຊັບ, ໃຫ້ປະຕິບັດພັນທະການຈົດທະບຽນ ແລະ ປະຕິບັດອື່ນໆໄດ້.






